
ᓄᓇᕗᑦ ᒪᓕᒐᓕᐅᕐᕕᖓ 
 

ᐂᖀ⅔ᐸ 
ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ 
ᔮᓐ ᑯᐊᒃ 

 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐸᐸ⅔ᑮᑰᑦ ᕋ ᑰ�  
᐀ᖀᓐ ᐀ᑑ-� ᒻ ᓃᕐ ᑑ� V � F  

ᐂᖁᓖᐂᑐ� 64237� 531-1� ᓪ ᑰᑮᔾ ᑐ� 64237� 531-15� ᐄᑕᖀᓅᖃ ᑑᑉ ⅔� 64337� 0-322 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 
ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 
ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 
ᓯᒥᐅᓐ ᒥᑭᓐᖑᐊᖅ 
(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 
ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᓕᒃ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 
(ᓇᑦᓯᓕᒃ) 

 
ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   
 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 
(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2019-2020 - 

ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ ............................................................................... 3022 

ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2019-2020 - 

ᐃᖅᑲᓇᐃᔭᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ ................................................................ 3074 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᐃᑦ, ᓄᓇᕗᑦ 
ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 
ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 
ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 
ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ 
ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, 
ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 
ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᖃᐃᕐᓂᖅ, 
ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᓯᕗᓕᖅᑏ, ᒪᓕᒐᓕᐅᖅᑎᐅᖃᑎᒃᑲ, 
ᐅᓪᓛᒃᑯᑦ. ᓄᓇᕗᒻᒥᐅᖑᖃᑎᕗᑦ ᐅᓪᓛᒃᑯᑦ. ᐅᓪᓗᒥ 
ᑲᑎᒪᓂᐊᓕᕐᒥᒐᑦᑕ, ᐱᓕᕆᐊᒃᓴᖃᕋᑦᑕ 
ᐱᓕᕆᑦᑎᐊᕈᒪᒐᓗᐊᖅᐳᒍᓪᓗ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, 
ᐅᑉᓛᑦᓯᐊᕙᖅ ᐅᑉᓛᒃᑯᑦ ᓄᓇᕗᒻᒥᐅᑦ ᐅᑉᓛᒃᑯᑦ 
ᓴᓂᑭᓗᐊᕐᒥᐅᓪᓗ. 
 
ᐅᑉᓛᖅ ᑖᒃᑯᓄᖓ ᑲᑎᒪᔾᔪᑎᒃᓴᑦᑎᓐᓄᑦ 19-ᒧᑦ 
ᑲᑎᒪᔾᔪᑎᒧᑦ ᑲᔪᓯᑲᐅᑎᒋᔪᒪᓪᓗᖓ 
ᐊᖏᖅᑕᐅᔪᒪᔪᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᓕᔅᓯᓐᓄᓕᒫᖅ 
ᐊᖏᖅᑕᐅᓇᓱᐊᕐᒪᑦ ᑕᕝᕙᓂ  

ᑲᑎᒪᔾᔪᑎᒃᓴᑦᑎᓐᓂ ᓇᐃᓴᐅᑎᓕᖕᒧᑦ 19-ᒧᑦ 
ᑕᐃᑲᓐᖓᑲᐅᑎᒋᔪᒪᓪᓗᓂ, ᐊᒃᑳᖅᑐᖃᖅᐸ? 
ᐋᒃᑳᖅᑐᖃᖏᒻᒪᑦ, ᑲᑎᒪᔾᔪᑎᒃᓴᖅ 19. 
ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᓪᓗᑎᒃ 
ᐱᖁᔭᒃᓴᒥᒃ ᐊᓯᖏᓐᓄᓪᓗ, ᒪᓕᒐᒃᓴᐃᑦ 
ᓇᐃᓴᐅᑎᓖᑦ 13, 15, 16, 17, 18, 20, ᐊᒻᒪ 21. 
ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ ᐋᖁᐊᖅ. 
 
ᐊᒻᒪᓗ ᐱᖁᔨᕗᖔᕈᒻᒧᑦ ᓇᐃᓴᐅᑎᓕᖕᒧᑦ 17 - 
5(2), ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ, 
ᑲᑎᒪᓂᐊᖅᑐᓯ ᓄᖅᑲᕈᒪᓕᓚᐅᖏᓐᓂᓕᒫᔅᓯᓐᓂᒃ.  
 
ᐊᒻᒪ ᒫᓐᓇ ᑎᓕᐅᖅᐸᔅᓯ ᐃᒃᓯᕚᖏᓐᓇᖁᓪᓗᓯ 
ᑖᒃᑯᐊ ᐊᑐᐃᓐᓇᕈᑐᐊᖅᐸᑕ ᑲᑎᒪᑐᐃᓐᓇᕐᓂᕐᒧ 
ᐱᒋᐊᑲᐅᑎᒋᓂᐊᕋᑦᑕ. 
 
ᐃᖅᓱᖅᑏ. 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓪᓛᒃᑯᑦ 
ᑲᑎᒪᔨᐅᖃᑎᒃᑲ. ᓄᓇᕗᒻᒥᐅᑦ ᐅᓪᓛᒃᑯᑦ ᑕᐅᑐᒃᑐᐃᑦ 
ᐅᓪᓛᑦᓯᐊᖅ. 
 
ᑖᒃᑯᐊ ᑲᑎᒪᓂᑐᐃᓐᓇᑦ ᒪᑐᐃᓕᕆᕋᕗᑦ ᐅᓪᓗᒥ 
ᐱᓕᕆᐊᖃᖅᐳᒍᑦ ᒪᓕᒐᒃᓴᐃᑦ ᓈᓴᐅᑎᓖᑦ 13, 15, 
16, 17, 18, 20, ᐊᒻᒪ 21. ᖃᓄᖅ ᑲᑎᒪᔩᑦ 
ᐱᔪᒪᕙᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ ᐅᓪᓛᔅᓯᐊᖅ (ᑐᓵᔨᑎᒍᑦ) 
ᑖᒃᑯᐊ ᑲᔪᓯᔪᒪᔪᖑᑦ ᒪᓕᒐᒃᓴᖅ 15- 
ᕿᒥᕐᕈᔭᐅᓂᖓᓂᒃ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᔪᒪᔪᐃᑦ ᑖᒃᑯᐊ ᐊᕙᑎᓕᕆᔨᒃᑯᑦ ᐊᒻᒪ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᔪᓐᖏᒃᑯᑦᑕ ᐊᒻᒪ  
ᒐᕙᒪᒃᑯᑦ ᓯᕗᓕᐅᖅᑎᖏᑦ ᐊᒻᒪ 

ᒪᓕᒐᓕᐅᖅᑏᑦ ᑎᑎᕋᕐᕕᖓᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᖏᖅᓯᒪᕕᑖ ᒪᓕᒐᒃᓴᒧᑦ 15? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᐊᕙᑎᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 
ᐊᖓᔪᖅᑳᖅ ᓴᕕᑲᑖᖅ ᑖᒃᑯᐊ ᐃᖅᑲᓇᐃᔭᖅᑎᑎᑦ 
ᑕᒪᐅᓐᖓᖃᑕᐅᖁᕕᒌᑦ ᑲᑎᒪᓂᕐᒧᑦ. ᒫᓐᓇ 
ᐊᖓᔪᖅᑳᖅ ᓴᕕᑲᑖᖅ.  
 
ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ):  ᖁᔭᓐᓇᒦᒃ 
ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᑲᑎᒪᔩᑦ ᓇᒻᒪᒃᓴᖅᐸᑦ ᑖᒃᑯᐊ ᐃᑲᔪᖅᑎᖏᑦ 
ᖃᐃᒃᐸᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 
ᑖᒃᑯᐊ ᑕᕝᕗᖓᖅᑎᓚᐅᕐᒥᒃᑭᑦ. 
 
ᒥᓂᔅᑕ ᓴᕕᑲᑖᖅ, ᓇᓗᓇᐃᕈᓐᓇᕈᕕᑦ ᑖᒃᑯᐊ 
ᑕᕝᕙᓃᖃᑎᒋᔭᑎᑦ ᐊᒻᒪ ᐱᒋᐊᕈᓐᓇᖅᓯᔪᑎᑦ. 
 
ᐊᖓᔪᖅᑳᖅ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ 
ᐃᒃᓯᕙᐅᑖᖅ. ᓴᐅᒥᓐᓄᑦ ᓯᑏᕝ ᐱᓐᒃᓴᓐ ᑖᓐᓇ ᒫᓐᓇ 
ᑐᒡᓕᕆᔭᕋ ᐊᕙᑎᓕᕆᔨᒃᑯᓐᓂᒃ, ᐊᒻᒪ 
ᑕᓕᖅᐱᓐᓃᑦᑐᖅ ᓂᑭ ᓄᐄᔨ,  ᑐᑭᒧᐊᒃᑎᑦᑎᔨ 
ᑮᓇᐅᔭᓕᕆᓂᕐᒧᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᖁᕕᐊᒋᔭᒃᑲ 

ᐊᕕᒃᑐᖅᓯᒪᓂᕆᔭᑦᑕᑦ ᐱᓕᕆᐊᕆᔪᒪᓯᒪᔭᖏᑦ 
ᑕᕝᕗᖓ ᑮᓇᐅᔭᑦ ᑐᒃᓯᕋᕈᑎᖏᓐᓄᑦ 2019-2020.  
 
ᑖᒃᑯᐊ ᐊᕙᑎᓕᕆᔨᒃᑯᑦ 2019-2020 $27,742,000. 
ᑖᓐᓇ ᐊᖏᒡᓕᕚᓪᓕᖅᓯᒪᖏᑦᑐᖅ 2018-19-ᒥᑦ. 
ᑖᒃᑯᐊ ᐱᓕᕆᖃᑎᒋᓪᓗᑎᒍᑦ ᑕᒪᒃᑯᐊᑦ ᑮᓇᐅᔭᕗᑦ 
ᐊᑐᑦᑎᐊᖃᑦᑕᕋᑦᑎᒍᑦ ᑕᒡᕙᓂ 2018-19. ᑖᒃᑯᐊᑦ 
$7.8 ᒥᓕᐊᓐ ᓯᓚᑖᓂᒃ ᑮᓇᐅᔭᑦ ᑎᒍᓚᐅᖅᑕᕗᑦ. 
 
ᑕᒫᓐᓇ ᐱᓕᕆᐊᕆᓪᓗᐊᑕᖅᑕᕗᑦ ᑕᒪᒃᑯᐊ 
ᐃᖅᑲᓇᐃᔭᕈᓐᓇᖅᑐᐃᑦ ᐃᓅᓗᑎᒃ. ᑕᒪᒃᑯᐊᓗᒃ 
ᐃᓂᒡᓚᒃᑎᕆᓂᖅ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ.  
 
ᓯᓚ ᐊᓯᔾᔨᖅᐸᓪᓕᐊᓂᖓ ᐱᒻᒪᕆᐅᖕᒪᑦ ᓄᓇᕗᒻᒥᑦ 
ᑕᒪᓐᓇ. ᐊᕙᑎᓕᕆᔨᒃᑯᑦ ᑐᑭᒧᐊᒃᑎᑦᑎᔨᕗᑦ 
ᓄᓇᕗᒻᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᕐᒧᑦ 
ᐱᓕᕆᓂᕆᔭᖏᑦ ᑕᒪᒃᑯᐊ ᑳᓇᑕᐅᑉ 
ᒐᕙᒪᒃᑯᖏᓐᓂᒃ. ᑖᓐᓇ ᑲᓇᑕᓕᒫᒥ ᓴᓗᒪᓂᕐᒧᑦ 
ᑐᕌᖓᔪᖅ ᓯᓚᒧᓪᓗ ᐊᓯᔾᔨᖅᐸᓪᓕᐊᓂᖓᓄᑦ.  
 
ᑖᒃᑯᐊ ᐊᕙᑎᓕᕆᔨᒃᑯᑦ ᒪᓕᒐᕐᒥᒃ ᓂᕐᔪᑏᑦ ᒥᒃᓵᓄᑦ 
ᑲᒪᒋᔭᖃᖃᑦᑕᖅᑐᑦ. ᐊᕐᕌᓂ ᑖᒃᑯᐊ ᓄᓇᕗᒻᒥᑦ 
ᓇᓄᐃᑦ ᑲᒪᒋᔭᐅᖃᑦᑕᕐᓂᖏᓐᓄᑦ ᐋᖅᑭᒃᑕᐅᓯᒪᔪᖅ 
ᐋᖅᑭᖃᑎᒌᓚᐅᖅᑐᑦ ᑖᒃᑯᐊ. ᑖᒃᑯᐊᓗ 
ᐊᕙᑎᓕᕆᔨᒃᑯᑦ ᐃᓚᐅᓚᐅᕐᒥᔪᑦ ᓄᓇᕗᑦ 
ᐆᒪᔪᓕᕆᔨᕐᔪᐊᑯᒃ ᓈᓚᖕᓂᖃᖅᑎᑦᑎᑎᓪᓗᒋᑦ 
ᓄᕕᐱᕆ 13-ᒥᒃ 16-ᒧᑦ, 2018-ᖑᑎᓪᓗᒍᑦ ᐊᒻᒪ 
ᓂᕆᐅᖕᓂᖃᖅᑐᑦ ᑖᒃᑯᐊ ᓈᓚᖕᓂᖃᓚᐅᖅᑎᓪᓗᒋᑦ 
ᒫᑦᓯ 2019-ᖑᑎᓪᓗᒍᑦ ᑖᒃᑯᐊ ᓇᓗᓇᐃᖅᑕᐅᒃᐸᑦ 
ᑕᕝᕗᖓ ᓴᖅᑭᑎᓛᖅᑕᕋ ᐊᖏᕈᑎᓕᐊᖅ 
ᐊᖏᖅᑕᐅᓯᒪᓕᖅᐸᑦ.  

ᐊᕙᑎᓕᕆᔨᒃᑯᑦ ᑐᒃᓯᕋᖅᑕᖏᑦ ᑮᓇᐅᔭᓄᑦ 2019-
2020 ᓇᓗᓇᐃᖅᓯᔪᐃᑦ ᓇᓄᐃᑦ 
ᑭᒡᓕᓯᓂᐊᖅᑕᐅᓂᖏᓐᓂᒃ ᐊᒻᒪ ᖃᒪᒋᔭᐅᓂᖏᓐᓂᒃ 
ᐊᒻᒪ ᐃᓐᓂᓪᓕᖅᑎᕆᓂᕐᒧᑦ ᐱᖓᓱᓄᑦ ᐊᕐᕌᒍᓄᑦ. 
ᑐᒃᑐᓂᒃ ᑲᒪᓂᒻᒪᕆᐅᔪᖅ ᐊᒻᒪ ᓯᑎᕆᐱ 2018 
ᑖᒃᑯᐊ ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓂᖃᓚᐅᖅᑐᑦ 
2017 ᖃᒪᓂᕐᔪᐊᑦ ᑐᒃᑐᖏᑦ 
ᖃᐅᔨᓴᓚᐅᖅᑕᐅᑎᓪᓗᒋᑦ ᐃᓚᒋᔭᐅᔪᓄᑦ ᐊᒻᒪ 
ᓄᓇᓕᕗᓪᓗᑦ ᑖᒃᑯᐊ ᐊᕙᑎᓕᕆᔨᒃᑯᑦ 
ᑭᓪᓕᓯᓂᐊᖁᔨᓚᐅᖏᑦᑐᑦ ᒪᖃᐃᓐᓂᕐᒥᑦ ᑕᒪᓐᓇᓗᒃ 
ᖃᐅᔨᓴᑦᑕᐅᔪᑦ ᑐᒃᑐᐃᑦ ᓈᓴᐅᑎᖏᑦ. ᑕᒫᓂᓗᒃ 
ᕿᑭᖅᑖᓗᖕᒥᒃ ᑐᒃᑐᐃᑦ ᒥᒃᓵᓄᑦ ᔮᓐᓄᐊᕆ 2019 
ᓄᓇᓖᖕᓄᑦ ᐳᕌᖅᐸᓪᓕᐊᓕᓚᐅᖅᑐᑦ ᖃᐅᔨᓴᕐᓂᕐᒥᒃ 
ᖃᐅᔨᓴᕈᒪᔭᖏᑦ ᐊᒻᒪ ᑖᒃᑯᐊ ᑐᒃᑐᐃᑦ 
ᑲᒪᒋᔭᐅᓂᖏᑦ ᕿᑭᒃᑖᓘᖕᒥᒃ ᐊᒻᒪ ᐊᕙᑎᓕᕆᔨᒃᑯᑦ 
ᓄᓇᑦᑎᐊᖅ ᒐᕙᒪᒃᑯᖏᓐᓂᒃ ᑖᒃᑯᓂᖓ 
ᒋᒡᓕᓯᓂᐊᖅᑐᑏᒃ ᑐᒃᑐᓂᒃ batherst ᐊᒻᒪ 
bluenose ᑐᒃᑐᖁᑎᖏᓐᓂᒃ ᔫᓂ 2018-ᖑᑎᓪᓗᒍᑦ 
ᑖᒃᑯᐊ ᓄᓇᑦᑎᐊᖅ ᒐᕙᒪᖏ 
ᖃᐅᔨᓴᕐᓂᖃᓚᐅᖅᑐᐃᑦ 2018-ᒥᓗ 
ᓇᓗᓇᐃᖅᑕᐅᓪᓗᑎᒃ. ᑖᒃᑯᐊᒎᖅ ᑐᒃᑐᐃᑦ 
ᑐᒃᑐᑭᓪᓕᕚᓪᓕᓪᓚᕆᒃᑐᑦ ᐃᓱᒫᓗᓐᓇᖅᓯᓪᓗᑎᒃ 
ᐊᒻᒪ ᒐᕙᒪᐃᑦ ᐱᓕᕆᖃᑎᒌᒍᒪᔪᑦ ᑖᒃᑯᐊᓗᒃ 
ᐱᓕᕆᖃᑎᒋᖃᑦᑕᖅᑕᕗᑦ ᓇᓗᓇᐃᖅᓯᓗᑎᒃ ᑖᒃᑯᐊ 
ᑐᒃᑐᐃᑦ ᓄᖑᑉᐸᓪᓕᐊᓂᑦ ᐱᓪᓗᒋᑦ.  
 
ᐃᒃᓯᕙᐅᑖᖅ, ᐊᖑᓇᓱᖕᓂᖅ ᐱᒻᒪᕆᐅᔪᖅ ᐃᓄᖕᓄᑦ 
ᐊᐅᓪᓛᕈᑎᖏᓐᓄᑦ ᐱᔾᔪᑎᖏᓐᓄᑦ 
ᑭᓇᐅᓂᖏᓐᓄᓪᓗᑦ. ᑕᒪᓐᓇ ᐊᒪᕈᕐᒥᑦ ᑲᑐᖅᓱᐃᓂᖅ 
ᐊᒪᕈᖅᑕᐅᖃᑦᑕᖅᑐᓂᒃ ᕿᑎᕐᒥᐅᓂᒃ ᑖᒃᑯᐊ active 
harvesters program-ᖑᓂᕋᖅᑕᐅᔪᖅ ᑖᒃᑯᐊ 
ᐊᒪᕈᖃᑦᑕᖅᑐᐃᑦ ᖃᐅᔨᓴᖅᑎᓄᑦ 
ᐃᑲᔪᖅᑕᐅᓂᐊᖅᑐᑦ ᑕᒪᒃᑲᐊ ᑎᒥᖏᑦᑕᑦ 
ᖃᓄᐃᓕᕐᒪᖔᑕ ᐊᒻᒪ ᑐᒃᑐᓂᒃ ᖃᓄᖅ 
ᐊᒃᑐᖅᓯᖃᑦᑕᕐᒪᖔᑕᑦ. ᑖᒃᑯᐊ ᐊᕙᑎᓕᕆᔨᒃᑯᑦ  

ᐊᑭᓖᔪᓐᓇᕐᓂᕐᒥᒃ ᑕᒪᒃᑯᓄᖓ ᖃᐅᔨᓴᕐᓂᕐᒧᑦ 
ᐊᒪᕉᔪᓂᒃ ᐊᒻᒪ ᑖᒃᑯᐊ ᐊᕙᑎᓕᕆᔨᒃᑯᑦ ᑕᒪᒃᑯᐊ 
ᖃᓄᐃᑦᑕᐃᓕᒪᓂᕐᒧᑦ ᐊᖑᓇᓱᒃᑎᐊᕐᓂᕐᒧᓪᓗ 
ᓄᓇᕘᒻᒥᒃ ᐱᓕᕆᐊᖃᖃᑦᑕᕐᒥᔪᑦ. 
 
2019-2020 ᑖᒃᑯᐊ ᒥᓐᖑᐃᖅᓯᓕᕆᕕᒃᑯᑦ ᐊᒻᒪ 
ᐊᖏᕈᑎᓂᒃ ᐸᕐᓇᐃᖃᑦᑕᕐᓂᐊᖅᑐᐃᑦ ᑕᒪᒃᑯᐊ 
ᒥᓐᖑᐃᖅᓯᕐᕖᒃ ᑕᒪᒃᑲᐊ ᐸᕐᓇᒍᓐᓇᑦᑎᐊᖁᓪᓗᒋᑦ 
ᐊᐅᓪᓛᑦᑎᐊᕐᓗᒋᓪᓗᑦ ᑕᒪᒃᑯᐊ ᐱᔭᕆᐊᖃᖅᑕᕗᑦ 
ᒥᓐᖑᐃᖅᓯᕐᕕᓕᕆᔪᓂᒃ. ᑕᒪᒃᑯᐊ ᐃᓄᐃᑦ 
ᐊᖏᖃᑎᒌᒍᑎᖏᓐᓂᑦ ᑕᒪᒃᑯᐊ 
ᒥᓐᖑᐃᖅᓯᕐᕕᓕᕆᔩᑦ ᐋᖅᑭᒋᐊᖅᓯᒪᔭᕗᑦ ᑖᒃᑯᐊ 
ᐱᖁᔭᖏᑦ ᒥᓐᖑᐃᖅᓯᕐᕖᑦ ᐱᓪᓗᒋᑦ.  
 
ᑖᒃᑯᐊ ᐊᕙᑎᓕᕆᔨᒃᑯᑦ ᐃᖃᓗᒃᓯᐅᕐᓂᕐᒧᑦ ᓄᓇᕗᑦ 
ᐸᕐᓇᐅᑎᖓᑦ 2016-2020-ᒧᑦ ᓇᓗᓇᐃᖅᑕᐅᔪᖅ 
ᐃᖃᓗᒃᓯᐅᕐᓂᕐᒧᑦ ᓄᓇᕗᒻᒥᒃ ᐊᑐᖅᑕᐅᓂᐊᖅᑐᖅ 
ᐊᒻᒪ ᓂᕿᖃᑦᑎᐊᕐᓂᕐᒧᑦ ᑕᒪᐅᖓ ᑐᕌᖓᔪᖅ 
ᓄᓇᓕᖕᓄᑦ. ᑖᓐᓇ ᐅᒥᐊᕐᔪᐊᖁᑎᕗᑦ ᐊᒻᒪ 
ᓯᒡᔭᐅᔪᓂ ᖃᐅᔨᓴᕐᓂᖅ ᐃᖅᑲᖓᓂᓪᓗ ᑕᒪᒃᑯᐊᓗ 
ᐃᖃᓪᓕᐊᕋᒃᓴᐅᔪᐃᑦ ᐊᒻᒪ ᐱᓕᕆᖃᑕᐅᔪᒪᔪᐃᑦ 
ᐃᓕᓐᓂᐊᖅᑎᑦᑎᔨᐅᔪᐃᑦ ᐊᒻᒪ ᑲᓇᑕᐅᑉ 
ᒐᕙᒪᒃᑯᖏᑦ ᓇᖕᒥᓂᖃᖅᑐᐃᓪᓗᑦ ᐃᖃᓗᒃᓯᐅᕐᓂᕐᒥᒃ 
ᓄᓇᕗᒻᒥᒃ ᐱᕚᓪᓕᖅᑎᑦᑎᖃᑦᑕᖅᑐᐃᑦ.  
 
ᐊᕙᑎᓕᕆᔩᑦ ᑖᒃᑯᐊ ᓇᑦᑏᑦ ᐊᒻᒪ ᒥᖅᑯᓕᖕᓂᒃ 
ᑲᒪᒋᔭᖃᖅᑐᑦ ᑖᒃᑯᐊ ᐃᓄᐃᑦ 
ᑲᒪᒋᓪᓚᕆᖃᑦᑕᖅᑕᖏᑦ ᐱᕈᖅᐹᓪᓕᖅᑐᑦ ᓄᓇᕗᒻᒥᒃ 
ᐊᒻᒪ ᑕᕆᐅᖅ ᐊᑭᐊᓂ ᔫᕈᑉᒥ ᑕᒪᒃᑯᐊ ᓇᑦᑎᕐᒧᑦ 
ᒥᖁᐃᓪᓗᑦ ᓂᐅᕕᕈᑕᐅᔪᒃᓴᖏᑦ ᕿᓄᐃᓐᓇᖅᑐᒍᑦ 
ᐊᒻᒪ ᐃᓄᐃᑦ ᓴᓇᔭᖏᑦ ᕿᓯᕐᓂᒃ 
ᒪᑐᐃᖓᑦᑎᐊᖁᓪᓗᒋᑦ ᑖᒃᑯᐊᓗ ᐊᕙᑎᓕᕆᔨᒃᑯᑦ 
ᓇᑦᑏᑦ ᕿᓯᖏᓐᓂᒃ ᑖᕗᖓ European union-ᒧᑦ 
ᑖᒃᑯᐊ ᐃᓄᐃᑦ ᓇᑦᑎᖅᑕᖏᑦ 
ᑖᕗᖓᕈᓐᓇᖅᑎᓪᓗᒋᑦ.  
 
ᑕᒪᓐᓇ ᓇᑦᑎᕐᓂᒃ ᐱᔪᒪᔪᑦ ᐊᒥᓲᒻᒪᑕ 

ᐊᒻᒪ ᐊᒥᓲᓪᓗᑎᒃ ᓇᒻᒥᓂᖁᑎᓖᑦ ᑕᒪᑐᒧᖓ. 
ᐊᕙᑎᓕᕆᔨᒃᑯᑦ ᐱᓇᓱᐊᒐᖃᖅᐳᑦ ᐃᑲᔪᖅᑐᐃᓗᑎᒃ 
ᐊᖑᓇᓱᒃᑎᓂᒃ, ᐊᓐᓄᕌᒃᓴᓄᑦ ᐆᒃᑑᑎᓕᐅᓲᓂᒃ, 
ᐊᒻᒪᓗ ᓂᐅᕕᐊᒃᓴᖃᓲᓂᒃ ᓄᓇᕗᑦ ᕿᓯᖏᓐᓂᒃ 
ᐊᒥᖏᓐᓂᓪᓗ. ᕿᓰᓪᓗ ᐊᒦᓪᓗ ᒥᒃᓵᓄᑦ ᑕᒪᓐᓇ 
ᐸᕐᓇᒍᑎᒋᔭᕗᑦ ᒫᓐᓇ ᐋᖅᑭᒋᐊᕈᑎᒃᓴᖓᓂᒃ. 
 
ᑖᒃᑯᐊ ᐊᕙᑎᓕᕆᔨᒃᑯᑦ ᓄᓇᕗᒻᒥᐅᑕᓂᒃ ᐃᓄᖕᓂᒃ 
ᐱᕚᓪᓕᖅᑎᑦᑎᓂᐊᕐᒪᑕᒃ ᖁᔭᓐᓇᒦᒃ, 
ᐅᓂᒃᑳᕈᓐᓇᕋᑦᑕᒃ ᐃᓕᒃᓯᓐᓄᒃ ᐊᒻᒪ 
ᑭᐅᔪᓐᓇᕐᓂᐊᖅᐳᒍᑦ ᐊᐱᖁᑎᖅᓴᖃᕈᒡᓯᑦ.ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᖄᖅ 
ᓴᕕᑲᑖᖅ. ᑖᒃᑯᐊ ᑲᑎᒪᔨᕋᓛᑦ ᐃᒃᓯᕙᐅᑕᖓ 
ᐅᖃᐅᓯᒃᓴᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᐅᓪᓛᑦᑎᐊᖅ. ᖁᕕᐊᓱᒃᑐᖓ ᑖᒃᑯᐊ 
ᒪᑐᐃᖅᓯᑎᓪᓗᑕᒃ ᐅᖃᓪᓚᒍᓐᓇᕋᒪ ᑖᒃᑯᐊ 
ᓄᓇᓕᖕᓂ ᐱᕙᓪᓕᐊᓂᕐᒧᑦ ᑲᑎᒪᔨᕋᓛᑦ ᑖᒃᑯᐊ 
ᕿᒥᕐᕈᑦᑎᓪᓗᑕ 2019-2020 ᐊᑐᕈᑎᖏᑦ ᐊᒻᒪ 
2019-2022-ᒧᑦ ᐸᕐᓇᒃᓯᒪᔭᖏᑦ ᐊᕙᑎᓕᕆᔨᒃᑯᑦ.  
 
ᑖᒃᑯᐊ ᐊᕙᑎᓕᕆᔨᒃᑯᒃ 2019-2020 
ᐊᐅᓪᓛᕈᑎᖏᑦ ᑲᑎᓐᓂᐊᖅᑐᑦ 27-ᒥᓕᐊᓐ 
742,000 ᐊᓯᔾᔨᖅᓯᒪᖏᑦᑐᖅ 2017-2018 
ᐊᕐᕌᒍᕆᓚᐅᖅᑕᖏᓂᒃ. ᑕᒪᒃᑯᐊ ᐃᖃᓇᐃᔮᒃᓴᐃᑦ 
ᒪᕐᕉᖕᓂᒃ ᐃᓐᓄᒃᐸᓪᓕᖅᑐᑦ 141.5-ᖑᓕᖅᑐᖅ. 
ᑖᓐᓇ ᐱᕈᖅᐹᓪᓕᖅᑐᖅ 1.4 ᐳᓴᒥᒃ 2018-2019 
ᑮᓇᐅᔭᕆᓚᐅᖅᑕᖏᓐᓂᒃ.  
 
ᑖᓐᓇ ᐊᖓᔪᖅᑳᖅ ᑲᑎᒪᔨᕋᓛᓄᑦ 
ᓴᕿᓚᐅᖅᑎᓪᓗᒍᒃ ᑕᒪᒃᑯᐊ ᑲᑎᒪᔩᑦ 
ᓇᓗᓇᐃᖅᓯᓚᐅᕐᒪᑕᑦ ᐃᓱᒫᓘᑎᒋᔭᒥᓂᒃ. 
 

ᑖᒃᑯᐊ ᐊᕙᑎᓕᕆᔨᒃᑯ.ᑦ ᑖᒃᑯᐊ ᐊᖑᓇᓱᒃᑎᓄᑦ  
ᐃᑲᔫᖅᑕᐅᓂᐊᖅᑐᑦ ᐱᖁᔭᖓᑦ ᐃᒻᒪ ᓇᑦᑎᕐᓄᑦ 
ᐊᒻᒪ ᒥᖁᓖᓐᓄᒃ ᐱᖁᔭᖏᑦ ᐊᖏᖅᑕᐅᓚᐅᖅᑐᑦ 
2017 ᒪᐃᖑᑎᓪᓗᒍᑦ ᐊᒻᒪ ᐃᓱᓕᓐᓂᐊᖅᑐᑦ ᒪᔾᔨ 
31, 2022. ᑖᒃᑯᐊ ᑮᓇᐅᔭᖃᖅᑐᐅᔪᑦ 7 
ᐊᔾᔨᒌᖏᑦᑐᑦ ᑖᒃᓱᒪ ᐃᓗᐃᓂᒃ ᐱᖁᔭᖃᖅᑐᑏᒃ 
ᑕᒪᒃᑯᐊ ᐊᖑᓇᓱᒃᑏᑦ ᐃᑲᔫᑎᖏᑦ ᑖᒃᑯᐊ 
ᑲᑎᒪᔨᕋᓛᑦ ᐊᔭᐅᕋᓗᐊᖅᐳᑦ ᑖᒃᑯᐊ 
ᐅᓂᑳᑦᑎᐊᖅᓯᒪᔪᒥᒃ ᐊᕐᕌᒍᑕᒫᖅᓯᐅᒻᒧᑦ ᑕᒪᒃᑯᐊ 
ᐅᓂᒃᑲᐅᑎᖏᑦ ᑕᕝᕗᖓ ᓴᕿᑕᐅᓗᑎᑦ ᑲᑎᒪᕕᒻᒧᑦ.  
 
ᑖᓐᓇ ᓄᓇᕗᑦ ᒪᓕᒐᖓ ᓂᕐᔪᑎᓄᑦ 2003-ᒥᒃ 
ᓅᑕᐅᓚᐅᖅᓯᒪᖕᒪᑦ ᑕᒪᒃᑯᐊ ᐃᓚᖏᑦ ᔪᓚᐃ 9, 
2005-ᐱᓐᖑᖅᑎᑕᐅᓚᐅᕐᒪᑦ. ᑖᓐᓇ 176 ᒪᓕᒐᐅᑉ 
ᐃᓗᐊᓂᒃ ᐊᖓᔪᖅᖄᖅ ᐸᕐᓇᓪᓗᓂᒎᖅ 
ᓴᕿᒃᑎᑦᑎᓗᓂᒃ ᑕᕝᕗᖓ ᑲᑎᒪᕝᕕᖕᒧᑦ ᐅᓂᑳᖅᑐᒥᒃ 
ᑕᓪᓕᒪᑦ ᐊᕐᕌᒍᑦ ᓈᔭᕌᖓᑕᑦ ᓂᕐᔪᑏᑦ 
ᑲᒪᒋᔭᐅᓂᖏᓐᓄᑦ. ᑖᓐᓇ 2013 ᐅᓂᒃᑳᖅᑐᐊᖅ 
ᑕᕝᕙᓂᒃ ᓴᕿᑕᐅᓚᐅᖅᑐᖅ ᓅᕖᕙ 2013-
ᖑᑎᓪᓗᒍᑦ ᑭᓯᐊᓂ ᑖᓐᓇ 2018 ᐅᓂᒃᑳᖅᑐᐊᖓ 
ᓱᓕ ᐱᑕᖃᖏᒻᒪᑦ ᖃᖓᓗ 
ᐱᐊᓂᒃᑕᐅᓯᒪᒐᓗᐊᕐᒪᖔᓪᓘᓐᓃᒃ ᐃᓱᒪᓇᖅᑐᖅ.  
 
ᒪᒃᑯᐊ ᐃᓱᒫᓘᑕᐅᖕᒥᔪᑦ ᑲᑎᒪᔨᓄᑦ ᑕᕝᕙᓂᒃ 
ᑕᒪᒃᑯᐊ ᐅᓗᕆᐊᓇᖅᑐᐃᑦ ᐊᖏᔪᐃᑦ ᓄᓇᓖᑦ ᐊᒻᒪ 
ᐊᕕᒃᑐᖅᓯᒪᔪᓂᒃ ᑮᓇᐅᔭᒥᒃ ᓂᐅᕕᐊᒃᓴᖃᕐᓂᖅ 
ᑕᒪᒃᑯᐊ ᑐᒃᑐᐃᑦ ᐊᒃᑐᖅᑕᐅᑐᐃᓐᓇᕆᐊᖃᓕᕐᒪᑕᑦ.  
ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᖅᓯᒋᕗᑦ ᑕᒪᓐᓇ 
ᐱᔭᕆᐊᑐᒻᒪᑦ ᐊᒻᒪ ᐅᖃᖃᑎᒌᒋᐊᖃᕐᓂᖏᓐᓂᒃ 
ᓄᓇᕗᑦ ᑐᓐᖓᕕᒃᑯᑦ ᐆᒪᔪᓕᕆᕕᔾᔪᐊᑯᑦ 
ᐊᖑᓇᓱᒃᑏᑦ ᑲᑎᒪᔨᖏᑦ ᐊᒻᒪ ᖃᖓᑕᓲᖅᑏᑦ 
ᓄᓇᕗᒻᒥᑦ ᑖᔅᓱᒥᖓ ᑕᐅᑐᒋᐊᖃᕐᓂᐊᕐᒪᑕᑦ.  

ᑖᒃᑯᐊ ᐊᕙᑎᓕᕆᔨᒃᑯᒃ 2018-19 ᑮᓇᐅᔭᑦ 
ᐃᓚᖃᕐᒥᔪᑦ $150,000-ᖃᕐᒥᔪᑦ. ᑮᓇᐅᔭᒥᒃ 
ᑕᕝᕗᖓ ᐃᒪᕐᒧᑦ ᑐᕌᖓᔪᒥᒃ ᑖᓐᓇ ᓇᓗᓇᐃᖅᑕᖓ 
ᑕᒪᓐᓇ ᐃᑲᔪᕐᓗᓂ ᖃᐅᔨᒪᕚᓪᓕᕐᓂᕐᒧᑦ ᑕᒪᒃᑯᐊ 
ᐃᒪᐅᑉ ᓇᓗᓇᐃᖅᓯᒪᔭᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐱᑎᓪᓗᒋᑦ ᐊᒻᒪ ᐊᐃᕙᓐᓂᕐᒧᑦ ᑭᒡᓕᖃᐅᖅᑐᓂᒃ 
ᐃᒪᐃᑦ ᓴᓂᓕᕆᔭᖏᓐᓂᒃ ᐊᐃᕙᔾᔪᑎᖃᕆᐊᖃᕐᓂᖅ 
ᐅᖃᓕᒫᕐᕕᖓ 13.10.1 ᓄᓇᕗᑦ ᐊᖏᕈᑎᐊ 
ᒪᓕᓪᓗᒍᑦ ᑭᓯᐊᓂᒃ ᓇᓗᓇᖅᑐᖅ. ᑖᓐᓇ ᑮᓇᐅᔭᖅ 
ᐊᑐᖅᑕᐅᓂᐊᕐᒪᖔ, ᐊᑐᖅᑕᐅᓯᒪᒻᒪᖔ. ᑖᒃᑯᐊ 
2019-2020 ᑐᒃᓯᕋᖅᑕᖏᑦ ᓇᓗᓇᐃᖅᓯᔪᑦ 
$150,000 ᑕᕝᕗᖓ ᑮᓇᐅᔭᖃᖅᑎᑕᖓᓄ. ᑖᒃᑯᐊ 
ᑲᑎᒪᔨᕋᓛ ᐊᖓᔪᖅᑳᕐᒥᒃ ᐊᔭᐅᖅᐳᑦ ᑐᓴᕈᒪᓪᓗᑏᒃ 
ᑲᑎᒪᕝᕕᖕᒥ ᑖᓐᓇ  ᖃᓄᐃᓕᕐᒪᖔᑦ. ᑲᑎᒪᔨᕋᓛᓗᑦ 
ᑖᒃᑯᐊ ᓇᓗᓇᐃᖅᓯᖕᒥᔪᑦ 2019-2022 
ᐸᕐᓇᒃᓯᒪᔭᖓ ᓄᓇᓖᑦ ᐊᒻᒪ ᒐᕙᓚᒃᑯᑦ 
ᐱᔨᑦᓯᕋᕐᓂᖏᓐᓂᒃ ᑐᕌᕋᓱᒃᑕᖓ ᐃᒪᕐᒧᑦᑕᐅᖅ 
ᑐᕌᒐᖃᖅᑐᒥᒃ ᐱᒻᒪᑕᒃ. ᑖᒃᑯᐊ ᑲᑎᒪᔨᕋᓛᑦ 
ᑕᑯᔪᒪᔪᐃᑦ ᖃᓄᖅ ᐊᒻᒪ 
ᖃᓄᐃᓕᐅᖅᑕᐅᓂᐊᕐᒪᖔᑦ ᐊᒻᒪ ᑖᒃᑯᐊ 
ᐱᓕᕆᖃᑎᒌᒋᐊᖃᕐᓂᖏᑦ ᑕᒪᑐᒪ ᒥᒃᓵᓄᑦ.  
 
ᐊᕙᑎᓕᕆᔨᒃᑯᑦ ᑲᒪᒋᔭᖃᕐᒥᒻᒪᑕᑦ 
ᐃᖃᓇᐃᔭᕐᕕᖏᓐᓂᒃ ᓯᓚᐅᓯᕐᕕᖏᑦ 2019-2020 
ᑮᓇᐅᔭᖅᑐᕈᑎᒃᓴᖏᑦ ᑖᒃᑯᐊ ᐃᖃᓇᐃᔮᑦ 
ᐅᓄᖅᓯᒋᐊᕐᓂᐊᕐᒪᑕᑦ 30 ᐳᓴᓐᑎᑲᓴᕐᒥᒃ 2018-19 
ᐊᕐᕌᒍᒋᓚᐅᖅᑕᖓᓂᑦ. 2018-ᖑᑎᓪᓗᒍᑦ 
ᑕᓚᕖᓴᒃᑯᑦ ᑲᑎᒪᔨᕋᓛᑦ ᓈᓚᑦᑎᑦᑎᔪᔪᐃᑦ ᑖᕝᕙᓂ 
ᓯᓚᐅᑉ ᐊᓯᔾᔨᖅᐸᓪᓕᐊᓯᒪᓂᖓᓄᑦ ᓄᓇᕗᒻᒥᑦ. 
ᑕᐃᒪᓕ ᐊᑐᓕᖁᔭᐅᓪᓗᐊᑕᓚᐅᖅᑐᐃᑦ ᐊᑕᐅᓯᖅ 
ᑖᒃᑯᐊ ᐱᓕᕆᕕᑦ ᐅᓂᑳᖃᑦᑕᖁᓪᓗᒍᑦ ᐊᕐᕌᒍᑕᒫᑦ 
ᒪᓕᒐᓕᐅᕐᕕᖕᒧᑦ ᖃᓄᐃᓕᐅᕐᓂᖏᓐᓂᒃ 
ᑮᓇᐅᔭᖅᑐᕐᓂᖏᓐᓂᓪᓗᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᕐᒧᑦ ᐋᖅᑭᒍᑎᒋᔪᓄᒃ 
ᐋᖅᑭᒋᐊᕈᑎᖏᓪᓗ ᐱᖃᓯᐅᑎᒋᓗᒋᑦ ᐱᓕᕆᐊᖑᔪᑦ 
ᑮᓇᐅᔭᖅᑐᕐᓂᖏᓪᓗ ᐊᑐᓕᖅᑎᑕᐅᓂᖏᓐᓄᑦ 
ᓄᓇᕗᒻᒥᑦ ᐱᔭᒃᓴᖏᑦ ᑕᕝᕙᓂ ᑲᓇᑕᓂᒫᒧᑦ 
ᐋᖅᑭᒃᓱᖅᓯᒪᓂᖏᓐᓄᑦ ᓴᓗᒪᔪᒥᑦ 
ᐱᕈᖅᐸᓪᓕᐊᓂᕐᒧᑦ ᓯᓚᐅᓪᓗᒃ 
ᐊᓯᔾᔨᖅᐸᓪᓕᐊᓂᖓᓄᑦ. ᑲᑎᒪᔨᕋᓛᑦ 
ᐊᐃᑦᑖᕈᓱᓚᐅᖅᐳᑦ ᑖᒃᑯᐊ ᐱᓕᕆᕝᕕᐅᑉ 
ᑐᒃᓯᕋᖅᑕᖏᑦ 2019-2022 ᐱᔭᒃᓴᐃᑦ ᐸᕐᓇᐅᑎᖏᑦ 
ᐅᖃᐅᓯᖃᖅᓯᒪᖏᒻᒪᑕᑦ ᐅᓂᑳᓕᐅᖃᑦᑕᕐᓂᕐᒥᒃ.  
 
ᒥᓂᔅᑕ ᐊᕙᑎᓕᕆᔨᒃᑯᒃ ᑲᒪᒋᔭᖃᕐᒪᑦ 
ᐊᐅᓚᑦᑎᓂᕐᒥᒃ ᓄᓇᕗᒻᒥᑦ ᐊᕙᑎᐅᑉ 
ᓴᐳᒻᒥᔭᐅᓂᖓᓂᑦ ᒪᓕᒐᕐᒥᒃ ᐱᖃᓯᐅᔾᔨᓪᓗᑏᑦ 
ᐃᓗᓕᖏᑦ ᑖᒃᑯᐊ ᓱᕈᕐᓇᖅᑐᑦ ᑯᕕᔭᐅᓂᖏᓐᓄᑦ 
ᐊᕙᑎᒧᑦ. ᑲᑎᒪᔨᕋᓛᑦ ᐅᔾᔨᕈᓱᒻᒪᑕᒃ ᑖᒃᑯᐊ 2017-
18 ᒐᕙᒪᒃᑯᑦ ᑮᓇᐅᔭᖅᑐᕈᑎᖏᓐᓄᒃ ᓄᓇᕗᒻᒥᒃ 
ᓴᕿᑕᐅᓚᐅᖅᓯᒪᒧᑦ ᓅᕖᕙ 8, 2018-ᖑᑎᓪᓗᒍᑦ 
ᓇᓗᓇᐃᖅᓯᓯᒪᖕᒪᑕᑦ ᓄᓇᕗᑦ ᒐᕙᒪᒃᑯᖏᒡᒎᖅ 
ᓇᓗᓇᐃᖅᓯᓯᒪᖕᒪᑕᑦ 73-ᑲᓐᓂᕐᓂᒃ ᓄᓇᓂᒃ 
ᑲᒥᓯᓇ ᓄᓇᖁᑎᖏᓐᓂᒃ ᑖᒃᑯᐊᑦ 
ᐊᑭᓕᖅᑕᐅᔭᕆᐊᖃᖅᑐᑦ ᓱᕈᖅᓯᒪᓂᖏᓐᓄᑦ 
ᐱᑕᖃᑐᐃᓐᓇᕆᐊᖃᕐᒪᑕᑦ ᐋᖅᑭᒋᐊᕈᑎᒃᓴᖏᑦ 
ᓴᓗᒻᒪᖅᓴᑕᐅᓂᖏᑦ ᓄᐊᑦᑎᖅᓱᖅᑕᐅᓂᖏᓪᓗ. 
ᐱᓕᕆᕝᕕᐅᒃ 2018-2021 ᐱᔭᒃᓴᓄᑦ ᐸᕐᓇᐅᑎᖏᑦ 
ᓇᓗᓇᐃᖅᓯᓯᒪᒪᐅᖅᑐᖅ. ᑖᒃᑯᐊ 
ᓯᕗᓪᓕᐅᑎᓯᒪᔭᖏᖅ 2018-19 ᐊᕐᕌᒍᖓᓄᑦ 
ᐃᒪᓐᓇᐅᓚᐅᕐᒪᑦ ᑲᔪᓰᓐᓇᕐᓗᒍᑦ 
ᐱᓕᕆᐊᕆᔭᕆᐊᓖᒃ ᐱᓕᕆᐊᕆᓗᒋᑦ 
ᓈᑦᑎᓯᒪᑦᑎᐊᖅᑐᒥᒃ ᖃᐅᔨᓴᕐᓂᕐᒧᑦ ᐊᕙᑎᒧᑦ 
ᐊᑭᓕᒃᓴᓐᓂᐊᕐᓂᕐᒧᑦ ᐊᒻᒪᓗ ᕿᓂᕐᓗᑎᒃ ᐃᓄᖕᓄᒃ 
ᐅᓗᕆᐊᓇᑐᐃᓐᓇᕆᐊᖃᕐᓂᖏᓐᓄᑦ ᓄᓇᕗᒻᒥᒃ 
ᓱᕈᖅᓯᒪᔪᓄᑦ. ᐅᑯᐊ ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 
2019-2022 ᐱᔭᒃᓴᓄᑦ ᐸᕐᓇᐅᑎᖏᑦ. ᑕᐃᒪ 
ᑲᔪᓰᓐᓇᕐᓂᐊᕐᒪᒡᒎᖅ ᓇᓗᓇᐃᔭᐃᑦᑎᐊᕐᓗᒋᑦ ᒪᑯᐊ 
ᐊᑭᑐᓂᖏᑦ ᐊᒻᒪᓗᒃ ᓄᑖᓐᖑᖅᑎᒋᐊᕐᓗᒋᑦ 
ᓱᕈᖅᓯᒪᔪᐃᑦ ᐃᓂᖃᕐᕕᖏᑦ. ᑲᑎᒪᔨᕋᓛᑦ 
ᐊᑐᓕᖁᔩᓐᓇᐅᑦ ᑖᒃᑯᐊ ᐊᖓᔪᖅᑳᖅ ᐊᕐᕌᒍᑕᒫᑦ 
ᐅᓂᒃᑳᕐᓂᖅ ᒪᓕᒐᓕᐅᕐᕕᖕᒧᑦ 
ᓴᖅᑭᑦᑎᖃᑦᑕᖁᓪᓗᒋᑦ ᐃᓗᓕᖃᕐᓗᒍᓗ 
ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐊᐅᓚᑕᐅᓂᖏᑦ 
ᑕᕝᕙᓂ ᐊᕙᑎᐅᑉ ᓴᐳᒻᒥᔭᐅᓂᖓᓄᒃ ᐱᖁᔭᖏᓐᓂᒃ 
ᓇᓗᓇᐃᔭᖅᓯᒪᑦᑎᐊᖅᑐᓂᓪᓗ ᒪᓕᒃᑎᑦᑎᓂᕐᒥᒃ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑎᒥᐅᔪᓄᑦ ᑖᒃᑯᐊ ᐸᓯᒋᔭᐅᔪᑦ ᒪᓕᒐᕐᒥᒃ 
ᓱᕋᐃᓯᒪᓂᖏᓐᓂᒃ. 
 
ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐃᓱᖏᑦ ᒪᑐᐃᕈᑎᒃᑲ 
ᑖᑯᐊ ᑐᒃᓯᕋᖅᑕᐅᔪᑦ 2019-2020 
ᑮᓇᐅᔭᖅᑐᕈᑎᒃᓴᖏᑦ ᐊᒻᒪᓗ 2019-2022 
ᐱᔭᒃᓴᐃᑦ ᐸᕐᓇᐅᑎᖏᑦ ᐊᕙᑎᓕᕆᔨᒃᑯᓐᓄᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑐᐃᓐᓇᐃᑦ ᒪᑐᐃᕈᑎᖏᓐᓄᑦ ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᓯᕗᓪᓕᖅᐹᒥᒃ ᖁᔭᓐᓇᒦᕈᒪᓪᓗᖓ ᐊᕙᑎᓕᕆᓂᕐᒧᑦ 
ᐊᖓᔪᖅᑳᖓᑦ ᑖᒃᑯᐊᑦ ᑐᒃᑐᐃᑦ ᓄᒃᑕᕐᓂᖏᑦ 
ᖃᖏᖅᖠᓂᕐᒥᑦ ᐊᐅᔭᐅᓚᐅᖅᑐᖅ 
ᓇᐅᑦᑎᖅᓱᖅᑕᐅᓚᐅᕐᒪᑕᑦ ᖃᐃᑯᐊᑦ ᐆᒪᔪᕐᓂᐊᖅᑏᑦ 
ᐃᓚᖓ ᐅᓂᒃᑳᓚᐅᕐᒪᑦ ᐅᕙᓐᓄᑦ. ᑕᒪᒃᑯᐊ 
ᕿᒪᒃᑕᐅᑐᐃᓐᓇᖃᑦᑕᖅᑐᑦ ᓂᖀᑦ 
ᐊᒃᐸᕆᐊᖅᓯᒪᓚᐅᕐᒪᑦ ᐊᒻᒪᓗ ᑐᒃᑐᖏᓐᓂᒃ 
ᑐᖁᑦᑎᑐᐃᓐᓇᖏᓐᓂᖅᓴᐅᓚᐅᖅᑐᑎᒃ. 
 
ᑭᓯᐊᓂᓕ ᐃᓅᓯᓕᒫᓐᓂᒃ ᑕᑯᓚᐅᖅᓯᒪᖏᓐᓂᒧᑦ 
ᐃᒪᓐᓇ ᑐᖁᕋᖅᑕᐅᑐᐃᓐᓇᖅᑐᓂᒃ. ᑕᒪᓐᓇ 
ᓴᖑᓂᐅᖕᒪᑦ ᐃᓄᐃᑦ ᐃᓕᖅᑯᓯᖏᓐᓂᒃ 
ᑮᓇᐅᔭᖅᑐᕐᓂᖃᖅᑐᖅ ᓴᖑᕐᔪᐊᖅᑐᒻᒪᕆᐅᖕᒪᒃ 
ᑮᓇᐅᔭᓕᐅᕈᑕᐅᓇᓱᖕᓂᖅ ᐃᒪᓐᓇ 
ᐊᑐᖅᑕᐅᑐᐃᓐᓇᓚᐅᕋᓗᐊᖅᖢᑎᒃ 
ᑮᓇᐅᔭᓕᐅᕈᑕᐅᓇᓱᓕᖅᑐᑎᒃ ᐃᓱᓕᒃᑕᕐᕕᖃᕋᓂᒃ 
ᓇᐅᑦᑎᖅᓱᖅᑕᐅᓇᑎᒡᓗ ᑐᒃᑐᐃᑦ ᓂᐅᕕᐊᒃᓴᑦ 
ᓂᐅᕐᕈᑕᐅᖃᑦᑕᖅᑐᑦ. ᑕᒫᓂ 400-ᓂᒃ ᑕᒪᐅᖓ 
600-ᓄᑦ ᐅᓄᖅᓯᐊᓪᓚᒃᐸᑦ ᖃᐅᔨᒪᔪᖃᖏᒻᒪᑦ 800-
ᒧᐊᑐᐃᓐᓇᕆᐊᖃᕐᓂᖓᓂᒃ ᐊᕐᕌᒍᑦ 15-
ᖑᓚᐅᖅᑐᖅ. ᑖᒃᑯᐊ ᖃᒪᓂᕐᔪᐊᑦ ᑐᒃᑐᖏᑦ 
ᐅᓄᕐᓂᖃᓚᐅᖅᑐᐃᑦ 1 ᒥᓕᐊᓂᒃ. ᐊᕐᕌᒍᑦ 15-
ᖑᓚᐅᖅᑐᑦ ᑕᒫᓂ 250-ᑕᐅᓴᓐᖏᓐᓃᓚᐅᕐᒪᑕ. 
ᑕᐃᒪ ᑕᑯᒍᑦᑎᒍᑦ 15-ᑲᓐᓃᑦ ᐊᕐᕌᒎᓂᐊᖅᑐᑦ 
ᑕᒪᓐᓇ ᓄᖑᑕᐅᕙᓪᓕᐊᓂᖓ. ᒫᓐᓇ ᐊᑐᖅᑕᕗᑦ 
ᕿᖑᕙᕐᓂᐊᕐᒪᑦ ᐅᓄᖅᓯᒋᐊᕈᓐᓇᐃᓪᓕᓪᓗᑎᒃ 
ᑐᒃᑐᐃᑦ. 
 
ᑕᐃᒪ ᐊᔭᐅᖅᑐᖅᐸᕋ ᐊᕙᑎᓕᕆᔨᒃᑯᓐᓄᒃ 
ᐊᖓᔪᖅᑳᖅ ᐱᓕᕆᔪᒻᒪᕆᐅᖁᓪᓗᒍ 
ᐱᓕᕆᕙᓪᓕᐊᓕᖁᓪᓗᒍ ᓄᓇᕗᑦ ᑐᓐᖓᕕᒃᑯᑦ 
ᐃᖏᖃᑎᒌᒍᑎᖏᓐᓂᒃ ᑕᒪᓐᓇ ᑐᒃᑐᐃᑦ 
ᑲᒪᒋᔭᐅᓂᖏᑦ ᓇᐅᑦᑎᖅᓱᖅᑕᐅᔪᑦ ᖃᓄᕐᓗ 
ᐋᖅᑭᒃᓱᖅᓯᒪᓂᖓ ᖃᓄᐃᑦᑑᒐᓗᐊᖅᐸᑦ ᒫᓐᓇᒫᒃᑯᑦ 
ᐱᒋᐊᖅᑕᐅᖁᓪᓗᒍ ᑭᖑᓂᖓᓂ. ᑭᓯᐊᓂ 

ᐃᓱᒫᓗᒋᓪᓚᑦᑖᕋᒃᑯ ᑐᑦᑐᐃᑦ ᐊᓯᖏᓪᓗ ᐃᓄᐃᑦ 
ᐅᓄᖅᑐᑦ ᑕᐃᒪᐃᒻᒥᒻᒪᑕ. ᓄᓇᕗᑦ ᑐᓐᖓᕕᒃᑯᑦ 
ᐆᒪᔪᕐᓂᐊᖅᑎᒃᑯᓪᓗ ᑲᑎᒪᔨᖏᑦ ᓄᓇᕗᒻᒥ ᐃᒪᓐᓇᒃ 
ᐱᓕᕆᔪᓐᓇᓐᖏᓐᓂᕋᑐᐃᓐᓇᕆᐊᖃᓐᖏᓇᑦᑕ ᒫᓐᓇ 
ᐋᖅᑭᒍᑎᒃᓴᓂᑦ ᕿᓂᕆᐊᖃᓕᖅᑐᒍᑦ, ᐅᖃᖅᑏ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᐃᑦ. 
ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 
ᖃᒪᓂᑦᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ ᐅᑉᓛᑦᓯᐊᖅ.  
 
ᑖᒻᓇ ᐅᖃᐅᓯᒃᓴᕆᓂᐅᔭᕋ ᑕᐃᒪ 
ᐊᐱᖅᓱᓚᐅᖅᓯᒪᒐᒪ ᖃᓄᖅ ᐃᓄᐃᑦ ᑎᑎᕋᕐᕕᒻᒥᒃ 
ᐱᓕᕆᓚᐅᖅᓯᒪᓇᓐᖏᑦᑐᑦ 
ᐱᕚᓪᓕᖅᑎᑦᑑᓪᓗᐊᕐᒪᖔᑉᑎᒍᑦ. ᑭᓯᐊᓂ ᑖᒃᑯᐊ 
ᐃᓱᒫᓘᑎᒋᒐᑉᑭᑦᑕᐅᖅ. ᑕᐃᒪ ᐃᓚᖏᑦ 
ᒪᖃᐃᑎᓪᓚᕇᓂᓛᒃ ᐃᑲᔪᖅᐹᓪᓕᕆᐊᖃᕋᓗᐊᕋᑉᑎᒍ 
ᑕᕝᕘᓇ ᐊᕙᑎᓕᕆᔨᒃᑯᑎᒍᑦ 
ᐃᑲᔪᖅᐹᓪᓕᖅᑑᓪᓗᐊᖅᑐᑎᒍ, ᑭᓯᐊᓂ 
ᑮᓇᐅᔭᖅᑑᑎᖏᑦ ᐊᕐᕌᒍᓂᑦ ᖄᖏᖅᑐᓂᑦ 
ᐊᒡᓕᒋᐊᓚᐅᖅᓯᒪᓐᖏᒃᖢᑎᒃ 
ᐅᕐᓂᓚᐅᖅᓯᒪᓐᖏᒃᖢᑎᒃ ᐊᖑᓇᓱᒃᑏᑦ 
ᑲᑎᒪᔨᖏᓪᓗ ᑮᓇᐅᔭᖅᑖᕆᕙᒃᑕᖏᑦ 
ᐊᕙᑎᓕᕆᔨᒃᑯᓐᓂᒃ ᐊᒃᓕᒋᐊᓚᐅᖅᓯᒪᓐᖏᒃᖢᑎᒃ 
ᓱᓕ ᒫᓐᓇᒧᑦ ᑎᑭᓪᓗᒍ. 
 
ᐊᒻᒪᓗ ᐃᓚᒃᑲᓐᓂᐊᒍᑦ ᓄᓇᕗᑦ ᑕᐅᑐᒃᑐᒍ 
ᐊᕕᑦᑐᖅᓯᒪᒻᒪᑕ ᕿᑎᕐᒥᐅᑦ, ᑭᕙᓪᓕᖅ, ᕿᑭᖅᑖᓗᒃ. 
ᐃᓚᖏᑦ ᑕᒪᒃᑯᐊ ᓴᖅᑭᑕᐅᕙᓪᓕᐊᔪᑦ 
ᐊᕙᑎᓕᕆᔨᒃᑯᓐᓂᒃ ᐃᓚᐃᓐᓇᐃᓄᑦ 
ᓄᓇᕗᑦᒥᐅᑕᐅᔪᓄᑦ ᐊᑦᑐᐊᒻᒪᑕ, ᐃᓚᖏᑦ 
ᐃᓱᒪᒋᔭᐅᓗᐊᓐᖏᒃᖢᑎᒃ ᑕᒪᓐᓇ ᐃᓱᒪᓇᖅᖢᓂ. 
 
ᑕᒪᒃᑯᐊ ᓂᕆᔾᔪᑏᓪᓗ ᐃᓕᑕᕆᔭᐅᕙᓪᓕᐊᔪᑦ, 
ᐆᑦᑑᑎᒋᓗᒍ ᓇᑦᓰᑦ ᐱᔫᒥᓵᕈᑕᐅᔪᑦ 
ᐊᒃᓱᕉᑎᒋᔭᐅᑦᓯᐊᕐᒥᐊᕐᒪᑕ. ᑭᓯᐊᓂᑦᑕᐅᖅ ᐃᓚᖏᑦ 
ᐸᖓᓕᒃᐸᒃᑐᓂᑦ ᒥᖅᑯᓕᓐᓂᒃ ᐊᖑᓇᓱᐊᖅᐸᒻᒪᑕ 
ᐱᑕᓗᕿᑦᑕᕐᒪᑕ. ᐱᔫᒥᓵᕈᑎᒃᑲᓐᓂᕐᓂᑦᑕᐅᖅ ᑕᒪᑐᒪ 
ᒥᒃᓵᓄᑦ ᐊᒃᓱᕈᕆᐊᖃᕋᓗᐊᕐᒪᑕ. ᐃᓚᖏᑦ 
ᓇᑦᓰᓐᓇᕐᓂᑦ ᒪᖃᐃᑉᐸᓐᖏᒻᒪᑕ. ᑕᕝᕙᑐᐊᖅ, 
ᒪ’ᓇᓪᓗᐊᕕᒃ, ᐃᑦᓯᕙᐅᑕᖃᖅᑑᖅ. 

ᐃᒃᓯᕙᐅᑕᖅ: ᖁᐊᓇᖅᑯᖅ. ᐅᖅᑯᐃᖅᓯᓃᑦ? ᒥᔅᑐ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ.  
ᐆᒥᖓᑦᑕᐅᖅ ᐅᖄᓪᓚᓐᓇᕈᒪᓪᓗᖓ ᐊᓐᖑᑎᔅᓴᓂᒃ 
ᒐᕙᒪᐅᒐᓗᐊᖅᖢᑕ ᐆᒪᑎᑦᑎᓐᖏᓇᑉᑕ 
ᓇᒧᓐᖓᐅᓂᐊᕐᒪᑕ ᐊᐅᓚᓐᖏᓐᓇᑦᑎᒍ. ᑭᓯᐊᓂᓪᓕ 
ᐃᒡᓗᐊᖅᓯᖅᑳᓕᒍᓐᓇᑦᑕ ᐊᓐᖑᑎᔅᓴᖁᑎᑦᑎᓐᓂᒃ 
ᑕᐅᑐᓐᓇᖅᑐᓂᑦ ᑕᐅᑐᓐᓇᓐᖏᑦᑐᓂᒃ. 
ᐱᓇᓱᐊᕐᕕᖃᕐᓗᑕ ᐃᓗᐊᖅᓯᖅᑲᐃᔪᓐᓇᕋᑉᑕ. 
ᓯᓚᕐᔪᐊᕐᒥᐅᑦ ᐃᓱᒫᓗᑉᐸᒃᑐᑦ 
ᐊᓐᖑᑎᔅᓴᖁᑎᑦᑎᓐᓂᒃ ᖃᐅᑕᒫᑦ 
ᑕᐅᑐᑉᐸᑦᑕᑉᓯᓐᓂᒃ. ᐃᒡᓗᐊᖅᓯᖅᑲᔪᓐᓇᖅᑕᖅᑯᖅ 
ᐃᑲᔪᖅᑎᒌᒃᑯᑦᑕ ᐃᓄᖁᑎᒃᑯᓪᓗ ᒐᕙᒪᒋᔭᒃᑯᓗ. 
ᑕᐃᒪᓐᓇ ᐃᓱᒫᓗᒋᔭᐅᕙᑦᑐᖅ ᑕᐃᒃᑯᐊ ᓇᓐᓄᑦ 
ᓯᓚᕐᔪᐊᕐᒥᐅᓂ ᐃᓱᒫᓗᒋᔭᐅᕙᑦᑐᑦ.  
 
ᐅᕙᒍᓪᓕ ᐃᓱᒫᓗᒋᕙᑦᑐᑎᒍ ᐃᓄᖁᑎᑦᓯᓐᓂᒃ 
ᐃᖅᓯᒋᔭᐅᓕᖅᐸᓪᓕᐊᔪᑦ ᓯᓚᕐᔪᐊᕐᒥᐅᓂ 
ᐃᓱᒫᓗᒋᔭᐅᓪᓗᑎᒃ. ᑕᐃᑉᑯᐊ ᑕᒪᐅᓐᖓ 
ᓄᓇᑦᑎᓐᓄᑦ ᑎᑭᐅᑎᕙᓪᓕᐊᔪᑦ 
ᐊᒥᓪᓕᕙᓪᓕᐊᓂᖏᑦ ᒪᓕᒃᖢᒋᑦ 
ᐃᓪᓗᐊᖅᓯᖅᑲᕆᐊᖃᕋᑉᑎᒍ ᐱᑕᖃᕈᑦᑕᐃᓕᓗᒋᑦ 
ᐊᒥᓕᓪᓗᐊᖅᑕᐃᓕᓗᒋᑦ ᓈᒻᒪᒃᑐᒥᒃ 
ᐊᖑᓇᓱᐊᕐᕕᖃᖁᓪᓗᒋᑦ ᓯᕗᓪᓕᕆᓂᐊᖅᑕᖅᑯᑦ 
ᑭᖑᕚᕆᓂᐊᖅᑕᖅᑯᑦ. ᑖᑉᓱᒧᖓ ᐅᖄᓪᓚᒍᒪᓪᓗᖓ 
ᓯᕗᓕᕇᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᐃᑦ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᒥᓂᔅᑐ ᐅᕌᔾᔮ, 
ᒪᓕᒐᓕᐅᖅᑎᐅᖃᑎᒐ ᐊᖏᖃᑎᒋᑦᓯᐊᕋᒃᑯ ᑐᒃᑐᐃᑦ 
ᒥᒃᓵᓄᑦ ᐃᓱᒫᓗᑦᑐᒥᐊᔾᔫᒻᒪᑕ ᑭᕙᓪᓕᕐᒥᐅᑦ 
ᓇᓂᖔᖅ ᓄᓇᕗᑦ ᐃᓗᐊᓂ ᐃᓱᒫᓘᑕᐅᓕᕐᒪᑦ.  
ᖃᐅᔨᒪᓇᖅᖢᓂᓗ ᒥᓂᔅᑐ ᑕᒪᓐᓇ 
ᐅᖃᐅᓯᕆᑦᑕᖅᓯᒪᒻᒪᒍ ᐃᒡᓘᑉ ᐃᓗᐊᓂ. ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᑎᒥᖁᑎᖏᑦ 

ᐱᓕᕆᖃᑎᒋᓗᒋᑦ ᑭᓯᐊᓂᐅᓂᐊᕐᒪᑦ. ᑭᓯᐊᓂ 
ᑕᒪᓐᓇ ᐱᓕᕆᐊᕆᓗᒍ ᑭᓯᐊᓂᐅᔮᓕᕐᒪᑦ. 
 
ᓄᖅᑲᖓᓂᐊᕐᓂᕋᓗᐊᕈᑦᑕ ᓯᕗᓂᒃᓴᒥᒃ 
ᑐᑦᑐᐃᕈᑎᓯᒪᑦᑐᐊᓕᕐᓂᕈᑉᑕ ᑭᖑᓯᓗᐊᓕᕐᓗᑕ  
ᐃᓱᒫᓗᒋᐊᒃᑲᓐᓂᕈᒫᖅᑰᕋᑦᑕ ᐅᒡᓗᐊᓕᕐᓗᑕᓗ 
ᓲᑭᐊᖅ ᐱᓕᕆᓄᓚᐅᖅᓯᒪᓐᓂᖏᑉᐱᑖ 
ᖃᓄᐃᓕᐅᕐᕕᒃᓴᒥᒃ 
ᕿᓂᕐᓂᖃᐅᓐᓂᐊᕐᓂᕋᑦᑕᓛᕆᕗᒍᑦ. ᒫᓐᓇ 
ᐱᓕᕆᐊᕆᖁᓐᓇᕋᓗᐊᕗᑦ ᒐᕙᒪᒋᔭᑉᑎᓐᓄᑦ ᑕᒪᓐᓇ, 
ᖃᐅᔨᒪᓐᖏᒃᖢᖓᓗ ᖃᓄᓪᓗᐊᕕᐅᓇᔭᕐᒪᖔᖅ.  
 
ᐊᒻᒪ ᐃᒃᑯᐊ ᐆᒪᔪᓕᕆᔨᑦ ᐃᓄᐃᓐᓇᐅᑉᐸᑕ  
ᐸᐃᑕᐅᓂᖅᓴᐅᒐᔭᖅᑑᒐᓗᐊᕐᓕ ᐅᕙᓐᓄᑦ.  
ᖃᓄᖅ ᑕᒪᓐᓇ ᑕᑯᓐᓈᖅ ᐅᔾᔨᕐᓇᖅᑕᑉᐸᓪᓕᐊᓕᕐᒪᑦ. 
ᐆᒪᔪᓕᕆᔩᑦ ᐊᒥᒐᖅᓯᑦᑕᖅᖢᑕ ᓄᓇᓕᓐᓂ 
ᐃᓚᖏᓐᓂ ᐃᓕᓐᓂᐊᕐᓂᖅᑕᖃᕋᓗᐊᖅᖢᓂ. 
ᐱᓕᕆᔨᓂᑦ ᐊᒥᒐᒃᓯᔭᔫᓕᕐᒫᖅᑐᖅ ᑖᑉᑯᐊ 
ᐊᕙᑎᓕᕆᔨᒃᑯᑦ, 37 ᐳᓴᒡᒎᖅ ᐱᓕᕆᓂᖏᑦ 
ᐃᓄᖃᓐᖏᒻᒪᑕ. ᑕᒪᓐᓇ ᐃᑲᔪᖅᑐᕐᓇᕋᓗᐊᖅᐳᖅ. 
ᐱᓕᕆᔨᒃᑲᓐᓂᕐᓂᑦ ᐱᓂᓗᒃᑎᓪᓗᒋᑦ.  
 
ᐊᒻᒪ ᑭᖑᓪᓕᖅᐹᒥ ᓂᕐᔪᑏᒃ ᒥᒃᓵᓄᑦ ᖃᐅᔨᓴᕐᓂᖅ 
ᐃᑲᔪᖅᑐᕐᔫᒐᓗᐊᕐᒪᑕᒎᖅ ᓄᓇᕗᒻᒥᐅᓂᒃ.  
ᑮᓇᐅᔭᐃᔭᕈᑕᐅᒃᑲᓐᓂᕋᔭᕐᒪᑦ 
ᖁᕕᐊᓇᕋᔭᕋᓗᐊᖅᐳᖅ. ᑕᐃᒪᑐᐊᖅ. ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᐊᓇ. (ᑐᓵᔨᑎᒍᑦ) ᐅᖃᐅᓯᒃᓴᐃᑦ? 

ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, ᑕᒪᓐᓇ 
ᐅᓪᓛᖑᔪᖅ ᑕᒪᒃᑯᐊ ᑐᑦᑐᐃᓪᓗ ᓇᓄᐃᓪᓗ 
ᐅᖃᐅᓯᕆᓕᓴᑉᐸᐅᒃᖤᕋᑦᑎᒍ.  
 
ᑐᑦᑐᐃᑦ ᐱᔾᔪᑎᒋᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ 
ᐊᒻᒪᓗ ᐃᓄᓐᓂᒃ ᑐᓵᖃᑦᑕᖅᑐᒃᓴᐅᒐᓗᐊᖅᐳᑦ 
ᑖᒃᑯᐊ ᐊᕙᑎᓕᕆᔨᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓄᐃᑦ ᐃᓕᖅᑯᓯᖏᑦ ᐱᔾᔪᑎᒋᓪᓗᒋᑦ. ᑕᐃᒪ 
ᐅᖃᖅᑕᐅᖃᑦᑕᕐᒪᑦ ᓲᕐᓗ ᒫᓐᓇ ᐊᒡᒌᓐᓇᕐᓂᑦ 
ᐸᕐᓃᓐᓇᕐᓂᒡᒎᖅ ᐊᖑᑏᓐᓇᕐᓂᑦ 
ᑐᑦᑐᖃᑦᑕᖁᔭᐅᓯᒪᒻᒪᑕ ᑕᒫᓂ ᕿᑭᖅᑖᓗᒻᒥ. ᐄᓛᒃ, 
ᑲᒪᒋᑦᑎᐊᕆᐊᖃᖅᑕᕗᑦ ᑐᑦᑐᐃᑦ.  
 
ᑭᓯᐊᓂ ᖃᐅᔨᒪᑦᑎᐊᖅᑐᒃᓴᐅᒐᓗᐊᖅᐳᑦ 
ᐅᖃᖅᐸᒃᑎᓪᓗᑕ ᓄᓇᕗᑦ ᒐᕙᒪᒃᑯᑦ 
ᐅᑉᐱᕈᓱᑦᑎᐊᖅᑐᐃᑦ ᐃᓄᐃᑦ ᐅᑉᐱᕆᔭᖏᓐᓂᒃ 
ᖃᐅᔨᒪᔭᖏᓐᓂᒃ 
ᑕᐃᒪᓐᓇᐃᓐᓂᐊᕐᓂᕋᒃᐸᒃᑲᓗᐊᖅᑐᑕ, ᑭᓯᐊᓂ 
ᐅᖃᐅᔾᔭᐅᖃᑦᑕᖅᑎᓪᓗᑕ ᒪᑯᐊ ᑐᑦᑐᐃᑦ 
ᐱᔾᔪᑎᒋᓪᓗᒋᑦ. ᐃᓄᐃᓪᓕ ᐃᓕᖅᑯᓯᑐᖃᖓ 
ᒪᓕᒃᖢᒍ ᐅᑭᐅᒃᑯᑦ ᐊᕐᓇᓪᓗᓐᓂᒃ ᓄᕐᕋᐃᑦᑐᓂᒃ 
ᐱᓇᓱᓲᖑᒻᒪᑕ. ᒪᑯᐊᓕ ᐊᖑᓴᓪᓗᐊᓗᐃᑦ 
ᐱᔭᐅᓇᓱᓐᖏᓐᓂᖅᓴᐅᓲᖑᒻᒪᑕ ᐅᑭᐅᒃᑯᑦ.  
 
ᖃᐅᔨᒪᔪᔅᓴᐅᒐᓗᐊᖅᐳᑎᑦ ᐃᓅᒐᕕᑦᑕᐅᖅ 
ᒥᓂᔅᑑᓪᓗᑎᓪᓗ ᑕᒪᒃᑯᓂᖓ ᐊᒻᒪᓗ 
ᑐᓵᖃᑦᑕᖅᑐᒃᓴᐅᒐᓗᐊᕆᕗᑦ ᑕᒪᒃᑯᐊ ᒐᕙᒪᒋᔭᕗᑦ 
ᐃᓄᐃᑦ ᖃᐅᔨᒪᔭᖏᓐᓂᑦ 
ᐅᑉᐱᕈᓱᑦᑎᐊᕐᓇᕋᖃᑦᑕᕋᑦᑕ ᐃᓄᐃᑦ 
ᖃᐅᔨᒪᑐᖃᖏᓐᓂᑦ. ᓲᕐᓗ 
ᒪᑐᐃᖓᓂᖅᓴᐅᒋᐊᖃᓪᓚᕆᖅᑰᕋᓗᐊᕐᒪᑕ 
ᒐᕙᒪᐅᔪᐃᑦ ᐃᒪᓐᓇᒃ ᐊᑕᐅᓯᕐᒥᒃ ᐅᖃᕈᑎᒃ 

ᑖᓐᓇᑦᑕᐃᓐᓈᓘᓕᕐᓗᓂᐅᒃ ᐃᒪᓐᓇᐃᖃᑦᑕᕐᓂᖓ. 
ᑖᓐᓇ ᐅᖃᐅᓯᕆᔪᒪᓗᐊᖅᑲᐅᔭᕋ, ᐃᒃᓯᕙᐅᑖᖅ. 
 
ᐄ, ᑐᑦᑐᐃᑦ ᖃᓄᖅ ᖃᐅᔨᒪᓪᓗᑕᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᓲᕐᓗ ᓄᖑᔾᔫᒥᓚᐅᒃᐸᒃᖢᑎᒃ  
ᐊᒥᓲᓕᖅᐸᓪᓕᐊᓕᖅᐸᒃᓗᑎᒃ. ᐃᒪᓐᓇᐃᓐᓂᖓᓂᒃ 
ᑕᒪᓐᓇ ᖃᐅᔨᒪᔭᐅᖏᓐᓇᕐᒪᑦ ᐃᓄᓐᓄᑦ. ᑕᐃᒪᓐᓇᒃ 
ᐅᑉᐱᕈᓱᒃᑐᒃᓴᐅᒐᓗᐊᕗᑦ ᑖᒃᑯᐊ ᒐᕙᒪᒋᔭᕗᑦ 
ᑕᒪᒃᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᒃᓴᐃᑦ. ᐱᑕᖃᓐᖏᒻᒪᑦ, ᑲᔪᓯᓂᐊᖅᐳᒍᑦ... ᒥᔅ 
ᖃᒥᓐᖑᐊᖅ. 
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐅᑯᓇᓂ ᒪᑐᐃᖅᓯᔾᔪᑎᓂ 
ᐊᑭᓕᖅᑕᐅᓯᐊᒃᑲᓐᓂᕆᐊᓖᓂᑯᐊ ᐊᖑᓇᓱᒃᑏᑦ 
ᐃᑲᔪᖃᑦᑕᖅᑎᓪᓗᒋᑦ ᐊᒻᒪᓗ ᓄᓇᑦᓯᐊᕐᒥ 
ᐃᒪᐃᓕᖓᒻᒪᑕ ᐊᖑᓇᓱᒃᑏᑦ... ᓄᓇᑦᓯᐊᕐᒥᓕ 
$1,600-ᓂᑦ ᐊᑭᓕᖅᓱᐃᖃᑦᑕᖅᑐᑦ 
ᐊᒪᕈᖅᑐᖃᕌᖓᑦ, ᐅᕙᒍᓪᓕ $300-ᓂᑦ. 
ᐱᔪᒥᓵᕈᑎᒃᓴᓂᑦ ᐊᑐᒃᑲᓐᓂᕆᐊᖃᖃᖅᑐᒍᑦ 
ᐅᖃᖅᓯᒪᔪᖅᑕᖃᕐᒪᑦ ᒐᕙᒪᒃᑯᑦ ᓄᓇᑦᓯᐊᕐᒥ 
ᒪᓗᒍᓱᒃᑲᒥᓪᓕ ᐊᒪᕈᕐᓄᑦ ᐅᓄᒃᑲᓐᓂᖅᑐᓂᒃ 
ᐱᓇᓱᒃᑐᑦ ᐅᓄᖅᓯᒋᐊᒃᑲᓐᓂᖁᓪᓗᒋᑦ ᑐᑦᑐᑦ. 
 
ᐊᖑᓇᓱᒃᑎᐅᓪᓗᓂ ᐊᒃᓱᐊᓗᒃ ᐊᑭᑐᒻᒪᑦ ᒫᓂᖃᐃ 
ᐊᐅᓪᓚᕐᓗᓂ ᐊᑕᐅᓯᐊᕐᓗᓂ $500-ᑐᕈᓐᓇᕐᒪᑦ. 
ᑕᐃᒪ ᐱᔫᒥᓵᖁᑎᕈᓗᒃ  $300 
ᖄᖏᐅᑎᑲᐅᖅᑐᖅᐹᓕ. ᑖᓐᓇᖃᐃ $300 
ᖁᕝᕙᕆᐊᖅᑕᐅᔪᓐᓇᖅᐹ? ᑕᕝᕙᑐᐊᖅ 

ᐅᖃᐅᓯᒃᓴᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᐃᑦ. 
ᑕᑯᓐᖏᓐᓇᒪ, ᒪᑉᐱᒐᐃᑦ ᓇᓪᓕᑭᑕᕐᓂᐊᓕᖅᐸᕗᑦ. 
ᐊᕙᑎᓕᕆᔨᒃᑯᑦ. ᑎᒥᐅᔪᒥ ᐊᐅᓚᑦᑎᓂᖅ. 
ᑲᑎᓪᓗᒋᑦ ᐊᐅᓚᔾᔪᑎᓄᑦ  
ᐋᖅᑭᐅᒪᐃᓐᓇᕈᑎᓄᓪᓗ ᓂᕈᐊᖅᑕᐅᔪᒃᓴᐃᑦ. ᒥᔅᑕ 
ᒥᑭᓐᖓᖅ. 
 
ᒥᑭᓐᖑᐊᖅ: ᒪ’ᓇ, ᐃᑦᓯᕙᐅᑖᖅ. ᐅᓇ ᓯᕗᓪᓕᖅᐹᖅ 
ᐊᐱᖅᑯᑎᒋᔪᒪᔭᕋ ᐸᕐᓇᐅᑎᒋᔭᑉᓯᓐᓂ ᒪᑉᐱᖓᓂ 
189. ᐸᕐᓇᐅᑎᒋᓯᒪᔭᑉᓯᓐᓂ 2019-2020 
ᑕᓪᓕᒪᒋᔮᓂ ᑎᑎᖅᓯᒪᔪᖅ (ᑐᓵᔨᑎᒍᑦ) 
ᖃᐅᔨᓴᐃᓗᑎᒃ ᓄᓇᓕᓐᓂ ᐆᒻᒪᖅᑯᑎᓄᑦ 
ᐸᕐᓇᐃᓂᖅ. (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ, 
ᐆᑦᑑᑎᒋᓗᒍ, ᖃᒪᓂᑦᑐᐊᕐᒥ ᖃᓄᐃᓘᕋᔭᖅᐱᓯ 
ᑕᒪᑦᓱᒪ ᒥᒃᓵᓄᑦ? ᓯᕗᓪᓕᖅᐹᖅ ᐊᐱᖅᑯᑎᒐ. ᒪ’ᓇ, 
ᐃᑦᓯᕙᐅᑕᖃᖅᑑᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 
ᐃᒻᒪᖄ ᐅᖄᓪᓚᓐᓂᖅᓴᐅᒐᔮᓚᐅᕐᓂᕈᕕᑦ ᑖᓐᓇ 
ᑮᓇᐅᔭᖅᑑᑎᒃᓴᖅ ᖃᖐᓐᓇᕋᔭᓚᐅᖅᑑᒐᓗᐊᖅ.  
 
ᑖᕙᓂ ᒫᓂᓗ... ᐄ, ᑖᓐᓇ ᓄᓇᕗᒻᒧᓗᑦᑖᖅ 
ᑐᕌᖓᔪᖅ ᑖᓐᓇ ᐱᒋᐊᓕᓵᖅᖢᓂᓗ ᖃᓄᖅ ᑖᓐᓇ 
ᐃᓄᒃᑐᑦ ᖃᓄᖅ ᐆᒻᒪᖅᑯᑎᒃ 
ᐊᑕᖅᑕᐅᑦᓯᐊᕐᓂᐊᕐᒪᖔᖅ, ᖃᓄᖅ 
ᐊᑐᓐᖏᕚᓪᓕᕐᓂᐊᕐᒪᖔᑕ. ᐅᓇ ᑕᐃᑲᓂ 
ᐆᒻᒪᖅᑯᑎᑕᖃᕐᒪᖔᖅ ᑕᐃᑲᓂ ᓄᓇᓕᐅᑉ ᐃᓗᐊᓂ. 
ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᐄ, ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. ᑖᓐᓇ 
ᑕᐅᑐᒃᖢᒍ ᐅᖅᓱᐊᓗᒻᒥᓪᓘᓐᓃᑦ ᐳᔪᕐᓗᕐᒥᒃ 
ᐊᑐᓐᖏᑉᐹᓪᓕᕐᓂᕐᒧᑦ ᓯᓚᕐᔪᐊᕐᒧᑦ ᑖᓐᓇ 
ᑐᑭᓯᐊᔫᔭᕋᑉᑯ ᑐᕌᖓᓂᖃᐅᔫᔭᕋᔭᕋᓗᐊᕐᒪᓪᓕ 
ᐃᓱᒪᒋᔭᒃᑯᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 
 

ᑕᕝᕙᓂᑦᓴᐃᓐᓇᖅ ᓱᓕ ᑖᓐᓇ ᐊᒡᓕᖅᐹᖅ  
ᑭᖑᓪᓕᖅᐹᖑᔪᖅ ᓴᖅᑭᑎᑦᓯᔪᒪᒐᑉᓯ ᓄᓇᕗᑦᒥ 
ᑕᒪᒃᑯᓂᖓ ᒪᖃᐃᑉᐸᒃᑐᓄᑦ 
ᑎᕆᒐᓐᓂᐊᖅᓯᐅᕐᓂᕐᒧᓪᓘᓐᓃᑦ ᖃᓄᑐᐃᓐᓇᕐᓄᑦ 
ᑖᓐᓇ ᑎᑎᕋᖅᓯᒪᔫᒐᓗᐊᖅ 
ᐃᓕᓐᓂᐊᖅᑎᑦᑎᒃᑲᓐᓂᕈᐊᖅᖢᓯ. ᑕᒪᓐᓇ 
ᑮᓇᐅᔭᖅᑑᑎᓯ ᐊᒡᓕᒋᐊᓚᐅᖅᓯᒪᓐᖏᑎᑉᓗᒍ ᓱᓕ, 
ᖃᓄᖅ ᓴᖅᑭᓪᓚᕆᓐᓂᐊᕐᒪᖔᖅ ᓄᓇᓕᓐᓄᑦ? ᒪ’ᓇ, 
ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ 
ᑮᓇᐅᔭᖅ ᐊᖏᓪᓕᒋᐊᓱᐃᑦᑑᒻᒪᑦ ᓴᖅᑭᑦᓯᐊᓂᒃᑳᖓᑕ 
ᑖᓐᓇ ᐅᑭᐅᑉ ᐃᓗᐊᓂ ᕿᒥᕐᕈᐊᕐᓂᖅ ᐅᕝᕙᓘᕝᕙ 
ᑕᕆᐊᖅ ᕿᒥᕐᕈᐊᕐᓂᓗᐊᕐᔪᐊᖅ ᑖᓐᓇ ᐱᐊᓂᑉᐸᑦ 
ᐊᕐᕌᒍᑉᐸᑦ ᐊᔾᔨᐅᖏᑦᑐᓂᑦ ᓴᖅᑭᑎᑦᑎᒃᑲᓐᓂᕐᒥᓗᑕ. 
ᑖᓐᓇ ᕿᒥᕐᕈᐊᕐᓂᖅ ᓴᖅᑭᑦᑎᑦᑕᐅᔭᕋᑦᑕ ᑖᓐᓇ 
ᑮᓇᐅᔭᖅ ᖃᐃᑕᐅᓯᒪᔪᖅ ᐊᑐᑦᓯᐊᖅᑐᒍ. ᒪ’ᓇ, 
ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᑦᓯᕙᐅᑖᖅ. 
ᑎᑎᖅᑭᕆᑉᓗᒍ ᐃᒪᓐᓇ 
ᐃᓕᓐᓂᐊᖅᑎᑦᓯᓂᐊᕋᑦᓯᒎᖅ ᒪᖃᐃᑎᐅᔪᓂᑦ, 
ᒪᖃᐃᑎᐅᔪᖅ ᓂᕆᔭᑦᓴᓂᑦ 
ᐃᓕᓐᓂᐊᖅᑎᓐᓂᐊᕐᓇᕋᕋᑉᓯᐅᒃ ᑕᒪᑦᓱᒪᑉ ᒥᑦᓵᓄᑦ, 
ᐅᕝᕙᓘᕝᕙ ᒪᒃᑯᓐᓂᖅᓴᓄᑦ ᑐᕌᖓᔪᓂᒃ 
ᐃᓕᓐᓂᐊᕐᕕᓐᓄᐊᑕᕐᓗᓯᓘᕝᕙ 
ᐃᓕᓐᓂᐊᖅᑎᑦᓯᓂᓗᓐᓂᐊᖅᐱᓰ? ᒪ’ᓇᓪᓗᐊᕕᒃ, 
ᐃᑦᓯᕙᐅᑕᖃᖅᑑᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ 
ᐃᓕᓐᓂᐊᖅᑎᑦᓯᓂᖅ ᑎᕆᒐᓂᐊᖅᓯᐅᑎᓂᑦ ᐅᑉᓗᒥ 
ᒪᖃᐃᓂᕐᒥᒃ. ᑖᒃᑯᐊ ᑎᕆᒐᓐᓂᐊᖅᓯᐅᑎᑐᖅᑕᖅᑐᓂᒃ 
ᐅᕝᕙᓗ ᒥᖅᑯᓕᓐᓂᑦ ᐱᑕᖅᑕᖅᑐᓂᑦ ᑖᒃᑯᐊ 
ᐊᒥᓲᓕᖅᐸᓪᓕᐊᓕᕐᒪᑕ ᑖᒃᑯᐊ 
ᑎᕆᒐᓂᐊᖅᓯᐅᑎᑕᖅᑐᑦ. ᑖᓐᓇ ᐃᑲᔪᖅᑐᐃᓂᓗᒃᑐᑦ 
ᑖᒃᑯᐊ ᒪᒃᑯᒃᑐᓂᒃ ᑎᕆᒐᓂᐊᖅᓯᐅᑎᑐᕐᓂᖅ 
ᐊᒥᓱᓐᖑᕋᔭᕋᓗᐊᕐᒪᑕ ᑖᒃᑯᐊ 
ᑎᕆᒐᓂᐊᖅᓯᐅᖅᑕᖅᑐᑦ ᑖᒃᑯᐊ ᐃᓐᓇᐅᖁᑎᕗᑦ 
ᑎᕆᒐᓂᐊᖅᓯᐅᑎᓪᓚᕆᐅᓚᐅᖅᑐᑦ 
ᓄᖑᕙᓪᓕᐊᓕᕐᒪᑕ ᐊᒻᒪ ᑖᒃᑯᐊ ᒪᒃᑯᓐᓂᖅᓴᑦ 
ᑕᐃᑲᓐᖓᑦ ᑐᕌᖓᓗᐊᖏᒻᒪᑕ ᑖᓐᓇ 
ᐃᓕᓐᓂᐊᖅᑎᑦᓯᓂᖅ ᐊᒻᒪ ᐃᑲᔪᖅᑐᐃᓂᖅ ᖃᓄᖅ 
ᑖᒃᑯᐊ ᒪᒃᑯᒃᑐᑦ ᑎᕆᒐᓂᐊᖅᓯᐅᑎᑐᕐᓂᕐᒥᒃ 
ᐃᓚᐅᕚᓪᓕᖅᑑᓪᓗᐊᕐᒪᖔᑕ. ᒪ’ᓇ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᑦᓯᕙᐅᑕᖃᖅᑑᖅ. ᐄ, 
ᑐᑭᓯᓇᑦᓯᐊᖅᑐᒍ ᒥᓂᔅᑐ ᑭᐅᔪᖅ ᑭᐅᔾᔪᑎᒋᔮ  
ᑐᑭᓯᓇᑦᓯᐊᖅᑐᖅ. ᐱᔪᒥᓵᕆᒃᑲᓐᓂᕆᐊᖃᕐᒪᑕ 
ᑕᒪᒃᑯᓂᖓ ᒪᒃᑯᓐᓂᖅᓴᓂᒃ ᖃᓄᖅ 
ᑎᕆᒐᓐᓂᐊᖅᓯᐅᕐᓂᕐᒥᒃ ᐊᒪᕈᖅᓯᐅᕐᓂᕐᒥᕋᔪᒃ 
ᑕᒪᒃᑯᓂᖓ. ᑖᒻᓇ ᐃᖏᕐᕋᔾᔪᑎᓯ ᑕᐃᒪ ᐃᓄᓐᓂᒃ. 
 
ᐅᒃᑯᐃᕈᑎᓐᓂᓗ ᐅᖃᒻᒫᓚᐅᕋᕕᑦ 
ᑎᑎᕋᖅᓯᒪᑉᓗᓂᓗ, ᐃᓄᓐᓂᒃ 
ᐃᖅᑲᓇᐃᔭᖅᑎᑦᓯᒋᐊᒃᑲᓐᓂᕐᓂᕐᒥᒃ 
ᐱᓕᕆᕕᒋᔭᑉᓯᓐᓂ ᑕᐃᒪ ᐊᕙᑎᓕᕆᔩᑦ 
ᑎᑎᕋ3030ᕐᕕᓐᓂ ᐃᖅᑲᓇᐃᔭᖅᑎᑕᖃᓪᓕᐊᓂᒻᒪᑦ. 
ᓯᓚᑎᒃᑲᓐᓂᐊᒍᑦ ᐃᓄᓪᓚᕆᓐᓂᒃ ᖃᑉᓯᓂᑭᐊᖅ 
ᐃᖅᑲᓇᐃᔭᖅᑎᓂᒃ ᐃᓱᒪᒃᓴᖅᓯᐅᖅᓯᒪᕕᓯ ᑕᒪᑐᒪᑉ 
ᒥᑦᓵᓄᑦ? ᒪ’ᓇ, ᐃᑦᓯᕙᐅᑕᖃᖅᑑᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 
ᑐᑭᓯᑦᓯᐊᓐᖏᖅᑰᖅᑕᕋ ᑭᐅᒋᐊᕐᓂᐊᕋᓗᐊᕐᒪᑦ ᑖᓐᓇ 
ᐊᐱᕆᖅᑰᕐᒪᑦ. ᑖᒃᑯᐊ ᐃᓕᓐᓂᐊᖅᑎᑦᓯᒑᖓᑕ 
ᑖᒃᑯᐊ ᐊᑭᓕᕆᔭᕗᑎᒍᑦ ᐊᑐᖅᑕᖅ, ᑕᕝᕙ 
ᐅᕝᕙᓘᕝᕙ ᓯᓚᑖᒍᑦ ᐱᓕᕆᔨᒃᑲᓐᓂᕐᓂᑦ 
ᐱᓕᕆᑎᑦᓯᓪᓗᐊᖅ ᑭᓲᒻᒪᖔᑕ ᑖᓐ 
ᑐᑭᓯᑦᓯᐊᒃᑲᓐᓂᕈᐊᕐᓂᕐᒧᑦ 
ᐊᐱᖅᓱᒃᑲᓐᓂᖅᑑᓪᓗᐊᖅᑎᓪᓗᒍ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᓇᓗᓇᐃᕆᐊᒃᑲᓐᓂᓚᐅᖅ ᐊᐱᖅᑯᑏ, ᒥᔅᑕ 
ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᑦᓯᕙᐅᑕᖃᖅᑑᖅ. 
ᐃᒪᓐᓇᒃ ᐊᐱᕆᒍᒪ ᑐᑭᓯᓇᑦᓯᐊᕐᓂᖃᐅᓇᔭᖅ. 
ᐆᑦᑑᑎᒋᓗᒍ, ᖃᒪᓂᑦᑐᐊᕐᒥ ᐆᒪᔪᓕᕆᔨᒃᑯᑦ 
ᐃᖅᑲᓇᐃᔭᖅᑎᑕᖃᕐᒪᑕ ᑕᐃᑲᓂ 
ᑎᑎᕋᕐᕕᒻᒦᑦᑕᖅᑐᑎᒃ. ᐃᓛᓐᓂᒃᑯᑦ ᓄᓇᒧᑦ 
ᐊᐅᓪᓛᓚᐅᖅᐸᒃᖢᑎᒃ. ᑭᓯᐊᓂ ᑕᐃᒃᑯᐊ 
ᐆᒪᔪᓕᕆᔨᒃᑯᑦ ᖃᐅᔨᒪᑦᓯᐊᕐᒪᑕ ᑭᓱᑦ 
ᐊᒪᖅᑯᕋᔪᓐᓂᖅᐹᖑᒻᒪᖔᑕ, ᑭᓱᑦ ᐊᒪᖅᑯᑉᐸᒻᒪᖔᑕ, 
ᖃᕐᕕᑉᐸᒻᒪᖔᑕ ᑎᕆᒐᓂᐊᖅᐸᒻᒪᖔᑕ 
ᐊᔾᔭᖅᓯᓚᐅᕐᔫᒥᕙᒃᖢᑎᒃ ᒪᖃᐃᓚᐅᒐᓂᓯᒪᓕᕌᒐᒥᒃ. 
ᑖᒃᑯᐊ ᐃᓱᒪᒋᔭᐅᓇᔭᖅᐸᑦ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᐅᖏᒻᒪᑕ? ᐅᕙᓂ ᑎᑎᖅᑲᓂ 
ᐅᒃᑯᐃᕈᑎᓐᓂ 

ᐃᓄᓐᓂᒃ 
ᐃᖅᑲᓇᐃᔭᖅᑎᑦᓯᒋᐊᒃᑲᓐᓂᕐᓂᐊᕐᓂᕋᖅᓯᒪᒐᑉᓯ 
ᐃᓕᓐᓂᐊᖅᑎᑦᓯᔨᐅᓪᓗᐊᓕᕋᔭᕐᒪᑕ ᒪᒃᑯᓐᓂᖅᓴᓄᑦ. 
ᖃᓄᖅ ᐃᖅᑲᓇᐃᔭᖅᑎᒋᐊᕋᔭᖅᐱᓯᐅᒃ? ᒪ’ᓇ,  
ᐃᑦᓯᕙᐅᑕᖃᖅᑑᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᒃᑯᐊ ᑎᕆᒐᓂᐊᖅᕼᐃᐅᑏᑐᕐᓂᕐᒥ ᐅᕝᕙᓘᕝᕙ 
ᖃᓄᖅ ᑖᒃᑯᐊ ᒥᖅᑯᓖᑦ 
ᕼᐊᓗᒻᒪᕼᐊᒃᑕᐅᕼᐅᕐᒪᖔᑕ 
ᐸᓂᖅᕼᐃᑦᑕᐅᕼᐅᕐᒪᖔᑕ ᑖᒃᑯᐊ ᐃᓛᓐᓂᒃᑯᑦ 
ᐃᓕᓐᓂᐊᖅᑎᑦᓯᕈᐊᒐᑉᑕ. ᐃᓛᓐᓂᒃᑯᑦ ᑖᒃᑯᐊ 
ᐆᒪᔪᓕᕆᔨᒃᑯᑦ ᑖᒃᑯᐊ ᕼᐊᓇᔪᖁᑎᖏᑦ 
ᐃᓕᓐᓂᐊᖅᑎᑦᓯᑦᑕᖅᖢᑎᒃ ᑭᕼᐃᐊᓂ ᐃᓛᓐᓂᒃᑯᑦ 
ᕼᐃᓚᑖᒍᑦ ᕼᐊᓇᑎᑦᓯᑦᑕᖅᖢᑕ 
ᐃᓕᓐᓂᐊᖅᑎᑦᓯᐅᒐᔭᖅᑐᓂᒃ. ᑖᓐᓇ ᑖᒃᑯᐊ 
ᐱᓕᕆᓗᐊᕐᒪᑕ ᐅᕝᕙᓘᕝᕙ 
ᖃᐅᔨᒪᓐᖏᓗᐊᕐᓂᖅᐸᑕ ᑖᒃᑯᐊ ᐆᒪᔪᓕᕆᔩᑦ ᐄ 
ᑖᒃᑯᐊ ᕼᐃᓚᑖᒍᕐᓗᑕ ᐃᓄᖕᓂᒃ ᐅᕝᕙᓘᓐᓃᑦ 
ᑭᓇᒥᐊᒥᒃ ᖃᐅᔨᒪᑦᓯᐊᖅᑐᒥᒃ 
ᕼᐊᓇᑎᑦᑎᔫᓪᓗᐊᖅᑐᒍᑦ ᐃᓕᓐᓂᐊᖅᑎᑦᓯᓂᕐᒥᒃ. 
ᑎᕆᒐᓂᐊᖅᕼᐃᐅᑎᓂᒃ ᐅᕝᕙᓘ ᒥᖅᑯᓕᕐᓂᒃ 
ᒥᒃᕼᐋᓄᑦ. ᒪ’ᓇ, ᐃᒃᕼᐃᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᐄ, ᐊᐱᖅᑯᑎᒋᔭᒻᓄᑦ 
ᑭᐅᒻᒪᑦ. ᑖᒻᓇ ᐃᑲᔪᖅᑐᓇᖅᐳᖅ. ᑕᐃᒃᑯᐊ 
ᐆᒪᔪᓕᕆᔩᑦ ᑎᒍᓂᐊᓕᕌᖓᒥᒃ ᐊᒪᖁᑦᑕᕋᔭᕐᓂᑰᔪᒥᒃ 
ᑕᐃᒪ ᖃᐅᔨᕼᐊᒃᑕᔪᒻᒪᑕ ᓇᒻᒥᓂᖅ ᐊᒡᓛᑦ 
ᖃᐅᔨᑦᑕᖅᕼᐃᒪᑉᓗᖓ ᑖᒃᑯᐊ ᐆᒪᔪᓕᕆᔩᑦ 
ᖃᐅᔨᕼᐊᑦᑕᔪᒻᒪᑕ ᖃᓄᖅ 
ᐸᓂᖅᕼᐃᑦᑎᐊᖅᕼᐃᒪᒻᒪᖔᖅ ᖃᓄᖅ 
ᕼᐊᕙᕆᕙᑦᓯᐊᕐᒪᖔᖅ ᑖᓐᓇ ᐊᒡᔭᒐᐅᔪᖅ ᒥᖅᑯᓕᒃ. 
ᑕᕝᕘᓇ ᐃᑲᔪᕐᓂᖃᕋᔭᖅᐳᖅ ᐊᕙᑎᓕᕆᔨᒃᑯᑦ 
ᐃᓄᖕᓂᒃ ᑎᑎᕋᕐᕕᒻᒧᑦ 
ᐱᓕᕆᓚᐅᖅᕼᐃᒪᓚᓐᖏᑦᑐᓂᒃ. ᑕᐃᒪ ᐅᖃᓚᐅᕋᒪ 
ᑖᒃᑯᐊ ᐃᕼᐅᒪᒋᔭᐅᒋᐊᒃᑲᓐᓂᖁᑉᓗᒋᑦ 
ᐊᒡᔭᖅᕼᐃᓚᐅᔫᒥᐸᖅᑐᑦ ᐱᑕᕆᔭᒥᓐᓂᒃ. 
ᐅᖃᐅᕼᐃᒃᕼᐊᑐᐃᓐᓇᖅ. ᒪ’ᓇᓪᓗᐊᕕᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 
ᐊᑎᖁᑎᓐᓂᒃ, ᒥᔅᑕ ᕋᒻᐴᑦ.  
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓄᐃᑦ 
ᑕᓯᐅᔭᕐᔪᐊᑉ ᓂᒋᐊᓂ ᑭᒡᓕᓕᐅᖅᑕᐅᓯᒪᓂᖏᓂᒃᑯᐊ  
ᐊᑲᐅᓐᖏᓕᐅᕈᑎᒋᔭᐅᓪᓚᕆᖃᑦᑕᕐᒪᑕ 

ᒐᕙᒪᖃᑎᒌᓐᖏᑦᑐᓄᑦ. ᑖᓐᓇᖃᐃ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐸ ᖃᓄᖅ ᑕᒪᓐᓇ 
ᐊᑲᐅᓐᖏᓕᐅᕈᑕᐅᔪᖅ ᖃᓄᖅᑑᕈᑎᒋᔭᐅᕙ 
ᐅᕝᕙᓘᓐᓃᑦ ᐋᖅᑭᒍᑎᒃᓴᓂᒃ ᐱᑕᖃᕐᓂᐊᖅᐸ  
ᓯᕗᓂᒃᓴᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓴᒐᒃᓴᑐᐊᑯᓗᒐ 
ᐃᖅᑲᖅᑐᐃᕕᑦᑎᒍᓂᒃᑯᐊ 
ᐃᖅᑲᖅᑐᐃᕕᒃᑎᒎᓚᐅᖅᓯᒪᖕᒪᑕ ᐊᒻᒪᓗ 
ᐃᖅᑲᖅᑐᐃᕖᑦ ᓱᓕ ᑕᒪᑐᒥᖓ 
ᐃᓱᒪᒃᓴᖅᓯᐅᕈᑎᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, 
ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓛᒃᑯᑦ. ᐊᕙᑎᐅᑉ ᒥᒃᓵᓄᑦ 
ᐊᐱᖅᓱᕋᔪᐃᒃᑲᓗᐊᖅᑐᖓ ᑭᓯᐊᓂ ᐅᓪᓗᒥ 
ᐆᒃᑐᕈᒪᖅᑲᐅᒐᒪ. ᑕᑯᓯᒪᒐᒪ ᐅᕙᓂ ᐃᓕᔅᓯ 
ᐱᓕᕆᐊᔅᓯᓐᓄᑦ ᐸᕐᓇᐅᑎᖏᓐᓂᒃ ᐃᓚᖓ. 
 
ᑖᓐᓇ ᑕᑯᔭᕋ ᑕᕝᕙᓂ 
ᑐᑭᓯᒃᑲᓐᓂᕐᕕᒋᔪᒪᑐᐃᓐᓇᖅᑕᕋ. ᓄᓇᓕᖕᓂ 
ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎ ᑖᓐᓇ 
ᐱᒋᐊᖅᑎᒐᓱᖕᓂᐅᓴᔭᓯ. ᑕᕝᕙᓂ ᐱᓕᕆᐊᒃᓴᓄᑦ 
ᐸᕐᓇᐅᑎᔅᓯᓐᓂᒃ 189-ᒥ ᐅᖃᖅᓯᒪᖕᒪᑦ 
ᑲᑐᔾᔨᖃᑎᖃᕐᒥᒐᔅᓯᒎᖅ ᐊᐅᓚᑦᑎᔨᐅᖃᑕᐅᓲᓂᒃ.  
ᒪᕐᕉᖕᓂᒃ ᐊᐱᖅᑯᑎᒃᓴᖃᖅᑐᖓ. ᑭᒃᑰᕙᓄᑯᐊ 
ᑲᑐᔾᔨᖃᑎᒋᓂᐊᖅᑕᓯ ᐊᒻᒪ ᖃᐅᔨᒍᒪᓪᓚᕆᖕᒥᔪᖓ 
ᑭᓱᓕᕆᓪᓚᑦᑖᕐᓂᐊᕐᒪᖔᔅᓯ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒃᑯᐊ ᐊᐅᓚᑦᑎᖃᑎᒋᓲᕗᑦ 
ᑕᐃᒃᑯᐊᓗᐊᖑᕗᑦ ᐆᒻᒪᖅᑯᑎᓂᒃ ᐊᑐᖃᑦᑕᖅᑐᐃᑦ 
ᐃᒡᓗᓕᕆᔨᕐᔪᐊᒃᑯᑦ ᐊᖏᔪᐊᓗᖕᓂᒃ ᐆᒻᒪᖅᑯᑎᓂᒃ 

ᐊᑐᖅᐸᖕᒪᑕ ᐊᒻᒪ ᖁᓪᓕᒃᑯᑦ 
ᐆᒻᒪᖅᑯᑎᓕᐅᖅᐸᒃᑐᑎᒃ. ᑕᐃᒃᑯᐊ ᑲᑐᔾᔨᖃᑎᒋᔭᕗᑦ 
ᕿᓂᖅᑐᑕ ᖃᓄᖅ ᐆᒻᒪᖅᑯᑎᓂᒃ 
ᐊᑐᓐᖏᓂᖅᓴᐅᖃᑦᑕᕈᓐᓇᕋᔭᕐᒪᖔᑦᑕ. 
ᒥᑭᒡᓕᒋᐊᑎᒐᓱᒡᓗᑎᒍᑦ ᐆᒻᒪᖅᑯᑎᓂᒃ 
ᐊᑐᕐᓂᕆᕙᒃᑕᕗᑦ ᐃᒡᓗᓕᕆᔨᕐᔪᐊᒃᑯᑎᒍᓗᐊᖅᑐ 
ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐆᒻᒪᖅᑯᑎᓕᐅᕈᓐᓇᕋᔭᕐᒪᖔᑕ 
ᐃᓯᐊᖅᑭᑎᑦᑎᖏᓐᓂᖅᓴᐅᓗᑎᒃ ᐊᕙᑎᒥ 
ᓱᕈᐃᕙᓪᓕᐊᖏᓐᓂᖅᓴᐅᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ ᑭᐅᔾᔪᑎᖓᓄᑦ. ᐄ 
ᑕᒪᓐᓇ 
ᐱᓕᕆᐊᕆᔭᐃᓐᓈᓗᒋᒋᐊᖃᖅᐸᓪᓚᐃᔭᕋᓗᐊᕗᑦ. 
ᖃᓄᑎᒋ ᑕᒪᓐᓇ ᐊᕐᕌᒍᓂᑦ ᐊᒡᒋᖅᑑᓐᓂᒃ ᒪᕐᕉᓐᓂᒃ 
ᖃᓄᐃᓕᕙᓪᓕᐊᓂᐊᖅᑐᒋᕕᐅᒃ? ᐅᖅᓱᐊᓗᖕᒥᒃ ᓱᓕ 
ᑐᕚᖃᐃᓐᓇᓐᖑᓱᒃᑲᑦᑕ ᐊᑐᕆᐊᖃᐃᓐᓇᓐᖑᓱᒃᑲᑦᑕ 
ᓯᕗᓂᑦᑎᓐᓄᑦ. ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ 
ᖁᓪᓕᒃᑯᑦ ᐆᑦᑐᕋᕈᑎᖃᕋᓱᖃᑦᑕᖅᑐᑦ ᐊᓄᕆᒥ 
ᐆᒻᒪᖅᑯᑎᓕᐅᕈᑎᓂᑦ. 
 
ᓇᒧᓐᖓᐸᓪᓕᐊᒐᓱᑉᐱᑕ ᐅᖃᐅᓯᖃᖅᑐᑕ 
ᐆᒻᒪᖅᑯᑎᓂᒃ ᐊᑐᓐᖏᓂᖅᓴᐅᓂᕐᒥᒃ? ᓇᒧᓄᓇ 
ᐱᕙᓪᓕᐊᑎᒍᓐᓇᖅᑭᕗᑦ? 
ᐅᑕᖅᑭᒋᐊᖃᖅᐸᓪᓚᐃᒐᑦᑕ ᑕᖅᑲᒃᑯᐊ ᐅᓪᓗᒥ 
ᓴᖅᑭᐸᓪᓕᐊᔪᐃᑦ ᓈᒻᒪᔅᓯᔾᔫᒥᖁᓗᒋᑦ. ᓄᓇᕗᒻᒥ 
ᐊᑐᕋᔅᓴᕈᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ ᒪᓕᒐᓕᐅᖅᑎ ᓱᓕᑦᑎᐊᖅᑐᖅ. 
ᑐᕚᖃᓪᓚᕆᑉᐸᑲᑦᑕᐃᒫᒃ ᐅᖅᓱᐊᓗᒻᒥᒃ ᐅᖅᓱᐊᓗᒻᒧᑦ 
ᓴᓇᔭᐅᔪᓂᒃ ᐆᒻᒪᖅᑯᑎᓂᒃ. 
ᒥᑭᓪᓕᒋᐊᕈᓐᓇᑦᑕᕈᑦᑎᒍᑦ ᑖᓐᓇ 
ᐅᖅᓱᐊᓗᖅᑐᕐᓂᕆᕙᑦᑕᕗᑦ.  
 
ᑕᐃᒪ ᐱᓕᕆᓂᖅᑕᖃᕐᒥᖕᒪᑦ ᐆᒻᒪᖅᑯᑎᒥᒃ 
ᓯᓚᑐᔫᓂᕐᒥᒃ ᐊᑎᖃᖅᑐᒥᒃ. ᑖᓐᓇᑦᑕᐅᖅ 
ᐊᖏᕐᕋᖃᖅᑐᐃᑦ ᐊᑐᖅᑐᐊᖃᑦᑕᖅᑐᐃᓪᓗ  
ᐃᓪᓗᓕᕆᔨᒃᑯᓐᓂ 

ᐆᒻᒪᖅᑯᑎᓂᒃ ᐊᑐᓐᖏᓂᖅᓴᐅᒍᓐᓇᕐᖓᑕ. ᐅᓐᓄᒃᑯᑦ 
ᖃᒥᖃᑦᑕᕐᓗᒋᑦ ᖃᐅᒻᒪᖅᑯᑏᑦ ᐊᒻᒪ ᐃᒐᓛᑦ 
ᒪᑐᓯᒪᖃᑦᑕᕐᓗᒋᑦ ᐅᖅᑰᓴᐅᑦ 
ᖃᒥᒋᐊᖅᓯᒪᖃᑦᑕᕐᓗᒍᓗ ᐊᒻᒪ ᐃᒐᓛᑦ 
ᓱᕕᓐᖏᔾᔫᒥᑎᒐᓱᓪᓗᒋᑦ. ᑕᒪᔾᔭᐅᒻᒪᑕ. 
ᐊᑐᓐᖏᓂᖅᓴᐅᑎᑦᑎᒐᓱᐊᖅᑐᒍᑦ ᐆᒻᒪᖅᑯᑎᓂᒃ. 
ᐊᑐᓐᖏᓂᖅᓴᐅᑉᐸᑕ ᑕᐃᒪᓕ 
ᐆᒻᒪᖅᑯᑎᓕᐅᕆᐊᖃᓐᖏᓂᖅᓴᐅᒐᔭᕐᖓᑕ 
ᖁᓪᓕᒃᑯᑦ.  
 
ᑖᓐᓇ ᒫᓐᓇᕈᓗᒃ ᓴᖅᑭᐸᓪᓕᐊᒐᓱᑦᑕᕗᑦ 
ᐃᓯᐊᕿᓐᖏᓂᖅᓴᐅᑎᑦᑎᒐᓱᐊᖅᑐᖅ ᑭᕙᓪᓕᖅ 
ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐱᓕᕆᐊᖑᔪᖅ ᐃᒥᕐᒧᑦ 
ᐆᒻᒪᖅᑯᑎᓕᐊᖑᔪᓂᑦ ᒫᓂᑑᕙᒥ 
ᐱᒍᓐᓇᖅᓯᒐᓱᐊᕐᖓᑕ. ᑖᓐᓇᓕ 
ᐊᐅᓚᔾᔭᒍᓐᓇᓂᖅᑲᑦ ᑕᐃᒪᓕ ᐃᓯᐊᕿᖃᑦᑕᖅᑐᐃᑦ 
ᑕᐅᓇᓂ ᑭᕙᓪᓕᕐᒥ ᐊᔅᓱᐊᓗᒃ ᒥᑭᓪᓕᒋᐊᕋᔭᕐᖓᑕ. 
ᐆᒻᒪᖅᑯᑎᓕᐅᖅᑏᑦ ᖃᐅᒻᒪᖅᑯᑎᓕᐅᖅᑐᐃᑦ 
ᓴᓇᔭᐅᖃᑦᑕᓕᕋᔭᕐᖓᑕᓕ ᑰᒃᑰᑦ ᓴᓇᔭᐅᔪᓄᑦ 
ᒫᓂᑑᕙᒥ. ᑕᐃᒃᑯᐊ ᐅᖅᑰᓴᐅᑎᓕᒫᕌᓗᐃᑦ ᑕᐃᒫᒃ 
ᐋᖅᑭᑕᐅᓐᓂᖅᑲᑕ ᐅᖅᓱᐊᓗᒃᑐᓐᖏᖔᓕᕐᓗᑎᒃ 
ᓄᑭᓪᓚᐅᑎᓅᖓᑎᑕᐅᖔᑐᐃᓐᓇᓕᖅᑲᑕ 
ᐳᔫᓐᖏᓂᖅᓴᓪᓚᕆᐅᒐᔭᕐᖓᑕ ᐊᒻᒪ ᐅᖅᓱᐊᓗᒻᒥᒃ 
ᐊᑐᕆᐊᖃᓐᖏᓂᖅᓴᓪᓚᕆᐅᒐᔭᖅᑐᑕ.  
 
ᐱᓕᕆᐊᖃᕋᓱᐊᖅᑐᒍᑦ ᐊᒻᒪᓗ ᒐᕙᒪᑐᖃᒃᑯᑦ 
ᐱᓕᕆᖃᑎᒋᔭᕗᑦ ᐅᖅᓱᐊᓗᒻᒥᒃ 
ᐊᑐᓐᖏᓐᓂᖅᓴᐅᓕᕈᓐᓇᖁᓪᓗᑕ. ᖁᓪᓕᒃᑯᑦ 
ᐃᓚᓕᐅᔾᔨᒍᓐᓇᓕᖅᑎᑦᑎᓯᒪᔪᑦ ᓇᒻᒥᓂᖅ 
ᐆᒻᒪᖅᑯᑎᓕᐅᕈᓐᓇᕈᔅᓯ ᑕᕝᕗᖓ 
ᐃᓚᓕᐅᑎᔭᐅᒍᓐᓇᖅᓯᔪᖅ ᐆᒻᒪᖅᑯᑎᓕᐅᖅᑐᓄᑦ 
ᓄᓇᓕᖓᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᔾᔪᑎᖓᓄᑦ. 
ᐊᐱᖅᑯᑎᒃᓴᖃᒃᑲᓂᖅᑐᖓ ᑭᐅᔾᔪᑎᒋᕋᑖᖅᑕᖓᓂᒃ 
ᓴᖅᑭᖅᑐᓂᑦ. ᖃᐅᔨᒪᒐᒪ ᑖᓐᓇ ᓯᕗᓕᖅᑎ ᐊᒻᒪ 
ᒥᓂᔅᑕᐃᑦ ᐊᔅᓱᕈᖅᓯᒪᒻᒪᑕ ᑭᕙᓪᓕᕐᒥ ᑕᐃᓐᓇ 
ᑰᖕᒥᒃ, ᑰᖕᒦᓐᖔᖅᑐᕐᖏᓛᒃ ᐆᒻᒪᖅᑯᑎ  
ᓴᖅᑭᖅᑎᑕᐅᒐᓱᑦᑐᓂ. 

ᓱᓕᑦᑎᐊᕋᔅᓯ ᐊᓯᖏᓐᓂᒃ 
ᐋᖅᑭᒍᑎᔅᓴᖅᓯᐅᒋᐊᖃᕋᑦᑕ 
ᐆᒻᒪᖅᑯᑎᓕᐅᕈᑎᔅᓴᓂᑦ. 
 
ᑕᐃᒪ ᐊᕐᕌᒍᑦ ᖃᑦᑎᒃᑭᐊᖅ ᐊᓂᒍᓕᖅᑐᑦ  
ᐱᓕᕆᐊᔅᓴᖅᑕᖃᓚᐅᖅᓯᒪᒻᒥᒻᒪᑦ ᓇᒻᒥᓂᖅ ᑕᒫᓂ 
ᑰᖕᒧᑦ ᐆᒻᒪᖅᑯᑎᓕᐅᕋᓱᓐᓂᐊᕐᓗᑕ. ᑕᐃᒪ 
ᑭᖑᓪᓕᖅᐹᒥ ᓂᕈᐊᖅᑕᐅᓯᒪᓪᓗᖓ ᒐᕙᒪᒃᑯᑦ $10 
ᒥᓕᐊᓂᒃ ᐲᖅᓯᓚᐅᖅᓯᒪᔪᑦ ᑮᓇᐅᔭᔅᓴᖃᓐᖏᒻᒪᒡᒎᖅ. 
ᖃᐅᔨᒍᒪᑦᑕᖅᑯᖓᓕ ᒐᕙᒪᐅᓪᓗᓯ 
ᒥᓂᔅᑕᒡᒍᑕᐅᓪᓗᓯ ᑕᐃᒫᑦᑕᐅᖅ ᐊᔅᓱᕈᕐᓂᐊᕆᕕᓰ 
ᑮᓇᐅᔭᖅᓯᐅᕐᓗᓯ? ᒫᓂᑦᑕᐅᖅ ᑰᖕᒦᓐᖔᖅᑐᓂᑦ 
ᐆᒻᒪᖅᑯᑎᓕᐅᕈᓐᓇᓛᕋᑦᑕ. 
 
ᖃᐅᔨᒪᔪᖓ ᐊᑭᑐᔪᕕᔾᔪᐊᕌᓘᒻᒪᒡᒎᖅ. ᑭᓯᐊᓂᓕ 
ᓯᕗᓂᔅᓴᒧᑦ ᓯᕗᓂᔅᓴᒥ ᐊᑐᖅᑕᐅᓛᖅᑐᓄᑦ 
ᐱᔭᕇᖅᑕᐅᑉᐸᖅᑲᐃ ᓇᒻᒥᓂᖅ 
ᐊᑭᓕᕈᓐᓇᖅᓯᕋᔭᕐᖓᑦ. 
ᐊᑯᓂᐊᓗᖏᓛᒐᔭᖅᑐᔅᓴᐅᔫᒐᓗᐊᖅ. ᐅᖅᓱᐊᓗᓐᓂᒃ 
ᐊᑐᕆᐊᖃᓐᖏᓂᖅᓴᐅᓕᕋᔭᕋᑦᑕ ᐊᑭᑐᒐᓗᐊᕐᓗᓂ 
ᑭᓯᐊᓂ ᓯᓚᒥ 
ᓱᕈᐃᕙᓪᓕᐊᓐᖏᓐᓂᖅᓴᐅᓕᕋᔭᖅᑐᒍᑦ ᐳᔪᕐᓗᓐᓂᒃ 
ᐊᕙᑎᑦᑎᓐᓄᑦ. ᑖᓐᓇ ᑮᓇᐅᔭᒥᒃ 
ᐊᑐᑦᑎᐊᕐᓂᐅᒐᔭᖅᐸᓪᓚᐃᔪᖅ.  
 
ᖃᓄᕐᓕ ᑕᒪᓐᓇ ᐃᓱᒪᒋᕕᐅᒃ? ᐅᓇ 
ᓴᖅᑭᑲᓐᓃᔾᔮᒍᓐᓃᖅᑑᖅ ᐃᒥᕐᒥᒃ 
ᐆᒻᒪᖅᑯᑎᓕᐅᕈᑎᖃᕋᓱᓐᓂᖅ ᒫᓂ? 
ᓯᕗᓕᖅᑎᐅᓪᓗᑎᑦ ᕿᒥᕐᕈᐊᑲᓐᓂᕈᒪᒍᓐᓇᖅᑭᑦ 
ᕿᒥᕐᕈᐊᑲᓐᓂᕈᓐᓇᖅᑐᒋᕕᐅᒃ? ᒪᐃᔭᐃᑦ 
ᑲᑎᒪᔨᖏᓪᓗ ᑲᑎᒪᖃᑎᒋᓪᓗᒋᑦ ᑕᒪᓐᓇ 
ᐅᖃᐅᓯᐅᓚᐅᕐᒥᖕᒪᑦ. ᑕᒪᓐᓇ 
ᕿᒥᕐᕈᔭᐅᒃᑲᓐᓂᕐᓂᐊᖅᐸᓪᓚᐃᕚ? ᑰᖕᒧᑦ ᐃᒥᕐᒧᑦ 
ᐆᒻᒪᖅᑯᑎᓕᐅᕋᓱᖕᓂᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᒥᓂᔅᑕᒧᓚᐅᖏᓐᓂᓐᓂ ᑐᓐᖓᓱᒃᑎᒍᒪᔭᕋ 
ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎᐅᓚᐅᖅᑐᖅ ᒥᔅᑕ 
ᓯᑏᕝ ᒪᑉᓴᓛᖅ.  
 
>>ᐸᑦᑕᑐᖅᑐᑦ 
 
ᑐᓐᖓᓱᒋᑦ ᓯᑏᕝ ᒪᑉᓴᓛᖅ. ᒥᓂᔅᑕ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᐃᓐᓇ ᑰᖕᒥ 
ᐆᒻᒪᖅᑯᑎᓕᐅᕐᓂᐅᒐᓱᓚᐅᖅᓯᒪᔪᖅ ᓱᖅᑯᐃᒋᔭᕋ. 
ᐊᔾᔨᒋᖏᓐᓂᖃᕐᖓᒍ ᑕᐃᔅᓱᒪᓂᐅᔪᔪᕐᓕ 
ᒐᕙᒪᐅᔪᔪᐃᑦ ᓴᓇᔨᐅᓂᐊᔪᒻᒪᑖ, ᑭᓯᐊᓂ 
ᑮᓇᐅᔭᖃᖏᓗᐊᖅᑐᒥᓂᐅᕙᓪᓚᐃᓪᓗᑎᒃ 
ᐅᕝᕙᓘᓐᓃᑦ ᑮᓇᐅᔮᓗᓐᓂᒃ 
ᐊᑐᕈᒪᕙᓪᓚᐃᓐᓂᖏᒻᒪᑕ 
ᖃᓄᐃᑦᑐᒥᓂᐅᒍᓗᐊᒃᑭᐊᖅ.  
 
ᑖᓐᓇ ᐆᒻᒪᖅᑯᑎᓕᐅᕐᓂᖅ ᑰᒻᒦᖔᖅᑐᓂᒃ 
ᐊᒻᒪᑦᑕᐅᖅ ᐊᓕᒎᔭᒥᒃ ᓄᑭᓪᓚᐅᓯᕆᓂᖅ ᓄᓇᕗᑉ 
ᒐᕙᒪᒃᑯᖏᓐᓄᑦ ᑮᓇᐅᔭᓂᒃ 
ᐃᓕᐅᖃᐃᕕᐅᔾᔮᖏᑦᑎᐊᖅᑐᖅ. ᓇᒻᒥᓂᖅ 
ᑮᓇᐅᔭᖃᖅᑎᑕᐅᔪᖅ ᑕᐅᓇᓂ. 
ᐃᑲᔪᖅᓯᖅᑕᕋᓗᐊᕗᑦ. ᐱᐅᒻᒪᑦ ᑖᓐᓇ 
ᓴᖅᑭᖅᑕᐅᒐᓱᑦᑐᖅ. ᑖᒃᑯᐊᓕ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᑦ ᕼᐃ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᑕᐃᒫᒃ ᓴᖅᑮᒍᒪᓐᓂᖅᑲᑕ 
ᐊᐱᖅᑯᑎᒋᕋᑖᕋᕕᐅᒃ ᑖᒃᑯᐊ ᕿᑭᖅᑕᓃᒃᑯᑦ 
ᐃᑲᔪᖅᓱᐃᖏᔾᔪᑎᒃᓴᖃᕋᔭᖏᑦᑐᒍᑦ ᑕᐃᒪᐃᑦᑐᒥᒃ 
ᒥᑭᓪᓕᒋᐊᕆᒐᔭᖅᑐᒥᒃ 
ᐅᖅᓱᐊᓗᒃᑐᕐᓂᕆᖃᑦᑕᖅᑕᑎᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᒥᓂᔅᑕ ᖁᔭᓐᓇᒦᖃᕋ ᐃᑲᔪᖅᓯᓂᕋᕐᖓᑦ. ᑖᓐᓇᖃᐃ 
ᕿᑭᖅᑕᓃᒃᑯᓐᓄᑦ, ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ ᐃᒃᑯᐊᖃᐃ ᓈᓚᑦᑐᔅᓴᐅᕗᑦ 
ᑲᑎᒪᔾᔪᑎᒥᓂᕐᓂᓗ ᐅᖃᓕᒫᓛᖅᑐᔅᓴᐅᕗᑦ 
ᐊᑑᑎᖓᓂᒃ ᑕᑯᖁᓇᖅᑑᒐᓗᐊᑦ. 
ᖃᐅᔨᒪᔨᑖᓗᖏᒃᑲᓗᐊᖅᑐᖓ ᐊᑐᓕᖅᑭᒐᔅᓴᐅᔪᓄᑦ 
ᐆᒻᒪᖅᑯᑎᓕᐅᕈᑎᓄᑦ ᓇᓖᕌᕋᔅᓴᐅᔪᓂᒃ, ᖃᓄᑭᐊᖅ 
ᐊᐅᓚᕙᑦᑑᒍᓗᐊᑦ ᑕᑯᔪᒪᑦᑕᕋᓗᐊᖁᖓᓕ 
ᒐᕙᒪᒃᑯᓐᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᓗ 
ᑲᑐᔾᔨᖃᑎᒌᑦᑐᓂᒃ. ᑖᓐᓇ 
ᐊᖅᑯᑎᑦᑎᐊᕙᐅᕙᓪᓚᐃᒐᔭᕐᖓᑦ ᑲᑐᔾᔨᖃᑎᒌᓐᓂᖅ. 
 
ᐊᓯᐊᓂᒃ ᐊᐱᖅᑯᑎᔅᓴᖃᒃᑲᓐᓂᕐᒥᔪᖓ. ᑖᓐᓇᓕ 
ᐱᔾᔪᑎᖃᕐᓂᐊᖅᑲᐅᔪᖅ ᕿᑭᖅᑕᓂ ᑐᑦᑐᓂᒃ 
ᐊᐅᓚᑦᑎᒍᑎᐅᔪᓂᒃ ᕿᒥᕐᕈᔭᐅᖃᑦᑕᕐᓂᕆᔭᖏᓐᓂᓗ. 
ᑐᑦᑐᓂᒃ ᐅᖃᐅᓯᖃᕈᒪᔪᐃᓐᓈᓗᒐᑦᑕ ᒫᓐᓇ ᐊᒻᒪ 
ᑐᑦᑐᓂᓪᓗ ᐅᖃᐅᓯᖃᕋᔪᐃᑦᑐᖓ  

ᐊᖑᓇᓱᑦᑎᐅᖏᑦᑎᐊᕋᒪ ᑭᓯᐊᓂ 
ᖃᐅᔨᒍᒪᓪᓚᕆᒻᒥᒐᒪ ᖃᓄᐃᓕᐅᖅᑐᖃᕐᒪᖔᖅ.  
 
ᑕᐃᒪ ᐊᐅᓚᑦᑎᒐᓱᐊᖅᓯᒪᒐᔅᓯ 
ᖃᐅᔨᓴᖅᑎᑦᑎᓯᒪᓪᓗᓯᓗ ᕿᑭᖅᑕᓂ ᐊᒻᒪᑦᑕᐅᖅ 
ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ 193-ᒥ ᑕᐃᒪ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓄᑦ ᑐᓂᓯᓛᕋᔅᓯᒎᖅ 
ᑕᕝᕙᓂ ᑕᖅᑭᑎᓐᓂ. ᒥᓂᔅᑕ ᐅᖃᐅᔾᔨᒍᓐᓇᖃ, 
ᖃᓄᐃᓕᖓᓕᖅᑲᑦ ᕿᑭᖅᑕᓂ ᑐᑦᑐᖏᑦ. ᐃᓛᒃ 
ᐱᐅᔪᐊᓘᕙᓪᓚᐃᖏᑦᑑᒐᓗᐊᖅ ᖃᓄᐃᓐᓂᖓ, 
ᑭᓯᐊᓂ ᖃᓄᐃᓕᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ 
ᓈᓴᖅᑕᐅᓚᐅᖅᓯᒪᖏᑦᑐᑦ ᑕᐃᒪᖓᓂ 
ᓈᓴᖅᑕᐅᒋᐊᕐᖓᓚᐅᖅᓯᒪᒻᒪᑕ ᒥᔅᓴᐅᓯᔭᐅᓪᓗᑎᒃ 
5,000-ᐸᓘᓱᒋᔭᐅᓪᓗᑎᒃ ᕿᑭᖅᑖᓗᓕᒫᒥ. ᑕᐃᒪᓕ 
ᑕᐃᑲᓂ 
ᑐᑦᑐᒋᐊᖃᕈᓐᓃᖅᑎᑕᐅᑲᐃᓐᓇᑎᑦᑎᓚᐅᖅᓯᒪᕗᑦ 
ᐊᒻᒪ ᑭᖑᓂᐊᒍᑦ ᐃᓱᒪᖃᖅᑎᑕᐅᓪᓗᓂ 250-ᓂ 
ᐊᖑᓴᓪᓗᓐᓂᒃ ᐸᖕᓂᓂᓪᓗ 
ᑐᑦᑐᒍᓐᓇᖅᓯᑎᑕᐅᑦᑕᖅᑯᐃᑦ-ᔪᕗᐃᑦ. 
 
ᐅᑕᖅᑭᔪᒍᑦ ᒫᓐᓇ ᐊᒥᓱᕈᖅᓰᔪᒍᑦ ᑐᑦᑐᓂᒃ. 
ᖃᐅᔨᒪᔪᐃᓐᓇᐅᒻᒪᑕᐃᓛᒃ ᐊᓯᔾᔨᖅᑕᓲᖑᒻᒪᑕ 
ᐊᒥᓲᓂᖏᑦ ᑐᑦᑐᐃᑦ. ᑭᓯᐊᓂ 
ᐊᑲᐅᖏᓕᐅᕈᑎᖃᖅᑐᖅ 
ᖃᑦᑏᓐᓇᕈᕐᔫᒥᓯᒪᓂᖓᓃᑎᓪᓗᒋᑦ. 
ᐃᖏᕐᕋᔾᔪᑎᑦᑎᐊᕆᑦᑐᐊᓘᓕᕋᑦᑕ 
ᐅᖓᓯᑦᑐᐊᓘᒐᓗᐊᖅᑎᓪᓗᖏᑦ ᐅᐸᓲᕆᓕᕋᑦᑎᒍᑦ 
ᐅᐊᑦᑎᐊᕈᐊᓗᓪᓕ ᖃᑦᑏᓐᓇᕈᕐᔫᓯᒪᑎᓪᓗᒋᑦ 
ᖁᑭᐅᑎᖃᓗᐊᖅᐸᔪᖏᒻᒪᑕ ᕿᒧᔅᒦᓐᓇᒃᑰᖅᑐᑎᓪᓗ 
ᐊᒻᒪ ᑐᑦᑐᐃᑦ 
ᓄᖑᑕᐅᓂᐅᓴᖏᓐᓂᖅᓴᐅᖃᑦᑕᔪᒐᓗᐊᕐᖓᑕ ᒫᓐᓇ 
ᐊᖑᓇᓱᑦᑏᑦ ᐊᔪᖏᓐᓂᖅᓴᒻᒪᕆᐊᓘᓕᕐᖓᑕ  
ᓱᒃᑲᓕᓂᖅᓴᐅᓪᓗᑎᒃ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3034 

ᑐᑦᑐᐃᑦ ᐃᑲᔪᖃᑦᑕᕆᐊᖃᓕᖅᑕᕗᑦ 
ᖃᑦᑏᓐᓇᕈᕐᔫᒥᓯᒪᑎᓪᓗᒋᑦ. ᐊᖑᑏᓐᓇᕐᓂᒃ ᑕᐃᒫᒃ 
ᐱᒐᓱᖁᔨᓯᒪᕗᒍᑦ. 
 
ᓈᓴᒃᑲᓐᓂᓚᐅᖅᓯᒪᖏᓐᓇᑦᑎᒍᑦ 
ᒥᔅᓴᐅᓴᒃᑲᓐᓂᓚᐅᖅᓯᒪᖏᓐᓇᑦᑎᒍᑦ ᑭᓯᐊᓂ 
ᖃᐅᔨᒍᒪᓕᖅᑕᕗᑦ ᖃᑦᑎᕈᖅᐸᓪᓕᐊᔫᔭᕐᒪᖔᑕ. 
ᐅᑭᐊᔅᓵᖑᓕᕋᐃᒻᒪᑦ ᓄᕐᕋᓂᒃ ᓈᓴᐃᓲᑦ ᖃᑦᑎᓂᒃ 
ᓄᕐᕆᐅᖅᑐᖃᕐᓂᕐᒪᖔᖅ ᓈᓴᐃᒃᑲᓐᓂᑦᑕᓕᕆᕗᑦ 
ᐅᐱᕐᖓᖑᓕᕋᐃᒻᒪᑦ. ᖃᐅᔨᒪᓂᐊᕋᒥᒃ ᖃᑦᑎᑦ 
ᐊᕐᓇᐃᑦ ᐊᒻᒪ ᓄᕐᕋᐃᑦ ᖃᑦᑎᕐᔫᔮᕐᒪᖔᑕ 
ᒥᔅᓴᐅᓯᑦᑕᓕᖁᐃᑦ ᐊᒥᓱᕈᖅᐸᓪᓕᐊᔫᔮᕐᒪᖔᑕ 
ᖃᑦᑏᓐᓇᕈᖅᐸᓪᓕᐊᔫᔮᕐᒪᖔᑕᓗ 
ᒥᔅᓴᐅᓯᒍᓐᓇᓯᑦᑕᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, 
ᑖᓐᓇᓕ ᓄᖅᑲᖓᑎᑦᑎᓂᖅ ᐊᕐᕌᒍᓂᒃ ᒪᕐᕉᓐᓂᒃ 
ᐱᖓᓱᓄᑦ ᐊᑕᕙᓪᓚᐃᓕᖅᑐᖅ. ᑕᐃᒪᓕ 
ᐃᒪᐃᓕᐅᕿᑦ? ᑖᒃᑯᐊ ᖃᑦᑎᐅᓂᖏᑦ 
ᖃᐅᔨᓴᖅᑕᐅᓯᒪᖏᒻᒪᑕᒎᖅ ᒫᓐᓇ ᑕᕝᕙᓂ 
ᐊᕐᕌᒍᑦᑎᓐᓂ ᓈᓴᐃᑲᓐᓂᕐᓂᐊᓕᑕᐃᓐᓇᕿᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲᐃᑦ. ᓈᓴᐃᔾᔮᖏᑦᑐᒍᑦ ᒫᓐᓇ.  
 
ᖃᐅᔨᒪᒐᓱᖃᑦᑕᖅᑕᕗᑦ ᐊᒥᓲᓂᖅᓴᓂᒃ 
ᓄᕐᕆᐅᖅᐸᓪᓕᐊᔫᔭᕐᒪᖔᑕ ᓄᕐᕆᐅᖅᑕᖏᓪᓗ 
ᑐᖁᕋᖅᑑᔭᖏᒻᒪᖔᑕ. ᑕᐃᒪ 100-ᐅᑉᐸᑕ 
ᐊᕐᓇᓪᓗᐃᑦ ᐅᑭᐊᔅᓵᒃᑯᑦ ᑐᑦᑐᐃᑦ ᐊᒻᒪ 50-ᓂᒃ 
ᓄᕐᕆᐅᕐᓗᑎᒃ. ᑕᐃᒪᓕ ᑖᒃᑯᐊᓴᐃᓐᓇᐃᑦ 
ᓈᓴᖅᑕᐅᒃᑲᓐᓂᓕᕐᒥᓗᑎᒃ 100 ᑐᑦᑐᐃᑦ ᐊᒻᒪ  
ᑕᐃᒪᓐᓇ ᓱᓕ 

50-ᓂᒃ ᓄᕐᕋᖃᖅᑲᑕ ᑕᐃᒪᓕ ᐃᓅᑦᑎᐊᖅᑐᐊᓘᕗᑦ. 
ᖁᓖᓐᓇᐅᓕᕐᓂᖃᑕᓕ 100-ᐅᓗᑎᒃ ᐊᕐᓇᐃᑦ 
ᑐᑦᑐᐃᑦ ᑕᐃᒪᓕ ᑐᖁᕋᖃᑦᑕᑐᔅᓴᐅᒻᒪᑕ 
ᖃᐅᔨᔾᔪᑕᐅᒍᓐᓇᓲᖅ.  
 
ᐊᑭᑭᓐᓂᖅᓴᐅᔪᖅ ᑕᐃᒫᒃ 
ᖃᐅᔨᒪᒐᓱᑐᐃᓐᓇᖃᑦᑕᖅᑐᓂ 
ᖃᓄᐃᓕᕙᓪᓕᐊᔫᔮᕐᒪᖔᑕ ᑭᓯᐊᓂ ᓈᓴᐅᑎᖏᑦ 
ᑕᒫᓂᑐᐃᓐᓇᐸᓗᒃ ᐊᔾᔨᑐᐃᓐᓇᐸᓗᒋᕙᓪᓚᐃᔭᖏᑦ 
ᑕᐃᔅᓱᒪᓂᐅᔪᔪᖅ. ᑐᑦᑐᓂᒃ ᑕᑯᓂᖅᓵᓗᖃᑦᑕᓕᖅᑲᑕ 
ᐃᓄᐃᑦ ᑕᑯᕕᒋᕙᖏᑕᖏᓐᓂ ᐅᓂᒃᑳᖃᖃᑦᑕᓲᑦ. 
ᐃᒫᒃ ᑐᑦᑐᓕᕕᔾᔪᐊᕌᓗᒃ ᐅᕝᕙᓘᓐᓃᑦ 
ᑐᑦᑐᖃᖏᑦᑐᖅ ᐅᓂᒃᑳᖅᑐᖃᕋᐃᒻᒪᑦ 
ᐃᓱᒪᒋᔭᐅᖃᑕᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᒥᓂᔅᑕ ᑭᐅᓂᖓᓄᑦ. ᐊᐱᖅᑯᑎᒃᓴᖃᕋᒪ 
ᓱᓕ. ᑖᓐᓇ ᐅᖃᓕᒫᓚᐅᕋᒪ ᑖᒃᑯᐊ 
ᐃᓕᓐᓂᐊᖅᑎᑦᓯᓂᒃᑯᑦ ᖃᕆᑕᐅᔭᒃᑯᑦ 
ᐊᖑᓇᓱᖕᓂᕐᒧᑦ ᐱᑕᕋᑉᓯ. ᑖᓐᓇ 
ᐃᓕᓐᓂᐊᖅᑎᑦᓯᔾᔪᑕᐅᓂᐅᔪᖅ ᓱᓇᐅᖕᒪᖔᑦ. 
ᓯᕗᓪᓕᖅ. ᖃᓄᖅ ᐃᓕᓐᓂᐊᖅᓯᒪᔪᐃᑦ ᑖᓐᓇ 
ᐱᐅᑎᒋᖕᒪᖔᑦ ᐊᑲᐅᒋᔭᐅᖕᒪᖔᑦ, ᓈᒻᒪᒋᔭᐅᖕᒪᖔᑦ 
ᐊᒻᒪ ᖃᑉᓯᓂᒃ ᐃᓕᓐᓂᐊᕈᑕᐅᓯᒪᖕᒪᖔᑦ 
ᐃᓕᓐᓂᐊᖅᑐᖃᖅᓯᒪᖕᒪᖔᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᖁᕕᐊᒋᔭᐅᖃᑦᑕᖅᓯᒪᔪᖅ 
ᑎᓯᐱᕆ 41-ᒥ ᐃᓕᓐᓂᐊᕌᓂᒃᓯᒪᔪᑦ ᑖᑉᓱᒥᖓ.  
 
ᐅᓂᒃᑳᒃᑲᓐᓂᕐᓗᒍ ᐊᕕᒃᑐᖅᓯᒪᔪᐃᑦ ᑭᓇᑐᐃᓐᓇᖅ 
ᐊᖑᓇᓲᑎᒥ ᐱᔪᒪᔭᕆᐊᖃᕐᓂᖅᐸᑦ ᑕᒫᓂ  

ᖃᓄᐃᖏᓐᓂᕐᒧᑦ ᐃᓕᓐᓂᐊᖅᓯᒪᔭᕆᐊᖃᖃᑦᑕᕐᒪᑕ 
ᑕᒪᒃᑯᐊ ᑐᒪᐅᖓ ᓅᓵᖅᑐᐃᑦ 
ᐊᖑᓇᓱᒃᑎᐅᖏᑦᑐᓪᓘᓐᓃᑦ ᑕᒪᒃᑯᐊ 
ᐃᓕᓐᓂᐊᕈᓐᓇᕐᓗᑎᒃ ᐊᖑᓇᓱᖕᓂᕐᒥᒃ 
ᖃᓄᐃᖏᑦᓯᐊᕐᓂᕐᒥᒃ ᐱᔪᓐᓇᖅᑐᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒋᕗᖓᑦᑕᐅᖅ ᑖᒃᑯᐊ ᖁᑭᐅᑎᑖᕈᓐᓇᐅᑏᑦ 
ᑖᒃᑯᐊ ᐊᕙᑎᓕᕆᔨᒃᑯᑦ ᐃᑲᔪᖃᑦᑕᖅᐸᑦ ᑖᒃᑯᓂᖓ 
ᓚᐃᓴᑖᕋᓱᒃᑎᓪᓗᒋᑦ ᓄᓇᓕᖕᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲ. ᑖᒃᑯᐊ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐊᐅᓚᑕᐅᖕᒪᑦ ᑕᐃᒃᑯᐊᓗ 
ᑲᒪᓪᓗᑎᒃ ᐅᕙᒍᑦ ᐃᓚᐅᓂᖃᖏᓐᓇᑉᑕ 
ᐃᓕᓐᓂᐊᑎᑦᓯᖃᑦᑕᖏᑦᑐᒍᓪᓘᓐᓃᑦ ᑖᒃᑯᓄᖓ 
ᖁᑭᐅᑎᑖᕈᓐᓇᑎᑖᕈᒪᔪᖃᖅᐸᑦ 
ᐃᓕᓐᓂᐊᕆᐊᖃᕐᒪᑕ ᓚᐃᓴᑖᕈᒪᓂᐊᕐᓗᑎᒃ. ᑖᒃᑯᐊ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᐅᓚᑕᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᐊᑦᓯᐊᖅ ᐊᐱᕆᖅᑲᐅᒐᒪ ᑐᒃᑐᓂᒃ ᑖᒃᑯᐊ 
ᐊᖏᕈᒻᒥ ᑕᖅᑳᓂ ᐱᑕᖃᕐᒪᑦ 
ᖃᖓᑕᓲᖅᑎᖃᖅᑎᒃᓴᒥᒃ. ᑖᒃᑯᓂᖓ ᑲᒪᒐᔭᖅᖢᓂ. 
ᕕᑉᕗᐊᕆ 19-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᓕᖃᐃ 

ᖁᑦᓯᒃᑐᒧᑦ ᕿᑭᖅᑖᓗᖕᒨᖏᑦᑐᖅ. ᑕᐃᑲᓂ ᖁᓐᖐᑦ 
ᑐᒃᑐᖁᑎᖏᑦ ᖃᐅᔨᓴᖅᑕᐅᓛᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪ ᐅᖃᓕᒫᒐᓕᐊᕆᖃᑦᑕᖅᑕᓯ ᑖᒃᑯᐊ 
ᐊᕙᑎᓕᕆᔨᒃᑯᑦ ᓴᖅᑭᖃᑦᑕᖅᑕᖏᑦ ᑕᒪᓐᓇ 
ᓇᓄᕐᒥᒃ ᑕᒫᓂ ᑕᑯᕋᓐᓈᖅᑎᑕᐅᓚᐅᖅᓯᒪᔪᖅ 
ᐊᕙᑎᓕᕆᔨᒃᑯᓐᓄᑦ ᑲᒪᒋᔭᐅᓚᐅᖅᑰᖅᑐᖅ ᑕᒪᒃᑯᐊ 
ᑭᓇᒃᑯᓐᓄᑦ ᑐᕌᖓᕙᑦ ᐅᖃᓕᒫᒐᐃᑦ ᐆᒪᔪᓕᕆᔩᑦ 
ᑎᑎᕋᕐᕕᖏᓐᓄᑦ ᐅᕝᕙᓘᓐᓃᑦ ᑐᕌᒐᖃᖅᐱᓯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑐᕌᒐᕆᖃᑦᑕᖅᑕᕗᑦ 
ᓄᓇᕗᓗᒃᑖᕐᒥᐅᑦ ᐃᓕᓐᓂᐊᕐᕖᑦ ᑕᒪᒃᑯᐊ 
ᐅᖃᓕᒫᒐᐃᑦ ᑕᖅᑲᐅᖓ ᐊᑐᐃᓐᓇᐅᖃᑦᑕᖅᑐᑦ 
ᐆᒪᔪᓕᕆᔨᑦ ᑎᑎᕋᕐᕕᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᖃᐅᔨᓴᕐᓂᐅᑉ ᒥᒃᓵᓄᑦ ᓂᕐᔪᑏᑦ ᖃᑉᓯᑦ 
ᖃᐅᔨᓴᕐᓃᑦ ᒫᓐᓇ ᑲᒪᒋᔭᐅᓇᓱᒃᐸᑦ ᒐᕙᒪᒃᑯᓐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇ ᐅᓂᒃᑳᖅᓯᒪᔪᒥᒃ 
ᐱᓯᒪᖏᓐᓇᒪ ᐅᕙᓂ ᐱᔭᕆᐊᑐᒐᓚᖕᒪᑦ 
ᐅᑭᐊᒃᒡᓴᒃᑯᑦ ᑕᒪᒃᑯᐊ ᖃᐅᔨᓴᖅᑏᑦ  
ᖃᐅᔨᓴᕈᒪᔪᐃᓪᓗ ᓱᓇᓂᒃ ᖃᐅᔨᓴᕐᓂᐊᕐᒪᖔᑕ 

ᐃᓚᖏᑦ ᐊᑕᐅᓯᕐᒧᑦ ᐅᑭᐅᒧᒃ ᐃᓚᖏᑦ ᒪᕐᕉᒃ  
ᐅᑭᐅᓄᑦ ᐅᖓᑖᓄᑦ ᐊᖏᖅᑕᐅᓯᒪᓕᕌᖓᑦ 
ᐊᖏᖅᑕᐅᒃᑲᓐᓂᕆᐊᖃᖃᑦᑕᕐᒪᑕ ᑖᓐᓇ ᓈᓴᐅᑎᖓ 
ᓇᓗᓇᕈᑎᒋᔮ. ᐊᒥᓲᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓱᓇ ᓇᓄᐃᑦ? ᑐᒃᑐᐃᑦ? ᓱᓇᓂᒃ ᕿᒥᕐᕈᕕᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔾᔨᒌᖃᑦᑕᖏᒻᒪᑕ ᓇᓄᕐᓂᖅ 
ᖃᐅᔨᓴᕐᓂᖅ ᖃᐅᔨᓴᐃᓐᓇᖅᑐᒍᑦ ᐊᔾᔨᒌᖏᒻᒪᑕ 
ᓇᓄᖃᕐᓂᐅᔪᐃᑦ. ᑖᒃᑯᐊ ᑐᕌᒐᕆᓯᒪᔭᕗᑦ 
ᐊᑕᐅᓰᖅᖢᑕ ᐊᕐᕌᒍᑕᒫᑦ 20 ᐊᕐᕌᒍᐃᑦ ᓇᓄᐃᑦ 
20. ᑐᒃᑐᐃᑦ ᖃᐅᔨᓴᒐᔪᖕᓇᐅᖃᑦᑕᕐᒥᔪᑦ. ᐊᒃᖤᐃᑦ 
ᖃᕝᕖᑦ ᐊᒻᒪ ᐊᓯᖏᑦᑕᐅᖅ ᖃᐅᔨᓴᕈᒪᔪᐃᑦ 
ᓄᓇᕗᒥ ᓂᕐᔪᑎᓂᒃ ᑐᕌᒐᖃᖅᖢᑎᒃ ᐱᖃᑦᑕᕐᒥᔪᐃᑦ.  
 
ᑖᓐᓇ ᑕᑯᓪᓗᒋᑦ ᐱᒻᒪᕆᐅᑎᖃᑦᑕᖅᑕᕗᑦ ᑕᒪᒃᑯᐊ 
ᐱᔭᕆᐊᖃᕐᓂᖓ. ᑕᒪᒃᑯᐊ ᑐᒃᑐᐃᑦ 
ᐅᓗᕆᐊᓇᖅᑐᒦᑉᐸᑕ ᐱᑦᑎᐊᖏᓪᓗᑎᒃᓗᓐᓃᑦ ᑖᓐᓇ 
ᑐᕌᒐᕆᔭᐅᓇᔭᕐᒥᔪᖅ ᑕᐃᒪᓐᓇ. ᑕᒪᒃᑯᐊ 
ᖃᐅᔨᓴᕐᓂᖅ ᓇᓄᐃᑦ ᐊᒻᒪ ᑐᒃᑐᐃᑦ 
ᐱᔭᐅᓪᓗᐊᑕᖅᑐᐃᑦ ᑭᓯᐊᓂ ᐊᓯᖃᐅᕐᒥᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᑖᒃᑯᐊ ᐸᕐᓇᒃᑕᓯ 190 

ᐅᓂᒃᑳᖅᑕᐃᑦ ᓯᕗᓪᓕᐅᑎᑦᑐᒪᔭᓯ 2019-2020 
ᑖᒃᑯᐊ ᓄᓇᕗᒻᒥᐅᓂᒃ ᐃᑲᔪᕈᒪᓇᓱᒡᓗᑎᒃ ᑕᒪᓐᓇ 
ᓯᓚ ᐊᓯᔾᔨᖅᐸᓪᓕᐊᓂᖓᓄᑦ. ᖃᓄᖅ 
ᐆᒃᑑᑎᖃᒻᒫᕐᓗᑎᒃ ᐅᓂᒃᑳᕈᓐᓇᕈᕕᑦ 
ᖃᓄᐃᓕᐅᕈᒪᖕᒪᖔᑉᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓯᓚ ᐊᓯᔾᔨᖅᐸᓪᓕᐊᓂᖓᓄᑦ 
ᓂᕐᔪᑎᑐᐃᓐᓇᕐᓂᒃ ᐊᒃᑐᖅᓯᖃᑦᑕᖏᒻᒪᑦ. 
ᓱᓇᑐᐃᓐᓇᕐᓂᒃ ᐆᒃᑐᑎᒋᔪᓐᓇᖅᑕᕋ 
ᐱᓕᕆᓂᕆᓯᒪᔭᕗᑦ ᑖᒃᑯᐊ ᓄᓇᕗᑦ ᒐᕙᒪᓂ 
ᐱᔨᑦᓯᕋᖅᑏᑦ ᑕᒪᓐᓇ ᓄᓇ ᓯᑯ ᐊᐅᒃᐸᓪᓕᐊᓂᖓ 
ᑲᒪᒋᖃᑦᑕᕋᑉᑎᒍᑦ. ᓄᓇᒥ ᓄᓇᒥᓗ ᓯᑯᓯᒪᓂᖅ 
ᓇᐅᒃᑯᑦ ᓯᑯᖃᕐᒪᖔᑦ ᑕᒫᓂ ᓄᓇᐅᑉ ᐊᑖᓂ ᑕᒪᓐᓇ 
ᕿᒥᕐᕈᖃᑦᑕᕐᒥᔭᑉᑕ ᐃᓗᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, 
ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 
ᑐᓐᖓᓱᓪᓕ ᐃᑲᔪᖅᑎᒋᔭᐃᓪᓗ. ᐅᑉᓛᒃᑰᖅᐸᒃᑲ 
ᑰᒑᕐᕈᒥᐅᑕᐅᖃᑎᒃᑲ,  ᑕᓗᕐᔪᐊᕐᒥᐅᑕᓪᓗ, 
ᒪᓕᒐᓕᐅᖅᑎᐅᖃᑎᒃᑲᓗ.  
 
ᐆᒥᖓ ᐊᐱᕆᔪᒪᓪᓗᖓ, ᐸᕐᓇᐃᒍᑖᓂ ᒪᒃᐱᒐᖅ 
189, ᑖᓐᓇ ᑭᖑᓪᓖᑦᑐᖅ ᑐᒡᓕᐊ ᑎᑎᕋᖅᓯᒪᔪᖅ 
ᖃᑉᓗᓈᑑᕐᓗᒍ ᑐᑭᓯᓇᑦᑎᐊᕐᓂᐊᕋᒪ. (ᑐᓵᔨᑎᒍᑦ) 
ᑕᒪᒃᑯᐊ ᐅᖃᓕᒫᒐᐃᑦ  
ᐊᖑᓇᓱᓐᓂᕐᒧᑦ ᑐᕌᖓᔪᐃᑦ ᓄᓇᕗᒻᒧᑦ ᓂᕐᔪᑎᓂ 
ᑐᕌᖓᔪᐃᑦ. ᑖᓐᓇ 

ᐱᒻᒪᕆᒋᔭᐅᖃᑕᐅᔪᖅ ᑖᒃᑯᐊ ᓇᓄᐃᑦ 
ᓇᓄᖅᓯᐅᕐᓂᖅ ᐅᑯᐊ ᐅᑭᐅᕐᒥ ᐊᒻᒪ ᑑᒑᓕᒻᒥ 
ᐊᖑᓇᓱᓐᓂᕐᒥᒃ ᒪᖃᐃᓐᓂᖅ.  
 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᖃᓄᕐᓕ 
ᑐᑭᖃᖅᑎᑕᐅᓗᑎᑦ ᑖᓐᓇᐃᑦᑑᕙ 
ᑕᑯᔭᔅᓴᕈᓐᓂᐊᖅᐸ? ᑐᑭᓯᔪᒪᓪᓗᖓ ᐊᐱᖅᑯᑎᒋᕙᕋ, 
ᐃᒃᓯᕙᐅᑕᓖᒃ. ᖁᔭᓐᓇᒦᒃ.   
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᒃᑯᐊ ᕿᒥᕐᕈᐊᓘᕝᕙ ᐅᕝᕙᓘᕝᕙ ᑕᕐᕆᔭᒃᕼᐊᑦ 
ᕼᐊᓇᔭᐅᒑᖓᑕ ᑖᒃᑯᐊ ᐃᓕᓐᓂᐊᕈᑎᐅᒥᐊᑦᑕᖅᑐᑦ. 
ᑖᒃᑯᐊ ᑭᓇᑭᐊᖅ ᓄᑖᕋᖅ ᖃᐅᔨᒪᓐᖏᓪᓚᕆᑉᐸᑦ 
ᐅᕝᕙᓘᓐᓃᑦ ᐃᓚᐅᕼᐃᒪᓐᖏᑉᐸᑦ 
ᓇᓄᖅᕼᐃᐅᖅᑐᓄᑦ ᐅᕝᕙᓘᕝᕙ ᑐᒑᓕᖅᓯᐅᑐᓄᑦ 
ᑖᒃᑯᐊ ᕿᒥᕐᕈᐊ ᑕᐅᑐᓪᓗᒍ ᐅᕝᕙᓘᕝᕙ ᑕᕐᕆᔭᕐᓗᒍ 
ᖃᓄᖅ ᒪᖃᐃᕼᐅᒻᒪᖔᑕ ᐊᒻᒪ ᒪᖃᐃᕼᐊᓂᒃᑳᖓᑕ 
ᖃᓄᖅ ᐱᓚᑦᑕᐅᕼᐅᒻᒪᖔᑦ ᐅᕝᕙᓘᕝᕙ 
ᐋᑦᑐᖅᑕᐅᕼᐅᒻᒪᖔᑦ ᑖᒃᑯᐊ 
ᐃᓕᓐᓂᐊᕈᑕᐅᕼᐃᓐᓇᖅᑐᖅ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖃᑯᒍᓕ 
ᑕᐃᑉᑯᐊ ᑕᐅᑐᓐᓇᖅᓯᒋᐊᕐᓂᐊᖅᐸᑦ ᕿᒥᕐᕈᕋᓛᑦ 
ᑕᕐᕆᔭᐅᑎᓪᓗ? ᖁᔭᓐᓇᒦᒃ, ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᒃᑯᐊ ᖃᓄᖅ ᑐᒃᑐᓄᑦ ᒪᕐᕉᒃ ᐱᐊᓂᒃᓯᒪᒻᒪᑕ 
ᑖᒃᑯᐊ ᑐᒃᑐ ᒪᖃᐃᓐᓂᕐᒧᑦ ᐊᒻᒪ ᓇᓄᖅᕼᐃᐅᓂᕐᒧᑦ. 
ᑖᒃᑯᐊᓕ ᐱᐊᓂᒃᓯᒪᔪᑦ ᐊᒻᒪ ᑖᓐᓇ 
ᑑᒑᓕᕼᐃᐅᒃᑐᓄᑦ ᖃᓄᖅ ᑑᒑᓕᒃᕼᐅᕐᒪᖔᑕ ᑖᓐᓇ 
ᐅᑭᐅᖅ ᐊᑐᖅᑐᒥ 2019-ᒥ ᐱᐊᓂᒃᓯᒪᓂᐊᖅ. 
ᑖᒃᑯᐊᓕ ᐱᐊᓂᒃᓯᒪᔪᑦ ᑐᒃᑐᓄᑦ ᐊᒻᒪ ᓇᓄᕐᓄᑦ. 
ᑖᓐᓇ ᒪᓕᒐᓕᐅᖅᑎ ᐱᒍᐊᕐᓂᖅᐸᑦ 
ᑐᓂᔫᓪᓗᐊᖅᑕᕗᑦ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, 
ᖁᕕᐊᓇᕐᓂᐊᖅᑯᖅ ᑕᑯᔪᒪᓐᓇᓂᐊᖅᑰᕐᒪᑕ ᑖᒃᑯᐊ 
ᖃᓄᐃᓕᐅᖅᑕᐅᕙᓪᓕᐊᓂᖏᑦᑕ ᐊᖑᑎᔅᓴᑦ 
ᒥᔅᓵᓄᑦ.  
 
ᐆᒥᖓᑦᑕᐅᖅ ᐊᓯᐊᓅᓐᖓᕐᓗᖓ, ᒥᔅᓯᒐᓗᐊᖓ 
ᐃᓚᒋᓐᖏᑖᑦᑕᐅᖅ ᐅᒃᑯᐃᕈᑖᓂ ᑎᑎᖅᑲ 
ᑎᑎᕋᖅᓯᒪᔪᖅ ᒪᒃᐱᒐᖃᖅᑐᖅ 2, ᑭᖑᓪᓖᑦᑑᔪᖅ 
ᑖᓐᓇ ᐊᕙᑎᓕᕆᔨᒃᑯᑦ ᐃᒡᓗᐊᖅᑭᐅᕙᓪᓕᐊᒻᒪᑕ 
2019-2022 ᐊᑐᒐᒃᓴᒥᒃ ᑕᐅᑐᓐᓇᑎᑕᐅᔪᔅᓴᒥᒃ. 
ᑕᐃᑉᑯᐊ ᓇᓐᓄᑦ ᓇᓗᓇᐃᖅᓯᒪᔭᐅᕙᓪᓕᐊᓂᖏᑦᑕ 
ᒥᔅᓵᓄᑦ ᖃᓄᖅᑑᑕᐅᕙᓪᓕᐊᓂᖏᑦᑕᓗ ᒥᔅᓵᓄᑦ 
ᐃᓚᐅᖅᑲᒐᐅᕙᓪᓕᐊᓂᖏᑦᑕ ᐅᑭᐅᓄᑦ ᖃᑉᓯᓄᑦ 
ᑕᐅᑐᓐᓇᖅᑎᑕᐅᓂᖓ.  
 
ᑖᒻᓇ ᑐᑭᓯᔪᒪᓪᓗᒍ ᖃᑉᓯᑦ ᓈᕼᐊᒐᐅᑉ 
ᐅᓐᓂᖅᑕᐅᓯᒪᕙᑦ ᓇᓐᓄᑦᑕᕚᓂᒃ ᓄᓇᓕᑉᑕ 
ᓄᓇᕗᑦᑕ ᐃᓗᐊᓂ? ᑐᑭᓯᔪᒪᓪᓗᖓ ᐊᐱᖅᑯᑎᒋᔭᕋ 
ᑖᓐᓇ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑐᑭᕼᐃᑦᑎᐊᕐᓂᕈᒃᑯ ᑐᑭᕼᐃᑦᑎᐊᖏᓐᓂᕈᒪ 
ᐊᐱᖅᑯᑲᓐᓂᓂᐊᖅᐳᖓ. ᑐᑭᕼᐃᐅᒪᔭᒃᑯᓪᓕ ᑖᓐᓇ 
ᐊᐱᕆᔮ ᑖᒃᑯᐊ ᓇᓄᐃᑦ ᖃᐅᔨᕼᐊᒃᑕᐅᓂᖏᑦ 
ᐊᒥᕼᐅᓂᖏᑦ ᐱᐊᓂᒃᑳᖓᑕ ᕼᐅᓇ ᑖᒃᑯᐊ. ᑖᒃᑯᐊ 
ᓄᓇᓖᑦ ᖃᐅᔨᑉᑎᑕᐅᕼᐅᓐᓂᖅᐸᑕ ᐊᐱᕆᓐᓂᖅᐸᑦ. 
ᑖᒃᑯᐊ ᓇᓄᐃᑦ ᖃᐅᔨᕼᐊᒃᑕᐅᕌᓂᒃᑳᖓᑕ ᑖᓐᓇ 
ᖃᐅᔨᕼᐊᓐᓂᖅ ᐱᐊᓂᓪᓚᕆᒃᑳᖓᑕ ᑖᒃᑯᐊ ᓄᓇᓖᑦ 
ᐊᒃᑐᖅᑕᐅᔪᑦ ᐊᒻᒪ ᒪᖃᐃᑎᒃᑯᑦ ᑕᐃᑲᓂ ᑲᑎᒪᔨᖏᑦ 
ᖃᐅᔨᑎᑕᐅᕼᐅᑦ ᑖᓐᓇ ᐊᒥᕼᐅᓂᖏᑦ  
ᖃᐅᔨᕼᐊᕐᓂᖅ ᐱᐊᓂᒃᑳᖓ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑖᒻᓇ 
ᑐᑭᓯᔪᒪᓪᓗᒍ ᐊᐱᖅᑯᑎᒋᕙᕋ. ᐅᓇ ᐃᓱᒪᒋᓪᓗᒍ 
ᐅᑭᐊᔅᓵᖅ ᓇᓐᓄᑦ ᒥᔅᓵᓄᑦ ᑲᑎᒪᕕᔾᔪᐊᖅᓯᒪᔪᒻᒪᑕ  
ᑕᒫᓂ ᐃᖃᓗᓐᓂ ᐊᕙᑎᓕᕆᔩᑦ ᐱᔾᔪᑎᖃᖅᖢᑎᒃ 
ᓇᓐᓄᑦ ᐃᕼᐅᒫᓗᑎᖃᖅᖢᑎᒃ.  
 
ᐅᐊᑦᑎᐊᖅ ᐱᒋᐊᕈᑖᓂ ᓯᕗᓪᓕᖅᐹᒥ 
ᐅᖄᓪᓚᐅᑎᒋᕙᕋ ᓄᓇᕐᔪᐊᕐᒥᐅᓂᒃ 
ᐃᕼᐅᒫᓗᑕᐅᒻᒪᑦ ᓇᓐᓄᑦ ᐃᓄᓂᓪᓗ ᐅᕙᒍᓪᓕ 
ᐃᕼᐅᒫᓗᑎᒋᓪᓗᒍ ᖁᐊᖅᕼᐊᓐᓇᕐᓂᖏᑦᑕ ᒥᔅᓵᓄᑦ. 
ᑕᒻᒪᓐᓇ ᖃᓄᖅ ᕼᐃᕗᓂᒃᓴᒧᑦ 
ᐃᓪᓗᐊᖅᑲᒐᐅᕙᓪᓕᐊᓂᐊᖅᐸ ᒐᕙᒪᒋᔭᑉᑎᓐᓂ 
ᐱᓕᕆᕕᐅᔪᓂᒃ ᐅᖃᐅᓯᐅᔪᖅ ᒥᔅᓵ ᐊᑐᕐᓗᒍ 
ᒪᓕᓪᓗᒍ? ᐃᒃᓯᕙᐅᑕᓖᒃ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᑖᓐᓇ ᐅᑭᐊᒃᕼᐊᒃ ᑕᐃᒃᑯᐊ ᓄᓇᕗᒻᒥᐅᓗᑦᑖᑦ 
ᑕᒪᐅᖓ ᑲᑎᒪᔨᔭᖅᑐᓚᐅᕐᒪᑕ ᑖᒃᑯᐊ ᓇᓄᐃᑦ 
ᖃᓄᖅ ᐊᐅᓚᑕᐅᓂᐊᕐᒪᖔᑕ ᑖᓐᓇ ᓄᓇᕗᑦ 
ᓇᓄᐃᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᔪᖅ. ᑖᓐᓇ 
ᓇᓄᐃᑦ ᐊᒥᕼᐅᓂᖏᓐᓂᒃ ᐊᑕᓗᐊᓐᖏᑦᑐᖅ 
ᑭᕼᐃᐊᓂ ᑖᓐᓇ ᐅᕙᒍᑦ ᓄᓇᕗᑦ ᒐᕙᒪᒃᑯᑦ ᖃᓄᖅ 
ᑖᒃᑯᐊ ᓇᓄᐃᑦ ᐃᓗᐊᓂ ᐊᐅᓚᓂᐊᖅᐱᑎᒍ, ᖃᓄᖅ 
ᑖᒃᑯᐊ, ᐆᑦᑐᕋᐅᑎᒋᓗᒍ, ᒫᓐᓇᐅᔪᖅ 
ᓇᓄᖅᕼᐃᐅᖅᑐᑦ ᐃᓛᒃ ᓇᓐᓄᒃᑳᖓᑕ ᐊᑕᐅᕼᐃᒃ 
ᐊᖑᑕᐅᓗᓂ, ᐃᓪᓗᐊᓄᖔᖅ ᐊᑕᐅᕼᐃᖅ 
ᐊᕐᓇᐅᓗᓂ ᐊᖑᑏᒃ ᒪᕐᕉᓗᑎᑦ. ᑖᓐᓇ ᒫᓐᓇ 
ᐊᑐᖅᑕᐅᒻᒪᑦ ᑖᓐᓇ ᐊᐅᓚᑦᑎᓂᐅᑉ ᐸᕐᓇᐅᑎᒥ 
ᐃᓗᐊᓃᒻᒪᑦ ᖃᓄᖅ ᐊᐅᓚᑕᐅᓂᐊᕐᒪᖔᑕ. ᑖᓐᓇ 
ᐊᑲᐅᕼᐃᓐᓈᖑᓛᖅ ᑖᓐᓇ ᑕᐅᑐᑦᑕᐅᓚᐅᖅᖢᓂ. 
ᐊᒻᒪ ᑖᒃᑯᐊ ᕼᐅᓇᕋᓘᔭᑦ ᑲᑎᒪᔾᔪᑕᐅᓚᐅᖅᑐᑦ.  
 
ᐆᒪᔪᓕᕆᔨᕐᔪᐊᒃᑯᑦ ᑕᐃᒪ ᑲᑎᒫᓂᕼᐊᒻᒪᑕ 
ᐃᑉᐸᒃᕼᐊᐅᖂᖅᑐᖅ ᐱᐊᓂᕼᐊᒻᒪᑕ. ᑖᓐᓇ ᓄᓇᕗᑦ 
ᐆᒪᔪᓕᕆᔪᐊᒃᑯᑦ ᑲᑎᒪᔨᖏᑦ ᑕᐃᒪ ᐅᕙᑉᑎᓐᓄᑦ 
ᐊᕙᑎᓕᕆᔨᒃᑯᓐᓄᑦ ᖃᐃᑦᓯᓂᐊᑦ ᖃᓄᖅ ᑖᒃᑯᐊ 
ᓄᓇᕗᑦ ᓇᓄᕐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᔪᒥᒃ 
ᑖᓐᓇ, ᓇᓄᐃᑦ ᖃᓄᖅ ᐊᐅᓚᑕᐅᖁᔭᐅᒻᒪᖔᑕ  
ᑲᑎᒪᔨᓄᑦ ᖃᐃᑕᐅᓂᐊᖅ. ᖃᐅᑕᐅᓐᖏᑦᑐᖅ ᕼᐅᓕ 
ᖃᐃᑕᐅᑉᐸᑦ ᑕᐃᒪ ᐅᖃᓕᒫᓚᐅᕐᓗᒍ 
ᐃᕼᐅᒪᒃᕼᐊᒃᕼᐃᐅᒋᐊᕈᒫᖅᑐᒍᑦ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ  
ᒥᓂᔅᑕ ᑭᐅᔪᓐᓇᕐᒪᑦ ᑕᐃᑉᓱᒥᖓ. ᐅᓇᑦᑕᐅᖅ 
ᐃᕼᐅᒪᒋᓪᓗᒍ ᑕᐅᑐᓐᓇᖅᑐᖃᓚᐅᖅᐸᒻᒪᑦ 
ᐱᕙᓪᓕᐊᔪᑎᒍᑦ ᖃᕆᑕᐅᔭᑎᒍᑦ ᑕᐃᒃᑯᑎᒎᓇᖅ 
ᖃᕋᑕᐅᔭᕋᓛᑎᒍᑦ ᑕᐅᑐᓐᓇᖅᑐᖃᓚᐅᖅᐸᒻᒪᑦ 
ᐊᓐᖑᑎᔅᓴᑦ ᓇᓐᓄᑦ ᐱᕙᓪᓛᖅᖢᒋᑦ. 
ᐱᕐᕈᖏᒻᒪᕆᐅᑎᓪᓗᒋᑦ ᑕᐅᑐᓐᓇᖃᑦᑕᕐᒪᑕ. ᑖᒻᓇ 
ᖃᓄᖅ ᐃᓗᐊᖅᕼᐊᒐᐅᕙᓪᓕᐊᓂᐊᕆᐊᒃᓵ 
ᐱᓕᕆᕕᐅᔪᓂᒃ ᐅᕙᒍᑦ ᐃᓄᑦᑎᒍᑦ ᐊᐃᑉᐹᒍᑦ 
ᐃᕼᐅᒪᒋᔭᐅᔪᕐᓘᓐᓃᑦ ᐃᕼᐅᒪᒋᔪᓐᓇᕋᑉᑎᒍ 
ᐊᓐᖑᑎᔅᓴᖁᑎᑦᑕ ᒥᔅᓵᓄᑦ. ᑐᑭᓯᔪᒪᓪᓗᖓ, 
ᐃᒃᓯᕙᐅᑕᓖᒃ, ᒥᓂᔅᑕ ᑐᑭᓯᓐᓂᖅᐸᑦ 
ᐅᖃᐅᕼᐃᕆᔭᓐᓂᒃ ᑐᐊᕈᒪᓪᓗᖓ ᐊᐱᖅᑎᑯᑎᒋᕙᕋ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᑖᒃᑯᐊ ᑖᓐᓇ ᒪᓕᒐᓕᐅᖅᑎ ᐅᖃᕐᖓᑦ ᑕᐃᓐᓇ 
ᑏᕖᒃᑯᑦ ᒥᑕᓚᐅᖅᕼᐃᒪᔪᖅ ᑕᕐᕆᔭᐅᑎᒃᑯᑦ ᑕᐃᓐᓇ 
ᓇᓄᖅ ᕼᐅᓪᓗᒐᔮᖑᔪᖅ. ᑖᓐᓇ ᐱᕙᓪᓕᐊᓕᕆᔨ 
ᐅᖃᖅᑐᓂ ᑖᒃᑯᐊᒎᖅ ᕼᐃᓚᕐᔪᐊ 
ᐆᓇᖅᕼᐃᕙᓪᓕᐊᒻᒪᑦ ᕼᐃᑯ ᓄᖑᕙᓪᓕᐊᑐᓂ 
ᑖᓐᓇᒎᖅ ᐱᕐᓕᓕᕐᒪᑦ ᑎᐊ’ᓇᕋᓗ ᐅᖃᖅᑐᓂ. 
ᑖᓐᓇᓕ ᓈᒻᒪᒋᓐᖏᓚᐅᖅᑕᕗᑦᑕᐅᖅ ᐊᔾᔨᒥᒃ 
ᑕᑯᕼᐃᓐᓇᖅᖢᓂ ᖃᐅᔨᒪᓐᓂᖏᒻᒪᑦ ᐃᓛᒃ 
ᖃᐅᔨᒪᓐᓇᓐᖏᒻᒪᑦ ᑖᓐᓇ ᓇᓄᖅ ᐋᓐᓂᐊᖅᐹᖅ 
ᕼᐅᑐᖅ ᐃᓐᓇᐅᓗᐊᒧᑦ ᑐᖅᑲᐅᓗᐊᒧᓪᓘᕝᕙ 
ᐋᓐᓂᐊᓂᖃᓕᖅᑑᖅ. ᑖᒃᑯᐊᕋᓗᐃᑦ 
ᖃᐅᔨᒪᓐᓇᒍᐃᑦᑐᒐᑦᑕ.  
 
ᐅᕙᒍᓪᓕ ᓄᓇᕗᑦ ᒐᕙᒪᖑᔪᒍᑦ ᐊᕙᑎᓕᕆᔨᒃᑯᑦ 
ᖃᐅᔨᒪᔪᒍᑦ ᑖᒃᑯᐊ ᓇᓄᐃᑦ ᑲᒪᑦᓯᐊᖅᑕᕗᑦ 
ᐱᖁᔭᖃᑦᑎᐊᖅᑐᑕ ᑖᒃᑯᐊ ᓇᓄᐃᑦ ᐊᒥᕼᐅᓂᖏᑦ 
ᓄᖑᓚᓐᖏᒻᒪᑕ. ᐃᑲᔪᖅᑐᑎᐊᖅᑐᒋᑦ ᑖᒃᑯᐊ 
ᒪᖃᐃᑦᑕᖅᑐᑦ ᓇᓄᖅᕼᐃᐅᑕᖅᑐᑦ ᑕᐅᕗᖓᓗᑦᑖᖅ 
ᓇᓄᑦ ᑲᒪᒋᑦᑎᐊᕈᑦᑎᒍᑦ ᑕᐃᒃᑯᐊ 
ᕼᐃᕗᓂᒃᓴᑎᓐᓄᑦ ᐃᕐᖑᑕᕗᑦ ᐊᒻᒪ 
ᐃᕐᖑᑕᒃᑲᓐᓂᖏᑦ ᑖᕗᖓᓗᒃᑖᖅ 
ᓇᓄᖅᓯᐅᖅᑑᓪᓗᐊᓂᐊᕐᒪᑕᑦᑕᐅᖅ ᑎᐊ’ᐊ  



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᑦᓯᐊᕐᓂᓗᒐᑦᑎᒍ ᑖᒃᑯᐊ ᓇᓄᐃᑦ ᓄᓇᕗᑦ 
ᐃᓗᐊᓂ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 
ᐊᐱᖅᑯᑕᐅᓪᓗᐊᓐᖏᑦᑐᖅ ᐅᖃᐅᓯᑐᐃᓐᓇᖅ. 
ᑕᐃᒪᓐᓇ ᐃᕼᐅᒪᓐᓇᖃᑦᑕᕐᒪᑦ ᐊᕼᐃᐅᒃ 
ᓈᒻᒪᓐᖏᑦᑐᒥᒃ ᐊᐅᓚᑦᑎᓕᕐᓂᖅᑐᒍᑦ ᑕᒫᓂ 
ᓄᓇᕗᑦᑕ ᐃᓗᐊᓂ ᑕᐅᑐᓐᓇᖅᑐᖃᖅᑎᓪᓗᒍ 
ᑕᑦᓇᐃᑦᑐᒥ. ᑖᒻᓇ ᐃᓅᕼᐅᑦᑐᖁᑎᑦᑎᓐᓄᑦ 
ᐃᓄᖁᑎᑦᑎᓐᓄᑦ ᐳᓛᖅᑎᒋᓂᐊᖅᑕᑦᑎᓄᓪᓗ 
ᐃᕼᐅᒪᒋᓗᒍ ᑕᐅᑐᓐᓇᖅᑐᖃᕈᓐᓇᖅᐸᑦ ᑕᐃᑉᑯᓂᖓ 
ᐊᑐᐊᒐᒃᕼᐊᑦᑎᓐᓂ ᓄᓇᕗᑦᑕ ᐃᓗᐊᓂ 
ᐊᕙᑎᓕᕆᔨᒃᑯᓪᓘᓐᓃᑦ ᑎᑎᕋᕐᕕᐊᓂ ᐅᕝᕙᓘᓐᓃᑦ 
ᐃᓄᖃᓛᖑᖃᑦᑕᖅᑐᓄᑦ ᑕᐃᒃᑯᐊ ᓇᔪᒐᐅᓛᖑᔪᑦ 
ᐃᒡᓗᖁᑎᔭᐅᔪᑦ ᓄᓇᓕᕋᓛᑉᑎᓐᓂ 
ᑕᐅᑐᓐᓇᖅᑐᖃᕈᓐᓇᖅᐸᑦ. ᑖᓐᓇ ᐃᕼᐅᒪᒋᓪᓗᒍ 
ᐅᖄᓪᓚᐅᑎᒋᕙᕋ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑐᐃᓐᓇᐅᕋᑖᕐᖓᑦ. ᒥᔅ ᑕᐅᑐᓐᖏ.  
 
ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᒻᒪᑯᐊ 
ᐊᕐᓇᐃᑦ ᒥᖅᓱᖅᑎᐅᒻᒪᑕ ᐊᒻᒪ 
ᒥᖅᓱᖅᑎᐅᖃᑕᐅᒋᓪᓗᖓ ᑕᒪᒃᑯᐊ ᐊᓐᓄᕌᕗᑦ 
ᐅᑭᐅᖅᑕᖅᑐᒥ ᐊᓐᓇᒍᑕᐅᔪᓐᓇᕐᒪᑕ ᐊᒻᒪ 
ᑕᐃᒪᓐᓇᑐᐃᓐᓇᖅ ᒪᖃᐃᑏᑦ ᑕᑯᑳᓪᓚᖅᑲᐅᒐᒃᑯ 
ᐃᓕᓐᓂᐊᖅᑎᑕᐅᔪᒡᒎᖅ ᖃᕆᑕᐅᔭᒃᑯᑦ. ᑭᓯᐊᓂ 
ᖃᐅᔨᖃᑦᑕᖅᓯᒪᒐᒪ ᐊᒥᓱᓂᒃ ᐆᒃᑑᑎᒋᓗᒍ ᐋᒌᓯᒥ 
16, ᐊᓐᓄᕌᒃᓴᐃᑦ ᑐᑦᑐᓄᑦ ᐱᐅᓕᖅᐸᒻᒪᑕ 
ᒥᖅᓱᖅᑎᐅᓗᓂ ᑕᐅᓄᖓ ᓄᓐᖑᐊᓄᑦ ᐊᒻᒪᓗ 
ᐋᒃᑐᖅᑕᐅᓯᒪᓂᖏᑦ ᐱᓚᒃᑐᖅᑕᐅᓯᒪᓂᖏᑦ 
ᐊᓐᓄᕌᒃᓴᓄᑦ ᐃᓱᐊᖅᐸᓐᖏᖦᖢᑎᒃ. 
 
ᐊᒻᒪᑦᑕᐅᖅ ᐱᖃᑎᐊ ᓇᑦᑏᑦ, ᐅᕘᓇ 
ᖃᐅᔨᓴᓲᖑᓚᐅᕋᑦᑕᓕ ᖃᓄᖅ ᓇᑦᑎᖅ 
ᐊᓐᓄᕌᒃᓴᑦᑎᐊᕙᐅᓕᕐᒪᖔᑦ ᕿᖓᑯᓗᐊᓄᑦ. 
ᐊᓈᓇᒪ ᐅᖃᐅᑎᓯᒪᒻᒫᖓ ᐊᒻᒪᓗ 
ᐅᓂᐊᖅᑕᐅᔭᕆᐊᖃᓐᖏᑦᑐᑦ ᓇᑦᑏᑦ ᓄᓇᑐᐃᓐᓇᕐᒥ. 
ᐅᓂᐊᖅᑕᐅᒑᖓᑕ ᐋᓐᓄᕌᒃᓴᓕᐊᕆᓪᓗᒋᑦ ᒪᔾᔮᒃᓱᒋᑦ 
ᐊᔪᕐᓇᖅᓯᓲᖑᒻᒪᑕ ᐊᐅᖃᓗᐊᖅᑐᐊᓘᑎᓪᓗᒋᑦ. 

ᑕᒪᒃᑯᐊ ᒪᓕᒐᕆᔭᐅᒻᒪᑕ. 
 
ᕿᓇᓗᒐᐅᓪᓗ ᓄᑭᖏᑦ ᖃᐅᔨᖃᑦᑕᓕᕋᒪ 
ᓇᑲᑎᖅᑕᐅᑐᐃᓐᓇᖅᑐᑦ ᐃᐸᕋᐅᓯᓕᐅᖅᓱᓂ 
ᕿᓇᓗᒐᐅᑉ ᓄᑭᖏᑦ ᒥᖅᓱᖅᓱᓂ 
ᐃᓱᐊᓂᖅᐹᖑᒻᒪᑕ. ᐊᔾᔨᒌᓐᖐᒻᒥᒪᑕ ᓂᕐᔪᑏᑦ.  
 
ᐅᓇᑦᑕᐅᖅ ᑕᑯᑳᓪᓚᖅᑲᐅᒐᒃᑯ ᓯᓚᐅᒡᒎᖅ 
ᐊᓯᔾᔨᖅᐸᓪᓕᐊᓂᖓ ᖃᐅᔨᑎᑦᑎᒋᐊᕐᓂᐊᖅᑐ  
ᖃᓄᖅ ᐊᒃᑐᖅᑕᐅᓯᒪᒻᒪᖔᑦ ᓯᓚ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪ ᐊᔾᔨᒌᓐᖏᑦᑐᓂᒃ 
ᓄᓇᕗᓕᒫᒧᑦ ᑐᕌᖅᑎᑦᑎᓂᐊᕐᒪᑕ.  
 
ᒪᓕᒐᖃᖃᑦᑕᖅᓯᒪᒐᑦᑕ ᐊᑖᑕᒪᓕ ᖃᐅᔨᑎᓯᒪᒻᒫᖓ  
ᐃᖃᓗᒃᑯᑦᑕ ᑕᐃᔅᓱᒪᓂᐅᓚᐅᖅᑐᖅ ᐃᑯᒪᐅᑉ 
ᐊᕐᕕᖓᓄᑦ ᐃᖃᓗ ᐃᔨᖏᑦ ᒥᖑᐊᕐᓗᒋᑦ 
ᓄᓇᒨᕌᖓᑦ ᑕᑯᔾᔮᖏᒻᒪᑦ ᓇᑦᑎᕌᖓᒥ ᐊᒻᒪ 
ᑕᕆᐅᕐᒥ ᐃᒥᖅᑎᔅᓱᓂᐅᒃ. ᑖᓐᓇ ᓯᖅᑭᑎᑦᑐᖅᑕᐅᖅ 
ᑐᑭᓯᔭᐅᓂᐊᖅᑐ ᓯᖅᑭᑎᖅᑐᓄᑦ ᐃᓐᓇᐅᓂᖅᓴᓄᑦ 
ᓇᑦᑎᐅᑉ ᐆᒻᒪᑎᖓᓂ ᐱᓪᓗᑎᒃ ᑕᒧᐊᓐᖏᑦᓱᒍ 
ᐃᑐᐃᓐᓇᖅᑐᒍ. ᑕᐃᒃᑯᐊ ᑐᑭᓯᔪᑦ ᓯᖅᑭᑎᖅᑐᒥᒃ 
ᑐᑭᓯᓂᐊᕐᒪᑕ.  
 
ᑖᓐᓇ ᐅᔾᔨᕆᖃᑦᑕᓕᕋᒪ 
ᓱᓇᐅᓗᐊᓐᖏᑦᑐᖓᐅᒐᓗᐊᖅ ᒥᖅᓱᖅᑎᐅᓪᓗᖓ 
ᒪᑯᐊ ᓂᕐᔪᑏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᓯᔾᔨᖃᑕᐅᔪᑦ ᕿᓯᓕᕆᓪᓗᓂ ᑎᒡᒑᓗᓕᖃᑦᑕᖅᑐᑦ. 
ᐊᓐᓄᕌᒃᓴᓕᐊᕆᓪᓗᒋᑦ ᑐᒃᑐᐃᑦ ᐊᒥᖏᑦ 
ᑎᒡᒐᐅᓕᖃᑦᑕᖅᑐᑦ. ᓯᕿᓂᖅ ᓲᕐᓗ 
ᒪᒥᖃᕈᓐᓃᖅᑐᓂᒃ ᐆᑎᑦᑎᔪᐊᓘᓕᖃᑦᑕᕐᒪᑦ 
ᓂᕐᔪᑎᓂᒃ. ᖃᐅᔨᓯᒪᔪᖓ ᓄᓇᕗᑦᒥ 
ᐋᖅᑭᒃᓱᖅᑕᐅᔪᑦ ᐃᓄᓐᓄᑦ ᑕᒪᓐᓇ 
ᐊᓯᕈᖅᐸᓪᓕᐊᔪᖅ ᑐᕌᖅᑎᑕᐅᓗᐊᖅᑐᖅ 
ᓂᕐᕈᑎᓅᓐᖏᑦᑐᖅ. 
 
ᑖᓐᓇ ᐊᐱᕆᔾᔪᑎᒐᓕ ᑕᕝᕙᓂ ᑖᓐᓇᒎᖅ 
ᐅᐸᒋᐊᖅᑕᕗᑦ ᐅᐸᓗᖓᐃᔭᐅᑎᒃ, ᐅᑭᐅᑦᑎᓐᓂ 
ᐱᐊᓂᑦᑕᐅᓂᐊᕐᒪᑦ. ᐅᑉᓗᒥᐅᓕᖅᑎᓪᓗᒍ ᑖᓐᓇ 
ᓇᒦᓕᖅᐸ ᐅᐸᒋᐊᖅᑕᕗᑦ? ᐊᒻᒪ ᓇᒦᓐᓂᕆᔭᖓ 
ᑖᓐᓇ ᐊᑐᐃᓐᓇᕈᖅᑕᐅᓂᐊᖅᐹ ᒪᓕᒐᓕᐅᕐᕕᐅᑉ 
ᐃᓗᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. ᑖᓐᓇ 
ᒪᓕᒐᓕᐅᖅᑎ ᓇᓗᓇᐃᔭᖅᑑᓗᐊᕐᒪᖔᖅ ᓇᓕᐊᑦ 
ᑐᕌᖅᑕᕗᑦ 

ᐅᐸᓗᖓᐃᔭᐅᑦ ᓇᓕᐊᑦ ᐅᖃᐅᓯᕆᒻᒪᖔᒍ. ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 
 
ᑕᐅᑐᓐᖏ: ᐄᑯᓗᒃ, ᐃᒃᓯᕙᐅᑖᖅ, 
ᖃᑉᓗᓇᐅᔭᕐᓂᐊᕋᒪ, ᒪ’ᓇ. 
 
(ᑐᓵᔨᑎᒍᑦ) ᐱᓕᕆᕕᓯ ᑖᒃᑯᐊ ᓯᕗᓪᓕᖅᓯᐅᑦ 2019-
2022 ᒪᑉᐱᒐᖓᓂ 189-ᒥ ᐅᖃᖅᓯᒪᒻᒪᑦ ᓯᓚᐅᑉ 
ᐊᓯᔾᔨᕐᓂᖓᓄᑦ ᑎᑎᕋᕐᕕᒃ ᐱᖃᑕᐅᓯᒪᒻᒪᑕ  
ᑎᑎᕋᕆᐊᓐᖓᖅᑕᐅᑎᓪᓗᒍ ᐅᑭᐅᖅᑕᖅᑐᒥ 
ᐋᖅᑭᒋᐊᕆᓂᕐᒧᑦ ᐅᐸᓗᖓᐃᔭᐅᑎᒥᒃ. 
ᐱᔭᕇᖅᑕᐅᕕᒃᓴᓕᒎᖅ ᐊᕐᕌᒍᑦᑕ ᐃᓱᓕᓇᓱᓐᓂᖓᓂ, 
2019-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ 
ᐅᐸᓗᖓᐃᔭᐅᑎᓕᐊᕆᕙᓪᓕᐊᔭᕗᑦ ᒐᕙᒪᑐᖃᒃᑯᓪᓗ 
ᐊᒻᒪ ᓲᓈᒃᑯᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᑐᓪᓗ 
ᑲᑐᔾᔨᓂᖓᑦ ᑲᓇᑕᐅᑉ ᐅᐊᓐᓇᖓᓂ ᐱᓕᕆᔪᐃᑦ. 
ᑖᒃᑯᐊ ᓯᕗᓕᐅᕆᕗᑦ ᐱᓕᕆᖃᑎᒋᓪᓗᑎᒃᑯ 
ᑖᔅᓱᒥᖓ ᐅᐸᓗᖓᐃᔭᐅᑎᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒫᓗᓚᐅᕋᒪ ᓯᓚᐅᑉ ᐊᓯᔾᔨᕐᓂᖓᓄᑦ 
ᐋᖅᑭᒋᐊᕆᓂᕐᒥᒃ ᐆᒪᔪᐃᑦ ᐱᔾᔪᑕᐅᑎᓪᓗᒋᑦ. ᓱᓕ 
ᐆᒪᔪᕐᓂᑦ ᐊᓐᓄᕌᓕᐅᖃᑦᑕᕋᑦᑕ ᓄᓇᒥ ᐊᒻᒪ 
ᑕᑯᓚᐅᖅᓯᒪᓇᒍ ᓇᓪᓕᐊᓂᑐᐃᓐᓇᖅ ᓯᓚᐅᑉ 
ᐊᓯᔾᔨᕐᓂᖓᓄᑦ ᐅᐸᓗᖓᔭᐅᑎᓂ 
ᖃᐅᔨᓵᖑᓚᐅᕐᒪᖔᖅ ᐆᒪᔪᐃᑦ 
ᐋᖅᑭᒋᐊᕆᓂᖏᓐᓄᑦ ᓯᓚᐅᑉ ᐊᓯᔾᔨᕐᓂᖓᓄᑦ.  
 
ᑕᐃᒪ ᐊᐱᖅᑯᑎᒐ ᐅᓇ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ 
ᐅᓂᒃᑳᖓᓂ ᓯᓚᐅᑉ ᐊᓯᔾᔨᕐᓂᖓᓄᑦ ᐃᓚᖓᓂᒃ 
ᐊᑐᓕᖁᔭᓕᐊᖑᓚᐅᕐᒪᑦ ᒐᕙᒪᒃᑯᑦ ᐊᕐᕌᒍᑕᒫᑦ 
ᐅᓂᒃᑳᓕᐅᖃᑦᑕᖁᔭᐅᓪᓗᑎᑦ ᒪᓕᒐᓕᐅᕐᕕᒻᒧᑦ 
ᒐᕙᒪᒃᑯᑦ ᖃᓄᖅᑑᖅᑕᖏᓐᓄᑦ 
ᐊᑭᓕᐅᑎᒋᔭᖏᓐᓄᓪᓗ 

ᓯᓚᐅᑉ ᐊᓯᔾᔨᕐᓂᖓᓄᐊᖓᔪᓂᑦ. ᑖᓐᓇ 
ᐱᖃᓯᐅᔾᔨᕚ ᖃᐅᔨᓴᐃᓂᖅ ᐆᒪᔪᐃᑦ 
ᐋᖅᑭᒋᐊᕆᓂᖏᓐᓄᑦ ᓯᓚᐅᑉ ᐊᓯᔾᔨᕐᓂᖓᓄᑦ? 
ᖃᓄᐃᒻᒪᑦ ᐱᓕᕆᕕᓯ ᐊᐅᓚᓂᕐᒧᑦ ᐸᕐᓇᐅᑎᖓ 
ᐅᖃᐅᓯᖃᓐᖏᓯᐊᖅᒪᕆᑉᐸ ᑕᐃᒪᐃᑦᑐᒥᒃ 
ᐅᓂᒃᑳᓕᐅᕐᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ, 
ᑭᖑᓪᓕᖅᐹᖅ ᐊᐱᖅᑯᑎᒐ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓯᓚᐅᑉ ᐊᓯᔾᔨᕐᓂᖓ 
ᐊᑦᑐᐃᕙᒻᒪᑦ ᐆᒪᔪᕐᓂᑦ ᐃᓛᒃ ᑭᓱᓕᒫᑦᑎᐊᓂᑦ  
ᓯᓚᕐᔪᐊᕐᒥ.  
 
ᒫᓐᓇᒃᑯᑦ ᓯᓚᐅᑉ ᐊᓯᔾᔨᕐᓂᖓᓄᑦ ᑎᑎᕋᕐᕕᒃ 
ᑭᓪᓕᓯᓂᐊᖅᑎᐅᖏᒻᒪᑕ, ᑐᑭᒧᐊᕆᔨᑐᐃᓐᓇᐅᒻᒪᑕ  
ᑮᓇᐅᔭᖅᓯᐅᖅᐸᒃᑐᑎᑦ ᖃᐅᔨᓴᕆᐊᕈᒪᒐᔭᖅᑐᓂᑦ 
ᓯᓚᐅᑉ ᐊᓯᔾᔨᕐᓂᖓᓄᑦ. ᐱᓕᕆᔪᒪᔪᖃᕐᓂᖅᐸᑦ 
ᖃᐅᔨᓇᓱᒋᐊᓲᑦ ᓇᑭᑦ ᑮᓇᐅᔭᖅᑖᕈᓐᓇᕋᔭᕐᒪᖔᑕ 
ᒐᕙᒪᑐᖃᒃᑯᓐᓂᒃ, ᐃᑲᔪᖅᑎᑐᐃᓐᓇᐃᑦ.  
 
ᑕᐃᒪ ᖃᐅᔨᓴᖅᑐᖃᕈᒪᓐᓂᖅᐸᑦ ᐆᒪᔪᕐᓂᑦ 
ᐊᑦᑐᖅᑕᐅᔪᓄᑦ ᓯᓚᐅᑉ ᐊᓯᔾᔨᕐᓂᖓᓄᑦ, 
ᖃᐅᔨᒋᐊᕈᓐᓇᕋᔭᖅᐳᑦ ᓯᓚᐅᑉ ᐊᓯᔾᔨᕐᓂᖓᓄᑦ 
ᑎᑎᕋᕐᕕᒻᒥᒃ ᑎᒃᑯᐊᖅᑕᐅᒍᓐᓇᕋᔭᖅ ᑯᕐᒪᑕ 
ᓇᒧᓐᖓᐅᔭᕆᐊᒃᓴᖅ ᖃᓄᐃᑦᑐᓂᓪᓗ 
ᖃᐅᔨᓴᐃᔪᓐᓇᕋᔭᕐᒪᖔᑕ. 
 
ᑕᐃᓐᓇᓕ ᓯᓚᐅᑉ ᐊᓯᔾᔨᕐᓂᖓᓄᑦ ᑎᑎᕋᕐᕕᒃ 
ᖃᐅᔨᓴᐃᒻᒪᕆᖃᑦᑕᓐᖏᑦᑐᐃᓪᓕ ᓯᓚᐅᑉ 
ᐊᓯᔾᔨᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᓇᐃᓈᕆᐊᕐᓂᐊᖅᑲᒃᑲ 
ᐅᖃᐅᓯᔅᓴᒃᑲ. 
 
ᒥᓂᔅᑕ ᒪ’ᓈᕈᐊᖅᖢᒍ 

ᑎᑎᖅᑲᐅᓯᐊ ᕕᕝᕗᐊᕆ  19-ᒥ. (ᑐᓵᔨᑎᒍᑦ) 
ᑕᕝᕙᓂ ᑎᑎᕋᖅᑕᖓᓂ ᑕᐃᓯᒪᒻᒪᑦ ᑎᓴᒪᓂᑦ 
ᐊᕐᕌᒍᑕᒫᑦ ᐅᓂᒃᑳᓂᑦ ᓴᖅᑭᑎᑕᐅᓂᐊᖅᑐᓂᑦ, 
ᖁᔭᓐᓇᒦᖅᑐᒍᓗ ᑖᔅᓱᒥᖓ. ᑖᓐᓇ ᐊᕐᕌᒍᑕᒫᑦ 
ᓯᓚᐅᑉ ᐊᓯᕐᓂᕐᓂᖑᓄᐊᖓᔪᖅ ᐊᒻᒪ ᐊᕐᕌᒍᑕᒫᑦ 
ᐅᓂᒃᑳᖅ ᒥᖅᑯᓕᓐᓂᑦ ᐆᒪᔪᖅᓯᐅᖅᑎᓄᑦ ᐃᑲᔫᑎᒥᒃ, 
ᐊᕐᕌᒍᑕᒫᑦ ᐅᓂᑳᖅ ᐊᕙᑎᒥᒃ ᓴᐳᒻᒥᐅᓴᕐᓂᕐᒧᑦ 
ᒪᓕᒐᕐᒥᒃ ᐊᒻᒪᓗ ᐊᕐᕌᒍᑕᒫᑦ ᓇᐃᓈᕈᑎᒃ 
ᖃᐅᔨᓴᐃᔾᔪᑕᐅᔪᓂᑦ, ᑖᓐᓇ 
ᐃᑲᔫᑎᖃᓪᓚᕆᑐᐃᓐᓇᕆᐊᓕᒃ 
ᑐᒃᓯᕌᕈᑎᒋᓛᖅᑯᖅᑐᒍ ᐊᕐᕌᒍᓂᑦ ᐊᒡᒋᖅᑐᓂᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᐊᑦᓯᐊᖅ 
ᐅᖃᐅᓯᖃᓕᒑᓚᐅᕋᒪ  
ᐆᒪᔪᓕᕆᔩᑦ ᒥᒃᓵᓄᑦ ᓇᓗᓇᐃᔭᕈᐊᖅᖢᖓ, ᐃᒫᖅ 
ᑳᕕᑐᖅᓯᒪᓐᖏᓗᐊᒧᑦ, ᐄ, ᐃᓄᓐᓄᑦ  
ᐃᓅᓐᖏᑦᑐᓄᓪᓗ ᐊᑐᐃᓐᓇᐅᔫᒐᓗᐃᑦ ᑕᒪᒃᑯᐊ 
ᐱᓕᕆᐊᒃᓴᑦ ᐃᓐᓄᑦᑕᐅᓯᒪᔭᕆᐊᖃᕐᓂᖏᑦ 
ᓯᕗᓪᓕᐅᔭᕆᐊᖃᖅᑰᕐᒪᑦ ᐃᓚᖓᒍᑦ ᑐᑭᓯᐊᓪᓗᒍ. 
ᑐᑭᓯᓇᑦᓯᐊᓐᖏᓚᐅᕐᓂᕈᒪᓗ ᐄᑯᓗᒃ. 
 
ᑭᓯᐊᓂ (ᑐᓵᔨᑎᒍᑦ) ᑖᓐᓇ ᐊᕙᑎᓕᕆᓂᕐᒧᑦ 
ᐃᓕᓐᓂᐊᕐᓂᐅᔪᖅ ᑐᓴᕈᒪᒐᒪ ᐱᓕᕆᕕᒃ ᖃᓄᖅ 
ᐊᑐᖅᓯᒪᒻᒪᖔᑕ ᖃᐅᔨᓯᒪᒻᒪᖔᑕ, ᐊᑑᑎᖃᑦᑎᐊᖅᐹ 
ᐱᓕᒻᒪᖅᓴᐃᓂᕐᒧᑦ ᐃᖅᑲᓇᐃᔮᖅᑖᕈᒪᑎᓪᓗᒋᑦ ᓲᕐᓗ 
ᐆᒪᔪᕐᓂᐊᖅᑎᐅᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓕᕆᕕᕗᑦ 
ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑎᖓ ᐱᐅᔪᐊᓗᒃ ᐊᒻᒪ 
ᐃᖅᑲᓇᐃᔮᖅᑖᕐᕕᒋᕙᑦᑐᑎᒍ ᐃᓱᓕᒃᓯᔪᖁᑎᖏᓐᓂᒃ 
ᐆᒪᔪᓕᕆᔨᐅᓂᕐᒧᑦ. ᐊᔪᕈᓐᓃᕈᑎᖃᖅᐸᒻᒥᔪᐃᑦ 
ᐆᒪᔪᕐᓂᑦ ᖃᐅᔨᒪᔨᒋᔭᐅᓂᕐᒥᒃ. ᐄ, 
ᐃᓕᓐᓂᐊᕈᑎᑦᑎᐊᕙᒃ. ᐃᓗᐊᓐᖏᔾᔪᑎᑐᐊᖅ 
ᐃᓱᓕᒃᓯᔪᓂᑦ ᐃᖅᑲᓇᐃᔭᖅᑎᑖᕆᔭᐅᔪᕙᒻᒪᑕ ᓲᕐᓗ 
ᐅᔭᕋᕐᓂᐊᖅᑎᒃᑯᑦ, ᐃᓄᐃᑦ ᑎᒥᖁᖏᑦ. ᑕᐃᒪ 
ᐃᓱᓕᒃᓯᓯᒪᔫᖃᑕᐅᒍᕕᑦ 

ᐊᐅᓪᓚᕈᒪᑐᐊᕈᕕᑦ ᐃᖅᑲᓇᐃᔮᑉ ᓇᒦᓐᓂᖓᓄᑦ, ᐄ, 
ᐃᖅᑲᓇᐃᔮᖅᑖᕐᓂᐊᖅᐳᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ): 
ᑐᑭᓯᓇᕆᐊᑐᐃᓐᓇᕐᓗᒍ ᑕᒪᒃᑯᐊ ᐃᓕᓐᓂᐊᕈᑏᑦ 
ᖃᓄᕐᓗ ᐊᑐᐃᓐᓇᐅᑎᑕᐅᔪᑦ ᐃᓕᓐᓂᐊᕐᓂᕐᒧᑦ, 
ᓈᒻᒪᑉᐹᑦ ᐅᕝᕙᓘᓐᓃᑦ ᐊᓯᔾᔨᕈᓐᓇᖅᑲᑦ ᐱᓕᕆᕕᒃᑯᑦ 
ᑕᑯᔪᒪᒍᑎᒃ ᐊᑑᑎᖃᑦᑎᐊᒃᑲᓐᓂᕈᓐᓇᖁᓪᓗᒍ 
ᒪᑯᓄᖓ ᐱᓕᒻᓴᖅᓴᐃᓂᕐᒧᑦ ᐆᒪᔪᕐᓂᐊᖅᑎᓂᑦ 
ᐊᓯᖏᓐᓂᓪᓗ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ,  
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓕᕆᖃᑦᑎᐊᖅᑐᒻᒪᕆᐅᕗᒍᑦ 
ᐊᕙᑎᓕᕆᔨᒃᑯᑦ ᓯᓚᑦᑐᓴᕐᕕᒻᒥ 
ᐱᓕᕆᖃᑎᖃᑦᑎᐊᖅᐸᒃᑐᒍᑦ ᐊᒻᒪᓗ 
ᐅᖃᕐᕕᖃᕈᓐᓇᖅᑐᑕ ᐃᓕᓐᓂᐊᕈᑎᖏᓐᓄᑦ 
ᑐᕌᖓᓂᖅᓴᐅᔪᓐᓇᕐᒪᖔᑕ ᐱᔭᕆᐊᖃᖅᑐᓄᑦ. 
ᑕᐃᒃᑯᐊᓗ ᐊᖏᓲᖑᓪᓗᑎᒃ ᑖᓐᓇ ᑲᔪᓯᑦᑎᐊᖅᑐᖅ 
ᑖᓐᓇᓗ ᐋᖅᑭᔅᓱᖅᑎᐊᖅᓯᒪᒻᒪᑦ ᐃᓕᓐᓂᐊᕐᓂᖅ 
ᐱᔭᕆᖃᖅᑕᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᓅᓪᓗᖓ. ᒥᓂᔅᑕ 
ᐅᖃᖅᑲᐅᒐᒪ ᖃᐅᔨᓴᐅᑎᓂᒡᒎᖅ ᐋᖅᑭᒃᓯᓯᒪᓕᕐᒪᑕ. 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑎᒍᑦ ᐊᒻᒪᓗ 
ᐃᒡᓗᒐᐃᓐᓇ ᓯᕿᓂᕐᒥᒃ ᐆᒻᒪᖅᑯᓯᐅᕈᑎᓂᒃ ᐊᑐᕐᒪᑦ. 
ᑕᒪᓐᓇ ᐊᑐᖅᑕᐅᕙᓪᓕᐊᓂᐊᖅᑐᒃᓴᐅᕗᖅ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᖃᓄᖅ 
ᑐᑭᒧᐊᖅᑎᑦᑎᖃᑦᑕᖃᑕᐅᕕᓰ. ᑕᐃᓐᓇ 
ᐊᑐᖅᑕᐅᓗᐊᖅᑰᖏᒻᒪᑦ ᐆᒻᒪᖅᑯᑎᑐᕐᓂᕐᒥᒃ 
ᖃᐅᔨᓴᐅᑎᕈᓗᐊ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᕼᐃᕙᐅᑖᖅ. 
 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖃᓄᑭᐊᖅ ᖃᐅᔨᓴᐅᑏᓂᒃᑯᐊ 
ᖁᓪᓗᒃᑯᓐᓄᓪᓕ ᑖᓐᓇ 
ᑭᐅᔭᐅᔪᓐᓇᕐᓂᖅᓴᐅᔫᒐᓗᐊᖅ. 
 
ᑭᓯᐊᓂ ᑕᐃᒃᑯᓂᖓ ᖃᐅᔨᓴᐅᑎᖏᓐᓂᒃ 
ᐊᑐᕐᓂᐊᕈᕕᑦ ᐊᓄᕆᒥᒃ ᐊᑐᕐᓗᒋᑦ 
ᓯᕿᓂᕐᒥᓪᓘᓐᓃᑦ ᐆᒻᒪᖅᑯᓯᐅᕈᑎᓂᑦ ᐃᓕᓯᓗᑎᑦ  
ᑭᓯᐊᓂᐅᓇᔭᕐᒪᑦ. ᓂᐅᕕᖅᑐᖃᕈᒪᑉᐸᑦ 
ᐊᑭᑭᓪᓕᒋᐊᕈᑎᓂᒃ ᓱᓕ ᐱᓚᐅᓐᖏᑦᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. 
ᐃᓚᖏᑦ ᓄᓇᓖᑦ ᐱᓕᕆᕙᓪᓕᐊᒻᒪᑕ 
ᐅᒃᑳᓪᓕᕈᑕᐅᓇᔭᖅᑐᓂᒃ ᐊᓄᕆᒃᑯᑦ 
ᐃᑲᔪᖅᑐᕐᓇᖅᖢᑎᓪᓗ ᑕᒪᒃᑯᐊ, ᐊᕐᕕᐊᓗᑦ 
ᐆᑦᑑᑎᒋᓗᒍ 
ᐅᖅᓱᐊᓗᒃᑐᓐᖏᓐᓂᖅᐹᓪᓕᕈᑕᐅᓇᔭᕋᓗᐊᖅᖢᓂ 
ᓴᖅᑭᓂᐊᕐᓂᖅᐸᑦ ᑕᒪᓐᓇ ᐊᓄᕆᒻᒥᓪᓗ 
ᓯᕿᓂᕐᒥᓪᓗ ᐆᒃᑳᓕᐅᖅᑐᕈᒫᕐᒪᑕ. ᐊᕙᑎᓕᕆᔨᒃᑯᑦ 
ᑕᒪᒃᑯᓂᖓ ᓄᓇᓕᓐᓂ 
ᐱᓕᕆᓂᓗᒃᑐᓂᕼᐋᒻᓚᖑᔪᓂᒃ ᐃᑲᔪᖅᑐᐃᕙᑦ 
ᐃᓚᒋᔭᐅᕙᑦ ᒫᓐᓇᒧᑦ? ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ 
ᐃᓚᐅᓗᐊᓐᖏᑦᑐᖅ ᑭᕼᐃᐊᓂ ᑕᐃᓐᓇ ᓄᓇᓕᖕᓂ 
ᐃᑯᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎ ᑖᓐᓇ ᑕᐃᑲᓂ 
ᐃᓚᐅᖃᑕᐅᔫᒐᓗᐊᖅ. ᑖᒃᑯᐊ ᓄᓇᓖᑦ ᕼᐊᒻᓚᒃᑯᑦ 
ᐊᓄᕆᒧᑦ ᐅᒃᑳᓕᐅᕈᑎᓄᑦ ᐅᕝᕙᓘᕝᕙ ᕼᐃᕿᓂᕐᒧᑦ 
ᑖᒃᑯᐊ ᓄᓇᓕᐅᒑᖓᑕ ᕼᐊᒻᓚᒃᑯᖔᑕ ᐊᖏᔪᔾᔫᒻᒪᑕ 
ᑖᒃᑯᐊ ᑮᓇᐅᔭᑐᕐᔪᐊᓂᐊᖅᑐᑎᓪᓗ, ᐃᒃᓯᕙᐅᑖᖅ. 

ᐃᓚᐅᒐᓗᐊᖅᑐᒍᑦ ᑭᕼᐃᐊᓂ ᐃᓚᐅᓗᐊᓐᖏᑦᑐᒍᑦ. 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 
ᐃᑲᔪᖅᑐᓇᖅᑐᔾᔫᒐᓗᐊᕐᒪᑕ ᑕᒪᒃᑯᐊ ᓄᓇᓖᑦ. 
ᑐᕼᐊᐅᒪᑎᑕᐅᕙᑦ ᐊᕙᑎᓕᕆᔨᒃᑯᑦ ᖃᑉᕼᐃᑦ 
ᓄᓇᓖᑦ ᑏᑦᑐᓂᒃ ᐱᓕᕆᓂᓗ’ᒪᖔᑕ ᐅᕝᕙᓘᓐᓃᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᒃᑳᓕᐅᓕᕆᔨᒃᑯᖔᖅ 
ᑐᕼᐊᐅᒪᑎᑕᐅᓇᔭᖅᐸᑦ? ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐅᕙᐅᑖᖅ. 
ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᖃᐅᔨᒪᓂᖅᕼᐊᐅᒐᔭᖅᑑᒐᓗᐊᑦ ᑭᕼᐃᐊᓂ 
ᐃᓚᐅᖃᑕᐅᑦᑕᖅᑐᒍᑦ. ᑭᕼᐊᓂ ᑖᓐᓇ ᓄᓇᓖᑦ 
ᐅᒃᑳᓕᐅᕈᐊᖅᑐᑦ ᐃᓄᒥᐊᖑᓐᖏᑦᑐᑦ ᑕᐃᑰᓇ  
ᖁᓪᓕᖅ ᐆᒻᒪᖅᑯᓕᕆᔨᒃᑯᑦ 
ᖃᐅᔨᑦᓯᐊᕐᓂᖅᕼᐊᐅᒐᔭᖅᑐᑦ, ᑖᓐᓇ ᒪᓕᒐᓕᐅᖅᑎ. 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. 
ᐃᖢᐊᕋᔭᕋᓗᐊᖅᐳᓪᓕ ᐅᕙᓐᓄᑦ 
ᑮᓇᐅᔭᓕᕆᔾᔪᑎᓂᒃ ᐱᓕᕆᓕᕌᖓᑦᑕ ᑕᒪᓐᓇ 
ᕼᐊᖅᑭᑦᑕᓕᕌᖓᑦ. ᐃᒃᑯᐊ ᐅᒃᑳᓕᕆᔨᒃᑯᑦ ᖁᓪᓕᖅ 
ᐆᒻᒪᖅᑯᓕᕆᔨᒃᑯᑦ ᐃᓚᐅᖃᑕᐅᑦᑕᖅᐸᑕ ᑕᕝᕙᓂ 
ᐃᒡᓘᑉ ᐃᓗᐊᓂ ᐊᐱᖅᑰᑦᑑᓪᓗᐊᕐᓂᐊᕋᑉᑎᒍ. 
ᖃᐅᔨᒪᔪᖓᐅᒐᓗᐊᖅ ᐄ ᑮᓇᐅᔭᓂᒃ 
ᑐᒃᕼᐃᕋᖅᑕᖏᒻᒪᑕ ᑭᕼᐊᓂ ᑐᕼᐊᐅᒪ 
ᑐᑭᕼᐃᓐᓇᑦᑎᐊᓂᖅᕼᐊᐅᓇᔭᖅᑑᒐᓗᖅ ᐅᕙᒻᓄᑦ 
ᖃᓄᖅ ᐊᐅᓚᓂᖃᕋᓗᒻᒪᖔᑕ ᕼᐅᓇᓂᓪᓗ 
ᐱᕙᓪᓕᐊᒻᒪᖔᑕ. ᑕᒪᓐᓇ ᐅᖃᐅᕼᐃᕼᐊᑐᐃᓐᓇᖅ.  
 
(ᑐᓵᔨᑎᒍᑦ) ᐊᒻᒪᓗ ᐅᑯᐊ ᐃᓕᓐᓂᐊᕈᑎᔅᓴᐃᑦ 
ᐊᖑᓇᓱᑦᑎᓄᑦ 190-ᒥ ᒪᒃᐱᖅᑐᒐᕐᒥ 
ᐅᖃᐅᓯᕆᔭᐅᓯᒪᔪᖅ ᒪᑯᐊ ᖁᑭᐅᑏᑦ 
ᐊᑦᑕᓇᔾᔭᐃᖅᑕᐅᓯᒪᓗᑎᑦ ᐊᑐᖅᑕᐅᔭᕆᐊᖃᕐᓂᖏᑦ 
ᐃᒻᒪᖄᓗ ᒪᑯᓂᖓ ᓴᒃᑯᓂᒃ ᓈᒻᒪᓐᖏᑦᑐᓂᒃ 
ᐊᑐᖔᕐᓂᖅ ᓯᑎᔪᓂᒃ ᓲᕐᓗ ᐊᑐᕐᓗᑎᑦ ᑐᒃᑐᓄᑦ.  
ᑕᒪᒃᑯᐊ ᐊᑲᐅᓐᖏᓕᐅᕈᑕᕈᓘᔭᐃᑦ 
ᑕᒪᔾᔭᐅᖃᑦᑕᕐᒪᑕ ᓲᕐᓗ ᐃᓐᓇᐃᑦ 
ᐅᖃᐅᓯᕆᕙᑦᑕᖏᑦ ᐊᕐᕕᐊᓂ ᒪᒃᑯᑦᑐᑦ 
ᑎᕐᓕᐊᑦᑎᐊᕈᓐᓇᓐᖏᒻᒪᑕ 

ᑐᑦᑐᓂᒃ ᕿᒫᑎᑦᑎᑐᐃᓐᓇᖃᑦᑕᕐᒪᑕ. ᐅᑯᐊ 
ᑕᑯᓐᓇᕐᓗᒋᑦ ᑕᒪᑐᒪᓂ ᐊᕐᕌᒍᒥ ᐊᑑᑎᖃᕐᓂᖅᐹᓂᒃ 
ᐱᓕᕆᐊᖑᖅᑎᑕᐅᓯᒪᔪᓂᒃ ᓴᖅᑭᑦᑎᔪᒪᓪᓗᑎᑦ 
ᐊᖑᓇᓱᑦᑎᓄᑦ ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ.  
 
ᑐᓴᕈᒪᑐᐃᓐᓇᖅᑐᖓ. ᐊᕐᕌᒍ ᑕᒪᓐᓇ 
ᐋᖅᑭᓱᖅᑕᐅᕌᓂᓪᓗᓂ. ᖃᖓ ᑕᐃᒪ ᐊᖑᓇᓱᑦᑎᓄᑦ 
ᐃᓕᓐᓂᐊᕈᑏᑦ ᖃᖓ ᐱᒋᐊᓪᓚᕆᓛᖅᐸᑦ ᓄᓇᕗᑦ 
ᐃᓗᐊᓂ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᔭᕇᖅᑕᐅᕙᓪᓕᐊᓪᓗᓃᓐᓇ  
ᐋᖅᑭᓱᖅᑕᐅᓯᒪᒻᒪᑦ. ᐄ, ᓱᓕᔪᑎᑦ ᐃᓕᓐᓂᐊᕈᑎᒃᓴᐃᑦ 
ᐊᔾᔨᒌᓐᖏᑦᑑᒻᒪᑕ ᒪᑯᐊ ᐊᖑᓇᓱᓕᓵᖅᑐᑦ ᒪᒃᑯᑦᑐᑦ 
ᐊᖑᓇᓱᑦᑏᑦ ᐊᒻᒪᓗ ᐃᓐᓇᐅᓂᖅᓴᐃᑦ. 
 
ᐊᕙᑎᓕᕆᓂᕐᒨᖓᓐᖏᑦᑑᒐᓗᐊᑦ ᐊᕐᕕᐊᓂ 
ᒪᒃᑯᑦᑎᖏᑦ ᐊᖑᓇᓱᒋᐊᖅᑎᑦᑎᖃᑦᑕᕋᑦᑕ. 
ᐊᒃᓱᐊᓗᒃ ᖁᕕᐊᒋᔭᐅᔪᖅ ᒪᒃᑯᑦᑐᓄᑦ 
ᐊᐅᓪᓚᐅᔾᔭᐅᖃᑦᑕᖅᖢᑎᒃ 
ᐃᓕᓐᓂᐊᖅᑎᑕᐅᓪᓗᑎᓪᓗ ᖃᓄᖅ 
ᐊᖑᓇᓱᒋᐊᖃᕐᒪᖔᖅ.  
 
ᐃᒻᒪᑲᓪᓚᓪᓕ ᐃᓕᓐᓂᐊᖅᑎᑕᐅᖃᑦᑕᓚᐅᖅᓯᒪᔪᒍᑦ 
ᐊᑖᑕᑦᑎᓐᓄᑦ ᐊᒃᑲᑦᑎᓐᓄᑦ ᑕᒪᒃᑯᓄᖓ. 
ᑕᐃᒪᐃᓐᖏᓐᓂᖅᓴᐅᓕᕐᒪᑕ ᐅᓪᓗᒥ 
ᐃᓕᓐᓂᐊᑎᑦᑎᖃᑦᑕᓕᖅᑐᒍᑦ ᒪᒃᑯᑦᑐᓂᒃ 
ᐊᖑᓇᓱᒋᐅᖅᓴᖅᑎᓪᓗᑎᒃᑯᑦ ᐱᓕᒻᒪᒃᓴᕐᓗᑎᒃᑯᓪᓗ. 
ᐊᑦᑕᓇᓐᖏᓪᓗᑎᒃ ᑕᐃᒫᑦᑎᐊᕐᓗ ᐊᑐᕐᓗᑎᑦ 
ᐊᖑᓇᓱᖃᑦᑕᕈᓐᓇᓂᐊᕐᒪᑕ ᐊᒻᒪᓗ 
ᐃᓕᐊᕿᑎᑦᑎᖃᑦᑕᖏᓪᓗᑎᒃ ᐆᒪᔪᕐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖃᖓ 
ᐱᒋᐊᓛᕐᒪᑦ? ᑐᓴᕈᒥᓇᖅ.  
 
ᐅᓇ ᑭᖑᓪᓕᖅᐹᖑᓪᓗᒍ ᐊᐱᖅᑯᑎᒋᔪᒪᔭᕋ. 
ᐱᓕᕆᕝᕕᓯ ᐋᖅᑭᓱᐃᔪᓐᓇᖅᐹᑦ ᓂᐱᒃᑕᒐᑯᓗᖕᓂᒃ 
ᑕᐃᒃᑯᐊ ᓴᒃᑯᐃᑦ ᓱᓇᒃᑲᑦ ᓯᑎᔪᓂᒃ ᑐᒃᑐᓄᑦ 
ᐊᑐᖅᑕᐅᔭᕆᐊᖃᓐᖏᑦᑐᑦ ᐊᖑᓇᓱᓐᓂᕐᒧᑦ 
ᐊᑐᖅᑕᐅᔭᕆᐊᖃᓐᖏᑦᑐᑦ.  
 
ᐃᒪᐃᓕᖓᓗᓂᖃᐃ, ᐃᓛᒃ ᖃᐅᔨᒪᑎᑦᑎᓇᓱᒡᓗᑎᒃ 
ᐅᓇ ᐊᑐᕆᐊᖃᓐᖏᑦᑐᖅ ᑐᒃᑐᓄᑦ, ᓂᐱᑎᑕᐅᓗᓂ  
ᓱᓇᒃᑲᑦ ᐴᖓᓄᑦ. ᐋᒪᐃ. ᑖᒃᑯᐊ ᓴᒃᑯᐃᑦ 
ᐊᑐᖅᑕᐅᒐᔪᑦᑑᑦ, ᐅᖃᓐᖏᓚᖓᓗ ᑕᒪᒃᑯᐊ 
ᐊᑐᖅᑕᐅᔪᓐᓃᖅᑎᑦᑎᓇᓱᓪᓗᒋᑦ; 
ᓂᐱᑦᑕᔫᓕᖅᑎᑕᐅᓗᒋᓪᓕ ᐃᓄᐃᑦ ᖃᐅᔨᒪᓂᐊᕐᒪᑕ 
ᑕᒪᒃᑯᐊ ᓴᒃᑯᐃᑦ ᒥᒃᓵᓄᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᑭᓪᓚᐃᔾᔪᑎᒥᐊᕐᒪᑕ ᑐᒃᑐᓂᒃ 
ᑕᒪᒃᑯᐊ ᐊᓂᕼᐅᒥᐊᖅᓗᑎᒡᓗ ᖃᑉᕼᐃᒥᐊᓂᒃ 
ᐃᑭᓪᓚᐃᕼᐅ’ᒪᑕ. ᐊᑭᓗᖕᓂᖅᕼᐅ’ᓗᑎᒃ ᑕᐃᒃᑯᓂᖓ 
ᒪᖃᐃᓐᓂᐅᑕᐅᓂᖅᕼᐊᐅᔪᓂᒃ ᐊᑭᓗᖕᓂᖅᕼᐊᐅᒐᒥᒃ 
ᐱᔭᐅᓂᖅᕼᐊᐅᕙᒃᖢᑎᒃ. ᑭᕼᐃᐊᓂ 
ᐃᑭᓪᓚᐃᑕᕐᓂᖏᑦ ᑕᒪᒃᑯᐊ ᖃᐅᔨᒪᔭᐅ’ᒪᑕ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᓱᓕᔪᑎᑦ ᑕᐃᒃᑯᐊ ᓯᑎᔪᓂᒃ 
ᑐᒃᑐᓄᑦ ᓯᑎᔪᑦ ᓴᒃᑯᐃᑦ ᐊᑐᖅᑕᐅᔭᕆᐊᖃᓐᖏᑦᑐᑦ. 
ᖃᕋᓴᐅᔭᒃᑯᑦ ᐃᓕᓐᓂᐊᑎᑦᑎᖃᑦᑕᕐᒪᑕᐃᒃᑯᐊ 
ᑕᐃᓐᓇ ᑎᑎᕋᖅᑕᐅᖃᓯᐅᔾᔭᐅᓯᒪᔪᖅ. 
 
ᑭᓯᐊᓂ ᑕᐃᒃᑯᐊ ᓂᐱᓐᖓᑕᐃᑦ ᐃᓛᒃ ᓂᐱᑎᑕᔅᓴᑦ 
ᓂᐅᕕᖅᑎᒃᑯᓄᑦ ᑐᓂᐅᖃᖅᑕᐅᒍᓐᓇᕐᒪᖔᑕ 
ᓇᓗᔪᖓ 

ᑕᐃᒪᓐᓇᐃᓕᐅᖅᑐᖃᕋᔭᕐᒪᖔᑦ. ᐅᖃᕋᑖᕐᒪᐃᓛᒃ, 
ᐊᑐᖅᑕᐅᒍᓐᓇᖅᑐᑦ ᑭᓯᐊᓂ ᐊᑐᖅᑕᐅᒋᐊᖃᓐᖏᑦᑐᑦ 
ᑐᒃᑐᓄᑦ ᐊᒻᒪᓗ ᐱᔾᔪᑎᐅᔪᑦ ᒪᓕᒐᓕᐅᖅᑎᐅᑉ 
ᐅᖃᐅᓯᕆᕋᑖᖅᑕᖏᑦ ᐊᑭᑭᓐᓂᖅᓴᐅᒪᑕᒎᖅ, ᐄ, 
ᑕᐃᒪ ᐊᑐᖅᑕᐅᒐᔪᑉᐳᑦ. ᓇᑲᒃᑯᓐᓂ ᐱᐅᓯᓇᔭᖅᑐ, 
ᓯᑭᓂᑯᓗᐊ ᐲᖅᑕᐅᒃᐸᑦ. 
 
ᐃᓕᓐᓂᐊᕈᑎᒃᓴᓄᑦ ᑕᒪᓐᓇ ᑐᕌᖓᒃᐸᑦ 
ᐱᐅᓂᖅᓴᐅᔪᖅ ᒪᓕᒐᖅᑎᒍᑦ 
ᑐᒃᑐᔾᔪᑎᒋᔭᐅᔭᕆᐊᖃᓐᖏᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, 
ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 
ᓯᕗᓪᓕᖅᐹᒥᖃᐃ ᐅᖃᕈᒪᑐᐃᓐᓇᖅᑐᖓ 
ᑐᓴᓗᐊᖅᑲᐅᒐᒃᑯ ᑖᓐᓇ ᒥᓂᔅᑕᐅᑎᓪᓗᒍ ᐅᓪᓗᒥᒎᖅ 
ᐊᖑᓇᓱᑦᑏᑦ ᐊᔪᓐᖏᓂᖅᓴᐅᓕᕐᒪᑕ ᑕᐃᔅᓱᒪᓂ. 
ᑖᓐᓇ ᓱᓕᓐᖏᑦᑐᖅ ᐊᒻᒪᓗ ᐅᒡᒍᐊᓪᓚᕆᒃᑐᖓ  
ᑕᐃᒪᓐᓇ ᐅᖃᕐᒪᑦ ᑖᓐᓇ ᒥᓂᔅᑕᒋᔭᕗᑦ 
ᐅᐱᒍᓱᓐᖏᓐᓂᖓᓂᒃ ᑕᐃᔅᓱᒪᓂ 
ᐊᖑᓇᓱᒃᑎᕐᔪᐊᖑᓚᐅᖅᓯᒪᔪᑦ ᑕᐃᔅᓱᒪᓂ 
ᖃᐅᔨᒪᒐᑦᑕ. ᐊᔪᓐᖏᕐᔪᐊᓚᐅᖅᑐᐃᑦ ᐅᓪᓗᒥᒎᖅ 
ᐊᖑᓇᓱᒃᑎᕗᑦ ᐊᔪᓐᖏᓐᓂᖅᓴᐅᓕᖅᑐᑦ. ᑖᓐᓇ 
ᓱᓕᓐᖏᑦᑎᐊᕐᓂᖓᓂᒃ ᐅᖃᕈᒪᓗᐊᖅᑲᐅᒐᒪ. 
ᐊᔪᕐᓂᖅᓴᐅᓚᐅᕐᒪᑕᒎᖅ ᑕᐃᔅᓱᒪᓂ 
ᕿᒧᒃᓯᖅᐸᒃᑎᓪᓗᒋᑦ. ᑖᓐᓇ ᐊᐃᑦᑖ. ᑕᐃᒪᓐᓇ 
ᐅᖃᕐᒪᑦ ᐅᐱᒍᓱᓐᖏᓐᓂᖓᓂᒃ ᓯᕗᓪᓕᕕᓂᑦᑎᓐᓂᒃ 
ᑖᓐᓇ ᑕᐃᒪᓐᓇ. ᑕᐃᒪᓐᓇᐅᓐᖏᑦᑑᒐᓗᐊᖅ.  
 
ᐊᒻᒪᓗ ᒪᑯᐊ 

ᐊᖑᓇᓱᒃᑏᑦ ᐊᒥᓱᑦ ᓱᓕ ᐊᖑᓇᓱᒃᑎᐅᑦᑎᐊᕐᒪᑕ 
ᐊᖑᓇᓱᒃᑎᐅᕙᒃᖢᑎᒡᓗ ᑕᐃᒪᓐᖓᓕᒫᖅ ᓲᕐᓗ 
ᐃᓚᐃᑎᒍᑦ ᐅᖃᕈᓐᓇᕋᑦᑕ ᐃᓛᒃ ᐅᕙᖓ 
ᐊᑐᕈᓐᓃᖅᑕᕋᓗᐊᕋ ᐱᓇᓱᐊᕈᓯᐅᑉ ᓄᕐᖑᑐᐊᖓᓂᒃ 
ᐊᖑᓇᓱᐊᖅᑎᐅᒐᑦᑕ ᑕᒪᔾᔭᐅᖃᑦᑕᕐᒪᑕ ᐃᓚᖏᑦ. 
ᑕᐃᓐᓇᓖᓛᒃ ᐃᓕᓐᓂᐊᕈᑎ ᐃᓕᓐᓂᐊᕈᑎᐅᕙᒃᑐᖅ. 
ᐊᖑᓇᓱᒃᑎᓄᑦ ᑕᐃᓐᓇ ᐃᓕᓐᓂᐊᕐᕕᖕᓄᑦ ᑕᒪᒃᑯᐊ 
ᐅᖃᖅᑰᖅᑲᐅᔫᒐᓗᐊᖅ ᐊᑐᖅᑕᐅᖃᑦᑕᕈᓐᓇᖁᓪᓗᒋᑦ 
ᐃᓕᓐᓂᐊᕐᕕᖕᓄᑦ. ᑕᒪᒃᑯᐊ ᑐᕌᖓᔪᓇᐃᑦ 
ᐃᓕᓐᓂᐊᕈᑕᐅᕙᒃᑐᑦ ᑕᐃᒃᑯᐊ ᐊᔾᔨᒌᓐᖏᑦᑐᐃᑦ 
ᑮᔭᖃᑦᑎᐊᕐᓂᖅ ᑭᓱᓂᒃᑯᐊᖅ ᐅᖃᒃᑕᐅᕙᒃᐸᑦ 
ᑮᔭᖃᑦᑎᐊᖅᑏᑦ. ᖃᓄᑭᐊᕐᖏᓐᓇ. ᐱᖃᑕᐅ 
ᐅᖃᐅᓯᖅ ᒥᑭᒋᐊᖅᑏᑦ. ᑕᒪᔾᔭᐅᒐᓗᐊᕐᒪᑕ. 
ᑖᔅᓱᒥᖓ ᓯᕗᓪᓕᖅᐹᒥᒃ ᐊᐱᖅᑯᑎᖃᖅᑐᖓ, 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᐅᖃᐅᓯᑐᐃᓐᓈᖅ, ᒥᔅᑕ ᖁᐊᓴ? 
ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᐅᐊᑦᓯᐊᖅ ᐅᖃᓚᐅᕋᒪ ᑖᒻᓇ 
ᑐᑭᕼᐃᐊᓇᑦᑎᐊᓚᐅᓐᖏᓐᓂᕈᒪ, ᑖᓐᓇ ᐅᖃᕈᒪ 
ᒪᖃᐃᑏᑦ ᒫᓐᓇ ᐊᔪᓐᖏᓐᓂᖅᕼᐊᐅᓕᕐᒪᑕ 
ᐅᓂᒃᑳᑦᓯᐊᕈᒃᑯ. ᑕᐃᑉᕼᐅᒪᓂᐅᓚᐅᖅᑐᖅ 
ᕿᒧᒃᕼᐃᖅᐸᑕ ᐅᑉᓗᓗᒃᑖᖅ ᕿᒧᒃᕼᐃᓚᐅᕐᓗᑎᒃ 
ᐃᒻᒪᖄ 50-60 ᒪᐃᔪᓪᔅ ᐅᖓᕼᐃᖕᓂᕐᒥᒃ 
ᑕᒻᒫᕐᓗᑎᒃ. ᒫᓐᓇᐅᓕᖅᑐᑦ ᓯᑭᑑᒃᑰᕐᓗᑎᒃ ᐃᒻᒪᖄ 
ᐅᑉᓗᖅ ᐊᑕᐅᕼᐃᖅ 200 ᒪᐃᔪᓪᔅ 
ᐊᐅᑉᓛᖅᑑᓪᓗᐊᕐᒪᑕ ᖃᒧᑎᖕᓂᒃ ᐊᒥᕼᐅᓂᒃ 
ᐅᕼᐃᔫᓪᓗᐊᖅᖢᓂ ᐱᑖᖏᓐᓂᒃ.  
 
ᐊᒻᒪ ᖃᔭᖅᑐᓚᐅᖅᕼᐃᒪᖕᒪᑕ ᐅᑉᓗᓗᒃᑖᖅ ᖃᔭᒃᑯᑦ 
ᐊᐅᓪᓛᖅᖢᑎᒃ ᐃᒻᒪᖄ ᒫᓐᓇ ᐃᑯᒪᓖᑦ 
ᖃᔭᕆᐊᖅᕼᐅᑦ ᖃᔭᕆᐊᑦ ᐊᑐᖅᑕᑦᑐᑦ ᐃᑲᕐᕋᖅ 
ᐊᑕᐅᕼᐃ’ᓈᖅ ᑕᐅᕗᓐᖓ ᐅᖓᕼᐃᓐᓂᕐᒧᑦ 
ᐊᔪᓐᖏᖦᖢᓂ. ᑕᐃᒃᑯᐊ ᐃᓄᐃᑦ ᒪᖃᐃᑎᓪᓚᕇᑦ 
ᐅᐱᒋᔭᒃᑲᑦᑕᐅᖅ ᐊᔪᓐᖏᑦᑐᕐᔪᐊᖑᖕᒪᑕ. 

ᑭᕼᐃᐊᓂ ᒫᓐᓇᐅᔪᖅ ᐅᑉᓗᒥ ᑕᐃᒃᑯᐊ 
ᒪᖃᐃᔾᔪᑎᕗᑦ ᐱᐅᓂᖅᕼᐊᖅᖢᒥᐊ’ᔫᓕᕐᒪᑕ. ᑕᐃᒪ 
ᐅᖃᓚᐅᕋᒪ ᐊᔪᓐᖏᓐᓂᖅᕼᐊᐅᓕᕐᒪᑕ. 
ᐅᖓᕼᐃᓐᓂᖅᕼᐊᒨᖅᑑᔭᓕᖅᖢᑎᒃ 
ᐊᒥᕼᐆᓂᖅᕼᐊᓂᒃ ᐅᕼᐃᔫᓪᓗᐊᓕᖅᖢᑎᒃ. ᑖᓐᓇ  
ᑐᑭᕼᐃᐊᓇᑦᓯᐊᕐᓂᐊᕐᒪᑦ. 
 
ᑖᒃᑯᐊ ᐊᐱᕆᓚᐅᖅᑖ ᑖᒃᑯᐊ ᒥᑭᒋᐊᖅᑏᑦ 
ᑎᕆᒐᓂᐊᖅᕼᐃᐅᑏᑦ, ᐄ, ᑖᒃᑯᐊ ᐃᓕᓐᓂᐊᕐᕕᖕᒧᑦ 
ᑖᓐᓇ ᐃᑎᖁᒐᓗᐊᖅᖢᒍ ᑕᐃᑲᓂ ᐃᓕᓐᓂᐊᖅᑐᑦ 
ᒪᒃᑯᓚᐅᖅᑎᓪᓗᒋᑦ ᓄᑕᕋᐅᓚᐅᖅᑎᓪᓗᒋᑦ ᑖᒃᑯᐊ 
ᐃᓕᑦᓯᑉᐸᑕ ᐅᕝᕙᓘᕝᕙ ᑎᕆᒐᓂᐊᖅᕼᐃᐅᑎᒧᑦ 
ᕼᐋᒃᐸᑕ ᑖᓐᓇ ᐃᑲᔪᕐᓂᖅᕼᐅᒐᔭᕐᒪᑦ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᒋᓲᑦ 
ᐱᔾᔪᑎᒋᓪᓗᒍ ᓱᓕ, ᑕᐃᒪ ᐊᔾᔨᒌᓐᖏᑦᑐᓂᒃ 
ᓴᖅᑭᑎᑦᑎᕙᓪᓕᐊᓇᓱᐊᕐᒥᒐᔅᓯ ᑕᒪᒃᑯᓂᖓ 
ᐃᓕᓐᓂᐊᕈᑕᐅᔪᓐᓇᖅᑐᓂᒃ. ᑕᒫᓂ ᓄᓇᕗᓕᒫᒧᑦ 
ᐃᓛᒃ ᐊᔾᔨᒌᓐᖏᒻᒪᑕ ᐊᖑᓇᓱᖕᓃᑦ ᓲᕐᓗ ᒫᓂ 
ᕿᑭᖅᑖᓗᖕᒥ ᑭᕙᓪᓕᕐᒥ ᐊᔾᔨᒌᓐᖏᐊᕐᔪᒃᑭᕙᐅᒃ, 
ᕿᑎᕐᒥᐅᓂ ᐊᒻᒪ ᐊᔾᔨᒋᓐᖏᒃᑭᕙᐅᒃ. 
ᐊᔾᔨᓐᖐᑦᑑᑎᓂᒃ ᓂᕐᔪᑎᓂᓪᓗ ᐊᖑᓇᓱᒃᐸᒃᖢᑕ. 
 
ᓄᓇᕗᒻᒥᐅᑕᓕᒫᓄᑦ ᐊᔾᔨᒌᓐᖏᓐᓂᑦᑎᓐᓂᒃ 
ᐊᑐᖅᖢᒍ ᑕᒪᓐᓇ ᐃᓕᓐᓂᐊᕈᑎᓂᒃ ᓴᓇᖃᑦᑕᖅᐹᑦ? 
ᓲᕐᓗ ᕿᑎᕐᒥᐅᓄᑦ ᑐᕌᖓᓂᖅᓴᖅ ᐅᓇ. ᑭᕙᓪᓕᕐᒧᑦ 
ᐅᓇ ᑐᕌᖓᓂᖅᓴᐅᕙ ᐊᔾᔨᓕᒌᓐᖏᑦᑐᓂᒃ 
ᓂᕐᔪᑎᓂᒃ ᐊᖑᓇᓱᑉᐸᒃᑲᑦᑕ. ᐊᐃᕝᕕᐊᖃᑦᑕᕋᑦᑕ 
ᐃᒡᓗᓕᖕᒥᐅᑕᑎᒍᑦ. ᐊᐃᕝᕕᐊᕐᓂᕐᒥᒃ ᐊᒻᒪ ᐅᑭᐅᒃᑯᑦ 
ᐊᐅᓚᔪᒃᑰᕐᓂᕋᖅᑕᕗᑦ. ᒫᓐᓇ landfast ice-
ᖑᓐᖏᑦᑐᒥ ᐊᖑᓇᓱᒃᐸᒃᑲᑦᑕ. ᐊᔾᔨᒌᓐᖏᑦᑑᖕᒪᑕ 

ᑕᒪᔾᔭ. ᐊᔾᔨᒌᓐᖏᑦᑑᓂᖏᓐᓂᒃ ᓇᓗᓇᐃᔭᑦᑎᐊᖅᓯᒪᒃ 
ᐃᓛᒃ ᐃᓕᓐᓂᐊᕈᑎᓂᒃ ᓴᓇᖃᑦᑕᖅᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᑖᒃᑯᐊ ᕼᐊᓇᔭᐅᒋᐊᖅ ᐱᐊᓂᒃᕼᐃᒪᓐᖏᒻᒪᑕ ᕼᐅᓕ. 
ᑭᕼᐃᐊᓂ ᑖᒃᑯᐊ ᐊᔾᔨᐅᓐᖏᓐᓂᖏᑦ ᑖᓐᓇ 
ᑕᐅᑐᒃᑕᐅᓂᐊᕐᒥᔪᖅ. ᐆᒃᑐᕋᐅᑎᒋᔮ 
ᑐᑭᕼᐃᖕᓇᒥᐊᕐᒪᑦ. ᐊᕐᕕᐊᓂ ᐊᐃᕕᖃᓐᖏᓐᓇᑉᑕ. 
ᐃᒡᓗᓕᖕᒥ ᐊᐃᕕᓕᔾᔫ’ᒪᑕ. ᑖᒃᑯᐊ ᑕᐅᑐᑦᑕᐅᓂᐊᖅ 
ᑖᓐᓇ ᐃᓕᓐᓂᐊᕐᕕᖕᒥ ᐃᑎᕆᐊᖅᐸᑦ ᑖᒃᑯᐊ ᖃᓄᖅ 
ᓈᒻᒪᑦᓯᐊᕆᐊᕐᓗᒍ ᑖᒃᑯᐊ ᓄᓇᓕᐅᑉ, ᐊᒻᒪ ᑖᒃᑯᐊ 
ᓄᓇᓕᐅᓐᖑᔪᑦ ᑕᐃᑲᓂ ᖃᓂᒋᔮᓂ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ. ᑭᖑᓪᓕᖅᐹᕆᓕᕐᓗᒍ. ᒫᓐᓇᓗ 
ᐅᓪᓗᒥ ᑕᐃᔅᓱᒪᓂ ᐊᖑᓇᓱᒃᑕᐅᕙᓚᐅᓐᖏᑦᑐᐃᑦ 
ᐊᖑᓇᓱᒃᑕᐅᕙᓕᕐᒥᖕᒪᑕ, ᓲᕐᓗ ᐸᖕᓂᖅᑑᕐᒥ  
ᐊᔾᔨᓯᓗᒍ ᖃᓕᕋᓖᑦ ᑕᒪᔾᔭ ᐱᔭᐅᕙᓕᕐᒪᑕ 
ᑕᐃᔅᓱᒪᓂᑲᓪᓚᒃ 
ᐱᔭᐅᓗᐊᖅᐸᒃᑐᒃᓴᐅᓚᐅᓐᖏᑦᑐᐃᑦ. ᐊᓯᖏᓪᓗ 
ᓄᑖᑦ ᓄᑖᓂᒃ ᑕᑯᕙᓪᓕᐊᒐᑦᑕ. ᑕᒪᒃᑯᐊᑦᑕᐅᖅ 
ᐃᓱᒪᒋᔭᐅᔪᒃᓴᐅᒋᕗᑦ, ᐃᓱᒋᔭᐅᔪᒃᓴᐅᒋᕚᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᑖᑉᑯᐊ ᐄ ᐊᔾᔨᐅᓐᖏᑦᑐᑦ ᖃᐅᔨᕼᐊᖅᑕᐅᖅᑕᖅᑐᑦ 
ᑖᒃᑯᐊᑦᑕᐅᖅ ᖃᓕᕋᓖᑦ ᒥᑦᑎᒪᑕᓕᐅᑉ 
ᕼᐊᓂᐅᓂᑦᑕᐅᖅ ᖃᐅᔨᕼᐊᕐᓂᖃᖅᖢᑎᒃ ᑕᐃᑲᓂ 
ᓇᓂᕼᐃᓚᐅᕐᒪᑕ. ᑖᒃᑯᐊ ᐄ. ᖃᑉᓗᓈᑐᑦ 
ᐅᖃᖅᑑᓪᓗᐊᕈᒃᑯ. (ᑐᓵᔨᑎᒍᑦ) ᐃᖃᓗᓕᕆᓂᖅ 
ᐊᔾᔨᒌᓐᖏᑦᑐᑎᒍᑦ ᐊᑐᕐᔫᒥᑎᑦᑎᓕᕐᓗᑕ. 
(ᑐᓵᔨᑎᒎᖏᑦᑐᖅ) ᑕᐃᑰᓇ ᕿᓂᖅᐸᓪᓕᐊᕼᐅᖅᑐᑦ 
ᑖᒃᑯᐊ ᑭᖑᐃᑦ, ᖃᓕᕋᓖᑦ, ᐅᕝᕙᓘᕝᕙ ᐃᖃᓗᒃᐲᑦ 
ᓇᒥᖅᖠᑭᐊᖅ ᑖᒃᑯᐊ. ᐄ, ᑖᓐᓇ ᐃᕼᐅᒪᒋᔭᐅᔪᖅ 
ᐊᒻᒪ ᐊᑐᖅᑕᐅᔪᖅ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ 

ᐊᑎᖁᑎᒋᓕᕐᒥᔭᕋ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐅᓪᓛᒃᑯᑦ ᓯᕗᓕᖅᑎ, ᒥᔅᑕ ᐱᓐᒃᓴᓐ. ᒪᒥᐊᑦᑐᖓ 
ᐅᓪᓛᖅ ᑕᑯᒋᐊᖃᕋᔅᓯ ᐅᓪᓛᖅ ᑭᓯᐊᓂ 
ᐱᒻᒪᕆᐊᓗᓐᓂᒃ ᐊᐱᖅᑯᑎᔅᓴᖃᕋᑦᑕ ᐅᓇ ᐅᑭᐅᒃᑯᑦ 
ᑲᑎᒪᓂᕗᑦ ᐋᖅᑭᒋᐊᕌᕐᔪᒋᐊᓕᐅᒐᓗᐊᖅ 
ᐅᐃᒍᔭᐅᒋᐊᖃᖃᑦᑕᓂᐊᓐᖏᒻᒪᑕ ᐃᔅᓯᕙᓂᕗᑦ. 
 
ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓯ. ᐱᓕᕆᐊᔅᓴᓄᑦ 
ᐸᕐᓇᐅᑎᓃᑦᑐᖅ. ᖁᕕᐊᓱᑦᑐᖓᓕ ᑕᐃᒫᒃ 
ᐊᒥᓱᕈᕆᐊᖅᓯᒐᓱᓐᓂᐊᕋᔅᓯ 9-ᓂᒃ ᐃᓚᓯᓗᓯ 
ᐃᖅᑲᓇᐃᔭᖅᑎᓂᑦ. ᑭᓯᐊᓂ ᐅᖃᐅᓯᖃᕈᒪᔪᖓ 
ᑖᒃᑯᐊ ᐊᖓᔪᖅᑳᑦ ᐃᖅᑲᓇᐃᔮᖏᑦ 
ᐊᑦᑎᑦᑐᕕᔾᔪᐊᑯᓘᒻᒪᑕ ᐃᓄᓐᓄᑦ 
ᐃᖅᑲᓇᐃᔭᕐᕕᐅᑦᑎᐊᕋᑎᑦ. ᐊᐅᓚᑦᑎᔨᒻᒪᕇᑦ 
ᐃᓄᒃᑕᖃᓐᖏᑎᐊᖅᑐᑎᑦ ᕿᑎᖓᓃᑦᑐᑦ 30-
ᐅᒐᓗᐊᖅᑐᑎᒃ ᐊᒻᒪ ᐊᑦᑎᓂᖅᓴᐃᑦ 6  
ᐳᓴᖑᒋᓪᓗᑎᒃ ᐃᖅᑲᓇᐃᔮᑦ. 
 
ᑐᑭᓯᓯᒪᔪᖓ ᐊᕙᑎᓕᕆᔨᒃᑯᓄᑯᐊ ᑕᐃᒪᐃᑦᑑᒻᒪᑕ 
ᒪᑯᓂᖓ ᐃᓕᓐᓂᐊᖅᓯᒪᔪᑦ ᐃᓛᒃ 
ᐃᓕᓴᕆᔭᐅᔾᔪᑎᖃᖅᑐᓂᒃ 
ᐃᖅᑲᓇᐃᔭᖅᑎᖃᕆᐊᖃᓲᖑᒻᒪᑕ. ᑖᒃᑯᐊ 
ᐊᐱᖅᑯᑎᓐᓄᑦ ᑎᑎᖅᑲᖅᑎᒍᑦ ᐊᐱᖅᑯᑎᓄᑦ 2018-
ᒥ ᐊᐱᖅᑯᑎᒋᓚᐅᖅᑕᒃᑲ ᐃᓕᓐᓂᐊᕆᐊᕐᓂᐊᕐᓗᑎᑦ 
ᓄᖅᑲᖓᑲᐃᓐᓇᖃᑦᑕᖅᓯᒪᔪᓂᑦ. ᐊᑕᐅᓯᑐᐊᑯᓗᒎᖅ 
ᑕᐃᑲᓂ ᐊᕐᕌᒍᒥ ᐃᖅᑲᓇᐃᔭᖅᑏᑦ 
ᐊᕙᑎᓕᕆᔨᒃᑯᓐᓂ ᐃᓕᓐᓂᐊᕆᐊᑲᐃᓐᓇᓂᕐᖓᑦ.  
ᓄᓇᕗᒻᒥᓗ ᐃᓄᐃᑦ 
ᐃᓕᓐᓂᐊᕆᐊᖅᑐᖃᕐᓂᓐᖏᑦᑎᐊᖅᑐᑎᒃ, ᐃᓛᒃ 
ᐃᖅᑲᓇᐃᔭᖅᑎᓯ.  
 
ᐊᕙᑎᓕᕆᔨᒃᑯᑦ ᐋᖅᑭᒋᐊᕆᓯᒪᓕᖅᑳᑦ ᐃᓄᓐᓂᒃ 
ᐃᓚᐅᑎᑦᑎᓂᕆᕙᑦᑕᖏᓐᓂᑦ ᐃᖅᑲᓇᐃᔮᒥᓂᒃ 
ᕿᒪᐃᑲᐃᓐᓇᕐᓗᑎᒃ ᐃᓕᓐᓂᐊᕆᐊᕐᓂᐊᕋᒥᒃ? 
ᑕᒪᒃᑯᓄᖓᓘᓐᓂᑦ ᐊᐅᓪᓛᖅᑎᕆᕙᓪᓕᐊᒐᓱᑉᐱᓯ 
ᖃᐅᔨᒪᔨᑕᐅᒋᐊᓕᓐᓄᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑖᖅᑎᑦᑎᒐᓱᓪᓗᓯ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᑲᔪᖅᓰᖃᑦᑕᖅᑐᒍᑦ 
ᐃᓕᓐᓂᐊᕆᐊᕈᒪᔪᖃᕋᐃᒻᒪᑦ ᐃᖅᑲᓇᐃᔮᕐᒥᓂᒃ 
ᕿᒪᐃᑲᐃᓐᓇᕐᓗᓂ ᑭᓯᐊᓂ 
ᐃᓕᓐᓂᐊᕆᐊᖅᑎᒍᓐᓇᓐᖏᓐᓇᑦᑎᒍᑦ 
ᐊᑐᐃᓐᓇᐅᑎᒃᑲᑦᑎᒍ ᖃᐅᔨᒪᑎᑉᐸᑦᑕᕗᑦ 
ᐱᒐᓱᐊᖅᑕᐅᖁᕙᑦᑕᕋᓗᐊᕗᓂᓛᒃ. 
ᓴᖅᑭᔮᖅᑎᑲᓐᓂᕈᓐᓇᖅᑕᕋᓗᐊᕗᑦ ᑭᓯᐊᓂ 
ᖃᐅᔨᒪᔪᐃᑦ ᐃᓕᓐᓂᐊᕆᐊᒃᑲᓐᓂᕈᒪᒍᑎᑦ 
ᓄᖅᑲᖓᑲᐃᓐᓇᕈᓐᓇᖅᑐᑦ ᐃᖅᑲᓇᐃᔮᕐᒥᓄᑦ 
ᐅᑎᓛᕐᓗᑎᒃ.  
 
ᐊᐅᓚᑦᑎᔩᑦ ᐱᓪᓗᒋᓪᓕ ᐊᑕᐅᓯᕐᒥᒃ 
ᐃᓕᓐᓂᐊᖅᑐᖃᖅᑐᖅ ᐃᓄᖕᒥᒃ 
ᐊᖏᔪᖅᑳᕈᕆᐅᖅᓴᓂᕐᒥᒃ ᓯᕗᓕᖅᑎᕈᕆᐅᖅᓴᓂᕐᒥᒃ. 
ᐊᑕᐅᓯᒃᑲᓂᕐᒥᑦᑕᐅᖅ ᐱᒃᑲᓐᓂᕐᓂᐅᓴᒻᒥᔪᒍᑦ 
ᐆᒪᔪᓕᕆᓂᕐᒧᑦ ᑐᕌᖓᔪᒥᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᖁᔭᓐᓇᒦᒃ, ᑭᐅᒐᕕᑦ ᓯᕗᓕᖅᑏ. ᖁᕕᐊᓇᖅᑐᖅ 
ᑲᔪᖏᖅᓴᐃᖃᑦᑕᕐᓂᐊᕋᔅᓯ ᐃᓄᓐᓂᒃ 
ᐃᖅᑲᓇᐃᔭᖅᑎᓂᒃ 
ᐃᓕᓐᓂᐊᕆᐊᒃᑲᓐᓂᖃᑦᑕᕈᓐᓇᕐᓂᕋᐃᓪᓗᓯ. 
ᐃᖅᑲᓇᐃᔭᖅᑎᐅᓚᐅᖅᓯᒪᒐᒪ ᒐᕙᒪᒃᑯᓐᓄᑦ ᑐᓴᐅᒪ 
ᖃᐅᔨᒪᒐᒪ ᖃᑦᑏᓐᓇᑯᓗᐃᑦ ᐃᖅᑲᓇᐃᔭᖅᑏᑦ 
ᖃᐅᔨᒪᒻᒪᑕ ᐃᓕᓐᓂᐊᕆᐊᕈᓐᓇᓂᕐᒥᓂᒃ. 
ᑕᐃᒪᐃᖁᑦᑕᕋᓗᐊᖅᑲᕋ ᐊᕙᑎᓕᕆᔨᒃᑯᑦ 
ᑲᔪᖏᖅᓴᐃᖃᑦᑕᖅᑲᑕ ᐃᓄᖕᓂᑦ ᐃᖅᑲᓇᐃᔭᖅᑎᓂᒃ 
ᑕᐃᒫᒃ. 
 
ᓅᒋᐊᕐᓗᖓ ᐊᓯᐊᓄᑦ. ᒪᓕᒐᓕᐅᖅᑎᐅᖃᑎᒐ ᒥᔅ 
ᐊᕐᓇᒃᑲᖅ ᐅᖃᐅᓯᕆᖅᑲᐅᒻᒥᔭᖓ. ᑕᐃᓐᓇ 
ᐃᖃᓗᖕᓂ ᑰᖕᒥᒃ 
ᐆᒻᒪᖅᑯᑎᓕᐅᕈᑎᖃᕆᐊᕐᓂᐅᒐᓱᓚᐅᖅᓯᒪᔫᒐᓗᐊᖅ. 
ᓯᕗᓕᖅᑎ ᐃᑲᔪᖅᓰᓂᐊᕐᓂᕋᖅᑲᐅᒻᒪᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑮᒐᓱᓕᓐᓂᖅᑲᑕ 
ᐅᖅᓱᐊᓗᑦᑐᓐᖏᑦᑐᒥᒃ ᐆᒻᒪᖅᑯᑎᓕᐅᕈᒻᒥᒃ. 
ᑐᑭᓯᒃᑲᓐᓂᕈᒪᑐᐃᓐᓇᖅᑕᕋ ᖃᓄᖅ ᓯᕗᓕᖅᑎ 

ᐃᑲᔪᖅᓰᒐᔭᖅᑳ? ᑮᓇᐅᔭᖅᑎᒍᑦ ᐅᕝᕙᓘᓐᓃᑦ 
ᖃᐅᔨᒪᔨᑕᖃᖅᑎᑦᑎᓂᒃᑯᑦ? ᐅᕝᕙᓘᓐᓃᑦ 
ᐃᓕᓚᐅᖅᑕᓯ ᓴᖅᑮᒐᓱᑦᑎᓪᓗᓯ ᐃᑲᔫᑎᒋᒐᔭᖅᑭᓯᐅᒃ 
ᐅᕝᕙᓘᓐᓃᑦ ᑎᑎᕋᑐᐃᓐᓇᕋᔭᖅᑭᓯ 
ᐃᑲᔪᖅᓯᕐᓂᕋᕐᓗᓯ?  
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐅᕙᓃᑦᑐᖓ ᐊᕙᑎᓕᕆᔨᒃᑯᓐᓄᑦ  
ᒥᓂᔅᑕᐅᓪᓗ ᒫᓐᓇ. ᐃᑲᔪᖅᓰᖃᑦᑕᖅᑐᒍᑦ 
ᐊᑐᓐᖏᓂᖅᓴᐅᑎᑦᑎᒐᔭᖅᑐᓂᒃ 
ᐃᓯᐊᕿᖃᑦᑕᖅᑐᓂᒃ. ᑕᐃᒫᒃ 
ᐱᒋᐊᖃᖅᑎᑦᑎᒍᒪᔪᖃᖅᑲᑦ ᐃᑲᔪᖅᓰᒐᔭᖅᑐᒍᑦ. 
ᐃᓯᐊᕿᓐᖏᓂᖅᓴᐅᓕᖅᑎᑦᑎᒐᔭᕐᖓᑦ 
ᓱᕋᐃᕙᓪᓕᐊᔪᓂᒃ. ᒫᓐᓇ 
ᐅᖃᐅᓯᑐᐃᓐᓇᕐᒦᑲᓚᐅᕐᖓᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒥᓂᔅᑕ ᖁᔭᓐᓇᒦᖅᑕᕋ ᑭᐅᕋᑖᕐᖓᑦ. ᐅᖃᖅᓯᒪᒻᒪᑦ 
ᓯᕗᓕᖅᑎᐅᓪᓗᓂ. ᒥᔅ ᐊᕐᓇᒃᑲᕐᒧᑦ. ᐊᒻᒪ 
ᐃᓱᒪᒋᑐᐃᓐᓇᖅᑐᒍᑦᑕᐅᖅ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐱᒋᐊᖅᑎᑦᑎᒋᐊᓕᖅᑲᑖ ᐊᓯᐊᓂᑦ 
ᐆᒻᒪᖅᑯᑎᓕᐅᕈᒻᒥᒃ ᓴᖅᑮᒐᓱᓪᓗᑎᑦ ᐃᖃᓗᓐᓄᑦ, 
ᑰᖕᒥᒃ ᐆᖅᑯᑎᓕᐅᕈᑎᓕᐅᕈᑎᐅᓐᓂᖅᑳᑦ ᓯᕗᓕᖅᑎ 
ᒥᓂᔅᑕᓘᓐᓃᑦ ᑐᑭᓯᒃᑲᓐᓂᕈᑎᓂᒃ ᐱᓯᒪᔭᒥᓂᒃ 
ᑐᓂᓯᒍᓐᓇᕋᔭᖅᑳ? ᓴᖅᑮᒐᓱᓚᐅᖅᓯᒪᒻᒪᑕ $10 
ᒥᓕᐊᓐᕌᔪᓪᓗᓂᓗ ᖃᐅᔨᓴᖅᑎᓪᓗᒋᑦ ᑖᔅᓱᒥᖓ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᓱᒪᒋᔭᐅᑐᐃᓐᓇᖅᑐᓂᒃ ᐊᐱᖅᑯᑎᓂᒃ 
ᑭᐅᓐᖑᐊᑐᐃᓐᓇᖃᑦᑕᕈᒪᓐᖏᑦᑐᖓ 
ᐊᑐᓪᓚᕆᔅᓯᒪᔪᓂᒃ ᑭᓯᐊᓂ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᓯᐊᓄᑦ ᓅᒋᐊᓕᕐᓚᖓ ᐊᐱᖅᑯᒻᒧᑦ. ᒥᓂᔅᑕ 
ᓇᓗᓇᐃᖅᓯᓯᒪᒻᒥᒻᒪᑦ ᐊᕙᑎᓕᕆᔨᒃᑯᒡᒎᖅ 
ᒐᕙᒪᑐᖃᒃᑯᓐᓂ ᐱᖃᑎᖃᕐᖓᑕ CIRNAC-ᒃᑯᓐᓂ 
ᐃᓄᓕᕆᔨᑐᖃᒃᑰᓕᖅᑐᓂᑦ ᐅᑭᐅᖅᑕᖅᑐᒧᑦ 
ᐃᓄᓕᕆᔨᒃᑰᓕᖅᑐᓂᑦ. ᐃᑲᔪᖅᓰᓂᐊᕐᓗᑎᒡᒎᖅ 
ᓄᓇᕗᒻᒥᐅᑕᐅᔪᓂᒃ ᓂᐅᕕᕈᒪᔪᓂᑦ ᐊᓯᖏᓐᓂᒃ 
ᐅᖅᓱᐊᓗᑦᑐᖏᑦᑐᓂᒃ ᐆᒻᒪᖅᑯᑎᓕᐅᕈᑎᓂᒃ.  
ᒥᓂᔅᑕ ᓇᓗᓇᐃᖅᑐᕆᐊᒃᑲᓐᓂᕈᓐᓇᖅᑲᐅᒃ? ᖃᓄᖅ  
ᑭᓱᓕᕆᒻᒪᖔᑕ ᒐᕙᒪᑐᖃᒃᑯᓐᓂ 
ᐱᓕᕆᖃᑎᖃᖅᑐᑎᒃ CIRNAC-ᒃᑯᓐᓂᒃ? 
ᖃᓄᐃᑦᑐᓂᒃ ᐃᑲᔫᑎᓂᒃ ᒥᓂᔅᑕ ᑐᓂᓯᒍᒪᒐᔭᖅᑳ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᓇᓗᓇᐃᑦᑎᐊᕐᓗᒍ  
CIRNAC ᐅᖃᐅᓯᕆᓪᓗᒍ ᐊᐅᓚᔾᔭᐃᒋᐊᕈᑎᓂᑦ 
ᐅᖃᐅᖃᖅᑲᐅᔪᖓ ᑮᓇᐅᔭᐅᓐᖏᑦᑐᓂᒃ. CanNor-
ᒃᑯᓪᓖᒃᑯᐊ ᐱᓕᕆᖃᑎᕗᑦ ᑮᓇᐅᔭᕐᓂᒃ 
ᓴᖅᑮᒐᓱᑦᑐᑕ ᓇᒻᒥᓂᖅ 
ᐆᒻᒪᖅᑯᑎᓕᐅᕈᒪᔪᖃᑲᓪᓚᓂᖅᑲᑦ 
ᐃᓚᓕᐅᑎᖃᑦᑕᓂᐊᖅᑐᓂᒃ. ᑕᕝᕗᖓᑐᐊᖅ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐱᕖᒍᑎᓕᕋᒪ ᐊᓯᐊᓄᖔᖅ ᐊᐱᕆᓕᕐᓚᖓ. 
ᑕᐃᒃᑯᐊ ᐆᒻᒪᖅᑯᑎᒥᒃ ᐊᑐᑦᑎᐊᓂᕐᒧᑦ 
ᐱᒋᐊᖅᑎᑕᐅᒐᓱᑦᑐᖅ. ᓯᓚᑐᓗᓂ ᐆᒻᒪᖅᑯᑎᓂᑦ 
ᐊᑐᕋᓱᓐᓂᖅ. ᖃᓄᖅ ᑕᐃᒪ ᐊᕙᑎᓕᕆᔨᒃᑯᑦ 
ᑲᑐᔾᔨᖃᑎᖃᖅᓯᒪᕙᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂ ᑲᔪᖏᖅᓴᐃᓂᐊᕐᓗᑎᒃ 
ᐃᒡᓗᓕᕆᔨᒃᑯᓐᓄᑦ ᐃᒡᓗᖃᖃᖅᑕᖅᑐᓂᑦ 
ᐆᒻᒪᖅᑯᑎᓂᑦ ᓯᓚᑐᓗᑎᑦ ᐊᑐᕋᓱᓐᓂᕐᒥᒃ?  
ᑕᒪᐅᓇᖃᐃ ᐃᒐᓛᒥᒃ ᐃᒐᓛᓂᑦ ᐋᖅᑭᒋᐊᕆᓂᕐᒥᒃ, 
ᓱᕕᕈᓐᓃᑎᑦᑎᓂᕐᒥᒃ. ᒪᑐᓂᓪᓗ ᓱᕕᕈᓐᓃᑎᑦᑎᓂᕐᒥᒃ 
ᑕᒪᒃᑯᓂᖓᕈᓘᔭᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐅᑎᕆᐊᑲᐃᓐᓇᕋᒪ ᐅᖃᑦᑎᐊᕐᓗᖓ 
CanNor-ᓚᖅᑲᐅᒐᒪ NRCan-ᑰᓕᖅᑐᓂᒃᑯᐊ 
ᑮᓇᐅᔭᓂᒃ ᕿᓂᕐᕕᕗᑦ. 
 
ᐊᐱᕆᕋᑖᕐᖓᑦᑕᐅᖅ ᐃᒡᓗᓕᕆᔨᕐᔪᐊᒃᑯᑦ ᑭᒃᑯᓐᓂᒃ  
ᐱᓕᕆᖃᑎᖃᕐᒪᖔᑕ. ᐱᓕᕆᖃᑎᒋᔭᕗᑦ 
ᖃᓂᒋᓪᓗᑎᒍᑦ ᓯᓚᑐᓗᓂ ᐆᒻᒪᖅᑯᑎᓂᑦ 
ᐊᑐᑦᑎᐊᓂᕐᒥᒃ ᑲᑎᒪᔾᔪᑎᒥᓂᕐᓂᒃ ᑕᑯᓯᒪᕙᓪᓚᐃᔪᓯ 
ᐅᖃᓕᒫᒐᕐᓂᒃ, ᐊᔪᕆᖅᓱᐃᔾᔨᔾᔪᑎᓂᒃ,  
ᐊᔪᕆᖅᓱᐃᔾᔨᔾᔪᑎᓂᒃ ᐱᑕᖃᕐᖓᑦ. ᐃᒫᒃ 
ᐊᔪᕆᖅᓱᐃᔾᔪᑕᐅᓇᓱᑐᐃᓐᓇᖅᑐᑦ 
ᐊᖏᕐᕋᖅᓯᒪᒐᐃᒍᔅᓯ ᐆᒻᒪᖅᑯᑎᒥ 
ᐊᑐᑦᑎᐊᖃᑦᑕᓂᕐᒥᒃ.  
 
ᐊᑭᑭᓐᓂᖅᓴᓂᓪᓗ ᐆᒻᒪᖅᑯᑎᓂᑦ ᓴᖅᑮᒍᑎᓂᑦ 
ᐱᓕᕆᖃᑎᒋᕙᑦᑕᕗᑦ ᖃᓂᒋᓪᓗᑎᒍᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 
ᖃᐅᔨᒪᔭᐅᑦᑎᐊᕐᖓᑦ ᑕᐃᒪ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᑦ ᐱᑐᖃᕈᖅᐸᓕᐊᒻᒪᑕ. ᐊᒻᒪᓗ 
ᐊᒥᓱᐊᓗᐃᑦᑕᐅᖅ ᓱᕕᖅᑐᑎᒃ. 
ᐊᑐᓕᖁᔭᓕᐅᕈᒪᔪᖓᓕ ᒥᓂᔅᑕᒧᑦ 
ᕿᒥᕐᕈᒋᐊᖁᓪᓗᒍ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᓪᓚᕕᒻᒥ. ᑕᐃᒃᑯᐊ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓂ ᐱᓕᕆᖃᑎᖃᖅᑎᑕᐅᓗᑎᒃ 
ᐊᒻᒪ ᐊᑐᖅᑐᐊᖃᑦᑕᖅᑐᓂᒃ ᐃᒐᓛᖏᓐᓂᑦ 
ᐋᖅᑭᒋᐊᕈᑎᔅᓴᓂᒃ ᓱᕕᕈᓐᓃᑎᑦᑎᒍᑎᔅᓴᓂᒃ 
ᐅᖅᑰᖓ ᐊᓂᐊᖃᑦᑕᓂᐊᓐᖏᒻᒪᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐅᖃᖅᑲᐅᒐᒪ ᑕᐃᒪᐃᓛᒃ ᐅᖃᖅᓯᒪᒐᒪ 
ᖃᓂᒋᓪᓗᒋᑦ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᒋᕙᑦᑕᕗᑦ. ᑖᓐᓇ ᒪᓕᒐᓕᐅᖅᑎ 
ᐊᑐᓕᖁᔭᓕᐅᕈᒪᓐᓂᖅᑲᑦ 
ᐃᒡᓗᓕᕆᔨᕐᔪᐊᒃᑯᓐᓄᖔᖅ ᐊᑐᓕᖁᔭᓕᐅᕈᕕᑦ 
ᓈᒻᒪᓂᖅᓴᐅᒐᔭᖅᑐᖅ. ᑭᓯᐊᓂ 
ᐃᖅᑲᓇᐃᔭᖃᑎᒋᕙᑦᑕᕗᑦ $31 ᒥᓕᐊᓂᒃ 
ᑮᓇᐅᔭᓂᒃ ᑐᓂᓯᓯᒪᔭᕗᑦ ᐃᒡᓗᓂᒃ 
ᓴᓇᒋᐊᖅᓯᒍᑎᔅᓴᓂᒃ ᒐᕙᒪᒃᑯᓪᓗ ᐃᓪᓗᖁᑎᖏᓐᓂᒃ. 
ᑖᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐊᓪᓚᕝᕕᖓᓃᓐᖔᓚᐅᖅᑐᑦ 
ᐳᔫᖑᖅᑎᑎᓐᖏᓂᖅᓴᐅᒐᓱᑦᑐᓄᑦ. ᐄ, 
ᑮᓇᐅᔭᖅᓯᐅᖅᓯᐊᕈᑎᖃᑦᑕᖅᑕᕗᑦ ᐊᓯᖏᓐᓂᒃ. 
ᐃᒡᓗᓕᕆᔨᕐᔪᐊᒃᑯᓐᓄᓪᓕ ᐊᑐᓕᖁᔭᓕᐅᕈᒪᑉᐸᑦ 
ᒪᓕᒐᓕᐅᖅᑎ ᑐᓐᖓᓱᑦᑎᐊᕐᒥᔪᖅ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐃᓛᒃ ᐅᑉᐱᕈᓱᒃᑲᒪ ᓱᓕ ᑖᒃᑯᐊ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᒃ 
ᑐᑭᒧᐊᑦᑎᑦᑎᔨᐅᒋᐊᖃᕐᖓᑕ ᖃᓄᕈᓘᔮᓗᒃ 
ᐸᕐᓇᐅᑎᓕᐅᖅᑐᖃᖅᑎᓪᓗᒍ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑕᐃᒪ 
ᖃᐅᔨᒋᐊᕆᐊᖃᖅᑰᑦ. ᖃᐅᔨᓗᑎᑦ ᐊᑲᐅᓂᖅᐹᒃᑯᑦ 
ᑐᓂᐅᖅᑲᐃᒍᓐᓇᕋᔭᕐᒪᖔᑕ ᐃᒐᓛᓄᑦ 
ᐋᖅᑭᒋᐊᕈᑎᔅᓴᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᐊᑐᓕᖁᔭᓕᐅᖅᑐᖅ. 
ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᖃᐅᔨᒪᔨᑕᓪᓚᕆᐅᒻᒪᑕ ᐃᒡᓗᐃᑦ ᒥᒃᓵᓄᑦ. ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᒃ ᑕᐃᒪᐃᑦᑐᓂᒃ 
ᖃᐅᔨᒪᔨᐅᓐᖏᒻᒪᑕ ᐃᒡᓗᓄᑦ ᐋᖅᑭᑦᑎᖅᑕᐅᓲᓂᒃ, 
ᑕᐃᒃᑯᐊ. ᐃᒡᓗᓕᕆᔨᕐᔪᐊᒃᑯᑦ ᑕᐃᒪ 
ᖃᐅᔨᒪᓪᓚᕆᑦᑐᑦ. 

ᐊᑐᖅᑐᐊᖅᑎᒥᓂᒃ ᖃᐅᔨᒪᓪᓗᑎᒃ 
ᐅᖃᖃᑎᒋᓲᕋᓗᐊᕗᑦ ᐱᓕᕆᖃᑎᒋᓲᕋᓗᐊᕗᑦ 
ᑭᓯᐊᓂᓕ ᐃᒡᓗᓕᕆᔨᕐᔪᐊᒃᑯᖔᖅ 
ᖃᐅᔨᒪᓂᖅᓴᐅᒐᔭᖅᑐᐃᑦ ᐃᕝᕕᑦ 
ᐊᐱᖅᑯᑎᒋᕋᑖᖅᑕᖓᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ.  
ᖁᔭᓐᓇᒦᒃ, ᑖᓐᓇ ᓇᓗᓇᐃᑦᓯᐊᖅᑲᐅᓐᖏᓐᓇᒃᑯ. 
ᑕᒪᓐᓇ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᑐᑭᒧᐊᑦᑎᑦᓯᔨᐅᔪᑦ ᑖᒃᑯᐊ 
ᑮᓇᐅᔭᖃᖅᑎᑦᓯᔪᓐᓇᕐᓗᑎᒃ ᐃᒐᓛᓕᐅᕐᓂᕐᒧᑦ. 
 
ᐊᕐᕌᓂ ᐊᕙᑎᓕᕆᔨᒃᑯᑦ ᑲᑎᒪᔨᑉᑕ 
ᓵᖓᓃᓚᐅᕐᒥᖕᒪᑕ. ᑖᒃᑯᐊ ᖁᕕᐊᒋᓚᐅᖅᑕᒃᑲ 
ᖃᐅᒻᒪᖅᑯᑎᓕᕆᔨᒃᑯᑦ ᑕᒪᒃᑯᓂᖓ 
ᖃᐅᔨᓴᕈᑎᐅᔪᓂᒃ ᑖᒃᑯᓂᖓ ᒦᑕᐅᔪᓂᒃ ᓄᑖᓂᒃ 
ᑕᒪᒃᑯᐊ ᖃᐅᔨᓴᕈᑎᓂᒃ ᐊᒻᒪ ᑕᒪᒃᑯᓄᖓ  
ᖃᐅᔨᒪᑦᓯᐊᖅᑐᓂᒃ ᓴᕕᒐᐅᔭᓕᕆᔨᒥᒃ 
ᐱᑕᖃᓐᖏᒻᒪᑦ ᑕᒪᓐᓇ ᐃᓕᐅᖅᑲᕐᓂᖏᓐᓂᒃ.  
 
ᒥᓂᔅᑕ ᐊᐱᕆᒐᒃᑯ ᓇᓗᓇᐃᖅᓯᓚᐅᕐᒪᑦ 
ᑭᐅᓂᖓᓂᒃ ᐱᓕᕆᓂᐊᕐᓂᕋᓚᐅᕐᒪᑦ ᖃᓄᖅ 
ᖃᓄᐃᓕᖓᓂᐊᓚᐅᕐᒪᖔᑦ ᓱᓇ ᐱᓕᕆᔪᓐᓇᕐᒪᖔᑕ 
ᑖᒃᑯᐊ ᐃᓐᓇᕐᓄᑦ ᓯᓚᑦᑐᖅᓴᕐᕕᖓ ᑖᒃᑯᐊ 
ᐊᔪᓐᖏᑦᑐᒥᒃ ᓯᕿᓂᕐᒧᑦ ᖃᐅᒻᒪᖅᑯᑎᓕᐅᕐᓂᕐᒧᑦ 
ᐃᓕᓐᓂᐊᖅᑎᑦᓯᔪᓐᓇᕐᓗᓂ ᑕᒪᓐᓇ ᑐᓗᖅᑕᕈᑕᐅᔪᖅ 
ᐊᑉᓗᖅᑕᐅᔪᓐᓇᖁᓗᒍ. ᖃᓄᖅ ᐱᕚᓪᓕᖅᓯᒪᕚ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑕᒪᑐᒪᑉ ᒥᒃᓵᓄᑦ ᑕᐃᑲᓃᓚᐅᖅᖢᖓ 
ᐅᕙᓃᒍᓐᓃᓚᐅᖅᖢᖓ ᒫᓐᓇ ᐅᑎᖅᓯᒪᓕᕐᒥᒐᒪ. 
ᑕᒪᓐᓇ ᐸᕐᓇᒍᑎᒋᔭᐅᔪᖃᖅᑎᓪᓗᒍ 
ᐅᖃᖃᑎᒌᖕᓂᖅ ᐱᑕᖃᕆᐊᖃᖅᐸᑦ 

ᐃᓄᖕᓄᑦ ᑕᑯᔭᐅᔪᒪᒃᐸᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 
ᕿᒥᕐᕈᔪᓐᓇᕐᒪᑕ ᐃᓕᓐᓂᐊᖅᑎᑦᓯᓂᐅᑉ ᒥᒃᓵᓄᑦ. 
ᑖᒃᑯᓄᐊ ᐃᓄᖕᓄᑦ ᐱᔭᐅᔪᒪᔪᓂᒃ 
ᓴᖅᑭᑎᑦᓯᖃᑦᑕᕐᒪᑕ. ᑭᓯᐊᓂ ᓇᒧᓐᖓᐅᓯᒪᓐᖏᑦᑐᖅ 
ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑕ ᑭᐅᖕᒪᑦ. ᑕᐃᒪᓐᓇ ᐊᕐᕌᓂ 
ᑕᐃᒪᓐᓇᑲᓴᑦᓯᐊᖅ ᑭᐅᓚᐅᕐᒥᖕᒪᑦ. ᐊᕐᕌᓂ 
ᑕᐃᔭᕇᓚᐅᖅᑕᕋ, ᖁᔭᓐᓇᒦᒃ. ᐊᕐᕌᓂ 
ᑭᒡᒐᖅᑐᖅᑕᒻᓄᑦ ᐱᓕᕆᔪᒪᔫᒐᓗᐃᑦ 
ᐱᔭᕆᐊᖃᖅᑎᓪᓗᒋᑦ ᐃᖃᓗᖕᓂ. 
 
ᐃᓕᓐᓂᐊᖅᑎᑦᓯᓂᕐᒥᒃ ᑕᒪᒃᑯᐊ ᓯᕿᓂᕐᒧᑦ 
ᖃᐅᒻᒪᖅᑯᑎᓕᐅᕐᓂᕐᒥ 
ᓴᕕᒐᐅᔭᓕᕆᔨᖃᕆᐊᖃᖅᑐᒍᑦ. 
ᖃᖓᑦᑕᖅᓯᑦᓯᔭᕆᐊᖃᓐᖏᑦᑐᒍᑦ ᑭᓇᑐᐃᓐᓇᖅ 
ᑕᐃᒪᓐᓇᐃᑦᑐᓂᒃ ᓴᖅᑭᑎᑦᓯᔪᒫᓕᕌᖓᑕ 
ᐳᔪᕐᕕᒃᑯᒻᒥᒃ ᐱᓕᕆᔪᒪᔪᐃᑦ ᑕᒪᓐᓇ ᐱᑕᖃᕐᒪᑦ 
ᐱᔭᕆᐊᖃᕐᒪᑦ. ᑕᒪᒃᑯᐊ ᐃᓕᑕᕆᔭᐅᓯᒪᔪᓄᑦ 
ᑭᓯᐊᓂ ᑲᒪᒋᔭᐅᖃᑦᑕᕐᒪᑕ. 
 
ᑖᓐᓇ ᒥᓂᔅᑕ ᐊᔭᐅᕈᒪᕙᕋ ᑖᒃᑯᐊ 
ᐱᓕᕆᖃᑎᒋᓗᒋᑦ, ᑖᒃᑯᐊ ᐊᕕᒃᑐᖅᓯᒪᔪᐃᑦ 
ᒐᕙᒪᒃᑯᓐᓂ ᐊᒻᒪ ᑯᐊᐳᕇᓴᐅᔪᐃᑦ ᑖᒃᑯᐊ 
ᐃᓕᓐᓂᐊᖅᑎᑕᐅᔪᓐᓇᕐᓗᑎᒃ ᓄᓇᕗᒻᒥᐅᑦ ᖃᓄᖅ 
ᑕᒪᒃᑯᐊ ᓯᕿᓂᕐᒧᑦ ᖃᐅᒻᒪᖅᑯᑎᓕᐅᕐᓂᖅ 
ᐱᕙᓪᓕᐊᔪᓐᓇᕐᓂᐊᕋᑉᑎᒍᑦ 
ᐅᖅᓱᐊᓗᒃᑐᓗᐊᕈᓐᓃᕐᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ, ᑖᓐᓇ ᐱᓕᕆᐊᕆᓂᐊᖅᐸᕗᑦ, 

ᒥᔅᑕ ᐱᖕᓴᓐ ᐱᓕᕆᖃᑎᖃᕐᓂᐊᖅᐳᖅ ᓄᓇᕘᑉ 
ᓯᓚᑦᑐᖅᓴᕐᕕᒡᔪᐊᖏᓐᓂᒃ ᐊᓯᐊᒎᕐᕕᖃᖅᐸᑦ ᐃᒻᒪᖄ 
ᑮᓇᐅᔭᓕᐅᕈᓐᓇᖅᑐᖅ ᐃᓕᓐᓂᐊᖅᑎᑦᓯᔪᒪᓗᓂ 
ᑖᑦᓱᒥᖓ ᐱᕙᓪᓕᐊᔪᓕᕆᔨᒃᑯᓐᓂ ᐅᖃᖃᑎᖃᕐᓗᓂ 
ᐱᕙᓪᓕᐊᔪᓕᕆᓂᕐᒧᑦ. ᑕᐃᒪᓐᓇᑦᑕᐅᖅ 
ᐸᕐᓇᒃᓯᒪᔪᒥᒃ ᐱᓇᓱᒍᓐᓇᕐᒥᔪᐃᑦ ᑮᓇᐅᔭᑎᒍᑦ 
ᑕᒫᓃᓘᓐᓃᑦ ᖃᑉᓗᓈᑦ ᓄᓇᖓᓂᓘᓐᓃᑦ ᑕᒪᒃᑯᐊ 
ᑮᓇᐅᔭᑦ ᐊᔪᖏᓐᓂᕋ ᐅᖓᑕᐅᑦᑐᒃᓴᐅᔫᒐᓗᐊᖅ. 
 
ᓄᓇᕘᑉ ᓯᓚᑦᑐᖅᓴᕐᕕᒡᔪᐊᖓᓂᒃ ᐅᖃᕈᑎᓗᒋᑦ 
ᑖᒃᑯᐊ ᐱᔪᒪᓇᔭᖅᑐᐃᑦ 
ᐃᓕᓐᓂᐊᖅᑎᑕᐅᔪᒪᔪᖃᕐᓂᖅᐸᑦ ᑮᓇᐅᔭᒧᑦ 
ᑲᒪᒋᔭᐅᔪᓐᓇᖅᑐᖅ ᐅᕝᕙᓘᓐᓃᑦ 
ᐃᓕᓐᓂᐊᕆᐊᖅᑎᑕᐅᔪᓐᓇᖅᑐᑦ ᑖᒃᑯᐊ 
ᐊᔪᕈᓐᓃᕈᓐᓇᖁᓪᓗᒋᑦ ᑕᐃᒪᓐᓇ. ᑖᓐᓇ ᒥᔅᑕ  
ᐱᒃᓯᑕᓐ ᖃᐅᔨᒋᐊᕐᕕᒋᓂᐊᖅᐸᕋ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᒪᕐᕉᖕᓂᒃ 
ᐊᑎᖃᖅᑑᒃ ᐊᐱᖅᓱᖅᑐᒃᓵᖕᓂᒃ. ᒫᓐᓇ ᓄᖅᑲᓕᖅᑕ 
ᐅᓪᓗᕈᕐᒥᑕᕐᓂᕐᒧᑦ ᓂᕆᔭᖅᑐᑲᐃᓐᓇᕐᓂᐊᕋᑦᑕ. 1:30 
ᐅᑎᕐᓂᐊᕆᕗᒍᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 12:06ᒥ 
ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 13:30ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎ ᐅᑎᕋᔅᓯ. 
ᐅᓐᓄᓴᒃᑯᑦ, (ᑐᓵᔨᑎᒎᕈᓐᓃᖅᑐᖅ) ᐃᓄᐃᑦ ᑕᐅᒃᑐᑦ. 
(ᑐᓵᔨᑎᒍᑦ) ᐅᑉᓛᖅ ᑖᒃᑯᐊ ᐊᕙᑎᓕᕆᔨᒃᑯᑦ 
ᐱᓕᕆᐊᕆᖅᑲᐅᒐᑦᑎᒍ, ᐊᖓᔪᖅᑳᒃᑯᕕᖓᑦ, ᒥᔅᑕ 
ᕿᔪᒃᑖᖑᓂᐊᓕᖅᑲᐅᔪᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᖅ 
ᑭᖑᕙᖅᑲᐅᒐᒪ ᒪᒥᐊᓇᖅ. ᐱᔭᔅᓴᖃᑲᐃᓐᓇᖅᑲᐅᒐᒪ. 
ᐊᐱᖅᑯᓯᐅᓯᒪᓐᓂᖅᑲᑦ, ᐅᓇ ᓯᕗᓪᓕᖅᐹᒥ 

ᐊᐱᕆᔪᒪᓪᓗᒍ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᑕᒫᓂ 
ᓄᓇᕗᒻᒥ ᖃᑦᑎᐅᕙᒃᑭᐊᕐᖓᐃ ᒫᓐᓇ 
ᓄᓇᒥᐅᑕᓕᕆᔨᖃᓐᖏᑦᑐᑦ ᐅᕙᒍᓪᓕ 
ᐆᒪᔪᕐᓂᐊᖅᑎᐅᓂᕋᖅᐸᑦᑕᕗᑦ, 
ᐆᒪᔪᕐᓂᐊᖅᑎᖃᓐᖏᑦᑐᑦ ᖃᑦᑎᐅᕙᑦ ᒫᓐᓇ ᑕᒫᓂ 
ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᐅᐊᑦᓯᐊᕈᐊᐃᑦ. ᐅᑕᖅᑭᒐᔮᒡᓕ ᑖᓐᓇ 
ᓇᓂᔭᐅᕼᐃᒻᒪᑦ.  
 
ᐃᒃᕼᐃᕙᐅᑖᖅ, ᒫᓐᓇ ᐆᒪᔪᓕᕆᔩᑦ 
ᑭᕙᓪᓕᕐᒥᓗᑦᑖᖅ ᑖᒃᑯᐊ ᐱᖃᓗᒃᑖᖅᑐᑦ, ᕿᑎᕐᒥᐅᒥ 
ᐃᓐᓄᒃᕼᐃᒪᓐᖏᑦᑐᖅ ᐅᖅᓱᖅᑑᖅ, ᐊᑕᐅᕼᐃᖅ 
ᑕᓗᕐᔪᐊᕐᒥ ᑭᕼᐃᐊᓂ ᑖᓐᓇ ᐃᓐᓄᒃᕼᐃᒻᒪᓐᖏᒃᑐᖅ 
ᐅᑭᐅᑦ ᖃᑉᑎᑦ ᐊᒥᕼᐅᑦ. ᐃᖃᓗᒃᑑᑦᑎᐊᕐᒥ 
ᐊᑕᐅᕼᐃᖅ ᐃᓐᓄᒃᕼᐃᒻᒪᓐᖏᑦᑐᖅ ᒪᕐᕉᒻᒪᑕ 
ᑕᐃᑲᓂ. ᕿᑭᖅᑖᓗᓐᓂ ᐸᓐᓂᖅᑑᖅ, ᑖᒃᑯᐊ 
ᐆᒪᔪᓕᕆᔨᖃᓐᖏᑦᑐᑦ ᕿᑭᖅᑖᓗᒻᒥ, ᐸᓐᓂᖅᑑᖅ, 
ᖃᐅᓱᐃᑦᑐᖅ ᐊᐅᕼᐅᐃᑦᑐᖅ ᓇᓗᓕᑦᑕᕋᒪ, 
ᖃᐅᓱᐃᑦᑐᖅ, ᕼᐊᓂᕋᔭᒃ, ᑭᒻᒥᕈᑦ, ᕿᑭᖅᑕᕐᔪᐊᖅ. 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  
ᓂᕆᐅᓇᓐᖏᓚᖃᐃ ᓱᓕ ᒫᓐᓇᒃᑯᑦ ᑖᒃᑯᐊ 
ᖃᖓᒃᑯᑦ ᐃᓐᓄᒃᑲᔭᕐᒪᖔᑕ ᐱᖃᓯᐅᑎᓗᒍ ᑖᓐᓇ 
ᕿᑭᖅᑕᕐᔪᐊᖅ. ᐊᑯᓂᑲᓪᓚᒃ ᐋᓯᑦ 
ᐆᒪᔪᕐᓂᐊᖅᑎᖃᕈᓐᓃᕋᑦᑕ. ᓂᕆᐅᓐᖏᓚᒍᖅᑲᐃ 
ᒫᓐᓇᐸᓗᒃᑯᑦ ᐆᒪᔪᕐᓂᐊᖅᑎᑖᓛᕆᐊᔅᓴᑦᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᓐᓇ ᑖᒃᑯᐊ ᑕᒪᕐᒥᓗᒃᑖᖅ ᐱᓕᕆᐊᕆᔭᐅᔫᒐᓗᐃᑦ 
ᑖᓐᓇ ᐱᔾᔪᑕᐅᒐᔪᑦᑐ’ᔪᐊᖅ ᑖᓐᓇ 
ᐃᒡᓗᕐᔪᐊᖃᓐᖏᓐᓂᖅ. 

ᕿᑭᖅᑕᕐᔪᐊᕐᒥ ᐃᒡᓗᕐᔪᐊᒃᕼᐊᒥᒃ ᐅᑕᖅᑭᔪᑦ 
ᑭᕼᐃᐊᓂ ᐱᓕᕆᐊᕆᔭᐅᔪᖅ ᑖᓐᓇ ᐱᓕᕆᐊᒃᕼᐊᖅ 
ᕼᐊᒃᑭᖃᓐᓈᕐᓂᐊᓕᕐᒪᑦ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᒪ 
ᑕᒪᓐᓇ ᐱᔾᔪᑕᐅᖃᑦᑕᕐᖓᑦ ᐃᓪᓗᔅᓴᖃᑦᑎᐊᕋᓂ 
ᑭᓯᐊᓂ ᐃᓪᓗᓂᒃ ᐊᑐᓐᖏᑐᖅᑕᓕᐊᓘᒐᓗᐊᖅ ᓱᓕ 
ᕿᑭᖅᑕᕐᔪᐊᒥ. ᕿᑭᖅᑕᕐᔪᐊᒥᓪᓕ ᒐᕙᒪᒃᑯᑦ 
ᐃᓪᓗᖁᑎᖏᓐᓂᒃ ᖃᑦᑎᐊᓗᓐᓂᑭᐊᖅ 
ᐊᑐᓐᖏᑐᖅᑕᖃᕐᒥᔫᒐᓗᐊᖅ. 
ᐊᑐᓐᖏᑦᑐᖅᑐᖃᐅᖅᑐᐊᓘᒐᓗᐊᕐᒪᑯᐊ ᓄᓇᓖᑦ.  
ᑕᒪᒃᑯᐊ ᐊᑐᕈᓐᓇᐃᓕᓯᒪᔪᑦ ᓄᓇᑦᑎᓐᓂᓕ 
ᐱᑕᖃᖅᑑᔮᖅᑐᒐᓗᐊᖅ ᐊᑐᓐᖏᑦᑐᓂᒃ. ᑕᒪᒃᑯᐊ 
ᐊᑐᖅᑕᐅᔪᓐᓇᓐᖏᒻᒪᑕᖃᐃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᐱᓕᕆᐊᒃᕼᐊᒥ ᐃᒡᓗᔪᐊᕐᒥ ᐱᒋᐊᖃᖅᐸᑦ ᑖᑯᐊ 
ᐱᓕᕆᕕᐅᔪᖅ ᐆᒃᑐᕋᐅᑎᒋᓗᒋᑦ ᑖᒃᑯᐊ 
ᐊᕙᑎᓕᕆᔨᒃᑯᑦ. ᕼᐊᓇᔭᒃᕼᐊᒥᒃ ᓄᐃᑦᓯᒍᑉᑕ 
ᐃᒡᓗᔪᐊᖃᕆᐊᕐᓂᖅᐸᑦ ᐃᒡᓗᔪᐊᕐᒥᒃ ᑐᒃᕼᐃᕋᖅᖢᑕ 
ᑕᐃᒃᑯᓂᖓ ᐃᒡᓗᔪᐊᕐᒥᒃ ᑐᓂᕼᐃᕼᐅᖅᑐᓂᒃ 
ᑲᑎᒪᔨ. ᑕᐃᒃᑯᐊ ᓂᕈᐊᖅᖠᓗ’ᒪᑕ ᐃᒡᓗᔪᐊᖅ 
ᐊᖏᖅᑕᐅᓂᐊᕐᒪᖔᑦ ᐅᕝᕙᓘᕝᕙ ᓇᒧᖅᖠᑭᐊᖅ 
ᐱᔭᐅᓂᐊᕐᒪᖔᑦ. ᐅᕙᒍᑦ ᐊᕙᑎᓕᕆᔨᒃᑯᑦ 
ᐃᕼᐅᒪᑕᐅᓐᖏᓐᓇᑉᑕ ᐃᒡᓗᔪᐊᕐᒥᒃ 
ᖃᐃᑦᑎᔭᐅᓂᐊᕐᒪᖔᑦᑕ. ᐊᐱᕆᑦᑕᖅᑐᒍᑦ 
ᐅᑕᖅᑭᒥᐊᖅᖢᑕ ᐃᒡᓗᕐᔪᐊᕐᒧᑦ ᑐᓂᔭᐅᓂᐊᕐᒪᖔᑦᑕ. 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 
ᒥᓂᔅᑕ ᑭᐅᒻᒪᑦ ᑖᔅᓱᒥᖓ. ᑕᐃᒪ ᑐᓵᖅᑲᐅᒐᒪ 
ᑕᒪᒃᑯᐊ ᐆᒪᔪᕐᓂᐊᖅᑎᔅᓴᒧᑦ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᒫᓐᓇ 
ᐃᓕᓐᓂᐊᖅᑎᑕᐅᔪᖃᖅᑐᔅᓴᐅᒻᒪᑦ. 
ᐊᑲᐅᓐᖏᓕᐅᕈᑎᖃᖃᑦᑕᕋᑦᑕ ᓄᓇᑦᑎᓐᓂ 
ᐃᓛᓐᓂᒃᑯᑦ. ᑕᒪᒃᑯᐊ ᐆᒪᔪᕐᓂᐊᖅᑎᐅᔪᑦ 
ᐃᓕᓐᓂᐊᖅᑎᑕᐅᓯᒪᖃᑦᑕᓐᖏᒻᒪᑕ ᐃᓚᖏᓐᓂᒃ 
ᐊᐅᓚᑕᕆᐊᖃᖅᑕᕋᓗᐊᒥᓂᒃ, ᓲᕐᓗ ᐊᔾᔨᐅᑎᓪᓗᒍ 
ᐅᒥᐊᖅᑐᕈᓐᓇᕐᓂᕐᒥᒃ 
ᐃᓕᓐᓂᐊᖅᓯᒪᓐᖏᑐᐊᕋᐃᒻᒪᑕ ᐅᒥᐊᒥᒃ 
ᐊᑐᕈᓐᓇᖃᑦᑕᑎᒻᒪᑕ. ᑕᒪᓐᓇ 

ᐊᑲᐅᓐᖏᓕᐅᕈᑕᐅᖃᑦᑕᕐᖓᑦ ᓄᓇᑦᑎᓐᓂ. 
ᑕᒪᒃᑯᓂᖓᖃᐃ ᐃᓕᓐᓂᐊᖃᓯᐅᔾᔨᒐᓗᐊᖅᑯᑦ 
ᑕᐃᒃᑯᐊ ᐃᓕᓐᓂᐊᖅᑎᑕᐅᓂᕋᖅᑕᐅᖅᑲᐅᔪᑦ 
ᐆᒪᔪᕐᓂᐊᑎᔅᓴᐅᓂᕐᒧᑦ. ᐅᒥᐊᖅᑐᕆᐅᖅᓴᓂᕐᒥᒃ 
ᐅᒥᐊᓂᒃ ᐊᐅᓚᑦᓯᓂᕐᒥᒃ 
ᐃᓕᓐᓂᐊᖃᓯᐅᔾᔨᖃᑦᑕᕋᓗᐊᖅᑲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᑖᒃᑯᐊ ᑕᐃᑲᓂ ᐃᓕᓐᓂᐊᕐᕕᖕᒥ 
ᐃᓕᓐᓂᐊᕌᓂᒃᑳᖓᑕ ᐆᒪᔪᓕᕆᔨᒃᑯᓐᓄᑦ 
ᐱᓕᕆᓕᕌᖓᑕ ᐃᓕᓐᓂᐊᖅᑎᑕᐅᕼᐊᖅᑐᑦ 
ᐅᒥᐊᖅᑐᓐᓂᕋᓗᖕᒥᑦ ᑕᐃᓐᓇ ᐱᔾᔪᑕᐅᒻᒫᕈᕐᒪᑦ. 
ᖃᓄᖅ ᐸᕼᐃᔭᒃᕼᐊᓐᖑᔫᓪᓗᐊᕋᑉᑕ 
ᐃᓕᓐᓂᐊᖅᑎᑦᓯᑦᓯᐊᓐᖏᓐᓂᕈᑉᑎᒍᑦ. ᑭᕼᐃᐊᓂ 
ᑖᒃᑯᐊ ᐆᒪᔪᓕᕆᔩᑦ ᐊᕙᑎᓕᕆᔨᑦ ᐱᓕᕆᓕᕌᖓᑕ 
ᐃᓕᓐᓂᐊᖅᑎᕼᐅᖅᑕᕗᑦ ᐅᒥᐊᖅᑐᕐᓂᕐᒥᒃ 
ᕼᐃᑑᖅᑕᕐᓂᕐᒥᒃ ᑖᒃᑯᐊᓗᒃᑖᑦ 
ᐃᓕᓐᓂᐊᖅᑎᑕᐅᕼᐅᖅᑐᑦ. ᐱᓕᕆᓕᕌᖓᑕ 
ᐆᒪᔪᓕᕆᔨᒃᑯᓐᓄᑦ ᐃᓛᒃ ᐊᕙᑎᓕᕆᔨᒃᑯᓐᓄᑦ. ᒪ’ᓇ, 
ᐃᒃᕼᐃᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᕕᐊᓇᖅ 
ᑕᒪᒃᑯᓂᖓ ᐃᓕᓐᓂᐊᖅᑎᑕᐅᒻᒪᑕ ᐅᒥᐊᖅᑐᓂᕐᒥᒃ. 
ᑕᐃᒪ ᐊᓯᐊᓄᑦ ᓴᖑᓗᖓ. ᑕᐃᒪ ᓄᓇᑦᑎᓐᓂᓕ 
ᐅᒥᐊᖃᐃᓐᓇᕋᓗᐊᕐᖓᑕ ᑖᒃᑯᐊ ᐆᒪᔪᕐᓂᐊᖅᑏᑦ. 
ᑖᓐᓇ ᐊᕐᕌᒍᑕᒫᐸᓗᖃᐃ ᐊᐱᖅᑯᓯᕆᕙᑦᑕᕋ. 
ᑕᐃᒪᓐᖓᑦ ᑲᑎᒪᔨᕈᓚᐅᖅᓯᒪᒐᒪ ᐃᓛᒃ 
ᒪᓕᒐᓕᐅᖅᑎᕈᓚᐅᖅᓯᒪᒐᒪ 
ᐊᐱᖅᑯᓯᕆᐅᔭᐃᓐᓇᐸᑦᑕᕋ ᑖᓐᓇ ᐅᒥᐊᑉ ᒥᒃᓵᓄᑦ.  
ᓄᓇᑦᑎᓐᓂ ᐆᒪᔪᕐᓂᐊᖅᑎᒃᑯᑦ ᐅᒥᐊᖃᕋᓗᐊᕐᖓᑕ 
ᑕᐃᒪᓐᖓᑦ ᒪᓕᒐᓕᐅᖅᑎᕈᓚᐅᖅᓯᒪᒐᒪ  
ᓯᕗᓂᑐᖄᓗᐊᓂ ᖃᐅᔨᒪᓕᓚᐅᖅᓯᒪᔭᕋ 
ᐊᑐᖅᑕᐅᓚᐅᖅᓯᒪᓐᖏᑦᑐᖅ. 
 

ᐊᕐᕌᒍᐃᑦ ᐃᒻᒪᖄ ᐊᕙᑏᑦ 20 ᐅᖓᑖᓂᓗᑭᐊᖅ 
ᐊᑐᖅᑕᐅᓚᐅᖅᓯᒪᔪᓐᓃᖅᑐᖅ 
ᓄᓇᑦᑎᓐᓃᖏᓐᓇᖅᑐᖅ. 
ᐆᒪᔪᕐᓂᐊᖅᑎᖃᑲᐃᓐᓇᕋᓗᐊᕋᐃᒐᑦᑕ 
ᐊᑐᖅᑕᐅᔪᓐᓇᐸᓐᖏᒻᒪᑦ. 
ᐃᓕᓐᓂᐊᖅᓯᒪᕙᓐᖏᒻᒪᑕᒎᖅ ᐅᒥᐊᖅᑐᓂᕐᒥᒃ. 
ᑕᒪᓐᓇ ᐊᑲᐅᓐᖏᓕᐅᕈᑎᐅᓪᓚᕆᑉᐸᒻᒪᑦ. ᑕᐃᒪ 
ᐅᒥᐊᖅ ᕿᑲᑐᐃᓐᓇᖅᑯᖅ ᓄᓇᑦᑎᓐᓂ. ᐊᑯᓂᐊᓗᒃ 
ᐱᑖᕆᔪᒪᖃᑦᑕᕐᓂᑯᒐ ᐊᓪᓛᑦ 
ᐊᖏᖅᑕᐅᔪᓐᓇᓐᖏᓐᓇᒪ. ᐱᑖᕆᓯᒪᒍᒃᑯ 
ᐊᑐᖅᑐᑐᖄᓘᒐᔭᖅᑑᒐᓗᐊᖅ. 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐃᓪᓚᖅᑐᑦ 
 
ᑕᒪᒃᑯᐊᖃᐃ ᐃᑲᔫᖅᑕᐅᒃᑲᓐᓂᕈᓐᓇᕐᓂᐊᕐᖓᑕ 
ᓄᓇᓕᓐᓄᑦ ᐅᒥᐊᖑᔪᑦ ᖃᓄᑭᐊᖅ 
ᖃᓄᖅᑑᕈᑕᐅᒃᑲᓐᓂᕈᓐᓇᓐᖏᓚᑦ 
ᐃᑲᔫᑎᒃᑲᓐᓂᐅᔪᓐᓇᕐᓗᑎᑦ. ᓲᕐᓗᒃ ᐊᔾᔨᐅᔪᕆᓗᒍ 
ᑕᐃᒪ ᓇᓐᓄᑦᑐᖃᓲᖑᖕᒪᑦ ᐊᐅᔭᒃᑯᑦ ᐃᓛᓐᓂ  
ᓄᓇᓕᓐᓂ ᑎᑭᕋᖅᑐᓂᓪᓘᓐᓃᑦ ᒪᐅᓇᑐᐃᓐᓇᖅ 
ᓇᓐᓄᑦᑐᖃᓚᐅᖃᑦᑕᕐᖓᑦ ᑕᐃᒪᐃᓚᐅᖅᓯᒪᒋᓪᓗᖓ 
ᐊᑕᐅᓯᐊᕐᓇᖓ, ᓇᓐᓄᓐᓂᑰᒋᓪᓗᖓ 
ᓇᓐᓄᒐᓱᐊᕐᓇᐅᑎᓐᓇᒍ ᑎᑭᕌᖅᑐᓂᒃ ᑕᐃᒪ 
ᐅᖃᐅᓯᕆᖃᑦᑕᖅᓯᒪᓪᓗᒍ ᑖᓐᓇ. 
 
ᐊᐅᔭᒃᑯᑦ ᓯᓂᑦᑕᕆᐊᖅᓯᒪᔪᑦ ᐃᓛᓐᓂ ᓇᒻᒥᓂᖅ 
ᐱᓕᕆᔭᕆᐊᖃᖅᐸᒻᒪᑕ ᐊᓯᕙᖅᑏᑦ 
ᐊᑭᓕᖅᑕᐅᔾᔮᒐᑎᓪᓗ. ᐆᒪᔪᕐᓂᐊᖅᑎᖃᕋᓗᐊᖅᑐᑕ 
ᐅᒥᐊᑕᖃᑦᑎᐊᖅᑐᓂᓗ. 
ᐊᐃᔅᓯᕈᓐᓇᖃᑦᑕᖅᓯᒪᓐᖏᒻᒪᑕ ᐆᒪᔪᕐᓂᐊᖅᑏᑦ 
ᐅᒥᐊᓗ ᑖᓐᓇ ᐊᑐᐃᓐᓇᐅᑦᑎᐊᕋᓗᐊᖅᑐᓂ 
ᐅᒥᐊᖅᑐᓂᕐᒧᒡᒎᖅ ᐃᓕᓐᓂᐊᖅᓯᒪᓐᖏᒻᒪᑦ. 
 
ᑖᓐᓇ ᐃᓄᒃ ᓇᒻᒥᓂᖅ ᓇᓐᓄᑦᑐᖅ ᐅᓯᓕᖅᑐᓂ 
ᑖᔅᓱᒥᖓ ᓇᓄᕋᕐᒥᒃ ᓂᕿᖏᓐᓂᓪᓗ, ᑎᑭᒻᒪᑦ 
ᐊᖏᕐᕋᕐᖓᑦ ᐆᒪᔪᕐᓂᐊᖅᑎᒃᑯᓐᓂ ᐋᑕᐅᓪᓗᓂ 
ᓇᓄᕋᖓᓂ, ᑕᕝᕙ ᐱᓕᕆᐊᕆᓪᓗᓂᐅᒃ. 
ᑕᒪᓐᓇ ᐊᑲᐅᓐᖏᓕᐅᕈᑎᐅᓪᓚᕆᖃᑦᑕᖅᓯᒪᖕᒪᑦ. 
ᐊᓪᓛᑦ ᐅᕙᖓ ᐊᑐᖅᓯᒪᓪᓗᒍ ᑕᐃᒫᒃ.  
 
ᐅᒥᐊᖃᕋᓗᐊᖅᑎᓪᓗᒋᑦ ᐆᒪᔪᕐᓂᐊᖅᑎᒃᑯᑦ 
ᐊᐃᔅᓯᕈᓐᓇᖃᑦᑕᖅᓯᒪᓐᖏᒻᒪᑦ ᐆᒪᔪᕐᓂᐊᖅᑎ 
ᐃᓕᓐᓂᐊᖅᓯᒪᓐᖏᓐᓂᖓᓄᑦ. ᑖᓐᓇ 
ᖃᓄᖅᑑᕈᑕᐅᒃᑲᓐᓂᕈᓐᓇᖅᑯᖃᐃ ᑕᒪᒃᑯᐊ ᐅᒥᐊᑦ 
ᐊᑐᖅᑕᐅᓕᕈᓐᓇᕐᒪᖔᑕ ᓄᓇᓕᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑕᐃᒪ ᐅᐊᑦᓯᐊᖅ ᑖᓐᓇ ᕿᔪᒃᑖᖅ ᐅᖃᓚᐅᕐᒪᑦ ᐊᒻᒪ 
ᖃᐅᔨᒪᒻᒫᖅᖢᖓ ᑖᒃᑯᐊ ᐃᓕᓐᓂᐊᖅᕼᐃᒪᓐᖏᑉᐸᑕ 
ᑖᒃᑯᐊ ᐆᒪᔪᓕᕆᔩᑦ ᐅᒥᐊᖅᑐᖁᔭᐅᑦᑕᓐᖏᒻᒪᑕ.  
ᑖᓐᓇ ᐊᔾᔨᒋᖦᖢᒍ ᑖᓐᓇ ᐃᓄᒻᒥᐊᖑᑉᐸᑦᑕᐅᖅ 
ᒐᕙᒪᑦ ᐅᒥᐊᖓᓂᒃ ᐊᑐᕐᓂᖅ ᐊᔪᕋᔭᖅᑐᖅᑕᐅᖅ 
ᐃᓕᓐᓂᐊᓐᖏᑉᐸᑦ ᑕᐃᓐᓇ 
ᐸᕼᐃᔭᒃᕼᐊᕼᐃᓐᓇᕆᐊᖃᕐᒪᑦ ᒐᕙᒪᒃᑯᑦ. ᑖᓐᓇ 
ᐃᓕᓐᓂᐊᖅᕼᐃᒪᓐᖏᑐᖅ ᒐᕙᒪᑦ ᐅᒥᐊᖓᓂᒃ 
ᐊᑐᖅᐸᑦ ᐱᑦᓯᐊᓐᖏᑉᐸᑦ, ᐃᓅᒍᓐᓃᖅᐸᑦ, ᐅᒥᐊᒃᑯᑦ 
ᑭᕕᕋᓗᓐᓂᖅᐸᑦ ᑎᐊ’ ᐊᒻᒧᑦ.  
 
ᑭᕼᐃᐊᓂ ᐅᖃᖅᑑᓪᓗᐊᖅᑕᕋ ᐅᖃᖅᑑᓪᓗᐊᖅᑐᖓ 
ᑖᒃᑯᐊ ᐆᒪᔪᓕᕆᔩᑦ 
ᐃᓕᓐᓂᐊᖅᑎᑦᓯᑦᓯᐊᕐᓂᓗᓐᓂᐊᖅᐸᕗᑦ 
ᐱᓕᕆᓕᖅᐸᑕ. ᐊᐅᔭᓐᖑᖅᐸᑦ ᒃᑯᐊ 
ᐃᓕᓐᓂᐊᖅᑎᓪᓗᒋᑦ ᐅᒥᐊᖅᑐᕐᓂᕐᒥᒃ 
ᐊᔪᓐᖏᔾᔪᑎᑖᕐᓗᓂ ᑖᒃᑯᐊ ᐅᒥᐊᖅ ᐊᑐᖅᑕᕐᓗᓂᐅᒃ 
ᐱᔪᒫᕐᒪᑦ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ ᐃᓛᒃ 
ᐃᓄᐃᓪᓕ ᐃᓕᓐᓂᐊᖅᓯᒪᔪᐃᓐᓈᓘᒐᑦᑕᓕ 
ᐃᓄᒃᑎᒍᑦ ᐅᒥᐊᖅᑐᓂᕐᒥᒃ 
ᐃᓕᓐᓂᐊᖅᓯᒪᔪᐃᓐᓇᐅᖃᑦᑕᕋᑦᑕᓕ ᐊᓯᕙᖅᑎᓕᒫᑦ. 
ᐃᓕᓐᓐᖓᔪᐃᓐᓇᐅᖃᑦᑕᕐᖓᑕ ᖃᓄᖅ 
ᐅᒥᐊᖅᑐᕈᓐᓇᓂᕐᒥᒃ. ᓄᓇᒥᓪᓗ ᐃᒫᓂᓗ 
ᖃᐅᔨᒪᑦᑎᐊᖅᑐᑎᑦ ᑕᒪᒃᑯᐊ ᐊᓯᕙᖅᑏᑦ 
ᐱᓗᐊᖅᑐᒥᒃ.  
 
ᑕᒪᒃᑯᓄᖓᓘᓐᓃᑦ ᑲᑎᒪᔨᓄᑦ ᐆᒪᔪᕐᓂᐊᖅᑎᒃᑯᑦ 
ᑲᑎᒪᔨᖏᓐᓄᑦ ᐊᑐᖅᑕᐅᑲᐃᓐᓇᕈᓐᓇᓐᖏᒻᒪᑕ 
ᐊᐃᔅᓯᐅᑕᐅᑐᐃᓐᓇᕐᓗᓂᓘᓐᓃᑦ? 
ᓇᓐᓄᑦᑐᖃᕐᓂᖅᑲᑦ ᓄᓇᓕᐅᑉ ᓯᓚᑖᓂ. 
ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓂᒃ 
ᐊᑐᖅᑕᐅᑲᐃᓐᓇᕐᓗᓂ. ᐃᒫᓪᓘᓐᓃᑦ 
ᐊᑐᖅᑕᐅᔪᓐᓇᓐᖏᓛᖅ ᑕᒪᒃᑯᐊ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ 

ᑖᒃᑯᐊ ᐃᓄᒻᒥᐊᖑᔪᑦ ᒪᖃᐅᑏᑦ 
ᐅᒥᐊᖅᑐᒥᐊᖅᑑᓪᓗᐊᑦ ᐊᓪᓛᑦ ᐅᒥᐊᖅᑐᕼᐅᖅᑐᖓ 
ᑭᕼᐃᐊᓂ ᐃᓕᓐᓂᐊᖅᑎᑕᐅᓚᐅᖅᕼᐃᒪᔪᖓ 
ᐆᒪᔪᓕᕆᔨᒃᑯᓐᓂ ᐱᓕᕆᑎᓪᓗᖓ ᑖᓐᓇ ᒐᕙᒪᒃᑯᑦ 
ᐅᒥᐊᖓ ᐊᑐᖅᑑᓪᓗᐊᕐᓂᕋᒃᑯ. ᑖᒃᑯᐊ ᒐᕙᒪᑐᖃᒃᑯᑦ 
ᐱᖁᔭᖃᕐᒪᑕ ᑖᒃᑯᐊ ᒐᕙᒪᐅᔪᑦ ᐱᖁᑎᖏᑦ 
ᐊᑐᕐᓂᐊᖅᐸᑕ ᐃᓕᓐᓂᐊᖅᕼᐃᒪᓗᓂ ᑭᕼᐃᐊᓂ 
ᑖᓐᓇ ᐱᖁᑎᒧᑦ. ᑖᒃᑯᐊᓕ ᐃᓄᒥᐊᖑᔪᑦ 
ᒪᖃᐃᑎᒥᐊᖑᔪᑦ, ᐄ, ᐃᒻᒥᓂᒃ ᐱᖁᑎᖃᖅᐸᑦ 
ᐃᕼᐅᒪᖅᕼᐅᑦᓯᐊᒥᐊᖅᑐᑦ ᖃᓄᖅ ᐊᑐᕈᐊᕐᒪᖔᒎᑦ. 
ᑖᓐᓇ ᐃᓕᓐᓂᐊᖅᕼᐃᒪᔪᒧᑦ ᑭᕼᐃᐊᓂ 
ᐊᔪᓐᖏᔾᔪᑎᖃᖅᑐᒧᑦ ᑭᕼᐃᐊᓂ ᑖᒃᑯᐊ ᒐᕙᒪᒃᑯᑦ 
ᐅᒥᐊᖏᑦ ᐊᑐᖅᑕᐅᓂᖅ ᐊᔪᓐᖏᒐᔭᖅᑐᑦ. ᒪ’ᓇ, 
ᐃᒃᕼᐃᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᒪᓐᓇ 
ᐊᔪᕈᑕᐅᓪᓚᕆᖃᑦᑕᕐᖓᑦ ᑕᐃᒪ ᓲᕐᓗ 
ᓇᓐᓄᑦᑐᖃᕋᔭᕐᓂᖅᑲᑦ ᓄᓇᓕᐅᑉ ᐊᓯᐊᓂᒃ 
ᐊᐅᔭᒃᑯᑦ. ᑖᓐᓇ ᐃᓄᒃ ᐱᓕᕆᓗᓂ ᓇᒻᒥᓂᖅ 
ᐱᓕᕆᐊᕆᓗᓂᐅᒃ ᐆᒪᔪᕐᓂᐊᖅᑎᒧᑦ ᑕᕝᕙ 
ᐱᔭᐅᓂᐊᖅᑐᓂᑦ ᐊᖏᕐᕋᕈᓂ, ᑖᓐᓇ ᖄᒃᑲᓐᓂᐊᒍᑦ 
ᐊᑭᓕᖅᑕᐅᔾᔪᑎᖃᓲᖑᕙ? ᓇᒻᒥᓂᖅ ᐅᓯᔪᒥᓂᐅᑉᐸᑦ 
ᓇᓐᓄᑦᑕᒥᓂᖓᓂ ᒪᐅᓇᑐᐃᓐᓇᖅ 
ᓇᓐᓄᓐᓇᐅᑎᓐᓇᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᑕᐃᒪ ᑕᕝᕙᓂ ᐃᒡᓗᕐᔪᐊᕐᒥ 
ᐊᐱᖅᕼᐅᓚᐅᖅᕼᐃᒪᕋ’ᒪ. ᐄ, ᐊᖏᓚᐅᖅᕼᐃᒪᔪᖓ 
ᑖᓐᓇ ᐅᖃᓚᐅᕋᒪ ᑖᓐᓇ ᓇᓐᓄᑦᑐᖅ 
ᑲᑉᐱᑕᐊᕼᐋᖅᑐᒥ ᐅᕝᕙᓗ ᕼᐃᖁᑉᑎᕆᔪᒥᒃ 
ᖃᑉᓗᓈᑐᑦ ᓴᐳᓐᓂᐊᕐᓗᓂ ᐃᓅᓯᕐᒥᓂᒃ ᐱᖁᑎᒥᓪᓗ 
ᐱᔮᖅᑯᑕᐅᓐᖏᑦᑐᒧᑦ ᓇᓐᓄᑦᑐᖅ. ᑖᓐᓇ ᐱᓚᒃᐸᒍ 
ᐅᕝᕙᓘᓐᓃᑦ ᐋᒃᑐᖅᐸᒍ ᑖᓐᓇ ᓇᓄᖅ ᑕᕝᕙᓂ 
ᓄᓇᓕᖕᒥ ᐊᑭᓕᖅᑕᐅᔫᓪᓗᐊ ᐊᒻᒪ ᓄᓇᓕᐅᑉ 
ᕼᐃᓚᑖᓃᑉᐸᑦ ᐊᒻᒪ ᐊᒡᔭᕆᐊᖃᖅᖢᓂᐅᒃ 
ᐅᖓᑎᒃᑲᓐᓂᐊᒍᑦ ᐊᑭᓕᖅᑕᐅᒐᔭᖅᑐᖅ. ᐃᓛᒃ 
ᐊᖏᓂᖅᕼᐊᒥᒃ ᐊᑭᓕᖅᑕᐅᒐᔭᖅᑐᖅ 
ᐊᒡᔭᕆᐊᖃᕐᒫᓚᐅᕐᒪᒍ. ᑖᓐᓇ ᑎᐊ 
ᐅᖃᓚᐅᖅᕼᐃᒪᒐᓗᐊᖅᑐᖓ ᑕᕝᕙᓂ. ᒪ’ᓇ, 
ᐃᒃᕼᐃᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᒃᑲ 
ᒪᓕᓪᓗᒋᑦ ᒥᔅ ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎ 

ᐊᔾᔨᒋᑦᑎᐊᐸᓗᑦᑕᕋᓗᐊᖏᑦ ᐃᓱᒫᓘᑎᒋᖃᑦᑕᖅᑕᕗᑦ 
ᐸᓐᓂᖅᑑᒥ ᑕᐃᒫᔅᓴᐃᓐᓇᖅᑕᐅᖅ 
ᐆᒪᔪᕐᓂᐊᖅᑎᖃᓐᖏᐅᔭᕋᑦᑕ ᐊᕐᕌᒎᒃ 
ᒪᕐᕈᕈᕐᓂᐊᓕᖅᑑᒃ ᐊᒻᒪᓗ ᐸᖕᓂᖅᑑᒥ 
ᐆᒪᔪᕐᓂᐊᖅᑎᖃᓐᖏᑦᑐᑑᒃ ᐃᓛᒃ ᑕᓪᓕᒪᒻᒪᕇᑦ 
ᑖᒃᑯᐊ ᓄᓇᓖᑦᑕᐅᖅ ᐱᑕᖃᓐᖏᒻᒪᑕ ᕿᑭᖅᑖᓗᖕᒥ. 
ᑕᐃᒪᓕ ᐃᒡᓗᑭᔅᓴᓂᕐᒨᓗᐊᓐᖏᑦᑐᕈᓘᒐᓗᐊᕐᓕ 
ᐸᓐᓂᖅᑑᒥ ᓇᓗᒋᓐᖏᑕᕋ. ᑕᐃᓐᓇᓕᑭᐊᖅ ᖃᖓ 
ᐃᓐᓄᓛᕐᓂᐊᖅᑐᒋᔭᐅᑦᑕᖅᑲ ᐆᒪᔪᕐᓂᐊᖅᑎ 
ᐸᓐᓂᖅᑑᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᓐᓇ ᐸᖕᓂᖅᑑᕐᒥ ᐆᒪᔪᓕᕆᔨᖓ ᖃᓄᖅ 
ᖃᑉᓗᓈᑐᑦ ᕼᐊᖅᑭᑕᐅᓂᐊᓕᖅ ᐅᐊᑦᓯᐊᕈᒐᔮᖅ 
ᓴᖅᑭᔮᖅᑎᑕᐅᓛᖅᑐᖅ. ᑖᓐᓇ ᖃᑉᕼᐃᐊᖅᖢᒍᑭᐊᖅ 
ᐆᑦᑐᖅᕼᐃᒪᓕᖅᑐᒍᑦ ᐆᒪᓕᕆᔨᑖᕐᓂᓗᒃᖢᑕ. 
ᒫᓐᓇᐅᓕᖅᑐᖅ ᑕᐅᑐᓐᖑᐊᖅᑕᕗᑦ, ᑕᐅᑐᖅᑰᖅᑕᕗᑦ 
ᐅᓐᓄᒋᐊᕈᒫᓕᖅᑐᖅ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᐊ 
ᐃᓱᒫᓘᑎᐅᖃᑦᑕᖅᑐᐃᑦ ᐃᓐᓄᓐᖏᐅᔭᖃᑦᑕᖅᑐᐃᑦ 
ᐃᖅᑲᓇᐃᔮᖑᔪᐃᑦ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᑦ 
ᐊᑦᑐᕐᓂᐅᓴᑐᐃᓐᓇᖃᑦᑕᕐᖓᑕ ᐊᐅᓚᔾᔪᑎᓄᑦ. 
ᓄᓇᓕᒻᒥ ᐱᓕᕆᐊᖑᒋᐊᓕᐅᒐᓗᐊᑦ 
ᑲᒪᒋᔭᐅᓐᖏᐅᔭᖅᑐᐃᑦ. ᐊᒻᒪᓗ ᐅᐊᑦᑎᐊᕈ 
ᐅᖃᖅᑲᐅᒐᕕᑦ ᐊᑕᐅᓯᖅ ᓯᕗᓕᖅᑎᓴᒃᑯᑦ 
ᐃᓕᓐᓂᐊᖅᓯᒪᔪᑦ. ᐃᖅᑲᓇᐃᔭᖅᑎᐅᔪᐃᑦ 
ᑲᒪᒋᔭᐅᓂᖏᓐᓂᒃ ᒥᕐᖑᐃᓯᕐᕕᓕᕆᔨᒃᑯᓐᓄᑦ  
ᑐᕌᖓᔪᑦ ᐊᒻᒪᓗ ᐊᐃᑉᐸᖓ ᐆᒪᔪᓕᕆᓂᕐᒧᑦ 
ᑐᕌᖓᔪᖅ. ᐊᒥᓱᒃᑲᓂᕐᓂᒃ ᐱᒐᓱᐊᖅᑭᓰ ᑕᕝᕘᓇ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᒫᓐᓇᐅᔪᖅ ᑖᒃᑯᐊ ᐃᓕᓐᓂᐊᕐᓂᕐᒧᑦ 
ᖁᑦᓯᕐᓂᖅᕼᐊᒧᑦ ᑐᑭᒧᐊᑦᑎᑦᑎᔩ ᑖᒃᑯᐊ ᒪᕐᕉᒃ 
ᐊᑕᐅᕼᐃᖅ ᐊᖏᖅᑕᐅᕼᐃᒪᔪᖅ. ᑕᐃ’ᓇ (ᑐᓵᔨᑎᒍᑦ) 
ᑐᑭᒧᐊᑦᑎᑦᑎᔨ ᒥᕐᖑᐃᓯᕐᕕᓕᕆᔨᒃᑯᓐᓄᑦ 
(ᑐᓵᔨᑎᒎᕈᓐᓃᖅᑐᖅ) ᐊᒻᒪ ᐱᖃᑕ (ᑐᓵᔨᑎᒍᑦ) 
ᑐᑭᒧᐊᑦᑎᑦᑎᔨ ᐆᒪᔪᓕᕆᔨᒃᑯᓐᓄᑦ ᓂᕐᔪᑎᓄᑦ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᒪᕐᕉᒃ 
ᐆᑦᑐᖅᕼᐃᒪᔭᕗᑦ.  
 
ᑕᐃᑯᐊᓕ ᐆᒪᔪᓕᕆᔨᒃᑯᓄᑦ ᐆᒪᔪᕐᓂᐊᖅᑏᑦ 
ᓄᓇᓕᕆᔩᑦ ᑖᒃᑯᐊ ᕼᐃᓚᒃᑐᖅᕼᐊᕐᕕᖕᒥ 
ᐱᐊᓂᒃᑳᖓᑕ ᐃᓕᓐᓂᐊᕐᓂᖏᑦ ᓈᒻᒪᑦᓯᐊᖅᑕᕐᒪᑕ.  
ᑕᐃᒃᑯᐊᓪᓕ ᐱᓂᓗᒃᑕᖅᑕᕗᑦ ᐆᒪᔪᓕᕆᔨᒃᑯᓐᓄᑦ  
ᑕᐃᒃᑯᐊ ᐃᓕᓐᓂᐊᕌᓂᒃᑳᖓᑕ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 
ᑐᑭᓯᓇᑦᑎᐊᖅᑐᖅ ᓇᐅᒃᑯᑦ ᐊᐳᕈᑎᖃᕐᒪᖔᑦ 
ᐃᓱᒪᓇᖃᑦᑕᕐᖓᑦ ᐊᕙᑎᓕᕆᓂᕐᒧᑦ 
ᐃᓕᓐᓂᐊᖅᓯᒪᔪᐃᑦ ᐆᒪᔪᕐᓂᐊᖅᑎᐅᓂᕐᒧᑦ 
ᐃᓚᖓᒍᑦ ᐊᐳᕈᑎᖃᖅᐸᒻᒪᑦ ᐱᔪᓐᓇᕐᓇᑎᓪᓗ. 
ᑕᒪᒃᑯᐊᓕᖃᐃ ᐃᓄᐃᑦ ᐃᓕᓐᓂᐊᖅᑎᑕᐅᒋᐊᖅ 
ᓴᐱᖅᑕᐅᖃᑦᑕᕐᖓᑕ ᓯᕗᓕᖅᑎᔅᓴᒧᑦ 
ᐆᒪᔪᕐᓂᐊᖅᑎᓪᓚᕆᒻᒧᑦ ᖁᑦᑎᓂᖅᓴᒧᑦ 
ᐱᒐᓱᐊᕐᓂᐊᖅᑎᓪᓗᒋᑦ ᓄᓇᓕᒻᒥ? ᑖᒃᑯᐊ 
ᐅᖃᐅᓯᕆᕋᑖᖅᑕᑎᑦ ᐊᖓᔪᖅᑳᖃᕐᕕᒻᒥ 
ᐊᓪᓚᕕᒻᒦᐅᑕᐅᔫᔮᕐᖓᑕ ᑕᕝᕘᓈᖅᑐᐃᑦ. ᓄᓇᓖᓪᓕ 
ᐅᑯᐊ ᐸᕐᓈᕆᔭᐅᓐᖏᑦᑐᐃᖅᑲᐃ ᑕᐃᑰᓇ 
ᐆᒪᔪᕐᓂᐊᖅᑎᐅᓂᕐᒧᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᒫᓐᓇᐅᔪᖅ ᑕᐃᒃᑯᐊ ᕼᐃᓚᑦᑐᖅᕼᐊᕐᕕᖕᒥ 
ᐃᓕᓐᓂᐊᖅᑕᖅᑐᑦ ᐃᓕᓐᓂᐊᕐᓂᖏᑦ ᓈᒻᒪᑦᑕᕐᒪᑕ 
ᑕᐃᓐᓇ ᑐᓗᕈᑕᐅᕼᐃᓐᓇᖅᑕᖅᑐᖅ ᑖᒃᑯᐊ 
ᐃᓕᓐᓂᐊᕌᓂᒃᑐᑦ ᐊᒥᕼᐅᓄᑦ ᐱᒍᐊᖅᑕᐅᑕ’ᒪᑕ. 
ᒐᕙᒪᑐᖃᒃᑯᓐᓂ, ᑖᒃᑯᐊ ᐃᓄᐃᑦ 
ᑲᑐᔾᔨᖃᑎᒌᖏᒃᑯᓐᓂ. ᐊᒥᒐᖅᑕᕐᒪᑕ ᑖᒃᑯᐊ 
ᐃᓕᓐᓂᐊᕌᓂᒃᑐᑦ ᐃᓛᓐᓂᑯᑦ ᐊᒥᒐᖅᑕᕐᒪᑕ.  
ᐊᒻᒪ ᐊᑕᐅᕼᐃᖅᑕᐅᑦᑕᖅᑐᖅ ᑕᐃᒃᑯᐊ 
ᖁᑦᓯᖕᓂᖅᕼᐊᒥᒃ ᐆᒪᔪᓕᕆᔨᐅᔪᑦ ᐆᒪᔪᕐᓂᐊᖅᑦ III,  
ᑕᐃᒃᑯᐊ ᐃᓕᓐᓂᐊᕌᓂᕼᐋᕌᖓᑕ ᖃᐅᔨᒪᓂᖏᑦ 
ᓈᒻᒪᓐᖏᒻᒪᑕ ᕼᐅᓕ. ᑕᐃᑯᖓ ᐆᒪᔪᕐᓂᐊᖅᑎ 3-
ᒧᑦ, ᑭᕼᐃᐊᓂ ᐊᑦᓯᓐᓂᖅᕼᐊᒧᑦ ᐆᒪᔪᕐᓂᐊᖅᑎ 2-
ᒧᑦ ᐊᔪᓐᖏᒃᑲᓗᐊᖅᖢᑎᒃ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᓇᑲᓱᒃ. 
 

ᓇᑲᓱᒃ: ᓂᕆᐅᓇᕐᓂᐊᖅᑯᖅ ᐸᓐᓂᖅᑑᖅ 
ᐆᒪᔪᕐᓂᐊᖅᑎᑖᖁᒥᓇᕐᓂᐊᓕᖅᑯᖅ ᒫᓐᓇᒫᒃᑯᑦ 
ᐊᑯᓂᐊᓗᒃ ᐃᓄᖃᓐᖏᐅᔭᕐᖓᑦ. ᑕᐃᒫᑦᑕᐅᖅ 
ᐃᓱᒫᓘᑎᐅᖃᑦᑕᖅᓯᒪᐅᔭᓕᖅᑐᓂ ᑖᓐᓇ 
ᐸᓐᓂᖅᑑᕐᒥᐅᓄᑦ. 
 
ᐅᓇᓕ ᑭᖑᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ ᒐᕙᒪᒃᑯᑦ 
ᖃᓄᐃᓕᖓᑦᑕᕐᒪᖔᑕ ᐅᔭᕋᓐᓂᐊᕐᕕᒃ 
ᐅᔭᕋᓐᓂᐊᖅᑏᑦ ᐅᔭᕋᓐᓂᐊᕐᕕᖃᕈᒪᑎᓪᓗᒋᑦ 
(ᑐᓵᔨᑎᒍᑦ) ᕿᑐᕐᖏᐅᕐᕕᓂᑦ (ᑐᓵᔨᑎᒎᕈᓐᓃᖅᑐᖅ) 
ᐱᔪᓐᓇᓲᖑᔪᑦ ᐱᒍᓐᓇᒥᒻᒪᑕ. ᒐᕙᒪᒃᑯᓪᓕ 
ᖃᓄᐃᓕᖓᕙᑦ ᑕᕝᕘᓇ 
ᑕᐃᒪᐃᑎᑦᑕᐃᓕᒪᑎᑦᑎᒐᓱᐊᕐᓂᒃᑯᑦ 
ᐆᒪᔪᕐᓂᐊᖅᑎᒃᑯᑦ? ᐃᓛᒃ ᐊᕙᑎᓕᕆᔨᒃᑯᑦ. 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᒃᑯᐊᓕ ᒫᓐᓇ ᑖᓐᓇ ᐱᓕᕆᐊᕆᔭᐅᔪᖅ 
ᐸᕐᓇᐃᔨᒃᑯᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ ᑕᐃᒃᑯᐊ ᑐᕼᐋᓂᖃᕐᓂᐊᕐᓂᐊᕐᒪᑕ 
ᓄᓇᕗᓗᒃᑖᒥᒃ. ᑕᐃᓐᓇ ᓄᓇᒧᑦ ᐸᕐᓇᐅᑎ ᖃᓄᖅ 
ᑖᓐᓇ ᓄᓇ ᐊᑐᖅᑕᐅᓂᐊᕐᒪᖔᑦ. ᐅᕙᒍᓪᓕ 
ᓈᒻᒪᑦᓯᐊᖅᑐᒥᒃ ᖃᓄᖅ  
ᓈᒻᒪᑦᓯᐊᖅᑐᒥᒃ ᐱᕈᕐᕕᖕᒥᒃ, ᖃᑉᓗᓈᑐᑦ ᐅᖃᕈᒃᑯ, 
(ᑐᓵᔨᑎᒍᑦ) ᑲᔪᓰᓐᓇᕈᓐᓇᖅᑐᒥᒃ 
ᐱᕙᓪᓕᐊᑎᑦᑎᓂᕐᒥᒃ (ᑐᓵᔨᑎᒎᕈᓐᓃᖅᑐᖅ) 
ᐱᕚᓪᓕᖁᖦᖢᒋᑦ ᐃᓄᐃᑦ ᓄᓇᖓᓂ. ᑭᕼᐃᐊᓂ 
ᑖᓐᓇ ᐱᕚᓪᓕᕈᑕᐅᓂᐊᖅ ᓄᓇᕗᒻᒥᐅᓄᑦ ᐃᓄᖕᓄᑦ 
ᓈᒻᒪᒋᔭᐅᓗᓂ. ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ 
ᐊᕙᑎᓕᕆᔨᒃᑯᑦ ᐊᖓᔪᖅᑲᐅᑎᒃᑯᕕᖓ ᑲᑎᓐᓂᖏᑦ 
ᐊᐅᓚᓂᕐᒧᑦ ᒪᑭᒪᓂᕐᒧᓪᓗ ᓂᕈᐊᕈᑕᐅᔭᕆᐊᓖᑦ. 
$5,880,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ I-5. 
ᓇᐃᓈᖅᓯᒪᔪᑦ ᐱᓕᕆᐊᓄᑦ ᑲᒪᓂᖅ. ᒥᔅᑕ 
ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐱᔭᒃᓴᐃᑦ ᐸᕐᓇᐅᑎᖏᓐᓂ ᒪᒃᐱᒐᖅ 193, 
ᐊᐱᖅᑯᑎᖃᕋᒪ ᐱᖓᔪᖓᓐᓂ ᑕᐅᓄᖓ. 
ᐅᓄᕐᓂᖏᓐᓂᒃ ᒥᒃᓴᐅᓴᒃᓯᒪᔪᑦ ᑖᒃᑯᐊ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3055 

ᑎᔾᔭᓕᐅᑉ ᐊᒻᒪ ᐊᕼᐃᐊᖅ ᑐᒃᑐᖁᑎᖏᓐᓄᑦ. 
ᑕᕝᕙᓂ ᖃᓄᐃᓕᖓᓂᖓᓂᒃ ᓇᓗᓇᐃᖅᓯᒪᖕᒪᑦ 
ᑖᒃᑯᐊ ᑐᒃᑐᐃᑦ ᐅᓄᕐᓂᖏᓐᓄᑦ ᖃᐅᔨᓴᕐᓂᖅ 
ᐱᔭᕇᖅᓯᒪᖕᒪᒡᒎᖅ 2018-ᒥ. ᑖᒃᑯᐊᖃᐃ 
ᐊᑐᐃᓐᓇᐅᑎᑕᐅᓂᐊᖅᐸᑦ ᒪᓕᒐᓕᐅᕐᕕᖕᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓕ ᑐᒃᑐᐃᑦ ᓈᓴᖅᑕᐅᓂᖏᑦ 
ᐱᔭᕇᖅᑕᐅᔭᕌᖓᑕ ᑐᓂᔭᐅᖃᑦᑕᖅᑐᑦ ᑖᒃᑯᓄᖓ 
ᐊᒃᑐᖅᑕᐅᔪᓕᒫᓄᑦ ᓄᓇᓕᖕᓄᑦ ᑕᖅᑲᒃᑯᓄᖓᓗ 
ᐊᑐᐃᓐᓇᐅᕙᒃᖢᑎᒃ. ᒪᓕᒐᓕᐅᖅᑎ ᐊᔾᔨᖏᓐᓂᒃ 
ᐱᔪᒪᓂᖅᐸᑦ ᑐᓂᓯᔪᓐᓇᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ  ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂᑦᑕᐃᓐᓇᓐᑲᓐᓂᖅ ᐊᕼᐃᐊᖅ ᑐᒃᑐᖏᑦᑕ 
ᐅᓄᕐᓂᖏᓐᓄᑦ ᓈᓴᐃᓂᖅ ᐊᑐᖅᑕᐅᓂᐊᕐᒪᑦ ᑕᒫᓂ 
ᐊᕐᕌᒍᒥ ᓄᑖᒥ. ᐅᐱᕐᖔᒃᑯᑦ 
ᓂᓪᓚᐅᓗᐊᓲᖑᓐᖏᒻᒪᑦ 
ᓇᓗᓇᐃᖅᓯᖃᑦᑕᖅᓯᒪᒐᒪᓗ ᐃᒻᒪᖃ 
ᐆᒃᑐᕋᐅᑕᐅᓗᓂ ᐆᑦᑐᕈᓐᓇᖏᓐᓇᓯᖃᐃ ᐊᕐᕌᒍ 
ᑕᒪᒃᑯᐊ ᐊᕐᕌᒍᓕᒫᖅ ᐊᖑᓇᓱᖃᑦᑕᖅᑐᑦ ᒪᒃᑯᒃᑐᒥᒃ 
ᐊᐅᓚᔾᔨᓗᓂ ᐅᕝᕙᓘᓐᓃᑦ ᐃᓐᓇᖅ ᓇᖕᒥᓂᖅ 
ᓈᓴᐅᔪᓐᓇᖅᑐᖅ ᑖᒃᑯᓄᖓ ᑐᒃᑐᓄᑦ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓗᑎᒃ ᑕᒪᑐᒥᖓ ᓄᓇᒥᖕᓂᒃ 
ᖃᐅᔨᒪᑦᑎᐊᖅᑐᓂᒃ ᐃᒪᓐᓇ ᖃᖓᑕᓲᒃᑰᖏᑦᑐᖅ 
ᖃᐅᔨᓴᓐᖏᖔᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᑭᓯᓈᕆᐊᑲᓐᓂᕐᓗᒍ. ᑖᓐᓇ  
ᖃᖓᑕᓲᖑᖕᒪᑦ ᐃᓄᖃᓐᖏᑦᑐᖅ. 
ᐊᑐᕈᓐᓇᑐᐃᓐᓇᕆᐊᓕᐅᒐᓗᐊᖅ ᐃᒻᒥᓂᒃ 
ᖃᖓᑕᔪᓐᓇᖅᑐᓂᒃ ᑭᓯᐊᓂ ᓂᐅᕕᕐᕕᖕᒥ 
ᓂᐅᕕᕋᔭᖅᑐᒍᑦ ᐊᔾᔨᒌᑦᑐᓂᒃ $100,000-300,000-
ᕌᕐᒪᑕ ᐊᑐᕆᐊᖃᕋᔭᖅᑕᑎᓐᓂ ᓈᓴᐃᑦᑎᐊᕈᒪᒍᑦᑕ. 
ᑕᐃᒪᓕ ᓈᓴᐃᓐᓂᕈᑦᑕ 

ᐃᒪᓐᓇ ᐊᔾᔨᑦᑎᐊᖓᓂᒃ ᐊᑐᖅᑕᐅᒐᔪᒃᑐᑦ ᑖᒃᑯᐊ 
ᓈᓴᐅᑎᖏᑦ ᓱᓕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᓈᓴᐃᓂᖅ ᖃᓄᑎᒋ ᑮᓇᐅᔭᖅᑐᓲᖑᖕᒪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓐᖓᕕᖃᖅᑐ ᑕᒪᑐᒥᖓ ᓄᓇᒥ 
ᖃᐅᔨᓴᖅᑕᐅᔪᑦ ᓈᓴᐅᑎᓕᒃ ᐊᖏᔪᕐᔪᐊᖑᑉᐸᑦ 
ᐊᑭᑐᓂᖅᓴᐅᔪᖅ. ᐊᑭᓖᒋᐊᖃᖃᑦᑕᕋᑦᑎᒍ 
ᖃᖓᑕᓲᖅ ᐊᑐᖅᑕᐅᓂᖓᑕ ᐊᑯᓂᐊᓂ. 
ᐊᑯᓂᐅᓂᖅᓴᐅᒃᐸᑦ ᐊᑭᑐᓂᖅᓴᐅᓗᓂ ᓲᕐᓗ 
ᑐᒃᑐᓂᒃ ᓈᓴᐃᔾᔪᑎᑦ ᕿᑭᖅᑖᓗᖕᒥ ᑕᒫᓂ $1 
ᒥᓕᐊᖏᓐᓃᕈᔪᓕᖅᑐᖅ. ᑕᐃᒪᓕ ᒥᑭᑦᑐᒥᒃ 
ᓈᓴᐃᕕᖃᕈᑦᑕ ᓲᕐᓗ ᓴᓪᓕᐅᑉ ᕿᑭᖅᑕᖓᓂᒃ 
ᐊᑭᑭᓂᖅᓴᐅᒐᔭᖅᑑᒐᓗᐊᖅ ᕿᑭᖅᑖᓗᖕᒥ 
ᑐᓐᖓᕕᖃᖅᑐᑦ ᐊᖏᓂᖏᓐᓂᒃ ᓈᓴᐃᕕᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᐃᒪ 
ᐅᕙᑦᓯᐊᖅ ᐊᐱᕆᓚᐅᕋᒪ ᐆᑦᑐᕋᔭᓐᖏᒻᒪᖔᑕ 
ᑖᒃᑯᐊ ᐊᕼᐃᐊᑦ ᑐᒃᑐᑕᐃᑦ ᖃᒪᓂᑦᑑᑉ ᑲᓇᖔᓂᓐᓇ 
ᐱᒻᒪᑕ ᐱᑐᕋᕐᓂᖓᓪᓗ ᓇᓗᓇᓐᖏᑦᓯᐊᖅᑐᑎᒃ. 
ᑖᒻᓇᐅᑎᓪᓗᒍ ᑕᐃᒪ ᐆᒃᑐᕋᕋᔭᓐᖏᑉᐱᕼᐃ 
ᑕᒪᑦᓱᒥᖓ ᒐᕙᒪ 
ᑮᓇᐅᔭᖅᑐᖏᖅᐹᓕᖅᑑᓪᓗᐊᕋᓗᐊᕐᒪᑕ ᐊᒻᒪᓗ 
ᐃᓄᖕᓂᒃ ᐃᓄᓪᓚᕆᖕᓂᒃ 
ᐃᖅᑲᓇᐃᔭᖅᑎᑦᑎᔫᓪᓗᐊᕋᑉᓯ ᑕᒪᑦᓱᒪ ᒥᔅᓵᓄᑦ.  
ᐊᑕᐅᕼᐃᒻᒥ ᐊᕐᕌᒍᒥ 
ᐆᒃᑐᕋᖅᑑᓪᓗᐊᕋᔭᕋᓗᐊᓐᖏᑉᐱᕼᐃ ᑕᒪᑦᓱᒥᖓ? 
ᒪ’ᓇ, ᐃᒃᓯᕙᐅᑕᖃᖅᑑᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᓐᓇ ᓂᕐᔪᑎᓂᒃ ᖃᓄᐃᑦᑐᒥᐊᓂᒃ ᖃᐅᔨᕼᐊᕌᖓᑦᑕ 
ᐃᓄᖕᓂᒃ ᐃᓚᐅᑎᑦᑎᓂᓗᑦᑕᖅᑐᒍᑦ 
ᓇᕼᐊᐃᓂᐊᕌᖓᑕ ᑐᒃᑐᓂᒃ ᑎᒻᒥᕼᐆᑦ 
ᐃᓗᐊᓂᓚᐅᕼᐅᖅᑐᑦ, ᓇᓄᕐᓂᒃ 
ᓇᕼᐃᓂᓗᕐᓂᐊᕌᖓᑕ ᐃᓄᐃᑦ ᑎᒥᕼᐆᖅ ᐃᓗᐊᓂ 
ᐃᓚᐅᑎᑦᑎᓂᓗᖃᑦᑕᖅᕼᐅᖅᑐᒍᑦ ᐊᒻᒪ ᑖᓐᓇ 
ᖃᐅᔨᕼᐊᕐᓂᐅᒐᔭᖅᑐᖅ ᐆᒃᑐᕋᐅᑏᓪᓗ 
ᐊᐅᓚᑦᓯᐊᖏᓐᓂᖅᐸᑦ ᑖᒃᑯᐊ ᓈᕼᐊᐅᑎᑦ 
ᓈᒻᒪᓗᐊᓐᖏᓐᓂᖅᐸᑦ ᑕᐃᒪ ᐅᖃᕋᔭᕐᒪᑕ ᑖᒃᑯᐊ  
ᑐᒃᑐᐃᑦ ᓄᖑᓕᖅᑐᑦ ᓈᕼᐊᑦᑕᐅᑎᐊᕐᓂᖏᑉᐸᑕ. 
ᑖᒃᑯᐊ ᓈᕼᐊᕆᐊᕌᖓᑕ ᓈᒻᒪᑦᓯᐊᒥᐊᖅᑐᒥᒃ 
ᖃᐅᔨᒪᑎᑦᓯᐊᕐᓗᒍ ᖃᓄᖅ ᑖᓐᓇ 
ᐊᐅᓪᓛᕐᓂᐊᕐᒪᖔᖅ ᐅᕙᒍᑦ ᒐᕙᒪᖑᑎᒍᑦ 
ᐱᑦᑕᖅᑐᒍᑦ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᐃᓐᓇ 
ᐅᖃᐅᕼᐃᕆᓚᐅᕋᒐ Drone 
ᓂᐱᑭᓐᓂᖅᕼᐊᑦᓯᐊᒥᐊᖑᒻᒪᑦ ᑎᒥᕼᐅᕐᒥᒃ. ᑕᒫᓂᓗ 
ᖃᐅᔨᑦᑕᖅᕼᐃᒪᓪᓗᖓ ᕼᐊᒃᑭᖅᐸᓪᓕᐊᑎᓪᓗᒋᑦ 
ᐃᓄᐃᑦ ᐆᒃᑐᕋᑦᑕᕋᒥᒃ ᐃᓚᖏᑦ ᐃᓄᐃᑦ 
ᐊᔪᓐᖏᓕᐊᓚᔪᑑᒻᒪᑕ ᐆᒃᑐᕋᖅᖢᑎᒃ ᑕᒪᒃᑯᓂᖓ. 
ᑖᓐᓇ ᐊᒃᓱᕉᑎᒋᓗᐊᒃᑲᓂᖅᐸᕋ ᐃᓄᐃᑦ 
ᐱᓕᕆᕚᓪᓕᖅᑑᓪᓗᐊᖑᒐᓗᐃᑦ ᑭᕼᐃᐊᓂ 
ᒐᕙᒪᒋᔭᖅᐳᑦ ᐊᑕᐅᑦᓯᒧᐃᓐᓇᖅ ᐱᓕᕆᐊᒥᓐᓂᒃ 
ᕼᐅᓐᓂᕼᐅᐃᑦᑑᓗᐊᒧᑦ ᐃᓄᓐᓂᒃ 
ᐱᓕᕆᕚᓪᓕᑑᓪᓗᐊᖅᑐᓂᒃ 
ᐱᓕᕆᓐᖏᐹᓪᓕᖅᑎᑦᑎᓯᐊᒥᐊᑦᑕᕐᒪᑕ.  
 
ᐅᓇᓕ, ᑖᒃᑯᐊ ᑐᒃᑐᐃᑦ ᒥᒃᓵᓄᑦ ᕼᐅᓕ, ᑕᐃᒪ 
ᒪᓕᒐᓕᐅᖅᑎᐅᖃᑎᒋᔭᒃᑲ ᐃᓚᖏᑦ 
ᐃᕼᐅᒫᓗᒃᑕᕐᒪᑕ ᓇᓗᓇᓐᖏᑦᑐᖅ 
ᓂᕿᑦᓯᐊᒫᖅᑑᒻᒪᑕ. ᐅᓇᓕ ᐊᐱᖅᑯᑎᒋᓕᖅᐸᕋ 
ᐊᕙᑎᓕᕆᔨᒃᑯᓐᓄᑦ, ᑖᒃᑯᐊ 
ᖃᐅᔨᕼᐊᖅᑕᐅᓚᐅᒐᓂᑦᑎᓪᓗᒋᑦ 
ᓈᕼᐊᖅᑕᐅᓚᐅᒐᓂᑦᑎᓪᓗᒋᑦ ᐊᕐᕌᒍᓂᑦ 
ᖄᖏᖅᑐᓂᒃ ᓇᓗᓇᐃᑦᑕᓚᐅᕋᓗᐊᕐᒪᑕᓕ ᑭᕙᓪᓕᕐᒥ 
ᖃᓄᖅ ᐊᒥᕼᐅᓂᖏᑦ. ᑭᕼᐃᐊᓂ 
ᑐᕼᐊᓐᓇᕼᐅᐃᑦᑐᒥᐊᖑᓕᕐᒪᑕᓘᓐᓃᑦ. 
ᑐᕼᐊᐅᒪᑎᑕᐅᑦᑕᕈᒥᒃ ᐃᓄᐃᑦ ᐊᒃᖠᕙᓪᓕᐊᔪᑦ 

ᑕᐃᒪ ᐃᕼᐅᒫᓗᓐᓇᖅᑐᒥᒃ ᑐᑭᕼᐃᐅᒪᓕᕋᔭᕐᒪᑕ. 
ᑖᒻᓇ ᐊᐱᖅᑯᑎᒋᓕᖅᐸᕋ, ᕼᐅᖅ 
ᓈᕼᐊᐃᒐᓂᒃᕼᐃᒪᓕᕌᖓᕋᑉᓯ  
ᐅᖃᐅᕼᐅᐃᕼᐅᐃᑦᑑᒥᐊᖑᓕᖅᐸᓪᓘᓐᓃᑦ 
ᐅᕝᕙᓘᓐᓃᑦ ᑐᕼᐊᒐᒃᕼᐊᓕᐊᖑᑉᓗᑎᑦ 
ᐋᖅᑭᒃᑕᐅᑦᑕᖏᑉᐸᑦ? ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑕᐃᒪ ᐅᕙᑦᓯᐊᕈ ᐅᖃᓚᐅᕋᒪ ᑖᒃᑯᐊ 
ᓈᕼᐊᑉᑕᐅᕌᓂᒃᑳᖓᑕ ᖃᐅᔨᕼᐊᖅᑕᐅᑦᓯᐊᕌᓂᒃᑳᖓ  
ᑖᓐᓇ ᓈᕼᐊᐅᑦ ᕼᐅᓇᐅᓂᐊᕐᒪᖔᖅ ᑖᒃᑯᐊ 
ᓄᓇᓖᑦ ᒪᖃᐃᑎᒃᑯᑦ ᑲᑎᒪᔨᖏᑦ ᐊᒻᒪ ᐃᓄᒥᐊᓐᓂᒃ 
ᐅᖃᕈᖅᑐᒍᑦ ᑖᓐᓇ ᑐᒃᑐᑦ ᐊᒥᕼᐆᓂᖏᑦ 
ᖃᐅᔨᒪᔭᐅᖁᔭᕗᑦ. ᒫᓐᓇᐅᔪᖅ ᑖᒃᑯᐊ ᖃᒪᓂᔾᔪᐊᖅ 
ᑐᒃᑑᑎᖏᑦ ᓈᒻᒪᒃᑐᑦ ᕼᐅᓕ ᑭᕼᐃᐊᓂ ᑖᓐᓇ  
ᐊᒥᕼᐆᓂᖏᑦ ᑲᑕᒃᐸᓪᓕᐊᕋᐅᔭᕐᒪᑕ. ᑭᕼᐊᓂ 
ᐅᕙᑦᓯᐊᖅ ᐅᖃᓚᐅᕋᒪ ᓈᕼᐊᐅᑖᑦ ᐊᐅᓚᔨᑦᑎᐊᕐᓂ 
266,000-ᖑᖅᑰᑦ ᑕᐃᒃᑯᐊ ᖃᒪᓂᕐᔪᐊᑦ ᑐᒃᑑᑎᖏᑦ 
ᒫᓐᓇ. ᓇᓚᐅᑦᑖᖅᑕᐅᕼᐃᒪᐃᓐᓇᖅᑑᒐᓗᐃᑦ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᒻᓇ 
ᑭᐅᓚᐅᕋᖕᒪ ᑐᑭᕼᐃᐊᑦᑎᐊᕋᒐ. 
ᖃᒪᓂᑦᑐᐊᕐᒥᐅᑕᖅᑎᒍᑦ ᑕᐃᒪ  
ᕼᐃᑕᒪᐃᓂᒃ ᑐᒃᑐᓕᕆᕙᒃᑲᑉᑕ ᖃᒪᓂᕐᔫᑉ ᑎᑉᔭᓕᐅᑉ 
ᐊᕼᐃᐊᖅ ᐊᒻᒪᓗ Wager Bay. ᓇᓕᐊᖔᕐᒪᖔᑕ 
ᐱᑐᕋᕐᓂᖏᓐᓂᒃ ᐊᒥᖏᓐᓂᓪᓗ ᓂᖄᓗ. 
ᖃᐅᔨᒪᒐᑉᑕ ᑖᓐᓇ ᖃᐅᔨᒪᓂᕋ 
ᖃᒪᓂᑦᑐᐊᕐᒥᐅᑕᐅᖃᑎᒃᑲᓗ ᖃᐅᔨᒪᑦᓯᐊᕐᒪᑕ 
ᑕᐃᒃᑯᐊ ᒪᖃᐃᒐᔪᑦᑐᑦ. ᑕᐃᑉᓱᒪᓂᓕ 
ᑐᕼᐊᐅᒪᑎᑦᑎᕙᓚᐅᕋᓗᐊᕐᒪᑕ ᑭᕙᓪᓕᓗᑦᑖᒥ 
ᐊᒡᓛᑦ ᑭᕙᓪᓕᕐᒥ ᐆᒪᔪᓕᕆᔩᑦ ᑲᑎᒪᔭᕐᔪᐊᖏᑦ 
ᐊᒡᓛᒃ ᑐᕼᐊᐅᒪᑎᑦᑎᕙᓚᐅᕐᒪᑕ.  
 
ᐅᓇᓕ ᐱᖃᑖ ᐊᐱᖅᑯᑎᒋᕼᐅᐊᕋᒐ 
ᐸᕐᓇᐅᑎᒋᔭᑉᓯᓐᓂ 195 (ᑐᓵᔨᑎᒍᑦ) ᓯᓚᐅᑉ 
ᖃᓄᐃᓕᖓᓂᖓ ᖃᐅᔨᓴᖅᑕᐅᖃᑦᑕᕐᓗᓂ 
ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᐱᖅᑯᑎᒋᕙᕋᓕ ᑕᐃᒪ 
ᖃᒪᓂᑦᑐᐊᖅ ᐅᔭᕋᑦᑕᕆᐊᖃᓕᕼᐅᓂ 
ᐊᒡᓗᑦᓯᐊᒥᐊᑉᑎᓐᓂ ᐃᓚᖓ ᐊᓂᕐᓂᖓᓂᒃ 
ᑐᑭᕼᐃᑦᑎᐊᕈᐊᕈᑉᓯ 
ᐋᖅᑭᕼᐅᐃᕼᐃᒪᓇᔭᓕᖅᑰᕋᓗᐊᕋᑉᓯ ᑕᒪᑦᓱᒥᖓ 
ᖃᒪᓂᑦᑐᐊᕐᒥ ᖃᓄᐃᓪᓚᕆᓕᖅᐸᓕ ᐅᑉᓗᒥᒧᑦ? 
ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᑖᓐᓇ ᒫᓐᓇᐅᔪᖅ ᓄᓇᓖᑦ ᐱᖓᕼᐅᑦ ᑕᐃᒃᑯᐊ 
ᐊᓂᖅᕼᐊᑐᖅᑕᕗᑦ ᖃᐅᔨᕼᐊᕐᓂᖅ Air Quality 
ᐱᖃᕐᒪᑕ ᐃᖃᓗᐃᑦ, ᐊᕐᕕᐊᑦ, ᐊᒻᒪ ᖁᕐᓗᖅᑑᖅ. 
ᑖᒃᑯᐊ ᒫᓐᓇᐅᔪᖅ ᑕᐃᑲᓃᑦᑐᑦ ᐱᓕᕆᔨᖃᕋᑉᑕ 
ᐱᓕᕆᐊᕆᔫᓪᓗᐊᖅᑖᓂᒃ ᑖᒃᕼᐅᒥᖓ. ᑭᕼᐃᐊᓂ 
ᑖᑯᐊ ᖁᕐᓗᖅᑑᖅ ᐊᒻᒪᓗ ᐊᕐᕕᐊᓃᑦᑐᑦ 
ᓇᑉᐸᖅᕼᐃᒪᓕᖅᑑᓗᑎ ᑭᕼᐃᐊᓂ ᐊᐅᓪᓛᓐᖏᑦᑐᑦ 
ᕼᐅᓕ. ᒫᓐᓇᐅᔪᖅ ᓄᓇᓕᐅᑉ ᐊᕼᐃᐊᓂ  
ᐃᕼᐅᒪᓐᖏᑦᑐᒍᑦ. ᒫᓐᓇ ᓄᓇᓕᐅᑉ ᐊᕼᐃᐊᓂ 
ᑭᕼᐃᐊᓂ ᑕᑯᒋᐊᖅᖠᓇᖅᑑᓗᐊᖅᑕᕗᑦ ᑖᒃᑯᐊ 
ᓄᓇᓕᐅᑉ ᐊᕼᐃᐊᓄᑦ ᐃᓕᔭᐅᔫᓪᓗᐊᕐᒪᖔᑕ. 
ᑭᕼᐃᐊᓂ ᓄᓇᓕᓗᒃᑖᑦ ᑕᐅᑐᖅᑰᖅᑕᕗᑦ ᐊᔾᔨᒌᒥᒃ. 
ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐄ, 
ᐊᓂᕐᓂᖓ ᖃᐅᔨᕼᐊᒃᑕᐅᓂᐊᕐᓂᖅᐸᑦ 
ᐊᕙᑎᑉᓯᓂᓪᓗ ᐃᒃᐱᒋᔭᖃᑦᑎᐊᕐᓂᕈᑉᓯ ᑕᐃᒪ 
ᖃᒪᓂᑦᑐᐊᕐᒥ ᐋᖅᑭᓕᕋᔭᖅᑐᖅ 
ᐋᖅᑭᓇᔭᖅᑐᑐᖃᔾᔫᒐᓗᐊᖅᑐᕼᐃ ᐱᔾᔪᑎᒋᒻᒫᖅᕼᐅᒍ 
ᑭᕙᑖᓂ ᓄᖑᕼᐅᐃᑦᑐᒥᑦᑕᐅᖅ ᑲᑎᒪᑦᑕᖅᕼᐃᒥᒻᒪᑕ 
ᐊᓂᕐᓂᖓᓂ ᑐᑭᕼᐃᐅᒪᑦᑎᐊᕈᐊᕐᓂᕈᑉᓯ ᑕᒪᒃᑯᐊ 
ᐅᔭᕋᑦᑕᕆᐊᑦ ᐱᕙᓪᓕᐊᖏᓐᓇᑎᓪᓗᒋᑦ 
ᐋᖅᑭᓕᖅᑲᒥᓐᖏᓇᔭᖅᑐᕼᐃᐅᒐᓗᐊᖅ ᑕᒪᑦᓱᒥᖓ.  
 
ᑭᕼᐃᐊᓂᓕ ᐅᕙᓂᑦᑕᐅᖅ ᐸᕐᓇᐅᑎᒋᔭᑉᓯᓐᓂ 194, 
ᑭᖑᓪᓕᖅᐹᕐᖑᓇ ᐊᐱᖅᑯᑎᒋᓕᖅᐸᕋ, 
ᒪᓕᒐᓕᐅᖅᑎᐅᖃᑎᒋᔭᕋ ᕿᔪᒃᑖᖅ ᐅᖃᓗᓚᐅᕐᒪᑦ 
ᑕᐃᒪ ᐃᖅᑲᓇᐃᔭᖅᑎᕼᐃ ᐊᕙᑎ ᐆᒪᔪᓕᕆᔨᒃᑯᑦ 
ᓚᐃᓴᖃᓐᖏᑎᓪᓗᒋᑦ ᐅᒥᐊᓂᒃ ᐊᑐᕐᓂᒃ ᐊᔪᕐᒪᑕ 
ᒐᕙᒪ ᐱᖁᑎᒋᑐᐊᖅᐸᒍ. ᐃᓄᓐᓂᑦᑕᐅᖅ 

ᐊᑦᑎᒌᑦᑎᓯᔪᒥᒃ ᐱᔭᕆᐊᖃᕋᑉᓯ.  
 
ᑖᓐᓇ ᐊᖅᓵᖅᓯᓂᐊᕐᒪᑕ ᓇᓗᓇᓐᖏᑦᑐᖅ 
ᐊᑭᓕᖅᑕᐅᓂᐊᖅᑐ ᑕᐃᓐᓇ ᓂᕐᔪᑎᒥᒃ 
ᐱᑕᓚᐅᖅᑐᖅ ᑖᓐᓇ ᑭᐅᔭᐅᑦᓯᐊᖅᑐᖅ. 
ᐱᓕᕆᐊᒥᓂᒃ ᐱᓕᕆᓂᐊᕈᓂ ᑕᕝᕗᖓ, ᐅᕙᑦᓯᐊᖅ 
ᐅᖃᓚᐅᕐᒪᑦ ᒥᓂᔅᑑᔪᖅ ᐅᒥᐊᖅᑐᕋᑉᑲᒥᑦᑕᐅᖅ 
ᐅᕙᖓᓗᑦᑕᐅᖅ ᕼᐃ, ᑭᕼᐃᐊᓂ ᑖᓐᓇ ᐆᒪᔪᓕᕆᔨ 
ᐅᒥᐊᕐᓄᑦ ᐃᑭᓐᓂ ᐊᔪᖅᑐᖅ ᑖᒻᓇ ᓚᐃᓴᖃᓐᖏᒻᒪᑦ. 
ᖃᓄᕐᓕ ᑕᐃᒪ ᐱᓕᕆᐊᒥᓂᒃ ᐱᓕᕆᑦᓯᐊᓂᐊᖅᐸ 
ᐊᐅᔭᒃᑯᑦ ᐆᒪᔪᓕᕆᔨᐅᔪᖅ ᓚᐃᓴᖃᓐᖏᑉᐸᑕ? ᒪ’ᓇ, 
ᐃᒃᓯᕙᐅᑕᖅᑑᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. ᑖᓐᓇ 
ᖃᐅᔨᕼᐊᓂᕐᒥ ᐅᓂᒃᑳᕋᒐᖅᑳᕐᓗᖓ ᑖᓐᓇ 
ᐊᓂᕐᓂᕐᒥᒃ ᑕᐃᑦᓇ ᐅᖃᓚᐅᕋᑦᑕ ᓄᖑᕼᐅᐃᑦᑐᕐᒥ 
ᖃᐅᔨᕼᐊᒻᒪᒪᑕ ᖃᒪᓂᔾᔪᐊᕐᒥ. ᐄ, ᑖᓐᓇ 
ᓄᖑᕼᐅᐃᑦᑐᖅ ᓄᓇᕗᒻᒥ ᐃᓗᐊᓃᖅᑰᕐᒪᑦ ᕼᐅᓕ 
ᑖᓐᓇ ᐃᕼᐅᒪᓗᓐᓂᓇᓗᐊᓐᖏᖃᐅᖅᑐ ᐊᒻᒪ 
ᐅᖃᓚᐅᕋᕕᑦ ᖃᒪᓂᑦᑐᐊᖅ ᐅᔭᕋᑦᑕᕆᐊᖃᕐᒪᑦ 
ᑕᐃᑲᓂ ᐱᖃᕆᐊᖃᖅᑰᕐᒪᑦ ᐃᒻᒪᖃᑦᑕᐅᖅ 
ᑲᖏᖅᖠᓂᖅ ᐱᖃᕆᐊᖃᖅᑰᕐᒪᑦ ᐅᔭᕋᑦᑎᐊᕐᕕᐊ 
ᖃᓂᓐᓂᖃᐅᒻᒪᑦ ᐊᒡᓛᒃ ᖃᒪᓂᕐᔪᐊᕐᒥ. ᑖᒃᑯᐊ 
ᓄᓇᓕᓐᓄᑦ ᐊᕼᐃᐊᓄᑦ ᐃᓕᒋᒍᐊᕋᓗᐊᖅᑐᒍᑦ 
ᑭᕼᐃᐊᓂ ᒫᓐᓇᐅᔪᖅ ᐅᕙᓂ ᐱᓕᕆᐊᒃᕼᐊᒥ 
ᐊᑦᑕᓐᖏᑦᑐᖅ. 
 
ᐊᒻᒪ ᑕᐃᓐᓇ ᐅᕙᑦᓯᐊᖅ ᐊᐱᕆᔭᐃᑦ 
ᑐᑭᕼᐃᑦᑎᐊᖏᒃᑲᒃᑯ ᐅᖃᒃᑲᓂᖅᑑᓪᓗᐊᕐᒪᖔᖏᑦ 
ᑕᐃᓐᓇ ᖃᓄᖅ ᐱᓕᕆᐊᖓᓂᒃ 
ᐱᓕᕆᔨᑦᓯᐊᖅᑑᓪᓗᐊᖅᐸ ᓚᐃᓴᖃᓐᖏᓂᖅᐸᑦ. 
ᑖᓐᓇ ᑐᑭᕼᐃᑦᑎᐊᖏᓐᓇᒃᑯ ᐃᑯᓘᒐᓗᐊᖅ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕙᑎᓕᕆᔨᑕᖃᕐᒪᑦ ᐱᔪᓐᓇᐅᑎᖃᓐᖏᑦᑐᖅ ᐃᓛᒃ 

ᐅᒥᐊᕐᒧᑦ ᓚᐃᓴᖃᓐᖏᑦᑐᖅ ᑕᐃᒪᐃᑦᑑᒻᒪᑦ 
ᑐᑭᓯᕗᖓ. ᑕᐃᓐᓇ ᐊᕙᑎᓕᕆᔨ ᐅᒥᐊᕐᒧᑦ 
ᐊᖑᓇᓱᒃᑎ ᐅᒥᐊᖏᓐᓄᑦ ᐃᑭᔪᓐᓇᓐᖏᑦᑐᖅ 
ᓚᐃᓴᖃᓐᖏᓐᓂᓂ ᐱᔾᔪᑎᒋᓪᓗᒍ 
ᐱᔭᒃᓴᖅᑖᖅᑎᑕᐅᓯᒪᒐᓗᐊᖅᑎᓪᓗᒍ. ᐅᒥᐊᕐᒧᑦ 
ᐃᑭᔪᓐᓇᓐᖏᑦᑐᖅ ᐅᒥᐊᓐᓄᑦ ᐅᒥᐊᕐᓄᓪᓘᓐᓃᑦ 
ᐊᑎᓕᐅᖅᑕᐅᖃᑕᐅᓯᒪᓐᖏᒃᖢᓂᓗ ᐅᒥᐊᕋ. ᖃᓄᖅ 
ᑕᐃᒪ ᐱᓕᕆᖃᑦᑕᕋᔭᓕᖅᐸ ᐊᐅᔭᒃᑯᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᖅᓯᒋᐊᒃᑲᓐᓂᑐᐃᓐᓇᕐᓗᒋᑦ 
ᑕᐃᒃᑯᐊ ᐆᒪᔪᓕᕆᔩᑦ 
ᓇᓗᓇᐃᒃᑯᑕᖅᑖᖃᖅᑐᐃᓐᓇᐃᑦ ᐃᓘᓐᓇᐸᓗᖏᑦ 
ᐊᒻᒪᓗ ᓇᓗᓇᐃᒃᑯᑕᖅᓯᒪᓪᓗᑎᒃ. 
ᓇᓗᓇᐃᒃᑯᑕᖅᑖᖅᓯᒪᓐᖏᒃᑯᑎ 
ᓇᓗᓇᐃᒃᑯᑎᖅᑕᐅᓚᖓᔪᖅ. ᔮᓐᓄᐊᕆᒥ 
ᐃᖅᑲᓇᐃᔮᖅᑖᓂᖅᐸᑦ ᐊᐅᔭᐅᓕᖅᐸᑦ ᑭᓯᐊᓂ 
ᐃᓕᓐᓂᐊᑎᑦᑎᑕᐅᓕᕋᔭᖅᑐᖅ. 
ᐊᒃᓱᕉᑎᒋᖃᑦᑕᖅᑕᕗᑦ ᓇᓗᓇᐃᒃᑯᑕᖅᑖᕆᐊᖃᖅᐸᑕ 
ᓇᓗᓇᐃᒃᑯᑎᖅᑕᐅᖃᑦᑕᖅᑐᑦ ᐱᓕᕆᐊᒥᓂᒃ 
ᐱᓕᕆᐊᖃᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 
ᒥᔅ ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᕝᕕᓯ ᓯᕗᓪᓕᖅᐹᖅᓯᐅᑏᑦ 2019-2020 
ᐊᑐᕈᒫᓂᐊᖅᑐᑦ ᐃᓚᖃᖅᑐᑦ $100,000-ᓂᒃ 
ᐱᕐᓗᐊᕿᓂᕐᒧᑦ ᐊᑭᓕᖅᑕᐅᖃᑦᑕᕈᓐᓇᓂᐊᕐᒪᑕ. 
ᑭᓯᐊᓂ $29,000-ᖏᓐᓇᐃᑦ ᐊᑐᖅᑕᐅᓚᐅᖅᓯᒪᔪᑦ 
2017-18-ᒥ. ᑖᓐᓇ ᑖᒃᑯᑎᒎᓇ ᖃᔅᓯᓂᒃ 
ᐊᑐᖅᓯᒪᓕᖅᐱᓯ ᐅᓪᓗᒥᒧᑦ ᑎᑭᖦᖢᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓪᓗᒥᒧᑦ $2,600-ᓂᒃ 
ᐊᑐᖅᓯᒪᔪᖑᑦ ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 
ᖁᓕᑦ ᑖᒃᑯᓇᖓᑦ ᑮᓇᐅᔭᖅᑖᕋᓱᒃᑐᑦ ᑕᒪᔾᔭᐅᕗᖅ. 
ᑲᑎᒪᔨᕋᓛᑦ ᑕᐃᒃᑯᐊ ᑲᑎᒪᓚᐅᖃᑦᑕᖅᑐᑦ 
ᑐᒃᓯᕋᐅᑏᑦ ᑕᐃᒃᑯᐊ ᕿᒥᕐᕈᓇᒃᑕᐅᓂᐊᕐᒪᑕ ᐊᒻᒪᓗ 
ᑲᑎᒪᓛᕆᓪᓗᑎᒃ ᑕᐃᒃᑯᐊ ᖁᓖᑦ 
ᕿᒥᕐᕈᓐᓇᑦᑕᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᕝᕕᓯ 2019-2020 ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐃᓚᖃᖅᑐᑦ $40,000-ᓂᒃ 
ᐆᒪᔪᓄᑦ ᓯᖁᑦᑎᖅᑕᐅᓯᒪᔪᑦ 
ᐊᑭᓕᖅᑕᐅᔪᓐᓇᓂᐊᕐᒪᑕ. ᑕᐃᒪᐃᒃᑲᓗᐊᖅᑎᓪᓗᒍ 
$7,000-ᖏᓐᓇᐃᑦ ᐊᑐᖅᑕᐅᓚᐅᖅᑐᑦ 2017-18-ᒥ.  
ᖃᑦᓯᓂᒃ ᑮᓇᐅᔭᓂᒃ ᑐᓂᓯᓯᒪᓕᖅᐱᓯ ᐅᓪᓗᒥᒧᑦ 
ᑎᑭᖦᖢᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒫᑐᐃᓐᓇᖅ ᑐᒃᓯᕋᐅᑏᓂᒃᑯᐊ  
ᐅᑕᖅᑭᖃᑦᑕᕋᑦᑎᒃᑯᑦ $10-15,000-ᓂᒃ 
ᐊᑐᕐᓂᐊᑐᒃᓴᐅᔪᑦ ᑕᒪᓐᓇ ᐊᕐᕌᒍ 
ᐃᓱᓕᓚᐅᖅᑎᓐᓇᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᕝᕕᓯ 
2019-2020 ᐊᑐᕈᒫᕐᓂᐊᖅᑐᑦ ᐃᓚᖃᖅᑐᑦ 
$115,000-ᓂᒃ ᐊᖑᓇᓱᒃᑎᓄᑦ ᑐᕌᖓᔪᑦ. ᖃᔅᓯᓂᒃ 
ᐱᓕᕆᕝᕕᓯ ᑐᓂᓯᓯᒪᓕᖅᐸᑦ 

2018-19 ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᓂᒃᑲᐅᓯᕆᒐᓚᓚᐅᕐᓗᒍ 
ᑭᓯᐊᓂᐅᓂᐊᖅᑐᖓ. ᐊᑐᖅᓯᒪᓐᖏᑦᑐᒍᑦ 
ᐊᑐᓐᖏᑎᐊᒻᒪᕆᓚᐅᖅᑕᕗᑦ ᐊᒻᒪ ᑕᐃᒪᐃᔾᔪᑎᓕᒃ 
ᑮᓇᐅᔭᑦ ᒪᓕᒐᓪᓗ ᐋᖅᑭᒃᓱᖅᑕᐅᖅᑳᕆᐊᓖᑦ ᑖᒃᑯᐊ 
ᑮᓇᐅᔭᑦ ᑕᖅᑲᐅᖓᖅᐸᓪᓕᐊᔪᓐᓇᖅᓯᓂᐊᕋᑦᑎᒃᑯᑦ. 
ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᓚᐅᖅᑑᒐᓗᐊᖅ 
ᐊᓯᖏᓐᓄᑦ ᐊᑐᖅᑕᐅᓕᖅᑐᑦ ᓲᕐᓗ 
ᐊᑭᓕᐅᑎᒋᖃᑦᑕᖅᖢᑎᒃᑯᑦ. 
 
ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒋᔭᕗᑦ ᐊᕐᕌᒍ ᐅᑯᐊ 
ᐊᑐᕈᓐᓇᕐᓂᐊᕋᑎᒃᑯᑦ. ᐅᓇ ᓴᖅᑭᑕᐅᓐᖓᕋᒥ 
ᑐᓐᓂᖅᑯᑎᑎᒎᖅᑎᑕᐅᓚᐅᕐᒪᑦ ᐊᓯᐊᓄᑦ 
ᓅᒋᐊᖃᕐᓂᐊᖅᑕᕗᑦ ᐊᑐᑦᑎᐊᕐᓂᐊᕋᑦᑎᒃᑯᑦ. 
ᐊᑲᐅᓐᖏᓕᐅᕈᑎᖃᖅᑐᒍᑦ ᒪᓕᒐᐃᑦ ᒪᓕᒃᑯᑎᒃᑯᑦ 
ᑖᒃᑯᓄᖓ ᐊᑐᖅᑐᑦ ᐊᑯᓂᐅᓗᐊᕐᓂᐊᖅᑐ 
ᐊᑭᓕᖅᑕᐅᓇᓵᕋᔭᖅᑐᖅ ᑕᐃᓐᓇ ᐊᖑᓇᓱᑦᑎ.  
ᑕᒪᓐᓇ ᖃᓄᖅᑑᕈᑎᒋᔭᕗᑦ ᐊᒻᒪᓗ 
ᐋᖅᑭᓛᕈᒪᓪᓗᑎᒃᑯᑦ ᐅᑭᐊᒃᓵᖑᓚᐅᓐᖏᓐᓂᖓᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᔅᓯᐊᑎᖅᖢᑎ ᐱᓕᕆᕝᕕᓯ 
ᑕᖅᑲᐅᖓᐃᖃᑦᑕᖅᐸᑦ? ᐃᓚᖏᓂᒃᑯᐊ 
ᐃᑲᔫᑎᓪᓚᕆᐊᓘᒍᓐᓇᕐᒪᑕ ᓄᓇᕗᒻᒥᐅᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐊᑐᖅᑕᐅᔪᒃᓴᑦ ᓄᓇᕗᒻᒥᐅᓄᑦ 

ᐊᑐᖅᑐᒃᓴᒫᖑᓪᓗᑎᓪᓗ ᐊᒻᒪᓗ ᐱᓕᕆᕝᕕᐅᓪᓗᑕ, 
ᐄ, ᐃᓄᐃᑦ ᖃᐅᔨᒪᔭᕆᐊᓖᑦ ᑖᒃᑯᐊ 
ᐊᑐᐃᓐᓇᐅᓂᖏᓐᓂᒃ ᓄᓇᕗᒻᒥᐅᓄᑦ 
ᑐᓂᔭᐅᔪᒃᓴᐅᑕᐅᓪᓗᑎᒃ ᐃᑲᔫᑎᒃᓴᐅᑕᐅᓪᓗᑎᒡᓗ 
ᓴᖅᑭᑕᐅᓚᐅᖅᓯᒪᖕᒪᑕ. 
ᑲᔪᖏᖅᓴᐅᑎᑎᒍᖃᑦᑕᕆᐊᖃᕐᓂᐊᖅᑕᕗᑦ ᒫᓐᓇ 
ᓴᖅᑭᔮᖅᑎᓐᖏᓗᐊᖃᑦᑕᕋᑦᑎᒃᑯᑦ. ᐊᖏᖅᑎᐊᖅᐳᖓ 
ᑖᒃᑯᐊ ᑲᔪᖏᖅᓴᐅᑎᑎᒎᖅᑎᑕᐅᒃᑲᓐᓂᕐᓗᒋᑦ.  
 
ᐊᒻᒪᓗ ᐊᐱᖅᑯᑎᒃᓴᖃᑐᐊᖅᐸᑕ ᓄᓇᕗᒻᒥᐅᑕᐃᑦ 
ᐊᖑᓇᓱᒃᑐᓕᕆᔨᒃᑯᓐᓅᕈᓐᓇᖅᑐᑦ ᐊᒻᒪᓗ 
ᑭᐅᔪᓐᓇᖅᖢᑎᒃ ᐊᐱᖅᑯᑎᖃᖅᑐᖃᕐᓂᖅᐸᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ.  
 
ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᐊᒻᒪᓗ ᖁᔭᓐᓇᒦᒃ ᕿᒥᕐᕈᓇᓐᓂᐊᕐᓂᕋᕋᕕᑦ ᐊᒻᒪᓗ 
ᑖᓐᓇ ᑲᒪᒋᔭᐅᑦᑕᐅᑦᑎᒋᖁᔭᕋ ᐊᒻᒪᓗ 
ᑐᓴᐅᒪᔭᐅᓗᑎᒃ ᑕᒪᒃᑯᐊ ᑮᓇᐅᔭᓂᒃ 
ᑐᒃᓯᕋᕐᕕᐅᔪᓐᓇᕐᒪᑕ Facebook- 
ᖃᖅᑐᐃᓐᓇᐅᖏᖦᖢᑕᓗ. ᐊᔪᕈᓐᓃᑐᐊᕈᕕᑦ ᐊᑏ 
ᑲᒪᒋᓇᓱᖕᓂᐊᖅᐸᐃᑦ. ᐅᖃᐅᓯᒃᓴᑐᐃᓐᓇᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, 
ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᐊᐱᖅᑯᑎᖃᕐᕕᖃᕈᒪᔪᖓ ᐅᕙᓂ ᐸᕐᓇᐃᔾᔪᑖᓂ 
191-ᒥ ᒪᒃᐱᒐᖃᖅᑐᖅ. ᐅᓇ ᖃᓪᓗᓈᑑᕐᓗᒍ 
ᓂᕐᔪᑎᓂᒃ ᖃᐅᔨᓴᕐᓂᖅ (Wildlife Research) 
ᐊᑖᓂ. ᑖᒃᑯᐊ ᓂᕐᔪᑎᓂᒃ ᖃᐅᔨᓴᕐᓂᖅ 
ᐃᓚᖃᖅᑐᖅ ᑲᔪᓯᑦᑎᐊᖅᓯᒪᔪᒥᒃ ᓂᕐᔪᓯᒥᒃ 
ᖃᐅᔨᓴᕐᓂᖅ, ᑲᒪᓂᕐᓗ, ᓄᐊᑦᑎᓂᕐᓗ (Wildlife 
Research include Active Research Wildlife 
Monitoring and Collection). ᑖᒃᑯᐊ ᐅᓇ 
ᐊᐱᖅᑯᑎᒋᔪᒪᓪᓗᒍ, ᖃᓪᓗᓈᑑᖅᑐᖅ ᖃᓄᖅ 
ᐃᓄᒃᑐᑦ ᑕᐃᔭᖅ ᖃᐅᔨᒪᓐᖏᓐᓇᒃᑯᑦ 
ᑭᒡᓕᓯᓂᐊᕐᓂᒃᑯᑦ ᖃᐅᔨᓴᕐᓂᖅ. ᑖᓐᓇ ᐃᓄᒃᑐᑦ 
ᑕᐃᓂ ᖃᐅᔨᒪᓐᖏᓐᓇᒃᑯ ᖃᓪᓗᓈᑑᖅᐸᕋ. 

ᑖᒻᓇᓕᑭᐊᖅ ᖃᓄᖅ ᓇᓗᓇᐃᖅᑑᑕᐅᓂᐊᖅᐸ 
ᐃᕼᐅᒪᓪᓗᖓ ᑖᓐᓇᐃᑦᑐᒧᑦ 
ᓇᓗᓇᐃᖅᑎᐅᔪᖃᕐᓂᐊᖅᐸᑦ ᑕᐃᒃᑯᐊ ᑲᑉᐳᑎᑦ 
ᐊᑐᒐᐅᓂᐊᖅᑐᓴᐅᒥᒻᒪᑕ ᐃᕼᐅᒪᓪᓗᖓ, 
ᐊᐱᖅᑯᑎᒋᕙᕋ ᒥᓂᔅᑕᒧᑦ, ᐃᒃᓯᕙᐅᑕᓖᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᓐᓇ ᑭᓪᓕᓯᓂᐊᖅᑎᓄᑦ ᖃᐅᔨᓴᐃᓂᖅ ᑖᓐᓇ 
ᑐᑭᖃᖅᑐ ᑕᐃᒃᑯᐊ ᖃᐅᕼᐊᕐᓂᐅᒐᔭᖅᑐᖅ 
ᖃᐅᔨᒪᔪᕐᔪᐊᓄᑦ ᐆᒪᔪᕐᓂᑦ ᑭᓪᓕᓯᓂᐊᖅᑏᑦ. 
ᑕᐃᒃᑯᐊ ᑎᑎᕋᑦᑕᐅᑦᑎᐊᖅᓯᒪᓗᓂ 
ᓇᓗᓇᐃᖅᕼᐃᒪᑦᑎᐊᕐᓗᓂ ᖃᓄᖅ ᐱᓂᐊᕐᒪᖔᑦ 
ᐊᒻᒪ ᖃᐅᔨᒪᔪᕐᔪᐊᓄᑦ ᐅᒃᐱᕆᔭᐅᒻᒫᕐᓗᓂ ᑖᓐᓇ 
ᐊᑐᖅᑕᐅᔪᖅ ᓈᒻᒪᒋᔭᐅᓗᓂ. ᐆᒃᑐᕋᐅᑎᒋᓗᒍ 
ᑖᒃᑯᐊ ᓇᐃᕼᐊᐃᒑᖓᑕ ᑐᒃᑐᓂᒃ ᐅᕝᕙᓘᓐᓃᑦ 
ᓇᓄᕐᓂᒃ. ᑖᓐᓇ ᓈᕼᐊᐃᓂᖅ ᑕᐃᒃᑯᐊ Scientists 
ᐱᖅᑯᕼᐃᐊᓂ ᐊᑐᖅᖢᒍ ᐃᓚᖓ ᐊᑐᖅᑕᐅᕼᐅᕐᒪᑦ 
ᑖᓐᓇ ᓈᕼᐊᐃᓂᖅ. ᑖᓐᓇ Scientific Research 
ᑐᑭᖃᖅᕼᐃᓐᓇᖅᑐᖅ ᑖᒃᑯᐊ ᖃᐅᔨᒪᔪᕐᔪᐊᓄᑦ 
ᑖᓐᓇ ᖃᐅᔨᕼᐊᕐᓂᐅᔪᖅ ᐱᔭᐅᓂᐊᖅ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᑉᑯᐊ 
ᑕ’ᓇᐃᑦᑐᒧᑦ ᓇᓗᓇᐃᖅᑐᐃᖃᑦᑕᖅᑐᑦ 
ᖃᐅᔨᒪᔪᕐᔪᐊᖑᓂᕋᖅᑕᐅᔪᑦ. ᑕᐃᒪᓂᑦᑕᐅᖅ 
ᑎᑎᕋᖅᓯᒪᔪᖃᕐᒪᑦ ᐃᓄᐃᑦ ᓇᓗᓐᖏᓐᓂᕆᔮ 
ᒥᔅᓵᓄᑦ ᐃᓕᖅᑯᓯᐊᓄᓪᓗ. ᑖᑉᑯᐊ ᐃᓱᒪᒋᓪᓗᒍ 
ᐅᑯᐊ ᖃᐅᔨᒪᔨᕐᔪᐊᖑᓂᕋᖅᑕᐅᔪᑦ ᒫᓂ ᓄᓇᕗᑦᑕ 
ᐃᓗᐊᓂᐅᓐᖏᑦᑐᖅ ᓯᓚᕐᔪᐊᕐᒥᐅᓂᒃ 
ᐅᑉᐱᕆᔭᐅᓂᖅᓴᐅᖃᑦᑕᒻᒪᑕ ᑕᐃᑉᓱᒪ ᐊᓐᖑᑎᔅᓴ 
ᒥᔅᓵᓄᑦ. ᐅᑯᐊᓕᑭᐊᖅ ᓇᓕᐊᒃ ᖀᑦᑎᑕᐅᓂᐊᖅᐸ 

ᓇᓗᓇᐃᖅᑐᐃᓂᖏᑦ ᐅᕝᕙᓘᓐᓃᑦ ᓇᓕᐊᒃ 
ᖁᑦᓯᓐᓂᖅᓴᐅᓂᐊᖅᑐᒃᓴᐅᒻᒥᔪᖅ. ᐃᓱᒪᓪᓗᖓ 
ᐊᐱᖅᑯᑎᒋᕙᕋ, ᐃᒃᓯᕙᐅᑕᓖᑦ, ᖁᔭᓐᓇᒦᒃ. 
ᖃᐅᔨᓴᖅᑏᓪᓕ ᑕᐃᒃᑯᐊ ᐱᓪᓗᒋᑦ, ᐃᓄᐃᑦᑕᐅᖅ 
ᖃᐅᔨᒪᔭᑐᖃᓐᖏᑦᑕᐅᖅ 
ᐊᑐᖅᑕᐅᓂᖅᓴᐅᖃᑦᑕᕆᐊᓕᐅᒐᓗᐊᑦ 
ᖃᐅᔨᓴᖅᑐᖃᓕᕋᐃᒻᒪᑦ ᓂᕐᔪᑎᓂᒃ. ᐄ, ᑕᒪᒃᑯᐊ  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᒃᑯᐊ ᑕᒪᕐᒥᒃ ᐊᑐᖅᑕᐅᕼᐅᖅᑐᑦ ᑖᓐᓇ ᐃᓄᐃᑦ 
ᖃᐅᔨᒪᓂᖓ ᐊᑐᖅᑕᐅᐸᓪᓕᐊᓂᖅᕼᐊᐅᓕᕐᖓᑦ 
ᑕᐃᑉᓱᒪᓂᒥ. ᑕᐃᑉᓱᒪᓂᐅᓚᐅᖅᑐᕐᓕ ᑖᒃᑯᐊ 
ᖃᐅᔨᒪᔪᕐᔪᐊᑦ ᖃᐅᔨᕼᐊᕐᓗᑎᑦ ᑖᓐᓇ ᓈᕼᐊᐅᑦ 
ᑐᓂᔭᐅᒃᐸᑦ ᑕᕝᕙᐅᔪᖅ. ᒫᓐᓇᐅᓕᖅᑐᖅ ᑖᒃᑯᐊ 
ᖃᐅᔨᒪᕐᔪᐃᑦ ᖃᐅᔨᕼᐊᒃᐸᑕ ᐆᒪᔪᓕᕆᔨᕐᔪᐊᒃᑯᓐᓄᑦ 
ᑐᓂᔭᐅᓗᓂ ᐊᒻᒪ ᑕᐃᒃᑯᐊ ᐃᓄᐃᑦᑕᐅᖅ 
ᐱᕕᒃᕼᐊᖃᖅᖢᑎᑦ ᐃᓄᐃᑦ ᖃᐅᔨᒪᔭᖏᓐᓂᒃ 
ᐅᓂᒃᑳᕐᓗᑎᒃ. ᑖᒃᑯᐊ ᑕᒪᕐᒥᒃ ᑐᕼᐊᔭᐅᓗᑎᒃ 
ᕿᒥᕐᕈᐊᖅᑕᐅᓗᑎᒃ ᐊᒻᒪᓗ ᐆᒪᔪᓕᕆᔨᕐᔪᐊᒃᑯᑦ 
ᐃᕼᐅᒪᕼᐊᒃᕼᐃᐅᓕᕐᓗᑎᒃ ᑖᒃᑯᐊ ᑕᒪᕐᒥᒃ 
ᑕᐅᑐᐊᓂᒃᐸᒋᑦ. ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ 
ᒥᓂᔅᑕ ᑭᐅᔪᓐᓇᕐᒪᑦ ᑕᐃᑉᓱᒥᓐᖓ 
ᑐᑭᓯᓇᖅᓯᕚᓪᓕᖅᑯᖅ 
ᑐᑭᓯᔭᐅᕚᓪᓕᕐᓂᐊᖅᑐᒃᓴᐅᕗᖅ ᓈᓚᒃᑐᓂᒃ. 
 
ᐊᓯᐊᓄᐊᖓᕐᓗᖓᑦᑕᐅᖅ. ᐅᕙᓂ ᐃᕆᓂᓇᖅᑑᑖ 
ᐊᑖᓂ 192-ᒥ ᒪᑉᐱᒐᖃᖅᑐᖅ ᐊᓪᓖᑦᑑᔪᖅ ᑖᒃᑯᐊ 
ᐊᑐᖅᑕᐅᕙᓪᓕᐊᒻᒥᒻᒪᑕ ᓇᓗᓇᐃᖅᑑᑕᐅᔪᑦ ᑕᐃᑉᑯ 
ᖃᕆᑕᐅᔭᕋᓛᓄᑦ ᐊᓐᖑᑎᔅᓴᓂᒃ 
ᓈᓴᐃᔾᔪᑕᐅᕙᓪᓕᐊᓪᓗᑎᒃ. ᑕᐃᑲᓂ ᐊᕐᕆᒐᕆᔭᒻᓂᒃ 
ᓇᐃᑦᑐᖅ ᐊᑐᒐᐅᖃᑦᑕᖅᑐᐸᓗᒻᒪᑕ ᐊᓐᖑᑎᔅᓴᓄᑦ. 
ᑕᐃᒻᓇᓕᑭᐊᖅ ᐊᑐᖅᑕᐅᓂᖓ 

ᖃᓄᐃᑦᑑᓕᖅᐸ ᐅᑉᓗᒥᒧᑦ ᑎᑭᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᐃᒃᕼᐃᕙᐅᑖᖅ, 
ᐄᑯᓘᒐᓗᐊᖅ ᑐᑭᕼᐃᑦᑎᐊᖏᓐᓇᒃᑯᑦ ᐊᐱᖅᑯᑖ  
ᐊᐱᖅᑯᑲᓐᓂᑑᓪᓗᐊᖅᐸᒍ ᑐᑭᕼᐃᑦᑎᐊᖏᓐᓇᒃᑯᑦ 
ᕼᐅᓇᒥᓪᓚᕆᒃ ᖃᐅᔨᒍᐊᕐᒪᖔᖅ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 
ᑐᑭᓯᓇᖅᓯᑦᑎᐊᕐᓂᐊᕐᒪᑦ. (ᑐᓵᔨᑎᒍᑦ) 
ᐱᕙᓪᓕᐊᔭᐃᓂᖅ ᖃᕆᓴᐅᔭᒃᑯᑦ ᐊᑐᓕᖅᑎᑕᐅᓂᕐᒧᑦ 
ᓇᓗᓇᐃᕐᕕᐅᕙᒃᑐᖅ ᐅᓂᒃᑳᓕᐅᕈᑕᐅᕙᑦᑐᕐᓗ 
(ᑐᓵᔨᑎᒎᕈᓐᓃᖅᑐᖅ) ᖃᕆᑕᐅᔭᕋᓛᓄᑦ 
ᐊᑐᖅᑕᐅᖃᑦᑕᖅᑐᑦ ᑕᐃᒃᑯᐊ ᐊᓐᖑᑎᒃᓴᓂᑦ 
ᐊᖑᓇᓱᐊᖅᑐᓂᒃ ᑕᒡᓕᖅᑕᐅᓪᓗᑎᒃ ᐊᖑᑎᒃᓴᖅ 
ᑕᑯᔭᐅᒍᓂ ᑕᕝᕗᖓ ᑎᑎᕋᖅᑕᐅᓂᐊᕐᒪᑦ 
ᖃᕋᑕᐅᔭᐅᑉ ᐃᓗᐊᓄᑦ. ᓇᓗᓇᐃᖅᑑᑕᐅᖕᒪᑦ 
ᑕᐃᑲᓂ ᐊᖏᓗᐊᕆᔭᒻᓂᒃ. ᑕᒻᓇᓕᑭᐊᖅ 
ᖃᓄᐃᑦᑑᓕᖅᐸ ᐊᑐᖅᑕᐅᓂᖓ? ᑐᑭᓯᔪᒪᓗᖓ 
ᐊᐱᖅᑯᑎᒋᕙᕋ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᓐᓇ ᐊᑐᖅᑕᐅᒐᔭᖅ ᒫᓐᓇ ᕼᐅᓕ 
ᐃᓂᖅᕼᐃᒪᓐᖏᑦᑐᖅ ᐱᐊᓂᒃᕼᐃᒪᓐᖏᑦᑐᖅ 
ᑭᕼᐃᐊᓂ ᑖᓐᓇ ᐊᑐᖅᑕᐅᒋᐊᖅᐸᑦ ᑖᓐᓇᓕ 
ᐃᓄᒥᐊᕐᓄᑦ ᐊᑐᖅᑕᐅᒐᔭᓐᖏᑦᑐᖅ. ᑖᓐᓇ 
ᐊᑐᖅᑕᐅᓂᐊᖅᑐ ᐆᒪᔪᓕᕆᔨᒃᑯᓐᓄᑦ ᑕᐃᒃᑯᐊ 
ᐱᖁᔭᒥᒃ ᕼᐃᑯᒥᖅᑎᕋᓗᒑᖓᑕ ᑕᐃᑯᖓ 
ᐃᓕᔭᐅᓗᓇ. ᑭᑐ ᓚᐃᓴᑖᖅᕼᐃᒪᖕᒪᖔᑕ ᑐᒃᑐᓄᑦ 
ᑭᑐ ᓚᐃᓴᑖᖅᓯᒪᖕᒪᖔᕐᒪ ᐃᖃᓪᓕᐊᕐᓂᕐᒧᑦ 
ᑕᐃᑯᖓ ᐃᓕᔭᐅᓗᓂ. ᐃᓄᒥᐊᕐᓄᑦ ᑖᓐᓇ 
ᑕᑯᔭᐅᑦᑕᓚᓐᖏᑐᕐᓕ. ᑖᓐᓇ ᐆᒪᔪᓕᕆᔨᒃᑯᓐᓄᑦ 
ᐊᑐᒐᒃᕼᐊᐅᓗᓂ ᑖᓐᓇ ᕼᐊᓇᐅᔭᐅᔪᖅ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 
ᐊᐱᖅᑯᑎᒋᓂᐊᖅᑕᕋ ᑐᑭᓯᓇᖅᓯᕗᖅ. 
ᐊᓯᐊᓄᓐᖓᐅᓗᖓᓗᑦᑕᐅᖅ,  
ᑕᕝᕙᓂ ᒪᒃᐱᒐᖃᖅᑐ ᐸᕐᓇᐃᕕᐊᑕ ᐃᓗᐊᓂ 192, 
ᑖᑯᐊ ᖃᑉᓗᓈᑐᕐᓗᒍ ᐆᒪᔪᓕᕆᓂᕐᒧᑦ ᓄᓇᓕᓐᓂ 
ᐃᑲᔫᑎᑦ ᑐᓐᓂᖅᑯᓯᐊᓪᓗ ᐊᑖᓂ. ᑕᐃᒃᑯᐊ 
ᐃᑲᔫᑕᐅᖃᑦᑕᖅᑐᑦ ᐊᓐᖑᑎᔅᓴᓕᕆᔨᓄᑦ 
ᑐᓂᔭᐅᓪᓗᑎᑦ ᑮᓇᐅᔭᑦ ᐃᓄᖕᓄᑦ 
ᐃᑲᔪᕈᑕᐅᖃᑦᑕᖅᑐᒃᕼᐊᑦ. ᑳᒃᑕᐃᓕᓂᕐᒧᑦ 
ᐃᑲᔫᑎᓪᓗᐊᕐᒪᑕ ᐊᖏᕐᕋᕆᔭᒻᓂᑦ ᑕᐃᑲᓂ 
ᓄᓇᓕᓐᓂ ᐊᕼᐃᐊᓂᒃ ᖃᐅᔨᒪᓐᖏᓐᓇᒪ  
ᐊᖏᕐᕋᒻᓂ ᐅᖄᓪᓚᒃᑯᖓ. ᑖᒻᓇ ᐊᕐᕌᒍᒧᑦ 
ᐊᑐᖅᐹᓕᕐᓂᐊᖅᐳᖅ ᐅᕝᕙᓘᓐᓃᑦ ᑕᕝᕙᓂ ᐅᑭᐅᒥ  
ᑭᕼᐃᐊᓂ ᐊᑐᖅᑐᔅᓴᐅᕚ? ᑐᑭᓯᔪᒪᓪᓗᖓ 
ᐊᐱᕆᕗᖓ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ 
ᑮᓇᐅᔭᖅ ᐅᑭᐅᖅ ᐊᑕᐅᕼᐃᕐᒧᑦ ᑐᓂᔭᐅᑦᑕᖅᑐᖅ 
ᐊᕐᕌᒍᑕᒫᖅ ᑖᓐᓇ ᓄᑖᓐᖑᑕᖅᑐᓂ ᑖᓐᓇ ᑮᓇᐅᔭᖅ 
$355,000 ᕼᐅᓐᓂᕼᐃᐅᖅᑐᖅ ᑖᓐᓇ 
ᑐᓂᔭᐅᑦᑕᖅᑐᖅ ᐊᕐᕌᒍᑕᒫᑦ. ᑐᑭᓯᑦᑎᐊᕐᓂᕈᒃᑯ. 
ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑕᐃᒻᓇ 
ᐊᑐᖅᑕᐅᑦᑎᐊᕐᒪᑦ ᖁᕕᐊᓇᖅᑐᖅ ᑐᕼᐊᒃᓱᒍ 
ᐊᑐᖅᑐᒍᓗ ᑕᐃᒃᑯᓄᖓ ᐃᓅᖃᑎᒋᔭᑉᑎᓐᓄ 
ᐃᑲᔪᕈᒥᓇᕐᒪᑕ. ᐆᒥᖓ ᑭᕼᐃᐊᓂ 
ᐃᕼᐅᒪᓐᓇᖅᑐᖃᕐᒥᒻᒪᑦ ᓂᕿᓄᑦ 
ᐊᑐᖅᑕᐅᑦᑎᐊᖏᓐᓇᖁᓪᓗᒍ ᐃᕼᐅᒪᓐᓇᕐᒪᑦ 
ᐃᓛᓐᓂᒃ ᐊᑐᑕᐅᓂᕐᓗᒃᔭᔅᓴᐃᑕᓘᓐᓃᑦ 
ᐃᕼᐅᒪᓇᖅᑑᔭᖃᑦᑕᕐᒪᑦ ᐊᖏᕐᕋᕆᔭᑉᑎᓐᓂ. ᑕᐃᓐᓇ 
ᒥᓂᔅᑕ ᑐᓴᐅᒪᔭᖅᓴᕆᒋᕙ ᐅᕝᕙᓘᓐᓃᑦ 
ᖃᐅᔨᒪᔭᒃᓴᕆᕚ ᖃᓄᖅ ᐊᑐᓂᕐᓗᒃᑕᐃᓕᔮᖃᕐᒪᑦ 
ᑮᓇᐅᔭᖅ ᓲᖃᐃᒻᒪ ᐃᑲᔪᕈᑕᐅᒻᒪᑦ. 
ᐅᖃᐅᓯᖅᑖᖅᑐᔅᓴᐅᒋᕗᑦ ᑕᐃᑉᓱᒪ  ᒥᔅᓵᓄᑦ? 
ᐃᒃᓯᕙᐅᑕᓖᒃ, ᑐᑭᓯᓇᕐᓂᕈᒪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᐅᖃᐅᕼᐃᕗᑦ ᐊᔾᔨᒌᓐᖏᓗᐊᖅᑰᕐᒪᑕᓘᕝᕙ 
ᐅᕝᕚᓘᕝᕙᑭᐊᖅ ᑐᑭᓯᑦᑎᐊᖅᑕᓐᖏᓇᒃᑯ 
ᕼᐅᓇᓪᓚᕆᖓ ᐊᐱᖅᕼᐅᒻᒪᖔᖅ 
ᖃᐅᔨᑦᓯᐊᑲᓐᓂᕈᐊᕋᓗᐊᕋᒃᑯ, ᐃᒃᓯᕙᐅᑖᖅ. ᒪ’ᓇ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 
ᑐᑭᓯᓇᑦᓯᐊᖅᑐᒥᒃ ᐅᖄᓪᓚᓐᓂᐊᖅᑯᖓ.  
 
ᐊᖏᓕᕋᑉᑎᓐᓂ ᓂᕆᐅᑎᓕᕆᔨᓂ ᑖᓐᓇ ᑮᓇᐅᔭᖅ 
ᖃᐅᔨᑕᐅᖃᑦᑕᕐᒪᑦ ᐊᓐᖑᑎᔅᓴᓄᑦ ᐊᖑᓇᓱᐊᖅᑐᓄᑦ 
ᑮᓇᐅᔭᓕᐅᕈᑕᐅᓪᓗᓂ ᐃᓄᖕᓄᑦ ᐃᑲᔪᕈᑎᔅᓴᐅᓗᓂ 
ᓂᕿᓄᑦ. ᐃᓄᒃ ᕼᐅᓇᑐᐃᓐᓇᖅ ᓂᕿᑖᕐᓂᐊᖅᑐᖅ 
ᐊᓐᖑᑎᔅᓴᓕᕆᔨᒃᑯᓐᓂ ᓂᕿᑖᕈᓂ ᑭᓇᑐᐃᓐᓇᕐᒧᑦ 
ᓂᐅᕐᕈᑎᒋᔪᓐᓇᕐᓂᐊᓐᖏᑖ. ᑕᐃᒪᓐᓇ ᐅᕙᖓ 
ᑐᑭᕼᐃᐅᒪᒐᒪ ᐃᒻᒥᓄᑦ ᐊᑐᖅᑐᓴᐅᒻᒪᑦ. ᑕᐃᒻᓇ 
ᑖᑦᓇᑦᑕᐃᓕᓂᕋ ᕼᐅᓇᑐᐃᓐᓇᖅ ᑕᐅᑐᓐᖏᓪᓗᒍ 
ᓇᓗᓇᖃᑦᑕᕐᒪᑦ ᐃᑲᔪᕈᑎᔅᓴᐅᒻᒪᑦ. ᖃᓄᖅ  
ᐅᖃᖅᓯᒪᔪᖅᑕᖃᖅᐸ ᑖᑦᓇᐃᓕᖁᓐᓇᓐᖏᑎᓪᓗᒍ 
ᐃᓄᖁᑎᒋᔭᑉᑎᓄᑦ? ᑐᑭᓯᓐᓇᕐᓂᕈᒪ, ᐃᒃᓯᕙᐅᑕᓖᒃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ ᐊᒻᒪ 
ᒪ’ᓇ ᑐᑭᓯᑎᑦᑎᑦᑎᐊᕋᖕᒪ. ᑕᐃᓐᓇ ᑮᓇᐅᔭᖅ 
ᐆᒪᔪᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ ᑐᓂᒑᖓᑉᑎᒍ, 
ᒐᕙᒪᒃᑯᓐᓂ ᑮᓇᐅᔭᖅᑖᕌᖓᑕ, ᑕᐃᒃᑯᐊᓕ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ  ᐃᕼᐅᒪᖅᕼᐅᓕᕼᐅᕐᒪᑕ 
ᑖᓐᓇ ᑮᓇᐅᔭᖅ ᐃᓄᓐᓄᑦ ᖃᓄᖅ 
ᐊᑐᖅᑕᐅᓂᐊᕐᒪᖔᑦ 
ᐊᑐᖅᑕᐅᑦᑎᐊᕆᐊᖃᕋᓗᐊᕐᓗᓂ. ᑖᒃᑯᐊᓕ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑕᐃᒪ ᑮᓇᐅᔭᖅ 
ᐱᐊᓂᒃᐸᒍ ᑲᒪᒋᓂᐊᕐᒪᒍ ᑖᒃᑯᐊ ᐃᓄᖁᑎᖏᓐᓄᑦ 
ᑐᓂᐅᖅᑲᐅᓕᖅᐸᒍ ᕼᐅᓇ ᐱᖁᔭᕋᓗᐃᑦ 
ᐊᑐᖅᑕᐅᒋᐊᖃᕐᒪᖔᑕ. ᑖᓐᓇ ᑮᓇᐅᔭᖅ 
ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᓂᐊᓂᒃᑳᖓᑦ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᕼᐅᒪᖅᕼᐅᓕᕼᐅᖅᑐᑦ 
ᑖᓐᓇ ᐃᑲᔫᑎ ᑐᕌᖅᑖᓄᑦ ᐊᑐᖅᑕᐅᑦᑎᐊᕈᓐᓇᖅᐸᑦ. 

ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ. ᒥᓂᔅᑕ 
ᑐᑭᓯᒃᑲᖅᑎᑎᒍᓐᓇᕋᒃᑯ. ᐊᕼᐃᐊᓅᖓᐅᕐᓗᖓᑦᑕᐅᖅ 
ᑕᕝᕙᓂ ᒪᒃᐱᒑᑕ ᐃᓗᐊᓃᑦᑑᒐᓗᐊᖅ ᓂᕆᓇᖅᑑᑕᑕ 
ᐃᓗᐊᓂ ᑖᒃᑯᐊ. ᐅᑯᐊ ᑐᑭᕼᐃᔪᒪᓪᓗᒋᑦᑕᐅᖅ 
ᑎᑎᕋᖅᓯᒪᔪᖃᕐᒪᑦ ᖃᓄᐃᓕᖓᓂᖓ ᐊᑖᓂ 
(ᒥᕐᖑᐃᓯᕐᕕᓕᕆᔨ, ᐊᕙᑎᒥ ᓴᐳᔾᔨᓂᕐᒧᑦ 
ᐃᖅᑲᓇᐃᔭᖅᑎ, ᐆᒪᔪᓕᕆᔨ). ᑖᒃᑯᐊ ᐃᓄ 
ᐊᑕᐅᕼᐃᐅᓐᖏᑦᑐᑦ ᐃᓄᐃᑦ ᐊᑕᐅᕼᐃᐅᓐᖏᑦᑐᑦ 
ᑖᒃᑯᐊ ᐅᕝᕙᓘᓐᓃᑦ ᐃᓄᒃ ᐊᑕᐅᕼᐃᒃ ᐊᕙᑎᓕᕆᔨ 
ᑖᑉᑯᓂᖓ ᕼᐊᓇᖃᑦᑕᖅᐸ? ᑐᑭᓯᔪᒪᓪᓗᖓ 
ᐊᐱᕆᕗᖓ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ 
ᒥᕐᖑᐃᖅᓯᕐᕕᓕᕆᔨ ᑖᒃᑯᐊ ᒥᕐᖑᐃᖅᕼᐅᐃᕕᒻᒥ 
ᐱᓕᕆᔪᑦ, ᐊᕙᑎᒥ ᓴᐳᔾᔨᓂᕐᒧᑦ ᐃᖅᑲᓇᐃᔭᖅᑎ 
ᑖᒃᑯᐊ ᕼᐅᕈᓐᓇᖅᑐᒃ ᑯᕕᕋᓗᑉᐸᑦ ᓄᓇᒧᑦ ᑖᒃᑯᐊ 
ᐱᓕᕆᔪᑦ, ᐊᒻᒪ ᑖᒃᑯᐊ ᐆᒪᔪᓕᕆᔨ, ᑖᒃᑯᐊ ᐃᓛᒃᑯᑦ 
ᐱᓕᕆᐊᖃᖅᑐᑦ. ᑭᕼᐃᐊᓂ ᑖᒃᑯᐊ  
ᐆᒪᔪᓕᕆᔨᖑᔪᑦ ᑖᒃᑯᐊ ᐱᓕᕆᐊᖏᑦᑕᐅᖅ ᐊᕙᑎᒥ 
ᓴᐳᔾᔨᓂᕐᒧᑦ ᐃᖅᑲᓇᐃᔭᖅᑎ ᐊᒻᒪᓗ 
ᒥᕐᖑᐃᓯᕐᕕᓕᕆᔨ ᐱᓕᕆᐊᖓᓂ ᐊᔪᓐᖏᑦᑐᑦ, 
ᑖᒃᑯᐊ ᑕᐃᑲᓂ ᓄᓇᓕᐅᑉ ᐃᓗᐊᓃᓐᖏᓂᖅᐸᑕ. 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 
ᐃᓄᖕᓄᑦ ᕼᐊᓇᔪᒃᓴᓄᑦ ᐊᒥᓪᓕᕚᓪᓕᕈᑕᐅᓂᐊᖅᐸ? 
ᐃᓚᒋᐊᕈᑕᐅᓂᐊᖅᐸ ᕼᐊᓇᐅᔪᒃᓴᓄᑦ ᓄᓇᓕᓐᓂ 
ᐅᕝᕙᓘᓐᓃᑦ ᓇᓕᐊᓐᓂ ᐊᑐᖅᑕᐅᓂᐊᖅᑐᒥ? 
ᐃᒃᓯᕙᐅᑕᓖᒃ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑖᒃᑯᐊ ᕼᐊᓇᔭᒃᑲᑦ ᐃᓚᒋᐊᓐᖏᑦᑐᑦ ᑖᒃᑯᐊ 
ᕼᐊᓇᔭᒃᑲᑦ ᒫᓐᓇ ᑕᐃᑲᓃᑦᑐᑦ ᐊᒻᒪ 
ᐃᓚᒋᐊᓚᓐᖏᑦᑐᑦ ᑕᐃᑲᓃᕋᓂᑦᑐᑦ ᑖᒃᑯᐊ 
ᕼᐊᓇᔭᒃᑲᑦ. ᑖᒃᑯᐊ ᒥᕐᖑᐃᕼᐃᕕᒻᒥ ᐃᖅᑲᓇᐃᔭᑦᑏᑦ 
ᑕᐃᑲᓂ ᒥᕐᖑᐃᖅᓯᖃᖅᐸᑕ ᑖᒃᑯᐊ ᓄᓇᓕᐅᑉ 
ᐃᓚᐃᓐᓇᖏᓐᓃᑦᑐᑦ ᐊᒻᒪ ᑖᒃᑯᐊ ᑲᒪᑦᓯᐊᓂᕐᒥ 
ᐊᕙᑎᓕᕆᔨᒃᑯᓐᓂ ᑖᒃᑯᐊ ᐊᕐᕕᐊᓂ, ᖁᕐᓗᖅᑑᒥ 
ᐊᒻᒪ ᒥᑦᓯᒪᑕᓕᒃ ᐊᒻᒪ ᐃᖃᓗᖕᓂᑐᐊᖅ-ᐃᑦᑐᑦ. 
ᑖᒃᑯᐊᓕ ᐆᒪᔪᓕᕆᔩᑦ ᓄᓇᓗᑦᑖᓃᑦᑑᒐᓗᐃᑦ 
ᐃᓚᖏᑦ ᒫᓐᓇ ᐃᓐᓄᔅᓯᒪᓐᖏᑦᑑᒐᓗᐃᑦ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 
ᐅᖃᐅᕼᐃᕆᑖᖅᑕᑕ ᐃᓗᐊᓂ ᒥᕐᖑᐃᓯᕝᕕᐅᑉ 
ᒥᔅᓵᓄᑦ. ᒥᕐᖑᐃᓯᕐᕕᒻᒥᓕ ᑕᒫᓂ ᓄᓇᑉᑎᓐᓂ 
ᐊᕐᕕᖅᑐᖃᕋᔮᕐᓂᖅᐸᑦ ᑕᐃᑉᓱᒪᑦᑕᐅᖅ ᐃᓗᐊᓂ 
ᕼᐊᓇᔪᒃᓴᒥ ᑕᐅᑐᓐᓇᖅᑐᖃᓕᕈᓐᓇᕆᕚ ᑖᒃᑯᐊ 
ᐅᖃᐅᕼᐃᔮᑉᑕᑦᑕ ᒥᔅᓵ ᒪᓕᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑕᓖᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᕼᐊᖅᑭᕼᐊᕌᖓᑕ ᕼᐊᖅᑭᖅᐸᓪᓕᐊᓕᕌᖓᑕ ᑖᓐᓇ  
ᑕᐅᑐᑦᑕᐅᒐᔭᖅᑐᖅ ᐃᓐᓄᒋᐊᖃᕐᒪᖔᖅ ᑖᒃᑯᐊ 
ᒥᕐᖑᐃᓯᕐᕖᑦ. ᑖᒃᑯᐊ ᒥᕐᖑᐃᓯᕐᕖᑦ ᓄᓇᕗᑦ 
ᐱᒋᔭᖏᑦ ᐊᐅᓚᔭᖏᑦ. ᐃᓚᐃᓐᓇᖏᑦ ᐱᓕᕆᔨᓖᑦ 
ᑕᒪᕐᒥᓗᑦᑖᖅ ᐱᓕᕆᔨᖃᓐᖏᑦᑐᑦ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, 
ᒥᔅ ᑕᐅᑐᓐᖏ.  
 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᑕᒪᒃᑯᐊ ᓇᓗᓇᐃᖅᑕᐅᓯᒪᒻᒪᑕ ᐅᕙᓂ 
ᐃᓱᒫᓗᑎᒋᔭᐅᔪᑦ ᑲᑎᒪᕝᕕᐅᑉ ᐃᓗᐊᓂ. ᑕᒪᒃᑯᐊ 
ᓄᓇᓖᑦ ᐊᑯᓐᓂᖏᓐᓂ ᐊᒻᒪ ᐊᕕᒃᑐᖅᓯᒪᔪᓂᒃ 
ᓂᐅᕕᐊᒃᓴᖃᕐᓃᑦ ᑐᒃᑐᒥᒃ. ᑖᒃᑯᐊ ᐊᕙᑎᓕᕆᔨᒃᑯᑦ 
ᐅᓂᒃᑳᕈᓯᖓ ᑐᒃᓯᕋᐅᑎᖏᓪᓗ ᑕᒪᑦᓱᒥᖓ 
ᑲᒪᒋᔭᖃᓐᖏᓚᖅ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᔪᖅ ᐅᕙᓂ 
ᑲᑎᒪᕝᕕᐅᑉ ᐃᓗᐊᓂ  
ᑕᒪᓐᓇ ᑐᒃᑐᒥᒃ ᓂᐅᕕᐊᒃᓴᖃᕐᓂᖅ 
ᐅᖃᐅᓯᕆᖃᑦᑕᖅᓯᒪᕙᕗᑦ. ᑭᖑᓪᓕᕐᒥ 
ᐅᖃᖃᑎᒋᒃᑲᑦᑕ ᓄᓇᕗᑦ ᑐᓐᖓᕕᒃᑯᑦ 
ᓈᓚᓚᐅᖅᓯᒪᒻᒪᑕ. ᑎᑎᕋᕐᕕᐅᓚᐅᕋᒪ ᓄᓇᕗᑦ 
ᑐᓐᖓᕕᒃᑯᓐᓂ. ᑭᐅᓂᕋᓄᑦ ᐃᓕᓐᓄᑦ ᐅᖃᓚᐅᕋᒪ 
ᑕᒪᓐᓇ ᓄᖅᑲᑦᑎᓐᓇᓱᓪᓗᒍ ᓂᕿᒥᒃ ᐊᓯᔾᔨᕐᓗᒍ 
ᐅᕝᕙᓘᓐᓃᑦ ᓄᓇᕗᑦ ᐊᖏᕈᑎᐊ ᐊᓯᔾᔨᕐᓗᒍ.  
 
ᑖᒃᑯᐊᓕ ᐅᖃᓚᐅᖅᑐᐃᑦ ᓄᓇᕗᑦ ᑐᓐᖓᕕᒃᑯᑦ 
ᐱᐅᓂᖅᓴᒥ ᐊᑐᕈᓐᓇᖅᑐᒍᑦ ᑲᑎᓪᓗᒋᑦ 
ᐱᔭᐅᔪᓐᓇᖅᑐᑦ ᐃᓄᓐᓄᑦ ᐊᒻᒪ ᑭᒡᓕᖃᓐᖏᓐᓂᖅ 
ᐊᖑᓇᓱᓐᓂᕐᒧᑦ. ᑕᐃᒪ ᑭᐅᔾᔪᑎᔅᓴᒥᒃ 
ᑎᑎᕋᖅᐸᓪᓕᐊᔪᖓ ᑎᑎᕋᖅᖢᖓ 
ᑲᑎᖃᑎᒋᔪᒪᓪᓗᒋᑦ ᑖᕗᖓ ᑭᒡᓕᖃᖅᑎᑦᑎᓂᕐᒥᒃ 
ᐅᖃᐅᓯᖃᕐᓂᐊᕈᑦᑕ. 
 
ᑕᒪᓐᓇ ᐊᖏᖃᑎᒌᒍᒻᒥᒃ ᐋᖅᑭᒍᑎᒃᓴᒥᒃ ᑕᒪᑐᒪ 
ᒥᒃᓵᓄᑦ ᑭᖑᕙᓗᐊᓐᖏᓂᑉᑎᓐᓂ. ᑕᒪᓐᓇ  
ᑕᐃᒪᓐᓇᐃᓕᐅᕈᒪᔪᒍᑦ. ᑭᓯᐊᓂ ᑖᒃᑯᓄᖓ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᖏᕈᒻᒥᑦ ᑎᒍᒥᐊᖅᑎᐅᒻᒪᑕ 
ᑖᒃᑯᐊ ᐃᓄᓐᓂᒃ ᓴᐳᒻᒥᔨᐅᒻᒪᑕ. ᑖᒃᑯᐊ 
ᐱᓕᕆᖃᑎᒋᔭᕆᐊᖃᕋᑦᑎᒍ. ᑎᑎᖅᑲ ᑭᐅᓂᕗᑦ 
ᑕᐃᒪ ᐋᖅᑭᑦᑕᐅᕙᓪᓕᐊᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᒥᓂᔅᑕ ᑭᐅᓂᖓᓄᑦ. ᑕᒪᓐᓇ 
ᐊᕙᑎᓕᕆᓂᕐᒧᑦ ᒥᓂᔅᑑᑎᓪᓗᒍ ᑕᒪᓐᓇ 
ᐊᔭᐅᕆᐊᕐᓗᒍ ᓄᓇᕗᑦ ᑐᓐᖓᕕᒃᑯᑦ ᐊᔭᐅᕐᓗᒋᑦ 
ᖃᓄᖅ ᖃᐅᔨᓴᕈᑎᒃᓴᒥᑦ ᐱᔾᔪᑎᒋᓗᐊᖅᖢᒍ 
ᑭᕙᓪᓕᖅ ᑮᓇᐅᔭᓕᐅᕈᑕᐅᖃᑦᑕᖅᑎᓪᓗᒋᑦ ᑐᒃᑐᐃᑦ 
ᓂᕿᖏᓐᓂᑦ.  
 
ᑕᒪᓐᓇ ᒥᓂᔅᑕ ᑭᐅᓂᖓ ᖁᕕᐊᒋᔭᕋ. ᖃᐅᔨᒪᔪᖓ 
ᐃᓄᐃᑦ ᖃᐅᔨᒪᔭᑐᖃᖏᑦ ᓅᖃᑦᑕᕐᒪᑕ 
ᖁᕝᕙᖃᑦᑕᖅᖢᑎᒃ ᓄᖑᒃᐹᓪᓕᖃᑦᑕᖅᖢᑎᒃ. ᑭᓯᐊᓂ 
ᑖᒃᑯᐊ ᑲᑎᒪᔩᑦ ᓇᓗᓇᐃᕐᓂᖅ ᐊᒥᓲᓂᖅᓴᐅᓕᕋᑉᑕ 
ᐃᓅᔪᑎᒍᑦ ᖃᐅᔨᒪᔭᕆᐊᖃᓕᖅᑐᒍᑦ ᓇᒧᑐᐃᓐᓇᖅ 
ᐊᖑᓇᓱᒃᑏᑦ ᑮᓇᐅᔭᑎᒍᑦ ᐱᔪᒪᓂᖅᓴᐅᓕᕐᒪᑕ 
ᓂᕐᔪᑏᑦ ᑐᒃᑐᐃᑦ 10-15 ᑕᐃᑉᓱᒪᓂ 
ᑐᒃᑐᖃᑦᑕᓚᐅᖅᑐᐃᑦ ᐅᖓᑖᓄᒻᒪᕆᒃ ᐱᖃᑦᑕᓕᕐᒪᑕ. 
ᒥᓂᔅᑕ ᖁᔭᓐᓇᒦᒃ ᑭᐅᖅᑲᐅᒐᕕᑦ.  
 
ᐃᒃᓯᕙᐅᑖᖅ, ᐊᐱᖅᑯᑎᒐᓕ 2018-19 
ᓇᓗᓇᐃᖅᓯᒻᒪᑦ ᐃᒪᕐᒧᑦ ᖃᐅᔨᓴᕈᕐᒥᒃ $150,000 
ᐃᒪᖃᑦᑎᐊᓂᕐᒧᑦ. ᖃᓄᖅ ᑖᓐᓇ 
ᐊᑐᖅᑕᐅᓯᒪᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅ ᓇᓗᓇᐃᖅᓯᒪᔪᖅ 
ᐊᐅᓪᓛᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᓕᕆᓂᐅᔪᖅ. ᐋᖅᑭᓱᐃᕙᓪᓕᐊᓇᓱᒻᒪᑕ 
ᓄᓇᑦᓯᐊᖅ ᒐᕙᒪᒃᑯᖏᑦ ᐃᒪᕐᒧᑦ ᐱᔾᔪᑎᒋᓗᒍ.  
ᑖᒃᑯᐊ ᐊᑯᓐᓂᖏᓐᓂ ᑖᒃᑯᐊ ᐃᒪᖅ ᑕᒫᓐᖓᑦ 
ᐃᒥᖅᑕᑦᑎᓐᓂ ᐱᓐᖏᑦᑑᒐᓗᐊᖅ ᑭᓯᐊᓂ ᑖᕙᓐᖓᑦ 
ᑰᖃᑦᑕᖅᑐᐃᑦ. ᓄᓇᕗᑦ ᑐᓐᖓᕕᒃᑯᓪᓗ 
ᐱᓕᕆᖃᑎᒋᔭᕗᑦ ᐃᒪᕐᒥᐅᑕᓕᕆᔨᒃᑯᓪᓗ, ᐃᒪᕐᒧᑦ  

ᑲᑎᒪᔨᖏᑦ ᑲᑎᖃᑎᒋᖃᑦᑕᕐᒥᔭᕗᑦ. ᑖᒃᑯᐊ 
ᐸᕐᓇᖃᑎᒋᔭᕗᑦ ᐃᒪᐅᑉ ᒥᔅᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
2019-2022 ᑖᒃᑯᐊ ᒐᕙᒪᒃᑯᓐᓂ ᓄᓇᓕᓐᓂ 
ᐱᔨᑦᑎᕋᖅᑏᑦ 217-ᒥ ᓇᓗᓇᐃᖅᓯᒻᒪᑕ 
ᐸᕐᓇᑦᑕᖏᓐᓂ ᐃᒪᕐᒥ ᐋᖅᑭᓯᔪᒪᒻᒪᑕ 
ᐸᕐᓇᒃᑕᖏᓐᓂ ᐃᒪᕐᒥ ᐋᖅᑭᒃᓯᔪᒪᖕᒪᑕ ᐸᕐᓇᒃᑐᒥ 
ᖃᓄᐃᓕᐅᕈᑎᒃᓴᒥᑦ ᑖᒃᑯᓄᖓ ᑲᒪᔨᐅᔪᓄᑦ. ᑖᓐᓇ 
ᖃᓄᖅ ᐊᕙᑎᓕᕆᔨᒃᑯᑦ ᑖᔅᓱᒥᖓ ᐃᓚᐅᕚᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᕋᖅᑏᑦ ᑕᒪᕐᒥᒃ ᐃᓚᐅᔪᐃᑦ ᐃᒪᖅ ᒥᔅᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  
 
ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑉᓗᒥ ᐃᓄᐃᑦ ᐊᔪᓐᖏᑦᑎᐊᓕᖅᑎᓪᓗᒋᑦ 
ᖃᒧᑕᐅᔭᑦ ᖁᑭᐅᑏᑦ ᐊᒻᒪ ᓂᕐᔪᑏᓯᐅᕈᓐᓇᕐᓂᖅ 
ᓇᓗᓇᐃᖅᓯᓂᖅ ᐊᓐᕌᒃᓴᑦᑎᐊᕙᐅᒻᒪᖔᑕ ᓇᓕᐊᒃ 
ᓂᕿᑦᑎᐊᕙᐅᒻᒪᖔᑕ. ᑕᒪᓐᓇ ᐅᔾᔨᕆᒋᐊᖃᖅᑕᕗᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᒥᒃᓵᓄᑦ 
ᐊᒥᓱᓐᖑᖅᐸᓪᓕᐊᔪᒍᑦᑕᐅᖅ ᕿᓚᒻᒥᐅᔪᒥᒃ. ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓛᓐᓂᑦ ᓇᓪᓕᖃᑦᑕᕐᓂᐊᕐᒪᑕ 
ᐃᓄᖕᓄᑦ ᓯᓚ ᐊᓯᔾᔨᓕᖅᑎᓪᓗᒍ ᐃᓄᐃᑦ 
ᖃᐅᔨᒪᔭᖓᑦ ᓇᓪᓕᖅᑐᖃᑦᑕᖏᒻᒪᑦ.  
 
ᑕᒪᓐᓇ ᑐᒃᑐᐃᑦ ᐱᓱᖕᓂᕆᖃᑦᑕᖅᑕᖏ  
ᐊᓯᔾᔨᖃᑦᑕᖅᑎᓪᓗᒍ 

ᐅᔭᕋᒃᑕᕆᐊᓪᓗ ᐱᔾᔪᑎᒋᓪᓗᒋᑦ. ᑕᒪᒃᑯᐊ ᓂᕿᑦ 
ᐊᑭᒋᓕᖅᑕᖏᑦ ᐅᑉᓗᒥ 
ᑐᒃᑐᖃᕈᓐᓃᖅᐸᓪᓕᐊᓂᖅᓴᐅᔪᖅ 
ᐊᒥᓱᓐᖑᖅᐸᓪᓕᐊᖏᑦᑐᐃᑦ. ᑕᒪᓐᓇ 
ᐊᕙᑎᔨᓕᕆᔨᐅᑎᓪᓗᑎᑦ ᒥᓂᔅᑕᒧᑦ ᓄᓇᕗᑦ 
ᑐᓐᖓᕕᒃ ᐆᒪᓕᕆᔨᕐᔪᐊᒃᑯᑦ ᐱᓕᕆᖃᑎᒋᓗᒋᑦ 
ᕿᓚᒻᒥᐅᓂᖅᓴᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᖅ. 
ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ 
ᒥᓂᔅᑕ. ᕿᓄᐃᓵᕈᓘᔭᕐᓂᐊᖅᐳᓯ.  
 
ᐃᓱᒫᓘᑕᐅᖏᓐᓇᖃᑦᑕᕐᒥᖕᒪᑦᑕᐅᖅ 
ᐅᖃᐅᓯᕆᑲᑕᒃᑕᐅᓵᖅᑑᒐᓗᐊᖅ 
ᐃᖅᑲᓇᐃᔭᖅᑎᐅᕙᒃᑐᑦ ᓄᓇᓕᖕᓂ ᐊᒻᒪ 
ᒪᓕᒐᓕᐅᖅᑎ ᖁᕐᓗᖅᑑᒧᑦ ᐊᐱᕆᕋᑖᕐᒪᑦ ᖃᓯᓂᒃ 
ᑮᓇᐅᔭᓂᒃ ᐊᑐᖅᓯᒪᓕᕐᒪᖔᓯ ᐊᓯᐅᔨᔭᐅᕙᒃᑐᓄᑦ 
ᐊᖑᓇᓲᑎᖏᓐᓄᑦ. ᑐᓵᑦᑎᐊᕈᒪ $2,600-ᒥ 
ᐊᑐᖅᓯᒪᓂᕋᖅᑲᐅᔪᓯ. ᑕᒪᒃᑯᐊᓕ ᑕᐃᒪ 
ᐆᒪᔪᕐᓂᐊᖅᑎᖃᖏᑦᑐᐃᑦ ᓇᒧᓐᖓᐅᖃᑦᑕᖅᐸᓪᓕ 
ᑕᐃᒪ ᑐᒃᓯᕌᖓᒥᒃ ᐊᖑᓇᓲᑎᖏᓐᓂᒃ 
ᐊᓯᐅᔨᓯᒪᑎᓪᓗᒋᑦ? ᓇᒧᑦ? ᑭᒃᑯᑦ 
ᑎᑎᕋᕐᕕᖓᓅᕐᓂᐊᖅᐸᑦ? ᐅᖃᖅᑲᐅᒐᕕᑦ ᓴᓂᕋᔭᒃ 
ᐆᒪᔪᕐᓂᐊᖅᑎᖏᒻᒪᑦ? ᓇᒧ ᑕᐃᒪ? 
ᑭᓇᒧᓐᖓᐅᔭᕆᐊᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᐅᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᒪᓕᒐᓕᐅᖅᑎᐅᔪᖅ ᐅᖃᖅᑐᖅ $2,600 
ᐊᑐᖅᕼᐃᒪ’ᒪᑦ ᑐᕼᐋᓚᐅᕐᒪᒎᖅ ᐊᒻᒪ 
ᑐᕼᐋᓚᐅᕐᓇᕐᓂᐊᖅ ᑖᓐᓇ ᕼᐅᓕᐅᔪᖅ. ᒫᓐᓇ  
ᑕᑯᓂᖅᕼᐊᐅᔭᖅᑕᖅᑖ ᑕᖅᑭᖅ ᓄᖑᖅᑳᖅᑎᓇᒍ 
ᐊᖏᖅᑕᐅᓂᐊᕼᐅᒋᓗᒍ ᐊᖏᖅᑕᐅᓚᓐᖏᑦᑐᑦ. 
ᑖᒃᑯᐊ ᐆᒪᔪᓕᕆᔨᖃᓐᖏᑦᑐᑦ ᓄᓇᓖᑦ 
ᐆᒃᑐᒍᐊᖅᐸᑕ ᐅᖃᓗᒥᐊᕐᓗᑎᒃ ᓄᓇᓕ ᑲᒪᒋᔮᓄᑦ 
ᑕᐃᑲᓂ ᕼᐊᓂᕋᔭᖕᒥ ᐃᒡᓗᓕᖕᒧᑦ 
ᐅᖃᓗᒐᔮᕐᓇᖕᓂᐊ ᐊᒻᒪ ᑎᑭᑦᑐᖃᖅᑑᓪᓗᐊᖅ 
ᐅᕝᕙᓘᕝᕙ ᐃᑲᔪᖅᑕᐅᓗᑎᒃ ᑖᓐᓇ ᑕᑕᑎᕐᓗᒍ 
ᐆᒃᑐᕈᐊᖅᑐᑦ ᐊᒻᒪ 

ᒪᖃᐃᑎᒃᑯᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ. 
ᑕᐃᓐᓇ ᐱᓕᕆᔨ ᑕᐃᑲᓂ ᐅᖃᓗᒐᔭᕐᒪᑦ ᐱᖁᑎᖓ 
ᐊᕼᐃᐅᔪᖅ ᐊᒻᒪ ᐆᒃᑐᕈᐊᕐᓗᓂ. ᒪ’ᓇ, 
ᐃᒃᕼᐃᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓪᓗᓇᐅᔭᕈᓐᓇᖏᑦᑐᒥᒃ ᖃᐃᔪᖃᓚᐅᖅᓯᒪᖕᒪᑦ 
ᐊᖑᓇᓱᒃᑎᓪᓚᕆᖕᒥ ᑭᓇᒧᒡᒎᖅ ᓵᓐᓂᐊᕐᒪᑦ 
ᑕᑕᑎᕆᔪᒪᒐᓗᐊᕋᒥᒎᖅ ᑕᐃᒪᓐᓇ 
ᐊᐱᕆᓗᐊᓵᖅᐳᖓ. ᖃᓄᑦ ᑕᐃᒪ 
ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ ᑕᒪᒃᑯᐊ 
ᐊᖑᓇᓱᒃᑎᕗᑦ? ᒪᓐᓇ ᐃᓄᑐᐃᓐᓇᐅᓗᓂ 
ᐊᖑᓇᓱᒃᑎᐅᓗᓂ ᐸᐃᑉᐹᓂ 
ᑕᑕᑎᕆᓇᓲᔭᕐᓗᓂᑦᑕᐅᖅ ᐊᔪᕐᓇᖃᑦᑕᖅᑐᒃᓴᐅᖕᒪᑦ. 
ᐊᔪᕐᓇᖏᑦᑑᒐᓗᐊᖅ.  
 
ᐊᑏᓕ ᐊᓯᐊᓄᑦ ᓴᖑᓗᖓ, ᒐᕙᒪᒃᑰᑎᓪᓗᓯ 
ᐊᕕᒃᑐᖅᓯᒪᔪᒃᓴᐅᖕᒪᑦ ᑭᒡᒐᖅᑐᖅᑕᓐᓂᖃᐃ 
ᑕᐃᒪᓐᓇ ᐆᒃᑐᖅᑐᖃᓚᐅᖅᓯᒪᕗᖅ ᐊᖑᓇᓲᑎᖏᓐᓂ 
ᐱᔪᒪᓪᓗᓯ ᕿᓄᕐᖓᓴᒡᕕᐅᓚᐅᖅᓯᒪᕕᓯ 
ᐃᒡᓗᓕᖕᒥᓪᓘᓐᓃᑦ ᓴᓂᕋᔭᖕᒥ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 
ᑕᐃᓐᓇ ᖃᑉᓗᓈᑐᑦ ᐅᖃᕐᓂᖅ ᐊᔪᖅᐸᑦ ᐅᕝᕙᓘᕝᕙ 
ᖃᑉᓗᓈᑐᑦ ᑎᑎᕋᕐᓂᖅ ᐊᔪᖅᐸᑦ ᑖᓐᓇ 
ᑕᑕᑎᐱᒍᐊᖅᑐᖅ ᐃᑲᔪᕋᔭᖅᑕᕗᑦ ᐃᓄᒃᑑᕐᓂᖅ 
ᐊᔪᖏᑦᑐᒥᒃ ᖃᑉᓗᓈᑐᑦ ᐊᔪᖏᑦᑐᒥᒃ ᓇᓂᕼᐃᓗᑕ 
ᐊᒻᒪ ᒫᓐᓇ ᐅᖃᕐᓇᔭᖅᑐᖓ ᕼᐊᓂᕋᔭᖕᓂᓘᕝᕙ 
ᐃᒡᓗᓕᖕᒥᓘᕝᕙ ᐆᒃᑐᖅᑐᖃᕐᒪᖔᑦ ᑖᒃᑯᐊ 
ᑕᑯᕼᐅᐃᑦᑑᒐᒃᑭᓪᓘᓐᓃᑦ. ᐱᓕᕆᐊᕆᔭᐅᕼᐅᖕᒪᑕ 
ᐱᓕᕆᔨᓄᑦ ᑭᑐᒃ ᐆᒃᑐᕐᒪᖔᑕ ᐊᖏᖅᑕᐅᖕᒪᖔᑕ 
ᑕᒃᐸᐅᖓ ᑐᕼᐊᒍᐃᑦᑐᒥᐊᖑᔪᖓᓕ. ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᒃᑲᓐᓂᕋ. ᐊᑏ, ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥ 
ᐊᐱᕆᖅᑳᕈᒪᔪᖓ ᒪᓕᒐᓕᐅᖅᑎᐅᑉ 
ᐊᐱᕆᖅᑲᐅᔭᖓ $115,000 
ᐊᑐᐃᓐᓇᐅᒪᖃᑦᑕᖅᑐᖅ ᐊᓯᕙᖅᑎᓄᑦ ᑖᒃᑯᐊ 
ᑮᓇᐅᔭᐃᑦ 

ᓱᕐᕋᓚᐅᖅᓯᒪᖏᒻᒪᑕ. ᑖᓐᓇ ᖃᖓ 
ᕿᒥᕐᕈᔭᐅᕖᕐᕕᔅᓴᖃᖅᑲ ᐊᒻᒪᓗ ᖃᖓᒧᑦ 
ᐊᑐᐃᓐᓇᐅᑎᑕᐅᒐᓱᓐᓂᐊᖃᖅᑲᑭᐊᖅᓄᓇᓕᓐᓄ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑕᖅ. 
ᐅᑭᐅᖅ ᐊᑐᕐᓂᐊᖅᑐᒥᒃ 2018-19 ᐅᑭᐊᒃᕼᐋᖅ  
ᑐᕌᖅᑕᕗᑦ ᐊᐅᓚᓂᐊᖅ ᐊᓪᓚᓐᖑᕆᐊᕐᓗᒍ 
ᑮᓇᐅᔭᖅ ᐊᑐᖅᑑᓪᓗᐊᕈᒫᕐᒪᑦ ᑭᕼᐃᐊᓂ ᑕᐃᒃᑯᐊ 
ᒪᖃᐃᑏᑦ ᑮᓇᐅᔭᖅᑖᕆᐊᖃᕋᔭᖅᑐᑦ ᐱᔾᔪᑎᒋᓪᓗᒍ 
ᐊᑭᓕᖅᑕᐅᑕᖅᑐᕼᐅᓕ ᒫᓐᓇᐅᔪᖅ. ᒪ’ᓇ, 
ᐃᒃᕼᐃᕙᐅᑕᖅ. 
 
ᐃᒃᓯᕙᐅᑕᖅ: ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ. ᐅᓇᓕ ᐊᐱᖅᑯᑎᒋᔪᒪᒻᒥᔭᕋ. 
ᑐᑦᑐᒐᓱᐊᕐᓂᖅ ᒫᓐᓇ ᑰᑕᒃᑰᖃᑦᑕᕐᖓᑦ 
ᓄᓇᖓᓂᐅᓯᒪᑦᑕᕐᖓᑦ. ᑖᓐᓇᓕᑭᐊ ᖃᖓ 
ᕿᒥᕐᕈᔭᐅᓂᖓ, ᖃᖓᒧᓪᓘᓐᓃᑦ 
ᑕᐃᒪᐃᓕᖓᓂᐊᖅᓯᒪᕙ? ᖁᔭᓐᓇᒦᒃ, ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ. ᐅᖃᕆᐊᕼᐋᕐᒪᑦ 
ᑐᕼᐊᑦᓯᐊᖏᓐᓇᒃᑯ ᐅᖃᒃᑲᓐᓂᖅᑑᓪᓗᐊᕐᒪᖔᒍ, 
ᐃᒃᕼᐃᕙᐅᑕᖅ. 
 
ᐃᒃᓯᕙᐅᑕᖅ: ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᒪᒥᐊᓇᖅ 
ᓇᓗᓇᐃᖅᓯᓐᖏᓗᐊᕋᒪ. ᐸᓐᓂᑑᕐᒥ 
ᑐᑦᑐᒋᐊᖃᕐᓇᖅᐸᓚᐅᖏᒻᒪᑦ ᑭᓯᐊᓂ ᒫᓐᓇ ᑰᑕᒃᑯᑦ 
ᑐᑦᑐᒍᓐᓇᖃᑦᑕᓕᖕᖓᑖ. ᑖᓐᓇᑭᐊ ᖃᓄᑎᒋᒧᑦ  
ᑕᐃᒪᐃᓕᖓᑎᑕᐅᒐᓱᐊᖅᑲ? ᖁᔭᓐᓇᒦᒃ, 
ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑕᖅ ᐊᒻᒪ 
ᒪ’ᓈᖅᖢᒍ ᐅᖃᒃᑲᓐᓂᖅᑑᓪᓗᐊᕐᒪᒍ. 

ᓇᓗᓇᐃᖅᕼᐃᒪᓐᖏᑦᑐᒍᑦ ᕼᐅᓕ ᖃᓄᖅ ᑰᑕ 
ᐊᓪᓚᓐᖑᕋᔭᕐᒪᖔᑦ. ᒫᓐᓇ ᕼᐅᓕ ᑐᒃᑐᑦ 
ᐊᒥᕼᐆᓂᖏᑦ ᕼᐅᓐᓂᖅᐸᓪᓕᐊᔫᔭᓐᖏᒻᒪᑕ ᑖᓐᓇ 
ᑰᑕ 250 ᐊᖑᑕᐃᓐᓇᕐᓄᑦ ᑐᒃᑐᓄᑦ ᕿᑭᖅᑖᓗᖕᒧᑦ 
ᒫᓐᓇ ᑎᐊ’ᓇᐃᓐᓂᐊᖅ ᕼᐅᓕ. ᒪ’ᓇ, 
ᐃᒃᕼᐃᕙᐅᑕᖅ. 
 
ᐃᒃᓯᕙᐅᑕᖅ: ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ 
ᕿᒥᕐᕈᔭᐅᖏᓐᓇᑐᔅᓴᐅᒻᒪᑦ ᖃᖓᒧ 
ᕿᒥᕐᕈᓂᖃᕐᓂᐊᖅᑭᓯ ᑕᒪᔅᓱᒧᖓ. ᖁᔭᓐᓇᒦᒃ, 
ᐃᔅᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑕᖅ. 
ᒫᓐᓇ ᐅᖃᕐᓂᖅ ᐊᔪᖅᑐᒍᑦ ᖃᖓᓐᖑᖅᐸᑕ ᑖᒃᑯᐊ 
ᓈᕼᐊᕐᓗᒋᑦ ᖃᐅᔨᕼᐊᕐᓂᖃᕐᓂᐊᕐᒪᖔᑖ. ᐅᑉᓛᖅ 
ᐅᖃᓚᐅᕋᒪ ᑖᒃᑯᐊ ᓄᕐᕋᑦ ᐅᑭᐊᒃᕼᐋᒃᑯᑦ ᐊᒻᒪ 
ᐅᐱᕐᖔᒃᑯᑦ ᖃᐅᔨᕼᐊᖅᑕᐅᑕᖅᖢᑎᒃ 
ᓈᕼᐊᖅᑕᐅᑕᖅᖢᑎ ᐱᑦᑕᕐᒪᑕ. ᑖᓐᓇ ᐊᑐᖅᖢᒍ 
ᑐᒃᑐ ᖃᓄᖅ ᐊᒥᕼᐅᓐᖑᖅᐸᓪᓕᐊᒐᔮᖕᒪᖔᑖ 
ᖃᐅᔨᕼᐊᕈᑕᐅᒻᒫᖅᑐᖅ ᐊᒻᒪ ᐃᓄᖕᓂ 
ᑐᕼᐊᖅᑕᓕᕈᑉᑖ ᐅᕙᓂ ᐊᒥᕼᐅᓂ ᑐᒃᑐᓂ ᑕᑯᔪᒍᑦ 
ᐅᕝᕙᓗ ᑕᒫᓂ ᐃᓄᖕᓂ ᑐᕼᐊᖅᑕᒻᒫᕈᑉᑕ 
ᖃᐅᔨᕼᐊᕐᓂᖃᕋᔭᖅᑐᑦ ᑖᒃᑯᐊ ᑐᒃᑐᑦ ᐊᒥᕼᐆᓂᖏᑦ 
ᐊᒥᕼᐅᓐᖑᖅᐸᓪᓕᐊᑑᔭᓕᕐᓂᖅᐸᑕ. ᒪ’ᓇ, 
ᐃᒃᕼᐃᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᒃᑲᓐᓂᕋ, ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒡᕙᓂ ᑮᓇᐅᔭᐃᑦ 
ᕿᒥᕐᕈᐊᖅᖢᒋᓂᓛᒃ 2019-2020 ᐊᒻᒪᓗ 
ᓯᕗᓂᐊᓂ. ᐊᖑᓇᓱᒃᑎᓕᕆᔩᑦ 
ᓱᖁᓯᖅᐸᓪᓕᐊᔪᓐᓇᖏᒻᒪᑕ ᑮᓇᐅᔭᖏᑦ  
ᐊᑑᑎᒃᓴᖏᑦ ᑕᒪᒃᑯᐊ. ᒫᓐᓇᒧᑦ ᑎᑭᔅᖢᒍ 25-
ᖑᖕᒪᑕᐃᓛᒃ ᐊᖑᓇᓱᒃᑎᓕᕆᔩᑦ. ᖃᑦᓯᓂᒃᑭᐊᖅ 
ᑮᓇᐅᔭᖅᑖᖃᑦᑕᖅᐸᑦ ᓴᓂᕐᕙᐃᕝᕕᐅᖃᑦᑕᖅᐸᑦ 
ᐊᕐᕋᐅᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

ᓯᕗᓕᖅᑎ ᔫ ᓴᕕᑲᑖᖅ: ᐅᕙᒃᓯᐊᕈᐊᐃ.  
 
ᒪ’ᓇ, ᐃᒃᕼᐃᕙᐅᑕᖅ. ᑖᒃᑯᐊ ᐆᒪᔪᓕᕆᔨᒃᑯᑦ 
ᑲᑎᒪᔨᖏᑦ ᑕᐃᑰᓇ ᓄᓇᕗᑦ - Nunavut 
Secretariat ᑮᓇᐅᔭᖅᑖᖅᑖᕐᒪᑕ ᑭᕼᐃᐊᓂ ᐅᕙᒍᑦ 
ᑐᓂᕼᐃᕼᐅᖅᑐᒍᑦ. 2017-ᒥ 
ᐊᖏᒡᓕᒋᐊᓚᐅᖅᕼᐃᒪ’ᒪᑦ ᒫᓐᓇᐅᓕᖅᑐᖅ ᑖᒃᑯᐊ 
25 ᓄᓇᓖᑦ $438,000-ᒥ ᐊᕕᒃᓯᑦᑕᖅᑐᑦ. ᒪ’ᓇ, 
ᐃᒃᕼᐃᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕕᒃᑐᖅᖢᒍᐃᓛᖅ 
ᑕᒫᓂ $17,500-ᓂ 
ᑮᓇᐅᔭᖅᑖᖃᑦᑕᓪᓗᐊᖅᑐᒃᓴᐅᔪᐃᑦ ᐊᑐᓂ  
25-ᖑᔪᐃᑦ. ᐊᕕᒃᑐᕈᓂ ᑖᓐᓇ $438,000. ᑕᒫᓂ 
ᐊᕐᕋᐅᒍᒋᓛᖅᑕᑦᑎᓐᓂ ᐊᕐᕋᐅᒍᒋᔭᑦᑎᓐᓂᓗ 2021-
ᓗᑐᐊᖅ ᑕᐅᕗᖓᓕᒫᖅ $438,000-ᐅᖕᒪᑦ ᐊᒻᒪᓗ 
ᑖᓐᓇᒎᖅ ᐃᑲᔫᑎᖃᖃᑦᑕᕋᔭᕐᒪᑦ 
ᐊᐅᓚᑦᑎᑦᑎᖃᑕᐅᑎᓪᓗᒋᑦ ᐆᒪᔪᕐᓂᒃ ᑕᒪᒃᑯᓂᖓ. 
ᑖᓐᓇ ᒥᑭᓗᐊᖅᑰᔨᒋᖃᑦᑕᕐᒥᖓᒃᑯᓕ ᐅᕙᓐᖓᑦ 
ᒐᕙᒪᒃᑯᓐᓂᓐᖔᖅᑐᖅ ᑮᓇᐅᔭᖅ ᐊᒡᓛᑦ $20,000-
ᖑᖏᒻᒪᓪᓘᓐᓃᑦ ᑮᓇᐅᔭᖅ ᑖᒃᑯᓄᖓ 
ᐊᖑᓇᓱᒃᑎᓕᕆᔨᒧᑦ ᓄᓇᓕᖕᒧᑦ ᐊᑕᐃᓯᕐᒧᑦ 
ᑐᓂᔭᐅᓂᐊᖅᑐᖅ. ᑖᓐᓇ ᓈᒻᒪᒋᖅᑰᔨᒋᕙᐅᒡᓖ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. ᖃᓄᖅ 
ᒥᓂᔅᑕ ᐃᓱᒪᖕᒪᖔᑦ ᐊᐱᕆᔪᓐᓇᖏᓐᓇᕕᐅᒃ? 
ᒥᓂᕙᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑖᓐᓇ ᐅᓄᕐᓂᖓ 
ᓄᓇᕗᑦ ᒐᕙᒪᒃᑯᖏᓐᓂ ᑐᓂᔭᐅᖃᑦᑕᖅᑐᖅ ᑭᓯᐊᓂ 
ᓄᓇᑖᕈᑎᓂᒃ $160,000-ᑖᖃᑦᑕᕐᒥᖕᒪᑕ ᐊᑐᓂ 
ᑲᓇᑕᐅᑉ ᒐᕙᒪᒃᑯᖏᓐᓂ ᐃᒪᓐᓇᑲᓴᒃ $178,000-
ᑲᓴᖕᓂᒃ ᐊᑐᓂ ᐱᖃᑦᑕᖅᑐᑦ. ᖁᔭᓐᓇᒦᒃ,  
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ 
ᐃᖅᑲᐃᑎᑕᐅᒐᒪ ᑕᒪᑐᒧᖓ.  
 

ᐆᒥᖓ ᐊᐱᖅᑯᑎᒧᐊᓚᐅᖅᑳᒃᑎᓐᓇᖓ ᐅᓇ 
ᐅᖃᐅᓯᕆᔭᐅᕙᒃᑐᖅ ᒐᕙᒪᒃᑯᓐᓂ ᖃᐅᔨᒪᔪᕐᔪᐊᑦ 
ᓲᕐᓗ ᑕᐃᒃᑯᐊᑐᐊᑦᑎᐊᖅ ᖃᐅᔨᒪᔪᕐᔪᐊᖑᖕᒪᑕ 
ᐃᓄᐃᑦᑕᐅᖅ ᖃᐅᔨᒪᔪᕐᔪᐊᖑᖕᒥᖕᒪᑕ. ᐃᒪᓐᓇᖔᖅ 
ᐅᖃᖃᑦᑕᕈᑎᒃ ᖃᐅᔨᒪᔪᕐᔪᐊᖑᖃᑎᕗᑦ 
ᐅᖃᖃᑦᑕᕋᔭᓐᖑᐊᕋᓗᐊᕐᒥᖕᒪᑕ ᑕᐃᒃᑯᐊᑦᑕᐅᖅ 
ᖃᐅᔨᒪᔪᕐᔪᐊᖑᖕᒥᖕᒪᑕ. 
 
ᑖᒃᑯᐊ ᑐᒃᑐᐃᑦ ᐱᔾᔪᑎᒋᓪᓗᒋᑦ ᑐᑭᓯᒋᐊᕈᒪᔪᖓ 
ᒫᓃᓛᒃ ᓈᓴᐅᑎᓕᖕᒥ ᑐᒃᑐᖃᑦᑕᕆᐊᖃᓕᕐᒪᑕ 
ᓄᓇᓕᓕᒫᑦ ᕿᑭᖅᑖᓗᖕᒥ. ᐅᓇ 
ᐊᐱᖅᑯᑎᒋᓗᐊᖅᑕᕋ ᑕᐃᑲᓂ ᕿᑭᖅᑕᒥ ᐳᕆᑦᔅ 
ᓴᐅᕈᔅ-ᖑᓂᕋᖅᑕᐅᔪᒥ ᐃᓄᒃᑎᑐᓂᓐᓇ 
ᐊᑎᖃᖅᑰᖅᑑᒐᓗᐊᖅ ᖃᐅᔨᒪᖅᑰᖅᑐᖅ ᓇᓃᒻᒪᖔᑦ 
ᐳᕆᑦᔅ ᓴᐅᕈᔅ ᐊᐃᓚᓐ. ᑕᐃᓐᓇ ᐊᖕᒪᓗᖅᑐᕐᔪᐊᕈᓗᒃ 
ᕿᑭᖅᑖᓘᑉ ᓴᓂᑦᑎᐊᖓᓃᑦᑐᖅ. ᑕᐅᕙᓂ 
ᑐᒃᑐᖃᐅᖅᑐᒃᓴᐅᖕᒥᖕᒪᑦ ᑐᓴᐅᒪ ᐃᓛᒃ 
ᑐᓴᐅᒪᓇᖅᖢᓂᓗ ᑕᐃᑲᓂ ᑐᒃᑐᓕᕐᔪᐊᖑᓚᐅᕐᒪᑕ 
ᑕᐅᕙᓃᕐᔪᐊᖅᓯᒪᓕᕐᒪᑕ ᑕᐅᕙᓃᕐᔪᐊᕐᒪᑕᐃᒃᑯᐊ 
ᒫᓐᓇᐃᑦ ᑕᒫᓂ ᕿᑭᖅᑖᓗᖕᒥ 
ᑐᒃᑐᖃᓗᐊᖏᓐᓂᕋᖅᑕᐅᖦᖤᖅᐳᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑕᖅ. 
ᑕᐃᑉᕼᐅᒪᓂ ᑖᒃᑯᐊ ᕿᑭᖅᑖᓘᑉ ᑐᒃᑐᖏᑦ 
ᓈᕼᐊᖅᑕᐅᒃᒪᑕ ᑕᒫᓂ 5,000-ᕋᓗᖕᒥ 
ᓈᕼᐊᐃᓚᐅᖅᕼᐃᒪᖕᒪᑕ. ᑖᒃᑯᐊ ᑐᒃᑑᑉ ᓇᑉᐸᖏᑦ 
ᓇᒃᐸᒃᐹᖏᑦ ᑕᐃᑲᓂ ᕿᑭᖅᑕᒥ ᐳᕆᑦᔅ ᓴᐅᕈᔅ 
ᐊᐃᓚᓐᒦᓚᑦᐅ. ᒪ’ᓇ, ᐃᒃᕼᐃᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ ᑕᒪᓐᓇ  
ᐊᒥᓱᐃᑦ ᑕᐃᑲᓂ ᑐᖁᕋᖅᓯᒪᔪᓂᒃ 
ᓇᓂᓯᔪᖃᑦᑕᐅᓚᐅᕐᒪᑦ. ᑖᔅᓱᒥᖓ 
ᓇᓗᓇᐃᔭᕐᕕᒋᒐᕕᓐᖓ ᖁᔭᓐᓇᒦᒃ. 
 
ᐊᓯᐊᓄᑦ ᓅᓚᐅᐱᓪᓚᒡᓗᖓ. 
ᖃᓪᓗᓇᐅᔭᓕᐊᓪᓚᕐᓂᐊᕐᒥᒐᒪ ᐃᒃᓯᕙᐅᑖᖅ. 
(ᑐᓵᔨᑎᒍᑦ) ᑕᐃᒃᑯᐊ ᕿᒥᕐᕈᑎᓪᓗᒋᑦ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3068 

ᐱᓕᕆᕝᕕᒃᓯ 2018-19 ᑮᓇᐅᔭᖅᑐᕈᑎᒃᓴᖏᓐᓂᒃ. 
ᑲᑎᒪᔨᕋᓛᑦ ᐊᑐᓕᖁᔨᓚᐅᕐᒪᑕ ᑖᒃᑯᐊ ᐊᕐᕌᒍᑕᒫᑦ 
ᐅᓂᒃᑳᓕᐅᖃᑦᑕᖁᓪᓗᒋᑦ ᐊᐅᓚᑕᐅᓂᖓ ᑖᒃᑯᐊ 
ᐱᓕᕆᐊᑦ ᐃᑲᔪᖅᓰᓂᕐᒧᑦ ᐊᖑᓇᓱᒃᑎᓂᒃ ᐊᒻᒪᓗ 
ᓂᕐᔪᑎᓂᒃ ᑲᒪᖃᑎᒌᒃᑐᓄᑦ ᐊᑐᐊᒐᕐᒥᒃ. ᐊᒻᒪᓗ 
ᓇᑦᑎᕐᓂᒃ ᒥᖅᑯᓕᖕᓄᓪᓗ ᐊᑐᐊᒐᖏᑦ 
ᓴᖅᑭᑕᐅᖃᑦᑕᖁᓪᓗᒋᑦ ᒪᓕᒐᓕᐅᕐᕕᖕᒥ. ᖃᓄᐃᖕᒪᑦ 
ᐱᓕᕆᕝᕕᒃᓯ ᐸᕐᓇᐅᑎᖏᑦ ᑖᔅᓱᒥᖓ 
ᐅᖃᐅᓯᖃᖅᓯᒪᓐᖏᓚᑦ ᐊᑐᓕᖁᔭᐅᔪᒥᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ 
ᒪᓕᒐᓕᐅᖅᑎᑐᐃᓐᓇᐃᑦ ᐃᒃᓯᕙᐅᑕᖓᑕ ᑖᓐᓇ 
ᐅᖃᐅᓯᕆᓯᒪᓕᖅᑕᕗᑦ ᑭᓯᐊᓂ ᐊᑐᖅᑕᐅᒐᔪᓐᖏᒻᒪᑦ 
ᑕᕝᕙᓂ ᓴᖅᑭᑦᑎᓂᐊᕐᓂᕐᒧᑦ ᐅᖃᐅᓯᖃᒐᔪᒻᒪᑕ  
ᐸᕐᓇᐅᑦ ᑖᒃᑯᐊ ᐱᖁᔭᖅᑎᒍᑦ ᐱᔭᕆᐊᖃᖅᑎ 
ᐱᖁᔭᕐᓄᑦ ᐃᓕᔭᐅᓯᐅᖑᖕᒪᑕ ᓴᖅᑭᖃᑦᑕᕆᐊᓖᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 
ᓈᓴᐅᑎᖓ 176 ᑕᕝᕙᓂ ᓂᕐᔪᓕᕆᓂᕐᒧᑦ ᐱᖁᔭᖅ 
ᓴᖅᑭᑦᑎᔭᕆᐊᖃᖅᑎᑕᐅᒐᕕᑦ ᐅᓂᒃᑳᕐᓂᒃ 
ᒪᓕᒐᓕᐅᕐᕕᖕᒥ ᐊᕐᕌᒍᑦ ᑕᓪᓕᒪᑕᒫᑦ. ᐱᓪᓗᒍ ᓲᕐᓗ 
ᒪᑯᓄᖓ ᓂᕐᔪᑎᑦᓄᑦ ᓂᕐᔪᑎᖃᕐᕕᐅᔪᓄᓪᓗ 
ᑲᒪᒋᔭᐅᓂᖏᓐᓂᒃ ᐱᓕᕆᐊᑦ ᓄᓇᕗᒻᒥ. ᑖᒃᑯᐊᓗ 
ᐅᓗᕆᐊᓇᖅᑐᒦᓐᓂᕋᖅᑕᐅᔪᑦ ᐊᒻᒪᓗ ᒪᓕᒐᕐᓂᒃ 
ᒪᓕᑦᑎᓂᖅ ᑕᕝᕘᓇ ᒪᓕᒐᖅᑎᒍᑦ.  
 
ᑖᓐᓇ 2013-ᒥ ᐅᓂᒃᑳᖅ ᓴᖅᑭᑕᐅᓚᐅᖅᓯᒪᖕᒪᑦ 
ᒪᓕᒐᓕᐅᕐᕕᖕᒥ ᓄᕖᕝᕙ 19, 2013-ᖑᑎᓪᓗᒍ. 
ᐊᐱᖅᑯᑎᒐᓕ ᖃᖓᓕ ᑕᐃᒪ 2018-ᒧᑦ ᐅᓂᒃᑳᖅ 
ᐱᕙᒌᔭᖅ ᐊᑐᐃᓐᓇᐅᓕᕐᓂᐊᖅᐸ 
ᓴᖅᑭᑕᐅᔪᓐᓇᖅᓯᓗᓂ ᒪᓕᒐᓕᐅᕐᕕᖕᒧᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᒪ’ᓇ, 
ᐃᒃᕼᐃᕙᐅᑖᖅ. ᑖᓐᓇ ᐅᓂᒃᑳᖅ ᐱᔭᕇᖅᓯᒪᓕᖅᑐᖅ 
ᑕᐃᒪ ᐅᕙᓃᓕᖅ ᓴᖅᑭᓐᓇᓱᓐᓂᐊᖅᑕᕗᑦ ᐅᐱᕐᖔᖅ 
ᑲᑎᒪᕐᔪᐊᕐᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐱᓕᕆᕝᕕᓯ ᐱᓕᕆᐊᑉ ᐸᕐᓇᐅᑎᖏᑦ 2019-2020 
ᓇᓗᓇᖅᓯᓯᒪᕗᑦ ᒪᒃᐱᒐᖅ 194-ᒥ 
ᓯᕗᓪᓕᐅᑎᓐᓂᐊᖅᑕᖓ 2019-2020 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓ 
ᑲᒪᒋᔭᖃᕐᓂᐊᕐᓂᕋᖅᓯᒪᕗᑦ ᕿᒥᕐᕈᓇᒃᑕᐅᓗᓂ 
ᓂᕐᔪᑎᓄᑦ ᐱᖁᔭᕐᒥᒃ ᓇᓗᓇᐃᖅᓯᖁᓪᓗᓯ 
ᐋᖅᑭᒋᐊᕆᐊᖃᖅᑐᓂᒃ ᐅᕝᕙᓘᓐᓃᑦ 
ᐃᓚᒋᐊᖅᑕᐅᔭᕆᐊᓕᖕᓂᒃ. ᑭᓱᓂᒃ 
ᐃᓱᒫᓘᑎᒋᔭᐅᔪᓂᒃ ᓇᓗᓇᐃᖅᓯᓯᒪᔪᖃᓕᖅᐸᑦ 
ᐅᓪᓗᒥᐅᔪᖅ ᐊᑐᖅᑕᐅᓲᕐᒥᒃ ᐱᖁᔭᕐᒥᒃ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᕿᒥᕐᕈᔭᕌᖓᑦᑎᒍᑦ ᓂᕐᔪᑎᓄᑦ 
ᒪᓕᒐᖅ, ᖃᐅᔨᔪᒪᓲᖑᒻᒪᑕ ᐊᑑᑎᖃᕋᓗᐊᕐᒪᖔᖅ 
ᐊᕐᕌᒍᑉ 11-ᖑᓯᒪᓕᖅᑐᑦ ᐊᓯᔾᔨᖅᑕᐅᓚᐅᖅᓯᒪᓇᓂ. 
ᕿᒥᕐᕈᐊᕈᒪᑐᐃᓐᓇᖅᑕᕗᑦ ᐊᖑᒻᒪᑎᒐᓗᐊᕐᒪᖔᑕ 
ᐅᓪᓗᒥᒧᑦ ᐊᑑᑎᖃᕋᓗᐊᕐᒪᖔᑕᓗ. ᓲᕐᓗ ᒪᑯᓄᖓ 
ᐱᓐᖑᖅᑎᑕᐅᑎᓪᓗᒍ ᖃᖓᑕᓲᕋᓛᑯᖕᓄᑦ 
ᐱᑕᖃᓚᐅᓐᖏᒻᒪᑦ ᑕᐃᔅᓱᒪᓂ. ᑕᐃᒫᒃ 
ᐊᖑᓇᓱᒍᑕᐅᖃᑦᑕᓚᐅᓐᖏᒻᒪᑕ ᓄᓇᑖᕈᑎᓄᑦ 
ᐊᖏᖃᑎᒌᓄᑦ ᒪᓕᒐᓱᒋᐊᖃᕋᑦᑕ. ᑖᓐᓇ  
ᒪᓕᒐᓕᒫᖅ ᕿᒥᕐᕈᓂᐊᖅᑕᕗᑦ ᐊᖑᒻᒪᑎᒐᓗᐊᕐᒪᖔᑦ 
ᐊᑑᑎᖃᕋᓗᐊᕐᒪᖔᑕᓗ ᐊᑕᖏᖅᖢᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᕆᓕᕐᓗᒍ, 

ᐃᒃᓯᕙᐅᑖᖅ. ᑕᐃᒪ ᑕᕝᕙᓂ ᓂᕐᔪᑎᓂᑦ 
ᖃᐅᔨᓴᕐᓂᕐᒧᑦ ᖃᐅᔨᓴᕐᓂᖅ ᓂᕐᔪᑎᓂᒃ ᑕᒪᓐᓇ 
ᐱᔭᒃᓴᕐᔪᐊᖑᖕᒪᑦ. ᐊᒻᒪ ᑕᒪᒃᑯᐊ ᓄᓇᒥᐅᑕᐃᑦ 
ᐃᓛᒃ, ᑐᒃᑐᐃᑦ ᐱᓗᐊᖅᖢᒋᑦ ᐱᕈᖅᑐᓂᒃ 
ᓂᕆᓲᖑᖕᒪᑕ. ᑕᒫᓂᑦᑕᐅᖅ 
ᐅᑭᐅᖅᑕᖅᑑᒐᓗᐊᖅᖢᑕ ᐱᕈᖅᑐᖃᐅᕐᒥᒐᑦᑕ 
ᑕᒪᒃᑯᓂᖓ ᑐᒃᑐᐃᑦ ᓲᕐᓗ ᓂᕿᖏᓐᓂᒃ. 
ᑕᒪᒃᑯᐊᑦᑕᐅᖅ ᖃᐅᔨᓴᖅᑕᐅᖃᑦᑕᕋᓗᐊᕆᕗᖅᑲᐃ? 
ᖃᐅᔨᓴᖃᑦᑕᖅᑎᓪᓗᒋᑦ ᑐᒃᑐᓂᒃ ᒥᑭᓪᓕᕙᒡᓕᐊᔪᓄᑦ 
ᐊᒥᓲᔪᓐᓃᖅᐸᓪᓕᐊᓂᖏᓐᓂᓪᓘᓐᓃᑦ ᐅᕝᕙᓘᓐᓃᑦ 
ᕿᑐᕐᖏᐅᕐᓂᖏᓐᓂᒃ 
ᖃᐅᔨᓴᖃᑦᑕᖅᓯᒪᖃᑦᑕᖅᓯᒪᓂᕋᖅᑲᐅᖕᒪᑦ ᐃᓛᒃ 
ᖃᐅᔨᓴᖃᑦᑕᐃᓐᓇᕐᒪᑕ. ᑕᒪᒃᑯᐊᑦᑕᐅᖅ 
ᐱᕈᖅᑐᖁᑎᕗᖅᑲᐃ ᑖᒃᑯᓂᖓ 
ᖃᐅᔨᓴᖅᑕᐅᔾᔪᑕᐅᖃᑦᑕᕆᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. ᐄᓗ, 
ᑖᒃᑯᐊᑦᑕᐅᖅ ᖃᐅᔨᓴᖅᑕᐅᑕᖅᑐᑦ, ᖃᓪᓗᓈᓄᑦ 
ᐱᕈᖅᑐᒥᓃᑦ ᐱᕈᖅᑐᖃᕐᕖᓪᓗ ᑖᒃᑯᐊ ᑕᒪᕐᒥᒃ 
ᖃᐅᔨᓴᖅᑕᐅᑦᑕᖅᑐᐃᑦ. ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑭᖑᓪᓕᖅᐸᐅᔪᖅ ᐊᑎᖁᑎᓐᓂᒃ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) 
ᑐᓴᕐᓂᓐᖏᓛᖅ ᑭᖑᓪᓕᖅᐸᐅᑎᓪᓗᒍ.  
 
>>ᐃᒡᓚᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᑕᐃᒪ, ᑖᓐᓇ 
ᐊᐱᖅᑯᑎᒋᕼᐅᐊᖅᖢᒍ Wildlife Damaged 
Program ᐅᕝᕙᓗ Wildlife Prevention 
Program, ᑖᓐᓇ ᐊᓯᔾᔨᖅᑕᐅᒋᐊᕐᓂᐊᓕᖅᐸ 
ᐊᔪᕐᓇᖏᓐᓂᖅᓴᐅᔫᓪᓗᐊᕐᓗᓂ ᑕᒪᕐᒥᒃ ᑮᓇᐅᔭᕐᒥᒃ  
ᑐᓂᔭᐅᒋᐊᒃᓴᖅ? ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ., ᐃᑦᓯᕙᐅᑖᖅ, ᐄ, 
ᑖᓐᓇ ᖃᐅᔨᓴᕐᓂᑦ ᐱᐊᓂᒻᒪᑦ ᑕᐃᒃᑯᐊ ᖃᓄᖅ 
ᐊᔪᕐᓇᓐᖏᓂᖅᓴᐅᓂᐊᕐᒪᖔᑕ ᑖᒃᑯᐊ ᐊᑐᐊᒐᒃᓴᑦ 

ᐊᓯᓐᖑᖅᐸᓪᓕᐊᓂᐊᑦ, ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᐄ, ᖁᕕᐊᓇᑯᓂ. ᖃᑯᒍᑭᐊᖅ ᑕᐃᒪ 
ᓄᑖᖑᑎᖅᓯᒪᓂᐊᓕᖅᐸᑦ ᑖᒃᑯᐊ ᒐᕙᒪᑦ ᑭᓱᑦ 
ᐊᕼᐋᑭᐅᑉ ᐅᕝᕙᓗᐊᕐᓂᖏᑦ ᑕᒻᒪ ᐃᓕᖅᑯᓯᐊᓂᒃ 
ᒪᓕᓗᐊᒧᑦ ᒪᓕᒐᑦ ᓇᔪᖅᑐᖃᑦᓯᐊᒥᐊᖅᑐᒥᒃ 
ᑐᓵᒃᓯᐊᕙᒻᒪᑦ ᒫᓐᓇ ᓄᑖᖑᖅᓯᒪᓕᖅᐸᑕ ᖃᑯᒍ 
ᐊᑐᐃᓐᓇᐅᒍᒫᕐᒪᑦ?, ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. ᐄ, 
ᑖᓐᓇ ᐊᔪᕐᓇᓐᖏᓐᓂᖅᓴᐅᔫᓪᓗᒍ ᐊᒻᒪ ᐊᓕᓚᔫᕐᓂᑦ 
ᐊᑐᓐᖏᓐᓂᖅᓴᐅᓪᓗᒍ ᑖᓐᓇ ᐋᖅᑭᒃᑕᐅᒋᐊᕐᓂᐊᕐᒪᑦ 
ᐅᑭᐊᒃᓵᖑᑐᓵᖅᑎᓐᓇᒍ ᑖᓐᓇ ᐱᐊᓂᒃᓯᒪᒋᐊᕐᓂᐊᖅ. 
ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᐄᑦᓯᐊᖅ. ᐊᓯᐊᓄᑦ  
ᓅᕌᓪᓚᓕᐊᓚᐅᕐᓚᖓᐃ, ᓇᓄᓕᕆᓂᐅᑉ ᒥᒃᓵᓄᑦ. 
ᑲᑎᒪᕐᔪᐊᓚᐅᕐᒪᑕ ᑕᐃᒪ ᑕᒫᓂ ᓇᓄᓕᕆᓪᓗᑎᒃ 
ᐆᒪᔪᓕᕆᔪᕐᔪᐃᑦ ᐅᖃᐅᓯᖃᓚᐅᕐᒪᑕ, ᑭᓯᐊᓂ 
ᖃᐅᔨᒪᔭᒃᑯᑦ ᑐᑭᓯᐅᒪᔭᒃᑯᑦ ᒫᓂᑑᐸᒦᖔᖅᓯᒪᔪᒥᒃ 
ᖃᐃᔪᖃᓐᖏᑕᐃᓐᓇᖅᑰᕐᒪᑦ. ᐃᓱᒫᓘᑎᒋᔭᐅᑦᑕᕐᒪᑦ 
ᒫᓂᑑᐸᐅᑉ ᐃᓗᐊᓂ ᑖᕙᓂ ᐳᓚᕋᖅᖢᓂ 
ᐱᓕᕆᓲᖅᑐᑦ ᓇᓐᓄᓂᒃ ᑕᑯᕋᓐᓈᕆᐊᖅᑐᖅᑐᓂᒃ 
ᐱᓕᕆᑦᑕᕐᒪᑕ ᐃᓱᒫᓘᑎᒋᔭᐅᑦᑕᕐᒪᑦ ᑖᒃᑯᐊ ᓇᓐᓄᑦ 
ᐃᓄᓐᓂᒃ ᑲᑉᐱᐊᒋᐊᖃᕈᓐᓃᖅᑐᑎᒃ 
ᐊᓪᓚᓐᖑᖅᓯᒪᓂᕋᓘᒻᒪᑕ ᖃᐅᔨᒪᔪᓄᑦ. ᑕᒪᓐᓇ 
ᑐᓴᓐᓇᖅᑕᖅᓯᒪᒻᒪᑦ, ᒥᓂᔅᑐ ᒫᓂᑑᐸᒦᖔᖅᓯᒪᔫᓐᓃᒃ 
ᒥᓂᔅᑑᖃᑎᒋᔭᒥᓂᒃ ᐅᕝᕙᓘᓐᓃᑦ 
ᐳᓚᕋᖅᑐᓕᕆᔨᕋᓗᓐᓂᒃ ᑐᓴᖅᑎᑦᓯᓯᒪᕙ 
ᑕᒪᒃᑯᓂᖓ ᐃᓱᒫᓘᑕᐅᔪᓂᒃ? ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. ᐄᓛᒃ, 
ᑕᐃᒪ ᑕᖅᑭᐅᓚᐅᖅᑐᒥ ᒫᓂᑑᐸᒃᑯᑦ 
ᐊᕙᑎᓕᕆᔨᒃᑯᖏᑦ ᒥᓂᔅᑐ ᕼᐃᒃᔅ ᐱᖃᑎᖃᓚᐅᕋᒪ 
ᐅᖃᐅᓯᕆᓚᐅᖅᑕᕋ ᑖᓐᓇ ᐃᓱᒫᓗᒋᔭᐅᓪᓗᓂ 

ᐅᖃᐅᑎᒃᖢᒍ ᑖᒃᑯᐊ ᓇᓄᐃᑦ ᐃᓄᓐᓂᒃ ᐊᒻᒪ 
ᕿᒻᒥᓐᓄᑦ ᑲᑉᐱᐊᓱᒍᓐᓃᖅᑕᕐᒪᑕ ᑰᔾᔪᐊᖅ 
ᐱᔾᔪᑎᒋᓗᒍ ᑕᐃᓐᓇ ᐅᓂᒃᑳᕐᕕᒋᓚᐅᖅᑕᕋ ᑕᐃᓐᓇ 
ᒥᓂᔅᑑᔪᖅ. ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. ᑕᐃᒪ ᖃᓄᑭᐊᖅ 
ᓂᕆᐅᑦᑑᓪᓗᐊᓕᖅᑕᓘᕝᕙ ᖃᓄᖅ 
ᑐᓴᖅᑎᑦᓯᒋᐊᕋᔭᕈᒫᖅᐹᑦ ᑖᒃᑯᐊ ᒐᕙᒪᒋᔭᐅᔪᑦ 
ᐳᓚᕋᖅᑐᓕᕆᔨᐅᖅᑐᓂᒃ ᖃᓄᖅ 
ᐱᓕᕆᓂᖃᕆᐊᕐᓂᐊᖅᐸᑦ ᓯᕗᓂᑦᑎᓐᓂ. ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᑦᓯᕙᐅᑖᖅ. 
ᐅᓂᒃᑳᕐᕕᒋᓚᐅᕋᓗᐊᖅᑕᕋ ᑭᓯᐊᓂ ᑕᐃᓐᓇ 
ᑰᔾᔪᐊᕐᒥ ᓇᓄᓕᕆᓂᖅ 
 ᑮᓇᐅᔭᓕᐅᑦᓯᐊᒥᐊᑦᑕᕐᒪᑦ ᖃᐅᔨᒪᒻᒪᑦ ᒫᓂᑑᕙ 
ᒐᕙᒪᖏᑦ ᖃᐅᔨᒪᒻᒫᖅᖢᑎᒃ ᑖᒃᑯᐊ ᑰᒡᔪᐊᕐᒧᑦ 
ᐆᒪᕈᑕᐅᒻᒫᕐᒪᑦ ᑖᒃᑯᐊ ᐃᓄᖕᓂᒃ, ᐋ’, ᓇᓄᕐᓂᒃ 
ᐃᓄᐃᑦ ᑕᑯᔭᖅᑐᖅᑕᖅᑐᑦ. 
ᖃᓄᐃᓕᐅᓗᐊᓚᐅᓐᖏᑦᑐᖅ ᐅᓂᒃᑳᕐᕕᒋᒐᓗᐊᕋᒃᑯ  
ᑖᓐᓇ ᐃᕼᐅᒫᓗᒋᔭᐅᒻᒪᑦ ᓄᓇᕗᒻᒥ ᐅᖃᐅᑎᒃᖢᒍ. 
ᑖᒃᑯᐊ ᓇᓄᐃᑦ ᐃᓄᖕᓂᒃ ᐅᕝᕙᓘᓐᓃᑦ ᕿᒻᒥᓂᒃ 
ᑲᑉᐱᐊᕼᐅᓐᖏᓕᕌᖓᑕ ᓄᓇᕗᒻᒨᕌᖓᑦᑕ 
ᐃᓛᓐᓂᒃᑯᑦ ᑐᖁᑕᐅᒋᐊᖃᑦᑕᕐᒪᑕ 
ᑲᑉᐱᐊᓗᓐᖏᓗᐊᕌᖓᑕ ᑕᐃᒪ 
ᐅᓂᒃᑳᓚᐅᕋᓗᐊᖅᑐᖓ. ᖃᓄᐃᓕᓂᐊᕐᒪᖔᑕ 
ᐅᖃᓐᖏᑕᐃᓐᓇᖅᑐᑦ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᐄ, ᒪ’ᓇ, ᐃᒃᕼᐃᕙᐅᑖᖅ. 
ᐃᑲᔪᖅᑐᕐᓇᕋᓗᐊᖅᐳᖅ ᒥᓂᔅᑕ ᑕᒪᒃᑯᓂᖓ  
ᐅᖃᐅᕼᐃᖃᑦᑕᖅᑎᒃᖢᒍ ᐊᔭᐅᖅᑐᑐᐃᓐᓇᖅ ᐃᓛᒃ 
ᖃᓄᖅ ᐅᑭᐅᒥᒃ ᖃᐃᔪᒥᒃ ᑕᒪᓐᓇ 
ᐅᖃᐅᕼᐃᕆᑦᑕᖅᑐᐃᓐᓇᖅᐸᒍ ᒥᓂᔅᑕᐅᑉ 
ᐱᐅᓇᔭᖅᑑᒐᓗᐊᖅ. ᐳᐃᒍᖅᑕᐅᔭᕆᐊᖃᓐᖏᒪᑦ 
ᐃᓕᑕᕆᔭᐅᒋᐊᖃᕐᒪᑦ ᑕᐃᒃᑯᓄᖓ. 
ᐊᑦᑐᖅᑕᐅᓪᓚᕆᑦᑕᕐᒪᑕ ᓄᓇᕗᒻᒥᐅᑦ. 
 
ᐅᓇ ᑭᖑᓪᓕᖅᐹᕆᓕᖅᖢᒍ (ᑐᓵᔨᑎᒍᑦ) ᑖᓐᓇ 

ᑭᖑᓪᓕᖅᐹᖑᓂᐊᓕᖅᑐᖅ ᒪᑉᐱᖅᑐᒐ 196 ᐊᒻᒪᓗ 
197 ᐅᑯᓇᓂ ᑕᒪᑐᒪᓂ ᐊᕐᕌᒍᒥ ᓄᓇᐃᑦ 
ᐊᑐᖅᑕᐅᓂᖏᓐᓄᑦ ᐊᒻᒪᓗ ᐊᕙᑎᐅᑉ 
ᖃᐅᔨᓴᖅᑕᐅᖃᑦᑕᕐᓂᖓ. 
ᖃᐅᔨᓴᖅᑕᐅᒃᑲᓐᓂᕐᓂᐊᖅᑐᑦ 196 ᐊᑖᓂ 
ᖃᐅᔨᓴᖅᑕᐅᒃᑲᓐᓂᕐᓗᑎᒃ ᓯᕗᓪᓕᐅᔾᔭᐅᓯᒪᔪᑦ 
ᐊᒻᒪᓗ ᑲᔪᓯᑎᑕᐅᖏᓐᓇᕐᓗᑎᒃ ᐊᕙᑎᒥ 
ᖃᐅᔨᓴᐃᓂᖅ ᓄᓇᐃᓪᓗ ᐊᑐᖅᑕᐅᓂᐊᕐᓂᖏᓐᓄᑦ. 
ᐅᑯᐊᒎᖅ ᐱᓕᕆᐊᕆᔭᖏᑦ ᓯᕗᓪᓕᖅᐹᖅᓯᐅᑎᓂᒃ 
ᐱᓕᕆᐊᕆᔭᐅᓯᒪᔪᑦ 2019-2020-ᒥᓗ 
ᐱᔭᕇᕐᓂᐊᕐᓗᑎᑦ. ᓯᕗᓪᓕᐅᔾᔭᐅᔪᒃᓴᑦ ᑕᑯᓂᒃ 
ᑕᑯᓂᐊᕋᓗᐊᕋᒃᑯ 
ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᓐᖏᑦᑐᖅ. ᑕᐃᒪ 
ᐊᐱᕆᕗᖓ ᑖᓐᓇ ᖃᐅᔨᓴᐃᓂᖅ 
ᐱᔭᕇᖅᑕᐅᓂᐊᕐᒪᖔᖅ ᑕᕝᕙᓂ 2019-202-ᒥ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑕᖅ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐅᓇ ᑕᐅᕗᖓᓕᒫᖅ 
ᐱᓕᕆᐊᕆᔭᐅᖕᒪᑦ ᐊᒻᒪᓗ ᑕᐃᒪᐃᓕᖓᕗᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᖅᑐᒐᖅ 197-ᒥ 
ᖃᐅᔨᓴᐃᓂᖅ ᐱᓕᕆᐊᕕᒃ ᐃᓚᓕᐅ ᐃᓛᒃ 
ᐃᖅᑲᓇᐃᔭᖃᑎᖃᖅᓯᒪᓪᓗᓂ ᑕᓪᓕᒪᓄᑦ ᐊᕐᕌᒍᓄᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᖁᑎᕐᔪᐊᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᖃᓄᐃᓕᖓᓂᖓ. 
ᕿᒥᕐᕈᓇᒃᑲᓂᕐᓂᐊᖅᑐᒡᒎᖅ ᐸᕐᓇᐅᓯᐅᕐᓗᑎᓪᓗ 
ᐊᖏᖅᑕᐅᔪᒃᓴᒫᖑᓂᐊᖅᖢᑎᒃ. 
(ᑐᓵᔨᑎᒎᕈᓐᓃᖅᑐᖅ) ᑐᑭᕼᐃᑦᓯᐊᕈᐊᖅᖢᒍᓪᓗ 
(ᑐᓵᔨᑎᒍᑦ) ᑐᑭᓯᒃᑲᓐᓂᕈᒪᓪᓗᒍ ᑖᓐᓇ 
ᐅᖃᐅᓯᖅᑕᓕᐊᕆᔭᐅᓯᒪᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᔅᑕ ᐱᖕᓴᓐ ᑭᐅᑎᑦᑐᒪᒐᒃᑯ 
ᑭᐅᔭᐅᓴᕋᐃᓐᓂᖅᓴᐅᓂᐊᕋᕕᑦ. 
 
ᐃᒃᓯᕙᐅᑕᖅ: ᒥᔅᑕ ᐱᖕᓴᓐ. 
 
ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᓂᑦ 
ᐃᖅᑲᓇᐃᔭᖃᑎᖃᖅᓯᒪᔪᒍᑦ ᑕᐃᒪᓐᖓᓂᑦ 
ᐱᓐᖑᖅᑎᑕᐅᓚᐅᖅᓯᒪᒐᑦᑕ ᐊᒻᒪ ᐋᖅᑭᐅᒪᔾᔪᑏᑦ 
ᒪᑯᐊ ᐱᓕᕆᕝᕕᐅᓪᓗᑕ ᑕᐃᒪᓐᓇ 
ᖃᓄᖅᑑᖃᑎᒌᖃᑦᑕᖅᑐᒍᑦ ᓇᐅᒃᑯᓪᓗ 
ᐃᓚᐅᒃᑲᓐᓂᕈᓐᓇᕐᒪᖔᑦᑕ. ᕿᒥᕐᕈᓇᒃᓯᒪᓕᖅᑕᕗᑦ 
ᑕᒪᓐᓇ ᐱᓕᕆᕝᕕᑦᑎᓐᓂ ᐃᖅᑲᓇᐃᔮᑦ ᐊᒻᒪᓗ 
ᕿᒥᕐᕈᓇᒃᑕᐅᑎᒃᑲᓐᓂᖃᑦᑕᖅᖢᑎᒃᑯᑦ ᐊᓯᑦᑎᓐᓄᑦ 
ᑕᐃᒫᑦᑎᐊᖑᒐᓗᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᑕᖅᑲᒃᑯᓄᖓ ᕿᒥᕐᕈᓇᒃᑕᐅᓯᒪᔪᖅ ᖃᖓ 
ᐱᔭᕇᖅᑕᐅᓂᐊᖅᐸ ᐅᑯᓇᓂ ᓯᕗᓪᓕᐅᔾᔭᐅᓯᒪᔪᓂᒃ 
ᑕᑯᑎᓐᓇᒃᑯ. ᖃᖓ ᑕᐃᒪ ᓂᕆᐅᓐᓂᐊᖅᐱᑕ  
ᐱᔭᕇᖅᑕᐅᓂᐊᕐᓂᖓᓂᒃ.  
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᔭᕇᖅᑕᐅᓂᐊᖅᑐᖅ ᑕᒪᑐᒪᓂ 
2019-2020 ᐊᕐᕌᒍᐊᓂ, ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ ᐊᒡᒋᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᒐᕙᒪᒃᑯᓪᓗ ᐃᖅᑲᓇᐃᔭᖃᑕᐅᓂᖏᑦ. 
ᑐᑭᓯᐅᒪᓗᐊᓐᖏᒃᖢᒍ ᑭᓯᐊᓂ ᒐᕙᒪᓕᕆᔨᒃᑯᑦ 
ᖁᕝᕙᓯᓐᓂᖅᐹᖑᒻᒪᑕ ᐋᖅᑭᒃᓯᖃᑦᑕᖅᖢᑎᓪᓗ 
ᐱᓕᕆᐊᖑᓂᐊᖅᑐᓂᒃ ᖃᐅᔨᓵᖑᔪᒃᓴᓂᓪᓗ. 
ᐊᓱᐃᓛᒃ ᒐᕙᒪᓕᕆᔨᒃᑯᑦ ᒐᕙᒪᒃᑯᓐᓄᑦ 
ᑐᓐᓂᖅᑯᑎᖃᖦᖤᖅᐳᑦ, ᐱᓕᕆᕕᒃ 
ᐊᑖᓂᑐᐃᓐᓇᐅᒐᒥᒃ ᒐᕙᒪᓕᕆᔨᒃᑯᑦ ᐃᒪᓐᓇ ᐅᓇ 
ᑲᔪᓯᑎᑕᐅᖁᔭᕗᑦ, ᑕᐃᒪᐃᓕᖕᒪᑦ, ᐅᓇ 
ᑲᔪᓯᔾᔮᓐᖏᑦᑐᖅ, ᑕᐃᒪᓐᓇᖃᐃ ᐱᐅᓯᖃᖅᐹ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲ. ᑕᒻᒪᖅ ᑕᐃᒪᐃᓕᖓᓐᖏᑦᑐᖅ. 
ᖃᐅᔨᓴᖅᑕᐅᓂᐊᖅᑎᓪᓗᒋᑦ ᒥᓂᔅᑕᐅᑉ ᑐᖏᓕᖓ 
ᑖᒃᑯᐊ ᒪᕐᕉᒃ ᐱᓕᕆᕝᕖᒃ ᐊᑕᐅᑦᑎᒃᑯᑦ ᐃᓛᒃ 
ᑲᑐᔾᔨᓗᑎᒃ ᑐᓐᓂᖅᑯᑎᖃᕋᔭᖅᑐᑦ. ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᑲᑐᔾᔭᐅᒃᐸᑦ ᐊᑐᕈᒫᕐᓂᐊᖅᑐᑦ ᑕᑯᓐᓇᕐᓗᒋᑦ 
ᐱᕙᓪᓕᐊᔪᓕᕆᔨᒃᑯᑦ ᐊᖏᓂᖅᓴᓂᒃ 
ᑮᓇᐅᔭᖁᑎᑖᕋᓱᖕᒪᑕ ᐅᑯᐊᓗ ᓯᕗᓪᓕᐅᔾᔭᐅᓯᒪᔪᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐊᕙᑎᓪᓗ 
ᓴᐳᒻᒥᐅᓯᖅᑕᐅᓯᒪᓂᖓᐅᑎᓪᓗᒍ, ᐊᔾᔨᒌᑎᑦᑐᓂᒃ 
ᑕᑯᓐᓇᕐᒪᑎᒃ. ᑕᐃᒪ ᐊᑕᐅᑦᑎᒃᑯᑦ 
ᑐᓐᓂᖅᑯᑎᖃᕐᓂᐊᕈᑎᒃ ᐊᖏᖃᑎᒌᒍᓐᓇᐃᓪᓕᒍᑎᒃ 
ᑖᒃᑯᐊ ᐱᓕᕆᕝᕖᒃ ᒪᕐᕉᒃ 
ᖃᓄᐃᓕᖓᔭᕆᐊᖃᕐᒪᖔᑦ ᑭᓇ ᑕᐃᒪ 
ᐃᓱᒪᓕᐅᓕᕋᔭᖅᐸ ᓇᓕᐊᖑᓂᐊᕐᒪᖔᖅ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒐᕙᒪᒃᑯᑦ ᑐᓐᓂᖅᑯᑎᖃᕌᖓᑦᑕ 
ᐱᓕᕆᐊᖑᔪᒃᓴᒥᒃ ᑐᓐᓂᖅᑯᑕᐅᓚᐅᓐᖏᓐᓂᖓᓂᒃ 
ᐊᖏᖃᑎᒌᒍᑕᐅᓐᖏᑦᑐᖅ ᑖᓐᓇ 
ᐋᖅᑭᒃᑕᐅᔭᕆᐊᖃᓕᖅᖢᓂ ᐊᒻᒪᓗ ᒥᓂᔅᑕᐃᑦ 
ᑐᖏᓕᖏᑦᑕ ᑲᑎᒪᔨᖓᓐᓅᖅᑕᐅᓗᓂ. 
ᐊᖏᖃᑎᒌᓪᓚᕆᒃᑐᐊᓘᑉᐸᑕ ᖁᕝᕙᓯᓐᓂᖅᓴᓄᑦ 
ᑐᓐᓂᖅᑯᑕᐅᓕᕋᔭᖅᑐᖅ. 
ᐃᖅᑲᓇᐃᔭᖃᑎᒌᓕᕐᓗᑎᓪᓗ ᐃᓱᒪᓕᐅᕐᓂᐊᕋᒥᒃ.  
ᐊᔾᔨᒌᓐᖏᑦᑐᓂᒃ ᐃᓱᒪᖃᖅᑎᓪᓗᒋᑦ ᑕᐃᒪᓐᓇ 
ᑐᑭᖃᕋᔭᓐᖏᒻᒪᑦ ᐱᓕᕆᐊᖑᓂᐊᖅᑐᒧᑦ ᑐᕌᖓᔪᑦ 
ᐊᖏᕈᑕᐅᓗᑎᒃ ᑭᓯᐊᓂᐅᖅᑳᓲᖑᖕᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐄ, 
ᑕᐃᒪᓐᓇ ᒐᕙᒪᒃᑯᑦ ᐃᒪᓐᓇᐃᓕᖓᑎᓪᓗᒋᑦ  
ᑕᑯᓐᓇᓐᖑᐊᖅᑕᕋ. ᑭᓯᐊᓂ ᑖᒃᑯᐊ ᐋᖅᑭᒃᓯᒪᔪᒪᔮ 
ᒐᕙᒪᒃᑯᑦ ᐊᔭᐅᖅᑐᖅᑕᐅᖃᑦᑕᖅᑐᒃᓴᐅᖕᒪᑦ. ᒫᓐᓇ 
ᒥᓂᔅᑕᕆᔭᐅᔪᑦ, ᒫᓐᓇᓗ ᒐᕙᒪᐅᔪᓂᒃ 
ᐅᖃᐅᓯᖃᓐᖏᑦᑐᖓ. ᓄᓇᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ 2014 ᐊᒻᒪ 2016-ᒥᓗ 
ᑐᒃᑐᐃᑦ ᐃᕐᓂᐅᕐᕕᖏᑦ 
ᓴᐳᒻᒥᐅᓯᖅᑕᐅᓯᒪᓂᕋᖅᖢᑎᒃ. 
 
ᐄ, ᑖᓐᓇ ᒐᕙᒪᒃᑯᓐᓄᑦ 
ᐊᔭᐅᖅᑐᖅᑕᐅᓪᓚᕆᒃᑐᕕᓂᐅᔫᔮᖅᑐᖅ ᑕᐃᒪ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐅᑎᕐᕕᒋᓕᕆᒍᔅᓯᐅᒃ ᐊᕙᑎᓕᕆᔨᒃᑯᑦ ᐊᒻᒪᓗ 
ᐱᕙᓪᓕᐊᔪᓕᕆᔨᒃᑯᑦ ᐊᑐᓂ ᑐᓂᓯᔪᓐᓇᕋᔭᖅᐹ, 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ? 
ᑕᐃᒪᐃᓕᖓᕙᖃᐃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲ. ᑖᒃᑯᐊ ᐊᑐᓂ 
ᑐᓂᓯᓇᔭᓐᖏᑦᑑᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑐᑭᓯᔪᒪᑐᐃᓐᓇᖅᑐᖓ ᑭᒃᑯᑦ 
ᐃᓱᒪᓕᐅᖅᑎᐅᖃᑦᑕᕐᒪᖔᖏᑦ. ᒐᕙᒪᒃᑯᓐᓄᑦ 
ᐊᔭᐅᖅᑐᖅᑕᐅᒍᓇᕐᖓᑦ ᐊᒻᒪᓗ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᓱᓕᓪᓚᕆᒃᑐᓂᒃ ᑐᓐᖓᕕᖃᖅᖢᑎᒃ 
ᐊᒻᒪᓗ ᑕᖅᑳᓐᖓᑦ ᑐᓴᖅᑕᒥᓂᒃ 
ᑐᓐᖓᕕᖃᖃᑦᑕᕐᒪᑕ.  
 
ᑖᓐᓇᐅᖅᑲᐅᑎᓪᓗᒍ ᓄᓇᐃᑦ ᐊᑐᖅᑕᐅᓂᖏᓐᓄᑦ 
ᐸᕐᓇᐅᑏᑦ, ᓅᒃᑎᖅ, ᐃᓛᒃ ᑕᕝᕗᓐᖓᕐᓂᐊᓕᕋᒪ 
ᑕᐃᒃᑯᐊ ᐸᕐᓇᐅᑏᑦ ᓱᒃᑲᓂᖅᓴᐅᓇᓱᓕᖅᑑᒐᓗᐊᖅ.  
ᒐᕙᒪᒃᑯᓪᓕᑭᐊᖅ ᖃᓄᖅ ᐃᓱᒪᒋᕙᖏᑦ ᓄᓇᐃᑦ 
ᐊᑐᖅᑕᐅᓂᖏᓐᓄᑦ ᐸᕐᓇᐅᑎ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᐃᓕᖓᔪᒍᑦ. ᑕᐃᒃᑯᐊ ᓄᓇᐃᑦ  
ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ 
ᐱᔭᕇᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᕙᑎᓕᕆᔨᒃᑯᑦ ᐃᕐᓂᐅᕐᕖᑦ 

ᑐᒃᑐᓄᑦ ᐃᕐᓂᐅᕐᕖᑦ ᐱᔾᔪᑕᐅᑎᓪᓗᒋ 2016-ᒥ 
ᐊᖏᖃᑎᒌᓐᖏᑦᑐᓪᓚᕆᐅᓚᐅᖅᓯᒪᖕᒪᑕ ᒫᓐᓇ 
ᐊᓯᔾᔨᖅᓯᒪᓕᖅᐱᓯ ᐱᓕᕆᕝᕕᐅᓪᓗᓂ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒐᕙᒪᒃᑯᑦ ᒪᑭᒪᑦᑎᐊᖅᑐᓂᒃ 
ᐱᕙᓪᓕᐊᑎᑦᑎᔪᒪᔪᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᓱᕐᕋᒃᓯᒪᓐᖏᑦᑐᒃᓴᐅᕗᖅ 2016-ᒥᓂᑦ ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᐃᑲᔪᖅᓱᐃᓚᐅᖅᓯᒪᖕᒪᑕ ᑐᒃᑐᑦ 
ᐃᕐᓂᐅᕐᕕᖏᑦ ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ ᒐᕙᒪᒃᑯᑦ 
ᐃᑲᔪᖅᓱᓚᐅᖅᓯᒪᓐᖏᒃᖢᑎᒃ ᑕᒪᑐᒥᖓ. 
ᑕᒪᓐᓇᖃᐃ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᐊᖅᐴᖅ 
ᓄᓇᐃᑦ ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ  
ᐱᔭᕇᖅᓯᒪᓐᖏᒻᒪᑕ ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᒻᒥ ᐸᕐᓇᐃᔩᑦ ᓄᓇᐃᑦ 
ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑎᖏᓐᓂᒃ 
ᐋᖅᑭᒃᓱᐃᖕᒪᑕ. ᐱᔭᕇᖅᐸᑕ ᑕᑯᓛᖅᐸᕗᑦ. ᑭᓯᐊᓂ  
ᓱᕐᕋᓐᖏᑦᑐᒍᑦ. ᐸᕐᓇᐅᑏᑦ ᑕᐃᒃᑯᐊ ᓴᖅᑭᓛᖅᑐᑦ 
ᑮᓇᐅᔭᖅᑖᖅᑎᑕᐅᓂᐊᖅᑐᒃᓴᐅᒐᒥᒃ ᐃᓄᓕᒫᖅᑎᑦᑎ 
ᑕᖅᑳᓐᖓᑦ ᐃᓄᖕᓂᑦ ᑐᑭᓯᓇᓱᒐᔭᖅᑐᑦ. 
 
ᓄᓇᕗᑦ ᒐᕙᒪᒃᑯᑦ ᒪᑭᒪᑦᑎᐊᖅᑐᓂᒃ 
ᐱᕙᓪᓕᐊᑎᑦᑎᔪᒪᖕᒪᑕ ᓄᓇᑦᑎᓐᓂᒃ ᓄᓇᐃᑦ 
ᐊᑐᖅᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ 
ᐃᓗᓕᖃᐅᕐᓂᐊᖅᑐᑦ 

ᓇᓕᐊᖕᓂ ᓄᓇᓂ ᐱᓕᕆᔪᓐᓇᕐᒪᖔᖏᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᕙᑎᓕᕆᔨᒃᑯᑦ ᐱᓕᕆᐊᑦ ᐊᐅᓚᑕᐅᓂᖏᑦ 
ᑲᑎᓕᒫᕐᓂᖏᑦ ᐊᐅᓚᑕᐅᔪᑦ ᒪᑭᒪᐅᑏᓪᓗ 
ᓂᕈᐊᕈᑕᐅᓂᐊᖅᑐᑦ $21,862,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ. 
ᐊᕙᑎᓕᕆᔨᒃᑯᑦ ᑲᑎᒪᓕᒫᕐᓗᒋᑦ ᐊᐅᓚᔾᔪᑏᑦ 
ᒪᑭᒪᐅᑏᑦ ᓂᕈᐊᕈᑕᐅᓂᐊᖅᑐᑦ, $27,742,000.  
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 
ᐱᔭᕇᖅᑕᐅᖕᒪᑕ ᐊᕙᑎᓕᕆᔨᒃᑯᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓴᕕᑲᑖᖅ, ᒪᑐᓯᔾᔪᑏᑦ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᓚᐅᓐᖏᓐᓂᓐᓂ. 
ᒪᓕᒐᓕᐅᖅᑏᑦ ᐊᐱᖅᓱᖅᑎᐊᓵᕐᒪᑕ 
ᑕᐃᒫᑦᑎᐊᖑᓕᕋᓗᐊᕐᒪᖔᑦᑕᓗ ᐊᖏᖅᓯᒪᔭᑦᑎᓐᓄᑦ. 
ᐃᖅᑲᓇᐃᔭᖅᑏᑦ ᑕᕝᕙᓃᓐᖏᑦᑑᒐᓗᐊᑦ 
ᐅᐸᓗᖓᐃᔭᓚᐅᖅᑐᑦ ᖁᔭᓐᓇᒦᖅᑐᑦ 
ᖁᔭᓐᓇᒦᖅᐸᒃᑲ, ᐅᑯᐊᓪᓗ ᒪᕐᕉᒃ ᒫᓃᑦᑑᒃ. 
ᑕᐃᒫᑦᑎᐊᖅ ᐅᖃᓕᕋᓗᐊᕐᒪᖔᕐᒪ 
ᓇᐅᑦᑎᖅᓱᖅᑏᒃᑲᒃ. ᐊᒃᓱᕈᑦᑎᐊᖅᖢᑎᒃ 
ᑐᓴᐅᒪᑎᑕᐅᓪᓚᕆᒐᓱᖃᑦᑕᕋᒪ ᐊᒻᒪᓗ 
ᖁᔭᓐᓇᒦᖅᖢᓯ ᐊᑐᕈᒫᕐᓂᐊᖅᑐᑦ ᑖᒃᑯᐊ 
ᑲᔪᓯᑦᑎᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐱᓕᕆᔨᖏᑦ 
ᐊᓂᑎᑲᐃᓐᓇᓚᐅᕐᒥᒃᑭᑦ. 10 ᒥᓂᔅᓯ 
ᓄᖅᑲᖓᑲᐃᓐᓇᓚᐅᕐᓗᑕ. 

ᑭᖑᓪᓕᕐᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᐊᓂᒃ 
ᐱᒋᐊᕐᓂᐊᖅᑐᒍᑦ. 
 
>>ᓄᖅᑲᑲᐃᓐᓇᖅᑐᑦ 15:13ᒥ ᑲᔪᓯᓪᓗᑎᓪᓗ 
15:31ᒥ 
 
ᒪᓕᒐᒃᓴᖅ 15 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2019-2020 - ᐃᖅᑲᓇᐃᔭᖅᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒃᑲᓐᓂᓕᕐᒥᒋᔅᓯ 
ᑲᑎᒪᔩᑦ. ᒥᓂᔅᑕ ᑯᓱᒑᖅ, ᐱᓕᕆᔨᓂᒃ 
ᓴᓂᓕᖃᕈᒪᓂᐊᖅᑮᑦ? ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ 
ᐅᖃᕆᐊᖅᑐᕈᓐᓇᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 
ᐱᓕᕆᔨᖏᑦ 
ᐅᖃᕆᐊᖅᑐᕐᕕᒻᒨᕈᑎᑲᐃᓐᓇᓚᐅᕐᒥᒃᑭᑦ. 
 
ᑲᑎᒪᔾᔪᑎᓅᕈᓐᓇᓂᐊᕐᖓᑕ ᑖᒃᑯᐊ ᑭᒃᑰᒻᒪᖔᑕ 
ᓇᓗᓇᐃᖅᑐᑲᐃᓐᓇᓚᐅᕐᓗᒋᑦ ᐱᒋᐊᕈᑎᖕᓂᒃ 
ᐅᖃᕈᓐᓇᖅᓯᔪᑎᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᓴᕆᒪᕆᑦᓯᐊᖅᐳᖓ ᐅᑉᓗᒥ ᐃᓕᑦᓯ ᓵᖓᓂᒃ 
ᓇᓗᓇᐃᖅᓯᔭᕆᐊᒃᓴᒥᒃ ᓯᕗᓪᓕᖅᐹᑦᓯᐊᒥᒃ 
ᒥᓂᔅᑕᐅᑉ ᑐᖓᓕᕆᔭᖓᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐅᓇ ᓰᓚ ᑯᓗᓛᖅ, 
ᑕᓕᖅᐱᑦᓯᓐᓃᑦᑐᖅ. ᑐᓐᖓᓱᑦᓯᐊᖁᕙᕋ ᑕᒡᕙᓂ 
ᓵᑉᓯᖕᓂ ᐱᓕᕆᓂᐊᖅᑎᓪᓗᑕ. 
 
ᐅᑉᓗᒥ ᐅᓂᒃᑳᕆᐊᖅᑐᖅᓯᒪᒐᒪ ᑖᒃᑯᐊ 2019-2020 
ᒥᒃᓵᓄᑦ ᑮᓇᐅᔭᖅᑐᕐᓂᐅᓂᐊᖅᑐᑦ. ᐊᒻᒪ 2019-
2022 ᐊᐅᓚᑦᑐᒪᔭᕗᑦ ᑕᒡᕙᓂ ᓄᑖᖑᔪᒥ 

ᐃᖅᑲᓇᐃᔭᖅᑐᓕᕆᕝᕕᒃᑯᑦ ᐃᓄᓕᕆᔨᒃᑯᓪᓗ ᐃᓛᒃ 
ᐃᖅᑲᓇᐃᔭᖅᑐᓕᕆᒃᑯᑦ ᑎᒥᒋᓂᐊᖅᑕᖓᓂᒃ. 
ᐱᓕᕆᖃᑎᒋᑦᓯᐊᖁᒪᕙᕋ ᒥᔅ ᑯᓗᓛᖅ 
ᐱᓕᕆᔨᖏᓪᓗ ᐊᒻᒪ ᐃᓕᑉᓯ ᑲᑎᒪᔨᐅᔪᓯᒍᑦ ᑕᒡᕙᓂ 
ᑲᑎᒪᕕᐅᑉ ᐃᓗᐊᓂ. ᐸᕐᓇᐃᑦᓯᐊᕈᒪᒐᓗᐊᕋᑉᑕᐃᓛᒃ 
ᐊᐅᑉᓛᑦᓯᐊᖅᑐᒥᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᓄᓇᕗᑉ ᐃᓗᐊᓂ. 
 
(ᑐᓵᔨᑎᒍᑦ) ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐋᖅᑭᑎᖅᑕᐅᓂᐅᓴᒻᒪᑕ ᐃᓱᒫᓘᑎᓂᒃ ᐊᒥᓱᓂᒃ 
ᓴᖅᑭᖅᑕᐅᖃᑦᑕᖅᓯᒪᔪᓂᒃ 
ᐱᓕᕆᐊᖃᕈᓐᓇᓂᐊᕐᖓᑕ. ᓄᑖᒥᒃ ᑕᐃᒫᒃ ᓴᖅᑮᓗᑕ 
ᑕᒪᒃᑯᓂᖓ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ 
ᓴᓐᖏᓕᖅᑎᑦᑎᒋᐊᕈᓐᓇᕐᓂᐊᕋᑦᑕ 
ᐊᑐᐊᒐᓕᐅᕐᓗᑕᓗ ᐱᓕᕆᔾᔪᑎᔅᓴᓕᐅᕐᓗᑕᓗ 
ᑐᕌᖓᔪᓂᒃ ᐃᓄᐃᑦ ᐃᖅᑲᓇᐃᔭᖅᑎᖏᓐᓄᑦ 
ᖁᑦᑎᓕᕇᓕᒫᑦᑎᐊᓂᒃ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂ. ᑕᐃᒫᓪᓗ ᒐᕙᒪᒃᑯᑦ 
ᐊᐅᓚᓂᖓ ᑮᓇᐅᔭᓂᒃ ᐊᑐᑦᑎᐊᕈᓐᓇᖁᓪᓗᒍ 
ᑕᒪᒃᑯᐊᓗ ᓯᕗᓪᓕᐅᒋᐊᓖᑦ ᓄᓇᕗᒻᒥᐅᑕᓄᓪᓗ 
ᐱᔭᐅᒋᐊᓖᑦ ᐱᔭᐅᖃᑦᑕᓂᐊᕐᖓᑕ. 
 
ᒫᓐᓇᓕ ᓇᓗᓇᐃᖅᑐᕋᒪᔭᒃᑲ 
ᑮᓇᐅᔭᖅᑐᕈᑎᔅᓴᕆᓂᐊᖅᑕᕗᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ 2019-2020-ᒧᑦ  
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᒍᑎᔅᓴᖃᕐᓂᐊᖅᑐᑦ 
$26.6 ᒥᓕᐊᓂᒃ ᐅᑯᓂᖓ ᐱᓕᕆᐊᖃᓪᓚᕆᓪᓗᑎᒃ:  
 
• ᑮᓇᐅᔾᔭᔅᓵᓂᒃ ᐃᑲᔫᓯᐊᓂᓪᓗ $17.5 ᒥᓕᐊᓂᒃ  
• ᑳᓐᑐᕌᒃᑦ-ᑰᑎᑦᑎᖃᑦᑕᕐᓗᑕ $4.5 ᒥᓕᐊᓂᒃ, 

ᐊᒻᒪᓗ 
• ᐱᔨᑦᑎᕋᐅᑎᓂᒃ ᓂᐅᕕᖃᑦᑕᕐᒥᓗᑕ $2.3 

ᒥᓕᐊᓐᑲᓴᕌᖅᑐᓂᑦ.  

ᑖᓐᓇᑦᑕᐅᖅ ᑮᓇᐅᔭᖅ ᐃᓗᓕᖃᒃᑲᓂᕐᒥᔪᖅ $4.072 
ᒥᓕᐊᓂᒃ ᐃᑲᔫᓯᐊᔅᓴᑲᓐᓂᐅᔪᓂᒃ 
ᑮᓇᐅᔾᔭᓵᔅᓴᑲᓐᓂᐅᔪᓂᒃ ᑖᒃᑯᐊ ᑮᓇᐅᔭᓕᕆᔨᖏᑦ 
ᖁᑦᑎᑦᑐᓕᕆᔨᖏᓪᓗ ᓴᖅᑭᖅᑕᐅᒋᐊᖃᑦᑕᓂᐊᕐᖓᑕ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᓂᖅᓴᐅᓂᐊᖅᑐᖅ 
ᐃᖅᑲᓇᐃᔭᖅᑐᓕᕆᔨᒃᑰᓚᐅᖅᓯᒪᔪᓂᒃ 2013-ᒥ. 
ᑕᐃᔅᓱᒪᓂᓕ 104-ᓂᒃ 
ᐃᖅᑲᓇᐃᔭᖅᑎᖃᓚᐅᖅᓯᒪᒻᒪᑕ. ᑖᓐᓇ ᓄᑖᖅ 128-
ᓂᒃ ᐃᖅᑲᓇᐃᔮᖁᑎᖃᕐᓂᐊᖅᑐᖅ. ᑖᒃᑯᐊ 
ᐊᒥᓱᕈᕆᐊᖅᓯᒪᔪᐃᑦ ᐱᔾᔪᑎᖃᖅᑐᑎᒃ 
ᓯᕗᓕᖅᑎᓕᕆᔨᖃᕐᓂᐊᓕᕐᖓᑕ ᐊᒻᒪᑦᑕᐅᖅ 
ᑮᓇᐅᔭᓕᕆᔨᖏᑦ ᐊᒥᓱᕈᕆᐊᕆᓪᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᖏᓐᓂ ᐊᒥᓱᕈᖅᐸᓪᓕᐊᔪᐃᑦ 
ᐱᔨᑦᑎᕋᖅᑕᐅᒍᒪᔪᐃᑦ ᒪᓕᔅᓴᕆᐊᖅᑐᒋᑦ. 
ᐊᑐᐊᒐᓕᕆᔨᖓ ᑖᓐᓇᑦᑕᐅᖅ 
ᐊᖏᓪᓕᒋᐊᖅᑕᐅᓂᐊᕐᒥᔪᖅ ᐃᓄᓐᓄᑦ ᐃᑲᔪᖅ-
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐃᑲᔫᑎᔅᓴᐃᑦ 
ᓴᖅᑭᔮᓪᓚᕆᓐᓂᖅᓴᐅᓂᐊᕐᖓᑕ. 
 
ᐃᔅᓯᕙᐅᑖᖅ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᓯᕗᓪᓕᐅᓯᒪᖁᔨᓯᒪᒻᒥᔪᑦ 2019-2020-ᒥ ᐅᑯᓂᖓ 
ᐃᓚᖃᖅᑐᑎᒃ:  
 
• ᐃᖅᑲᓇᐃᔭᖅᑐᓕᕆᓂᕐᒧᑦ 

ᐅᐸᓗᖓᐃᔭᐅᑎᓕᐅᕐᓗᑎᑦ 
• ᐃᑲᔪᕐᓗᒋᑦ ᐱᓕᕆᕖᑦ ᐊᑐᓕᖅᑎᑦᑎᓂᕐᒥᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᐅᑎᓂᑦ ᐊᒻᒪ  ᐃᓄᓐᓂᑦ 
ᓯᕗᓕᖅᑎᑦᑎᐊᕙᓂᒃ ᓴᖅᑮᓗᑎᑦ ᒐᕙᒪᒃᑯᓐᓂ 
ᓄᓇᕘᒧᓗ 

• ᓄᑖᖑᕆᐊᖏᓐᓇᕐᓗᒋᑦ  
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᕐᒥᒃ 
ᐃᑲᔪᖅᑐᖅᑕᐅᑦᑎᐊᓂᖅᓴᐅᖁᓪᓗᒋᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ 

• ᐃᓄᐃᑦ ᐅᖃᐅᓯᖓᑦ 
ᐊᑐᖅᑕᐅᓂᖅᓴᐅᑎᑕᐅᓗᓂ ᐃᖅᑲᓇᐃᔭᕐᕕᓐᓂ 
ᐊᒻᒪ ᐱᕚᓪᓕᕆᐊᖅᑕᐅᓗᑎᑦ ᐃᑲᔫᑎᑦ ᐃᓄᐃᑦ 
ᐅᖃᐅᓯᖓᓐᓂᒃ ᐱᓕᕆᓂᕐᒥᒃ 

• ᐱᓕᕆᖃᑎᒋᓗᒋᑦ ᑮᓇᐅᔭᓕᕆᔨᒃᑯᑦ 
ᐃᒡᓗᓕᕆᔨᕐᔪᐊᑯᓪᓗ ᓄᑖᖑᕆᐊᕆᓂᕐᒥᒃ 
ᐃᖅᑲᓇᐃᔭᖅᑎᓄᑦ ᐃᒡᓗᓕᕆᔾᔪᑎᒥᒃ ᐊᓯᖏᓪᓗ  
ᐃᒡᓗᒧᑦ ᐃᑲᔫᑎᑦ ᐃᖅᑲᓇᐃᔭᖅᑎᓄᑦ 

• ᐱᒋᐊᖅᑎᑕᐅᓗᓂ ᐃᖅᑲᓇᐃ.ᔭᕐᕕᒻᒥ 
ᐅᐱᒍᓲᑎᒥᒃ ᑐᓐᖓᕕᒋᓗᒍ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓄᐃᓪᓗ ᐱᕐᔪᐊᕆᔭᖏᑦ 

• ᐱᕚᓪᓕᕆᐊᕇᓐᓇᕐᓗᒍ ᒐᕙᒪᒃᑯᑦ ᑎᒥᖓᑕ 
ᐃᓗᐊᓂ ᐃᖅᑲᓇᐃᔭᖅᑎᓕᕆᔾᔪᑎᓂᑦ 
ᐃᓕᖅᑯᓯᖏᓪᓗ ᐃᓐᓄᑦᑕᐅᔭᕆᐊᓖᑦ 
ᐃᓐᓄᑦᑕᐅᓵᓕᒋᐊᖅᑕᐅᖁᓪᓗᒋᑦ 

• ᐅᐸᓗᖓᐃᔭᐅᑎᓕᐅᕐᓂᖅ ᐱᓕᕆᔾᔪᑎᑦ 
ᓄᓇᓕᓐᓂ ᓴᖅᑭᔮᕐᓂᖅᓴᐅᖁᓪᓗᒋᑦ 
ᐃᑲᖅᓇᐃᔮᒃᑲᐃᑦ, ᐊᒻᒪᓗ 

• ᓇᓕᕌᕈᑎᒃᓴᖅᓯᐅᕐᓂᖅ ᐃᖅᑲᓇᐃᔭᕐᕕᒻᒥ 
ᐃᓕᓐᓂᐊᕈᑏᑦ ᐱᓕᒻᒪᖅᓴᕈᑏᓪᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᓄᑦ ᐃᓚᔭᐅᒋᐊᖁᓪᓗᒋᑦ 

 
ᐃᔅᓯᕙᐅᑖᖅ, ᖃᐅᔨᒪᔪᒍᑦ ᐱᔭᔅᓴᓕᕕᔾᔪᐊᕌᓘᒐᑦᑕ 
ᑕᕝᕙᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᓄᓇᕗᒻᒥᐅᑦ 
ᐱᔭᕆᐊᓕᖏᓐᓄᑦ ᐊᓐᖑᑎᑎᒐᓱᓪᓗᒍ. 
ᓇᓗᖅᑯᑎᓐᖏᑎᐊᖅᑐᖓ ᑖᒃᑯᐊ 
ᑲᑎᑎᖅᐸᓪᓕᐊᔭᕗᑦ ᑕᒪᑐᒥᖓ 
ᐱᓕᕆᐊᖃᑦᑎᐊᕈᓐᓇᓐᖑᓱᒻᒪᑕ. ᐊᔅᓱᕈᕐᓂᐊᖅᑐᒍᑦ 
ᑐᕌᖅᑕᕗᑦ ᑐᓐᖓᕕᕗᑦ ᒪᓕᒐᓱᓪᓗᒍ 
ᑕᑯᓐᓇᓐᖑᐊᖅᑕᕗᓪᓗ ᓴᖅᑭᖅᑎᒐᓱᓪᓗᒋᑦ. 
ᖃᐅᔨᒪᔪᒍᑦ ᑭᓯᐊᓂ ᐃᓄᑑᔾᔨᒍᓐᓇᓐᖏᓐᓇᑦᑎᒍᑦ. 
ᑲᑐᔾᔨᖃᑎᒌᓐᓂᕗᑦᑯᑎᒍᑦ ᐱᓕᕆᕕᒐ 
ᐱᓕᕆᖃᑎᖃᕐᓂᐊᖅᑐᖅ ᐊᓯᖏᓐᓂᒃ ᒐᕙᒪᒃᑯᑦ 
ᐱᓕᕆᕕᖏᓐᓂ ᐊᐅᓚᑦᑎᖃᑕᐅᖃᑦᑕᖅᑐᓂᓪᓗ 
ᑐᕌᒐᕗᑦ ᑎᑭᐅᑎᒐᓱᓪᓗᒍ. ᖃᐅᔨᒃᑲᖃᑦᑕᓂᐊᖅᑲᓯ 
ᐅᕙᒍᑦ ᐱᕙᓪᓕᐊᓂᕆᔭᖓᓂᒃ.  
 
ᑕᕝᕙ ᑖᒃᑯᐊ ᒪᑐᐃᖅᓯᒍᑎᔅᓴᒃᑲ ᐅᖃᐅᓯᔅᓴᐃᑦ 
ᐱᔭᕇᖅᑯᑦ ᐊᒻᒪᓗ ᐊᐱᖅᑯᑎᔅᓴᓄᑦ  
ᑭᐅᒐᓱᐊᕈᓐᓇᖅᑐᖓ. ᐊᐱᖅᑯᑎᓂᒃ 
ᑭᐅᒍᓐᓇᖅᓯᔪᖓ. ᐃᒃᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 
ᐃᔅᓯᕙᐅᑕᖓ ᒪᑐᐃᖅᓯᒍᑎᓂᒃ ᐅᖃᐅᓯᔅᓴᖃᕆᕚ? 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᖁᕕᐊᓱᑦᑐᖓ ᒪᑐᐃᖅᓯᒍᑎᓂᒃ ᐅᖃᐅᓯᖃᕆᐊᔅᓴᖅ 
ᑲᑎᒪᔨᕋᓛᑦ ᐅᖃᕈᑎᒋᓪᓗᒋᑦ. ᑖᒃᑯᐊ  
ᓇᐅᑦᑎᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᑮᓇᐅᔭᖅᑐᕈᑎᒥᓂᖏᓐᓄᓪᓗ ᕿᒥᕐᕈᓂᖃᖅᑎᓪᓗᑕ 
2019-2020 ᑮᓇᐅᔭᖅᑐᕈᑎᔅᓴᓂᒃ ᐊᒻᒪ 2019-
2022 ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᑦ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ. 
 
ᒪᓕᒐᓕᐅᖅᑏᑦ ᐃᖅᑲᐅᒪᒻᒪᑕ ᑖᓐᓇ 
ᓴᖅᑭᖅᑕᐅᓕᖅᑭᓐᓂᖓ ᐅᖃᐅᓯᐅᓚᐅᖅᓯᒪᒻᒪᑦ 
ᔪᓚᐃ 11, 

2018-ᖑᑎᓪᓗᒍ. ᒐᕙᒪᒃᑯᑦ ᐅᖃᕐᓂᖓ 
ᓇᓗᓇᐃᖅᓯᓚᐅᖅᓯᒪᔪᖅ ᑖᓐᓇᒎᖅ ᓄᑖᖅ 
ᐱᓕᕆᕕᐅᔪᖅ ᑲᑎᖅᑎᕆᓂᐊᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᓂᐅᖃᑦᑕᖅᑐᓂᒃ 
ᑮᓇᐅᔭᓕᕆᔨᒃᑯᓐᓂ ᐊᒻᒪ ᓯᕗᓕᖅᑎᓄᑦ 
ᒐᕙᒪᐅᖃᑎᒌᓪᓗ ᐱᓕᕆᐊᖃᖅᑎᐅᔪᓄᑦ. ᑕᒪᓐᓇ 
ᑲᑐᖅᑎᑎᑦᑎᐊᕈᓐᓇᓂᐊᖅᑐᖅ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᓂᕐᒥᒃ ᐊᓯᖏᓐᓂᓪᓗ 
ᐃᖅᑲᓇᐃᔭᖅᑐᓕᕆᓂᐅᔪᓂᒃ.  
 
ᑖᒃᑯᐊ ᑐᔅᓯᕌᖏᑦ 2019-2020-ᒧᑦ ᐊᐅᓚᒍᑎᔅᓴᐃᑦ 
ᐋᖅᑭᐅᒪᒍᑎᔅᓴᐃᑦ $26,699,000-ᖑᒻᒪᑕ. ᑖᓐᓇᓗ 
ᐱᓕᕆᕕᒃ 128-ᓂᒃ ᐃᖅᑲᓇᐃᔮᖃᑎᖃᖅᑐᓂᒃ. 
ᑖᒃᑯᐊᓗ ᑐᔅᓯᕌᖏᑦ 2019-2020-ᒧᑦ 
ᑮᓇᐅᔭᖅᑐᕈᑎᔅᓴᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ 
ᓯᕗᓕᖅᑎᓂᒃ ᒐᕙᒪᐅᖃᑎᒌᓂᓪᓗ 
ᐱᔭᕆᐊᖃᖅᑎᒃᑯᑦ ᓇᓗᓇᐃᖅᓯᓯᒪᒻᒪᑕ ᑖᒃᑯᐊᒎᖅ 
ᐱᓕᕆᔨᖏᑦ ᒥᑭᓪᓕᒋᐊᕐᓂᐊᕐᖓᑕ ᐃᓚᓐᖓᕐᓗᑎᑦ 
105-ᓂᒃ ᐃᖅᑲᓇᐃᔮᓂᒃ. ᑲᑎᒪᔨᕋᓛᑦ ᑐᑭᓯᓯᒪᔪᑦ 
ᑖᒃᑯᐊ ᐊᒥᓲᓂᖅᓴᐃᑦ ᐃᖅᑲᓇᐃᔮᑦ 
ᐊᐅᓪᓛᖅᑎᑕᐅᓂᐊᕐᖓᑕ ᓴᖅᑭᖅᑕᐅᓕᖅᑭᑦᑐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᕕᖓᓄᑦ. 
ᒥᓂᔅᑕ ᓴᖅᑭᔮᕋᑖᓚᐅᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ,  
ᑲᑎᒪᔩᑦ ᓇᓗᓇᐃᖅᓯᕕᐅᓚᐅᖅᑐᑦ ᑖᒃᑯᐊ 60-
ᐸᓗᐃᒡᒎᖅ ᓄᑖᑦ ᐃᖅᑲᓇᐃᔮᖁᑎᖏᑦ 
ᐃᓐᓄᑦᑕᐅᓯᒪᓕᕐᖓᑕ. ᒪᓕᒐᓕᐅᕐᕕᒻᒥ 
ᐃᔅᓯᕙᓂᖃᖅᑎᓪᓗᒋᑦ, ᓄᕖᕝᕙ 8, 2018, 
ᓯᕗᓕᖅᑎ ᐅᖃᓚᐅᖅᓯᒪᔪᖅ ᒐᕙᒪᒃᑯᒡᒎᖅ ᐅᓪᓗᒥ 
ᑕᐸᓱᑦᑕᐅᓐᖏᓪᓗᓂ ᐃᖅᑲᓇᐃᔭᕐᕕᖃᕐᓂᖅ 
ᐊᑐᐊᒐᖅ ᕿᒥᕐᕈᔭᐅᓛᕐᖓᑦ ᑲᑎᒪᔨᓄᑦ 
ᐃᓚᖃᖅᑐᓄᑦ ᐊᕐᓇᐅᔪᓂᑦ ᒥᓂᔅᑕᐅᑉ 
ᑐᖏᓕᖏᓐᓂᒃ ᐊᒻᒪᑦᑕᐅᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ ᖃᐅᔨᒪᓪᓚᕆᑦᑐᓂᑦ ᐊᒻᒪ 
ᐃᓄᓐᓂᒃ ᖃᐅᔨᒪᔭᑐᖃᖏᓐᓂᒃ 
ᑐᑭᒧᐊᑦᑎᑦᑎᔨᐅᔪᓂᒃ. ᐊᕐᓇᐃᑦ 
ᐱᑦᑎᐊᖅᑕᐅᓯᒪᓐᖏᑦᑐᐃᑦ ᐅᕝᕙᓘᓐᓃᑦ 
ᐃᑦᑎᓵᖅᑕᐅᓯᒪᔪᐃᑦ ᐃᖅᑲᓇᐃᔭᕐᕕᒻᒥ 
ᐃᑲᔪᖅᑕᐅᒐᓱᓪᓗᑎᒃ ᑕᒪᓐᓇ ᐱᕙᓪᓕᐊᔭᐅᓂᖓᓂᒃ 
ᑐᓴᖃᑦᑕᕈᒪᓂᐊᖅᑐᒍᑦ. 
 
ᑲᑎᒪᔨᕋᓛᑦᑕᐅᖅ ᑕᑯᒻᒥᔪᑦ ᑖᑦᓱᒪᑉ ᐱᓕᕆᕕᐅᑉ 
2019-2022-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 
ᒪᕐᕉᒡᒎᖅ ᓯᕗᓪᓕᐅᑎᑕᖏᑦ 2019-2020 
ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᑦ ᑕᕝᕙᐅᕗᑦ: 
ᐸᕐᓇᓂᐊᕐᓗᑎᒃ ᐋᖅᑭᑦᑕᐅᓂᖓᓂᒃ ᓄᑖᒥᒃ 
ᐃᖅᑲᓇᐃᔭᖅᑏᑦ ᖃᓄᐃᓐᖏᑦᑎᐊᕋᓱᐊᕐᓂᖏᓐᓄᑦ 
ᐱᓕᕆᕕᐅᒐᔭᖅᑐᒥᒃ; ᐊᒻᒪᑦᑕᐅᖅ ᐃᖅᑲᓇᐃᔭᕐᕕᒻᒥ 
ᐃᑉᐱᒍᓱᑦᑎᐊᖃᑦᑕᐅᑎᓂᕐᒥᒃ ᐊᑐᐊᒐᓕᐅᕐᓗᑎᒃ. 
ᑲᑎᒪᔨᕋᓛᑦ ᑕᑯᔪᑦ ᑖᔅᓱᒪᑉ ᓱᓕᑦᑎᐊᖅ 
ᐱᑦᑎᐊᕆᐊᖃᕐᓂᕐᒧᑦ ᐊᓪᓚᕝᕕᒃ ᓄᖑᕝᕕᔅᓴᖃᕐᖓ 
ᔮᓐᓄᐊᕆ 5, 2020-ᐅᓕᖅᑲᑦ.  
 
ᑲᑎᒪᔨᕋᓛᑦ ᑕᐃᒪ ᓈᒻᒪᓈᓕᖅᑲᑕ 2018-19 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ ᑖᔅᓱᒪᑉ 
ᐱᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᐅᑉ 
ᓴᖅᑭᖅᑕᐅᓛᕐᓂᐊᖅᑐᒋᓪᓗᒋᑦ ᐊᒻᒪ 2018-19 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐅᓂᒃᑳᓕᐊᖅ 
ᐊᕐᕌᒍᑕᒫᖅᓯᐅᑦ. ᑖᒃᑯᐊ ᒪᓕᒐᐃᑦ ᒪᓕᑦᑐᒋᑦ 
ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᖃᑦᑕᕆᐊᖃᕐᖓᑎᒃ, 
ᐱᒻᒪᕆᐊᓘᒻᒪᑎᒃ. ᑲᑎᒪᔨᕋᓛᑦ ᖃᐅᔨᓯᒪᔪᑦ 
ᓴᖅᑮᓴᕋᐃᓐᓂᖅᓵᕐᔫᖃᑦᑕᓕᕐᖓᑕ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂ ᐅᓂᒃᑳᖃᖅᑐᓂᑦ. ᑭᓯᐊᓂᓕ 
ᑲᔪᓰᓐᓇᕆᐊᖃᖅᑐᒋᑦᑎᒍᑦ ᐃᓗᓕᖏᓐᓂᑦ 
ᐊᒥᓱᕈᕆᐊᖅᓯᖃᑦᑕᕐᓗᑎᒃ ᐅᓂᒃᑳᓕᐊᓂᒃ 
ᐃᓚᓕᐅᔾᔭᐅᓯᒪᔪᓂᒃ. ᐃᓚᖃᕐᓗᑎᑦᑕᐅᖅ  
ᑐᑭᓯᒃᑲᓐᓂᕈᑎᓂᒃ ᖃᑦᑎᓂᒃ 
ᐃᖅᑲᓇᐃᔭᑲᐃᓐᓇᖅᑎᓂᒃ ᐱᖃᕐᒪᖔᑕ, 
ᐃᖅᑲᓇᐃᔮᓄᑦ ᐃᓕᔭᐅᑐᐃᓐᓇᖅᑐᒥᓂᕐᓂᒃ 
ᒐᕙᒪᒃᑯᓐᓄᑦ. 
 
ᑖᔅᓱᒪᑉ ᐱᓕᕆᕕᐅᑉ 2019-2022 ᐱᓕᕆᐊᔅᓴᓄᑦ 
ᐸᕐᓇᐅᑎᖓ ᓇᓗᓇᐃᖅᓯᓯᒪᔪᑦ ᒪᕐᕉᒎᖅ 
ᓯᕗᓪᓕᐅᑎᓐᓂᐊᖅᑕᖏᑦ 2019-2020-ᒥ. ᐃᒫᒍᕗᖅ, 
ᓄᑖᒥᒃ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐊᐅᓚᔾᔭᐃᒋᐊᕈᑎᒥᒃ ᓴᓇᓗᑎᒃ ᐊᒻᒪᓗ 
ᕿᒥᕐᕈᔭᐅᓗᑎᒃ 
ᐃᖅᑲᓇᐃᔭᑲᐃᓐᓇᑖᖅᑎᑦᑎᒍᑕᐅᖃᑦᑕᖅᑐᐃᑦ 
ᓵᓐᖓᑦᑎᑦᑎᐊᖅ ᑐᕌᖓᓗᑎᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᓐᓄᑦ. ᑲᑎᒪᔨᕋᓛᑦᑕᐅᖅ 
ᐱᒻᒪᕆᐊᓘᒻᒪᑕ ᐅᖃᕐᒥᔪᑦ ᓱᒋᐊᖅᑕᐅᑉᐸᑕ ᑕᒪᑯᐊ 
ᐊᑯᓂᐊᓗᒃ ᐃᖅᑲᓇᐃᔭᑲᐃᓐᓇᕐᕕᒻᒦᑦᑐᐃᑦ 
ᓱᒋᐊᖅᑕᐅᑲᐃᓐᓇᖁᔭᐅᔫᒐᓗᐊᑦ. ᑖᓐᓇ 
ᐅᖃᐅᓯᐅᓕᖅᑭᑦᑖᓯᒪᓕᖅᑐᖅ.  

ᐃᖅᑲᓇᐃᔭᖅᑐᓕᕆᔨᒃᑯᑦᑕᐅᖅ ᑲᒪᒋᐊᖃᕐᓂᐊᕐᒥᒻᒪᑕ 
ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᑐᕌᒐᐅᓂᐊᖅᑐᓂᒃ ᐱᒻᒪᕆᐊᓘᔪᖅ ᑕᐃᓯᒋᐊᔅᓴᖅ 
ᐱᕙᓪᓕᐊᓯᒪᔪᕕᔾᔪᐊᕌᓘᒻᒪᑕ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᖏᑦ ᓄᓇᕗᑦ ᒐᕙᒪᒃᑯᖏᓐᓂ 
ᒐᕙᒪᒃᑯᖓᓂ. ᑐᑭᓯᒃᑲᓐᓂᕈᑎᔅᓴᐃᑦ ᒐᕙᒪᒃᑯᑦ 
ᐊᕐᕌᒍᓂᑦ ᑎᓴᒪᐃᖃᖅᑐᓂᑦ 
ᐅᓂᒃᑳᓕᐊᕆᕙᑦᑕᖏᓐᓂᒃ ᓇᓗᓇᐃᖅᓯᓯᒪᔪᑦ 1,092 
ᐃᓄᐃᑦ ᐃᖅᑲᓇᐃᔭᖅᑎᑕᒥᓃᑦ ᒐᕙᒪᒃᑯᓐᓄᑦ 
ᑎᓰᕝᕙ 31, 2003-ᒥ. ᑎᓰᕝᕙ 2018-ᖑᓕᖅᑎᓪᓗᒍ 
ᑖᓐᓇ ᖁᕝᕙᕆᐊᖅᑐᒥᓂᖅ 1,770-ᓄᑦ. ᑖᓐᓇ 
ᑕᒫᓂᐸᓗᒃ 62 ᐳᓴᓂᒃ ᐊᒥᓱᕈᕆᐊᖅᓯᒪᕗᑦ 15 
ᐊᕐᕌᒍᐃᑦ ᐊᓂᒍᕋᓱᑦᑎᓪᓗᒋᑦ. ᐊᒻᒪᓗ ᐊᕐᕌᒍᑕᒫᑦ 
ᑕᒫᓂᐸᓗᒃ 45-ᓂᒃ ᓄᑖᓂᑦ ᓄᓇᕗᒻᒥ 
ᐃᖅᑲᓇᐃᔭᖅᑎᓂᑦ ᐃᓚᓕᐅᔾᔨᖃᑦᑕᖅᓯᒪᕗᖅ 
ᐊᕐᕌᒍᑕᒫᑦ. 
 
ᐱᒻᒪᕆᐊᓘᔪᖅ ᒐᕙᒪᒃᑯᑦ ᓴᖅᑭᓪᓚᕆᒍᓐᓇᖅᑐᓂᒃ 
ᖃᖓᒃᑰᓂᕆᒐᔭᖅᑕᖏᓐᓂᒃ ᐊᖅᑭᑦᑎᕆᖅᐸᑕ 
ᑭᒡᒐᑐᐃᑦᑕᐅᑦᑎᐊᓕᕐᓗᑎᒃ ᐃᓄᐃᑦ ᓄᓇᕗᒻᒥ. 
ᒐᕙᒪᒃᑯᑦ ᐱᓕᕆᕕᓕᒫᑦᑎᐊᖏᓐᓂᒃ 
ᐃᖅᑲᓇᐃᔮᖁᑎᓕᒫᖏᓐᓂᒃ. ᑖᓐᓇ 
ᐱᒡᒐᓇᖅᑐᐊᓘᔪᖅ. ᒐᕙᒪᒃᑯᑦ 
ᒫᓐᓇᓕᓴᐅᓂᖅᐹᖁᑎᖏᑦ ᐅᓂᒃᑳᓕᐊᒥᓂᖏᑦ  
ᓇᓗᓇᐃᖅᓯᓯᒪᔪᑦ ᑎᓰᕝᕙ 31, 2018-ᒥ ᓄᓇᕗᑦ 
ᒐᕙᒪᖓ ᑲᑎᑦᑐᒋᑦ ᐃᖅᑲᓇᐃᔮᔅᓴᖁᑎᓕᒥᓂᖅ 
5,014-ᓐᓂ, ᑕᕝᕙᖓᓪᓗ 1,770 
ᐃᓐᓄᑦᑕᐅᓯᒪᓪᓗᑎᑦ ᓄᓇᕗᒻᒥ ᐃᓄᓐᓄᑦ. 1,768 
ᐃᓐᓄᑦᑕᐅᓯᒪᔪᑦ ᓄᓇᕗᒻᒥᐅᑕᐅᓐᖏᑦᑐᓄᑦ 
ᐃᓄᓐᓄᑦ ᐊᒻᒪᑦᑕᐅᖅ 1,475 
ᐃᓄᖃᓐᖏᑦᑐᒥᓂᐅᓪᓗᑎᑦ. 85%-ᖏᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑖᕐᓂᐊᖅᑲᑕ ᒐᕙᒪᒃᑯᑦ 
ᐃᓐᓄᒃᑕᐅᓯᒪᔪᐃᓐᓇᐅᓗᑎᒃ ᒐᕙᒪᒃᑯᑦ 
ᐃᖅᑲᓇᐃᔮᖅᑖᑎᑦᑎᒋᐊᓖᑦ 2,492-ᓂᒃ ᓄᑖᓂᒃ  
ᐃᓄᖕᓂᒃ ᓄᓇᕗᒻᒥ. ᐊᒻᒪ ᐊᑕᐅᓯᑯᓗᒻᒥᒃ 
ᓄᖅᑲᖅᑐᖃᓐᖏᓪᓗᓂ ᒫᓐᓇ 
ᐃᖅᑲᓇᐃᔭᖅᑎᒋᔭᖏᓐᓂᒃ. 
 
ᓯᑏᕝᕙ 18, 2017-ᖑᑎᓪᓗᒍ ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᑦ ᓄᑖᕐᒥᒃ ᐃᓄᒃᑎᑐᑦ ᐅᖃᐅᓯᖓᓐᓄᑦ 
ᐊᑐᐊᒐᕐᒥᒃ ᐋᖅᑭᒃᓯᒋᐊᓚᐅᕐᒪᑕ. ᑖᒃᑯᐊ 
ᐃᖅᑲᓇᐃᔭᖅᑏᑦ ᐃᓄᒃᑎᑐᑦ 

ᐃᓄᒃᑎᑑᕈᓐᓇᑦᓯᐊᖅᑐᑦ ᐃᖅᑲᓇᐃᔭᕐᕕᖕᒥ 
ᐊᑭᓕᖅᑕᐅᖃᑦᑕᕐᓂᐊᕐᒪᑦ ᖃᓄᖅ 
ᐊᔪᓐᖏᑎᒋᒻᒪᖔᑕ ᒪᓕᓪᓗᒍ. ᑖᒃᓱᒪᑉ ᐊᑐᐊᒐᖓᑕ 
ᐊᑖᓂ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᑖᒃᑯᐊᒎᖅ ᖃᐅᔨᓴᖃᑦᑕᕐᓂᐊᕐᒪᑕ ᑖᒃᓱᒥᖓ 
ᖃᐅᔨᓴᕐᓂᕐᒥᓪᓗ ᐊᒻᒪ ᐃᓄᒃᑎᑐᑦ ᖃᓄᖅ 
ᐊᔪᓐᖏᑎᒋᖕᒪᖔᑕ. ᑕᒪᒃᑯᐊ ᐃᖅᑲᓇᐃᔭᖅᑏᑦ 
ᖁᓕᕇᓕᖅᓯᒪᔪᓂᒃ ᐱᖓᓱᓂᒃ 
ᐊᑭᓕᖅᑕᐅᔪᓐᓇᖅᑐᑦ.  
 
ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᖅᓯᒪᔪᑦ ᑕᒪᒃᑯᐊ 
ᖁᑦᓯᕐᓂᖅᓴᒧᑦ ᐆᑦᑐᕈᒪᔪᐃᑦ 
ᖃᐅᔨᓴᖅᑕᐅᒋᐊᖃᖅᑎᓪᓗᒋᑦ. ᑖᓐᓇ ᐊᑐᐊᒐᖓ 
ᑕᒪᒃᑯᐊ ᐃᖅᑲᓇᐃᔭᖅᑎᓗᒃᑖᑦ ᑕᓪᓕᒪᑦ ᐊᕐᕌᒍᑦ 
ᖃᓄᖅ ᐊᔪᓐᖏᑎᒋᖕᒪᖔᑕ ᑖᒃᑯᐊ ᐱᓕᕆᐊᒥᖕᓂᒃ 
ᐃᓄᒃᑎᑑᕈᓐᓇᕋᓗᐊᕐᒪᖔᑕ ᑕᒪᓐᓇ 
ᖃᐅᔨᓴᕈᑎᖃᓐᖏᑎᓪᓗᒍ ᐃᖅᑲᓇᐃᔮᕐᒥᒃ ᒪᕐᕉᓐᓂᒃ 
ᐅᖃᐅᓯᕐᓂᒃ ᐅᐃᕖᑎᑐᓪᓗ ᑕᐃᒪᓐᓇ 
ᐃᖅᑲᓇᐃᔭᕐᓂᖓᓄᑦ ᐊᑕᑎᓪᓗᒍ. 
 
ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᑐᐃᕗᑦ 
ᐊᐅᕙᒃᑯᑦ ᒪᒃᑯᒃᑐᓂᒃ ᐃᓕᓐᓂᐊᖅᑎᑦᓯᖃᑦᑕᕐᓂᖅ 
ᑮᓇᐅᔭᖃᖅᑎᑦᓯᖃᑦᑕᕐᓂᖅ. ᑕᒪᓐᓇ ᒪᒃᑯᒃᑐᓄᑦ 
ᐊᑐᖅᑕᐅᖃᑦᑕᕐᒪᑦ ᓴᓇᓕᖅᑎᑕᐅᖃᑦᑕᖅᑐᑎᒃ 
3,185 ᐊᒻᒪ 80 ᐳᓴᓐ ᐃᓅᑉᓗᑎᒃ 
ᓄᓇᕗᒦᓐᖔᖅᑐᑦ 2001-ᒥ ᐱᒋᐊᓚᐅᕐᒪᑦ. ᑖᒃᑯᐊ  
ᑲᑎᒪᔨᕋᓛᑦ ᑖᒃᑯᓂᖓ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᑭᓇ ᓄᓇᕗᒻᒥ ᐃᓕᓐᓂᐊᖅᑎᑦᓯᔨᐅᕚ ᑕᒪᒃᑯᐊ 
ᓄᓇᕗᒻᒥᐅᑕᐃᑦ ᐃᓕᑕᕆᔭᐅᔪᓐᓇᖁᓪᓗᒋᑦ ᑖᒃᓱᒪᑉ 
ᐃᓗᐊᓂ. ᑕᒪᒃᑯᐊ ᐅᓂᒃᑳᕐᓂᕆᔮ ᓈᒻᒪᓐᖏᒻᒪ 
ᒫᓐᓇ. 
 
ᑲᑎᒪᔨᕋᓛᑦ ᑖᒃᑯᐊ ᐃᓄᓕᕆᔨᒃᑯᓐᓂ 

ᓇᓗᓇᐃᖅᓯᓯᒪᔪᑦ ᐊᐅᔭᖅᓯᐅᑦ ᒪᒃᑯᑦᑐᓂᒃ 
ᐃᖅᑲᓇᐃᔭᖅᑎᑦᓯᓂᖅ ᑖᒃᑯᐊ ᐃᓕᓐᓂᐊᖅᑎᓄᑦ 
ᑮᓇᐅᔭᖃᖅᑎᑕᐅᖃᑦᑕᖅᑐᑦ ᑖᒃᑯᐊ ᐊᐅᔭᒃᑯᑦ 
ᐃᖅᑲᓇᐃᔭᖅᑎᑦᓯᔪᓐᓇᖁᓗᒋᑦ. ᑖᒃᑯᐊ 
ᐋᖅᑭᒃᓯᒪᓂᕆᔮ ᑐᓴᐅᒪᔭᐅᑦᓯᐊᓐᖏᒻᒪᑦ. ᑖᒃᑯᐊ 
ᐱᓕᕆᖃᑎᒌᒍᓐᓇᕈᑎᒃ ᐊᑲᐅᓪᓚᕆᒐᔭᖅᑐᖅ. 
 
ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᒃᑲᓂᑦ ᑕᒡᕗᖓ 
ᐃᓱᓕᑦᑐᑦ. ᑖᒃᑯᐊ 2019-2020 ᑮᓇᐅᔭᓄᑦ 
ᐊᑐᕈᒪᔭᖏᑦ ᐊᒻᒪ ᐸᕐᓇᒃᓯᒪᔭᖏᑦ 2019-2022 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐅᖃᐅᓯᒃᓴᐃᑦ? ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᓴᒃᑯᑦ. ᓂᑉᓕᖅᑳᕐᓗᖓ. ᖁᕕᐊᓱᒃᑐᖓ ᑖᒃᑯᐊ 
ᑭᐅᓂᕆᓚᐅᖅᑕᑎᑦ ᑎᑎᖅᑲᒃᑯᑦ ᑲᑎᒪᔨᕋᓛᑦ  
ᑲᑎᒪᓚᐅᖅᑎᓪᓗᒋᑦ.  
 
ᑭᓯᐊᓂ ᐃᓚᖓᒍᑦ ᑲᑎᒪᔨᕋᓛᓃᒃᖢᑕ ᑖᓐᓇ ᒥᓂᔅᑕ 
ᓇᓗᓇᐃᖅᓯᒪᔪᒥᒃ 
ᐃᖅᑲᓇᐃᔭᖅᑐᓕᕆᔨᖃᓚᐅᓐᖏᒻᒪᑦ 
ᖃᐅᒪᔪᓐᓇᖅᑐᒥᒃ ᑖᒃᑯᐊ ᑭᐅᔪᓐᓇᖅᑕᖏᓐᓂᒃ 
ᐊᐱᖅᑯᑕᐅᔪᓂᒃ. ᑕᒪᓐᓇ ᑎᑎᕋᖅᓯᒪᔪᒥᒃ ᑭᐅᓯᒪᔪᒥᒃ  
ᑕᑭᔾᔪᑎᒋᓕᓚᐅᖅᑖ. 
 
ᐅᑉᓗᒥ ᒥᓂᔅᑕ ᑕᒡᕙᓃᖃᑎᒋᕙᕗᑦ ᑐᒡᓕᖃᖅᖢᓂ 
ᐃᖅᑲᓇᐃᔭᖅᑐᓕᕆᔨᖃᓐᖏᑦᓯᐊᕐᒪᑕ 
ᐊᐱᖅᑯᑎᑦᑎᓐᓄᑦ ᐅᑉᓗᒥ. ᑖᓐᓇ ᒥᓂᔅᑕᑐᑦ 
ᑭᐅᔪᓐᓇᕐᓗᓂ. ᐊᔪᖅᐸᑦ ᒥᓂᔅᑕ ᑐᒃᓯᕋᕈᓐᓇᕐᓗᓂ 
ᐃᖅᑲᓇᐃᔭᖅᑎᒃᑲᓐᓂᕐᓂᒃ 

ᑕᒡᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑦ? ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ.  
 
ᐅᓇ ᐅᖃᐅᓯᕆᒍᒪᑐᐃᓐᓇᖅᑕᕋᓕ ᑕᐃᔅᓱᒪᓂ 
ᓂᕈᐊᖅᑕᐅᒐᑦᑕ ᐊᒻᒪ ᐃᓄᐃᑦ ᑐᓵᖃᑦᑕᖅᑐᑎᒍᑦ 
ᐃᓛᒃᑰᖅᑎᖅᑕᐅᖁᔭᐅᖏᓐᓇᖅᑎᓪᓗᒍ ᑖᓐᓇ 
ᑲᔪᓯᓯᒪᒻᒪᑦ ᔪᓚᐃᒥᓂᑦ ᖁᔭᓐᓇᒦᖅᑲᕋ ᑕᒪᓐᓇ 
ᑲᔪᓯᑎᑕᐅᓯᒪᒻᒪᑦ. ᐃᓱᒫᓘᑎᐅᖃᑦᑕᖅᑐᐃᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ 
ᑖᒃᑯᓂᖓᔅᓴᐃᓐᓇᖅ ᓱᓕ ᐊᑲᐅᓐᖏᓕᐅᕈᑎᓂᑦ 
ᖃᐅᔨᖃᑦᑕᕋᑦᑕ. 
 
ᑕᐃᒫᒃ ᐅᖃᕈᒪᑐᐃᓐᓇᖅᑐᖓᓕ ᓄᑖᖑᑎᓪᓗᒍ 
ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᓂᕆᐅᒋᔭᔅᓴᒥᒃ 
ᓂᕆᐅᓐᓂᐊᕐᒥᒐᑦᑕ ᐋᖅᑭᔅᓯᒪᓂᖅᓴᐅᔪᒥᒃ 
ᐊᐅᓚᓂᖃᑦᑎᐊᕐᔫᒥᔪᒥᒃ, ᐊᒻᒪᓗ 
ᐱᓕᕆᔪᓐᓇᑦᑎᐊᖅᑐᓂᒃ ᑕᒪᒃᑯᓂᖓ 
ᐃᖅᑲᓇᐃᔭᖅᑎᓄᑦ ᐃᓱᒫᓘᑎᐅᖃᑦᑕᖅᑐᓂᑦ ᐊᒻᒪ 
ᒐᕙᒪᒃᑯᓐᓄᑦ ᐃᖅᑲᓇᐃᔮᑦ ᓴᖅᑭᕆᐊᖃᖅᓯᒪᔪᐃᑦ 
ᒪᑯᐊᕈᔪᐃᑦ ᐊᓪᓚᕕᒻᒦᑐᖅᓯᐅᑎᐅᒐᓗᐊᑦ. 
ᐋᖅᑭᒋᐊᒃᑲᓂᖅᓯᒪᔪᒥᒃ ᓂᕆᐅᒋᔭᖃᕋᑦᑕ.  
 
ᑖᔅᓱᒪᓐᖓᓪᓕ ᐅᖃᕈᒪᑐᐃᓐᓇᖅᑐᖓ ᓄᑖᖑᑎᓪᓗᒍ 
ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᑎᖅᐸᓪᓕᐊᓂᖓ 
ᖃᓄᖅ ᐊᔾᔨᒋᓐᖏᑦᑎᒋᓂᐊᕐᒪᖔᒍ ᑭᖑᓪᓕᖅᐹᒥᒃ 
ᐃᖅᑲᓇᐃᔭᖅᑐᓕᕆᔨᒃᑰᔪᔪᒥᒃ ᐊᔾᔨᒋᓐᖏᑕᖓᓂᒃ 
ᐋᖅᑭᒃᓯᒪᒃᑲᓂᖅᑐᒥᒃ ᓂᕆᐅᓐᖑᓱᒻᒥᒐᑦᑕ. 
ᑖᔅᓱᒥᖓᓕ ᐅᖃᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᐅᓯᒃᓴᐃᑦ? ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐄ, 
ᒪᓕᒐᓕᐅᖅᑎᐅᖃᑎᒐ ᐊᖏᖃᑎᒋᑦᓯᐊᖅᐸᕋ 
ᓂᕆᐅᑦᑐᒥᐊ’ᔫᒐᑉᑕ ᐱᕚᓪᓕᕈᑕᐅᓂᐊᕐᓂᖓᓂᒃ 
ᑕᒪᓐ. 

ᐅᓇ ᑕᑯᒃᖢᒍ ᐅᓂᒃᑳᓕᐊᕆᔭᐅᕼᐃᒪᔪᖅ ᐱᓕᕆᔩᑦ 
ᒥᒃᕼᐋᓄᑦ ᐃᖅᑲᓇᐃᔭᖅᑏᑦ ᒥᒃᕼᐋᓄᑦ. 2012-ᒥ 
ᐱᒋᐊᖅᖢᒍ 50 ᐳᓴᓐ ᐃᓄᐃᑦ ᐃᖅᑲᓇᐃᔮᖃᖅᑐᖅ 
ᑕᐃᑲᓂᕼᐃᐅᕆᐊ’ᒪ. ᑕᐃᒪ’ᖓᓗᒃᑖᖅ 50 ᐳᓴᓐ, 50 
ᐳᓴᓐ, 50 ᐳᓴᓐ. ᑕᐃᒪ ᑕᒪᓐᓇ 
ᐃᑲᔪᖅᑐᕐᓇᕋᓗᐊᖅᐳᖅ ᐱᓕᕆᔩᑦ ᐱᓕᕆᐊᒃᕼᐊᓂᒃ 
ᓄᓇᓕᖕᓄᐊᖅᑎᑦᓯᓂᖅ. ᖃᐅᔨᒪᓗᒃᑖᕋᑉᑕ ᑖᒃᑯᐊ 
ᒐᕙᒪᑦ ᐱᓕᕆᕝᕕᖏᑦ ᒥᑭᓂᖅᕼᐊᓂᖅ 
ᓄᓇᓕᖕᓂᕼᐃᐅᕌᖓᑕ ᐃᓄᐃᑦ ᐊᒥᕼᐆᓂᖅᕼᐊᑦ 
ᐱᓕᕆᒋᐊᖅᑕᕐᒪᑕ.  
 
ᐳᐃᒍᖅᑕᐅᕼᐃᒪᔫᔭᖅᖢᓂᓗ ᑕᒪᓐᓇ 
ᒐᕙᒪᒋᔭᑦᑎᓄᑦ, ᑭᕼᐃᐊᓂ 
ᐅᖃᐅᕼᐃᕆᑉᑕᖅᕼᐃᒪᑉᓗᑎᒍᑦ ᑕᒡᕙᓂ ᐃᒡᓘᑉ 
ᐃᓗᐊᓂ. ᐊᕼᐃᐊᒍᑦ ᐱᓕᕆᓂᖃᕈᒫᓕᖅᑰᖅᑐᒍᑦ 
ᐅᓇ 50 ᐳᓴᒥᒃ ᐊᕼᐃᔾᔨᕈᒫᕐᓂᖅᐸᑦ. 
ᑖᒃᑯᐊᑦᓴᐃᓐᓇᑦ ᒪᓕᒃᑕᐅᕙᓚᐅᖅᕼᐃᒪᔪᑦ ᒫᓐᓇᒧᑦ 
ᕼᐅᓕ ᐊᑐᕐᓂᐊᕐᓂᕈᑉᑎᒍᑦ ᓄᑖᓂᒃ 
ᐃᕼᐅᒪᒋᔭᑉᑎ’ᓂᒃ ᐆᑦᑐᕋᖅᑕᕐᓂᐊᕐᓂᖏᒃᑯᑉᑕ 
ᑕᒪᓐᓇ ᖃᓄᖅ ᖁᒻᒧᐊᓂᐊᕐᓂᖓ 
ᓂᕆᐅᓇᓗᐊᓐᖏ’ᒪᑦ ᐅᕙᒻᓄᑦ. ᑕᒪᓐᓇ 
ᐃᓚᒋᔭᐅᒋᐊᖃᓪᓚᕆᖅᑰᖅᑐᖅ ᐃᕼᐅᒪᒋᔭᑉᑯᑦ 
ᑖᑉᕼᐅᒪᑉ ᐊᕕᑦᑐᖅᕼᐃᒪᓂᐅᑉ ᐱᓕᕆᓐᓂᕆᔭᖓᑕ 
ᐃᓗᐊᓂ.  
 
ᕼᐆᕐᓗ ᐱᔪᓐᓇᐅᑎᖃᖅᑎᑕᐅᓗᑎᒃ ᑖᒃᑯᐊ 
ᐆᒃᑑᑎᒋᓗᒍ ᐅᓇ ᐱᓕᕆᐊᒃᕼᐊᖅ 
ᐃᓐᓄᓚᐅᖅᕼᐃᒪᓐᖏᑐᖅ ᐅᕙᓂ ᓄᓇᓕᖕᒥ 
ᓇᓂᑭᐊᖅ ᐃᓐᓇᔭᖅᐸᑦ, ᑖᒃᑯᐊ ᐱᔪᓐᓇᐅᑎᒥᒃ 
ᑐᓂᔭᐅᓚᐅᕐᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ. ᐊᑏ, 
ᐅᓇ ᐱᓕᕆᐊᒃᕼᐊᖅ ᐅᕗᖓ ᓄᓇᓕᖕᒧᑦ 
ᐆᑦᑐᓚᐅᖅᑎᒍᑦ ᐃᓐᓄᖕᓂᐊᓐᖏ’ᒪᖔᑦ. 
ᐱᔪᓐᓇᐅᑎᒥᒃ ᑐᓂᔭᐅᓗᑎᑦ. 
 
ᑖᒃᑯᐊ ᐃᓄᐃᑦ ᐊᒥᕼᐆᓂᖅᕼᐊᑦ  
ᐱᓕᕆᔪᖅᕼᐃᓂᐊᕐᒪᑕ ᐊᒻᒪ ᓄᓇᓖᑦ 
ᐊᔪᖅᕼᐊᖅᑐᓂᒃ ᓂᖃᐃᑐᖅᑐᓂᒃ ᐊᒥᕼᐆᓂᖅᕼᐊᒥᒃ 
ᐃᓄᖃᕐᒪᑕ 

ᐱᓇᕼᐅᖕᓂᖅ ᐱᓇᕼᐅᒃ ᖃᓄᖅ 
ᐱᓇᕼᐅᒍᓐᓃᕐᓂᕐᒧᑦᑕᐅᖅ ᑕᒪᓐᓇ ᐃᖕᒥᒍᑦ 
ᐊᓐᓇᐅᒪᔫᓪᓗᐊᓂᕐᒧᑦ ᐱᕚᓪᓕᕈᑕᐅᓇᔭᕈᒋᑉᓗᒍ. 
ᐅᖃᐅᕼᐃᕆᕼᐅᐊᓚᐅᖅᐸᕋ.  
 
ᐃᑲᔪᖅᑐᕐᓇᕋᓗᐊᖅᐳᑦ ᑖᒃᑯᐊ ᐱᓕᕆᕝᕖᑦ 
ᓄᑖᖑᑎᓪᓗᒋᑦ ᐱᓕᕆᓂᕆᐊᒐᐃᑦ ᒥᒃᕼᐋᓄᑦ 
ᐃᑲᔪᖅᑐᖅᐸᕗᑦ ᒪᓕᒐᓕᐅᖅᑎᐅᓗᑕ. ᐃᓛᒃ ᐅᕙᖓ 
ᐃᑲᔪᖅᑐᖅᐸᒃᑲ. ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖃᕈᓐᓃᕋᒪ ᐅᖃᐅᓯᒃᓴᑐᐃᓐᓇᓄᑦ. ᒫᓐᓇ 
ᒪᑉᐱᖅᑐᒐᐃᑦ ᒪᓕᓪᓗᒋᑦ ᑖᒃᑯᐊ ᐊᕕᑦᑐᖅᓯᒪᔪᑦ D-4 
ᐱᒋᐊᕐᓗᒍ. ᑖᒃᑯᐊ ᐃᖅᑲᓇᐃᔭᖅᑐᓕᕆᔩᑦ 
ᐊᐅᓪᓛᕐᓂᕆᔭᖏᑦ. ᑖᒃᑯᐊ ᑮᓇᐅᔭᖏᑦ ᑲᑎᓪᓗᒋᑦ 
$16,140,000. ᓈᒻᒪᒃᓴᖅᐱᓰ? ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑉᓗᑦᑎᐊᕙᒃ ᑖᓐᓇ ᓄᑖᖅ ᐱᒋᐊᓕᖅᑎᓪᓗᒍ. 
ᒪᓕᒐᓕᐅᖅᑎᐅᑉᓗᖓ ᑕᒪᓐᓇ ᐊᔭᐅᕈᑎᒋᓯᒪᔭᒃᑯ. 
ᐱᔾᔪᑎᖃᓗᐊᖅᖢᓂ ᑕᒪᒃᑯᐊ ᓂᕈᐊᖅᑕᓕᓵᖅᖢᖓ  
ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᓄᐃᑦ ᑖᒃᑯᐊ ᓄᓇᕗᑦ 
ᒐᕙᒪᒃᑯᓐᓄᑦ ᓴᓇᓚᐅᖅᑐᐃᑦ ᐃᒃᐱᒍᓱᒃᖢᑎᒃ 
ᐱᕚᓪᓕᕈᓐᓇᕆᐊᒃᓴᖓᓂᒃ ᓂᕆᐅᖕᓂᖃᓚᐅᕐᒪᑕ. 
ᑕᒪᒃᑯᐊ ᐃᖅᑲᓇᐃᔭᕐᕕᐅᑉ ᐃᓗᐊᓂ 
ᐱᔾᔪᑎᖃᓗᐊᖅᖢᑎᒃ.  
 
ᑖᓐᓇ ᐊᕐᕌᒍᑕᒫᑦ ᐅᓂᒃᑳᓚᐅᕋᒃᑭᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ 2017-2018-ᒧᑦ 
ᑐᑭᓯᓇᓱᒃᖢᖓ ᖃᓄᖅ ᑖᓐᓇ ᐱᓕᕆᓯᒪᖕᒪᖔᑦ. 
ᑖᒃᑯᐊ ᐅᓂᒃᑳᖅᓯᒪᔪᐃᑦ ᐅᖃᓕᒫᖅᑕᒃᑲ ᑕᐃᑲᓂ 
45-ᖑᓚᐅᕐᒪᑕᒎᖅ  
ᑎᑎᕋᖅᓯᒪᔪᑦ ᐃᖅᑲᓇᐃᔭᖅᑎᑉᑎᒻᓂᒃ. 
ᑕᓪᓕᒪᐃᓐᓇᐃᑦ ᑕᐃᒪᓐᓇ ᓵᓚᒋᔭᖃᕐᓂᕐᒥᒃ 
ᑐᓐᖓᕕᖃᓚᐅᕐᒪᑦ. ᑕᒪᓐᓇ ᑲᓇᑕᒥ ᑕᐅᑐᒃᖢᒍ 
ᑕᒪᒃᑯᐊ ᓵᓚᒋᔭᖃᕐᓂᖅ ᐊᓯᒥᓂᒃ ᑕᒪᒃᑯᐊ 
ᐅᓗᕆᐊᓇᖅᑐᐃᑦ ᐅᓗᕆᐊᓇᖅᑐᒦᑦᑐᐃᑦ 

ᖁᕝᕙᖅᐹᓪᓕᖃᑦᑕᕐᒪᑕ.  
 
ᑖᒃᑯᐊ 45 ᑕᐃᒪᓐᓇ ᖃᓄᖓᓴᕐᓂᒃᑯᑦ 
ᐱᓂᕋᖅᑕᐅᓚᐅᕐᒪᑕ. ᐊᐱᖅᑯᑎᒋᔪᒪᔭᕋ ᑖᒃᑯᐊ 
ᖃᓄᖅ ᖃᓄᐃᓕᐅᖃᑦᑕᖅᐱᓯ ᑕᒪᓐᓇ 
ᖃᓄᖓᓴᖅᑕᐅᓂᐅᑉ ᐃᖅᑲᓇᐃᔭᕐᕕᐅᑉ 
ᐅᓂᒃᑳᕈᓐᓇᖅᐱᓯ ᐱᔮᕆᔭᐅᔪᖓ ᑕᐃᒪᓐᓇ 
ᑲᒪᒋᔭᐅᔪᖓ ᐅᓂᒃᑲᐅᓯᖏᑦ ᖃᓄᐃᑦᑑᕙᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑲᑎᒪᔨᐅᖃᑎᒃᑲ ᑖᒃᑯᐊ 
ᓂᑉᓕᖅᑲᐅᔪᑦ ᑕᒪᑐᒪᑉ ᓄᑖᖑᔫᒥᓛᒃ ᒥᒃᓵᓄᑦ. 
ᐊᖏᖃᑎᒌᓗᒃᑖᖅᑰᕋᑉᑕ ᑕᒡᕙᓂ ᐃᖅᑲᓇᐃᔭᕐᕕᖕᒥ 
ᐱᓕᕆᕝᕕᖕᓂᓗ ᑕᒪᓐᓇ ᐱᓕᕆᕝᕕᐅᔪᒥᒃ 
ᐅᓗᕆᐊᓵᖅᑕᐅᓂᖅ ᐃᓕᕋᓵᖅᑕᐅᓂᖅ 
ᖃᓄᐃᓕᐅᖅᑕᐅᕈᓘᔭᕐᓂᒃ ᐱᓕᕆᐊᖓᑕ ᓯᓚᑖ 
ᐃᓛᒃ ᐊᓯᐊᒍᑦ ᐃᓗᐊᒍᓪᓘᓐᓃᑦ. 
ᐊᑐᖅᑕᐅᔭᕆᐊᖃᓐᖏᑦᓯᐊᕐᒪᑦ. ᖁᕕᐊᓱᑉᐳᖓᓗ 
ᓂᐱᖃᖃᑦᑕᓗᒃᑖᖅᓯᒪᑎᓪᓗᑕ ᑕᒪᑐᒪᑉ ᒥᒃᓵᓄᑦ  
ᐊᖏᓂᖅᐹᖑᖃᑕᐅᖕᒪᑦ ᓂᐱᒋᔭᐃᑦ ᑕᒪᑐᒥᖓ 
ᐊᖏᖅᓯᒪᔭᕆᐊᖃᓐᖏᓐᓂᕆᔭᕗᑦ.  
 
ᑕᒪᑐᒧᖓ ᐃᒻᒪᖄ ᐃᓚᒋᐊᕐᓗᒍ ᑖᓐᓇ ᑐᖓᓕᕋ 
ᑭᐅᒃᑲᓐᓂᕈᓐᓇᖅᑎᒃᑯᖕᓂ. ᐃᒃᓯᕙᐅᑖᖅ, ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᔅ ᑯᓗᓛᖅ. 
 
ᑯᓗᓛᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ ᐊᐱᕆᒐᕕᑦ. ᑖᓐᓇ 
ᐊᑲᐅᓐᖏᓕᐅᕈᑎᔪᖃᕐᓂᖅᑲᑦ ᐅᕝᕙᓘᓐᓃᑦ 
ᐃᓱᒫᓗᑦᑐᖃᕐᓂᖅᑲᑦ ᐃᖅᑲᓇᐃᔭᕐᕕᒻᒥ 
ᐅᐸᒍᓐᓇᖃᑦᑕᖁᓪᓗᑎᒍᑦ, ᐃᖅᑲᓇᐃᔭᕐᕕᖓᓂᑦ  
ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᓐᓂᐅᓂᐊᖅᑐᒧᑦ. 
 
ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᑎᑎᖅᓯᒪᓪᓗᓂᓗ 
ᐸᕝᕕᓴᑦᑕᐅᔪᖅ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᖁᑎᖏᑦ ᐃᖅᑲᓇᐃᔭᖃᑎᖓᓂᒃ 
ᐸᕝᕕᓴᑦᑐᓂᒃ ᑕᒪᒃᑯᓂᖓ. ᓱᓇᑦ ᑖᓐᓇ 
ᐱᔾᔪᑎᖃᕐᒪᖔᑦ ᕿᒥᕐᕈᔭᐅᖅᑳᓲᖅ. ᐃᓛᓐᓂᑦ 
ᐃᖅᑲᓇᐃᔭᖅᑏᑦ ᐱᓕᕆᒋᐊᓕᖏᓐᓂᑦ 
ᐱᓕᕆᓐᓂᓐᖏᒃᑯᑎᑦ ᐅᕝᕙᓗ 

ᑲᒪᒋᒋᐊᓕᖓᓂᒃ ᑲᒪᑦᑕᐅᑎᒋᓐᓂᖏᑉᐸᑦ 
ᒪᑯᐊᖑᒻᒪᑦ ᐊᖏᔪᖅᑳᕈᔪᐃᑦ ᑲᒪᒋᔭᐅᒋᐊᓕᖕᓂᑦ 
ᐃᖅᑲᓇᐃᔭᕐᕕᐅᑉ ᐃᓗᐊᓂ 
ᓇᓗᓇᐃᕐᔫᒥᒋᐊᖃᖅᑳᓲᖑᖕᒪᑦ. 
 
(ᑐᓵᔨᑎᒍᑦ) ᑕᒪᒃᑯᐊ ᐊᔾᔨᒌᓐᖏᓐᓂᖃᕐᒪᑕ ᑕᐃᒪᓐᓇ 
ᖃᓄᖓᓴᕐᓂᐅᕈᓐᓇᕐᓂᐅᖃᑦᑕᖅᑐᑦ 
ᐃᖅᑲᓇᐃᔭᕐᕕᖕᒥ, ᐊᖏᖃᑎᒌᓐᖏᓐᓂᕐᓗ ᐊᒻᒪ 
ᐊᖓᔪᖅᑳᒥᑦᑕᐅᖅ ᖃᐅᔨᓴᕐᓂᕐᒥᒃ ᐊᒻᒪ 
ᐃᖅᑲᓇᐃᔭᖅᑎᓂᒃ ᖃᐅᓴᕐᓂᕐᒥᒃ ᐱᔾᔪᑎᖃᕐᒪᑦ. ᐊᒻᒪ 
ᓇᓚᐅᑦᓯᐊᕐᓗᑕ ᑐᕌᑦᓯᐊᕐᓗᒍ ᑖᓐᓇ ᑲᒪᒋᔭᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒡᓗ ᑭᐅᔾᔪᑎᖕᓄᑦ. ᑕᐃᒪᓕ 
ᐅᖃᐅᓯᕆᑦᑎᐊᒃᑲᓐᓂᕈᒪᔭᕋ ᐃᒫᒃ 
ᐅᖃᐅᓯᖃᕆᐊᒃᑲᓐᓂᕈᓐᓇᕈᒪ ᐅᓇᐅᒐᔭᕐᒪᑦ. ᑕᒪᒃᑯᐊ 
ᖃᐅᔨᓴᖃᑦᑕᐅᑎᓂᖅ ᓱᓇᑦ ᐱᐅᓐᖏᒻᒪᑦ. 
ᑕᐃᒫᖑᓐᖏᑦᑑᖕᒪᑦ. ᑕᒪᒃᐊ ᖃᐅᔨᓇᓱᖕᓂᖅ ᓲᕐᓗᒃ 
ᐃᖅᑲᖅᑐᐃᔨᐅᓐᖏᓪᓗᑎᒃ ᐃᒪᓐᓇ 
ᐱᐅᓯᒋᐊᖅᑎᑦᑎᓇᓱᖕᒥᓇᑎᒃ ᑕᐃᒫᒃ  
ᐊᔭᐅᖅᑐᕈᑏᓐᓇᓚᐅᖅᐸᕋ ᐃᒪᓐᓇ ᐃᓅᓯᖅ 
ᐃᓅᑦᓯᐊᕋᓱᕐᓂᕐᒧᑦ. ᓱᕋᒃᓯᒪᔪᓂᒃ ᐃᓄᖕᓂᒃ, ᐄ 
ᐃᒪᓐᓇ ᐊᐱᖅᓱᖅᑕᐅᕐᔪᐊᕐᓂᕐᒧᑦ ᑖᓐᓇ 
ᐊᖏᔪᖅᑳᖓ ᐱᔪᓐᓇᕐᓂᖃᖅᑐᕆᓚᐅᕐᒪᑕ 
ᐱᔪᓐᓇᕐᓂᖃᖅᑐᒃᓴᐅᒐᓗᐊᖅᖢᑎᒃ ᖃᐅᔨᓴᕈᓐᓇᕐᒥᒃ 
ᑭᓯᐊᓂ ᑕᒪᓐᓇ ᐃᓱᒪᒋᖃᓯᐅᔾᔭᕆᐊᖃᓪᓚᑦᑖᖅᑰᕐᒪᑦ. 
 
ᐊᑕᐅᓯᕐᒥᓪᓘᓐᓃᑦ ᑕᑯᓚᐅᖅᓯᒪᓐᖏᑦᑐᖓ ᑖᒃᑯᐊ 
ᖃᐅᓴᕐᓃᑦ ᐃᑲᔪᕐᓂᖃᕋᓗᐊᕐᒪᖔᑕ. 
ᐊᑕᐅᓯᐅᓐᖏᑦᑐᒥᒃ. ᐊᑕᐅᓯᕐᒥᓘᓐᓃᑦ 
ᖃᐅᔨᓚᐅᓐᖏᑦᑐᖓ ᐃᒪᓐᓇ 
ᐱᒋᐊᖅᑕᐅᖏᓐᓇᖅᑐᕇᓐᓇᓚᐅᕋᒃᑯ ᐃᒪᓐᓇ 
ᒪᕐᕉᖕᓂᒃ ᐱᖓᓱᓂᓪᓘᓐᓃᑦ ᖃᐅᔨᔪᖃᕆᐊᖃᖅᐸᑦ 
ᐃᒪᓐᓇ ᖃᓄᐃᓕᐅᖅᑐᖃᕐᓂᖅᐸᑦ ᑭᓯᐊᓂᓕ 
ᐃᓱᒪᒋᓚᐅᕋᒃᑯ ᓈᒻᒪᓐᖏᑦᑐᒻᒪᕆᐅᖅᑰᔨᓚᐅᕐᒪᑦ 
ᑖᓐᓇ ᐊᖓᔪᖅᑳᖓ ᑕᐅᑐᒃᑕᐅᓐᖏᓪᓗᑎᒃ 
ᐃᓄᑑᖃᑎᖃᖅᑎᓪᓗᒍ ᐊᑲᐅᓐᖏᒻᒪᑦ. 
ᐃᓱᒪᒐᓗᐊᖅᐳᖓ ᓯᕗᒧᐊᒃᐸᓪᓕᐊᓗᑕ 
ᑐᑭᓯᐅᒪᑦᑎᐊᒃᑲᓐᓂᕈᓐᓇᕈᑦᑕ 

ᑕᑯᒃᓴᐅᓂᖅᓴᐅᓗᑕᓗ ᐃᓗᐊᓐᖏᓕᐅᕈᑎᓂᒃ 
ᑲᒪᓕᕈᑦᑕ. 
 
ᐊᒻᒪᓗ ᐊᑕᐅᓯᕐᒥᒃ ᖃᐅᔨᓚᐅᖅᓯᒪᒃᐸᑦ ᐃᒪᓐᓇ 
ᐱᓕᕆᕕᖕᒥ ᐅᖃᐅᓯᖃᔾᔮᓐᖏᑦᑐᖓ ᑭᓯᐊᓂ 
ᑲᔪᓯᕙᓪᓕᐊᓂᕆᓚᐅᖅᑕᖓᓂᒃ ᐅᖃᕈᒪᒐᒪ. 
ᐅᕙᓐᓄᑦ ᐅᐸᒍᑎᔪᖃᓚᐅᖅᓯᒪᖕᒪᑦ ᐱᓪᓗᒍ 
ᐱᔾᔪᑎᖃᖅᖢᓂ ᐱᓕᕆᕕᖃᓚᐅᕐᒪᑕᒎᖅ 
ᐃᖅᑲᓇᐃᔭᕐᕕᖕᒥ ᐱᓇᓱᐊᕈᓯᐅᑉ ᓄᓐᖑᐊᓂ 
ᐃᖅᑲᓇᐃᔭᖅᐸᒃᑐᑎᒃ ᑖᓐᓇ ᐊᕐᓇᖅ ᑕᐃᓂ 
ᐱᓕᕆᕝᕕᖕᒦᓚᐅᕐᒪᑦ ᒪᕐᕈᐃᓐᓇᐅᕙᒃᖢᑎᒃ 
ᐃᖅᑲᓇᐃᔭᖃᑎᒌᒃ. ᑕᒪᓐᓇ ᖁᓄᔪᕐᓂᐊᕐᓂᕐᒧᑦ 
ᐊᖑᒻᒧᑦ ᖁᓄᔪᕐᓂᐊᕐᓂᒃᑯᑦ ᐸᒡᕕᓴᒃᑕᐅᓚᐅᕐᒪᑦ 
ᐃᖅᑲᓇᐃᔭᖃᑎᒋᕙᒃᖢᓂᐅᒃ.  
 
ᐊᖏᔪᖅᑳᒥᓄᑦ ᐅᖃᐅᓯᕆᒐᓗᐊᕐᒪᒍ ᐊᖏᔪᖅᑳᖓᓗ 
ᐊᑯᓂᐊᓗᒃ ᖃᓄᐃᓕᐅᓚᐅᓐᖏᒻᒪᑦ ᐱᔪᓐᓇᕐᓂᕐᒥᓂᒃ 
ᖃᐅᔨᓕᑕᐃᓐᓇᕋᒥᒃ ᐅᖃᓚᐅᖅᑐᖅ ᑎᑎᖅᑲᑎᒍᑦ 
ᓈᒻᒪᒃᓴᓐᖏᓐᓂᕐᒥᒃ ᖃᐅᔨᒃᑲᐃᓪᓗᓂ ᑎᑎᖅᑲᑎᒍᑦ 
ᖃᐅᔨᒃᑲᒐᓗᐊᕐᒥᖕᒪᑦ ᐊᑯᓂᐅᓚᐅᕆᓪᓗᓂ.  
ᐊᖓᔪᖅᑳᖓ ᑖᓐᓇ ᐊᖑᑦ ᐃᒪᐃᓕᐅᖃᑦᑕᖅᑐᖅ 
ᖃᐅᔨᒪᒐᓗᐊᖅᑐᖅ 
ᐃᖅᑲᓇᐃᔭᕆᐊᖃᖅᑎᑕᐅᓚᐅᕐᒪᑦ ᐱᓇᓱᐊᕈᓯᐅᑉ 
ᓄᓐᖑᐊᓂ. ᑕᐃᑲᓐᖓᑦ ᐲᖅᑕᐅᓚᐅᓐᖏᑦᑐᖅ. 
 
ᖃᐅᔨᒪᔪᖓ ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔭᕆᐊᓖᑦ 
ᐊᑦᑕᕐᓇᓐᖏᑦᑐᒥᒃ. ᑕᐃᒪᓕ 
ᐊᑦᑕᕐᓇᓐᖏᑦᑐᒦᓐᖏᓐᓂᕋᓚᐅᕐᒪᑦ. ᐃᓛᓐᓂᒃᑯᑦ 
ᐅᖃᕈᒪᓲᖑᒐᓗᐊᖅᑐᒍᑦ ᐃᒪᓐᓇᐅᓂᕋᖅᑐᒍ ᑭᓯᐊᓂ 
ᐱᓪᓚᑦᑖᖑᓂᖓ ᑕᐃᒫᖑᓲᖑᓐᖏᒻᒪᑦ ᑕᒪᓐᓇᓕ 
ᑕᒪᐅᓇᓗ ᐃᓱᒪᒋᒐᓗᐊᖅᐹᖓ ᐱᓕᕆᕝᕕᒃ 
ᒪᑐᐃᖓᓂᖅᓴᐅᖁᓪᓗᒍ ᑕᑯᓇᓪᓗᑎᒃ ᓇᐅᒃᑯᑦ 
ᖃᓄᐃᑦᑐᑎᒍᑦ ᐃᖅᑲᓇᐃᔭᖅᑏᑦ 
ᖃᓄᐃᑦᑐᒦᓐᓂᖏᓐᓂᒃ. ᑕᐃᒪᓕ ᑖᓐᓇ 
ᑕᕝᕘᓇᐅᖅᑰᖅᑐᖅ ᐱᓕᕆᕝᕕᖕᒥ 
ᑕᑯᓇᒃᑕᐅᑦᑎᐊᕆᐊᖃᖅᑐᖅ 
ᐊᑦᑕᕐᓇᓐᖏᑦᑐᒦᑦᑕᕆᐊᓕᒃ ᐸᐃᑉᐹᑎᒍᑦ 
ᐅᖃᕈᓐᓇᕋᓗᐊᖅᑐᒍᑦ ᐊᑦᑕᕐᓇᓐᖏᑦᑐᒦᓐᓂᕆᔭᖏᑦ 
ᑭᓯᐊᓂ ᑕᑯᓪᓚᑦᑖᖅᑐᒍ ᑕᐃᒪᐃᓲᖑᓐᖏᒻᒪᑦ 
ᐃᓛᓐᓂᒃᑯᑦ ᑕᒪᓐᓇ ᑕᑯᓇᒍᓐᓇᕈᒃᓯᐅᒃ.  
 
ᐃᓱᒪᑐᐃᓐᓇᖅᑐᖓ ᐱᕚᓪᓕᖅᓯᒪᕕᓯᖃᐃ ᑖᒃᑯᐊ, 
ᑖᒃᑯᐊ ᐃᓅᓯᑦᑎᐊᕙᓕᕆᓂᕐᒧᑦ ᑖᓐᓇ 
ᐱᕙᒌᔭᐃᓂᕋᓚᐅᕐᒪᑦ ᒥᓂᔅᑕ 

ᓇᓖᕌᕋᒃᓴᓂᒡᓗ ᐱᓕᕆᓂᕋᖅᑐᓂ. 
ᐅᖃᐅᓯᒃᓴᖃᕐᕕᒋᕕᐅᒃ ᑖᓐᓇ 
ᐃᓄᓯᑦᑎᐊᕙᓕᕆᓂᕐᒧᑦ ᐅᖃᐅᓯᕆᔪᓐᓇᖅᑕᐃᑦ 
ᐅᕙᑦᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐊᑐᕐᓂᖅ ᒪᓕᒐᓕᐅᖅᑎᒥᒃ ᑕᐃᑐᐃᓐᓇᖅᐸᒡᓗᑎᑦ 
ᐊᑎᖏᑦ ᐊᑐᓐᖏᓪᓗᒋᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᖃᑎᒋᒃᑲᓐᓂᕈᓐᓇᓐᖏᑐᐃᓐᓇᕆᒃᑭᑦ 
ᐅᖃᐅᓯᒃᓴᕐᓄᑦ. ᒐᕙᒪᐅᓪᓗᑕ ᐅᑉᐱᕈᓱᒻᒪᑕ 
ᐃᖅᑲᓇᐃᔭᖅᑎᓕᒫᑦ ᐊᑦᑕᕐᓇᓐᖏᑦᑐᒦᑦᑕᕆᐊᖃᕐᒪᑕ 
ᐃᖅᑲᓇᐃᔭᕐᕕᖕᒥ ᐸᒡᕕᓴᒃᑕᐅᓐᖏᓪᓗᑎᒃ 
ᐃᓕᕋᓵᖅᑕᐅᓐᖏᓪᓗᑎᒃ.  
 
ᐃᒃᓯᕙᐅᑖᖅ, ᒪᑐᐃᕈᑎᓐᓂ ᑖᒃᑯᐊ ᐃᒃᓯᕙᐅᑕᑦ  
ᑲᑎᒪᔨᕋᓛᑦ ᐃᒃᓯᕙᐅᑕᖏᑦ ᒪᒃᐱᒐᖅ ᓯᕗᓪᓕᖅᐹᒥ 
ᑕᐅᓇᓂ ᐊᑖᓂ ᐅᖃᖅᑲᐅᖕᒪᑦ ᑖᓐᓇ ᑖᒃᑯᐊ 
ᐱᓕᕆᖃᑎᒌᓪᓗᑎᒃ ᐊᕐᓇᐃᑦ ᒥᓂᔅᑕᐃᑦ 
ᑐᖓᓕᖏᓐᓂᒃ ᑖᓐᓇ ᐱᒋᐊᖅᓯᒪᓕᖅᑐᖅ 
ᐱᒻᒪᕆᐅᖕᒪᑦ. ᑖᒃᑯᐊ ᑲᑎᒪᔨᕋᓛᑦ 
ᐱᓕᕆᔪᓐᓇᖅᑎᑕᐅ ᐊᑦᑕᕐᓇᓐᖏᑦᑐᒥᒃ 
ᐸᒡᕕᓴᒃᑕᐅᓐᖏᓪᓗᑎᒡᓗ. ᑕᒪᓐᓇ ᐱᔾᔪᑎᒋᓪᓗᒍ 
ᑖᒃᑯᐊᓗ ᐅᖃᐅᓯᐅᓯᒪᔪᑦ ᒪᓕᒐᓕᐅᖅᑎᐅᑉ 
ᐅᖃᐅᓯᕆᕋᑖᖅᑕᖏᑦ 
ᐃᓕᓐᓂᐊᖅᑎᑦᑎᓂᖅᑕᖃᕐᓂᐊᖅᑐᖅ ᑲᑎᒪᔨᓄᑦ 
ᐄᐳᕈᓪ ᐱᓇᓱᐊᕈᓯᖓᑕ ᓯᕗᓪᓕᖅᐹᒥ.  
 
ᓯᕗᓪᓕᐅᖅᑎᑦᑕ ᐃᓚᒋᖕᒪᒍ ᑕᒪᓐᓇ ᐸᒡᕕᓴᐃᓂᖅ 
ᐃᓕᕋᓵᕆᖃᑦᑕᕐᓂᖅ ᐃᓕᓐᓂᐊᖅᑎᑦᑎᓂᐊᖅᑐᒍᑦ 
ᒥᓂᔅᑕᐃᑦ ᑐᖓᓕᓕᒫᖏᓐᓄᑦ ᑐᖓᓖᓪᓗ 
ᐃᑲᔪᖅᑎᓕᒫᖏᓐᓄᑦ.  
ᐃᒪᓐᓇ ᐃᓱᒪᒋᖃᑦᑕᐅᑎᑦᑎᐊᕐᓂᕐᒥᒃ 
ᐃᒃᐱᒋᖃᑦᑕᐅᑎᑦᑎᐊᕐᓂᕐᒥᒃ ᐃᖅᑲᓇᐃᔭᕐᕕᖃᕐᓂᕐᒧᑦ 
ᐃᒪᓐᓇ ᐃᒃᐱᒋᖃᑦᑕᐅᒥᔫᒥᒃ ᐃᖅᑲᓇᐃᔭᕐᕕᖃᕐᓗᓂ 
ᓂᕆᐅᒋᔭᑦᑎᓐᓂᓪᓗ ᐃᓕᓴᕆᓪᓗᒋᓪᓗ 
ᐊᔾᔨᒌᓐᖏᑦᑐᑦ 

ᐸᒡᕕᓴᖕᓂᐅᔪᑦ ᑯᔭᖕᓂᒃᑯᓪᓘᓐᓃᑦ ᐱᓂᕐᓗᖃᑦᑕᕐᓂᖅ 
ᑕᐃᒫᒃ ᑕᒪᒃᑯᓂᖓ ᐋᖅᑭᒍᓱᔨᓗᑎᒃ 
ᓴᓂᕐᕙᑐᐃᓐᓇᓐᖏᓪᓗᒋᑦ. ᑖᓐᓇ 
ᓯᕗᓪᓕᖅᐹᖑᖅᑰᕐᒪᑦ ᐱᒻᒪᕆᐅᓪᓗᓂ. ᑖᓐᓇ 
ᐅᖃᐅᓯᕆᑦᑎᐊᒃᑲᓐᓂᕈᒪᑐᐃᓐᓇᕋᑖᖅᑕᕋ. 
ᐱᓇᓱᐊᕈᓯᕐᒥ ᓯᕗᓪᓕᖅᐹᕐᒥᒃ ᑖᓐᓇ 
ᓯᕗᓪᓕᐅᑎᓯᒪᔭᑦᑎᓐᓂ ᖁᑦᑎᖕᓂᖅᐹᖑᖕᒪᑦ. ᑖᓐᓇ 
ᓯᕗᓪᓕᖅᐹᖑᖅᑰᕐᒪᑦ. ᐅᓄᖅᑑᓪᓗᑎᒃ ᑕᐃᒃᑯᐊ 
ᓈᒻᒪᒃᑐᒥᒃ ᐱᓕᕆᐊᕆᔭᕆᐊᓖᑦ ᒪᑯᓄᖓ 
ᐸᒡᕕᓴᖃᑦᑕᕐᓂᕐᒧᑦ.  
 
ᐃᖅᑲᓇᐃᔭᕐᕕᒃ ᐊᔪᕐᓇᖅᑐᒻᒪᕆᐅᖕᒪᑦ 
ᐃᖅᑲᓇᐃᔭᖅᑎᑦᑎᔪᑦ ᐃᒪᓐᓇ 
ᐸᒡᕕᓴᒃᑕᐅᖃᑦᑕᕐᓂᕐᒥᓂᒃ ᐅᖃᕋᓱᕆᐊᒃᓴᖅ 
ᐊᔪᕐᓇᖅᑐᒻᒪᕆᐅᖕᒪᑦ. ᐃᒪᓐᓇ 
ᓴᓂᕐᕙᖅᑕᐅᑐᐃᓐᓇᖅᐸᓪᓘᓐᓃᑦ 
ᐅᖃᐅᔾᔭᐅᑐᐃᓐᓇᕐᓗᑎᒃ 
ᑲᒪᒋᔭᐅᓂᐊᕐᓂᕋᖅᑕᐅᓗᑎᒃ ᓱᓇᐅᕝᕙ 
ᑲᒪᒋᔭᐅᔾᔮᓐᖏᓪᓗᑎᑦ. ᑕᐃᒫᒃ ᐃᑲᔪᖅᓱᐃᓂᕐᒥᒃ 
ᐱᐅᓂᖅᓴᒥᒃ ᐱᑕᖃᖅ. ᐱᓕᕆᕝᕕᒃᐳᑦ 
ᐱᓕᕆᕝᕕᓕᒫᓂᒃ ᐱᓕᕆᖃᑎᖃᕐᓂᐊᖅᑐᑦ 
ᑕᒪᑐᒥᖓ ᐊᓯᔾᔩᓇᓱᒡᓗᑎᒃ. ᑖᒃᑯᐊ 
ᐅᖃᕆᐊᕈᑎᒋᕋᑖᖅᑕᓯ ᐃᓱᒪᒋᖃᓯᐅᓛᖅ 
ᐅᓄᖅᑐᐃᖅᓱᖅᖢᖓ ᐅᖃᖅᓯᒪᒐᒪ 
ᐊᔭᐅᖅᑕᐅᖃᑦᑕᖅᓯᒪᒐᒃᑭᓪᓗ ᒪᓕᒐᓕᐅᖅᑎᐅᖃᑎᒃᑲ 
ᑐᓴᕐᕕᒋᔪᒪᓪᓗᒋᑦ ᐃᓱᒪᒋᔭᖏᓐᓂᒃ. ᑕᐃᒪ 
ᑲᑎᒪᓚᐅᖅᑎᓪᓗᒋᑦ ᑎᑎᕋᕈᓐᓇᔭᖅᑐᒃᓴᐅᕗᑎᑦ 
ᖃᕋᓴᐅᔭᒃᑯᑦ ᖃᓄᖅ ᐃᓱᒪᒋᔭᔅᓯᖕᓂᒃ ᖃᓄᖅ 
ᓯᕗᒧᐊᒋᐊᒃᑲᓐᓂᕈᓐᓇᕐᒪᖔᑦᑕ ᑕᒪᑯᓄᖓ. ᑕᒪᓐᓇ 
ᓂᕆᐅᒋᑦᑎᐊᖅᐸᒃᑲ ᐃᖅᑲᓇᐃᔭᖅᑎᓐᓄᑦ 
ᑐᓂᓂᐊᕐᓗᒋᑦ.  
 
ᑕᐃᓐᓇᓕ ᐃᓅᓯᖃᑦᑎᐊᕐᓂᕐᒧᑦ ᑎᑎᕋᕐᕕᒃ ᑖᓐᓇ 
ᑐᖓᓕᕋ ᑭᐅᒃᑲᓐᓂᕈᓐᓇᖅᑰᖅᑐᖅ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᑯᓗᓛᖅ. 
 
ᑯᓗᓛᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ  
ᐅᖃᐅᓯᕆᔭᐃᑦ ᑖᒃᑯᓂᖓ ᐱᓕᕆᔩᑦ ᑲᑎᒪᔨᖏᑦ 
ᑲᑐᔾᔨᖃᑎᒌᓪᓗᑕ ᒥᓂᔅᑕᐅᑉ ᑐᖏᓕᕆᔭᐅᓪᓗᑕ 
ᐊᒻᒪᓗ ᐊᓯᖏᑦ ᑲᑎᖃᑦᑕᖅᓯᒪᓕᖅᑐᒍᑦ ᐱᓇᓱᐊᕈᓰᒃ 
ᒪᕐᕉᒃ ᓈᒐᐃᒻᒪᑎᒃ ᑖᓐᓇ ᕿᒥᕐᕈᓪᓗᑎᒍᑦ. 
ᐊᑐᐊᒐᕆᔭᖅ.  
 
ᑭᓯᐊᓂ ᓂᓪᓕᐊᖃᑦᑕᐅᑎᓕᕋᑦᑕ ᑲᑐᑎᑦᑎᐊᓕᕋᑦᑕ 
ᓇᓗᓇᕈᓐᓃᓚᐅᖅᑐᖅ 

ᑖᓐᓇᑑᒋᐊᖃᓐᖏᑦᑐᖅ, ᐊᓯᖏᑦᑕᐅᖅ 
ᐃᓱᒪᒋᒋᐊᕐᓗᑎᒍᑦ ᐊᖏᓪᓕᕙᓪᓕᐊᓕᕋᒥᒃ 
ᐅᖃᐅᓯᕆᒃᑲᓐᓂᓕᕋᑦᑎᒍᑦ ᑕᐃᑯᖓ 2019-2020 
ᐊᓚᒃᑲᕐᓂᐅᓴᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂ. 
ᑕᐃᑯᖓ ᖃᓄᖅ ᖃᓄᐃᓕᖓᒐᔭᕐᒪᖔᑦ ᒪᑯᐊ 
ᐊᑐᖅᑕᐅᔫᒥᒍᑎᖅᑲᐃᓯᒪᔪᓂᒃ 
ᓇᓗᓇᐃᓐᖑᓱᓕᕐᒥᔪᒍᑦᑕᐅᖅ.  
 
(ᑐᓵᔨᑎᒍᑦ) ᖃᐅᔨᒪᔪᖓ 
ᐊᑐᓕᖁᔨᔾᔪᑎᒃᓴᖃᑦᑕᖅᓯᒪ ᐊᕕᒃᑐᖅᓯᒪᔪᓂᑦ 
ᐊᓯᖏᓐᓂᒃ ᑖᒃᑯᐊ ᐃᒃᓯᕙᐅᑕᐅᕝᕕᒋᔭᒃᑲ 
ᐱᓕᕆᖃᑎᒌᑦᑐᑦ ᕿᒥᕐᕈᐊᕐᓗᑕ ᐸᒡᕕᓴᒃᑕᐅᓂᖏᑕ 
ᐃᖅᑲᓇᐃᔭᕐᕕᖃᕐᓂᖅ. ᑖᒃᑯᐊ ᐊᕕᒃᑐᖅᓯᒪᔪᓂᒃ 
ᑕᑯᓇᖃᑦᑕᖅᓯᒪᖕᒪᑦ ᑕᐃᒪ ᐱᐅᔪᒻᒪᕆᑕᖃᐅᕐᒪᑦ 
ᐊᓯᖏᓐᓂᒃ ᐊᕕᒃᑐᖅᓯᒪᔪᓂᒃ ᑖᒃᑯᐊ 
ᐃᒃᐱᒋᖃᑦᑕᐅᑎᑦᑎᐊᖅᑐᓂᒃ 
ᐃᖅᑲᓇᐃᔭᕐᕕᖃᖅᑐᑎᒃ ᐱᓕᕆᐊᖃᖅᑐᑎᒡᓗ. 
 
ᖁᕕᐊᓇᖅᑐᒻᒪᕆᐅᒋᔭᕋᓕ ᑖᓐᓇ ᐱᓕᕆᕝᕕᐅᑉ  
ᓄᑖᖑᓪᓗᑕ ᓇᖕᒥᓂᑦᑎᓐᓂ ᐃᖅᑲᓇᐃᔭᕐᕕᖕᒥ 
ᐃᓅᑦᑎᐊᕋᓱᖕᓂᕐᒧᑦ ᓄᓇᕗᒻᒥ ᐱᔭᕆᐊᖃᖅᑐᓄᑦ. 
ᑖᒃᑯᐊ ᐊᕕᒃᑐᖅᓯᒪᔪᓂᒃ ᑕᑯᓇᒃᑕᕗᑦ ᐃᒪᓐᓇ 
ᐊᑐᓃᖓᑯᓘᔭᖅᑐᓂᒃ ᐃᓚᖏᑦ ᐅᓇ ᑕᕝᕙ 
ᐊᑐᑦᑎᐊᕈᓐᓇᕋᔭᖅᑐᖅ ᒫᓂ ᐊᒻᒪᓗ 
ᐃᓕᓐᓂᐊᖅᑎᑦᑎᓂᕐᒧᑦ ᐊᔭᐅᖅᑐᐃᔾᔪᑎᖃᕐᓂᕐᒧᓪᓗ 
ᖃᓄᖅ ᐃᓱᒪᒋᖃᑕᐅᑎᑦᑎᐊᕐᓂᕐᒥᒃ 
ᐃᖅᑲᓇᐃᔭᕐᕕᖃᕐᓂᕐᒧᑦ.  
 
ᑖᒃᑯᐊ ᐱᓕᕆᖃᑎᒌᑦᑐᑦ ᑕᐃᒪᐃᓕᐅᖃᑦᑕᖅᑐᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᑭᐅᔾᔪᑎ. ᐄ, ᑖᓐᓇ ᑐᓴᕈᒥᓇᖅᑐᒻᒪᕆᒃ 
ᑐᓴᖅᖢᒍ. ᒐᕙᒪᒃᑯᑦ ᐱᓕᕆᔪᒪᓂᖃᕐᓂᖏᑦ 
ᐊᓯᔾᔩᔭᕆᐊᓕᖕᓂᓪᓗ ᐊᓯᔾᔩᓗᑎᒃ. ᐄ, ᑕᒪᓐᓇ 
ᐱᐅᔪᒻᒪᕆᒃ.  
 
ᐊᕐᕌᒍᓂᓪᓕ ᑎᓴᒪᓂᒃ 

ᑎᓪᓗᒃᑐᐃᓐᓇᕋᓗᐊᖅᖢᖓ 
ᒪᑐᐃᖅᑕᐅᔪᓐᓇᓐᖐᓐᓇᓚᐅᕐᒪᑦ ᑐᓴᖅᖢᒍᓕ 
ᓇᖕᒥᓂᖅ ᖃᓄᖅ ᑕᑯᓇᒍᒪᓂᖅᓯ 
ᐋᖅᑭᒍᑎᖃᖅᑎᐊᓂᖅᓴᐅᔭᕆᐊᒃᓴᖅ 
ᐃᖅᑲᓇᐃᔭᖅᑎᓂᑦ ᐃᒪᓐᓇ 
ᐱᑦᑎᐊᖅᑕᐅᓐᖏᑦᑐᒥᓂᐅᓱᕆᒍᑎᑦ ᒪᑐᐃᖓᔪᒥᓪᓗ 
ᓂᕆᐅᑦᑎᐊᖅᐳᖓᓗ ᑎᑎᕋᕐᓂᐊᖅᐳᖓᓗ ᐃᓕᖕᓄᑦ 
ᒥᓂᔅᑕ ᑖᒃᑯᐊ ᐊᑐᓕᖁᔭᐅᔪᑦ ᐃᓚᖏᓐᓂᒃ 
ᐊᑐᓕᖁᔭᓐᓂᒃ. ᖁᔭᓐᓇᒦᒃ. 
 
ᑕᐃᒪ ᐃᓱᓕᔾᔪᑎᔭᐅᓚᐅᓐᖏᑦᑎᓐᓂ 
ᐅᖃᐅᓯᖃᒃᑲᓐᓂᕈᒪᒐᒪ ᐊᓯᐊᒍᑦ. ᑖᓐᓇᓕ 
ᐱᔾᔪᑎᖃᖅᑐᖅ ᒪᓕᒐᓕᐅᕐᕕᖕᒥ 
ᐊᐱᖅᑯᑎᒋᓚᐅᖅᓯᒪᔭᕋ ᐃᖅᑲᓇᐃᔭᖅᑎᓄᑦ 
ᐃᓚᔮᖏᓐᓄᓪᓗ ᐱᓕᕆᐊᖑᓗᓂ 
ᐊᒃᓱᕈᓗᐊᕆᓕᕈᕕᑦ ᐅᖃᖃᑎᖃᕆᐊᖃᕐᓗᑎᒃ. 
ᐊᑕᐅᓯᕐᒥᒃ ᑕᑯᓚᐅᖅᓯᒪᖅᑰᓐᖏᑦᑐᖓ ᐃᓄᖕᒥᒃ.  
ᑖᓐᓇ ᑮᓇᐅᔭᖅᑐᕈᑎᕈᑎᒋᒻᒪᕆᒃᑲᑦᑎ ᑭᓯᐊᓂ 
ᖃᐅᔨᒪᔭᖃᓐᖏᑦᑎᐊᕋᒪ 
ᐃᑲᔪᖃᑦᑕᖅᓯᒪᒐᓗᐊᕐᒪᖔᑦ.  
 
ᖃᐅᔨᒪᔪᖓ ᐅᕙᓐᓄᑦ ᖃᓄᐃᑦᑐᒻᒪᕆᖕᒥᒃ ᑖᑦᓱᒥᖓ 
ᐊᑐᕋᓱᒃᓯᒪᔫᒐᓗᐊᑦ ᑭᓯᐊᓂ 
ᐱᐅᔪᓐᓃᒃᑲᓐᓂᑐᐃᓐᓇᓚᐅᕐᒪᑦ 
ᐅᖃᐅᔾᔭᐅᑐᐃᓐᓇᓚᐅᕐᒪᑦ ᕿᑲᑐᐃᓐᓇᖁᔭᐅᓪᓗᓂ 
ᐱᓇᓱᐊᕈᓯᓕᒫᖅ ᕿᐊᖏᓐᓇᓕᓚᐅᖅᑐᖅ. ᑖᓐᓇ 
ᓄᒫᓱᒃᑐᒻᒪᕆᐅᓪᓗᓂ ᐊᕕᕋᑖᖅᓯᒪᓪᓗᓂᓗ 
ᐃᑲᔪᖅᑎᖃᕈᒪᓚᐅᕐᒪᑦ ᐅᖃᓪᓚᖃᑎᖃᕈᒪᓪᓗᓂᓗ 
ᑕᐃᒪᓕ ᐅᖄᓚᒐᓗᐊᕐᒪᑦ ᑕᐃᓐᓇ ᑭᐅᔪᖅ 
ᐃᓄᑑᔭᖅᑐᑲᐃᓐᓇᕆᑦ ᐱᓇᓱᐊᕈᓯᓕᒫᖅ. 
ᐱᓇᓱᐊᕈᓯᓕᒫᖅ ᐃᓄᑑᑲᐃᓐᓇᕐᓗᑎᒃ ᐅᑎᓛᖅᐳᑦ.  
ᑕᐃᒪᓐᓇ ᑐᓴᕈᒪᓚᐅᓐᖏᒃᑲᓗᐊᕐᒪᑦ.  
 
ᑕᐃᒪᓕ ᐊᓯᐊᓄᑦ ᐅᖃᓪᓚᖃᑎᖃᕋᒥ 
ᐃᓚᓐᖓᖅᓯᒪᔪᑦ ᓇᒧᓪᓗ ᓵᑦᑕᕆᐊᒃᓴᖅ 
ᓇᓗᓕᐅᖅᑲᔪᒥᒃ, ᐅᖄᓚᖃᑎᒃᓴᒥᒃ. ᑖᒃᓱᒧᖓ 
ᓈᓴᐅᒻᒧᑦ ᐅᖄᓚᓚᐅᕋᓗᐊᕐᒪᑦ 
ᐅᖄᓚᕕᐅᒃᑲᓐᓂᓚᐅᖅᓯᒪᓐᖏᑦᑐᖅ.  
 
ᖃᓄᕐᓕ ᖃᐅᔨᓴᖃᑦᑕᕐᒪᖔᑕ 
ᖃᐅᔨᒪᓐᖏᒃᑲᓗᐊᖅᑐᖓ ᐱᓕᕆᐊᖑᔪᓂᒃ ᑭᓯᐊᓂ 

ᐊᑐᓕᖁᔨᒻᒪᕆᒃᑲᔭᖅᐳᖓ ᑕᑯᓐᓇᖁᓪᓗ ᐊᒻᒪᓗ 
ᐊᑐᓕᖁᔨᒃᑲᓐᓂᖅᑐᑦ ᑖᔅᓱᒥᖓ ᐊᑐᕐᓂᖅ 
ᐊᑐᕐᓂᕐᓗᖃᑦᑕᖅᓯ ᐅᓂᒃᑳᑦᑎᐊᕈᓐᓇᕐᓂᖅᓴᐃᖅᑲᐃ 
ᐊᑐᓚᐅᖅᑕᒥᖕᓂᒃ. ᐄ, ᐃᒪᓐᓇ ᑮᓇᐅᔭᒥᒃ 
ᓇᖑᓴᐃᓂᐊᓐᖏᓐᓇ ᐅᕝᕙ ᐱᔨᑦᑎᕋᕐᓂᖅ 
ᐊᑐᐃᓐᓇᐅᑎᑦᑐᒍ. 
 
ᑭᓯᐊᓂ ᐱᑕᖃᖅᑎᑦᑎᓂᑐᐃᓐᓇᖅ ᑭᓯᐊᓂ 
ᐱᐅᓂᖓᓂᒃ ᐋᖅᑭᒃᑎᐊᖅᓯᒪᓂᖓᓂᓪᓗ 
ᐱᔨᑦᑎᕋᕐᓂᐅᑦ ᑖᓐᓇ ᐱᒻᒪᕆᐅᓂᖅᓴᖅ. ᑖᓐᓇ 
ᖃᓄᖅ ᐃᓱᒪᖕᒪᖔᖅᐱᑦ ᑐᓴᕈᓐᓇᕈᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ ᐊᒻᒪᓗ 
ᐊᐃᑦᑖᖑᒐᓗᐊᖅ ᓄᒫᓇᖅᑑᒐᓗᐊᖅ 
ᑕᐃᒪᐃᓕᐅᖃᑦᑕᕐᒪᑕ ᐃᖅᑲᓇᐃᔭᖅᑐᓕᕆ. 
ᒐᕙᒪᒃᑯᓐᓄᑦ ᐃᖅᑲᓇᐃᔭᕋᓱᑐᐃᓐᓇᕋᓗᐊᕐᒪᑕ 
ᐅᕙᑦᑎᓐᓄᑦ. ᐊᒻᒪᓗ ᐅᖃᓪᓚᖃᑎᖃᕆᐊᖃᕐᓗᓂ 
ᐊᒃᓱᕈᕐᓇᖅᑐᒃᑰᕐᓂᕐᒥᖕᓄᑦ ᒐᕙᒪᑦᑕ ᐃᓗᐊᓂ. ᐄ, 
ᑖᒃᑯᐊ ᐱᕕᒡᔪᐊᒻᒪᕆᐅᖕᒪᑕ ᐊᒃᓱᕈᕐᓇᖅᑐᑦ 
ᕿᒥᕐᕈᔪᑦ ᕿᒥᕐᕈᐊᖅᑕᕗᑦ ᐋᖅᑭᒐᓱᒃᑕᕗᓪᓗ. ᑕᐃᒪ 
ᐃᓕᖕᓂᒃ ᑐᓴᕈᒪᒐᔭᖅᑐᖓ ᐅᓪᓗᒥᐅᓐᖏᑦᑑᒐᓗᐊᖅ 
ᑭᓯᐊᓂ ᖃᐅᔨᔪᓐᓇᕈᑦᑕ ᑭᓇᐅᒻᒪᖔᑦ ᑕᐃᓐᓇ ᐃᓄᒃ 
ᐃᑲᔪᕈᓐᓇᕐᒪᖔᑦᑎᒍᑦ ᖃᐅᔨᕕᒋᒃᑲᓐᓂᕐᓗᑎᒍᑦ 
ᐃᓱᒫᓘᑎᒋᔭᖏᑦ. 
 
ᑐᑭᓯᐅᒪᓪᓗᖓ ᑖᓐᓇ ᐃᖅᑲᓇᐃᔭᖅᑎᓄᑦ ᐃᑲᔫᓯᖅ  
ᐱᔨᑦᑎᕋᕐᓂᖅ ᑳᓐᑐᕌᒃᑎᒎᖃᑦᑕᕐᒪᑦ ᐊᒻᒪᓗ 
ᓴᖅᑭᑦᑎᓂᐊᓕᕆᓪᓗᑕ ᓄᑖᕐᒥᒃ ᑳᓐᑐᕌᒃᑖᕈᒪᔪᓄᑦ 
ᑐᒃᓯᕋᐅᑎᓂᒃ ᑕᒪᑐᒥᖓ, ᒪᒥᐊᓇᖅ ᑐᓵᔨ, ᓄᑖᓂᒃ 
ᑳᓐᑐᕌᒃᑖᕈᒪᔪᓄᑦ ᑐᒃᓯᕋᐅᑎᓂᒃ ᓴᖅᑭᑦᑎᓂᐊᖅᑐᒍᑦ 
ᑕᒪᑐᒧᖓ. ᐃᓱᒪᒋᖃᓯᐅᑎᑦᑎᐊᕐᓂᐊᖅᐸᕗᑦ ᒫᓐᓇ 
ᐊᑐᖅᑕᐅᖃᑦᑕᖅᑐᐃᑦ. ᑖᒃᑯᐊ ᐃᖅᑲᓇᐃᔭᖅᑏᓪᓗ 
ᐊᔭᐅᖅᑐᑦᑎᐊᖅᐸᒃᑲ ᑖᒃᑯᓄᖓ ᐱᔨᑦᑎᕋᕐᓂᕐᒧᑦ 
ᑐᓴᕋᓱᓯ ᑕᐃᒪ ᐱᐅᔪᓂᒡᓗ ᐱᐅᓐᖏᑦᑐᓂᒡᓗ 
ᐅᖃᐅᓯᒃᓴᖏᓐᓂᒃ ᑐᓴᕈᒪᔪᖓ 
ᖃᓄᐃᓕᐅᕈᓐᓇᕐᒪᖔᑦᑕ ᓯᕗᒧᐊᒃᐸᓪᓕᐊᓂᐊᕐᓗᑕ, 
ᐃᒃᓯᕙᐅᑖᖅ. 

ᑖᓐᓇ ᐱᔨᑦᑎᕋᕐᓂᖅ ᑕᐃᑲᓃᒻᒪᑦ 
ᑮᓇᐅᔭᖅᑐᖅᑐᒻᒪᕆᐅᓪᓗᓂᓗ 
ᐅᖄᓚᕝᕕᐅᓲᖑᓪᓗᑎᑦ ᐃᒪᓐᓇ 
ᖃᓄᐃᑉᐲᖅᑕᐅᔪᒪᑐᐃᓐᓇᓐᖏᒻᒪᑕ ᑭᓯᐊᓂ 
ᐊᒃᓱᕈᕐᓂᕐᒧᑦ ᐅᖄᓚᔪᓐᓇᖅᑐᓯ ᐃᒪᓐᓇ 
ᐃᓄᑑᑲᐃᓐᓇᖁᔨᔭᐅᓗᓂ ᑕᐃᒪᐃᑦᑐᓂᒃ 
ᕿᓂᓐᖏᓐᓇᑦᑕ. ᑕᒪᓐᓇ ᑕᑯᓇᖕᓂᐊᖅᐸᕗᑦ 
ᓯᕗᒻᒧᐊᑦᑎᒋᐊᕐᓂᐊᖅᐸᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᕕᖃᖅᑎᑕᐅᒍᒪ ᐅᓪᓗᓕᒫᕈᓐᓇᑦᑎᐊᖅᑕᕋᐅᓇ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ. 
ᐱᕐᔪᐊᕌᓗᒋᒐᒃᑯ. 
 
ᐅᖃᐅᓯᖃᕈᒪᖕᒥᔪᖓ ᑖᒃᑯᐊ ᐊᑐᐊᒐᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ ᑖᒃᑯᐊ 
ᐅᖃᓕᒫᓚᐅᖃᒃᑭᑦ ᐊᒻᒪᓗ ᓈᓴᐅᑎᓕᒃ 6 
ᐅᖃᖅᓯᒪᔪᑦ ᑐᒃᓯᕋᐅᑎᒎᖅ ᐅᑯᑎᒎᓈᖅᑕᐅᖅ 
ᐊᒡᒍᖅᑐᖅᑕᐅᓗᑎᒃ ᖃᐅᔨᓴᖅᑕᐅᓂᐊᖅᑐᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑏᑦ 
ᓄᓇᑖᖃᑕᐅᓯᒪᔪᑦ ᐊᒻᒪᓗ ᓄᓇᕗᒻᒥᐅᑕᐃᑦ ᐊᒻᒪᓗ 
ᐊᓯᖏᑦ. ᑕᐃᒪᐃᑦᑑᖕᒪᑦ ᑭᖑᓂᑦᑎᓐᓂ. 
 
ᓄᓇᕗᑦ ᒐᕙᒪᒃᑯᑦ ᑖᒃᑯᓂᖓ ᐱᖃᓚᐅᖅᓯᒪᓐᖏᒻᒪᑕ 
ᑭᓯᐊᓂ ᓄᓇᑦᓯᐊᕐᒥ ᐊᓯᖏᓐᓂᒃ 
ᐊᒡᒍᖅᑐᖅᑕᐅᓯᒪᔪᓂᒃ ᐃᓚᖃᓚᐅᖅᓯᒪᖕᒪᑕ 
ᐅᑭᐅᖅᑕᖅᑐᒥᐅᑕᐅᖃᑕᐅᔪᑦ ᐊᕐᓇᐃᓪᓗ, ᐊᒻᒪᓗ  
ᑎᒥᒥᒍᑦ ᐊᔪᕈᑎᓖᑦ. ᓱᖕᒪᓪᓕᑭᐊᕐᖑᑯᐊ 
ᐅᑎᖅᑎᑕᐅᓐᖏᓚᖅ? ᕿᒥᕐᕈᓇᒃᑕᐅᔪᓐᓇᖅᐹ 
ᐱᓕᕆᕝᕕᔅᓯᖕᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᑦᑎᐊᕙᐃᑦ 
ᑐᖏᓕᕋ 

ᑕᒪᑐᒥᖓ ᐱᓕᕆᐊᖃᖅᓯᒪᖕᒪᑦ ᑭᐅᑎᑦᑐᒪᒐᒃᑯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᓗᓛᖅ. 
 
ᑯᓗᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᓯᕗᓪᓕᐅᔾᔭᐅᔪᒃᓴᑦ 
ᐃᖅᑲᓇᐃᔮᖅᑖᕋᓱᒃᖢᑎᒃ ᓯᕗᓪᓕᐅᔾᔭᐅᖃᑦᑕᖅᑐᑦ 
ᐊᓯᖏᑦ ᐃᓱᒪᒋᔭᐅᓚᐅᓐᖏᓐᓂᖏᓐᓂᒃ ᐃᓄᐃᑦ 
ᓯᕗᓪᓕᐅᔾᔭᐅᖁᓪᓗᒋᑦ ᐱᔪᓐᓇᕈᑎ ᑖᔅᓱᒥᖓ 
ᐃᖅᑲᓇᐃᔮᑦ ᐃᓗᓕᖏᓐᓂᒃ ᐱᓕᕆᐊᖃᕈᓐᓇᖅᐸᑦ. 
 
ᐊᓯᖏᓐᓂᒃ ᐃᓱᒥᐅᑎᒃᓴᖃᐅᕐᒥᔪᖓ ᓲᕐᓗ 
ᑭᖑᓂᑦᑎᓐᓂ ᐊᓯᖏᑦ ᒐᕙᒪᖃᕐᕖᑦ ᑎᒥᒥᒍᑦ 
ᐊᔪᕈᑎᓕᖕᓂᒃ ᓯᕗᓪᓕᐅᔾᔭᐅᖃᓯᐅᔾᔭᐅᓯᒪᖕᒪᑕ 
ᐊᒻᒪᓘᓐᓃᑦ ᐊᕐᓇᐃᑦ ᑕᐃᒪᐃᓕᖓᖃᑦᑕᓚᐅᖅᓯᒪᔪᖅ 
ᑭᓯᐊᓂ ᓄᓇᕗᒻᒥ ᑕᐃᒪᐃᓐᖏᑦᑐᒍᑦ. ᐄ, 
ᕿᒥᕐᕈᓇᒍᓐᓇᑦᑎᐊᖅᑕᕗᑦ 
ᐃᖅᑲᓇᐃᔭᖅᑎᑖᕋᓱᒃᐸᓪᓕᐊᑎᓪᓗᑕ.  
 
ᐊᒻᒪ ᐃᓄᖕᓂᒃ ᓯᕗᓪᓕᐅᔾᔩᓐᓇᐅᔭᕐᓂᐊᖅᑐᒍᑦ. 
ᐱᓕᕆᕝᕕᒃᐳᑦ ᐊᒃᓱᕈᕐᓂᐊᖅᑐᑦ ᑕᐃᒪᐃᓐᓂᐊᕐᒪᑦ. 
ᐃᓱᒻᒥᐅᑎᒃᓴᖅ ᐃᓛᒃ ᐊᓯᖏᓐᓄᑦ 
ᓵᒃᑲᓐᓂᕈᒪᖕᒥᒍᑦᑕ ᑕᐃᒃᑯᓄᖓ ᓵᓛᕐᒥᔪᒍᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᖢᒋᑦ, 
ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓯᕗᓪᓕᖅᐹᒥᓪᓕ 
ᐊᐱᕆᒍᒪᔪᖓ ᑐᓴᓚᐅᕐᒥᓇᖓᓗ ᓇᒥ 
ᐊᓪᓚᕝᕕᖃᕐᓂᐅᓴᒻᒪᖔᑦᑕ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᐊ. ᓯᕗᓪᓕᖅᐹᒥ 
ᐊᐱᕆᖅᑳᕐᓗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒻᓇ ᓱᓕ ᓇᓂ 
ᑎᑎᕋᕐᕕᖃᕐᓂᐊᕐᒪᖔᑉᑕ ᓇᓗᓇᐃᖅᓯᒪᓐᖏᒻᒪᑦ. 

ᑕᒪᒃᑯᐊ ᐱᓕᕆᔨᒋᓂᐊᖅᑕᕗᑦ 
ᓅᑕᐅᔭᕆᐊᖃᕐᓂᖏᑦ ᐊᒻᒪ ᐊᔾᔨᒌᓐᖏᑦᑐᓂᒃ 
ᐃᓂᓪᓚᒃᓴᐃᔭᕆᐊᖃᕐᓂᖏᑦ ᐱᔾᔪᑎᒋᑉᓗᒋᑦ ᑖᒃᑯᐊ 
ᑎᒥᒋᔭᕗᑦ ᑖᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ 
ᓄᓇᕗᑦ ᒐᕙᒪᓕᕆᔨᒃᑯᑦ ᒥᓂᔅᑕᖓ ᑎᑎᕋᕐᕕᖏᑦ 
ᐱᓕᕆᔨᖏᑦ ᑕᒪᒃᑯᐊ ᒫᓐᓇ ᕿᒥᕐᕈᔭᕗᑦ ᓇᓂ 
ᐃᖢᐊᓛᖑᓂᐊᕐᒪᖔᑦ ᑎᑎᕋᕐᕕᖃᕋᔭᕈᑉᑕ ᐊᒻᒪ 
ᐊᑐᐃᓐᓇᐅᓇᔭᕐᓂᖏᓐᓂᒃ ᑎᑎᕋᕐᕕᐅᑉ ᐃᓂᖓ 
ᖃᓄᐃᑦᑑᓇᔭᕐᒪᖔᑦ ᑕᒪᒃᑯᓂᖓ ᓱᓕ 
ᐱᐊᓂᒃᓯᒪᓐᖏᑦᑐᒍᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ ᐅᖃᔪᒻᒪᑦ 
30-ᐸᓗᓐᓂᒃ ᐅᓪᓗᖃᕐᓂᕋᖅᑐᓂ (ᑐᓵᔨᑎᒍᑦ) 30-
ᖏᓐᓃᓕᖅᑐᒡᒍᖅ ᐱᒋᐊᓚᐅᓐᖏᒻᒪᑕ  
ᓇᓃᓐᓂᐊᕐᒪᖔᑦ 30 ᐅᓪᓗᑦ ᖃᔅᓯᑦ ᓈᑉᐸᑕ 
ᐱᓐᖑᖅᑎᑕᐅᓂᐊᖅᐱᓰ? ᐃᓛᒃ, ᕼᐃᓛᒃ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒻᓇᐃᓛᒃ ᑐᐊᕕᕆᑦᓯᐊᖅᑕᕋᓗᐊᕗᑦ 
ᑭᓯᐊᓂ ᑖᒃᑯᐊ ᐃᓂᓪᓚᒃᓯᒪᓐᖏᑦᑎᓪᓗᒋᑦ ᑎᑎᕋᕐᕕᒃ 
ᐃᓂᓪᓚᒋᐊᖃᕐᓂᐊᖅ ᐋᓪᓕᕋᐅᔭᖏᑦ ᐃᒃᓯᕙᐅᑕᖏᑦ 
ᒪᑯᐊ ᐋᖅᑭᒃᓱᕆᐊᖃᕐᓂᖏᑦ ᐱᔾᔪᑎᒋᑉᓗᒋᑦ. 
ᐃᖏᕐᕋᓚᐅᐱᓪᓚᒋᐊᖃᕐᓂᐊᖅᑰᖅᑐᒍ 
ᓯᐊᒻᒪᒃᓯᒪᕐᓚᓪᓗᑕ ᑭᓯᐊᓂ ᐊᔪᕐᓇᕈᓐᓃᑐᐊᖅᐸᑦ  
ᑕᒪᓐᓇ ᐃᓂᓪᓚᑐᐊᖅᐸᑦ 
ᐋᖅᑭᒍᓐᓇᖅᓯᓕᓵᕐᓂᐊᕋᑉᑕ. ᑕᐃᒪᓐᓇᑐᐊᖅ 
ᑭᐅᔪᓐᓇᖅᐳᖓ. ᐱᓕᕆᐊᕆᔭᕘᒐᓗᐊᖅ ᒫᓐᓇ. 
ᒫᓐᓇ ᓱᓕ ᐱᓕᕆᐊᕆᔭᕗᑦ. 
ᓴᖅᑭᐊᓪᓚᖁᓐᓇᖅᑑᒐᓗᐊᖅ ᑭᓯᐊᓂ ᐅᓇ ᐅᑉᓗᖅ 
ᐱᒋᐊᖅᐸᑦ ᐊᖅᑭᐅᒪᓕᕐᓂᐊᖅᑐᑦ ᑎᑎᕋᕐᕖᓪᓗ 
ᐊᑐᐃᓐᓇᐅᓕᕐᓂᐊᖅᑐᑏᖅᓯᒪᓂᖅ ᒫᓐᓇ 
ᐊᔪᕈᑎᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐊᐃᑦᑖᕈᓱᒃᑐᖓ ᑖᓐᓇ ᓱᓕ ᑕᕝᕗᖓ 
ᑎᑭᓚᐅᓐᖏᒻᒪᑦ ᔪᓚᐃ ᐊᕐᕌᓂᐅᓚᐅᖅᑐᖅ ᑖᒃᑯᐊ 
ᑖᓐᓇ ᐱᓕᕆᕝᕕᒃ ᓴᖅᑭᑕᐅᓇᓱᓕᓚᐅᖅᓯᒪᖕᒪᑦ.  
 
ᑐᑭᓯᒍᒪᑐᐃᓐᓇᖅᑐᖓᓕ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ (ᑐᓵᔨᑎᒎᕈᓐᓃᖅᑐᖅ) 
ᑭᓱᓂᒃ ᐊᔅᓱᕉᑎᖃᓛᕆᔭᖃᕐᓂᐊᕐᒪᖔᑕ 
ᑐᑭᓯᒍᒥᓇᕐᒥᒻᒪᑦ. (ᑐᓵᔨᑎᒍᑦ) ᖃᓄᖅ 
ᐃᖅᑲᓇᐃᔭᑲᐃᓐᓇᖅᑐᑦ ᐅᓄᕐᓂᐊᖅᐹᑦ? 
(ᑐᓵᔨᑎᒎᕈᓐᓃᖅᑐᖅ) ᑭᓱᓂᒃ 
ᐊᒃᓱᕉᑎᖃᓛᖑᓐᓂᐊᖅᑳᑦ ᑕᐃᒪᐃᑦᑐᒧᑦ 
ᑎᑭᓐᖏᒻᒪᕆᑦᑐᖅ ᓱᓕ ᐊᓪᓚᕕᔅᓴᖓᓂᒃ 
ᑐᑭᓯᓯᒪᓐᖏᒻᒪᑦ? ᐃᓚᖓᒍᑦ ᖁᓅᕐᒥᕐᓇᐅᔭᖅᑐᖅ 
ᑕᐃᒫᒃ ᑐᓴᕆᐊᖅ. ᐋᖅᑭᔾᔮᕙᓗᓐᖏᑦᑐᖅ ᒫᓐᓇᒃᑯᑦ. 
ᖃᓄᐃᓕᖓᓂᕆᓂᐊᖅᑕᖓ ᑖᓐᓇ ᐱᓕᕆᕝᕕᒃ.  
 
(ᑐᓵᔨᑎᒍᑦ) ᑐᑭᓯᔪᒪᑐᐃᓐᓇᖅᑐᖓ  
ᐃᖅᑲᓇᐃᔭᖅᑎᖃᓕᕈᔅᓯ 
ᐃᖅᑲᓇᐃᔭᖅᑐᓕᕆᔨᑕᖃᓕᕐᓂᐊᖅᐹ ᓄᓇᓕᖕᓂ 
ᐊᑐᓂ? (ᑐᓵᔨᑎᒎᕈᓐᓃᖅᑐᖅ) ᑖᓐᓇ 
ᐊᑕᐅᓯᕐᒦᒃᑲᓗᐊᖅᑎᓪᓗᒍ ᓄᓇᓕᓐᓄᑦ 
ᓯᐊᒻᒪᖅᓯᒪᓂᐊᖅᑐᔅᓴᐅᒻᒥᒻᒪᑕ ᑖᒃᑯᐊ 
ᐃᖅᑲᓇᐃᔭᖅᑎᐅᔪᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᓚᓐᖏᑐᖓᓕ 
ᐊᐅᓪᓛᑦᓯᐊᕐᓂᐊᕐᓂᕆᔭᖓᓂᒃ ᑖᑉᓱᒪᑉ ᑎᑎᕋᕐᕕᒃ 
ᐊᒡᓚᒡᕕᖕᒧᑦ ᐊᑕᐅᓯᕐᒦᓕᓐᖏᒃᑲᓗᐊᕐᓗᑕ ᐊᖃᒍ  
ᐊᑕᐅᓯᕐᒦᓕᓐᖏᒃᑲᓗᐊᕐᓗᑕ ᐱᓕᕆᔪᓐᓇᕋᑉᑕ 
ᐊᖏᔪᒥᒃ ᐊᑕᐅᓯᕐᒥᒃ ᑎᑎᕋᕐᕕᖕᒥ 
ᐱᓕᕆᓪᓚᑦᑖᑯᓗᓐᖏᒃᑲᓗᐊᕐᓗᑕ ᐸᕐᓇᒃᑕᐅᓂᖓᓂᒃ 
ᐃᖃᓗᖕᓂ ᑎᑎᕋᕐᕕᒡᔪᐊᑦ 
ᐊᑐᐃᓐᓇᕈᖅᐸᓪᓕᐊᓂᖏᑦ ᒪᓕᒃᖢᒋᑦ. ᑕᒪᓐᓇ 
ᐱᓕᕆᐊᕇᓐᓇᖅᑕᕋᓗᐊᕗᑦ ᑭᓯᐊᓂ 
ᐃᓂᓕᐅᕋᓱᒃᖢᓂ ᑕᕝᕙᓂ ᐃᓛᓐᓂ 
ᐊᑯᓂᓇᕈᓘᔭᖃᑦᑕᕐᒪᑦ.  
 
ᑕᒪᒃᑯᐊ ᑐᐊᕕᕆᓂᐊᖅᑕᕗᑦ ᓯᕗᓪᓕᐅᑎᔪᒪᔭᕗᓪᓗ 
ᑕᒪᑐᒪᑉ ᒥᒃᓵᓄᑦ ᐃᒻᒪᖄ ᒥᔅ ᑯᓗᓛᖅ 
ᑭᐅᑎᑦᑐᓐᓇᕈᖕᓂ ᑕᒪᑐᒥᖓ ᐱᓕᕆᐊᖃᕐᒪᑦ ᒫᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᓗᓛᖅ. 
 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑯᓗᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 
ᐱᓕᕆᕕᒃᐳᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓴᖅᑭᑕᐅᓂᐊᖅᑐᑦ ᐄᐳᕈᓪ 1-ᒥ. ᐊᑕᐅᓯᕐᒥᒃ 
ᐃᒡᓗᕐᒦᓐᖏᒃᑲᓗᐊᕈᑎᒃ. ᐱᓕᕆᕕᒃᐳᑦ 
ᐊᑯᓐᓂᖅᓱᑲᐃᓐᓇᕐᒪᑕ ᔮᓐᓄᐊᕆ ᐊᒻᒪᓗ ᔫᓂ 
ᐊᑯᓐᓂᖓᓂᒃ 
ᒫᓂᖅᑭᒐᓚᑐᐃᓐᓇᖅᑰᔨᑲᐃᓐᓇᕐᓂᐊᖅᑐᖅ ᑭᓯᐊᓂ 
ᑎᑎᕋᕐᕕᖃᖅᑐᒍᑦ ᐃᒡᓗᓕᖕᒥ, ᑲᖏᖅᖠᓂᖅ ᐊᒻᒪᓗ 
ᐃᖃᓗᒃᑑᑦᑎᐊᕐᒥ. ᑎᑎᕋᕐᕕᖏᑦ ᑕᐃᑲᓃᑦᑐᑦ ᒫᓐᓇ. 
ᑕᒫᓂ ᐃᖃᓗᖕᓂ ᐱᔭᕐᓂᓐᖏᓐᓂᖅᓴᐅᒐᓚᒃᑐᖅ 90-
ᖏᓐᓃᑦᑐᓂᒃ ᐃᖅᑲᓇᐃᔭᖅᑎᖃᕐᓂᐊᕋᑦᑕ ᐊᒻᒪᓗ 
ᐊᑕᐅᓯᕐᒨᕆᐊᒃᓴᖅ ᐊᑕᐅᓯᕐᒨᓐᓂᕈᑦᑎᒃᑯᑦ 
ᐱᓕᕆᕝᕕᒃ ᐊᓯᐊᓂᒃ ᐊᑦᑐᐃᓂᖃᕐᓂᐊᖅᑐᒍᑦ. 
 
ᒪᓕᒐᓕᐅᖅᑎᓄᑦ ᐅᖃᕈᒪᔪᖓ ᐄᐳᕈᓪ 1-ᖑᓕᖅᐸᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊ 
ᐱᒋᐊᕐᓂᐊᖅᑐᖅ. ᐊᒻᒪ ᓯᕗᓪᓕᐅᑎᓯᒪᔭᕗᑦ 
ᑐᕌᖅᑕᕗᑦ ᐱᔭᒃᓴᖅᑖᕆᓚᐅᖅᓯᒪᔭᕗᑦ. 
ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐊᒻᒪᓗ 
ᐃᖅᑲᓇᐃᔭᖅᑎᒃᓴᖅᓯᐅᑦᑎᓪᓗᑕ 
ᐃᓐᓄᐃᕙᓪᓕᐊᑎᓪᓗᑕ ᐃᖅᑲᓇᐃᔮᓂᒃ 
ᓯᕗᓪᓕᐅᔾᔭᐅᕙᒃᑐᑦ ᐊᒻᒪᓗ ᐃᓄᐃᑦ 
ᐃᖅᑲᓇᐃᔭᑲᐃᓐᓇᕋᔭᖅᑐᑦ. ᐄ, ᑕᐃᒪᐃᑦᑐᓂᒃ 
ᑕᑯᔪᒪᓂᐊᕐᒥᔪᒍᑦ ᐊᕗᖓᐅᔨᓯᒪᔪᒃᑯᑦ 
ᐃᖅᑲᓇᐃᔭᑲᐃᓐᓇᖃᑦᑕᕐᓂᐊᖅᑐᑦ ᐊᒻᒪᓗ 
ᐱᓕᕆᕝᕕᖕᓂ ᐃᓐᓄᒃᑕᐅᓯᒪᓐᖏᑦᑐᑦ 
ᐃᖅᑲᓇᐃᔭᑲᐃᓐᓇᖅᑐᓄᑦ ᐃᓕᔭᐅᓯᒪᓂᐊᖅᑐᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᐋᖁᐊᖅ): ᒥᔅ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 
ᐅᖃᐅᓯᕆᔭᖓ ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦᑕᐅᖅ  
ᑖᓐᓇ ᓱᓕᔪᖅ ᐋᖅᑭᒋᐊᕆᐊᖃᓪᓚᕆᒻᒪᑦ ᐃᓚᖏᑦ 
ᐊᑯᓂᐊᓘᖃᑦᑕᖅᑎᓪᓗᒋᑦ ᐊᒻᒪᓗ 
ᒪᓕᑦᑕᐅᑦᑎᐊᖅᑐᑯᓘᓪᓗᓂ  
ᐱᖃᑦᑕᖅᓯᒪᓐᖏᕕᐅᑎᒻᒥᒻᒪᑦ ᑖᓐᓇ. ᑖᒃᑯᐊ ᖃᓄᖅ 
ᒪᓕᑦᑕᐅᓂᖏᑦ, ᒪᓕᒐᖏᑦ ᑕᐃᒫᑦᑎᐊᖅ 
ᒪᓕᑦᑕᐅᓐᖏᒍᓐᓇᕐᖓᑕ. ᑖᓐᓇ 
ᐋᖅᑭᒋᐊᕆᐊᖃᓪᓚᕆᑦᑐᖅ. 
 
ᓈᒻᒪᓴᓐᖏᓪᓗᖓ ᐱᔾᔭᖏᑦᑐᖓ ᐃᓅᓐᖏᑦᑐᒥᒃ 
ᑕᕝᕘᓇ ᐱᒋᐊᖃᓐᖏᑦᑐᓰᓚᔾᔭᓐᖏᓚᖓ ᑭᓯᐊᓂ 
ᓄᓇᓕᒻᒦᖓᖅᓯᒪᔪᓂᒃ ᕿᒥᕐᕈᖅᑳᕆᐊᖃᕐᓂᖓ. 
ᑐᓴᖃᑦᑕᖅᓯᒪᒐᒪ ᐊᓪᓛᒃ ᖃᕋᓴᐅᔭᒃᑯᑦ ᒫᓐᓇᒫᕈᓗᒃ 
ᐅᖃᓕᒫᔪᒻᒥᒐᒪ 

ᐃᖅᑲᓇᐃᔭᕆᐊᑲᐃᓐᓇᖅᑐᖅ ᐃᓄᓕᕆᔨᐅᒐᓂ 
ᐋᓐᓂᐊᓯᐅᖅᑎᐅᒐᓂ. ᑕᐃᒪᐃᑦᑐᒃᑯᑦ 
ᐃᖅᑲᓇᐃᔭᕆᐊᑲᐃᓐᓇᖅᑐ ᖃᓪᓗᓈᓃᖔᖅᑐᓂᒃ 
ᓄᓇᓕᒻᒥ ᐱᔭᐅᒍᓐᓇᑎᐊᖅᑑᔭᕋᓗᐊᖅᑎᓪᓗᒍ 
ᑖᒃᑯᐊ ᒪᓕᒐᐃᑦ ᓱᕋᑦᑕᐅᓕᖅᑭᑦᑖᖃᑦᑕᑎᓪᓗᒋᑦ 
ᓱᓕᔪᓐᓇᕈᓐᓃᓲᖑᒻᒪᑦ ᐊᒻᒪᓗ ᐃᖅᑲᓇᐃᔭᖅᑎᓂ 
ᓄᓇᓕᕋᓛᕐᒦᑦᑐᓂᓕ ᐊᓱ 
ᐃᖅᑲᓇᐃᔭᓕᖅᑐᒥᓂᖅᑕᐅ ᐃᖅᑲᓇᐃᔮᖅ 
ᓴᖅᑭᓚᐅᖅᓯᒪᑎᓐᓇᒍ ᐃᒫᒃ ᑎᒍᓯᑐᐃᓐᓇᖃᑦᑕᕐᓂᖅ 
ᐃᓚᖓᒍᑦ ᐊᑲᐅᓐᖏᒥᒻᒪᑦ. ᑖᒃᑯᐊ 
ᐋᖅᑭᒋᐊᕈᑎᔅᓴᐃᑦ ᐊᒥᓲᓪᓗᑎᒃ.  
 

ᐅᓇᑦᑕᐅᖅ ᐃᓱᒪᔅᓴᖅᓯᐅᕈᑕᐅᖁᓪᓚᕆᑦᑕᕋ 
ᐃᓱᒫᓘᑎᓂᒃ ᐃᖅᑲᓇᐃᔭᖅᑎᓂᒃ 
ᑕᐃᒫᑦᑎᐊᖅᑕᐅᓂᕋᓐᖏᑦᑐᓂᒃ ᐊᒻᒪᓗ 
ᐃᖅᑲᓇᐃᔭᖅᑏᑦ ᒪᓕᑦᑎᐊᕋᓱᒃᑲᓗᐊᖅᑎᓪᓗᒋᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖏᓐᓂ 
ᐊᖏᔪᖅᑳᖓᓂᓪᓗ ᐱᓕᕆᖃᑎᖃᕋᓗᐊᖅᑎᓪᓗᒋᑦ 
ᐃᖃᓗᓐᓄᑦ ᐊᐅᓪᓚᖅᑎᑕᐅᒐᒥ 
ᐊᖏᔪᖅᑳᖑᓂᖅᓴᓄᑦ ᑖᒃᑯᐊ ᒪᓕᒐᐃᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᑦᑕᐅᒍᓐᓃᖅᑐᑎᑦ 
ᑕᐃᒫᑦᑎᐊᖅᑕᐅᒍᓐᓃᖃᑦᑕᖅᓯᒪᔪᓂᒃ 
ᐃᖅᑲᓇᐃᔭᖅᑎᓂ ᑐᓴᖃᑦᑕᖅᓯᒪᒻᒥᒐᒪ. 
ᐃᓕᓐᓂᐊᖅᑎᑕᐅᒋᐊᖃᓪᓚᕆᓐᓂᖏᑦ ᑕᒪᒃᑯᐊ 
ᐱᓗᐊᖅᑐᒥ ᐃᖅᑲᓇᐃᔭᖅᑎᐅᔪᐃᑦ 
ᐃᓕᓴᖅᓯᒍᓐᓇᓂᕐᒥᒃ ᐃᖅᑲᓇᐃᔭᕐᕕᒻᒥ 
ᖁᕕᐊᓇᓐᖏᑦᑐᒥ 
ᐊᔅᓱᕈᖅᑎᑕᐅᓗᐊᕐᓂᐅᓴᓐᖏᒃᑲᓗᐊᕐᒪᖔᑕ. 
 

(ᑐᓵᔨᑎᒍᑦ) ᐃᓕᓴᖅᓯᓂᖅ ᑕᒪᒃᑯᓂᖓ 
ᐊᑲᐅᓐᖏᑦᑐᓂᒃ ᐊᒻᒪᓗ 
ᐃᖅᑲᓇᐃᔭᑦᑎᐊᕋᓗᐊᕐᒪᖔᖅ ᖃᐅᔨᓴᐃᓂᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐅᖃᓕᒫᒐᑦ ᒪᓕᑦᑕᐅᔪᒃᓴᑦ 
(ᑐᓵᔨᑎᒎᕈᓐᓃᖅᑐᖅ) ᐃᖅᑲᓇᐃᔭᖅᑏᑦ ᑎᒥᒃᑯᑦ 
ᖃᓄᐃᒍᑎᖃᓕᕈᑎ ᐊᓯᐊᓄᖔᖅ ᐅᕙᓂ 
ᐃᖅᑲᓇᐃᔭᖅᑎᑕᐅᑲᐃᓐᓇᕈᓐᓇᖅᑐ.  
 

ᒪᑯᐊᓗ ᐃᓚᖏᑦ ᐊᖏᔪᖅᑳᑦ 
ᖃᐅᔨᖃᑦᑕᖅᓯᒪᒻᒥᒐᒃᑭᑦ ᐃᖅᑲᓇᐃᔭᓐᖏᔾᔪᑎᐅᔪᓂᒃ 
ᐅᕝᕙᓘᓐᓃᑦ ᐃᓗᓕᕈᔪᖏᑦ ᐃᖅᑲᓇᐃᔭᖅᑎᓄᑦ 
ᐃᓚᖏᓐᓄᑦ ᖃᐅᔨᒪᔭᐅᑦᑎᐊᖏᒻᒪᑕ. ᑖᒃᑯᐊ 
ᖃᓄᒃᑲᓐᓂᖅ ᐱᓗᐊᖅᑐᒥ ᐊᖏᔪᖅᑳᖑᔪᐃᑦ 
ᑕᒪᒃᑯᓂᖓ ᐸᐃᑉᐹᓕᕆᒋᐊᖃᕐᓂᕐᒥᒃ 
ᐃᓕᓐᓂᐊᖅᑎᑕᐅᑲᓐᓂᕆᐊᓖᑦ ᒐᕙᒪᒃᑯᑦ 
ᐊᐅᓚᑦᑎᐊᕆᐊᖃᕐᓂᖏᑦ ᖃᐅᔨᒪᓗᑎᒍ. ᑖᓐᓇᓕ 
ᐅᖃᐅᓯᕆᒍᒪᑐᐃᓐᓇᖅᑕᕋ 
ᐊᔅᓱᕉᑕᐅᑲᓐᓂᕆᐊᖃᓪᓚᕆᑦᑑᔮᕐᖓᑦ 
ᐊᐅᓚᓂᖃᑦᑎᐊᕈᓐᓇᖁᓪᓗᒍ ᒐᕙᒪᒃᑯᓐᓄᑦ 
ᑎᒍᒥᐊᖅᑕᐅᔪᐃᑦ.  

ᐆᒥᖓᓕ ᐊᐱᖅᑯᑎᖃᕈᒪᔪᖓ, 
ᕿᒥᕐᕈᔭᐅᒃᑲᓐᓂᓂᐊᕐᒪᖔᖅ 
ᖃᐅᔨᒪᓐᖏᒃᑲᓗᐊᖅᑐᖓ ᑭᓯᐊᓂ ᐅᓇ ᐊᐅᔭᒃᑯᑦ 
ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᖅ ᑖᓐᓇ 
ᐱᐅᓪᓚᕆᓲᖑᒻᒪᑦ ᒐᕙᒪᒃᑯᓐᓄᑦ 
ᑎᒍᒥᐊᖅᑕᐅᖃᓯᐅᔾᔭᐅᒥᒻᒪᑦ. ᑭᓯᐊᓂ 
ᑮᓇᐅᔭᖅᑖᖑᖃᑦᑕᖅᑐᐃᑦ ᑕᕝᕗᖓ 
ᐅᑎᓕᖅᑭᑦᑖᔪᖃᖅᑎᓪᓗᒍ ᐱᒍᒥᓇᓲᖑᒻᒪᑦ 
ᑮᓇᐅᔾᔭᔅᓵᖏᑦ ᐃᓚᖏᑦ 
ᐊᑉᐸᓯᕙᓪᓕᐊᓕᖔᖅᑑᔮᖃᑦᑕᕐᖓᑕ ᐊᕐᕌᒍ 
ᐊᑕᐅᓯᖅ ᐊᓂᒍᖅᑲᑦ ᐅᑎᒃᑲᓂᕐᒥᑎᓪᓗᒍ. ᑖᒃᑯᐊ 
ᐃᓗᓕᖏᑦ ᕿᒥᕐᕈᔭᐅᒃᑲᓐᓂᕆᐊᖃᖅᑑᔫᑎᒃᑲᓕ 
ᐊᐱᖅᑯᑎᐅᓗᐊᔾᔭᖏᑦᑑᒐᓗᐊᖅ. 
ᐃᓱᒪᔅᓴᖅᓯᐅᕈᑎᔅᓴᐅᓗᐊᑐᐃᓐᓇᖅᑐᒥᓪᓕᖃᐃ ᒫᓐᓇ 
ᑐᓂᓯᓕᖅᑐᖓ.  
 
ᒪᑯᐊ ᐃᓛᒃ ᑖᓐᓇ ᐊᐱᖅᑯᑎᒋᔪᒪᓯᓐᓈᖅᑕᕋ 
(ᑐᓵᔨᑎᒍᑦ) ᑖᒃᑯᐊ ᐱᓕᕆᕝᕖᑦ ᓯᕗᓪᓕᐅᑎᓯᒪᔭᖏᑦ 
ᖃᓄᐃᑉᐸᑦ ᐃᖏᕐᕋᑎᐊᕈᑎᒃ ᐱᓕᕆᕕᐅᓗᑎᒃ? 
ᑐᑭᓯᔪᒪᓂᐊᖅᑐᖓ ᑭᓱᓂᒃ 
ᓯᕗᓪᓕᐅᔾᔨᓯᒪᓂᐊᕐᒪᖔᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓇᖅ, ᐃᒃᓯᕙᐅᑖᖅ, ᑕᐃᒪᓐᓇ  
ᑲᑎᒪᔨᐅᖃᑎᒃᑲ ᐅᖃᐅᓯᖃᖅᑎᓪᓗᒋᑦ ᑕᒪᒃᑯᓂᖓ 
ᑐᐊᕕᕆᔭᖏᓐᓂᒃ ᑕᒡᕙᓂ ᐸᕐᓇᐅᑎᐅᔪᒥ ᐃᓗᐊᓂ 
ᑖᒃᑯᐊ ᐅᖃᐅᓯᕆᔭᖏᑦ ᐃᓱᒫᓘᑎᒋᔭᖏᑦ 
ᐱᓕᕆᐊᕆᕙᓪᓕᐊᓂᐊᕋᑉᑎᒍᑦ 
ᐱᓕᕆᐊᕆᓂᐊᕋᑉᑎᒍᑦ. ᑕᒪᕐᒥᓪᓗ ᑕᑯᔪᒪᓐᓇᖅᐳᑦ  
 
ᓲᕐᓗ ᐆᒃᑑᑎᒋᓗᒍ ᑕᒪᓐᓇ 
ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᒥᒃᓵᓄᑦ 
ᐊᖏᖃᑎᒋᑦᑎᐊᕋᒃᑯ ᑕᒪᒃᑯᐊ ᐃᓚᖏᑦ. 
ᐃᓚᐃᓐᓈᖅᓯᐅᕐᓂᕋᖅᑕᐅᖃᑦᑕᕐᒥᖕᒪᑕ ᑎᑭᖦᖢᑎᒃ 
ᓴᓇᔭᖅᑐᕌᖓᑕ ᑕᐃᒃᑯᐊ ᑎᑭᖃᑎᒋᔭᖏᑦ  
ᖃᑕᓐᖑᑎᖏᓪᓘᓐᓃᑦ 
ᓴᓇᖃᑕᐅᓕᑲᐅᑎᒋᑉᓗᑎᐅᔮᖅᑐᖅ ᑕᒪᒃᑯᐊ 
ᐱᓱᓗᒃᑐᑦ ᓄᓇᑉᑎᓐᓂ ᓴᓇᔭᒃᓴᒥᒃ 
ᐱᑎᑕᐅᓂᐅᔭᖅᑎᓐᓇᒋᑦ. ᑕᒪᓐᓇ ᑐᓵᖃᑦᑕᖅᖢᒍ 
ᖁᕕᐊᓇᓐᖏᒻᒪᑦ ᑕᐃᒪ ᐅᖃᐅᓯᕆᓯᒪᔭᕗᑦ ᑕᕝᕙᓂ 
ᕿᒥᕐᕈᓂᐊᕋᑉᑎᒍᑦ ᑕᒪᓐᓇ 
ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᒥᒃᓵᓄᑦ. 
(ᑐᓵᔨᑎᒍᑦ) ᑕᒪᓐᓇ ᕿᒥᕐᕈᑎᐊᕐᓂᐊᖅᑕᕗᑦ 
ᐃᖅᑲᓇᐃᔭᖅᑎᑖᑲᐃᓐᓇᖃᑦᑕᕐᓂᐅᕙᒃᑐᐃᑦ 

ᐊᑐᐊᒐᖏᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖅ 
ᑐᕌᖓᒋᐊᕐᓗᒍ. 
 
ᐊᐃᑉᐸᖏᑦ ᑕᐃᒃᑯᐊ ᐃᓱᒪᓘᑎᓂᓛᒃ 
ᐱᓕᕆᐊᕆᔪᒪᔭᕗᑦ. ᒥᔅ ᓇᑲᓱᒃ 
ᐅᖃᐅᓯᒃᓴᖃᕋᑖᕐᖓᑦ ᐃᓱᒪᒋᔭᖃᕋᑖᕐᖓᑦ 
ᐱᐅᔫᑎᐊᓗᖕᓂᒃ ᐱᕙᓪᓕᐊᔾᔪᑎᒃᓴᐅᒐᔭᖅᑐᓂᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ. ᑕᒪᒃᑯᐊ 
ᓴᓇᕙᓪᓕᐊᖃᑦᑕᕐᓂᐊᕋᑦᑎᒍ 
ᐃᓕᓐᓂᐊᖅᑎᑦᑎᖃᑦᑕᕐᓗᑕ ᐊᖏᔪᖅᑳᖑᔪᓂᒃ 
ᐊᒡᓚᒡᕕᖕᒥ. ᑕᐃᒃᑯᐊ ᐊᖏᔪᖅᑳᒡᒍᑎᐅᔪᐃᑦ 
ᐊᐅᓚᑦᑎᔨᐅᓂᕐᒥᒃ ᐃᓕᓴᒐᔭᖅᑐᑦ ᐱᓕᕆᑦᑎᐊᓂᕐᒥᒃ 
ᐃᖅᑲᓇᐃᔭᕐᕕᖕᒥ ᐃᒃᐱᒍᓱᑦᑎᐊᕐᓂᕐᒥᒃ 
ᕿᑲᕆᐊᕈᑎᒃᓴᓕᕆᑦᑎᐊᕐᓂᕐᒥᒃ ᑕᒪᒃᑯᓂᕈᓘᔭᖅ 
ᐃᖅᑲᓇᐃᔭᖅᑐᓕᕆᔾᔪᑎᓂᒃ. ᐅᕙᓂ 
ᑎᑎᖅᓯᒪᓐᖏᑦᑑᒐᓗᐊᓂᒃ ᐃᓚᖏᓐᓂᒃ. ᑕᒪᔾᔭ 
ᐱᓕᕆᐊᕆᔪᒪᔭᕗᑦ.  
 
ᐱᒻᒪᕆᐊᓘᓱᒋᒐᑦᑎᒍᐃᓛᖅ ᑖᓐᓇ ᓄᑖᖅ 
ᐱᓕᕆᕕᐅᔪᖅ ᑕᒪᒃᑯᓂᖓ ᓯᕗᓪᓕᐅᖁᔭᐅᔪᓂᒃ 
ᐱᓕᕆᐊᖃᖅᑲᑕ ᐊᒻᒪ ᐊᒃᓱᑲᓪᓛᓗᖏᓛᒃ 
ᐊᖏᖅᓯᒪᓂᖃᕆᐊᖃᓐᖑᓱᒃᑲᑦᑕ ᐃᖅᑲᓇᐃᔭᖅᑏᑦ 
ᑕᒪᒃᑯᐊ ᐃᖅᑲᓇᐃᔭᕐᕕᖕᒥ ᓄᓇᕗᑦ ᒐᕙᒪᒃᑯᖏᑦ 
ᓲᖑᓵᕐᕕᐅᖃᑦᑕᖁᓇᒋᓪᓗ 
ᑕᐸᓱᑦᑕᐅᖃᑦᑕᖁᓇᒋᓪᓗ. ᐃᖅᑲᓇᐃᔭᖅᑏᑦ 
ᑲᒪᒋᒋᐊᕐᓂᐊᖅᑕᕗᑦ ᖁᓪᓕᖅᐹᖓᓃᑦᑐᑦ 
ᐃᖅᑲᓇᐃᔮᓖᑦ ᐱᒋᐊᕈᑎᒋᓗᒋᑦ 
ᐱᒋᐊᕐᕕᒋᖅᑳᕐᓗᒋᑦ. ᑕᒪᒃᑯᐊ 
ᐱᑯᒃᑐᕐᓂᐅᖃᑦᑕᖅᑐᐃᑦ  
ᐱᑦᑎᐊᖏᓐᓂᐅᖃᑦᑕᖅᑐᐃᑦ ᐃᖅᑲᓇᐃᔭᖅᑎᖏᓐᓄᑦ 
ᓄᖅᑲᖁᓗᒋᑦ. ᐃᒃᐱᒍᓱᑦᑎᐊᕐᓂᕐᒥᒃ 
ᐃᖅᑲᓇᐃᔭᖅᑎᖃᖁᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐊᓯᐊᑦᑕᐅᖅ ᐊᐱᖅᑯᑎᒋᔪᒪᕋᑖᕐᒥᔭᕋ ᑕᕝᕙᓂ 
ᒪᑐᐃᖅᓯᒍᑎᒋᖅᑲᐅᔭᔅᓯᓐᓂ, ᐅᖃᖅᑲᐅᒐᕕᑦ 
ᐃᖅᑲᓇᐃᔭᖅᑎᓕᒫᑦ ᐊᓯᐊᒎᕐᕕᖃᕋᓂ 
ᕿᒥᕐᕈᔭᐅᓕᖅᑭᓲᖑᒻᒪᑕ ᐊᕐᕌᒍ ᑕᓪᓕᒪᑦ 
ᐊᓂᒍᕋᐃᒻᒪᑕ ᑕᐃᒃᑯᐊ ᓱᓕ ᐊᔪᓐᖏᒻᒪᖔᑕ 
ᐅᖃᐅᓯᖏᑎᒍᑦ ᐃᓄᑦᑎᑐᑦ.  
 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐃᓚᖓᒍᑦ 
ᐊᑲᐅᓐᖏᑦᑑᔫᑎᒋᕕᐅᑎᒻᒥᒐᒃᑯᓕ ᐃᓄᑦᑎᑐᑦ 
ᐅᖃᓲᖑᓗᓂ. ᐅᓇᓕ ᐊᐱᖅᑯᑎᒋᔪᒪᔭᕋ (ᑐᓵᔨᑎᒍᑦ) 
ᖃᓄᕐᓕ ᑕᒪᒃᑯᐊ ᐃᓄᑦᑎᑐᑦ ᐅᖃᕈᓐᓇᓐᖏᑦᑐᐃᑦ 

ᐃᓕᓴᑎᑕᐅᓗᑎᒃ ᖃᐅᔨᒋᐊᖅᑕᐅᖃᑦᑕᖔᖅᑲᑕ 
ᐃᓄᑦᑎᑐᑦ ᐃᓕᓴᒐᓗᐊᕐᒪᖔᑕ 
ᖃᐅᔨᔭᐅᖃᑦᑕᓂᐊᕐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓯᔅ ᑯᓗᓛᕐᒧᑦ 
ᑭᐅᔭᐅᖁᔭᕋᓗᐊᕋ ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᑯᓗᓛᖅ.  
 
ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐅᖃᐅᓯᕐᒥ ᖃᐅᔨᒪᒻᒪᖔᑕ ᖃᐅᔨᓴᕐᓂᖅ ᑖᓐᓇ 
ᐊᕐᕌᒍᑦ ᑕᓪᓕᒪᑦ ᓈᒐᐃᑉᐸᑕ ᑐᕌᖓᔪᖅ ᐃᓄᐃᑦ 
ᐅᖃᐅᓯᖏᓐᓂ ᑕᐃᒎᓯᓕᐅᖅᑎᒃᑯᑦ 
ᑲᔪᖏᖅᓴᐃᔾᔪᑎᖓᓄᑦ. ᑲᒪᒋᓐᖏᓇᑦᑎᒍ ᑖᓐᓇ 
ᐃᓄᖑᓐᖏᑦᑐᓄᑦ ᑐᕌᖓᓐᖏᒻᒪᑦ. ᐊᐱᖅᑯᑏᓄᓇ 
ᑐᑭᓯᑦᑎᐊᕈᒃᑯ.  
 
ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂ ᑕᐃᒎᓯᓕᐅᖅᑎᒃᑯᑦ 
ᖃᐅᔨᓴᖃᑦᑕᖅᑐᐃᑦ ᐊᔪᓐᖏᒻᒪᖔᑕ ᐅᖃᐅᓯᕐᒥ 
ᖁᔭᓐᓇᒦᖅᑕᐅᔾᔪᑎᔅᓴᓄᑦ. ᖃᐅᔨᓴᓚᐅᖅᑐᑎ 
ᑭᖑᓪᓕᖅᐹᖓᓂ ᐊᑐᓕᖁᔭᓕᐅᖅᑎᐅᓲᑦ ᓱᑯᑦᑎᐊᓂ  
ᖁᑦᑎᓂᖃᕐᒪᖔᖅ ᑮᓇᐅᔭᖅᑖᕆᖃᑦᑕᓂᐊᖅᑕᖏᑦ 
ᓇᓕᐊᓐᓂ ᖁᑦᑎᓂᖓᓃᓐᓂᐊᕐᒪᖔᖅ ᐊᒻᒪᓗ 
ᖃᐅᔨᓴᖅᑕᐅᓕᖅᑭᖃᑦᑕᕐᓗᑎ ᐊᕐᕌᒍᑦ ᑕᓪᓕᒪᑦ 
ᐊᓂᒍᕋᐃᑉᐸᑕ. ᐅᓇ ᑲᑎᒪᔨᕋᓛᓂ ᐊᐱᖅᑯᑕᐅᔪᔪᖅ. 
ᑕᐃᒪᓕ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑎᒃᑯᑦ ᐊᐱᕆᓕᔪᔭᕗᑦ 
ᑕᐃᒫᖑᔪᓐᓇᕋᔭᕐᒪᖔᑦ ᐊᐅᓚᒍᓐᓇᕐᓂᕋᖅᑕᐅᔪᔪᑦ.  
 
(ᑐᓵᔨᑎᒎᕈᓐᓃᖅᑐᖅ) ᑭᐅᑦᑎᐊᖅᑐᒃᓴᐅᔭᕋ ᒪᒥᐊᓇᖅ 
ᑭᐅᑦᑎᐊᖏᒃᑯᒃᑯᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᒥᔅᑕ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᓗᐊᖏᑦᑐᓂᒃ 
ᐊᐱᕆᓂᐊᖅᑐᖓᒃ ᐃᓛᒃ ᕿᓚᒥᐅᓂᐊᖅᑐᖓ. 
ᒫᓐᓇᒧᑦ ᑎᑭᑦᑐᒍᑦ ᖃᔅᓯᑦ ᓴᓇᔩᑦ ᐃᓗᐊᓃᒃᑐᑦ 

ᓄᓇᕗᑦ ᒐᕙᒪᑦ ᖃᐅᔨᒪᒐᑦᑕᐃᓛᒃ 
ᓇᑭᖔᕈᓘᔭᕐᓂᐊᕐᒪᑕᑦ ᓇᓗᓇᐃᖅᕕᐅᓯᒪᓕᖅᐸᑦ 
ᑕᕝᕗᖓ ᓄᑖᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᐊᕐᓂᐊᕐᓂᖏᓐᓂᒃ 
ᖃᐅᔨᑎᑕᐅᓯᒪᓕᖅᐹᑦ ᑕᒪᕐᒥᒃ ᐅᕝᕙᓘᓐᓃ 
ᐃᓚᐃᓐᓇᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ ᑖᒃᓱᒥᖓ. 
ᑕᐃᒃᑯᐊᒃ ᑕᕝᕗᖓ ᓅᑕᐅᓂᐊᖅᑐᑦ ᑕᒪᕐᒥᒃ 
ᖃᐅᔨᒪᔪᐃᓐᓇᐅᓕᖅᑐᑦ. ᐃᒃᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᑐᑭᓯᑦᑎᐊᕋᑦᑕᑦ. ᑕᐃᒪ ᑐᓴᖅᑲᐅᒐᑦᑕᐃᓛᒃ ᐃᓛᒃ 
ᖃᐅᔨᒪᓪᓗᑕᓗ 128-ᖑᖕᒪᑕ ᑖᒃᑯᐊ ᐃᓂᒃᓴᐃᑦ 
ᑕᒡᕙᓂ ᓄᑖᖑᓂᐊᖅᑐᒥᒃ ᓴᓇᔨᓕᕆᔨᓄᑦ. ᐄᑉᐳ 1, 
2019-ᖑᓕᖅᐸᑦ ᑖᒃᑯᐊ ᐊᒥᓱᐸᓗᐃᑦ ᐃᓛᒃ 
ᐊᒥᓱᐊᕐᔫᖕᒪᑕ 228 ᖃᔅᓰᓐᓇᓪᓗᑭᐊᑦ. ᑕᐃᒪ 
ᓇᓗᓇᐃᔭᑦᑎᐊᖅᓯᒪᓂᕋᖅᑐᓯᐅᒃ ᐊᒻᒪᓗ  
ᐃᓄᖃᖏᑦᑐᐃᑦ ᐃᒻᒪᐅᑎᓪᓗᒋᑦ, ᐃᓃᑦ 
ᖃᔅᓯᐅᓂᐊᕋᓱᒋᕕᓯᐅᒡᓕᑭᐊᖅ ᑕᐃᑲᓂ ᐄᑉᐳ 1, 
2019-ᖑᓕᖅᐸᑦ ᑖᒃᑯᐊ ᐃᓂᐅᒐᓗᐊᑦ 
ᐃᓄᖃᔾᔮᖏᓐᓂᖏᓐᓂᒃ? ᐅᓇ 
ᑐᑭᓯᔾᔪᑎᒋᔪᒪᓗᐊᖅᑕᕋ ᖃᐅᔨᒪᒐᒪ ᒐᕙᒪᒃᑯᑦ 
ᐃᓗᐊᓂ ᑕᕝᕙᓃᖏᑦᑑᒐᓗᐊᑦ ᐊᕕᒃᑐᖅᓯᒪᔪᓃᑦᑐᑦ 
ᐊᒥᓲᖃᑦᑕᕐᒥᖕᒪᑕ ᐃᓄᖃᖏᑦᑐᑦ ᐃᓂᐅᒐᓗᐊᑦ. 
ᑖᓐᓇ ᐊᐱᖅᑯᑎᒐ ᐄᑉᐳ 1, 2019-ᖑᓕᖅᐸᑦ 
ᖃᔅᓯᑭᐊᖅ ᑕᐃᒪ ᓂᕆᐅᓇᖅᐸᑦ ᐃᓄᖃᔾᔮᖏᑦᑐᑦ 
ᒫᓐᓇ ᐃᓄᖃᖏᒻᒪᑕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑏᑦ 
ᐅᓂᒃᑳᕆᑦᑎᐊᕆᐊᕐᓂᐊᖅᐸᒃᑲ ᑐᑭᓯᓇᑦᑎᐊᖁᓪᓗᒋᑦ 
ᓇᓃᒻᒪᖔᑦᑕᑦ ᐊᒻᒪ ᓇᒧᑦ ᓵᓐᓇᓱᖕᒪᖔᑕ. 
ᐃᒪᓐᓇᐃᑦᑑᔪᑦ ᐅᖃᖅᑲᐅᒐᕕᑦ 128-ᖑᖕᒪᑕᑦ ᐃᓃᑦ 
ᐱᓕᕆᕝᕕᐅᓂᐊᖅᑐᑦ. 112-ᖑᔪᑦ 

ᑕᕝᕙᖓᑦ 128-ᓂᒃ HR-ᑯᓐᓄᑦ ᐱᓕᕆᓂᐊᖅᑐᑦ. 
16-ᖑᔪᑦ ᑕᕝᕙᖓᑦ 128-ᓂᒃ ᐱᓕᕆᐊᖑᔪᑦ 
ᑐᕌᖅᑐᑦ ᓯᕗᓕᖅᑎᒃᓴᑦ ᐃᓗᐊᓂ. 
 
ᒫᔾᔨ 1 ᐱᒋᐊᖅᑐᒍ ᑕᐃᒫᒃ ᑕᕝᕙ ᑕᐅᑦᑐᖃᕋᔭᖅᐳᖅ. 
112 ᐃᖅᑲᓇᐃᔮᖑᑦᑕᕐᒪᑕ, 65 
ᐃᓐᓄᒃᑕᐅᓯᒪᓕᖅᑐᑦ, 47 ᐃᓐᓄᒃᑕᐅᓯᒪᖏᑦᑐᑦ ᐊᒻᒪ 
ᑐᑭᓯᓪᓗᑕ 29-ᓂᒃ ᓄᑖᓂᒃ ᐃᖅᑲᓇᐃᔮᓂᒃ 
ᓴᖅᑮᓂᐅᓴᒐᑦᑕ. 65 ᐃᓐᓄᒃᑕᐅᓯᒪᔪᑦ. ᐃᓗᐊᓂ, 35 
ᐃᓄᐃᑦ-ᖑᔪᑦ, ᐃᓅᔪᑦ 64% ᒥᔅᑕ ᓚᐃᑦᓯᑑᓐ ᐊᒻᒪ 
30 ᐃᓅᖏᑦᑐᐃᑦ. 16 ᐊᖓᔪᖅᑳᖑᕆᐅᖅᓴᔪᑦ, 8 
ᐃᓐᓄᒃᑕᐅᓯᒪᓕᖅᑐᐃᑦ, 6 ᐃᓐᓄᒃᑕᐅᓇᓱᒃᑐᑦ. ᒪᕉᒃ 
ᐅᑕᖅᑭᑎᑕᐅᓂᐊᖅᑑᒃ. ᑕᕝᕙ ᑕᐃᒪᐃᓕᖓᕗᑦ 
ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 
ᑐᑭᓯᑦᑎᐊᕋᑦᑕ. ᑕᐃᒪᐃᓛᒃ ᑖᒃᓱᒧᖓᔅᓱᓕ ᓄᓇᓖᑦ 
ᑕᐃᖅᑲᐅᔭᖏᑦ ᐊᒐᔪᖅᑳᑦ ᑐᒡᓕᐊᑕ ᐱᔭᕕᑦ ᒥᔅ 
ᑯᓗᓛ, ᓄᓇᓖᑦ ᑕᐃᒪ ᒫᓐᓇ ᐃᓂᖃᕐᒪᑕ 
ᑎᒍᓂᐊᖅᑕᔅᓯᓐᓂᒃ. ᐃᒡᓗᓕᒃ ᑐᓴᖅᑲᐅᑦᑕᕋᒃᑯ  
ᓄᓇᓖᓪᓗ ᒪᕐᕈᒃᑲᓐᓂᐅᖅᑰᖅᑑᒃ. ᑖᒃᑯᐊ 
ᐃᓂᒋᔭᐅᔪᐃᑦ ᓄᓇᓕᖕᓃᓐᓂᖅᐸᑕ 
ᑕᐃᑲᓃᖏᓐᓇᕐᓂᐊᑐᓇᐃᑦ. ᑖᓐᓇ ᑕᕝᕙ  
ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐄ, 
ᐃᒃᓯᕙᐅᑖᖅ. ᑖᒃᑯᐊ ᐃᓂᒋᔭᐅᔪᑦ ᓄᓇᓕᖕᓂ 
ᑕᐃᑲᓃᖏᓐᓇᕐᓂᐊᖅᑐᑦ. ᐃᒃᓯᕙᐅᑖᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᖁᐊᓴ. 
 

ᖁᐊᓴ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᒪᓐᓇ 
ᓯᐊᒻᒪᕐᕕᐅᖃᑦᑕᖅᑐᐃᑦ ᓄᓇᓖᑦ, ᑕᒪᓐᓇ 
ᒪᓖᓐᓇᕋᑦᑎᒍᑦ. ᓱᓕ ᐊᓯᔾᔨᓚᐅᖏᒻᒪᑦ. ᑕᐃᒪᓕ 
ᑕᒪᒃᑯᐊ ᐃᓚᖏᑦ ᐃᓂᐅᔪᐃᑦ ᑕᒪᒃᑯᓄᖓ 
ᓯᐊᒻᒪᕐᕕᐅᓯᒪᔪᓄᑦ ᑕᐃᑯᓐᖓᕆᐊᖃᑳᓪᓚᖕᓂᖅᐸᑕ, 
ᑕᒪᒃᑯᐊ ᓅᑲᑕᖕᓂᐊᖅᑐᒃᓴᐅᖕᒪᑕ ᐃᓚᖏᑦ ᐃᓃᑦ. 
ᐋᒪᐃᑦ. ᖃᐅᔨᒪᓐᖏᓚᖓ. ᑖᒃᓱᒧᖓ 
ᐊᐱᖅᑯᑎᒋᓗᐊᖅᐸᕋ. ᐃᓚᖏᑦ 
ᓅᑲᑕᒋᐊᖃᕐᓂᐊᖅᑐᒃᓴᐅᕚᒃ ᓄᓇᓕᓐᓄᒃ 
ᐊᓯᖏᓐᓄᒃ ᑖᓐᓇ. ᓱᕐᓗᒃ ᑕᒪᕐᒥᓕᒫᑦ ᑖᒃᑯᐊ ᐃᓃᑦ 
ᐱᔭᐅᓯᒪᓕᖅᐸᑕᑦ ᐃᓚᖏᑦ 
ᓅᒋᐊᖃᕐᓂᐊᖅᑐᒃᓴᐅᕚᑦ ᑕᒪᒃᑯᓄᖓ 
ᓯᐊᒻᒪᕐᕕᐅᓯᒪᔪᓄᑦ ᓄᓇᓕᖕᓅᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᖑᓪᓕᖅᐹᕆᓕᖅᑐᒍᓗ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᒃᓱᒥᖓ ᐊᐱᕆᒐᕕᑦ. 
ᑕᒪᓐᓇᐃᓛᒃ ᓯᐊᒻᒪᖅᓯᒪᔪᓂᒃ ᓄᓇᓕᖕᓄᑦ 
ᐃᒃᐱᒋᔭᐅᔪᒻᒪᕆᐊᓘᖃᑦᑕᕐᒪᑦ ᓄᓇᓕᖕᓂᒃ 
ᓅᑦᑐᖃᕌᖓᑦ ᓯᓚᑎᖔᖓᓄᑦ ᐄᓛᒃ  
ᐲᖅᓯᕝᕕᐅᔭᕌᖓᑕ. ᐅᖃᐅᑎᔪᓐᓇᖅᐸᒋᑦ 
ᑲᑎᒪᔨᐅᖃᑏᑦ ᑖᒃᑯᐊ ᓯᐊᒻᒪᕐᕕᐅᓯᒪᔪᑦ 
ᐊᒥᓲᔪᓐᓃᖅᐹᓪᓕᔾᔮᖏᑦᑐᑦ ᑕᒪᓐᓇ 
ᐱᓕᕆᐊᕆᑎᓪᓗᑎᒍᑦ. 
ᑕᑯᒋᐊᑐᐃᓐᓇᕆᐊᖃᕈᒫᖅᐳᒍᓪᓘᓐᓃᑦ 
ᐱᕈᖅᐹᓪᓕᕆᐊᖃᕐᓂᕐᒪᖔᑕᑦ. 
 
ᑭᓯᐊᓂ ᓲᕐᓗ ᐃᒡᓗᓕᖕᒥ, ᑲᖏᖅᖠᓂᕐᒥ, 
ᐃᖃᓗᒃᑑᑦᑎᐊᕐᒥᓪᓗ ᐃᓅᓱᒃᓯᕚᓪᓕᔾᔮᖏᑦᑐᑦ. 
ᐊᐅᓪᓛᓕᖅᐸᓪᓕ ᐊᕙᓂ ᐃᖏᕐᕋᑦᑎᐊᓕᖅᐸᑦ 
ᑕᒪᒃᑯᐊᑦ ᓈᓴᐅᑎᖏᑦ ᕿᒥᕐᕈᔭᐅᔪᒫᖅᐳᑦ ᑭᓯᐊᓂ 
ᐃᓅᓱᒃᓯᒋᐊᔾᔮᖏᑦᑐᑦ ᑖᒃᑯᐊ ᓯᐊᒻᒪᖅᑕᐅᓯᒪᕕᐅᔪᑦ. 
ᐅᖃᕈᓐᓇᖅᐳᖓ ᑕᐃᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᖑᓪᓕᖅᐹᖅ 
ᐊᑎᖁᑎᓐᓂᒃ ᒥᔅ ᖃᒥᓐᖑᐊᖅ. 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓐᖓᓱᒋᑦᑎᒃ ᐊᖓᔪᖅᑳᕐᓗ ᓰᓛᓗ. 
 
ᑕᐃᒪ ᒪᓐᓇᓕᓴᐅᓂᖅᐹᖅ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᒃ ᐅᓂᒃᑳᕆᔭᐅᔪᖅ 8-
ᖑᓐᓂᕐᒪᑕᒎᖅ ᑎᒃᑯᐊᖅᑕᐅᑐᐃᓐᓇᖅᑐᑦ. 46-
ᖑᓕᖅᑐᕕᓂᐅᓪᓗᑎᒃ 2017-18 ᐊᕐᕌᒍᖓᓂᒃ. 
ᓱᒻᒪᖑᑯᐊ ᐊᒥᓱᕈᕆᐊᑲᓪᓚᒃᓯᒪᕙᑦ 
ᑎᒃᑯᐊᖅᑕᐅᑐᐃᓐᓇᖅᓯᒪᔪᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ, ᖁᔭᓐᓇᒦᒡᓗ ᑖᒃᓱᒥᖓ ᐊᐱᕆᒐᕕᑦ. 
(ᑐᓵᔨᑎᒍᑦ) ᐃᒃᓯᕙᐅᑖᖅ 
ᐱᓕᕆᒐᓱᓐᓂᖃᓚᕆᓚᐅᕋᑦᑕ 2017-18 ᐃᓄᓐᓂᒃ 
ᐃᖅᑲᓇᐃᔭᑲᐃᓐᓇᕐᕕᖕᒦᑦᑐᓂᒃ 
ᐃᖅᑲᓇᐃᔮᓪᓚᕆᓐᓄᑦ ᐊᐅᓪᓛᖅᑎᒐᓱᑦᑐᑎᒍᑦ. ᑕᕝᕙ 
8-ᖑᓚᐅᖅᑐᑎᒃ 46-ᖑᖅᓯᒪᕗᑦ. ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᕈᑎᖃᕈᒪᔪᖓ ᒪᓕᒐᓕᐅᖅᑎᐅᖃᑎᒪ 
ᐊᐱᖅᑯᑎᒋᖅᑲᐅᔭᖓᓂᒃ. ᑐᑭᓯᒋᐊᒃᑲᓐᓂᕐᓗᖓ 
ᐱᒋᐊᕈᑎᖃᕐᓗᖓ. ᒥᔅ ᐊᕐᓇᒃᑲᐅᑉ 
ᐊᐱᖅᑯᑎᒋᖅᑲᐅᔭᖓᓂᒃ ᓯᕗᓪᓕᐅᑎᑕᐅᒐᔭᖅᑐᓂᒃ 
ᐃᖅᑲᓇᐃᔮᖅᑖᖅᑎᑕᐅᔪᓂᒃ 
ᓇᓗᓇᐃᖅᓯᑦᑎᐊᖁᑐᐃᓐᓇᕆᒃᑭᑦ. ᐊᖓᔪᖅᑳᑦ 
ᑐᖏᓕᖓᑦ ᑐᓴᖅᑲᐅᒐᒃᑯ ᐃᒪᐃᓕᑎᓪᓗᒍ 
ᐲᖅᓯᒍᒪᓐᓂᕐᒪᑕᒎᖅ ᓯᕗᓪᓕᐅᑎᑕᐅᓲᓂᒃ ᓄᓇᕘᑦ 
ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖅᑎᐅᔪᓂᒃ 
ᓄᖅᑲᖓᑎᑕᐅᔪᓂᒃ. ᑕᐃᒫᓪᓚᕆᒃ 
ᑐᓴᖅᑲᐅᒐᓗᐊᖅᑯᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑯᓗᓛᖅ ᑖᓐᓇ 

ᐅᓂᒃᑳᖅᑎᒍᓐᓇᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᑯᓗᓛᖅ. 
 
ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᒃᑲᓗᐊᖅᐳᖓ ᐅᓂᒃᑳᑦᑎᐊᖅᑲᐅᖏᒃᑯᒃᑯ. 
ᑖᒃᑯᐊ ᐃᖅᑲᓇᐃᔭᖅᑎᑕᐅᖅᑳᖃᑦᑕᕐᓂᐊᖅᑐᐃᑦ 
ᓂᕈᐊᖅᑕᐅᖅᑳᖃᑦᑕᕐᓂᐊᖅᑐᐃᑦ ᐃᓄᐃᑦ. ᑖᓐᓇ 
ᐃᖅᑲᓇᐃᔭᖅᑐᖅᓯᐅᕌᖓᑦᑕ ᑕᐃᒪᓐᓇᐃᖃᑦᑕᖅᑐᒍᑦ. 
ᑕᒪᒃᑯᐊ ᑕᐃᓐᓇ ᑕᐃᖅᑲᐅᔭᐃᑦ. 
 
ᐃᖅᑲᓇᐃᔭᕈᓐᓃᕐᓂᕐᒧᑦ ᐊᑐᖅᑕᐅᖃᑦᑕᕐᒪᑦ ᑕᒪᒃᑯᐊ 
ᐃᖅᑲᓇᐃᔭᖅᑎᕗᑦ ᐱᔾᔪᑎᒋᓪᓗᒍᑦ. ᑖᒃᑯᐊ 
ᓄᖅᑳᖅᑎᑕᐅᓯᒪᔪᐃᑦ ᑕᐃᒃᑯᐊ 
ᓯᕗᓪᓕᐅᑎᑕᐅᖃᑦᑕᕐᒥᔪᐃᑦ ᐃᖅᑳᐅᒪᔭᕐᓂᒃ. ᑖᒃᑯᐊ 
ᐃᖅᑲᓇᐃᔭᕈᓐᓃᖅᑎᑕᐅᔪᖃᕋᔭᕐᓂᖅᐸᑦ, ᐃᓗᒻᒧᑦ  
ᑖᒃᑯᐊ ᓴᖅᑭᔮᖅᑐᒃᑯᑦ ᓂᕈᐊᖅᓯᖃᑦᑕᖏᑦᑐᐃᑦ. 
ᑖᓐᓇ ᐊᓯᔾᔨᕋᔭᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᐅᓂᒃᑳᑦᑎᐊᕋᕕᑦ. ᑖᓐᓇ ᒥᔅ ᓇᑲᓱᒃ 
ᐊᐱᖅᑯᑎᖃᖅᑲᐅᔪᖅ ᑖᒃᑯᐊ ᐱᔾᔪᑎᖃᖅᑐᑏᒃ 
ᑖᒃᑯᐊ ᐃᖃᓗᖕᓂ ᑎᑎᕋᕐᕕᖕᒧᑦ 
ᐊᑐᖅᑐᐊᕐᓂᕆᓂᐊᖅᑕᖏᑦ ᐊᖏᕈᑎᐊᓂᒃ. ᑖᓐᓇ 
ᒫᓐᓇ ᐊᐃᕙᔾᔪᑎᒋᔭᐅᖕᒪᑦ. ᐃᓗᓗᒃᑖᖏᓐᓂᒃ  
ᐱᔪᒪᖏᑦᑐᖓ. ᓱᓇᒥᒃ ᑕᑯᔪᒪᕕᓯᑦ ᐃᖅᑲᓇᐃᔭᖅᑏᑦ 
ᐊᑕᐅᓯᕐᒦᓪᓗᑎᒃ ᐅᕝᕙᓘᓐᓃᒃ 
ᐊᕕᒃᑐᖅᓯᒪᕈᓘᔭᕐᓗᑏᒃ ᐃᖃᓗᖕᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᑕᐃᒪᓐᓇ 
ᐱᓇᓱᒃᑐᒍᑦ ᐊᑕᐅᓯᕐᒦᒍᒪᔭᕗᑦ ᐃᖅᑲᓇᐃᔭᖅᑎᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᐊᖓᔪᖄᖅ. ᑕᐃᒪᓐᓇ ᐱᐅᓪᓚᕆᒃᑐᖅ 
ᐊᑕᐅᓯᕐᒦᓐᓇᔭᖅᐸᑦ ᓇᔪᒐᕐᒥᒃ, ᑕᐃᒪᓐᓇᑐᖅ 
ᓇᓂᓯᔪᓐᓇᕐᓂᐊᖅᐳᑎᑦ. 
 
ᒥᔅᑕ ᖁᐊᓴᐅᑉᑕᐅᖅ ᐊᐱᖅᑯᑎᒋᖃᐅᔭᖏᑦ. ᑕᒪᒃᑯᐊᑦ 
ᐃᖅᑲᓇᐃᔭᖏᑦᑐᐃᑦ ᐄᑉᐳ 1-ᒥ ᐱᔾᔪᑎᒋᓪᓗᒋᑦ ᒫᔾᔨ 
31-ᒥᒃ 65 ᐅᖃᐅᓯᐅᖅᑲᐅᖕᒪᑦ. ᑖᒃᑯᐊ 65-ᖑᔪᐃᑦ 
ᐃᓚᖃᕐᒪᖔᑕ ᑖᒃᑯᐊ ᓇᐃᑦᑐᒥᒃ 
ᐃᖅᑲᓇᐃᔭᖅᑎᑕᐅᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᑳᒃᑲᓐᓂᕐᓗᒍ 
ᑎᑎᕋᕐᕕᐅᑉ ᒥᒃᓵᓄᑦ. ᐄ, ᐊᑕᐅᓯᕐᒥᒃ 
ᖃᓂᓐᓇᓱᖔᕐᓗᑕ ᑖᒃᑯᐊ ᐃᖅᑲᓇᐃᔭᖅᑐᖅᓯᐅᑏᑦ 
ᖃᓂᒋᔾᔫᒥᔪᒪᖕᒥᔭᕗᑦ ᓇᔪᒐᕐᒥᒃ ᐱᔪᓐᓇᕐᓗᓂᓗᒃ. 
ᐊᔪᖏᒃᑯᑦᑕ. 
 
ᑕᒪᒃᑯᐊ 65 ᑖᒃᑯᐊ ᓇᐃᑦᑐᒥᒃ ᐃᖅᑲᓇᐃᔭᖏᑦᑐᐃᑦ 
ᐃᖅᑲᓇᐃᔭᓪᓚᑦᑖᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ. ᐊᓯᐊᓄᑦ ᐊᐱᖅᑯᑎᒋᖅᑲᐅᔭᕋ, ᑖᒃᑯᐊ 
ᓅᑦᓯᓂᒃᑯᑦ ᐱᓕᕆᓂᕆᓚᐅᖅᑕᕋ, ᑖᓐᓇ 
ᓅᑕᐅᓚᐅᖅᑐᖅ ᖄᖏᖅᑕᐅᓚᐅᕐᒪᑦ ᑖᒃᑯᐊ 
ᐋᖅᑭᒃᓯᖁᔨᓪᓗᑎᒃ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓂᒃ ᑲᒪᒋᔭᐅᔪᑦ ᓲᕐᓗ ᔫᑳᓐᒦᑦᑐᑦ 
ᐋᖅᑭᒃᓱᖅᓯᒪᔪᒥᒃ. 
 

ᖃᓄᖅ ᐃᓱᒪᓕᐅᕈᑎᖃᖅᐱᓯ, ᓱᓇ ᐱᔾᔪᑕᐅᓪᓗᓂ? 
ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᔾᔨᕋᔅᓯᐅᒃ 
ᑕᒪᓐᓇ Public Service Commission-ᒥᒃ 
ᐃᖅᑲᓇᐃᔭᖅᑐᓕᕆᔩᑦ ᒐᕙᒪᒃᑯᑦ ᖃᓄᖅ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᐋᖅᑭᒃᓯᒪᓂᕆᓂᐊᖅᑕᖏᑦ ᓄᓇᕗᒻᒧᑦ 
ᐱᐅᓂᖅᓴᐅᖁᓪᓗᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᐱᖅᑯᑦ 
ᐱᖃᑎᒐᓄᑦ ᑭᐅᑦᑎᐊᕈᒪᓗᒍ ᐅᑎᕐᕕᒋᒋᐊᖃᓛᕋᒃᑯ. 
ᑖᒃᑯᐊ ᐱᐅᔪᐃᑦ ᐱᐅᖏᓐᓂᖏᑦ ᑕᒪᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᑐᖔᕐᓗᑕ. ᑕᐃᓐᓇ 
ᑕᐃᖅᑲᐅᔭᖓ ᐱᑕᖃᕈᓐᓃᕐᒪᑦ ᑖᓐᓇ  
ᑲᒥᓴᓐ ᑕᐃᔭᐅᔭᐃᑦ ᑕᐃᖅᑲᐅᔭᐃᑦ. ᐃᒃᓯᕙᐅᑖᖅ 
ᑖᓐᓇ ᐅᑎᕐᕕᒋᓛᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ, ᑖᒃᑯᐊ ᓯᕗᓪᓕᐅᑎᓪᓗᒍ 
ᐃᖅᑲᓇᐃᔭᖅᑐᐃᑦ ᓇᐃᑦᑐᒥᒃ ᑕᒪᒃᑯᐊ  
ᓇᓗᓇᐃᖅᑕᐅᖃᑦᑕᖅᓯᒪᔪᐃᑦ 25 ᐳᓴᖑᓪᓗᐊᖅᑐᒥ 
ᑕᐃᒪᓐᓇ ᓇᐃᑦᑐᒥᒃ ᐃᖅᑲᓇᐃᔭᖅᑐᐃᑦ 17-
ᒦᓚᐅᖅᑐᑦ ᑖᓐᓇ ᖁᕝᕙᖅᐸᓪᓕᐊᕋᐅᔭᖅᑐᖅ, 
ᐃᓱᒫᓗᖕᓇᕐᒪ ᑕᐃᒪᓐᓇ ᐃᖅᑲᓇᐃᔭᖅᑎᑦᓯᓂᖅ. 
ᐅᒃᐱᕈᓱᒃᑲᒪ ᑕᒪᒃᑯᐊ ᐃᑲᔪᕆᐊᖃᕋᑉᑎᒍ ᑕᒪᒃᑯᐊ 
ᓇᐃᒃᑐᒥᒃ ᐃᖅᑲᓇᐃᔭᖅᑎᑕᐅᔪᐃᑦ 
ᑲᒪᒋᔭᐅᑦᓯᐊᕐᓗᑎᒃ ᐱᑦᓯᐊᖅᑕᐅᓗᑎᒃ, ᑐᑭᓯᐅᒪᔭᕋ 
ᑕᒪᒃᑯᐊ ᓇᐃᑦᑐᒥᒃ ᐃᖅᑲᓇᐃᔭᖅᑐᐃᑦ ᐃᓚᖏᓐᓂ 
ᐃᑲᔫᓯᐊᖃᑦᑕᖏᒻᒪᑕ.  
 
ᐱᔾᔪᑎᖃᓗᐊᖅᑐᒥᒃ ᐊᖏᕐᕋᖃᕐᓂᖅ 
ᐃᓕᓐᓂᐊᕆᐊᒃᑲᓐᓂᕐᓂᖅ, 

ᐊᓯᐊᓄᑦ ᓴᓇᔭᒃᓴᒧᑦ ᓅᒐᓱᖕᓂᖅ ᐊᒻᒪ 
ᖁᕝᕙᕆᐊᕐᓂᖅ ᐊᕐᓇᓄᑦ ᑐᕌᖓᔪᐃᑦ. ᑕᐃᒪᓐᓇ 
ᐊᐱᕆᔪᒪᔭᕋ ᒥᓂᔅᑕ ᑖᒃᑯᐊ ᖃᓄᐃᓕᐅᕋᔭᕐᒪᖔᑦ 
ᑕᒪᒃᑯᐊ ᐃᖅᑲᓇᐃᔭᖅᑎᒋᔭᕗᑦ 25 ᐳᓴᖑᑎᓪᓗᒍ 
ᓇᐃᑦᑐᒥᒃ ᐃᖅᑲᓇᐃᔭᖅᑐᐃᑦ ᐃᑲᔪᖅᑕᐅᔪᓐᓇᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑭᒃᓯᒪᓂᕆᔮ ᒫᓐᓇ 
ᒪᓕᒋᐊᖃᕋᑉᑎᒍ ᑖᒃᑯᐊ ᐱᖁᔭᐃᑦ ᑕᐃᒪᓐᓇᐃᒻᒪᑕ 
ᐱᖃᑎᒐ ᑲᑎᒪᔨᐅᖃᑎᒐ ᓄᖅᑲᖓᑎᑕᐅᖏᑦᓯᐊᕋᑉᑕ 
ᕿᒥᕐᕈᓗᒍ, ᖃᓄᖅ ᐊᓯᔾᔨᕆᐊᖃᕐᒪᖔᖅ, ᖃᓄᖅ 
ᐱᐅᓯᕚᓪᓕᕈᓐᓇᕐᒪᖔ ᑕᒪᒃᑯᐊ  
ᑕᐃᒪᓐᓇᐃᖃᑦᑕᖅᑐᐃᑦ ᐊᒻᒪ ᐅᖃᐅᓯᕆᖅᑲᐅᔭᕋ 
ᑲᑎᒪᔨᕋᓛᓄᓪᓗ ᓇᓗᓇᐃᓚᐅᕋᒃᑯᑦ ᑖᒃᑯᐊ 
ᐃᓱᒫᓘᑎᒋᔭᑎᑦ ᑐᓴᕈᒪᔭᕗᑦ 
ᖃᓄᐃᓕᐅᕈᓐᓇᕐᒪᖔᑉᑕ. ᑕᒪᓐᓇ ᓱᓕᔪᖅ 
ᐃᓕᑉᓯᓐᓂ ᐃᑲᔪᖅᑕᐅᔪᒪᔪᒍᑦ ᑕᒪᒃᑯᐊ 
ᐅᖃᖃᑎᒌᓐᓂᖅ ᑕᐃᒪᓐᓇ ᐅᖃᖃᒌᒍᓐᓇᕐᓗᑕ 
ᑕᒪᒃᑯᐊ ᐃᓱᒫᓘᑎᒋᔭᕗᑦ. ᑖᒃᑯᐊ 
ᑲᑎᒪᔨᐅᖃᑎᒋᔭᕗᑦ ᑕᒡᕙᓂ 
ᕿᒥᕐᕈᖃᑦᑕᕐᓂᐊᕋᑉᑎᒍ ᑕᒪᒃᑯᐊ ᖃᓄᖅ 
ᐊᓯᔾᔨᕆᐊᖃᖅᐸᑦ, ᐊᓯᔾᔨᓛᖅᐸᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ, ᑖᕗᖓ ᐃᖅᑲᓇᐃᔭᖅᑎᑦᓯᓂᖅ ᓇᐃᑦᑐᓂ 
ᐃᖅᑲᓇᐃᔭᕋᓱᒃᑐᓂ. 
 
ᑕᒪᓐᓇ ᐱᔾᔪᑎᒋᓗᒍ ᑕᒪᒃᑯᐊ ᐊᓯᔾᔨᖅᐸᓪᓕᐊᔪᐃᑦ 
ᐱᖕᒪᕆᐅᓂᐊᕐᒪᑦ ᑖᓐᓇ ᐊᖓᔪᖅᑳᖑᔪᒥᒃ ᓇᒧᑦ 
ᐱᔭᕆᐊᖃᕐᓂᐊᕐᒪᑕ ᓯᕗᓕᐅᖅᑎᖃᕐᓗᓂ 
ᓯᕗᓕᐅᖅᑎ 

ᐊᐱᕆᓚᐅᕋᒃᑯ. 
 
ᑐᑭᓯᔭᒃᑯᑦ ᑕᒪᒃᑯᐊ ᓇᐃᑦᑐᒥᒃ 
ᐃᖅᑲᓇᐃᔭᖃᑦᑕᖅᑐᐃᑦ ᐃᖅᑲᓇᐃᔭᖃᑦᑕᕐᒪᑕ 
ᑕᒪᒃᑯᐊ ᐊᖓᔪᖅᑳᖑᔪᐃᑦ ᑕᐃᒪᓐᓇ 
ᐃᖅᑲᓇᐃᔭᖅᑎᑦᓯᓂ ᐱᔭᕆᐊᑭᓐᓂᖅᓴᐅᖕᒪᑕ 
ᑕᒃᖠᒋᐊᕐᓗᒍᓗ ᐃᖅᑲᓇᐃᔭᓂᐊ. ᕿᓂᕐᓂᕐᒥᒃ 
ᒪᓕᒡᓗᓂ ᐃᖅᑲᓇᐃᔭᖅᑐᕐᓂᐅᓴᖕᒧᑦ ᑕᐃᑯᖓ 
ᐃᓂᒧᑦ. ᑕᐃᒪᓐᓇᐃᓕᐅᖃᑦᑕᕈᓐᓃᕐᒪᑕ. 
 
ᑕᐃᒪᓐᓇᐃᓐᓂᖓᓄ ᑕᐃᒪᐃᓕᓚᐅᕋᒪᓗ ᑕᒪᓐᓇ 
ᐊᖓᔪᖅᑳᓂ ᓯᕗᓕᐅᖅᑎᐅᔪᓂ ᑕᐅᓄᖓ 
ᐊᖓᔪᖅᑳᓄᑦ ᓯᐊᒻᒪᕆᐊᖃᕐᓂᐊᕐᒪᑦ ᑕᒪᓐᓇ. ᑖᒃᑯᐊ 
ᓄᖅᑲᖅᑎᓐᓇᓱᒡᓗᒋᑦ ᑕᐃᒪᓐᓇ ᑲᔪᓯᑦᓯᖃᑦᑕᕐᓂᖅ 
ᑕᒪᒃᑯᓂᖓ ᓇᐃᑦᑐᓂᒃ ᐃᖅᑲᓇᐃᔭᖅᑐᓂᒃ 
ᑎᒃᑯᐊᓪᓚᕆᒡᓗᒋᓪᓘᓐᓃᑦ  
ᐅᕝᕙᓘᓐᓃᑦ ᐃᖅᑲᓇᐃᔮᒃᓴᐃᑦ ᑕᐃᒃᑯᐊ 
ᓴᓇᕝᕕᒋᔭᖏᑦ ᒪᑐᐃᕐᓗᑎᒍ. ᑖᒃᑯᐊᓗ 
ᐃᖅᑲᓇᐃᔭᖅᑏᖑᑦᑎᒻᒪᕆᓪᓗᒋᒃᑕᐅᖅ ᑕᒪᒃᑯᐊᐃ 
ᐃᓚᖏᑦ. 
 
ᑖᓐᓇ ᒥᓂᔅᑕ ᐃᑲᔪᖅᑐᐃᓇᔭᕐᒪᖔᑦ ᑖᒃᑯᐊ 
ᓯᕗᓕᐅᖅᑎᖏᑦ ᑕᐃᒪᓐᓇ ᑎᓕᓯᓂᖃᕋᔭᖅᐸᑕ 
ᑕᒃᑯᐊ ᐅᖃᐅᓯᒃᓴᐅᔪᓐᓇᖁᓗᒍ ᑖᒃᑯᐊ 
ᓯᕗᓕᐅᖅᑎᐅᑎᓪᓗᒋᑦ ᒐᕙᒪᒃᑯᑦ ᐊᔭᐅᕈᑎᖃᕐᓗᒋᑦ 
ᑕᒪᒃᑯᐊ ᐊᖓᔪᖅᑳᕆᔭᐅᔪᐃᑦ ᐱᕙᓪᓕᐊᑎᓪᓗᒋᑦ 
ᐃᖅᑲᓇᐃᔭᖅᑐᖅᓯᐅᕐᓂᕐᒥ ᐊᒻᒪ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᑲᔪᐃᔪᓐᓇᕋᔭᖅᐸᑦᑕᑕᐅᖅ ᑖᒃᑯᓂᖓ 
ᐊᖓᔪᖅᑳᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑕᑉᓱᒥᖓ 
ᐊᐱᖅᑯᑎᖃᕐᒪᑕ ᑖᓐᓇ ᑲᑎᒪᔨᐅᖃᑎᒐ. 
ᒐᕙᒪᐅᑉᓗᑕᐃᓛᒃ ᑕᒪᒃᑯᓂᖓ ᐱᓕᕆᔨᐅᔪᓂᒃ 
ᓄᖅᑲᖅᑎᑕᐅᖃᑦᑕᑐᐃᓐᓇᖅᑐᓂᒃ 
ᓴᓇᓚᐅᐱᓪᓚᑐᐃᓐᓇᖃᑦᑕᖅᑐᓂᒃ 
ᐱᓕᕆᑐᐃᓐᓇᖁᔨᓐᖏᒻᒥᒐᑉᑕ ᑕᐃᒪᓐᓇ. 
ᓴᓇᓚᐅᐱᓪᓚᑐᐃᓐᓇᖃᑦᑕᕐᓂᖅ 
ᐱᐅᖏᓐᓂᖅᑕᖃᕐᒥᖕᒪᑦᑕᐅᖅ 
ᓴᓇᓚᐅᐱᓪᓚᑐᐃᓐᓇᖅᑐᑦ ᐃᓕᑦᓯᕚᓪᓕᖃᑦᑕᕐᒪᑕ 
ᑖᑉᓱᒥᖓ ᓴᓇᓚᐅᐱᓪᓚᒃᑕᒥᓂᒃ 
ᐱᓕᕆᐊᕆᓚᐅᐱᓪᓚᒃᑕᒥᒃ. ᐊᒻᒪ 
ᐱᓕᕆᐊᕆᓚᐅᐱᓪᓚᒃᑎᓪᓗᒋᑦ ᑕᒡᕙᓂ ᓴᓇᔭᒥᓂᒃ 
ᑖᓐᓇ ᓴᓇᔭᒃᓴᖅ ᓴᖅᑭᒃᑕᕌᖓᑦ 
ᐆᒃᑐᕈᓐᓇᖅᓯᖃᑦᑕᕐᒪᔾᔪᒃ ᐊᒻᒪ ᐃᒻᒪᖄ 

ᐃᖅᑲᓇᐃᔮᖅᑖᕆᓗᒍ ᐃᓕᓐᓂᐊᖅᓯᒪᓕᕋᒥᔾᔪᒃ 
ᐱᓕᕆᐊᕆᔮ. ᐃᒻᒪᖄ ᑖᑉᓱᒥᖓ 
ᓴᓇᔭᒃᓴᖅᑖᖏᒃᑲᓗᐊᕈᑎᒃ ᐃᓕᑦᓯᖃᑦᑕᕐᒪᑕ ᖃᓄᖅ 
ᓴᓇᓂᐅᑉ ᒥᒃᓵᓄᑦ, ᑕᒪᓐᓇ ᐱᐅᓂᖅᑕᖃᕋᓗᐊᕐᒥᖕᒪ 
ᑭᓯᐊᓂ ᑕᒪᒃᑯᐊ ᐃᖢᐊᓐᖏᓕᐅᕈᑎᖏᑕ ᓲᖃᐃᒻᒪ 
ᐊᒥᓲᖕᒥᖕᒪᑕ. 
 
ᒐᕙᒪᐅᓪᓗᑕ ᑕᒪᓐᓇ 
ᓴᓇᓚᐅᐱᓪᓚᑐᐃᓐᓇᖃᑦᑕᕐᓂᖅ 
ᒥᒃᖠᒋᐊᑎᑦᑐᒪᒐᑦᑎᒍ ᐃᖅᑲᓇᐃᔭᖅᑎᕗᑦᑕᐅᖅ 
ᑕᐅᕗᖓ ᐊᑕᔪᒥ, ᐊᑕᔪᒥᒃ ᓴᓇᖁᒻᒥᒐᑉᑎᒍ. ᑖᓐᓇ 
ᑐᕌᒐᕆᔭᕗᑦ ᒐᕙᒪᐅᓪᓗᑕ ᑕᒪᑉᑕᓗᒃᑖᖅ  
ᑕᑯᔪᒪᔭᕗᑦ, ᐊᒡᓛᑦ ᑕᐃᒪ ᐱᓕᕆᐊᒃᓴᓄᑦ 
ᑎᒃᑯᐊᖅᑕᐅᔪᖃᖃᑦᑕᖅᓯᒪᕗᖅ ᑕᒪᓐᓇ 
ᐃᖅᑲᓇᐃᔭᑲᐃᓐᓇᖃᑦᑕᑐᐃᓐᓇᕐᓂᖅ 
ᒥᒃᖠᕙᓪᓕᐊᖁᒐᑦᑎᒍ. (ᑐᓵᔨᑎᒍᑦ) ᑕᒪᓐᓇ 
ᒐᕙᒪᐅᓗᑕ ᐱᒻᒪᕆᒋᔭᖓ ᑕᒪᓐᓇ 
ᐃᖅᑲᓇᐃᔭᖅᑎᑦᓯᓂ ᐃᖅᑲᓇᐃᔭᓪᓚᒃᑖᓗᕐᑎᒃ 
ᓴᓇᓗᑎᒃ ᐅᕙᑉᑎᓐᓄᑦ ᑕᒪᒃᑯᐊ ᐊᒥᓲᔪᓐᓃᕐᓗᑎᒃ 
ᓇᐃᑦᑐᒥᒃ ᐃᖅᑲᓇᐃᔭᕆᐊᖃᖅᑐᐃᑦ.  
 
ᑕᒪᓐᓇ ᐱᕙᓪᓕᐊᔭᕗᖏᓛᒃ, ᐃᓱᒪᒋᓗᒍ 
ᖃᖓᓗᒃᑖᖅ ᑕᐃᒪᓐᓇᐃᒃᑐᓂᒃ 
ᐃᖅᑲᓇᐃᔭᖅᑎᖃᖃᑦᑕᕆᐊᖃᕐᓂᐊᖅᑐᒍᑦ ᑭᓯᐊᓂ 
ᑕᒪᒃᑯᐊ ᑕᑯᒋᐊᕆᐊᖃᖅᑕᕗᑦ ᑕᐃᒪᓐᓇ 
ᐃᖅᑲᓇᐃᔭᖅᑐᐃᑦ ᑕᐃᒪᓐᓇ 
ᐃᖅᑲᓇᐃᔭᑎᑖᕆᓪᓚᒃᑖᕐᓗᒋᑦ ᓈᓴᐅᑎᑎᒍᑦ ᑖᓐᓇ 
ᒥᒃᖠᒍᒪᔭᕗᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᕗᑦ 
ᐱᓕᕆᖃᑎᕗᑦ ᑕᐃᒪᓐᓇ ᐱᓕᕆᖃᑎᒋᓂᐊᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ, ᒥᓂᔅᑕ. ᐊᓯᐊᓄᑦ, ᑕᒪᒃᑯᐊ 
ᐃᖅᑲᓇᐃᔭᖅᑐᖅᓯᐅᕐᓂᖅ ᖁᕕᐊᓱᓗᐊᓚᐅᓐᖏᓐᓇᒪ 
ᑖᒃᑯᐊ ᑮᓇᐅᔭᖅᑖᖅᑎᑕᐅᒃᑲᓐᓂᓐᖏᒻᒪᑕ 
ᐃᖅᑲᓇᐃᔭᖅᑐᖅᓯᐅᖅᑏᑦ ᑕᐅᑐᒃᖢᒋᑦ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖅᑐᑦ ᑖᒃᑯᐊ 
ᐃᖅᑲᓇᐃᔭᖅᑐᖅᓯᐅᖅᑐᑦ ᐱᓕᕆᓪᓗᐊᖅᑐᐃᑦ 
ᓴᓇᔭᒃᓴᐃᑦ ᒪᑐᐃᖓᑦᑕᖅᑎᓪᓗᒋᑦ ᐅᑉᓘᑉ ᐃᓗᐊᓂ 
ᐱᓂᒐᓱᒃᖢᒋᑦ ᐃᖅᑲᓇᐃᔭᖅᑎᑖᕋᓱᒡᓗᓂ ᑕᒪᒃᑯᐊ 
ᐅᒥᓱᓐᖑᖅᐸᓪᓕᐊᒻᒪᑕ 2013-14-ᒥ. 
 

ᑕᒪᓐᓇ ᖁᕕᐊᒋᓪᓚᒋᒐᔭᖅᑕᕋ ᐊᕐᕌᒍᑦ ᐊᖏᓂᖅᓴᒥᒃ 
ᑮᓇᐅᔭᕐᒥᑦ ᑖᒃᓱᒧᖓ ᑖᒃᑯᓄᖓ ᑕᕌᖓᔪᐃᑦ 
ᐃᖅᑲᓇᐃᔭᖅᑐᖅᓯᐅᕐᓂᒥᑦ, ᑖᒃᑯᐊ 
ᐃᖅᑲᓇᐃᔭᖅᑎᓂᒃ ᓇᓂᓯᔪᓐᓇᖁᓪᓗᑕ 
ᐃᖅᑲᓇᐃᔭᓐᖏᑦᑐᐃᑦ ᐃᓃᑦ ᑕᐃᒪᐅᑎᓪᓗᒋᑦ. ᑖᓐᓇ 
ᐊᔭᐅᕈᒪᕙᕋ ᒥᓂᔅᑕ ᑕᐃᒪᓐᓇᐃᓕᐅᕋᔭᕐᒪᖔᖅ 
ᐊᕐᕌᒍᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᑦ ᐃᓂᖏᓐᓂ 
ᐃᓪᓕᕆᓯᒪᔪᒍᑦ ᑖᒃᑯᓄᖓ ᓄᑖᓂ ᐊᒻᒪ  
ᐃᓱᒪᒋᔭᖃᕐᒥᔪᒍᑦ ᐱᓕᕆᔨᖃᖅᑐᒍᓂᓛᒃ ᖃᓄᖅ 
ᑕᒪᒃᑯᐊ ᐃᖅᑲᓇᐃᔭᖅᑐᑦ ᒪᑐᐃᕌᖓᑦ ᐊᒻᒪ ᐃᓱᓂᒃ 
ᐃᓄᖕᓂᒃ ᓴᓇᑎᑦᓯᓗᓂ ᑖᓐᓇ ᓇᐃᒡᓕᒋᐊᕆᐊᕐᒪᑕ 
ᐊᑯᓐᓂᕆᔮ. ᑕᒪᓐᓇ ᐱᓕᕆᐊᕆᔭᑉᑕ 
ᐃᓗᐊᓃᓐᓂᐊᕐᒥᔪᖅ ᐊᒻᒪ ᑕᒡᕙᓂ ᐊᕐᕌᒍᑦ 
ᖃᓄᐃᓯᒪᖕᒪᖔᑕ ᐊᕐᕌᒍᑦ ᓂᕆᐅᒋᓛᕆᕙᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᕆᐊᕈᒪᑐᓐᓇᕋᑖᖅᑐᖓ ᐊᕐᕌᓂᓴᐃᑦ 
ᐃᖅᑲᓇᐃᔮᑦ ᐃᖅᑲᓇᐃᔭᓕᖅᑎᑕᖏᑦ 
ᑮᓇᐅᔭᓕᕆᔨᒃᑯᓐᓂ 42-ᖑᓚᐅᕐᒪᑕ ᑲᑎᖦᖢᒋᑦ.  
ᑖᒃᑯᐊ ᐃᖅᑲᓇᐃᔭᖅᑎᑎᒍᑦ ᐊᒻᒪ ᐊᕕᒃᑐᖅᓯᒪᔪᑦ 
ᐊᒻᒪᓗ ᑕᕝᕙᓂ 40-ᖑᒻᒪᑕ ᒪᕐᕉᖕᓂᒃ 
ᐃᓚᓐᖓᖅᓯᒪᖕᒪᑎᒃ. ᑕᐃᒪᓕ ᑖᒃᑯᐊ 
ᐃᖅᑲᓇᐃᔭᕐᓂᕐᓗ ᐊᖏᓪᓕᒋᐊᕐᓂᐊᕋᑦᑎᒍ ᑖᒃᑯᐊ 
ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᐃᖏᓪᓕᒋᐊᕆᐊᖃᕐᓂᐊᕐᒪᑕ, ᐊᒻᒪᓗ 
ᐊᕗᓐᖓᕆᐊᒃᑲᓐᓂᕐᓕᓂ ᐱᑕᖃᖅᑎᓪᓗᓂ 
ᐃᑲᔪᖃᑦᑕᓂᕐᒧᑦ ᐱᓕᕆᕝᕕᖕᓄᑦ ᐊᒥᓲᓂᖅᓴᓂᒃ 
ᐃᓐᓄᒃᓯᒪᓐᖏᓐᓂᖃᐅᖅᑐᖅ.  
 
ᐊᓯᐊᓄᑦ ᓅᓐᓂᐊᓕᕐᒥᒐᒪ, ᑖᒃᑯᐊ 
ᓄᑦᑎᖅᑎᖅᑕᐅᓂᖏᑦ ᐃᖅᑲᓇᐃᔮᑦ. ᑖᓐᓇ 

ᐱᔾᔪᑎᖃᕐᓂᖓ ᑖᔅᓱᒥ ᓄᑦᑎᖅᑎᕆᓂᐅᑉ ᐃᓚᒋᖕᒪᒍ 
ᐃᑲᔪᕋᓱᒡᓗᒋᑦ ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᒃᑲᓐᓂᕐᓗᒋᑦ 
ᐊᑐᖅᓯᒪᓕᖅᑎᖅᑎᒃᑲᓐᓂᕐᓗᒋᓪᓗ ᑕᒪᓐᓇ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐊᕐᕋᒍᑕᒫᖅᓯᐅᑏᑦ 
ᐅᓄᒃᑳᖏᓐᓄᑦ. ᑕᒃᑯᐊ ᓄᒃᑎᖅᑕᐅᓃᑦ ᐃᓄᐃᑦ 
ᐃᓄᖕᓂᒃ ᐃᖅᑲᓇᐃᔭᖅᑎᓄᑦ 
ᖃᔅᓰᓐᓇᑯᓘᖃᑦᑕᖅᓯᒪᖕᒪᑕ ᑕᒫᓂ 
ᐱᖓᓲᓕᖅᑲᖓᓂᖏᓐᓄᑦ. 
 
ᑖᓐᓇ ᑕᕝᕙ ᐊᑐᓕᖁᔨᕗᖔᕈᒪᖕᒥᔪᖓ ᒥᓂᔅᑕᒧᑦ 
ᐊᔭᐅᖅᑐᕐᓗᒍ ᒐᕙᒪᒃᑯᑦ ᐱᒻᒪᕆᐅᓂᖓᓂᒃ ᐃᒪᓐᓇ 
ᐊᓯᖏᓐᓄᑦ ᓄᒃᑎᕆᖃᑦᑕᐃᑲᐃᓐᓇᑦᑕᕐᓂᖅ 
ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐅᒃᐱᕆᔭᖅ. ᑖᒃᑯᐊ 
ᐃᓄᐃᑦ ᐃᓚᐅᔪᑦ ᐊᒥᓲᓂᖅᓴᐅᔭᕆᐊᕐᒪᑕ 
ᐊᕝᕙᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖓᓕᒐ 
ᑭᐅᑎᑦᑐᓐᓇᕈᒃᑯᑦ ᐅᖃᐅᓯᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅ ᑯᓗᓛᖅ. 
 
ᑯᓗᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᖃᑎᒋᑦᑎᐊᒻᒪᕆᒃᑕᕋ ᒪᓕᒐᓕᐅᑏᑦ ᐅᖃᐅᓯᖏᑦ 
ᐃᖅᑲᓇᐃᔮᖏᑦ ᓄᒃᑎᖅᑕᐅᓐᓇᖅ. ᑖᓐᓇ 
ᐊᑐᖃᑦᑕᖅᓯᒪᒐᒪ ᐃᖅᑲᓇᐃᔭᕐᓂᖅ 
ᐃᖅᑲᓇᐃᔭᖅᑎᓄᑦ ᐱᔾᔪᑎᒋᓪᓗᒍ ᓲᖃᐃᒻᒪ ᑕᒪᓐᓇ 
ᐱᕙᓪᓕᐊᓂᕐᒧᑦ ᖁᕝᕙᐸᓪᓕᐊᓂᕐᒧᑦ. ᑖᒃᑯᐊ 
ᐊᓯᐊᓄᑦ ᓄᒃᑎᖅᑎᑲᐃᓐᓇᖃᑦᑕᕐᓂᖅ ᓇᖕᒥᓂᖅ 
ᐃᖅᑲᓇᐃᔭᖅᑎᓂ. ᐃᒪᓐᓇ 
ᑮᓇᐅᔭᖅᑕᖃᖅᑎᑦᑎᓚᐅᕐᒪᑦ ᐃᓕᓐᓂᐊᕈᑎᒃᓴᖏᑦ, 
ᑕᐃᒪᓕ ᐃᖅᑲᓇᐃᔮᒥᑦ ᓴᖅᑭᖅᑐᖃᕐᓂᐊᖅᐸᑦ 
ᐊᑭᑦᑐᕋᐅᑕᐅᓗᓂ ᐱᓕᕆᓯᒪᓂᖃᖅᐸᒌᕐᓗᑎᒃ 
ᐊᔪᓐᖏᔾᔪᑎᖃᖅᐸᒌᕐᓗᑎᒃ. ᐄ, ᐊᖏᖃᑎᒋᔭᕋ.  
 
ᒪᕐᕉᖕᓄᒃ ᐊᔾᔨᒌᖏᑦᑐᑦ ᓄᒃᑎᖅᑎᕆᓂᖅ: ᑖᓐᓇ 
ᐊᑭᑦᑐᕋᐅᑎᓂᒃᑯᑦ ᓄᒃᑎᖅᑎ ᐊᒻᒪ 
ᐊᑭᑦᑐᕋᐅᑎᓂᐅᓐᖏᑦᑐᒃᑯᑦ ᑕᒪᕐᒥᒃ ᑖᒃᑯᐊ 
ᐸᕐᓇᐅᑎᖃᕆᐊᖃᕐᒪᑕ ᐃᓕᓐᓂᐊᕈᑎᒃᓴᖏᓐᓄᑦ. 
ᑕᐃᒪ ᐅᓄᖅᓯᒋᐊᕈᓐᓇᕈᑦᑎᒍ ᐃᓄᐃᑦ ᑖᒃᑯᐊ 

ᐊᓯᐊᓄᑦ ᓄᒃᑎᖅᑕᐅᑲᐃᓐᓇᕐᓗᑎᒃ ᑕᐃᒫᒃ 
ᖁᕝᕙᕆᐊᖅᑎᑦᑎᓂᖅᓴᐅᖃᑦᑕᕋᔭᖅᑐᒍᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 
ᒪᓕᒡᓗᒋᑦ, ᒥᔅᑕ ᒥᑭᓐᖏᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐃᖅᑲᓇᐃᔭᖅᑎᖓᓗᑦ. 
ᐊᐱᖅᑯᑎᓐᓄᐊᑲᐃᓐᓇᕐᓗᖓ ᒪᒃᐱᒐᖅ 39, 
ᐱᔭᒃᓴᐃᑦ ᐸᕐᓇᐅᑎᖏᓐᓂᑦ. ᑖᓐᓇ ᐱᖓᔪᖓᑦ 
ᕿᒥᕐᕈᓂᖅ ᐱᔭᕇᕐᓗᒍ ᐊᓯᔾᔨᕐᓗᒍᑦ ᓄᓇᕗᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᓂ ᐃᒡᓗᖃᖅᑎᓂᐅᑉ 
ᐱᓕᕆᖃᑎᒋᔭᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ.  
ᐃᓱᒪᒐᓗᐊᖅᐳᖓ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᓕᕆᕝᕕᖓᑦ ᓄᑖᒥᒃ ᑕᐅᑐᒐᖃᕋᔭᓐᖑᐊᕋᓗᐊᖅ  
ᐃᓱᒪᒋᓪᓗᒍ ᓄᓇᓖᑦ ᐃᓚᖏᑦ 
ᐃᓐᓄᖃᑦᑕᖅᓯᒪᓐᖏᒻᒪᑕ ᐃᖅᑲᓇᐃᔭᑏᑦ ᐃᒡᓘ 
ᐊᕐᕌᒍᓄ ᑕᓪᓕᒪᐅᓗᐊᖅᑐᓄᑦ. ᑭᓯᐊᓂ 
ᐅᖃᐅᓯᓕᕆᓂᕐᒧᑦ ᐃᓛᑎᒍᑦ ᐃᒡᓗᓕᕆᔨᒃᑯᑦ, 
ᐃᒡᓗᓕᕆᔨᒃᑯᑦ ᐃᒡᓗᑭᒃᓴᖅᑎᓪᓗᒋᑦ ᑖᒃᑯᐊ 
ᐃᓄᖃᓐᖏᑦᑐᖃᐅᖅᑎᓪᓗᒍ ᐃᖅᑲᓇᐃᔭᕐᓂᓪᓗ.  
 
ᑐᑭᓯᓕᐅᑎᔪᓐᓇᖅᑕᕋᖃᐃ ᐊᑕᐅᓯᖅ ᐅᓪᓗᒥ 
ᐊᕙᑎᓕᕆᔨᒃᑯᓐᓄᑦ ᐱᓕᕆᓪᓗᑕ ᐱᓕᒻᒪᒃᓴᕐᓂᕐᒥᒃ 
ᐱᐅᔪᒥᒃ ᐱᑕᖃᕐᒪᑕ ᑲᔪᓯᑦᑎᐊᖅᖢᓂᓗ. ᑖᒃᑯᓄᖓ 
ᐃᖅᑲᓇᐃᔭᕈᓐᓇᑐᐃᓐᓇᕆᐊᓕᖕᓄᑦ ᑭᓯᐊᓂ 
ᐊᒃᓱᕈᕐᓇᖅᑐᒃᑰᕈᑎᒋᖕᒪᒍ ᐃᒡᓗᖃᖅᑎᑦᑎᓂᖅ 
ᐃᖅᑲᓇᐃᔭᖅᑎᓂᒃ. ᑕᐃᒪ ᐃᓄᖃᓐᖏ 
ᐃᖅᑲᓇᐃᔭᖅᑎᓂᒃ ᐃᓐᓄᒃᓯᒪᓐᖏᑦᑐᖃᖅᑐᖅ ᑕᐃᒪ  
ᐃᖅᑲᓇᐃᔭᖅᑐᓕᕆᔨᒃᑯᖅᑲᐃ  
ᐃᒡᓗᓕᕆᔨᕐᔪᐊᒃᑯᓪᓗ ᐋᖅᑭᒋᐊᕆᔪᓐᓇᖅᑐᑦ. ᑖᒃᑯᐊ 
ᐃᓐᓄᖕᓇᓵᖅᓯᒪᔪᓂᒃ ᓲᕐᓗ ᐊᕙᑎᓕᕆᔨᒃᑯᑦ 
ᑐᑭᓕᐅᑎᓗᒋᑦ. ᑕᒪᓐᓇ 
ᐃᓱᒪᒋᖃᓯᐅᔾᔭᐅᓂᐊᖅᐳᖃᐃ ᓴᖅᑭᔮᖅᑎᑦᑎᓕᕈᔅᓯ 
ᐃᖅᑲᓇᐃᔮᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ 
ᐱᓕᕆᕝᕕᒃᐳᑦ ᐱᓕᕆᖃᑎᖃᕐᓂᐊᖅᑐᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᓐᓂ ᐱᓕᕆᖃᑎᒌᒃᓯᒪᖕᒥᔪᒍᑦ 
ᑖᒃᑯᐊ ᐊᑐᐊᒐᖏᓐᓂᒃ ᐃᖅᑲᓇᐃᔭᖅᑎᓂᒃ 
ᐃᒡᓗᖃᖅᑎᑦᑎᓂᖅ, 

ᐃᖅᑲᓇᐃᔭᖅᑎᓄᑦ ᐃᑲᔫᑎᒃᓴᐅᖁᓪᓗᒍ ᐊᒻᒪᓗ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕝᕕᒃ ᓄᑖᖅ 
ᐱᐅᓯᒋᐊᖅᑎᑦᑎᓇᓱᖕᓂᐊᖅᐳᖅ ᐱᕈᖅᑎᒋᐊᕐᓗᒍᓗ 
ᐊᑐᐊᒐᖅ ᐃᖅᑲᓇᐃᔭᖅᑏᑦ 
ᐃᒡᓗᖃᖅᑎᑕᐅᖃᑦᑕᕐᓂᖏᑦ ᐱᓪᓗᒋᑦ ᐃᒃᓯᕙᐅᑖᖅ. 
ᑕᕝᕙᓂ ᐃᒃᓯᕚᖅᖢᖓ ᑐᓵᖃᑦᑕᖅᓯᒪᕗᖓ 
ᓈᒻᒪᒃᓴᖏᓐᓂᐅᔪᒥᒃ ᐊᑲᐅᖏᓕᖅᓱᐊᕈᑕᐅᔪᓂᒃᓗ 
ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᐃᓐᓂᖓᓄᓪᓗ 
ᕿᒥᕐᕈᑦᑎᐊᕐᓗᒍ ᐋᖅᑭᒋᐊᕆᐊᖃᖅᑐᑦ 
ᐋᖅᑭᒐᓱᖕᓂᐊᖅᐸᕗᑦ ᐱᐊᓚᓂᖅᓴᒥᒃ 
ᐊᑑᑎᖃᑦᑎᐊᕐᓂᖅᓴᒥᓪᓗ ᐊᓯᔾᔨᖅᓱᐃᓗᑕ 
ᐃᖏᕐᕋᓂᖃᑦᑎᐊᕐᓂᖅᓴᐅᓕᖁᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᐊᕐᓗᖓ ᐊᐱᖅᑯᑎᒃᑲᓐᓂᓐᓄᑦ ᑕᕝᕙᓂ 
ᒪᒃᐱᒐᕐᒥ ᐸᕐᓇᐅᓪᓗ ᑖᓐᓇ 2019-2020 
ᓯᕗᓪᓕᐅᑎᓂᒃ ᐱᓕᕆᖃᑎᒋᓗᒋᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᑦ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐱᓕᒻᒪᒃᓴᐃᓂᕐᒧᓪᓗ. ᑖᓐᓇ ᐅᖃᓕᓛᕋᒃᑯ 
ᐱᒻᒪᕆᐅᓪᓗᒍ. 
 
ᑐᑭᓕᐅᑎᓪᓗᒍ ᓂᕈᐊᖅᑎᖃᖅᓯᒪᒐᒪ 
ᐃᖅᑲᓇᐃᔮᖅᑖᕋᓱᖃᑦᑕᖅᓯᒪᖕᒪᑦ ᐃᓄᓕᕆᔨᒃᑯᓐᓄᑦ 
ᖃᐅᔨᒪᒐᓗᐊᖅᖢᑎᒃ ᐊᒃᓱᕈᕐᓇᖅᑐᒻᒪᕆᐅᔪᖅ 
ᐃᖅᑲᓇᐃᔮᑦ. ᑭᓯᐊᓂ 
ᐃᖅᑲᓇᐃᔮᖅᑖᕋᓱᖃᑦᑕᖅᓯᒪᖕᒪᑕ ᐃᓄᖕᓂᒃ 
ᐃᑲᔪᕈᒪᓪᓗᑎᒃ ᐃᓅᖃᑎᒥᖕᓂᒃ. ᑭᓯᐊᓂᓕ ᒫᓐᓇ  
ᓵᓚᐅᔾᔪᑕᐅᖃᑦᑕᕐᒪᑦ ᖃᓪᓗᓈᑦ 
ᓄᓇᖓᓐᓂᖔᖃᑦᑕᕐᒪᑦ ᐅᓄᖅᑐᑦ ᐃᖅᑲᓇᐃᔭᖅᑎᑦ.  
 
ᑕᒪᓐᓇᖃᐃ ᐃᓱᒪᒋᔭᐅᖃᓯᐅᔾᔭᐅᓪᓚᑦᑖᕐᓂᐊᖅᐸ 
ᐃᖅᑲᓇᐃᔭᖅᑐᓕᕆᔨᑦ ᐱᓕᕆᕝᕕᖓᑦ ᐃᓱᒪᒋᓪᓗᒍ 
ᑕᒪᒃᑯᐊ ᓄᓇᖃᖃᑕᐅᔪᑦ ᐊᒃᓱᕈᕐᓇᕋᓗᐊᖅᑎᓪᓗᒍ 
ᐃᖅᑲᓇᐃᔮᖅ ᑖᓐᓇ ᑐᑭᓕᐅᑎᔭᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃᓗ ᑕᒪᑐᒥᖓ 
ᐅᖃᐅᓯᖃᕋᕕᑦ. ᑕᒪᓐᓇᐃᓛᒃ 
ᐃᖅᑲᓇᐃᔭᖅᑐᓕᕆᔨᒃᓴᖅᓯᐅᕐᓂᖅ ᐃᓛᒃ 
ᐊᖏᔪᐊᓘᖕᒪᑦ ᐊᒻᒪ ᑕᒪᓐᓇ ᑕᒡᕗᖓ ᓴᓇᔭᒃᓴᒧᑦ 
ᐆᒃᑐᖅᑐᑦ ᑖᑉᓱᒪ ᓴᓇᔭᒃᓴᒧᑦ ᐆᒃᑐᕌᖓᒥᒃ 
ᐊᔪᖏᓐᓂᖏᑦ ᑕᑉᓱᒧᖓ ᓴᓇᔭᒃᓴᒧᑦ 
ᐋᖅᑭᐅᒪᔭᕆᐊᖃᓲᖑᖕᒪᑕ 
ᓇᓪᓕᐅᑎᓯᒪᔭᕆᐊᖃᓲᖑᔭᕆᐊᖃᓲᖑᖕᒪᑕ 
ᐆᒃᑐᖅᑕᒥᓄᑦ. Qualify-ᒋᐊᖃᓲᖑᖕᒥᖕᒪᑕ.  
 
ᑕᒪᓐᓇ ᐱᓕᕆᖃᑎᒋᓗᑎᒍᑦ ᑖᒃᑯᐊ 
ᐊᕕᒃᑐᖅᓯᒪᔪᓂᒃ ᒐᕙᒪᒃᑯᑦ ᐃᓗᐊᓂ 
ᐃᖅᑲᓇᐃᔮᒃᓴᖅᓯᐅᓕᕌᖓᑕ ᑕᒪᓐᓇ 
ᐅᖃᐅᓯᕆᖃᓯᐅᑎᖃᓯᐅᑎᒋᖃᑦᑕᕐᓂᐊᖅᑕᕗᑦ  
ᖃᓄᖅ ᑕᒪᒃᑯᐊ ᐃᓄᐃᑦ ᓯᕗᓪᓕᐅᑎᔪᓐᓇᕐᒪᖔᑕ 
ᐊᒻᒪᓗ ᐃᒻᒪᖄ ᐊᔪᕐᓇᖏᑦᑕᖄᖓᑦ 
ᐃᓕᓐᓂᐊᒃᑲᓐᓂᕆᐊᖃᕐᓂᖏᑦ 
ᐃᓕᓐᓂᐊᖅᑎᑕᐅᓗᑎᒃ ᖃᓄᖅ 
ᐱᓕᕆᖃᑦᑕᕋᔭᕐᒪᖔᑕ.  
 
ᑕᒪᒃᑯᐊ ᐱᓕᕆᐊᕆᓂᐊᖅᑕᕗᑦ, ᑕᒪᒃᑯᐊ 
ᐊᔪᕐᓇᖏᑦᑕᕌᖓᑦ ᐃᓄᐃᑦ ᐊᔪᖏᓐᓂᖏᑦ 
ᒪᓕᒃᖢᒋᑦ ᓈᒻᒪᔭᕌᖓᑕ ᑖᒃᑯᓄᖓ 
ᕿᒥᕐᕈᔭᐅᔭᕆᐊᖃᕐᓂᖏᑦ ᐱᓪᓚᑦᑖᖑᖕᒪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑕᐅᖏᑦᑐᖅ, ᐅᖃᐅᓯᑐᐃᓐᓇᖅ. 
(ᑐᓵᔨᑎᒎᕈᓐᓃᖅᑐᖅ) ᖃᑉᓗᓈᑦ ᓄᓈᓐᓂᖔᖅᑐᑦ  
ᐃᖅᑲᓇᐃᔭᕆᐊᖅᑐᖅᑐᑦ ᑕᒪᒃᑯᓂᖓ ᐃᓄᓕᕆᔪᓂᑦ 
ᖁᕕᐊᓇᓗᐊᖏᑦᑐᓂᑦ ᐅᕐᓂᒍᑎᔭᕆᐊᖃᔪᖕᒪᑕ 
ᑭᓯᐊᓂ ᑖᒻᓇ ᖃᑉᓗᓈᖑᔪᖅ ᓄᓇᓕᖕᒥᒃ 
ᖃᐅᔨᒫᓂᖏᓐᓇᒥ ᓇᔫᑎᓕᓵᕋᒥ ᑭᑐᓗ ᓇᓂ 
ᐅᕙᒍᖃᕐᒪᖔᑕ. 
 
ᑐᐊᕕᕐᓇᖅᑑᑎᓪᓗᒍ ᓄᓇᓕᖕᒥᐅᑕᐅᔪᒥᒃ ᑭᓯᐊᓂ 
ᐃᑲᔪᖅᑕᐅᑉᓗᓂ ᐅᕐᓂᒍᓂᐊᑎᐊᓪᓚᖕᓇᔪᖕᒪᑦ, ᑖᓐᓇ 
ᐅᖃᐅᓯᒃᓴᑐᐃᓐᓇᖅ ᑕᒡᕘᓇ ᐃᓄᐃᑦ 
ᓄᓇᓕᖕᒥᐅᑕᐅᔪᐃᑦ ᐅᑯᐊ ᐅᕙᓂ ᐃᒡᓗᓖᑦ, ᒫᓂ 
ᓄᓇᓕᖕᒦᑦᑐᑦ ᑕᒡᕙ 

ᐊᔪᖏᓐᓂᖏᑦᑕᐅᖅ. 
ᑐᐊᕕᕐᓇᖅᑐᓕᕆᑦᑕᕆᐊᖃᕌᖓᑕ 
ᐃᓱᒪᒋᔭᐅᒃᑲᓐᓂᖁᑉᓗᒍ. ᐅᖃᐅᓯᕆᒥᐊᖅᐸᕋ. 
 
ᐅᖃᐅᓯᒃᓴᑐᐃᓐᓇᖅ ᐊᐱᖅᑯᑕᐅᖏᑦᑐᖅ.  ᒪ’ᓇ, 
ᐃᑭᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) 
ᐊᐱᖅᑯᑎᒃᓴᖃᓗᐊᖏᑦᑐᖓ.  
 
ᑕᐃᒪᓕ ᑕᑯᒍᑦᑎᒍᑦ ᓄᑖᖅ ᐱᓕᕆᕕᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᓱᒪᒋᑐᐃᓐᓇᖅᑕᕋ 
ᑭᖑᒧᑦ ᑕᑯᓇᓱᖕᓂᐅᖕᒪᑦ ᑕᐃᒃᑯᐊ 
ᐱᑐᖃᐅᓚᐅᖅᓯᒪᔪᑦ ᐃᖅᑲᓇᐃᔭᖅᑎᓕᕆᔩᑦ 
ᑮᓇᐅᔭᓕᕆᔨᒃᑯᓐᓄᑦ ᓄᒃᑎᖅᑕᐅᑎᓪᓗᒋᑦ ᑕᐃᖕᓇ 
ᐃᓕᔾᔪᑎᒋᓇᓱᒃᓗᒍ ᐊᑐᓚᐅᖅᑐᖅ. ᑐᑭᓯᐅᒪᒐᒪ 
ᑖᒃᑯᐊ ᓄᑖᑦ ᐃᖅᑲᓇᐃᔭᖅᑎᓕᕆᔩᑦ ᐱᓕᕆᕕᖓᑦ 
ᐱᐅᓂᖅᓴᐅᔪᒥᒃ ᐊᐅᓚᑕᐅᓂᐊᖅᐸᑦ 
ᖁᑦᑎᖕᓂᖅᓴᐅᓗᓂᓗ ᐊᖏᓂᖅᓴᐅᓗᓂ ᐱᑐᖃᕐᓂᒃ. 
 
ᑖᒃᑯᐊ ᓴᓂᕇᒃᑎᓪᓗᒋᑦ ᑕᐃᖕᓇ ᐱᑐᖃᖅ 
ᐃᖅᑲᓇᐃᔭᖅᑎᓕᕆᔨᒃᑯᑦ ᐊᒻᒪᓗ ᐅᓇ ᓄᑖᖅ  
ᖃᓄᖅ ᓇᐅᒃᑯᒃᑭᐊᖅ ᐊᔾᔨᒌᖏᓐᓂᖃᖅᐸ 
ᐱᓪᓗᐊᑕᐅᓂᖏᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑯᓗᓛ 
ᑭᐅᑎᑦᑐᓐᓇᕈᒃᑯ ᐃᓗᓕᑯᓘᔭᖏᓐᓂᒃ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᑯᓗᓛᖅ. 
 
ᑯᓗᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᖅᑯᑎᖕᓄᑦ. ᐅᕙᓃᓯᒪᓕᕋᒪ 
ᐊᑯᓂᑲᓪᓚᒃ ᑕᐃᖕᓇ ᖃᐅᔨᒪᓚᐅᖅᓯᒪᒐᒃᑯ 
ᐱᑐᖃᐅᔪᖅ ᐃᖅᑲᓇᐃᔭᖅᑎᓕᕆᔨᒃᑯᑦ ᐊᒻᒪ ᓄᑖᖅ 
ᑖᓐᓇ ᓴᖅᑭᑉᐸᓪᓕᐊᔪᖅ. ᐊᔾᔨᒌᖏᓐᓂᖓ ᑕᑯᓯᒪᔭᕋ 
ᐅᕙᓂ ᐃᖅᑲᓇᐃᔭᓕᖅᖢᖓ, ᐊᖏᒡᓕᕚᓪᓕᕐᓂᖓ 
ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐃᓄᐃᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 
ᑕᐃᑲᓃᓚᐅᖏᒻᒪᑦ ᑕᐅᑐᒐᕆᓪᓚᑦᑖᕐᓗᒍ. ᑕᐃᒫᒃ 
ᐊᖓᔪᖅᑳᖑᔪᒥᒃ ᓇᐅᑦᑎᖅᓱᖅᑎᐅᓂᐊᖅᑐᒥᒃ 
ᐊᕕᒃᑐᖅᓯᒪᔪᓂ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᐊᑕᐅᓯᑐᐃᓐᓇᕐᒥᒃ ᐱᖃᕈᓐᓃᕐᓗᓂ 
ᑐᖅᑲᖅᑕᕐᕕᖕᒥᓗ ᐊᕕᒃᑐᖅᓯᒪᔪᓂᓗ ᑎᑎᕋᕐᕕᖕᓂᓗ 
ᐊᑐᓂᑦ.  
 
ᐊᒻᒪᓗ ᐊᓯᐊ ᖁᕕᐊᓇᕐᒥᔪᖅᑕᐅᖅ ᓄᑖᒥᒃ 
ᐃᖅᑲᓇᐃᔭᖅᑎᓕᕆᔨᒃᑯᑦ ᓄᑖᒥᒃ ᓯᕗᒧᐊᖃᑎᒌᑦ 
ᑖᒃᑯᐊ ᓯᕗᓕᖅᑎᓂᒃ ᒐᕙᒪᐅᖃᑎᒥᓂᒃ 
ᓇᐅᑦᑎᖅᓱᖅᑎᐅᓗᑎᒃ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ 
ᓴᓂᓕᕇᒃᓗᑎᒃ ᐃᖅᑲᓇᐃᔭᓕᖅᑎᑦᑎᔨᓂᒃ ᑖᒃᑯᐊ  
ᐱᓕᕆᕝᕕᓕᒫᑦ ᑐᖅᑲᖅᑕᕐᕕᖏᑦ ᕿᓚᒻᒥᐅᓂᖅᓴᒃᑯᑦ 
ᓯᕕᑭᓐᓂᖅᓴᒃᑯᓪᓗ ᐸᕐᓇᐅᑎᖏᑦ 
ᐱᓕᕆᔨᐅᖃᑎᒥᖕᓂᒃ ᐃᖅᑲᓇᐃᔭᓕᖅᑎᑦᑎᓂᕐᒧᑦ 
ᐃᖅᑲᓇᐃᔭᕐᕕᖓᓐᓂ. 
 
ᑕᐃᒪ ᐃᖅᑲᐅᒪᖕᒥᒍᕕᑦᑕᐅᖅ 2015-ᖑᑎᓪᓗᒍ 
ᐊᖏᖃᑎᒌᖕᓂᖅᑕᖃᓚᐅᖅᓯᒪᖕᒪᑦ ᑲᓇᑕᐅᑉ 
ᒐᕙᒪᒃᑯᖏᑎᒍᑦ ᑐᓐᖓᕕᒃᑯᓪᓗ $50 ᒥᓕᐊᓪᓗ 
ᑕᐃᑲᖓᑦ ᓄᓇᕗᑦ ᒐᕙᒪᒃᑯᓐᓄᐊᓚᐅᖅ 
ᓯᕗᒧᐊᖃᑎᒌᑦ ᑲᔪᓯᑦᑎᐊᕈᓐᓇᓚᐅᕐᒪᑦ $16  
ᒥᓕᐊᓂᒃ ᑎᒍᓯᔪᓐᓇᖅᖢᓂ ᑕᐃᑲᓂ ᑮᓇᐅᔭᓂᒃ 
ᐊᑭᓕᔾᔪᑕᐅᓚᐅᖅᑐᓂᒃ ᓴᖅᑭᑦᑎᔾᔪᑕᐅᓗᑎᒃ  
ᑕᓪᓕᒪᓂᒃ ᐱᓕᕆᐊᓂᒃ. ᓯᕗᓕᖅᑎᒃᓴᓄᑦ 
ᓯᕗᓕᖅᑎᐅᓂᖅ ᐊᑐᐊᒐᓕᕆᓂᖅ 
ᐸᐃᑉᐹᖅᑖᕆᐊᖅᑐᕐᓗᑎᒃ ᐱᓕᒻᒪᒃᓴᒃᑲᓐᓂᖁᓪᓗᒋᑦ.  
 
ᐃᖅᑲᓇᐃᔮᒧᑦ ᐱᕈᖅᐸᓪᓕᐊᑎᑦᑎᓂᕐᒧᑦ ᑕᒪᒃᑯᐊ 
ᐃᖅᑲᓇᐃᔭᑲᐃᓐᓇᖅᑐᑦ 
ᓯᕗᓪᓕᐅᔾᔭᐅᖃᑦᑕᕐᓂᐊᖅᑐᑦ ᐃᖅᑲᓇᐃᔮᑦ 
ᐃᖅᑲᓇᐃᔭᐃᓐᓇᖅᑐᓂᒃ ᑖᒃᑯᐊ ᓄᑖᖑᖕᒪᑕ 

ᐱᓕᕆᐊᑦ, ᓄᑖᓪᓗ ᐃᓯᕐᓂᖅ ᐊᔾᔨᒋᖏᑕᒻᒪᕆᖏᑦ 
ᑕᐃᒃᑯᐊ ᐱᑐᖃᕐᓂᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᒫᓐᓇ ᑕᐃᒪ 
ᑕᑯᔪᒪᓕᕆᕗᖓ ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖅᑐᓕᕆᔨᒋᓚᐅᖅᑕᖓᑦ. ᑖᓐᓇ ᓄᑖᖅ 
ᒥᓂᔅᑕᖃᓕᖅᖢᑎᒃᓗ ᐃᖅᑲᓇᐃᔭᖅᑎᖏᓪᓗ 
ᐃᓚᖏᑦ ᐊᕕᒃᑕᐅᓪᓗᑎᒃ. . . .  
 
ᐅᓪᓗᒥ ᑕᐃᒪ ᐱᓕᕆᐊᖑᖅᑎᑕᐅᓯᒪᔪᑦ ᐊᒻᒪᓗ 
ᓴᓇᕐᕈᑎᖏᑦ ᓄᑖᒧᑦ ᖃᓄᑎᒋ 
ᐊᔾᔨᒌᖏᑎᒋᓚᐅᖅᐹ? ᑐᑭᓯᐊᓂᖏᓐᓇᒪ 
ᐊᔾᔨᒌᖏᓐᓂᕆᓂᐊᖅᑕᖏᓐᓂᒃ. ᓲᕐᓗ ᑕᐃᒃᑯᐊ 
ᐊᓯᖏᑦ ᒐᕙᒪᓕᕆᔨᒃᑯᓐᓂᖔᖅᑐᑦ 
ᑕᕝᕗᖓᖅᑕᐅᓪᓗᑎᒃ ᐊᑕᐅᓯᕐᒧᐊᖅᑕᐅᓪᓗᑎᒡᓗ  
ᐊᓯᖏᑦᑎᒍᑦ ᓇᐅᒃᑯᑦ ᐊᔾᔨᒌᖏᓐᓂᖃᕐᓂᐊᖅᐸᑦ? 
ᓄᑕᐅᖏᑦᑐᖅ ᑕᑯᓐᓇᕈᑦᑎᒍᑦ ᐊᒻᒪᓗ 
ᓄᑖᖑᓂᐊᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑯᓕᓛᖅ ᑖᓐᓇ 
ᐃᓱᓕᑎᑦᑎᑲᐃᓐᓇᕐᓚᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᑯᓗᓛᖅ. 
 
ᑯᓗᓛᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᑦᑎᐊᕈᒪ ᑕᐃᓐᓇ ᒫᓐᓇ ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖅᑐᓕᕆᔨᒋᓚᐅᖅᑕᖓᑦ ᐊᒻᒪᓗ 
ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑐᓕᕆᔨᒃᑯᑦ. 

ᒫᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖃᒃᑲᓐᓂᕐᒪᑕ ᑖᓐᓇ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᐅᑉ ᑐᖏᓕᖓᓂᒃ 
ᐊᑕᐅᓯᕐᒥᑦ ᐱᖃᕐᓂᐊᖅᑐᑦ. 
 
ᐊᒻᒪ ᒪᕐᕉᓂᐊᖅᑑᒃ ᒥᓂᔅᑕᐅᑉ ᑐᖏᓕᖏᑦᑕ 
ᐃᑲᔪᖅᑎᖏᑦ. ᐃᓚᖓᑦ ᐊᑕᐅᓯᖅ ᐊᐅᓚᑕᐅᔪᓄᑦ 
ᒥᓂᔅᑕᐅᑉ ᐃᑲᔪᖅᑎᒋᓂᐊᖅᑕᖓ ᐊᒻᒪ ᐱᖃᑖ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪ ᐱᓕᕆᕕᐅᑉ 
ᐊᐅᓚᓂᖓᓄᑦ. ᑕᐃᓐᓇ ᐃᑲᔪᖅᑎᒋᔭᐅᔪᖅ 
ᒥᓂᔅᑕᐅᑉ ᑐᖏᓕᖓᓄᑦ, ᐸᕐᓇᐅᑏᑦ 
ᑐᑭᒧᐊᒃᑎᑕᐅᓂᖏᓐᓄᑦ ᓯᕗᒧᐊᖃᑎᒌᖕᓂᕐᒥᒃ 
ᑲᔪᓯᑎᑦᑎᓂᐊᖅᑐᖅ ᐱᓕᒻᒪᒃᓴᐃᓂᕐᒥᑦ ᐊᒻᒪᓗ 
ᐊᑐᐊᒐᓕᕆᓂᕐᒥᒃ. 
 
ᐊᑐᐊᒐᓕᕆᔩᑦ ᑖᓐᓇ  
ᑐᓐᖓᕕᒋᔭᐅᓪᓚᕆᒃᑐᖅ ᐃᖅᑲᓇᐃᔭᖅᑐᓕᕆᔨᓄᑦ.  
ᐅᖃᓕᒫᒐᐃᑦ ᐊᑐᐊᒐᐃᑦ ᑲᒪᒋᓂᐊᕐᒪᒋᑦ ᐃᓄᖕᓄᓪᓗ 
ᓵᖓᓂᖅᓴᐅᓗᑎᒃ, ᐃᓛᒃ ᓯᕗᓪᓕᐅᔾᔨᓯᒪᓗᑎᒃ. 
 
ᐃᖅᑲᓇᐃᔭᖅᑐᓕᕆᓂᖅ ᒫᓐᓇ ᐅᖃᖅᑲᐅᒐᒪ 
ᐊᑕᐅᓯᕐᒥᒃ ᐊᐅᓚᑦᑎᔨᖃᕐᒪᑕ ᒪᕐᕉᓂᐊᓕᖅᑑᒃ, 
ᐊᕕᒃᑐᖅᓯᒪᔪᓂᓗ ᐊᒻᒪᓗ ᐃᓚᖓᑦ ᑐᑦᑕᕐᕕᖕᒥ. 
ᐃᖅᑲᓇᐃᔭᖅᑐᓕᕆᔨ ᑕᐃᖕᓇ. 
 
ᐃᖅᑲᓇᐃᔭᖅᑐᓕᕆᔩᑦ ᐱᓕᕆᕕᖓᑦ ᑲᒪᔪᑦ ᐃᒻᒥᒧᑦ 
ᐊᒡᕕᐊᕈᑎᖃᕐᓂᕐᒥᑦ ᐊᐅᓚᑦᑎᔪᓐᓇᕐᓂᕐᒥᒃ ᐊᒻᒪᓗ 
ᑲᑐᔾᔨᖃᑎᒌᑦ, ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 
ᐋᔩᖅᑎᐅᓂᐊᖅᑐᑦ, ᐃᖅᑲᓇᐃᔭᖅᑏᑦ 
ᐃᓕᓐᓂᐊᖅᑎᑕᐅᓂᖏᑦ ᐊᒻᒪᓗ ᐃᖅᑲᓇᐃᔮᓕᒫᑦ 
ᖃᐅᔨᓴᕐᓗᒋᑦ.  
 
2019-2020-ᒧᑦ ᑕᑯᒍᕕᑦ ᐋᖅᑭᒃᓯᓂᐊᖅᑐᒍᑦ 
ᐃᖅᑲᓇᐃᔭᕐᕕᑦᑎᐊᕙᐅᓇᔭᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓇᐃᒡᓕᑎᓪᓗᒋᑦ ᑖᒃᑯᐊ ᐅᓂᒃᑲᐅᓯᕆᒐᕕᒋᑦ ᐊᒻᒪᓗ 

ᑐᑭᓯᓇᓱᒃᖢᒋᑦ ᐊᔾᔨᒌᖏᓐᓂᖏᑦ. 
 
ᑖᒃᑯᐊ ᐃᖅᑲᓇᐃᔭᖅᑐᓕᕆᔩᑦ ᓄᑖᑦ ᐊᒻᒪᓗ 
ᐃᖅᑲᓇᐃᔮᑦ 2016-17 620-ᖑᓚᐅᖅᓯᒪᖕᒪᑕ 213 
ᐃᓐᓄᒃᑕᐅᓯᒪᓪᓗᑎᒃ ᐊᕐᕌᒍᖅ ᐅᖓᓕᐊᓂ 400-
ᖏᓐᓃᖤᕐᒪᑕ. ᐊᕐᕌᒍᒃ ᒪᕐᕉᒃ ᑕᒫᓂ 500ᓂᒃ 
ᐃᖅᑲᓇᐃᔮᓂᒃ ᓴᖅᑭᑦᑐᖃᓚᐅᖅᑐᖅ ᖃᓄᖅ 
ᐋᖅᑭᒃᓯᓯᒪᓂᐊᖅᐱᓯ ᖃᔅᓯᐅᓂᐊᕐᒪᖔᑦ 
ᐃᖅᑲᓇᐃᔮᒃᓴᐃᑦ ᓄᐃᓐᓂᐊᖅᑐᑦ ᑕᒪᑐᒪᓂ ᐊᕐᕌᒍᒥ 
ᐊᒡᒋᖅᑐᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ ᑐᕌᒐᖃᖏᑦᑐᒍᑦ 
ᖃᔅᓯᐅᓂᐊᕐᒪᖔᖏᓐᓂᒃ ᐋᖅᑭᒃᓯᓯᒪᖏᑦᑐᒍᑦ. 
ᐱᓕᕆᕕᒃᐳᑦ ᐃᒪᐃᑦᑐᓂᒃ ᑕᑯᔪᒪᖕᒪᑕ 
ᕿᓚᒻᒥᐅᓂᖅᓴᖅ ᓲᕐᓗ 
ᑲᔪᖏᖅᓴᐅᑎᑎᒎᖅᑎᑕᐅᒃᐸᑦ ᐃᖅᑲᓇᐃᔮᖅ 
ᐃᓐᓄᒃᑕᐅᓴᕋᐃᓐᓂᖅᑎᓐᓇᓱᒍᒪᓂᐊᖅᑕᕗᑦ. 
ᑕᖅᑲᐅᖓᖅᓯᒍᑦᑕ  
ᐃᖅᑲᓇᐃᔮᒥᒃ ᒪᑐᕕᖓ ᖃᐅᔨᒪᓗᒍ ᖃᖓ 
ᐊᐱᖅᓱᖅᑕᐅᓂᐊᕐᒪᖔᑦ ᖃᖓᓗ 
ᐃᓐᓄᒃᑕᐅᓂᐊᕐᒪᖔᑦ. ᑕᒪᓐᓇ ᐊᑯᓂᐅᓗᐊᖃᑦᑕᕐᒪᑦ 
ᕿᓚᒻᒥᐅᓂᖅᓴ ᐃᓐᓄᐃᖃᑦᑕᕐᓂᐊᓕᖅᑐᒍᑦ. ᑖᓐᓇ  
ᐃᑲᔪᖅᑎᒐ ᖃᐅᔨᒪᑦᑎᐊᕐᒪᑦ ᐊᑯᓂᐊᓘᖃᑦᑕᕐᒪᑦ 
ᐃᓐᓄᐃᓇᓱᒃᖢᓂ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᒃᓴᓂᒃ. ᑕᐃᒪᐃᓕᖓᕗᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐊᒻᒪᓗ 
ᑖᒃᑯᐊ ᒪᒃᐱᖅᑐᒐᖅ 22 
ᐊᔪᐃᓐᓈᕆᔭᐅᓂᐊᖅᑎᓪᓗᒋᑦ ᐃᖅᑲᓇᐃᔭᒃᓴᖅ 
ᑕᖅᑲᐅᖓᖅᑕᐅᓚᐅᑎᓪᓗᒍ ᑐᑭᓯᐅᒪᓂᕋ ᒪᓕᒃᖢᒍ, 

ᑖᓐᓇ ᐱᕐᔪᐊᕆᔭᐅᔪᖅ 14-ᓂᒃ ᐅᓪᓗᓂᒃ 
ᐃᖅᑲᓇᐃᔭᕐᓇ 9 ᐅᓪᓗᖏᓐᓂ ᖃᐅᔨᒃᑲᐃᓇᔭᖅᐳ 
ᐊᒻᒪᓗ ᑖᓐᓇ ᒪᑐᓴᕋᐃᓂᖅᓴᐅᓂᐊᓕᖅᖢᓂᓗ 
ᐃᖅᑲᓇᐃᔮᖅ ᑕᖅᑲᐅᓐᖓᖅᑕᐅᓚᐅᖅᑐᖅ. 
ᑖᓐᓇᖃᐃ ᓇᐃᓪᓕᒋᐊᖅᑕᐅᔪᓐᓇᖅᐳ ᓲᕐᓗ 
ᐊᔪᐃᓐᓇᖃᕈᒪᔪᖅᑕᖃᕐᓂᖅᐸᑦ 14 ᐅᓪᓗᑦ 
ᐃᖅᑲᓇᐃᔭᕐᒧᑦ ᐋᖅᑭᓯᒪᔫᒐᓗᐊᖅ 
ᐱᓇᓱᐊᕈᓯᒧᖅᑲᐃ ᐋᖅᑭᑦᑕᐅᔪᓐᓇᖅᐳ 
ᐋᔨᕈᑎᖃᖅᑎᓪᓗᒋᑦ ᑕᐃᒃᑯᓂᖓ ᐊᖏᕈᑎᓂᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒐᒪ ᐅᐊᑦᑎᐊᕈ 
ᓇᐃᒡᓕᑎᒃᑲᓐᓂᕋᓱᒃᑕᕗᑦ ᐃᖅᑲᓇᐃᔮᑦ  
ᑕᖅᑲᐅᖓᖅᑕᐅᓚᐅᖅᑎᓪᓗᒍ ᐊᒻᒪᓗ 
ᐃᓐᓄᒃᑕᐅᑎᓪᓗᒍ. ᑕᒪᓐᓇ ᓂᓪᓕᐅᑎᒋᔭᐃᑦ 
ᐃᓱᒪᒋᖃᓯᐅᑎᒋᓯᒪᔭᕗᑦ.  
 
ᐃᓚᖏᑦ ᑕᐃᒃᑯᐊ ᐱᕙᓪᓕᐊᔾᔪᓰᑦ ᐋᖅᑭᑎᓪᓗᒍ 
ᓲᕐᓗ ᒪᑯᐊ ᐅᖄᓚᐅᑎᕋᓛᓪᓗ 
ᑕᐃᒪᐃᑦᑐᖅᑕᖃᓚᐅᖅᓯᒪᓐᖏᒻᒪᑦ ᒫᓐᓇᓕ 
ᐃᕐᖐᓐᓇᖅ ᖃᐅᔨᒃᑲᐃᔪᓐᓇᖅᓯᓕᕋᑦᑕ  
ᐅᖃᓪᓚᖃᑎᒌᓯᑲᐅᑎᒋᔪᓐᓇᖅᖢᑎᒃᑯᓪᓗ ᐊᒻᒪᓗ 
ᒐᕙᒪᒃᑯᓐᓂ ᑭᒡᒐᑐᖅᑐᐃᔪᐃᑦ. ᑕᒪᒃᑯᐊ ᓄᑖᑦ 
ᓴᖅᑭᐸᓪᓕᐊᓕᖅᑎᓪᓗᒋᑦ ᑐᓴᐅᒪᖃᑎᒌᖕᓂᖅ 
ᐱᐅᓂᖅᓴᐅᓕᖅᑎᓪᓗᒍ.  
 
ᐊᔪᐃᓐᓈᖃᕐᓂᖅ ᑭᐅᕝᕕᖃᑦᑎᐊᕈᓐᓇᕐᒪᓇᕋᔭᖅᑐᒍᑦ. 
ᐄ, ᑕᒪᓐᓇ ᐃᓚᖓ ᐋᖅᑭᒋᐊᕈᒥᓇᖅᑐᖅ 
ᐅᓄᕈᓐᓃᖅᐹᓪᓕᕈᓐᓇᕐᓂᐊᕐᒪᑕ ᐃᖅᑲᓇᐃᔮᖅ 
ᑕᐃᓐᓇ ᓂᕈᐊᖅᑕᐅᔪᖅ 
ᐃᓕᑲᐅᑎᒋᓂᖅᓴᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 



ᓈᑦᓰᓐᖑᔭᓛᕐᓂᐊᖅ, ᒫᑦᓯ 9, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 
ᓯᕗᓪᓕᐅᔾᔭᐅᓯᒪᔪᖅ ᑕᒪᑐᒪᓂ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᕈᑎᑦ ᐃᓄᐃᓪᓗ 
ᐃᖅᑲᓇᐃᔭᖅᑎᑕᐅᓂᖏᑦ 
ᖁᕝᕙᓯᖕᓂᖅᐹᖑᑎᑕᐅᓂᐊᖅᖢᓂ. 
ᓇᓗᓇᐃᖅᓯᕕᐅᔪᒪᔪᖓ ᓯᐊᒻᒪᒃᑎᖅᑕᐅᓯᒪᔪᑦ 
ᐊᒻᒪᓗ ᓯᐊᒻᒪᑦᑎᖅᑕᐅᓯᒪᓐᖏᑦᑐᑦ 
ᐅᖃᐅᓯᕆᔭᐅᖃᓯᐅᔾᔭᐅᓂᐊᕐᒪᖔᖏᓐᓂᒃ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 
ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 
ᓴᖅᑭᑦᑎᖃᑦᑕᖅᓯᒪᖕᒪᑦ ᐅᕙᓂ ᑲᑎᒪᕐᔪᐊᕐᕕᖕᒥ 
ᐊᓯᐊᓂᓘᓐᓃᑦ ᐱᒋᐊᕋᑦᑕ ᑕᒪᓐᓇᐅᓚᐅᖅᓯᒪᖕᒪᑦ 
ᑕᐃᔅᓱᒪᓂ ᓯᐊᒻᒪᑦᑎᖅᑕᐅᓚᐅᖅᓯᒪᖕᒪᑕ ᐃᓚᖏᑦ 
ᒐᕙᒪᒃᑯᑦ ᐱᓕᕆᕝᕕᖏᑦ, 
ᐊᐱᖅᑯᑎᒋᖃᑦᑕᖅᓯᒪᒐᓐᓂ. ᑕᒪᓐᓇ 
ᕿᒥᕐᕈᓇᖃᓯᐅᑎᓂᐊᖅᑕᕗᑦ. ᐄ, 
ᐃᓚᒋᔭᐅᖃᑕᐅᓂᐊᖅᑐᖅ ᑖᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ , ᐃᒃᕼᐃᕙᐅᑖᖅ. ᐄ ᒥᓂᔅᑕ ᒪ’ᓇ 
ᑕᒪᓐᓇ ᐃᓚᒋᔭᐅᓂᐊᕐᓂᖅᐸᑦ ᖁᕕᐊᓇᑯᓂ 
ᑕᑯᔭᐅᑦᓯᐊᓂᐊᕐᓂᖅᐸᑦ ᒪ’ᓈᖅᐸᒌᖅᐸᕋ.  
 
ᑭᖑᓪᓕᖅᐹᓂ ᐅᓇ ᐊᐱᖅᑯᑎᒋᓕᖅᖢᒍ, (ᑐᓵᔨᑎᒍᑦ) 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 
ᐃᓕᓐᓂᐊᖅᑐᓕᕆᔨᒃᑯᑦ, ᖁᓪᓕᒃᑯᑦ ᐊᒻᒪᓗ ᐃᓚᖏᑦ 
ᒪᓕᒐᓕᐅᕐᕕᖕᒦᑦᑐᖅ ᓇᖕᒥᓂᖅ 
ᐱᔪᓐᓇᕐᓂᖅᑖᖅᑎᑕᐅᓯᒪᖕᒪᑕ 
ᐃᖅᑲᓇᐃᔭᖅᑎᑖᕈᓐᓇᖅᖢᑎᒃ ᐊᒻᒪᓗ ᐃᓚᖏᑦ 
ᑕᐃᒃᑯᐊ ᓲᕐᓗ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ, ᓄᓇᕗᑦ 
ᓯᓚᑦᑐᖅᓴᕐᕕᓪᓗ ᓇᖕᒥᓂᖅ 
ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᔪᒪᖕᒪᑕ.  
 
ᑕᐃᒃᑯᐊ ᐊᖏᖅᑕᐅᓂᖅᐸᑕᓘᓐᓃᑦ 
ᐱᓐᖑᖅᑎᑕᐅᓂᐊᖅᐸᑕᓘᓐᓃᑦ ᓲᕐᓗ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᓯᓚᑦᑐᓴᕐᕕᒃᑯᓐᓄᑦ, ᑭᓇ 
ᐃᓱᓕᐅᖅᑎᐅᓂᐊᖅᐸ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᔾᔪᓯᖏᑦ 
ᑕᐃᑲᓃᖏᓐᓇᕐᓂᐊᕐᒪᖔᖏᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᐊᓄᑦ 
ᐃᓕᔭᐅᓯᒪᐃᓐᓇᕐᓂᐊᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᖃᑎᒌᖕᓂᕐᒧᑦ 
ᐊᖏᕈᑎᓂᒃ ᐋᖅᑭᒃᓱᐃᔭᕆᐊᖃᕋᔭᖅᑐᒍᑦ ᑭᓯᐊᓂ 
ᐃᓱᒪᓕᐅᖅᑎᐅᓇᔭᖅᑐᑦ ᑖᒃᑯᐊ ᒥᓂᔅᑕᐃᑦ 
ᑲᑎᒪᔨᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᖅᑲᓇᐃᔭᖅᑐᓕᕆᔨᕐᓂᕐᒧᑦ ᐊᐅᓚᔾᔪᑏᑦ, 
ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ 
ᓂᕈᐊᕈᑕᐅᓂᐊᖅᑐᑦ $16,140,000 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ 
D-5, ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᖅ 
ᑲᑎᓕᒫᕐᓗᒍ ᐊᐅᓚᔾᔪᑏᓪᓗ ᓂᕈᐊᕈᑕᐅᓂᐊᖅᑐᑦ 
$10,559,000 ᐊᖏᖅᐱᓯᐅᒃ? ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕙᑖᕐᕕᐅᔪᖅ ᖃᐅᔨᒪᒐᓗᐊᖅᑐᖓ 
ᐊᓂᔪᒪᒐᓗᐊᕐᒥᔪᖓ ᑭᓯᐊᓂ ᐊᐱᖅᑯᑎᒃᓴᖃᐅᕋᒪ.  
 
ᑖᓐᓇ ᒥᓂᔅᑕᕆᔭᐅᔪᖅ ᐅᖃᓚᐅᖅᓯᒪᖕᒪᑦ 

ᓴᖅᑭᑦᑎᓂᐊᕐᓂᒧᑦ ᐸᕐᓇᐅᒻᒥᒡᒎᖅ ᐱᑕᖃᕐᓂᐊᕐᒪᑕ 
ᒪᑯᓄᖓ ᒥᓂᔅᑕᐃᑦ ᑐᖏᓕᖏᓐᓄᑦ 
ᐃᑲᔪᖅᑎᖏᓐᓄᓪᓗ ᐃᖅᑲᓇᐃᔭᖅᑐᓕᕆᕕᐅᑉ 
ᐃᓗᐊᓂ. ᑕᐃᒪᑦᑐᖅᑕᖃᓛᖅᐸᖃᐃ ᑲᑎᒪᔨᓄᑦ, 
ᐃᓛᒃ ᑲᑎᒪᔩᑦ ᐅᓂᒃᑳᕐᕕᐅᓂᐊᕋᓗᐊᕆᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᑦᑎᐊᕈᐊᐃ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ 
ᒥᓂᔅᑕᐃᑦ ᑐᖏᓕᖏᑦ ᐃᑲᔪᖅᑎᖏᓪᓗ 
ᐃᓕᓐᓂᐊᓯᓐᓈᑦ ᑲᑎᒪᓂᖓᑦ ᐊᖅᑭᒃᓯᒪᓚᐅᖅᑐᖅ 
ᑲᑎᒪᔾᔪᑎᖃᕈᓐᓇᕐᓂᐊᕋᒥᒃ ᐃᖅᑲᓇᐃᔭᕐᕕᖕᒥ 
ᐸᕝᕕᓵᕆᔭᐅᔭᕆᐊᖃᓐᖏᓐᓂᖅ. ᑖᒃᑯᓄᐊ 
ᑐᕌᒐᖃᓗᐊᖅᖢᑎᒃ ᐃᓕᓐᓂᐊᖅᑎᑕᐅᓚᖅᑎᓯᒪᔪᑦ, 
ᐃᓕᓐᓂᐊᖅᑎᑕᐅᔪᒪᒍᔅᓯ ᒪᓕᒐᓕᐅᖅᑎᐅᔪᓯ 
ᐱᓕᕆᕝᕕᑦᑕ ᒥᒃᓵᓄᑦ., 
ᐊᖅᑭᒃᓱᐃᔪᓐᓇᖅᑐᒃᓴᐅᕗᒍᑦ, ᐃᒻᒪᖄ ᑎᓴᒻᒥᕐᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᐊᓄᑦ, ᐊᑭᑦᑐᕋᐅᑎᓂᖅ ᑕᖅᑲᐅᖓ 
ᐃᓘᓐᓇᖏᓐᓄᑦ ᒪᑐᐃᖓᓐᖏᓪᓗᑎᒃ ᐃᓄᐃᑦ 
ᐃᖅᑲᓇᐃᔭᖅᑏᑦ ᐅᓄᖅᓯᑎᑕᐅᒃᑲᓐᓂᕋᓱᒡᓗᑎᒃ.  
ᒥᓂᔅᑕᖃᐃ ᐅᒃᐱᕆᔭᖃᖅᐳᑦ ᐊᑭᑦᑐᕋᐅᑎᓂᖅ ᓲᕐᓗ 
ᓄᓇᕗᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᑐᐃᓐᓇᑯᓗᖕᓄᑦ ᑐᕌᖓᔪᓂ. 
ᖃᓄᖃᐃ ᑲᑦᑑᒻᒥᐅᑎᒋᔭᐅᓇᔭᖅᐳᖅ ᐃᓄᖕᓂᒃ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓯᔅ ᑯᓗᓛᖅ 
ᑭᐅᑎᑲᐃᓐᓇᒍᒪᑲᐃᓐᓇᕋᒃᑯ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᑯᓗᓛᖅ. 
 

ᑯᓗᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᑐᕌᖓᑐᐃᓐᓇᖅᑐᑦ ᐃᖅᑲᓇᐃᔮᒃᓴᐃᑦ 
ᐱᖓᓱᐃᓕᖓᖃᑦᑕᕐᒪᑕ ᓄᓇᕗᑦ ᐃᓄᐃᑦ, ᐃᓄᐃᑦ 
ᓇᓃᓐᓂᖏᓐᓄᑦ ᐋᖅᑭᒃᓯᒪᔪᑦ ᐅᕝᕙᓗ ᒐᕙᒪᒃᑯᓐᓂ 
ᐃᖅᑲᓇᐃᔭᖅᑎᓕᒫᑦ. ᒫᓐᓇ ᐋᖅᑭᒃᓯᓯᒪᔪᒍᑦ 
ᒥᓂᔅᑕᐃᑦ ᑐᖏᓕᖏᑦ  
ᐊᑭᑦᑐᕋᐅᑎᔭᐅᓂᐊᖅᑐᓂᒃ ᐋᖅᑭᒃᓯᓗᑎᒃ 
ᐃᖅᑲᓇᐃᔭᖅᑎᓄᑐᐃᓐᓇᑦᑎᐊᖅ ᑐᕌᖓᔪᓂᒃ, ᒫᓐᓇ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐃᓛᓐᓂᒃᑯᑦ 
ᐋᖅᑭᒃᓯᒪᓲᖑᔪᒍᑦ ᐃᓐᓄᒃᑕᐅᓯᒪᓐᖏᑦᑐᓂᒃ 
ᐃᓐᓄᐃᔪᒪᓪᓗᑕ ᓯᕗᓪᓕᐅᔾᔭᐅᓗᑎᒃ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑐᑦ. ᐃᓅᓗᑎᒃ ᒐᕙᒪᒃᑯᓐᓄᑦ 
ᐃᖅᑲᓇᐃᔭᕐᓗᑎᒃ ᐱᓇᔪᒍᓐᓇᖅᑐᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᑯᓐᓈᖅᑐᒍᑦ ᒫᓐᓇᓕᓴᐅᓛᖅ ᐊᕐᕌᒍᒫᖅᓯᐅᑦ 
ᐅᓂᒃᑳᓕᐊᒥᓃᑦ ᑖᒃᑯᐊ  
ᒐᕙᒪᒃᑯᓐᓄᑐᐊᖅ ᐃᖅᑲᓇᐃᔭᖅᑎᓄᑦ ᑐᕌᖓᔪᑦ 
ᐃᖅᑲᓇᐃᔮᑦ. ᐊᑐᖅᑕᐅᒐᔪᑦᑐᐊᓘᖏᑦᑑᒐᓗᐊᕐᖑᓈ, 
ᓴᓂᓕᖃᖅᑎᑦᑐᒍ ᐊᑕᖏᖅᑐᒋᑦ ᐃᖅᑲᓇᐃᔮᑦ 
ᓴᖅᑭᔮᖅᑎᑕᐅᓲᓂᑦ. ᑕᒪᒃᑯᐊ ᒐᕙᒪᒃᑯᓐᓄᑐᐊᖅ 
ᑐᕌᖓᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᑐᕌᖓᔪᑦ ᐃᖅᑲᓇᐃᔮᒃᓴᑦ 
ᐊᓱᑲᓪᓛᓘᖃᑦᑕᕐᒥᖕᒪᑕᑦᑕᐅᖅ.  
 
ᐊᒻᒪ ᐊᑲᖅᓴᖏᑦᑐᓂᒃ ᑐᓴᖃᑦᑕᖅᓯᒪᒐᒪ  
ᓂᕈᐊᖅᑎᒋᓯᒪᔭᓐᓂᒃ ᐃᓄᖕᓂᒃ, ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᕈᕈᒪᔫᒐᓗᐊᓂᒃ 
ᐱᓇᓱᐊᖁᔭᐅᓂᓐᖏᑦᑐᓂᒃ 
ᐱᒐᓱᐊᕈᓐᓇᖅᑎᑕᐅᓐᓂᖏᑦᑐᓂᒃ. ᑖᒃᑯᐊ 
ᐱᔾᔪᑎᖃᖅᑐᒥᓂᐅᔪᒻᒪᑕ ᓄᓇᕘᑦ ᒐᕙᒪᒃᑯᓐᓄᑐᐊ 
ᐃᖅᑲᓇᐃᔭᖅᑎᖏᓐᓄᑦ ᑐᕌᖓᑎᑕᐅᓂᕐᖓᑕ 
ᐃᖅᑲᓇᐃᔮᒃᓴᑦ. 
 
ᑭᓱᓂ ᒪᓕᒋᐊᖃᓲᖑᕙᑦ ᒐᕙᒪᒃᑯᑦ ᐱᓕᕆᕕᖓ 
ᓴᖅᑭᔮᖅᑎᑦᑎᓕᕋᐃᒻᒪ ᓄᓇᕘᑦ ᒐᕙᒪᒃᑯᖏᓐᓄᑐᐊᖅ 
ᓴᖅᑭᔮᕐᓂᐊᖅᑐᓂᒃ ᐃᖅᑲᓇᐃᔮᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᐅᔨᒋᐊᖅᓯᒪᒐᒃᑯ 

ᐅᖃᓕᒫᒐᐃᑦ ᐊᔪᕆᖅᓱᔾᔪᑎᕈᓘᔭᐃᑦ ᒪᓕᒐᕈᓘᔭᐃᑦ 
ᐃᖅᑲᓇᐃᔭᖅᑐᓕᕆᔪᑦ, ᐃᖅᑲᓇᐃᔭᖅᑐᓕᕆᔾᔪᑏᑦ. 
ᓱᓕ ᐱᔭᕇᓚᐅᓐᖏᓇᒃᑭᑦ ᒥᓯᔅ ᑯᓗᓛᒧᑦ 
ᑭᐅᔭᐅᖔᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᑯᓗᓛᖅ. 
 
ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑖᒃᑯᐊ ᒐᕙᒪᒃᑯᓐᓄᑐᐊᖅ 
ᐃᖅᑲᓇᐃᔭᖅᑎᖏᓐᓄᑐᐊᖅ ᑐᕌᖓᔪᑦ 
ᐃᖅᑲᓇᔮᔅᓴᐃᑦ ᐊᑐᖅᑕᐅᔪᓐᓇᖅᑐᖅ ᐃᓛᒃ, ᑕᐃᒫᒃ 
ᐱᓕᕆᔪᓐᓇᖅᑐᐃᑦ ᐃᖅᑲᓇᐃᔮᓄᑦ. ᓄᓇᕘᑦ 
ᒐᕙᒪᒃᑯᖏᑕ ᐊᐅᓚᓂᖏᓐᓂ ᖃᐅᔨᒪᒋᐊᓕᓐᓄᑦ, 
ᓄᓇᕘᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᓄᑦ 
ᐊᑐᖅᑕᐅᓚᐅᖅᓯᒪᔪᓂ. ᑕᐃᒫᒃ ᑕᕝᕙ ᒐᕙᒪᒃᑯᑦ 
ᐃᖅᑲᓇᐃᔭᖏᓐᓂᒃ ᐱᒐᓱᐊᖁᔨᓪᓗᓂ 
ᐱᒐᓱᐊᖁᔨᓪᓗᑕ, ᐃᓐᓄᑦᑕᐅᓯᒪᓐᖏᑦᑐᓂᒃ 
ᐃᓐᓄᔅᓯᓴᕋᐃᓐᓂᖅᓴᐅᖃᑦᑕᒻᒪᑦ, ᐅᕙᖓ 
ᑐᑭᑭᓯᒪᔭᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᑐᑭᓯᕗᖓ ᑖᒃᑯᐊ ᒐᕙᒪᒃᑯᖏᓐᓄᑐᐊᖅ 
ᓴᖅᑭᔮᖅᑎᑦᑎᔪᖅ, 
ᑐᒃᑲᓕᓕᖅᑎᑦᑎᒋᐊᕈᑕᐅᒐᓱᑦᑑᒐᓗᐊᖅ 
ᐃᖅᑲᓇᐃᔭᖅᑎᑖᕋᓱᓐᓂᕐᒥᑦ. ᐃᓚᒃ 
ᐅᖃᖅᑲᐅᒐᒪᐃᓛᒃ ᓂᕈᐊᖅᑎᒋᓯᒪᔭᒃᑲ ᓄᓇᕗᒻᒥ 
ᐃᓅᖃᑕᐅᔪᐃᑦ 
ᐱᒐᓱᐊᖃᑦᑕᐅᒍᒪᓪᓚᕆᑉᐸᒃᑲᓗᐊᕐᖓᑕ 
ᐲᖅᑕᐅᑦᑕᐅᑎᒋᖃᑦᑕᓂᕐᖓᑕ. ᑕᒪᒃᑯᐊ ᒐᕙᒪᒃᑯᑦ  
ᐃᖅᑲᓇᐃᔭᖅᑎᖏᓐᓄᑐᐊᖅ ᑐᕌᖓᔪᐃᑦ 
ᐃᖅᑲᓇᐃᔮᑦ ᐃᑲᔪᓗᐊᖅᑑᔮᖏᑦᑐᖅ ᓄᓇᕘᑦ 
ᒐᕙᒪᒃᑯᖏᓐᓂᒃ ᓇᐅᓴᑎᓕᒃ 23-ᒥ 
ᓄᓇᑖᕈᑕᐅᓯᒪᔪᓂᒃ ᐱᒐᓱᑦᑎᓪᓗᒋᑦ.  
 
ᑐᔅᓯᕋᓱᒪᒐᓗᐊᖅᑐᖓ ᒫᓐᓇ ᒥᓂᔅᑕᒥᒃ 
ᕿᒥᕐᕈᖁᔨᓗᖓ ᐊᑐᐊᒐᖏᓐᓂᒃ ᑖᔅᓱᒥᖓ 
ᐱᔾᔪᑎᖃᖅᑐᒥᒃ ᐃᓚᐃᓐᓈᖃᑦᑕᕐᓂᐅᔪᓂ.  
ᑕᐃᒪᐃᒋᐊᖃᓪᓚᕆᒻᒪᖔᖅ ᐊᒻᒪ ᓯᕗᒧᐊᕆᐊᕐᓗᓂ 
ᐃᓚᐃᓐᓇᑯᓗᖏᓐᓄᑦ ᑕᐃᒫᒃ 
ᐃᖅᑲᓇᐃᔮᖅᑕᐅᕈᑕᐅᖃᑦᑕᖃᑦ 
ᐊᑐᖅᑕᐅᖏᓐᓂᖅᓴᐅᔫᒥᖃᑦᑕᖅᑲᖅᑲᐃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕᖅᑲᐅᒐᒪ ᑕᕝᕙ 
ᐱᒋᐊᓕᕋᑖᖅᑐᑕ ᑐᓴᖃᑦᑕᕈᒪᓪᓗᖓ ᐃᓱᒪᒋᔭᐅᔪᓂᒃ 
ᐃᑲᔫᑎᐅᒍᓐᓇᖅᑐᓂᒃ ᑖᓐᓇ 
ᑎᒍᖃᓯᐅᑎᓂᐊᕆᕙᕋᑦᑕᐅᖅ ᐃᑲᔫᑎᐅᒍᓐᓇᖅᑐᖅ 
ᐅᖃᐅᓯᐅᕋᑖᕐᖓᑦ. ᕿᒥᕐᕈᐊᑦᑎᐊᕈᓐᓇᓐᖑᓱᑦᑕᕋ, 
ᑖᓐᓇ ᐃᓱᒪᒋᔭᐅᕋᑖᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐱᓕᕆᐊᔅᓴᓄᑦ ᐸᕐᓇᐅᑎ ᑕᑯᓐᓈᖅᑐᒋᑦ 
ᓇᓴᐅᑎᓕᒃ 48 ᒪᑉᐱᒐᖓ. 
ᓯᕗᓪᓕᖅᐹᖑᑎᓐᓂᐊᖅᑕᓯ 2018-19-ᒥ 
ᓄᑖᕈᕆᐊᖅᓯᒪᓂᐊᕐᓂᕐᖓᑕ ᐊᑐᐊᒐᖅᓯ 
ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᑕᐅᔪᓄᑦ 
ᑮᓇᐅᔭᔅᓴᓵᖏᓐᓄᑦ. ᑭᓱᓂ ᐊᑐᐊᒐᕐᓂ 
ᓄᑖᕈᕆᐊᖅᓯᓐᓂᕋᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᑦᑎᐊᕈᐊᐃ 
ᐅᑕᖅᑭᒐᓛᑲᐃᓐᓇᕆᑦ, ᐃᒃᓯᕙᐅᑖᖅ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑭᒥᕐᕈᐊᖅᑕᕗᑦ 
ᒪᑯᐊ ᐋᖅᑭᒋᐊᕆᓇᓱᓪᓗᑕ 
ᕿᑎᖓᓅᖅᑎᒋᐊᕐᔫᒥᒋᓗᒋᑦ 
ᐃᖅᑲᓇᐃᔮᖅᑖᖑᓇᓱᒃᑐᐃᑦ ᐊᐅᔭᒃᑯᑦ 
ᐃᓕᓐᓂᐊᖅᑏᑦ ᐃᖅᑲᓇᐃᔭᖃᑦᑕᕐᓂᖏᓐᓂᒃ 
ᖃᐅᔨᓴᖅᑎᒥᒃ ᐃᖅᑲᓇᐃᔭᖅᑎᑦᑎᔪᒍᑦ 
ᐊᑐᐊᒐᖏᓐᓂᒃ ᕿᒥᕐᕈᐊᕐᓂᐊᖅᑐᒥᒃ  
ᐊᐅᓚᑦᑎᐊᓕᖅᑎᑦᑎᔾᔫᒥᓇᓱᖕᓂᐊᖅᑐᓂᒃ ᑖᒃᑯᐊ 
ᐃᓱᒪᒃᓴᖅᓯᐅᕈᑕᐅᓛᖅᑐᐃᑦ 2019-2020-ᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ ᐱᓪᓗᒋᑦ, ᑖᓐᓇ 
ᐱᐅᓪᓚᕆᖃᑦᑕᖅᑐᖅ 
ᐃᖅᑲᓇᐃᔭᕆᐅᖅᓴᕕᐅᖃᑦᑕᕐᒪᑦ 
ᐃᓅᓱᒃᑐᖁᑎᑦᑎᓐᓄᑦ 
ᖁᕝᕙᕆᐊᖅᑕᐅᓚᐅᖅᓯᒪᖏᑦᑎᐊᕐᒪᑕᐅᑯᐊ 
ᑮᓇᐅᔭᒃᓴᖏᑦ ᑕᕝᕙᓂ. ᐊᕐᕌᒍᑕᒫᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐅᓂᒃᑳᖏᓐᓂᒃ ᑮᓇᐅᔭᓄᑦ 
ᓄᖑᑕᐅᖃᑦᑕᕐᒪᑕᒎᖅ ᐊᕐᕌᒍᑕᒫᑦᑎᐊᖅ. ᑕᕝᕗᖓ 

ᑐᕌᖓᔪᑦ ᑮᓇᐅᔭᓕᕆᔨᒃᑯᓐᓂᒃ 
ᐊᑐᓗᐊᕐᓂᑯᖃᒻᒪᕆᒃᐸᒃᑐᑎᒡᓗ. ᐊᑐᓕᖁᔨᒍᒪᔪᖓᓕ 
ᐊᖓᔪᖅᑳᖅ ᕿᒥᕐᕈᒋᐊᖁᓪᓗᒍ ᑖᔅᓱᒥᖓ 
ᐱᓕᕆᓂᐅᔪᒥᒃ ᐊᕐᕌᒍᓪᓗ ᑕᕝᕗᓐᖓᖁᓗᒍ 
ᐊᑭᑦᑐᕆᐊᓕᖁᔨᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑕᒪᓐᓇ 
ᓂᕆᐅᒋᑦᑎᐊᕐᓂᐊᕐᒥᔭᕋᑦᑕᐅᖅ ᐃᓛ 
ᖃᔪᖏᖅᑎᐊᕐᓂᐊᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᓐᓂᒃ ᐱᓪᓗᒋᑦ 
ᑲᑐᔾᔨᖃᑎᒌᖕᓂᖃᖅᐱᓰᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᒻᒪ ᐃᓄᓕᕆᔨᒃᑯᑦ ᑕᐃᒃᑯᐊ ᓄᓇᕗᒻᒥᑦ 
ᓯᓚᑦᑐᖅᓴᕐᕕᖕᒥᒃ ᐃᓕᓐᓂᐊᖅᑏᑦ 
ᑮᓇᐅᔭᒃᓴᕕᒋᕙᒃᑕᖏᓪᓗ. ᑖᒃᑯᐊ ᒪᕐᕉᒃ 
ᐱᓕᕆᕕᐅᔫᒃ ᑐᑭᓯᒃᑲᓐᓂᕈᑎᒃᓴᓂᒃ 
ᑕᐅᒃᓯᕋᐅᑎᖃᖅᐸᒃᐹᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᐅᒪᔪᖃᖏᑦᑐᒍᑦ  
ᑕᐃᒪᐃᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑐᓕᖁᔭᓕᐊᒃᓴᖃᕐᒥᒐᒪ ᐱᐅᓪᓚᕆᒃᑲᔭᖅᑐᕆᒐᒃᑯ 
ᑖᒃᑯᐊ ᒪᕐᕉᒃ ᐱᓕᕆᕕᐅᔫᒃ ᑲᑐᔾᔨᖃᑎᒌᖕᓂᖅᐸᑏᒃ. 
ᑕᐃᒃᑯᐊ ᐃᓕᓐᓂᐊᖅᑏᑦ ᑮᓇᐅᔾᔭᒃᓴᕕᒋᓲᖏᓐᓂᒃ 
ᑐᕌᕈᑎᓯᒃ ᑕᒪᒃᑮᖕᓄᒃ ᖃᐅᔨᒪᔭᐅᓗᓂ. ᐊᐅᔭᒃᑯᑦ 
ᐃᓕᓐᓂᐊᖅᑐᒥᓐᓃᐅᒃᐸᑦ ᓇᖕᒥᓂᖅ 
ᐅᖃᖃᑎᒋᔭᐅᔪᓐᓇᖃᑦᑕᕐᓂᐊᕐᒪᑕᑦ ᐅᕝᕙᓘᓐᓃᒃ 
ᑖᒃᑯᐊ ᑮᓇᐅᔭᖅᑖᕐᕕᐅᖃᑦᑕᖅᑐᐃᑦ 
ᐃᓕᓐᓂᐊᖅᑎᓄᑦ ᐊᑕᐅᑦᑎᒃᑯᑦ 
ᑎᑎᖅᑲᐅᓯᐊᖅᑎᑦᑎᖃᑦᑕᕐᓗᑎᒃ. ᐃᖅᑲᐃᑎᑕᐅᓗᑎᒃ 
ᐱᑕᖃᕐᒪᑦ 

ᑐᒃᓯᕋᕐᕕᒃᓴᐅᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᔅᓱᓕᒃ ᑕᒪᒃᑯᐊ 
ᐅᖃᐅᓯᓯ ᐃᓱᒪᒋᒋᐊᖃᑦᑕᕐᓂᐊᖅᑕᕗᑦ ᑕᐃᒃᑯᐊ 
ᑮᓇᐅᔭᔅᓴᖃᑦᑕᖅᑐᐃᑦ ᓯᓚᑦᑐᓴᕐᕕᒨᖅᑐᐃᑦ 
ᓴᓇᑐᓕᖅᓴᕐᕕᖕᒨᖅᑐᓪᓗᒃ ᓯᓚᑦᑐᓴᕐᕕᖕᒨᖅᑐᓪᓗᒃ 
ᖃᐅᔨᒪᓪᓚᕆᒻᒪᑕ ᑕᒪᒃᑯᓂᖓ 
ᐊᑐᐃᓐᓇᐅᑎᐸᑦᑕᑦᑎᓐᓂᒃ ᐊᐅᔭᒃᑯᓪᓗᒃ 
ᐃᖅᑲᓇᐃᔮᔅᓴᓂᒃ ᓴᕿᔮᖅᑎᒃᐸᑦᑕᑦᑎᓐᓂᒃ 
ᖃᐅᔨᒪᑦᑎᐊᕐᒪᑕᑦ. ᐊᐅᔭᒃᑯᑦ ᐃᓕᓐᓂᐊᖅᑎᖁᑎᕗᑦ 
ᑐᑭᓯᒃᑲᓐᓂᕈᑎᒃᓴᓂᒃ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᖅᑎᑦᑎᒍᓐᓇᕐᓂᕐᒥᒃ ᑐᓂᓯᐅᖃᐃᕙᒃᑐᒍᑦ 
ᐱᓕᕆᕕᓕᒫᖑᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᓐᓂᒃ ᑲᔪᓯᓗᖓ 
ᐱᐅᓪᓚᕆᒻᒪᑦ ᐱᓕᕆᓂᐅᔪᖅ. ᓯᕗᓪᓕᖅᐹᕐᒥᒃ 
ᐊᓪᓚᕝᕕᖕᒧᑦ ᐃᓯᕆᐅᓚᐅᖅᓯᒪᔪᖓ ᐊᐅᔭᒃᑯᑦ 
ᐃᓕᓐᓂᐊᖅᑎᐅᓪᓗᖓ ᐃᒃᑲᓇᐃᔭᖃᑕᐅᓪᓗᖓ. 
 
ᐊᖓᔪᖅᑳᖑᓇᖃᐃ ᐊᖏᓪᓕᒋᐊᕆᔪᓐᓇᖅᑲ 
ᑖᔅᓱᒥᖓ ᐃᖅᑲᓇᐃᔭᖅᑎᑦᑎᓂᐅᕙᑦᑐᒥᒃ 
ᐃᓕᓐᓂᐊᖅᑎᓂᒃ. ᑕᒪᒃᑯᐊ ᖁᑦᑎᓐᓂᖅᓴᒥᑦ 
ᐃᓕᓐᓂᐊᖅᑐᐃᑦ  
ᐃᖅᑲᓇᐃᔭᖅᑎᑕᐅᖃᑦᑕᕈᓐᓇᖃᑖᑦ ᐅᑭᐅᒃᑯᓪᓗᑦ. 
ᒫᓐᓇ ᖁᑦᑎᓐᓂᖅᓴᓂᒃ ᐃᓕᓴᔪᐃᑦ 
ᐃᖅᑲᓇᐃᔭᑲᐃᓐᓇᕈᓐᓇᖅᐸᑦᑑᒐᓗᐊᑦ 
ᓂᐅᕕᕐᕖᓐᓇᕈᔫᕙᒻᒪᑦ. ᐊᓯᖏᓐᓂᓗ 
ᑮᓇᐅᔾᔭᔅᓴᑦᑎᐊᕐᓇᖏᑦᑐᓂᒃ ᐃᖅᑲᓇᐃᔮᓂᒃ 
ᓄᓇᑦᑎᓐᓂ.  
 
ᐱᐅᓪᓚᕆᒃᐸᓪᓚᐃᒐᔭᖅᑐᖅ 
ᒐᕙᒪᒃᑯᓐᓅᕆᐅᖅᑎᑕᐅᒃᐸᑕᑦ ᑖᓐᓇ 
ᐊᖏᓪᓕᒋᐊᖅᑕᐅᓗᓂ 
ᐃᖅᑲᓇᐃᔭᖅᑎᑦᑎᒍᓐᓇᐅᑎᒋᕙᑦᑕᓯ. ᐊᕐᕌᒍᓕᒫᑦ 
ᐃᖅᑲᓇᐃᔮᓂᒃ ᐊᑐᐃᓐᓇᖃᖃᑦᑕᕐᓗᓯ 
ᖃᐅᔨᑎᑕᐅᖃᑦᑕᕐᓗᑎᒃ ᐃᓕᓐᓂᐊᖅᑏᑦ 
ᖃᓄᐃᒃᑲᔭᕐᒪᖔᑦ ᐃᖅᑲᓇᐃᔭᕐᓗᓂ. 
ᖃᖓᑐᐃᓐᓇᒃᑯᑦ ᐃᑲᔫᑎᖃᕐᓂᐊᖅᑐᕆᒐᒃᑯᑦ 
ᐃᓅᓱᑦᑐᖁᑎᕗᑦ ᐸᕐᓇᒐᓱᒃᑎᓪᓗᒋᑦ 
ᓯᕗᓂᕆᓛᖅᑕᖏᓐᓄᑦ ᐃᓕᓐᓂᐊᕇᖅᑕᑦ 
ᓱᓛᕐᓂᕐᒥᓂᒃ ᐸᕐᓇᒃᑎᓪᓗᒋᑦ 

ᓯᓚᑦᑐᓴᕐᕕᖕᒨᓪᓘᓐᓃᒃ 
ᐃᖅᑲᓇᐃᔭᕆᐅᖅᓴᕐᓂᕐᒧᓪᓘᓐᓃᒃ 
ᐃᓕᓐᓂᐊᓛᖅᑕᖏᓐᓂᒃ.  
 
ᑖᔅᓱᒥᖓ ᐊᑐᓕᖁᔨᒐᓗᐊᖅᑐᖓ ᐊᖓᔪᖅᑳᕐᒧᑦ  
ᐃᓱᒪᒃᓴᖅᓯᐅᕈᑎᒋᖁᔭᐅᓪᓗᒍ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 
ᐊᒥᓱᑲᓪᓚᐅᕙᓪᓚᐃᔪᓂᒃᑯᐊ ᑕᖅᑳᓂ ᓄᓇᓕᖕᓂ 
ᐃᓕᓐᓂᐊᖅᑎᓄᑦ. ᐃᖅᑲᓇᐃᔮᓄᑦ 
ᑕᑯᓐᓈᖅᑕᐅᔪᓐᓇᖅᑐᑦ ᐃᖅᑲᓇᐃᔮᒃᓴᐅᓗᑎᒃ 
ᑕᑯᓐᓈᖅᑕᐅᔪᓐᓇᖅᑐᑦ. ᑕᒪᐅᓇ ᐃᖅᑲᓇᐃᔮᓂᒃ 
ᑕᑯᓐᓈᖅᑎᑦᑎᓂᒃᑯᑦ ᓇᖕᒥᓂᖃᐅᑎᓂᒃ 
ᓴᖅᑭᔮᖅᑎᑦᑎᓂᒃᑯᑦ. ᑕᒪᐅᓇᐃᓛᒃ ᑕᕝᕙ 
ᑐᓴᖃᑦᑕᕈᒪᖅᑲᐅᒐᒪ ᐃᓱᒪᒋᔭᔅᓯᓐᓂᒃ. 
ᕿᒥᕐᕈᐊᖃᑦᑕᕐᓂᐊᕐᓂᕋᖃᐅᒐᒃᑭᓪᓗ ᐃᓱᒪᒋᔭᓕᒫᓯ. 
ᑖᓐᓇ ᐃᓱᒪᒋᔭᒃᓴᑦᑎᐊᕙᒃᑕᐅᖅ 
ᕿᒥᕐᕈᐊᕆᐊᒃᑲᓐᓂᕈᓐᓇᓐᖑᓱᒻᒥᔭᕗᑦ ᓱᒍᓐᓇᕐᒪᖔᑕ 
ᑕᑯᓛᕋᑦᑕᑦ ᒪᒃᑯᑦᑐᖁᑎᕗᑦ ᐃᓅᓱᑦᑐᖁᑎᕗᑦ 
ᐱᖃᑦᑕᑦᑕᑐᐊᖅᑲᑕ ᒪᒃᑲᑦᑐᖁᑎᕗᒃ ᐱᖃᑦᑕᕋᐃᒻᒪᑕ 
ᖁᕕᐊᓇᐃᓐᓇᓲᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᔅᑕ ᓚᐃᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᔭᓐᓇᒦᒃᑕᐅᖅ ᑭᐅᒐᕕᑦ ᐊᖓᔪᖅᑳᖅ. ᐊᓯᐊᓄᑦ 
ᓅᒋᐊᕈᒪᔪᖓ. ᖃᐅᔨᓯᒪᒐᒪ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔮᓂᒃ ᑕᖅᑲᐅᖓ 
ᓴᖅᑭᔮᖅᑎᑦᑎᓯᒪᓕᕇᕐᒪᑕᑦ ᖃᓄᐃᓕᖓᓕᕐᒪᖔᑕᑦ 
ᑖᒃᑯᐊ ᐱᒐᓱᐊᖅᑕᐅᓯᒪᓕᕐᒪᖔᑕ 
ᓇᓗᓇᐃᖅᓯᒍᓐᓇᖅᑳ? ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐊᓪᓚᕝᕕᕗᑦ ᐅᓇ 
ᐱᓕᕆᓪᓗᐊᖃᓪᓚᒃᑐᐊᓘᓯᒪᔪᖅ ᐃᖅᑲᓇᐃᔮᓂᒃ 
ᓴᖅᑭᔮᖅᑎᑎᓕᖅᑐᒍᑦ ᖃᑦᑎᒻᒪᕆᓐᓂᑭᐊᖅ ᑖᒃᑯᐊ  

ᐊᔾᔨᒌᖏᑦᑐᓂᒃ ᓱᒃᑲᓕᓂᖃᖅᑐᑏᒃ ᐱᕙᓪᓕᐊᔪᑦ. ᒥᔅ 
ᑯᓗᓛ ᑖᓐᓇ ᐱᓕᕆᔪᕕᔾᔪᐊᕌᓘᓯᒪᒻᒪᑦ 
ᓇᓗᓇᐃᖅᑐᕆᐊᒃᑲᓐᓂᕈᓐᓇᖅᑕᖏᖅᑲᐃ 
ᓱᑯᑦᑎᐊᓃᓕᕐᒪᖔᑕᑦ ᑕᐃᑯᐊ ᐱᓪᓗᒋᑦ 
ᐃᖅᑲᓇᐃᔮᑦ ᓴᕿᔮᖅᑎᑕᕗᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ:  ᒥᔅ ᑯᓗᓛᖅ. 
 
ᑯᓗᓛᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ 
ᖁᔭᓐᓇᒦᒃᑕᐅᖅ ᑕᐃᒫᒃ ᐊᐱᕆᒻᒪᑦ ᐃᓕᓴᖅᓯᓪᓗᓂ 
ᖃᑦᑎᓂᒃ ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᖕᒪᖔᑦᑕᑦ 
ᐱᒐᓱᐊᖅᑕᐅᔪᓐᓇᖅᑐᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᐱᓕᕆᓪᓚᕆᔅᓯᒪᔪᒍᑦ 
ᕿᒥᕐᕈᓪᓗᑕ ᐃᖅᑲᓇᐃᔮᑦ ᓇᓗᓇᐃᖅᑐᕈᑎᖏᓐᓂᒃ 
ᑕᖅᑲᐅᖓᓗᒃ ᓴᖅᑭᒍᓐᓇᖅᑕᑦᑎᓐᓂᒃ 
ᓴᖅᑳᖃᑦᑕᖅᑐᑕ.  
 
ᖁᕕᐊᓱᒃᑐᖓ ᐅᖃᕈᓐᓇᕆᐊᒃᓴᖅ ᔮᓐᓄᐊᓕᐅᑉ 
ᕿᑎᖓᓂᒃ ᐋᖅᑮᒍᓐᓇᖅᓯᒪᔪᒍᑦ 14-ᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐃᖅᑲᓇᐃᔮᓂᒃ.  
ᑎᓴᒪᒃᑲᓐᓂᕐᓂᒃ ᐃᓇᓱᐊᕈᓯᐅᓂᐊᖅᑐᒥᒃ 
ᓴᖅᑭᑦᑐᖃᕐᓂᐊᕐᒥᔪᖅ ᐊᔾᔨᒌᖏᑦᑐᐃᑦ. 
ᐱᒋᐊᖅᓯᒪᓂᖏᑦ ᐃᓚᖏᑦ 
ᐊᐱᖅᓱᖅᑕᐅᓂᕐᒦᓕᖅᑐᐃᑦ ᖃᐅᔨᒪᔪᒍᑦ 
ᐱᓇᓱᐊᖅᑎᑦᑎᒐᐃᒐᑦᑕᑦ ᐃᓗᓕᖏᓐᓂᒃ ᑕᖅᑲᐅᖓ 
ᓇᓗᓇᐃᖅᑐᐃᔪᓐᓇᖏᓐᓇᑦᑕ. ᐱᒐᓱᐊᖅᓯᒪᔪᐃᑦ 
ᕿᒥᕐᕈᐊᖅᑳᕆᐊᖃᕋᑦᑎᒍᑦ ᐊᒻᒪ 
ᐊᔪᐃᓐᓇᕆᐊᕈᒪᔪᐃᑦᑕᐅᖅ 
ᐊᔪᐃᓐᓇᕆᐊᕈᒪᔪᖃᓛᕐᒪᖔᑦ ᐅᑕᖅᑭᒋᐊᖃᖅᑐᑕ.  
 
ᐅᐱᕐᖔᒃᑯᑦ ᑕᐃᒪ ᐃᒃᓯᕙᓕᕈᔅᓯ 
ᐅᓂᒃᑳᕆᒃᑲᓐᓂᕈᓐᓇᓛᖅᑕᕋᓗᐊᖅᑕᕗᖅ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓚᐃᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 
ᐊᒻᒪ ᖁᔭᓐᓇᒦᒃ ᑭᐅᒐᕕᑦ 
ᖃᐅᔨᒍᒪᑐᐃᓐᓇᖅᑐᖓᓕᑦᑕᐅᖅ ᑕᐃᒃᑯᐊᑦ 14 
ᐃᖅᑲᓇᐃᔮᑦ ᓴᖅᑭᓯᒪᔭᓯᑦ ᐱᓪᓗᒋᑦ ᐊᒥᓱᐊᓗᓐᓄᒃ 
ᐱᒐᓱᐊᖅᑕᐅᓯᒪᕚᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᓯᑕᒪᑦ ᑖᒃᑯᐊ  
ᒪᑐᓯᒪᓕᖅᑐᑦ ᑖᒃᑯᐊᒃ ᐊᓯᖏᑦ ᐅᓂᒃᑲᐅᓯᕆᒋᐊᖅ 
ᐊᔪᕋᑦᑎᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᕐᒥᒃ 
ᐊᑎᖁᑎᓐᓃᑦᑐᖅ ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) 
ᐅᖃᐅᓯᒃᓴᖃᓗᐊᖏᑦᑐᖓ. 
 
ᐅᖃᐅᓯᕆᓯᒪᔭᕗᑦ ᑕᒪᒃᑯᐊ ᓇᐃᑦᑐᒥᒃ 
ᐃᖅᑲᓇᐃᔭᖅᑎᑕᐅᖃᑦᑕᖅᑐᐃᑦ ᑲᑎᒪᓂᑦᑎᓐᓂᒃ 
ᑖᓐᓇ ᐃᓪᓗᒃᑑᑦ ᐱᔭᕆᐊᖃᕐᓂᐅᔪᖅ ᓇᐃᑦᑐᒥᒃ 
ᐱᑕᖃᖅᑎᓪᓗᒍ ᑭᓯᐊᓂ ᑕᒪᒃᑯᐊ 
ᑎᒃᑯᐊᖅᑕᐅᖃᑦᑕᖅᑐᐃᑦ ᑕᒪᒃᑯᐊ ᐱᓕᕆᐊᒃᓴᐃᑦ 
ᓴᕿᔮᖅᑎᒋᐊᖃᖅᑕᕗᑦ. ᑕᒪᒃᑯᐊ ᓇᐃᑦᑐᒥᒃ 
ᐃᖅᑲᓇᐃᔭᖅᑐᐃᑦ ᓇᓗᓇᐃᖅᑕᐅᖃᑦᑕᕐᒪᑦ 
ᒪᓕᒐᓕᐅᖅᑎᓄᑦ ᓇᓗᓚᐃᖅᑎᐅᕈᑕᐅᖃᑦᑕᕐᒪᑕᑦ 
ᐸᓪᓗᖅᑎᕆᖃᑦᑕᖅᑐᑎᒃ. ᑕᒪᒃᑯᐊ ᓂᕈᐊᕐᓂᐅᔪᖅ 
ᐃᓚᒌᓐᓂᕐᒥᒃ ᓂᕈᐊᕐᓂᖅ ᐅᕝᕙᓘᓐᓃᒃ 
ᐃᓚᒌᖕᓂᕐᒥᒃ ᑕᐃᒪᓐᓇᐃᑦᑑᔮᖅᑐᖅ. 
 
ᐃᓛᓐᓂᒃᑯᑦ ᑭᓯᐊᓂ ᓇᐃᑦᑐᒥᒃ 
ᐃᖅᑲᓇᐃᔭᖅᑐᖃᖅᑎᓪᓗᒍ ᑭᓇᑐᐃᓐᓇᖅ 
ᐃᓚᒋᔭᐅᓪᓗᓂᒃ ᓂᕈᐊᖅᑕᐅᓗᓂᒃ ᐊᒻᒪ  
ᑎᒃᑯᐊᖅᑕᐅᒻᒪᑦ ᑕᒪᓐᓇ ᐃᓚᒌᖕᓂᕐᒥᒃ 
ᓂᕈᐊᖃᑦᑕᕐᓂᖅ ᑕᐃᒪᓐᓇ 
ᐃᓱᒪᒋᖃᑦᑕᕆᐊᖃᕋᑦᑎᒍᑦ ᐊᓯᐊ ᐃᒡᓗᐊ ᐃᓱᒪᓂᖅ.  
 
ᑕᒪᑐᒪ ᒥᒃᓵᓄᒃ ᐃᓄᐃᑦ ᑕᑯᖃᑦᑕᕐᒪᑕᑦ 
ᑕᐃᒪᐃᓕᐅᖅᑐᐃᑦ ᑕᒪᒃᑯᐊ ᐃᓕᓐᓂᐊᖅᓯᒪᔪᐃᑦ 
ᓴᓇᔪᒪᔪᐃᑦ ᐃᓕᑕᕆᔭᐅᔪᑎᑖᖅᓯᒪᔪᐃᑦ ᑕᑯᓪᓗᑎᒃ 
ᐃᓚᖏᑦ ᑎᑎᕋᕐᕕᓐᓄᑦ ᐱᓱᒃᖢᑎᒃ 
ᓴᖅᑭᓐᖏᑕᐃᓐᓇᖅᖢᓂ ᐱᓕᕆᐊᒃᓴᑦ 
ᓴᖅᑭᖏᑕᐃᓐᓇᖅᖢᓂ.  
 

ᑖᓐᓇ ᐃᓄᖕᓂᒃ ᓂᖓᒃᑎᑦᑎᖃᑦᑕᕐᒪᑦ ᑕᒪᓐᓇ 
ᐃᓕᓐᓂᐊᖅᑐᖃᕆᐊᖃᕐᓂᖓ.  
 
ᑐᓴᕈᒪᔪᖓ ᖃᓄᖅ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ 
ᐊᑯᓂᓗᐊᒻᒪᕆᐊᓗᒃ ᐃᓐᓄᒃᓯᒪᔪᓐᓃᖅᑐᐃᑦ. ᖃᓄᖅ 
ᑕᒪᒃᑯᐊ ᐃᓐᓄᒋᐊᑦ ᐊᔪᕐᓇᖅᑐᐃᑦ ᑕᐅᑐᒡᓗᒋᑦ. 
ᑖᒃᑯᐊ ᐃᑉᐸᒃᓴᖅ ᑕᐃᑲᓃᓐᓇᔭᖅᑑᒐᓗᐊᑦ ᑭᓯᐊᓂ 
ᐃᓐᓄᓚᐅᖅᓯᒪᖏᑦᑎᐊᖅᑕᕗᑦ ᖃᖓᓗᒃᑖᖅ  
ᖃᖓᓗᒃᑖᕐᓗᒃ ᐊᐅᓪᓛᖅᖢᑕ ᑖᒃᑯᐊ 
ᐱᒻᒪᕆᐅᒐᓗᐊᖅᐸᑦ ᓴᓇᔭᒃᓴᐅᔪᐃᑦ ᐃᓚᖏᑦ.  
 
ᐊᒻᒪ ᑕᒪᓐᓇᓗ ᖃᐅᔨᓴᕐᓂᖅ ᐃᖅᑲᓇᐃᔭᖅᑎᓂᒃ 
ᐃᖅᑲᓇᐃᔭᕆᐊᕌᖓᑕᑦ ᐱᔾᔪᑎᖃᕐᓗᓂ 
ᐱᓕᕆᑦᑎᐊᕐᓂᖏᑦ ᐱᓕᕆᑦᑎᐊᕋᓗᐊᖅᐹᑦ ᓴᓇᔨᕗᑦ 
ᒪᕐᕉᒃ ᐃᖅᑲᓇᐃᔭᖅᑏᒃ ᑎᑎᕋᕐᕕᖕᒥ. ᑖᒃᑯᐊ 
ᑕᐅᑐᒃᖢᒋᑦ ᐱᓕᕆᒃᑲᐅᔪᖅ ᐱᖃᑖ 
ᐱᓕᕇᓐᓇᖅᖢᓂ ᐱᖃᑖ 
ᐱᓕᕆᑦᑎᐊᖏᓐᓂᖅᓴᐅᓪᓗᓂ ᐱᓕᕆᐊᒥᓂᒡᓗ 
ᓴᓇᔭᕆᐊᖃᖅᑕᒥᓂᒃ ᑲᒪᑦᑎᐊᖏᓪᓗᓂ.  
ᑖᒃᑯᐊ ᐱᖃᑖ ᐱᓕᕆᑦᑎᐊᖏᓐᓂᖅᓴᐅᔪᖅ 
ᖃᓄᐃᓕᐅᖅᑕᐅᖃᑦᑕᖏᒻᒪᑦ ᑕᒪᓐᓇ 
ᐊᑲᐅᖏᓕᐅᕈᑕᐅᓕᖃᑦᑕᕐᒪᑦ ᑕᒪᒃᑯᐊ 
ᐃᓕᓐᓂᐊᖅᓯᒪᓂᖅᓴᐅᔪᐃᑦ ᐱᓕᕆᑦᑎᐊᖅᑐᐃᑦ  
ᐱᓕᕆᑦᑎᐊᕋᓗᐊᖅᑎᓪᓗᒋᑦ.  
 
ᑕᐃᒪᓐᓇ ᑕᕝᕗᖓ ᓯᕗᒧᐊᕐᓂᐊᕈᑦᑕ ᐊᖓᔪᖅᑳᕐᒃ 
ᖃᓄᖅ ᖃᐅᔨᓴᕐᓂᕐᒥᒃ ᐃᖅᑲᓇᐃᔭᖅᑎᓂᒃ. 
ᐊᖓᔪᖅᑳᖅ ᖃᓄᖅ ᐃᓱᒪᖕᒪᖔᑦ ᑕᒪᑐᒪ ᒥᒃᓵᓄᑦ 
ᑖᒃᑯᐊ ᐊᕕᒃᑐᖅᓯᒪᔪᐃᑦ ᐱᓕᕆᖃᑎᒋᓗᒋᑦ ᑕᒪᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ ᓴᓇᔨᕗᑦ 
ᐱᓕᕆᑦᑎᐊᕋᓗᐊᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  
ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ 
ᐃᖅᑲᓇᐃᔭᕐᕕᖃᖃᑦᑕᖅᓯᒪᒐᒪ 
ᐊᖓᔪᖅᑳᖑᖃᑦᑕᖅᓯᒪᓪᓗᖓᓗ ᑕᒫᓂ 
ᒐᕙᒪᒃᑯᓐᓂᐅᖏᑦᑑᒐᓗᐊᖅ ᑭᓯᐊᓂ ᐊᑯᓐᓂᕈᑦ 
ᖃᖓ ᓱᐴᖅᑐᖅᑐᖅ ᐊᑯᓂᐅᓗᐊᓕᖅᐸᑦ 8:30-ᒥᒃ 
ᐃᓯᕈᓐᓇᖅᑐᑎᒃ ᐊᒻᒪ 12-ᒨᓕᖅᐸᑦ ᐅᑎᕈᓐᓇᖅᑐᑎᒃ.  
 
ᑕᒪᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᓱᒥᖓ 
ᐃᓕᓐᓂᐊᕈᑎᒃᓴᖓᓂ ᐊᖓᔪᖅᑳᖑᔪᓄᑦ 
ᐃᓕᓐᓂᐊᖅᑎᓪᓗᒋᑦ ᑕᒪᒃᑯᐊ ᐃᖏᔪᖅᑳᖑᓂᖅ 
ᐊᐅᓚᑦᑎᓂᖅ ᐊᒻᒪ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᓂᒃ 
ᖃᐅᔨᓴᕐᓂᕐᒥᒃ ᓱᓇ ᐱᐅᓛᖑᕙ ᐃᖅᑲᓇᐃᔭᕐᕕᖕᒥᑦ 
ᑖᒃᑯᐊᓗ ᖃᐃᔪᐃᑦ ᖃᐃᖏᑦᑐᐃᑦ ᖃᒪᒋᔭᖃᕐᓂᖅ 
ᐊᒻᒪ ᓇᒻᒪᖏᑦᑐᖃᕌᖓᑦ ᖃᓄᖅ 
ᑲᒪᒋᔭᐅᔪᓐᓇᕐᒪᖔᑕᑦ ᑖᒃᑯᐊ 
ᐃᓕᓐᓂᐊᖅᑎᑦᑎᔾᔪᑎᒋᖃᑦᑕᕐᓂᐊᕋᑦᑎᒍᑦ ᑖᒃᑯᐊ 
ᐊᖓᔪᖅᑳᖑᔪᐃᑦ  
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪ ᑖᒃᑯᐊ 
ᑕᐃᖃᐅᔭᑎᑦ ᐅᖃᐅᓯᐅᓛᕐᒥᔪᑦ ᑕᒪᓐᓇ 
ᐱᒻᒪᕆᐅᖕᒪᑦ ᑕᐅᑐᕐᕉᖅᑕᐅᑐᐃᓐᓇᖏᒻᒪᑦ 
ᑕᑯᖃᑦᑕᕋᑉᑎᒍ ᐊᕕᒃᑐᖅᓯᒪᔪᓂ ᐊᔾᔨᒌᖏᑦᑐᓂᒃ 
ᓄᓇᓕᖕᓂᓗ, ᐅᔾᔨᕆᔭᐅᖃᑦᑕᕐᒪᑦ ᑖᓐᓇ 
ᐱᓕᕆᐊᕆᔭᕆᐊᖃᖅᑕᕗᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᑭᖑᓪᓕᖅᐹᑦ 
ᑕᐃᒃᑯᐊ ᐃᖅᑲᓇᐃᔭᕈᓐᓃᖅᑐᐃᑦ 
ᐊᐱᖅᓱᖅᑕᐅᔪᓐᓇᖃᑦᑕᕐᒪᑕ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔨᑦ ᓄᖅᑲᕆᐊᖅᑐᓄᑦ 
ᐊᐱᖅᓱᖃᑦᑕᕋᔭᑉᑎᒍᑦ ᑕᒪᒃᑯᐊ 
ᐃᖅᑲᓇᐃᔭᕈᓐᓃᕆᐊᖅᑐᐃᑦ ᓲᖅ ᓄᖅᑲᕐᒪᖔᑕ 
ᒐᕙᒪᒃᑯᓐᓂᒃ. ᖃᓄᖅ ᑖᒃᑯᐊ 
ᐱᒻᒪᕆᐅᑎᒋᐊᕐᓗᒋᐅᒍᓗᐊᖅ ᑖᓐᓇ ᐅᖃᐅᓯᕆᔭᕋ. 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᖃᐅᔨᓴᒐᐅᓂᐊᕐᒪᖔᑦ 
ᑐᓴᕈᐊᖅᓯᓐᓇᖅᖢᖓ ᒪ’ᓇ, ᐃᑦᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓇᑐᐃᓐᓇᖅ ᐊᔭᐅᕐᓂᖅ 
ᐊᔪᕐᓇᖅᑐᖅ ᑕᐃᒪᓐᓇ ᐃᖅᑲᓇᐃᔭᕐᓂᕐᒥᓂᒃ 
ᓄᖅᑲᕐᒪᑕ ᐊᔭᐅᕐᓂᖅ ᐊᔪᕋᑉᑎᒍ. ᑕᐃᒪᓐᓇ 
ᐱᑎᓐᓇᓱᒃᖢᑎᒍᑦ ᑭᓯᐊᓂ ᐆᒃᑐᕐᓂᐊᖅᐸᕗᑦ 
ᑕᐃᒪᓐᓇ ᓄᖅᑲᕌᖓᑕ ᐅᖃᓪᓚᖃᑎᒋᓗᒋᑦ 
ᒐᕙᒪᒃᑯᓐᓄᑦ ᑕᒪᓐᓇ ᐊᑐᖅᑕᐅᔪᓐᓇᕐᒪᑦ ᑖᒃᑯᐊ 
ᐱᓕᕆᖃᑎᕗᑦ ᐃᖅᑲᓇᐃᔭᖅᓯᐅᖅᑐᐃᑦ ᑕᐃᒪᓐᓇ 
ᓄᖅᑲᕌᖓᑕ ᑕᒪᓐᓇ ᑭᓯᐊᓂ ᐊᔪᕐᓇᕈᑎᒋᔮ 
ᐊᔭᐅᕐᓂᖅ ᐊᔪᕈᑎᒋᒐᑉᑎᒍᑦ. ᐃᓱᒪᒋᔭᖃᕈᒪᒍᑉᓯ 
ᖃᓄᖅ ᐱᒻᒪᕆᓐᖑᖅᑎᓐᓂᐊᕐᓗᒍ 
ᑐᓴᕈᒪᑦᑎᐊᕆᕗᒍᑦ ᑖᒃᑯᐊ ᓲᖃᐃᒻᒪ 
ᐱᒃᑲᓐᓂᕈᒪᓐᓇᕐᒪᑦ ᑕᐃᒪᓐᓇᐃᑦᑐᒥᒃ 
ᐊᑐᒐᒃᓴᐅᖕᒪᓪᓗ ᐊᒻᒪ ᖃᓄᖅ 
ᐃᖅᑲᓇᐃᔭᕐᕕᒋᓚᐅᖅᑕᖓ ᖃᓄᐃᒋᓚᐅᕐᒪᒡᒐᔾᔪᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᒻᒪᖃ 
ᑖᒃᑯᐊ ᑲᑐᔾᔨᖃᑎᒌᒋᔭᖓᑦ ᑖᒃᑯᐊ 
ᓅᑕᐅᖃᑦᑕᖅᑐᓄᑦ ᐃᒻᒪᖃ ᓅᒋᐊᖅᑐᐃᑦ. 
 
ᑕᐃᑲᖓᑦ ᑐᓴᕈᒪᔭᕆᐊᖃᕋᑉᑎᒍᑦ ᐅᕝᕙᓘᓐᓃᑦ  
ᑮᓇᐅᔭᒃᓴᕐᒥᑦ ᑐᓂᓯᖃᑦᑕᕐᓗᒋᑦ 
ᐃᖅᑲᓇᐃᔭᕐᕈᓐᓃᖅᑐᑎᑦ ᐅᕙᑉᑎᓐᓂ ᐃᓕᖕᓂᒃ 
ᑐᓴᕈᒪᔪᒍᑦ $200-ᒥ ᐃᓕᖕᓄᑦ ᓇᒃᓯᐅᔾᔨᓂᐊᖅᐳᒍᑦ 
ᐅᓇ ᑕᑕᑎᕈᖕᓂ. ᐃᓄᐃᑦ ᐋᒃᑳᓚᓇᔭᖅᑰᖏᑦᑐᑦ 
ᑕᐃᒪᓐᓇ. 
 
ᑖᒃᑯᐊ ᐃᓱᒪᒃᓴᖅᓯᐅᕈᑎᑐᐃᓐᓇᒃᑲ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᓴᑐᐃᓐᓇᖅ. ᒪ’ᓇ, 
ᐃᒃᕼᐃᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ 
ᑖᒃᓱᒧᖓ ᑭᖑᓪᓕᖅᐹᒧᑦ ᒪᒃᐱᒐᕐᒧᑦ. ᒥᔅᑕ ᖁᐊᓴ. 
 
>>ᐃᓪᓚᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᑖᒃᑯᐊ ᑲᑎᓪᓗᒋᑦ 
ᓂᕈᐊᕈᑕᐅᓂᐊᖅᑐᑦ. $10,559,000. ᓈᒻᒪᒃᓴᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᐅᑎᕐᕕᒋᓗᒋᑦ ᑲᑎᓪᓗᒍ ᐊᐅᓪᓛᕐᓂᕆᔭᖏᑦ 
ᓂᕈᐊᕈᓐᓇᖅᑕᓯ. $26,699,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᒃᓴᖅᑐᑦ ᑖᒃᑯᐊ 
ᐱᐊᓂᒃᑕᕗᑦ ᐃᖅᑲᓇᐃᔭᖅᑐᓕᕆᔨᒃᑯᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 
ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. ᒥᓂᔅᑕ ᑯᓱᒐᖅ 
ᓂᑉᓕᕈᒪᕖᑦ ᐱᐊᓂᒍᑎᒃᓴᒥᒃ? 
 
>>ᐃᓪᓚᖅᑐᑦ 
 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 
ᐱᔭᕇᕈᑎᓂᒃ ᐅᖃᐅᓯᒃᓴᖃᖅᑐᖓ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᓴᓇᑦᑕᐃᓕᐊᕈᓯᖅ ᑕᑭᔪᕈᓘᓕᕐᒪᑦ 
ᖁᔭᓐᓇᒦᒃ, ᑕᒡᕙᓂ ᐃᒃᓯᕚᖃᑕᐅᔪᓐᓇᕋᑉᓯ ᑕᒪᓐᓇ 
ᐱᓕᕆᓂᕆᔭᑉᑕ ᒥᒃᓵᓄᑦ. 
 
ᑖᒃᑯᐊ ᑲᑎᒪᔪᐃᑦ ᖃᖓᑐᐃᓐᓇᖅ ᑕᒪᒃᑯᐊ 
ᓇᓗᓇᐃᖅᓯᔪᒪᔪᐃᑦ ᑕᒪᒃᑯᐊ ᕿᒥᕐᕈᓂᐊᖅᑕᕗᑦ  
ᑕᐃᔭᓯ ᑕᑯᒋᐊᕐᓂᐊᖅᑕᕗᑦ. 

ᑐᕌᕈᑎᖃᖅᑐᓯ ᐅᕙᑉᑎᓐᓄᑦ ᐃᓱᒪᒋᔭᖃᕈᑉᓯ 
ᑐᓴᕈᒪᔪᒍᑦ ᑕᒪᒃᑯᐊ. ᖁᕕᐊᓇᖅᑐᒥᒃ ᐱᐅᔪᒥᒃ 
ᐊᐅᓪᓛᕈᒪᒐᑉᑕ.  
 
ᖁᔭᓐᓇᒦᒃ. ᐃᖅᑲᓇᐃᔭᖅᑎᕗᑦ ᒥᔅ ᑯᓗᓛ 
ᐱᓕᕆᓪᓗᐊᖅᓯᒪᖕᒪᑦ ᕿᓚᒥᒻᒪᕆᐊᓗᒃ ᑖᓐᓇ 
ᑲᒪᒋᓪᓗᒍ.  
 
>>ᐸᑦᑕᑐᖅᑐᑦ 
 
ᑕᐃᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᐃᖅᓱᖅᑏ ᑖᒃᑯᐊ ᐃᖅᑲᓇᐃᔭᖅᑎᖏᑦ 
ᐊᓐᓂᑎᓚᐅᕐᒥᓕᑦ. ᒥᔅᑕ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓅᒋᐊᖅᑐᖓ ᓄᖅᑲᕈᒪᓕᖅᖢᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓅᑕᐅᓯᒪᖕᒪᑦ 
ᑖᓐᓇ ᑲᑎᒪᓂᖅ ᓄᖅᑲᖁᓗᒍ. ᑖᓐᓇ 
ᐊᐃᕙᐅᔭᐅᓂᖅ ᐊᔪᕐᒪᑦ. ᓈᒻᒪᒃᓴᖅᑐᑦ? ᖁᔭᓐᓇᒦᒃ. 
ᐊᑭᕋᖅᑐᖅᑐᐃᑦ. ᑲᔪᓯᕗᖅ. ᒫᓐᓇ ᐱᐊᓂᒃᐳᒍᑦ. 
 
ᐅᖃᖅᑎ: ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. 
ᒥᔅᑐ ᐋᖁᐊᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐋᖁᐊᖅ (ᑐᓵᔨᑎᒍᑦ): (ᑐᓵᔨ ᑐᓴᖅᓴᐅᖏᑦᑐᖅ) 
ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑲᑎᒪᔨᕋᓛᖑᔪᑦ 
ᐃᓱᒪᒃᓴᖅᓯᐅᕈᑎᖃᖅᓯᒪᕗᑦ ᐱᖁᔭᒃᓴᖅ 15ᒥ 
ᐊᒻᒪᓗ 2019-2020 ᑮᓐᓇᐅᔭᓕᕆᓐᓇᐅᑉ 
ᐊᕐᕌᒍᖓᓂ ᐊᑐᖅᑕᐅᔪᒫᕐᓂᐊᖅᑕᖏᓐᓂᒃ. (ᑐᓵᔨ 
ᑐᓴᖅᓴᐅᓕᖅᑐᖅ) 2019-2020 ᒫᓐᓇ 
ᐱᐊᓂᒍᒪᓕᖅᑐᒍᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓅᑦᓯᒋᐊᖅᐳᖓ ᑖᒃᑯᐊ ᑲᑎᒪᓂᑐᐃᓐᓇᖅ 
ᐊᖏᖅᑕᐅᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐃᓚᖓᑦ ᒪᓕᒐᓕᐅᖅᑎ: ᐊᖏᖅᐳᖓ. 
 
ᐅᖃᖅᑎ (ᑐᓵᔨᑎᒍᑦ): ᐅᐊᑦᑎᐊᕈᐊᐃ. 
(ᑐᓵᔨᑎᒎᕈᓐᓃᖅᑐᖅ)  

ᐱᖁᔨᕗᖔᕈᑎᑕᖃᕐᒪᑦ ᐊᐃᑉᐱᖅᑕᐅᕙ? ᖁᔭᓐᓇᒦᒃ 
ᒥᔅᑕ ᑯᓱᒐᖅ.  
 
>>ᐃᓪᓚᖅᑐᑦ 
 
ᐱᖁᔭᔨᖔᕈᑦ ᓈᒻᒪᖕᒪᑦ ᐱᖁᔨᕗᖔᕈᒻᒥᒃ 
ᓈᒻᒪᒃᓴᖅᑐᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. 
 
ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᔾᔪᑎᒃᓴᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ  

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᓄᖅᑲᕆᐊᖏᓐᓂᑦᑎᓐᓂ 
ᐱᓇᓱᐊᕈᓯᐅᑉ ᓄᕐᖑᐊᓄᑦ ᑎᑭᒻᒥᒐᑦᑕ ᐅᑯᐊ 
ᐃᖅᑲᓇᐃᔭᖅᑎᓕᒫᕗᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᐸᓂ ᖁᓛᓂᓗ ᒥᓂᔅᑕᐃᓪᓗ ᐃᑲᔪᖅᑎᖏᑦ, ᑐᓵᔨᕗᑦ 
ᐱᓗᐊᖅᑐᒥ ᐅᑯᐊᓗ ᐃᒡᓘᑉ ᐃᓗᐊᓂ 
ᐱᔨᑲᑖᑯᓗᒃᐳᑦ. ᖁᔭᓐᓇᒦᒃ ᑕᒪᑦᓯᑦᑎᐊᖅ. 
 
>>ᐸᑦᑕᑐᖅᑐᑦ 
 
ᖃᐅᒃᐸᑦ ᑕᖃᐃᖅᓯᑦᑎᐊᕐᓂᐊᖅᐳᒍᑦ 
ᐃᓚᔅᓯᓐᓃᑦᑐᓐᓇᖅᑐᑦ ᑕᐃᒃᑯᐊ ᐃᓚᖃᕐᓂᖏᑦ 
ᐅᕙᓂ ᐃᓚᔅᓯᓐᓃᑦᑎᐊᕐᓂᐊᖅᐳᓯ. 

ᐃᓚᖃᖏᓐᓂᕈᓗᒃᑎᒍᑦ ᐊᐃᑉᐸᓕᔭᖏᓐᓂᖅᑎᒍᓪᓗ 
ᐊᐃᑉᐸᓕᔭᖏᑦᑐᓪᓗ ᖁᔭᓐᓇᒦᒃ. ᑕᐃᒃᑯᐊ 
ᐊᐃᑉᐸᕆᔭᐅᔪᑦ ᐊᖏᖅᓯᒪᒐᔅᓯ 
ᐃᑲᔪᖅᑐᐃᖏᓐᓇᕋᔅᓯᓪᓗ ᑕᐃᒪᓐᖓᓕᒫᖅ. 
 
>>ᐸᑦᑕᑐᖅᑐᑦ 
 
ᒫᓐᓇᐅᓇ ᑲᑎᒪᓂᕆᔭᕗᑦ 
ᓄᖅᑲᖔᑲᐃᓐᓇᕐᓂᐊᖅᑐᖅ ᐊᒻᒪᓗ 
ᐱᖁᔨᕗᖔᕈᑎᒧᑦ ᓇᐃᓴᐅᑎᓕᖕᒧᑦ 17-5(2), 
ᐱᔪᓐᓇᖅᓯᑎᑕᐅᓯᒪᓂᕋ ᒪᓕᒡᓗᒍ 
ᑲᑎᒪᒋᐊᕐᓂᐊᕐᒥᔪᒍᑦ ᓇᒡᒐᔾᔭᐅᒥ ᒫᑦᓯ 11, 
ᐅᓪᓛᒃᑯᑦ 10-ᒧᐊᖅᐸᑦ.  
 
ᐃᖅᓱᖅᑏ. 
 
>>ᑲᑎᒪᓂᖅ ᐃᓱᓕᑦᑐᖅ 18:01ᒥ



 

 

 


